ಭಾರತೀಯ ಸ್ತ್ರೀ-ಜೀವನ : ಅನುವಾದಕನ ಅರಿಕೆ
‘ಭಾರತೀಯ ಸ್ತ್ರೀ-ಜೀವನ’ ಎಂಬ ವಿಚಾರವು ಒಂದು ಪರಿಕಲ್ಪನೆಯೂ ಹೌದು; ನೈಜ ಸ್ಪಷ್ಟೀಕರಣವೂ ಹೌದು. ಸ್ತ್ರೀಯರ ಬದುಕು ಮುಖ್ಯವಾಗಿ ಬೇರೂರಿ ನಿಂತಿರುವುದು ನಂಬಿಕೆಗಳು ಮತ್ತು ಭಾವನಾತ್ಮಕ ಮನಸ್ಸಿನ ಪಾತಳಿಯ ಮೇಲೆ. ಹುಟ್ಟಿದಂದಿನಿಂದ ಹಿಡಿದು ಸಾಯುವವರೆಗೂ ‘ಸ್ತ್ರೀ-ಜೀವನ’ವು ತಂತಿಯ ಮೇಲೆ ಹೆಜ್ಜೆ ಹಾಕುತ್ತಿರುವಂತಹ ಸೂಕ್ಷ್ಮ ಸ್ವರೂಪದ್ದಾಗಿದೆ. ‘ಸವಲತ್ತುಗಳ ಅಭಾವ ಮತ್ತು ಸವಲತ್ತುಗಳ ಅನುವು’ ಎರಡೂ ಬಹಳ ವಿಶಿಷ್ಟವಾದವು ಮತ್ತು ವಿಚಿತ್ರವಾದವು. ಅಭಾವದಿಂದ ಜೀವನ ಅಗತಿಕ ದೂರದ್ದಾದರೆ, ಅನುವುಗಳಿಂದ ಜೀವನ ಕಗ್ಗಂಟಾಗುವ ನೆಲೆಯದ್ದೇ ಆಗಿರುತ್ತದೆ. ಭಾರತೀಯ ಸ್ತ್ರೀಯರು ತಮ್ಮ ಬಗ್ಗೆ ತಮಗೆ ಖಚಿತ ಅರಿವು ಪಡೆದುಕೊಂಡ ಮೇಲೆ ಅವರು ನಿತ್ಯನಿರಂತರವಾಗಿ ಆಲೋಚಿಸುವುದು ತಮ್ಮ ಮಾನ, ಪ್ರಾಣಗಳ ಸಂರಕ್ಷಣೆಯನ್ನೇ. ಆನಂತರವೇ ಅವರಿಗೆ ವಾಸ್ತವ ಬದುಕಿನ ವಿವಿಧ ವಿಚಾರಗಳ ಬಗೆಗೆ ವಿಶಿಷ್ಟ ಮತ್ತು ಸೂಕ್ಷ್ಮ ಕಾಳಜಿ.
ದುರ್ಗಾಬಾಯಿ ಭಾಗವತ ಅವರು ತಮ್ಮ ಒಂದು ಲೇಖನದಲ್ಲಿ ಭಾರತೀಯ ‘ಸ್ತ್ರೀ ಬದುಕಿನ’ ಮುಖ್ಯ ಸಂಗತಿಯೆಂದರೆ ಅವರು ತಮ್ಮ ದೇಹದ ಸಂರಕ್ಷಣೆಗಾಗಿಯೇ ಚಿಂತಿಸುತ್ತಿರುತ್ತಾರೆ. ಚಿಕ್ಕ ವಯಸ್ಸಿನ ಹುಡುಗಿಯಾದರೂ ಅಷ್ಟೇ, ವಯಸ್ಸಾದ ಮುದುಕಿಯಾದರೂ ಅಷ್ಟೇ! ಜೀವಂತವಾಗಿ ಇದ್ದರೂ ಅಷ್ಟೆ, ಸತ್ತು ಹೆಣವಾಗಿದ್ದರೂ ಅಷ್ಟೆ! ಸದಾ ಅಪಮಾನವಾಗುವ ಭಯದಲ್ಲಿಯೋ, ಅಪಮಾನ ಉಂಟಾದ ದುಃಸ್ಥಿತಿಗೋ ಒಳಗಾಗಿ ಪರಿತಪಿಸುವುದರ  ಹೊರತು ಅನ್ಯ ಮಾರ್ಗಗಳು ಅವಳ ಎದುರು ಇರುವುದಿಲ್ಲ. ಹಾಗಾಗಿ ಜೀವಂತವಿರುವಾಗ ತಮ್ಮ ಬಗ್ಗೆ ಎಚ್ಚರವಾಗಿರುವಂತೆ, ಸತ್ತ ಮೇಲೆಯೂ ತನ್ನ ದೇಹ ಭೂಮಿಯಲ್ಲಿ ಹುದುಗಿಯೋ, ಇಲ್ಲವೆ ಸುಟ್ಟು ಮೂರು ಹಿಡಿ ಮಣ್ಣಾಗಿಯೋ ಗಂಗೆಯ ಒಡಲು ಸೇರಿದ ಮೇಲೆಯೇ ಆಕೆಯ ಬದುಕಿನಲ್ಲಿ ಸಾರ್ಥಕತೆಯು ಸಾಧ್ಯ. ಒಂದೊಮ್ಮೆ ಉಪಟಳಗಳಿಗೆ ಸಿಲುಕಿಕೊಂಡಳೋ ಆಯಿತು ಇದ್ದರೂ, ಇಲ್ಲದಿದ್ದರೂ ಜನಗಳ ಬಾಯಿಗೆ ಜಿಗಿಯುವುದಕ್ಕೆ ರಸಗವಳ. ಹೀಗೆ ತನ್ನ ಅಜ್ಜಿ ಬಾಲ್ಯದಲ್ಲಿ ತನಗೆ ಈ ವಿಚಾರ ಹೇಳುತ್ತಿದ್ದಳು ತನಗೆ ಅಂದು ಅರ್ಥವಾಗುತ್ತಿರಲಿಲ್ಲ; ಆಕೆ ಸತ್ತು ಮೂರು ಚಿಟಿಕೆ ಮಣ್ಣಾಗಿ ಗಂಗೆಗೆ ಹಾಕುವಾಗ ನನ್ನ ಹೃದಯ ಸ್ಪಂದಿಸುತ್ತಿತ್ತು ಆ ಸಂಗತಿ ಇಂದಿಗೂ ತನ್ನ ಮನಸ್ಸಿನಲ್ಲಿ ಉಳಿದಿದ್ದು ಮತ್ತೆ ಮತ್ತೆ ಅರ್ಥಸ್ಪಂದನಕ್ಕೆ ಒಳಗು ಮಾಡುತ್ತಿರುತ್ತದೆ ಎಂದು ಹೇಳಿದ್ದಾರೆ.
‘ಭಾರತೀಯ ಸ್ತ್ರೀಯರ’ ಜೀವನದ ಬಗೆಗೆ ವಿಭಿನ್ನ ದೃಷ್ಟಿಕೋನಗಳಿಂದ ಗಂಭೀರವಾಗಿ ಸಂಶೋಧನ ಅಧ್ಯಯನ ಮಾಡಿರುವ ಡಾ. ಲೀಲಾ ಪಾಟೀಲರು ಪ್ರಸ್ತುತ ಕೃತಿಯನ್ನು ಬರೆದಿದ್ದಾರೆ. ಅದರಲ್ಲಿನ ಅತ್ಯಂತ ಪ್ರಸ್ತುತವೆನಿಸುವ ನಾಲ್ಕು ಪ್ರಕರಣಗಳನ್ನು ಇಲ್ಲಿ ಅನುವಾದ ಮಾಡಲಾಗಿದೆ. ದತ್ತಾಂಶಗಳನ್ನು ನಿಖರವಾಗಿ ನೀಡುವ ಮೂಲಕ ಸ್ತ್ರೀ-ಬದುಕಿನ ಸಾರಾಸಾರ ವಿಚಾರಗಳನ್ನು ವಿಶ್ಲೇಷಿಸಿದ್ದಾರೆ. ಇಲ್ಲಿನ ಬರೆಹಗಳನ್ನು ಅಧ್ಯಯನ ಮಾಡಿದಾಗ ಒಟ್ಟು ಭಾರತೀಯ ಬದುಕಿನ ವಾಸ್ತವತೆಯ ಬಗೆಗೆ ಗಂಭೀರ ಅರಿವನ್ನು ಉಂಟುಮಾಡುತ್ತದೆ. ಸಾಮಾಜಿಕ ಸ್ವರೂಪದ ವಿವಿಧ ಗತಿಗಮ್ಯಗಳು ಮನಸ್ಸನ್ನು ತಾಕುತ್ತವೆ. ಜೀವನದ ಪ್ರತಿಯೊಂದು ವಿಚಾರಗಳು ಹೇಗೆ ಸ್ತ್ರೀ-ಬದುಕಿನ ಸುತ್ತಲೇ ಸುತ್ತುತ್ತಾ ಸುಖದ ಭ್ರಮೆಯನ್ನು ತರುತ್ತಲೇ ದಿಗ್ಬಂಧನಕ್ಕೆ ಈಡು ಮಾಡುತ್ತಿರುತ್ತವೆ ಎಂಬುದನ್ನು ಇಲ್ಲಿ ನಿರ್ದಿಷ್ಟವಾಗಿ ನಿರೂಪಿಸಲಾಗಿದೆ. ‘ಸ್ತ್ರೀ-ಮುಕ್ತಿ’ ಚಳವಳಿಯಲ್ಲಿ ಕ್ರಿಯಾಶೀಲರಾಗಿರುವ ಇವರು ಸ್ತ್ರೀ-ಬದುಕಿನ ಎಲ್ಲಾ ಆಗು-ಹೋಗುಗಳನ್ನು ತಮ್ಮ ಕಾರ್ಯಾಚರಣೆಯ ಅನುಭವದಿಂದ ಹೆಚ್ಚು ಸೂಕ್ಷ್ಮವಾಗಿ ಅನಾವರಣಗೊಳಿಸಿದ್ದಾರೆ. ಗ್ರಾಮೀಣ ಮತ್ತು ನಗರದ ಸ್ತ್ರೀಯರ ನಿತ್ಯ ಜೀವನ ಸ್ವರೂಪ, ವಿದ್ಯಾಭ್ಯಾಸ, ವಿವಾಹ, ವರದಕ್ಷಿಣೆ, ಪರಿತ್ಯಕ್ತತೆ, ಬಲಾತ್ಕಾರ, ವ್ಯಭಿಚಾರ, ದೈಹಿಕ ಹಿಂಸೆ, ವ್ಯವಸ್ಥೆಯು ಸ್ತ್ರೀಯರ ಬಗೆಗೆ ಹೊಂದಿರುವ ಮನೋಭಾವ ಮುಂತಾಗಿ ಏನೆಲ್ಲವೂ ಈ ಕೃತಿಯಲ್ಲಿ ಭಿನ್ನ ಭಿನ್ನ ನೋಟಗಳಿಂದ ಚರ್ಚಿತವಾಗಿವೆ.  ಈ ಎಲ್ಲಾ ವಿಚಾರಗಳ ಹಿನ್ನೆಲೆಯಲ್ಲಿ ಪ್ರಸ್ತುತ ಕೃತಿ ಮುಖ್ಯವಾದುದಾಗಿದೆ.
ಈ ಕೃತಿಯನ್ನು ಅನುವಾದ ಮಾಡಲು ಸಂತೋಷದಿಂದ ಅನುಮತಿ ನೀಡಿದ ಡಾ. ಲೀಲಾ ಪಾಟೀಲ ಅವರಿಗೆ ವಂದನೆಗಳು. ಕೃತಿಯನ್ನು ಪ್ರಕಟಿಸಲು ಸ್ಫೂರ್ತಿ ತೋರಿ, ನನ್ನಿಂದ ಆಗು ಮಾಡಿಸಿದ ಮಾನ್ಯ ಕುಲಪತಿಗಳಾದ ಡಾ. ಎ. ಮುರಿಗೆಪ್ಪ ಅವರಿಗೆ ತುಂಬು ಹೃದಯದ  ಕೃತಜ್ಞತೆಗಳು. ಹಾಗೆಯೇ ಕುಲಸಚಿವರಾದ ಡಾ. ಮಂಜುನಾಥ ಬೇವಿನಕಟ್ಟಿ ಅವರಿಗೆ, ಈ ಕೃತಿಯ ಬಗೆಗೆ ವಿಶೇಷ ಆಸಕ್ತಿ ವಹಿಸಿದ ಪ್ರಸಾರಾಂಗದ ನಿರ್ದೇಶಕರಾದ ಡಾ. ಎ.ಮೋಹನ ಕುಂಟಾರ್ ಅವರಿಗೆ, ಸಹಾಯಕ ನಿರ್ದೇಶಕರಾದ ಶ್ರೀ ಬಿ. ಸುಜ್ಞಾನಮೂರ್ತಿ ಮತ್ತು ಶ್ರೀ ಹೆಚ್.ಬಿ.ರವೀಂದ್ರ ಅವರುಗಳಿಗೆಲ್ಲ ನಾನು ಋಣಿಯಾಗಿದ್ದೇನೆ. ಮುಖಪುಟ ವಿನ್ಯಾಸ ಮಾಡಿದ ಶ್ರೀ ಕೆ.ಕೆ.ಮಕಾಳಿ ಅವರಿಗೆ ಹಾಗೂ ಅಕ್ಷರ ಸಂಯೋಜಿಸಿದ ಯಾಜಿ ಗ್ರಾಫಿಕ್ಸ್‌ನ ಶ್ರೀಮತಿ ಸವಿತಾ ಯಾಜಿ ಅವರಿಗೂ ನನ್ನ ವಂದನೆಗಳು.
ಡಾ.ವಿಠಲರಾವ್ ಟಿ. ಗಾಯಕ್ವಾಡ್
ಭಾರತೀಯ ಸ್ತ್ರೀ-ಜೀವನ : ಶಬ್ದಪಾರಮಾರ್ಗಮಶಕ್ಯಂ
ಕರ್ನಾಟಕದ ಆಧುನಿಕ ಚರಿತ್ರೆಯಲ್ಲಿ ಕರ್ನಾಟಕ ಏಕೀಕರಣ ಒಂದು ಮಹತ್ವಪೂರ್ಣ ಐತಿಹಾಸಿಕ ಘಟನೆ. ಹಾಗೆಯೇ ಕನ್ನಡ ವಿಶ್ವವಿದ್ಯಾಲಯದ ಸ್ಥಾಪನೆಯೂ ಮತ್ತೊಂದು ಮಹತ್ವದ ಘಟನೆ. ಕನ್ನಡ-ಕನ್ನಡಿಗ-ಕರ್ನಾಟಕ ಸಂಸ್ಕೃತಿಯ ಕಲ್ಪನೆಯಡಿಯಲ್ಲಿ ಅಸ್ತಿತ್ವಕ್ಕೆ ಬಂದ ಕನ್ನಡ ವಿಶ್ವವಿದ್ಯಾಲಯದ ಹರವು ವಿಸ್ತಾರವಾದದ್ದು. ಈ ಕಾರಣದಿಂದ ಕನ್ನಡ ವಿಶ್ವವಿದ್ಯಾಲಯದ ಆಶಯ ಮತ್ತು ಗುರಿ ಇತರ ವಿಶ್ವವಿದ್ಯಾಲಯಗಳಿಗಿಂತ ಭಿನ್ನ ಹಾಗೂ ಪ್ರಗತಿಪರ. ಕನ್ನಡದ ಸಾಮರ್ಥ್ಯವನ್ನು ಎಚ್ಚರಿಸುವ ಕಾಯಕವನ್ನು ಉದ್ದಕ್ಕೂ ಅದು ನೋಂಪಿಯಿಂದ ಮಾಡಿಕೊಂಡು ಬಂದಿದೆ. ಕರ್ನಾಟಕತ್ವದ ‘ವಿಕಾಸ’ ಈ ವಿಶ್ವವಿದ್ಯಾಲಯದ ಮಹತ್ತರ ಆಶಯವಾಗಿದೆ.
ಕನ್ನಡ ಅಧ್ಯಯನ ಮೂಲತಃ ಶುದ್ಧ ಜ್ಞಾನದ, ಕಾಲ, ದೇಶ, ಜೀವನ ತತ್ವದ ಪರವಾಗಿರುವುದರ ಜೊತೆಗೆ ಅಧ್ಯಯನವನ್ನು ಒಂದು ವಾಗ್ವಾದದ ಭೂಮಿಕೆ ಎಂದು ನಾವು ಭಾವಿಸಬೇಕಾಗಿದೆ. ಕನ್ನಡ ಬದುಕಿನ ಚಿಂತನೆಯ ಭಾಗವೆಂದೇ ಅದನ್ನು ರೂಪಿಸಿ ವಿವರಿಸಬೇಕಾಗಿದೆ. ಅಂದರೆ : ದೇಸಿ ಬೇರುಗಳ ಗುರುತಿಸುವಿಕೆ ಕನ್ನಡ ಅಧ್ಯಯನದ ಮುಖ್ಯ ಭಿತ್ತಿಯಾಗಬೇಕಾಗಿದೆ. ಕನ್ನಡ ಸಂಸ್ಕೃತಿಯು ಬಹುತ್ವದ ನೆಲೆಗಳನ್ನು ಆಧರಿಸಿ ರೂಪುಗೊಂಡಿದೆ. ಸಮಾಜಮುಖಿ ಚಿಂತನೆಗಳ ವ್ಯಾಪಕ ಅಧ್ಯಯನ ಬದುಕಿನ ಸಂಕೀರ್ಣ ಲಕ್ಷಣಗಳ ಸ್ವರೂಪವನ್ನು ಇದು ಪರಿಚಯಿಸುತ್ತದೆ. ನಾವು ಇದನ್ನು ಎಲ್ಲ ವಲಯಗಳಲ್ಲಿ ಕನ್ನಡದ ಅನುಷ್ಠಾನದ ಮೂಲಕ ಉಳಿಸಿ, ಬೆಳೆಸಬೇಕಾಗಿದೆ. ಆಗ ಕನ್ನಡ ಸಂಸ್ಕೃತಿಯು ವಿಶ್ವಪ್ರಜ್ಞೆಯಾಗಿ ರೂಪು ಗೊಳ್ಳಲು ಸಾಧ್ಯವಾಗುತ್ತದೆ. ‘ಕನ್ನಡದ್ದೇ ಮಾದರಿ’ಯ ಶೋಧ ಇಂದಿನ ಮತ್ತು ಬರುವ ದಿನಗಳ ತೀವ್ರ ಅಗತ್ಯವಾಗಿದೆ.
ಕನ್ನಡ ಸಂಸ್ಕೃತಿಯ ಭಾಗವಾಗಿರುವ ಕನ್ನಡ ಅಧ್ಯಯನವು ಕಾಲದಿಂದ ಕಾಲಕ್ಕೆ ಹೊಸ ತಿಳಿವಳಿಕೆಯನ್ನು ತನ್ನ ತೆಕ್ಕೆಗೆ ಜೋಡಿಸಿಕೊಳ್ಳುತ್ತ ಬಂದಿದೆ. ಹೀಗಾಗಿ ವಿದೇಶಿ ಮತ್ತು ದೇಶಿ ವಿದ್ವಾಂಸರು ತೊಡಗಿಸಿಕೊಂಡ ಈ ವಿದ್ವತ್‌ಕ್ಷೇತ್ರದಲ್ಲಿ ಮುಂದಿನ ವಿದ್ವಾಂಸರು ಕಾಲದಿಂದ ಕಾಲಕ್ಕೆ ಹೊಸಬೆಳೆಯನ್ನು ತೆಗೆಯುತ್ತ ಬಂದಿದ್ದಾರೆ. ಕನ್ನಡ ಅಧ್ಯಯನ ಪಳೆಯುಳಿಕೆಯ ಶಾಸ್ತ್ರವಾಗದೆ, ಬದಲಾಗುತ್ತಿರುವ ಕಾಲಮಾನದಲ್ಲಿ ಎದುರಾಗುತ್ತಿರುವ ಆಹ್ವಾನಕ್ಕೆ ತಕ್ಕಂತೆ ತನ್ನ ಗತಿಯನ್ನು ಬದಲಾಯಿಸಿಕೊಳ್ಳುತ್ತ ಬಂದಿರುವುದು ಗಮನಿಸತಕ್ಕ ಅಂಶ. ಸಾಂಪ್ರದಾಯಿಕ ಚಿಂತನೆಗಳು ಆಧುನೀಕರಣದ ಈ ಕಾಲಘಟ್ಟದಲ್ಲಿ ಸಕಾಲಿಕಗೊಳ್ಳುವುದು ಅನಿವಾರ್ಯವಾಗಿದೆ. ಮಾಹಿತಿ ತಂತ್ರಜ್ಞಾನದ ಮೂಲಕ ಜಗತ್ತಿನ ಜ್ಞಾನಪ್ರವಾಹವೇ ನಮ್ಮ ಅಂಗೈಯೊಳಗೆ ಚುಳುಕಾಗುವ ಈ ಸಂದರ್ಭದಲ್ಲಿ ಕನ್ನಡದ ಚಹರೆ ಮತ್ತು ಕನ್ನಡ ಭಾಷೆಯ ಚಲನಶೀಲತೆಯನ್ನು ಶೋಧಿಸಲಿಕ್ಕೆ ಭಾಷಾ ಆಧುನೀಕರಣ ಮತ್ತು ಪ್ರಮಾಣೀಕರಣದ ಪ್ರಕ್ರಿಯೆಗಳ ನೆಲೆಯಲ್ಲಿ ಅಧ್ಯಯನದ ಹೊಸ ಸಾಧ್ಯತೆಗಳನ್ನು ಅನುಲಕ್ಷಿಸಿ, ಭಾಷಾನೀತಿ, ಭಾಷಾಯೋಜನೆ ರೂಪಿಸುವುದು ಅನಿವಾರ್ಯ ಹಾಗೂ ಅವಶ್ಯವಾಗಿದೆ. ಆಗ ಅಧ್ಯಯನದ ಸ್ವರೂಪ ಹಾಗೂ ಬಳಕೆಯ ವಿಧಾನದಲ್ಲಿ ಪರಿವರ್ತನೆ ಸಾಧ್ಯವಾಗುತ್ತದೆ.
ನಮ್ಮೆದುರು ನುಗ್ಗಿ ಬರುತ್ತಿರುವ ಜಾಗತೀಕರಣಕ್ಕೆ ಪ್ರತಿರೋಧವಾಗಿ ನಮ್ಮ ದೇಶೀಯ ಜ್ಞಾನಪರಂಪರೆಯನ್ನು ಮರುಶೋಧಿಸಿ ಆ ಮೂಲಕ ಕುಸಿಯುತ್ತಿರುವ ನಮ್ಮ ಬೇರುಗಳನ್ನು ಬಲಗೊಳಿಸಿಕೊಳ್ಳಬೇಕಾಗಿದೆ. ಭಾಷೆ, ಸಾಹಿತ್ಯ, ವ್ಯಾಕರಣ, ಛಂದಸ್ಸು, ಚರಿತ್ರೆ, ಕೃಷಿ, ವೈದ್ಯ, ಪರಿಸರ ಮುಂತಾದ ಅಧ್ಯಯನ ವಿಷಯಗಳನ್ನು ಹೊಸ ಆಲೋಚನೆಯ ನೆಲೆಯಲ್ಲಿ ವಿಶ್ಲೇಷಿಸಬೇಕಾಗಿದೆ. ಆಧುನಿಕ ವಿಜ್ಞಾನ, ತಂತ್ರಜ್ಞಾನವೇ ‘ಜ್ಞಾನ’ ಎಂದು ರೂಪಿಸಿರುವ ಇಂದಿನ ಆಲೋಚನೆಗೆ ಪ್ರತಿಯಾಗಿ ಈ ಜ್ಞಾನಶಾಖೆಗಳಲ್ಲಿ ಹುದುಗಿರುವ ದೇಶಿ ಪರಂಪರೆಯ ಜ್ಞಾನದ ಹುಡುಕಾಟ ನಡೆಯಬೇಕಾಗಿದೆ. ಅಂತಹ ಪ್ರಯತ್ನಗಳಿಗೆ ಬೇಕಾದ ಮಾರ್ಗದರ್ಶಕ ಸೂತ್ರಗಳ ಹಾಗೂ ಆಕರ ಪರಿಕರಗಳ ನಿರ್ಮಾಣದ ನೆಲೆ ತುಂಬ ಮುಖ್ಯವಾಗಿದೆ. ಕನ್ನಡ ವಿಶ್ವವಿದ್ಯಾಲಯವು ಕಳೆದ ಹದಿನಾರು ವರ್ಷಗಳಿಂದ ಈ ಕೆಲಸಗಳನ್ನು ಹಲವು ಯೋಜನೆಗಳ ಮೂಲಕ ರೂಪಿಸಿಕೊಂಡಿದೆ, ರೂಪಿಸಿಕೊಳ್ಳುತ್ತಿದೆ. ಇದೊಂದು ಚಲನಶೀಲ ಪ್ರಕ್ರಿಯೆಯಾಗಿದೆ. ಸಮಕಾಲೀನ ಭಾಷಿಕ, ಸಾಂಸ್ಕೃತಿಕ ಸಮಸ್ಯೆಗಳಿಗೆ ಮುಖಾಮುಖಿಯಾಗುತ್ತ ಕನ್ನಡ ನಾಡು ನುಡಿಯನ್ನು ಹೊಸದಾಗಿ ಶೋಧಿಸುತ್ತಾ, ವಿವರಿಸುತ್ತಾ ಬಂದಿದೆ. ಅಂದರೆ : ಕನ್ನಡದ ಅರಿವಿನ ವಿಕೇಂದ್ರೀಕರಣವೇ ವರ್ತಮಾನದ ಹೊಸ ಬೆಳವಣಿಗೆ. ಇದು ಕನ್ನಡ ವಿಶ್ವವಿದ್ಯಾಲಯದ ಜೀವಧಾತುವಾಗಿದೆ.
‘ಭಾರತೀಯ ಸ್ತ್ರೀ-ಜೀವನ’ ಎಂಬ ಕೃತಿಯು ಸಮಕಾಲೀನ ಸ್ತ್ರೀಯರ ಜೀವನದ ಬಗೆಗೆ ಸವಿವರವಾದ ಮಾಹಿತಿ ಮತ್ತು ವಿಶ್ಲೇಷಣೆ ನೀಡುವುದಾಗಿದೆ. ಗ್ರಾಮ ಮತ್ತು ನಗರಗಳಲ್ಲಿನ ಅನಕ್ಷರಸ್ಥ ಮತ್ತು ಅಕ್ಷರಸ್ಥ ಸ್ತ್ರೀಯರು ಎದುರಿಸುತ್ತಿರುವ ಜೀವನದ ಸ್ವರೂಪ ಮತ್ತು ಸಂಕೀರ್ಣತೆಗಳು ಬಹಳ ಗಂಭೀರವಾದುವಾಗಿವೆ. ಹಾಗೆಯೇ ಆರ್ಥಿಕತೆಯೂ ಸ್ತ್ರೀ-ಜೀವನವನ್ನು ಸರಳ, ಸಹಜಗೊಳಿಸಿಲ್ಲ. ಅದನ್ನೂ ಮೀರಿದ ಸಾಮಾಜಿಕ ಸಂರಚನೆಯೊಂದು ರೂಪುಗೊಳ್ಳಬೇಕಾದ ಅಗತ್ಯತೆಯನ್ನು ಪ್ರಸ್ತುತ ಕೃತಿ ಮನಗಾಣಿಸುತ್ತದೆ. ಅಂದರೆ ‘ಸ್ತ್ರೀ- ದೃಷ್ಟಿಕೋನ’ವೇ ಬದಲಾಗಬೇಕು. ಕ್ರಯ-ವಿಕ್ರಯದಂತಹ ನೆಲೆಯಿಂದ ಮಾನಸಿಕವಾಗಿ ಕುಗ್ಗಿ ಬದುಕುತ್ತಿರುವ ಸ್ತ್ರೀಯರ ಅವಸ್ಥೆ ಬಹಳ ಸಂಕೀರ್ಣವಾದುದು. ಹುಟ್ಟು, ಶಿಕ್ಷಣ, ಮದುವೆ, ವರದಕ್ಷಿಣೆ, ಉದ್ಯೋಗ ಮುಂತಾದವು ಒಂದು ರೂಪದ ಸಮಸ್ಯೆಗಳು; ದೌರ್ಜನ್ಯ, ಹಿಂಸೆ, ಬಲಾತ್ಕಾರ, ವ್ಯಭಿಚಾರ, ತುಚ್ಛ ದೃಷ್ಟಿಕೋನ, ಪರಿತ್ಯಕ್ತತೆ ಮುಂತಾದವು ಉಗ್ರ ಸ್ವರೂಪದ ಸಮಸ್ಯೆಗಳು. ಇವೆರಡೂ ಸ್ತ್ರೀಯರ ಬದುಕಿನಲ್ಲಿ ಭಯದ ಪಾತಳಿಯನ್ನು ಹೆಚ್ಚು ತೀವ್ರಗೊಳಿಸಿವೆ. ಈ ವಿಚಾರಗಳಿಗೆ ಯಾವುದು ಪರಿಹಾರವಾಗಬಹುದು ಎಂಬ ಬಗೆಗೆ ಪ್ರಸ್ತುತ ಕೃತಿಯು ಹಲವಾರು ಮುಖದಲ್ಲಿ ಚಿಂತನೆಗಳನ್ನು ನೀಡುವ ದಿಶೆಯಲ್ಲಿ ಪ್ರಮುಖವಾದುದಾಗಿದೆ.
ಇಂತಹ ವಿಪುಲ ಮಹತ್ವದ ಚಿಂತನೆಗಳುಳ್ಳ ಡಾ. ಲೀಲಾ ಪಾಟೀಲರ ಕೃತಿಯನ್ನು ಕನ್ನಡಕ್ಕೆ ಅನುವಾದಿಸಿರುವ ಡಾ. ವಿಠಲರಾವ್ ಟಿ. ಗಾಯಕ್ವಾಡ್ ಅವರಿಗೆ ಅಭಿನಂದನೆಗಳನ್ನು ಸಲ್ಲಿಸುತ್ತೇನೆ.
ಈ ಗ್ರಂಥವನ್ನು ಅಚ್ಚುಕಟ್ಟಾಗಿ ಹೊರತರುತ್ತಿರುವ ಪ್ರಸಾರಾಂಗದ ನಿರ್ದೇಶಕರಾದ ಡಾ. ಎ. ಮೋಹನ ಕುಂಟಾರ್ ಮತ್ತು ಸಹಾಯಕ ನಿರ್ದೇಶಕರಾದ ಶ್ರೀ ಬಿ. ಸುಜ್ಞಾನಮೂರ್ತಿ ಅವರಿಗೆ ಆಭಾರಿಯಾಗಿದ್ದೇನೆ.
ಡಾ. ಎ. ಮುರಿಗೆಪ್ಪ
ಕುಲಪತಿ
ಭಾರತೀಯ ಸ್ತ್ರೀ-ಜೀವನ : ೧. ಗ್ರಾಮೀಣ ಸ್ತ್ರೀ: ಮುಕ್ತಿಯ ಶೋಧನೆಯಲ್ಲಿ – ಮಾವನ ಮನೆಯ ವಾಸ ಮತ್ತು ಹಿಂಸೆ
ಸ್ತ್ರೀಯ ಜನಮವಿದಕೆ  | ಹಾಕಬೇಡವೊ ಸಖಾ ಹರಿ
ರಾತ್ರಿ ಇಲ್ಲ ಹಗಲು  | ಪರರದ್ದೇ ತಾಬೆದಾರಿ
ಕುಣಿದಾಡುವ ಹೊಟ್ಟು  | ಇಲ್ಲ ಆವುದೂ ಕೆಲಸದ ಹೊರೆ
ಕೊಡಬೇಡವೊ  | ಹೆಣ್ಣು ಜನುಮವನು ರಾಮ  ||
ಗ್ರಾಮೀಣ ಸ್ತ್ರೀಯರಿಗೆ ಸ್ತ್ರೀಯಾಗಿ ಜನುಮವೇ ಬೇಡ ಎನ್ನುವಷ್ಟು ಪರಿಸ್ಥಿತಿ ಬಿಗಿಡಾಯಿಸಿ ಹೋಗಿದೆ. ಸಂಸಾರವು ಸುಖ-ದುಃಖಗಳ ಒಟ್ಟು ಮಿಶ್ರಣ; ಅಮೃತ ಮತ್ತು ವಿಷಗಳೆರಡರ ಪ್ರಾಶನವೂ ಇಲ್ಲಿ ಇರುವುದು. ಆದರೆ ಗ್ರಾಮೀಣ ಸ್ತ್ರೀಯರ ಪಾಲಿಗೆ ಬಂದಿರುವುದು ಮಾತ್ರ ಬರಿಯ ದುಃಖ ಮಾತ್ರ. ಅವರ ಬದುಕು ಬಹಳ ನಾಚಿಕೆಗೇಡಿನದ್ದು ಎಂಬಂತಾಗಿ ಹೋಗಿದೆ. ಉಪೇಕ್ಷೆ ಮತ್ತು ಕನಿಷ್ಠ ದರ್ಜೆ ಇವುಗಳಲ್ಲಿಯೇ ಅವರೆಲ್ಲ ಬಂಧಿಸಲ್ಪಟ್ಟಿದ್ದಾರೆ. ನಿಟ್ಟುಸಿರು, ದುಃಖದ ನೈವೇದ್ಯ, ಆಯುಷ್ಯದ ವಿಲಕ್ಷಣ ಸಂಗತಿಗಳು ಇವೇ ಅವರ ಪಾಲಿಗಿರುವ ಸಂಪತ್ತು. ರಾತ್ರಿಯೂ ಹಗಲೂ ಬರಿಯ ಕಷ್ಟಗಳು. ಅವರೆಲ್ಲ ಅಜ್ಞಾನದ ಅಂಧಃಕಾರದಿಂದ ಆವರಿಸಿಬಿಟ್ಟಿದ್ದಾರೆ, ಸಿಲುಕಿಯೂ ಇದ್ದಾರೆ ಪೂರ್ಣವಾಗಿ ಅಂಧಃಶ್ರದ್ಧೆಯೊಳಗೆ. ಹೆಣ್ಣುಮಗು ಹುಟ್ಟಿದಂದಿನಿಂದಲೇ ಕುಟುಂಬದಲ್ಲಿ ವ್ಯಕ್ತವಾಗುವ ಮೂಲಭೂತ ಕಾಳಜಿ, ಅವಳು ಪರರ ಸ್ವತ್ತು ಎಂಬಂತೆಯೇ ಅವಳನ್ನು ನೋಡುವ ಸಂಸ್ಕಾರ ಪ್ರಜ್ಞೆ. ಹುಡುಗಿ ಬೆಳೆಯಲಾರಂಭಿಸಿದಳೋ ತಂದೆ-ತಾಯಿಗಳಲ್ಲಿ ಆನಂದಕ್ಕಿಂತ ಅವಳ ಬಗ್ಗೆ ಚಿಂತೆಯೇ ಅಧಿಕವಾಗಿ ಕಾಡಿಸಲಾರಂಭಿಸುತ್ತದೆ. ಅದನ್ನು ಹೀಗೆ ಶಬ್ದಗಳಲ್ಲಿ ಹೇಳಲಾಗಿದೆ:
ಹುಡುಗಿ ಬೆಳೆವಳು  | ಕೋರೈಸುವ ಚಂದ್ರಮನಂತೆ  |
ಅಂತರಂಗದೊಳು  | ತಂದೆಗೆ ಆವರಿಸುವುದು ಘೋರಚಿಂತೆ  ||
ಗ್ರಾಮೀಣ ಭಾಗದಲ್ಲಿ ಹೆಣ್ಣುಮಕ್ಕಳ ವಿವಾಹವು ಬಹಳ ತ್ವರಿತಗತಿಯಲ್ಲಿ ನಡೆಯುತ್ತದೆ. ೧೮ ವರುಷಗಳ ನಂತರ ಹೆಣ್ಣುಮಕ್ಕಳು ವಿವಾಹವಾಗಬೇಕು ಎಂಬುದಾಗಿ ಕಾನೂನಿದೆ. ಆದರೆ ಅದು ಬರಿಯ ಕಾಗದದ ಮೇಲಷ್ಟೇ ಉಳಿದುಬಿಟ್ಟಿದೆ. ಹುಡುಗಿ ತೊಳೆಯುವ, ಬಳಿಯುವ ವಯಸ್ಸಿಗೆ ಬರುತ್ತಿದ್ದಂತೆಯೇ ಅವಳ ಲಗ್ನದ ಬಗ್ಗೆ ಗಡಿಬಿಡಿ. ಮದುವೆಯ ಅರ್ಧ, ಆನಂತರದ ಜವಾಬ್ದಾರಿಗಳು, ಗರ್ಭಿಣಿಯಾಗುವುದು, ಬಾಣಂತಿತನ, ಮಕ್ಕಳ ಪಾಲನೆ-ಪೋಷಣೆಯ ಬಗ್ಗೆ ತಿಳಿದುಕೊಳ್ಳುವಷ್ಟು ಮಾನಸಿಕ, ಬೌದ್ದಿಕ ಮತ್ತು ಶಾರೀರಿಕ ಶಕ್ತಿ ಆ ವಯಸ್ಸಿಗೆ ಹೆಣ್ಣುಮಕ್ಕಳಲ್ಲಿ ಇರುವುದಿಲ್ಲ. ಹಾಗಿರುವಾಗ ಅವರ ಮೇಲೆ ಸಾಮಾಜಿಕ ಒತ್ತಾಯವನ್ನು ಹೇರುವಂತಹ ಕೌಟುಂಬಿಕ ನೀತಿಯು ಬಹಳ ಅಶಾಸ್ತ್ರೀಯ ಮತ್ತು ಅಮಾನುಷವಾದುದಾಗಿದೆ ಎಂದು ಹೇಳಬೇಕಾಗುತ್ತದೆ.
ಮಾವನ ಮನೆಯ ವಾಸ ಮತ್ತು ಹಿಂಸೆ
ಮಾವನ ಮಾತು ಎಂಬುದು ಹಾಗಲಕಾಯಿಯ ಬಳ್ಳಿ, ರೇಶಿಮೆಯ ಗಂಟು, ಮಹಡಿಯ ಮೇಲೆ ಬರುವಾಗ, ಹೋಗುವಾಗ ಬಡಿಯುವ ತೊಲೆ, ಸಟಸಟ ಎಂದು ಬರುವ ನೀರಿನ ಶಬ್ದ, ಮೆಣಸಿನಕಾಯಿಯ ಘಾಟು, ಮುಳ್ಳಿನ ಗೊಂಚಲು ಮತ್ತು ವಿಷದ ಗುಟುಕು ಮೊದಲಾಗಿ ಯಾವ ಉಪಮೆಯಲ್ಲಿ ಹೇಳುವುದು? ಆದರೆ ಇಂಥ ಕಟು ಅನುಭವವನ್ನು ಗ್ರಾಮೀಣ ಸ್ತ್ರೀಯು ಏಕೆ ಅನುಭವಿಸುತ್ತಿದ್ದಾಳೆ? ಎಲ್ಲ ಕಟು ಮಾತುಗಳನ್ನು ಮೂಕಳಾಗಿ ಸಹಿಸಿಕೊಂಡಿದ್ದಾಳೆ? ತನ್ನ ತಂದೆ-ತಾಯಿಗಳ ಹೆಸರಿಗೆ ಚ್ಯುತಿ ಬರಬಾರದು ಎಂಬ ಕಾರಣದಿಂದ:
ಮಾವನ ಮಾತು | ಕಟು ವಿಷದ ಗುಟುಕು |
ತಾಯಿ–ತಂದೆಯರೆ ನಿಮಗಾಗಿ ಮಾಡಿರುವೆ ಸಿಹಿಯೊಂದನು ||
ಅತ್ತೆಯೊಡನೆ ವಾಸ | ಅಳುವನೆ ತರಿಸುತಿದೆ ಹೆಜ್ಜೆ ಹೆಜ್ಜೆಗೂ |
ಮಗಳು ದೊಡ್ಡವರೊಡನೆ ಆಡಳು | ಅಂತೆ ಯಾರೊಡನೆ ಎಂದಿಗೂ ||
ಮಾವನ ಮಾತು | ಮುಳ್ಳು ಗೊಂಚಲಿನಂತೆ |
ಹೇಳುವಳು ತಾಯಿ | ಶೀಲವಂತರ ಮಗಳು ಇರು ಸೈರಿಸುತ ||
ಮಾವನ ಮನೆಯ ವಾಸದ ಸಂಗತಿ, ಇದು ಬಿಡಲಾಗದ ಬಂಧ ಎಂದು ಹೆಣ್ಣುಮಗಳ ಮನಸ್ಸಿನಲ್ಲಿ ಚಿಕ್ಕ ವಯಸ್ಸಿನಿಂದಲೂ ಬೇರೂರಿಸಲಾಗಿರುತ್ತದೆ. ಅದನ್ನು ಸಹಿಸಿಕೊಳ್ಳಲೇಬೇಕು ಅವಳು. ಮಳೆಯ ಜಡಿತ ಮತ್ತು ಗಂಡನ ಬಡಿತ ಇವುಗಳಿಗೆ ತಕರಾರು ಮಾಡುವುದಾದರೂ ಯಾರಲ್ಲಿ? ಹಾಗೆ ಮಾಡಲು ಬರುವುದಿಲ್ಲ ಅವುಗಳ ವಿಷಯದಲ್ಲಿ. ಕೊಟ್ಟ ಮನೆಯಲ್ಲಿ ಪ್ರಾಣಬಿಟ್ಟರೂ ನಡೆಯುತ್ತದೆ; ಆದರೆ ತವರಿಗೆ ಹಿಂತಿರುಗಿ ಬರುವ ಕೆಲಸವು ಮಾತ್ರ ಬೇಡ! ಇದು ನಿರಂತರ ನಡೆದು ಬಂದಿರುವ ದಂಡಕ. ನಮ್ಮ ದೇಶದ ಗ್ರಾಮೀಣ ಪ್ರದೇಶಗಳಲ್ಲಿನ ಹೆಣ್ಣುಮಕ್ಕಳ ಮದುವೆಯ ಸರಾಸರಿ ವಯಸ್ಸು ೧೫. ೩ ವರ್ಷಗಳು. ಅಂದರೆ ಇಷ್ಟು ಚಿಕ್ಕ ವಯಸ್ಸಿನಲ್ಲಿ ಮಾವನ ಮನೆಯ ಕಷ್ಟವನ್ನೆಲ್ಲ ಅನುಭವಿಸಬೇಕು, ಬೈಗುಳಗಳು ಮತ್ತು ಹೊಡೆತ ಬಡಿತಗಳನ್ನು ಸಹಿಸಬೇಕು. ಹಸಿವಾಗುತ್ತದೆ, ಆದರೆ ಯಾರೊಡನೆ ಹೇಳುವುದು? ಕೇವಲ ಮನಸ್ಸಿನಲ್ಲಿ ಅಂದುಕೊಳ್ಳುವುದಷ್ಟೆ!
ಹಸಿವು ಕುಣಿಯುತಿದೆ ನನ್ನ ಹೊಟ್ಟೆಯೊಳಗೆ |
ಹಾಕುವೆ ರುಬ್ಬು ಗಂಟ್ಟಿಕ್ಕುವೆ ಸೀರೆಯಿಂದ
ತಂದೆಯೇ ಇದೆಲ್ಲವು | ನಿನ್ನೆಯ ಹೆಸರಿನ ಕಾರಣಕಾಗಿ ||
ಮಾವನ ಮನೆಯಲ್ಲಿ ಮಾತನಾಡುವವರೆ ಎಲ್ಲರು. ಅತ್ತೆ, ಮಾವ, ಮೈದುನ, ನಾದಿನಿ ಎಲ್ಲರಿಗೂ ಅಧಿಕಾರ ಉಂಟು ಮಾತನಾಡುವುದಕ್ಕೆ. ಇನ್ನು ಹೊಡೆತ, ಬಡಿತಗಳು ತಪ್ಪುವುದಿಲ್ಲ. ಗ್ರಾಮೀಣ ಭಾಗದಲ್ಲಿ ವ್ಯವಸಾಯವೇ ಪ್ರಮುಖ ಉದ್ಯೋಗ. ಬಿಸಿಲು-ಮಳೆ; ಚಳಿ-ಗಾಳಿ ಯಾವುದನ್ನೂ ಲೆಕ್ಕಿಸದೆ ಪಶುಗಳಂತೆ ದುಡಿಯುವ ಗ್ರಾಮೀಣ ಸ್ತ್ರೀಯರನ್ನು ನೋಡಿದಾಗ ಹೀಗೆ ಹೇಳಬೇಕಾಗುತ್ತದೆ:
ಮಾವನ ಮನೆಯ ಜನರು | ಬೇಡವೊ ದೇವನೆ ಇಂತು |
ಬಾಡಿಗೆಯ ಎತ್ತು | ಗಾಣಕೆ ಹೂಡಿರುವರು ||
ಮನೆ ಬಾಗಿಲುಗಳಲ್ಲಿ, ಹೊಲಗದ್ದೆಗಳಲ್ಲಿ ದಿನಗೂಲಿಗಳಂತೆ ದುಡಿದೇ ದುಡಿಯುವುದು ನಿತ್ಯ ಕಾಯಕ. ಇನ್ನು ಬೇಸಗೆಯಲ್ಲಿ ಕುಡಿಯುವ ನೀರಿಗಾಗಿ ಗರಗರ ತಿರುಗುವುದು ಬೇರೆ. ಇಷ್ಟಾಗಿಯೂ ಮನೆಯವರಿಂದ ಒಳ್ಳೆಯ ಮಾತುಗಳನ್ನು ನಿರೀಕ್ಷಿಸುವಂತಿಲ್ಲ. ಬದಲಾಗಿ ಸತತ ಬೈಗುಳ ಮತ್ತು ದೌರ್ಜನ್ಯವನ್ನು ಸಹಿಸಬೇಕು. ತೀರಾ ಸಹಿಸಲಾಗದಿದ್ದರೆ ಬಾವಿಗಳನ್ನು ಹತ್ತಿರ ಮಾಡಿಕೊಳ್ಳುವುದು ಮಾತ್ರ ಮಾರ್ಗವು. ನಾನು ಮಹಿಳಾ ದಕ್ಷತಾ ಸಮಿತಿಯ ಅಧ್ಯಕ್ಷಳಾಗಿದ್ದಾಗ ನಾನು ಇಂಥ ಅನೇಕ ಘಟನೆಗಳನ್ನು ನೋಡಿರುತ್ತೇನೆ. ಪೋಲಿಸರು ಎಂಬ ಭಯವನ್ನು ಮುಂದು ಮಾಡಿಯೋ ಅಥವಾ ತಿಳಿವಳಿಕೆಯ ಮೂಲಕವೋ ಬಹಳಷ್ಟು ಪ್ರಕರಣಗಳನ್ನು ನಿರ್ವಹಿಸಿರುತ್ತೇನೆ. ಆದಾಗ್ಯೂ ಅನೇಕರ ದುರುವಸ್ಥೆ ಇಂದಿಗೂ ಹಾಗೆಯೇ ಇದೆ. ಗ್ರಾಮೀಣ ಸ್ತ್ರೀಯರು ಈ ತೊಂದರೆಯನ್ನು ಅನುಭವಿಸುತ್ತಿದ್ದರೂ ಮಾವನ ಮನೆಯವರ ಬಗ್ಗೆ ತಕರಾರು ಮಾಡುವುದಕ್ಕೆ ಯಾರೂ ಕೂಡಾ ಮುಂದಾಗುವುದಿಲ್ಲ, ಹಾಗಾಗಿ ಇದೊಂದು
ಭಾರತೀಯ ಸ್ತ್ರೀ-ಜೀವನ : ೧. ಗ್ರಾಮೀಣ ಸ್ತ್ರೀ: ಮುಕ್ತಿಯ ಶೋಧನೆಯಲ್ಲಿ – ಪತಿಯ ದೃಷ್ಟಿಕೋನದಲ್ಲಿ ಭೋಗವಸ್ತು
ಪತಿಯ ದೃಷ್ಟಿಕೋನದಲ್ಲಿ ಭೋಗವಸ್ತು
ಗ್ರಾಮೀಣ ಸ್ತ್ರೀಯರು ಅತ್ತೆಯ ಮನೆಯ ಬದುಕನ್ನು ಅನುಭವಿಸುತ್ತಲೇ ಆನಂದವಾಗಿದ್ದೇನೆಂದು ಪತಿಗೆ ತೋರಿಸುವುದಕ್ಕಾಗಿ ಹಸನ್ಮುಖಿಗಳಾಗಿರಬೇಕಾಗುತ್ತದೆ.  ಹಣೆಯ ಮೇಲಣ ಕುಂಕುಮವು ಪತ್ನಿಯ ಭಾಗ್ಯ. ಒಲೆ ಮತ್ತು ಪುತ್ರಭಾಗ್ಯ- ಇವೇ ಆಕೆಯ ಜೀವನ ಮಂತ್ರ. ಇದೇ ಪರಿಧಿಯೊಳಗೆ ಸದಾ ತಿರುಗುತ್ತಿರುತ್ತಾಳೆ ಗ್ರಾಮೀಣ ಸ್ತ್ರೀ. ಆ ಕಾರಣ ಸ್ವಾತಂತ್ರ್ಯದ ಶ್ವಾಸ, ಸ್ವಂತ ನಿರ್ಣಯದ ಧ್ಯಾಸ, ಸ್ವತ್ವವನ್ನು ಕಾಪಾಡಿಕೊಳ್ಳುವ ತೃಷೆ, ಸ್ವಾಭಿಮಾನ ಮತ್ತು ನಿರ್ಧಾರಗಳ ಸಾಕ್ಷ್ಯ ಅಥವಾ ಸತ್ಯ ಇವು ಯಾವುವನ್ನೂ ಸಂರಕ್ಷಿಸಿಕೊಳ್ಳಲಾರದವರಾಗಿದ್ದಾರೆ.
ಗ್ರಾಮೀಣ ಸ್ತ್ರೀಯರಿಗೆ ಪತಿಯಿಂದ ಸುಖ ಸಿಗುತ್ತದೆ, ಅದು ಕೇವಲ ಶಾರೀರಿಕ ಪಾತಳಿಯದ್ದು ಮಾತ್ರ. ಸಂತಾನ ಪ್ರಾಪ್ತಿ ಮತ್ತು ವಂಶಾಭಿವೃದ್ದಿಗಾಗಿ ವೈವಾಹಿಕ ಸಂಬಂಧವು ಆವಶ್ಯಕವೆಂಬುದು ಸರ್ವೆಸಾಮಾನ್ಯ ಸಂಗತಿ. ಪುತ್ರನೇ ಹುಟ್ಟಬೇಕು  ಎಂಬುದರೆಡೆಗೇ ಸದಾ ಸೆಳೆತ ಎಲ್ಲರಿಗೂ. ಸಂತಾನ ಪ್ರಾಪ್ತಿ ಎಂಬುದು ಪತಿ-ಪತ್ನಿಯರಿಬ್ಬರ ಮಿಲನದ ಪರಿಪಾಕ ರೂಪವಾಗಿದ್ದರೂ, ಒಂದೊಮ್ಮೆ ಹೆಣ್ಣುಮಗು ಜನಿಸಿತೆಂದರೆ ಅದರ ದೋಷ-ರೋಷವೆಲ್ಲ ಪತ್ನಿಯ ಮೇಲೆಯೇ. ಒಂದು ರೀತಿಯೊಳಗೆ ಇದು ಅಲಿಖಿತವಾಗಿ ನಿತ್ಯ ಚಾಲ್ತಿಯಲ್ಲಿ ಇರುವ ನಿಯಮ. ಗ್ರಾಮೀಣ ಸ್ತ್ರೀಯರ ವಿಷಯದಲ್ಲಿ ಇದು ಕಪ್ಪು ಶಿಲೆಯ ಮೇಲಿನ ರೇಖೆಯಾಗಿರುವುದಂತೂ ನಿಶ್ಚಿತ. ಪುತ್ರನು ಜನಿಸುವವರೆಗೂ ಅವಳ ಮೇಲೆ ಗರ್ಭತ್ವವನ್ನು ಒತ್ತಾಯದಿಂದ ಹೇರಲಾಗುತ್ತದೆ. ಒಂದೊಮ್ಮೆ ಪುತ್ರ ಜನಿಸದೆ ಇದ್ದರೆ ಮತ್ತೊಂದು ವಿವಾಹವಾಗಿ ಸವತಿಯರನ್ನು ತರುವುದು ಕೂಡ ಒಂದು ಸಾಮಾನ್ಯ ರೂಢಿ. ದ್ವಿಪತ್ನಿತ್ವದ ಪ್ರತಿಬಂಧಕ ಕಾನೂನನ್ನೂ ಕೂಡಾ ಇಲ್ಲಿ ಲೆಕ್ಕಿಸುವುದಿಲ್ಲ. ವಂಶಾಭಿವೃದ್ದಿಗಾಗಿ ಗಂಡು ಸಂತಾನವನ್ನು ನೀಡದ ಸ್ತ್ರೀಯರೆಲ್ಲರೂ ಇಂಥ ತೀವ್ರ ಪೀಡನೆಯನ್ನು ಎದುರಿಸಬೇಕಾದ್ದು ಅನಿವಾರ್ಯ. ಕೊಟ್ಟಿಗೆಯಲ್ಲಿನ ಪಶುಗಳಿಗಿಂತಲೂ ಕಡಿಮೆ ಕಿಮ್ಮತ್ತು ಅವಳಿಗೆ.
ಪುತ್ರನಾಗಬೇಕು ಎಂಬ ಒಂದು ಧ್ಯಾಸದಿಂದಲೇ ಪತಿಯಾದವನು ವಿಷಯಾಸಕ್ತನೂ ಮತ್ತು ಅಸಂಯಮಿಯೂ ಆಗುತ್ತಾ ಹೋಗುತ್ತಿರುವನು ಎಂಬುದು ಇಲ್ಲಿ ಗಮನಿಸಬೇಕಾದ ಸಂಗತಿ. ಪತ್ನಿಯ ಶರೀರವು ದುರ್ಬಲವಾಗುತ್ತಾ ಹೋಗುತ್ತದೆ ಈ ಕಾರಣವಾಗಿ. ಆದರೂ ಆಕೆ ಈ ಲೈಂಗಿಕ ಅಮಾನುಷತ್ವದ ತಕರಾರನ್ನು ತನ್ನ ಮೇಲಿನ ಯಾರಲ್ಲಿ ಮಾಡುವುದು? ಕೇವಲ ಮನಸ್ಸಿನೊಳಗೆ ಹೇಳಿಕೊಳ್ಳುತ್ತಿರಬಹುದಷ್ಟೆ:
ರೂಪು ಇಲ್ಲವೆ ಲಾವಣ್ಯ | ಬಿಡದೆಂದು ಮಾಳಿಗೆಯನು |
ಜೀವನವಿದನು | ನಾಶಗೈಯುತಿದೆ ನಿತ್ಯವೂ |
ರಾತ್ರಿಯೂ ಹಗಲೂ ಬಿಡದೆ | ಚಂದನ ಬಳ್ಳಿಗೆ
ಸುತ್ತುಗಟ್ಟಿ ಅಂಟಿರುವುದು | ಸಾಯುವುದಕಾಗಿಯೇ ಸರ್ಪವು |
ಗ್ರಾಮೀಣ ಸ್ತ್ರೀಯರಿಗೆ ಪುರುಷೀ ಅಹಂಕಾರ, ಪತಿಶಾಹಿ ಮತ್ತು ತನ್ನನ್ನು ಕೇಳುವವರು ಯಾರೂ ಇಲ್ಲ ಎಂಬ ಮನೋಭಾವದಿಂದ ಪತಿಗಳಿಂದ ಬರುವ ಹುಕುಮ್‌ಶಾಹಿ (ಆಜ್ಞಾಧಾರಕತೆ) ಮುಂತಾಗಿ ಎಲ್ಲದರ ಬಾಯಿಗೆ ತುತ್ತಾಗಬೇಕಾದ್ದು ಸಾಮಾನ್ಯ. ಸ್ತ್ರೀಯರ ಲೈಂಗಿಕ ಸಂಬಂಧಿ ವಿಷಯಗಳಲ್ಲಿ ಅವರ ಅಡಚಣೆಗಳ ಬಗ್ಗೆ ಕೇಳುವಂಥ ಗಂಡಂದಿರು ಬಹಳೇ ವಿರಳ. ಬದಲಾಗಿ ಆ ಕಾರಣ ಅನೇಕ ರೀತಿಯ ನಿಂದನೆಗಳನ್ನು ಕೇಳಬೇಕಾಗುತ್ತದೆ. ಅನ್ಯಥಾ ಅದೂ ಕೂಡ ಒಂದು ರೀತಿಯ ಬಲತ್ಕಾರವೆಂದೇ ಭಾವಿಸುವುದು ಇಂದು ಅಗತ್ಯ. ಗ್ರಾಮೀಣ ಸ್ತ್ರೀಯರು ಇಂದಿಗೂ ತಮ್ಮ ಬದುಕಿನಲ್ಲಿರುವ ಇಂಥ ಅಸಂತುಷ್ಟ ಸಂಬಂಧವನ್ನು ಎದುರಿಸಿ ಅನುಭವಿಸುತ್ತಿರುವುದು ಒಂದು ದಿವ್ಯ ಪ್ರಕ್ರಿಯೆಯೇ ಆಗಿದೆ.
ಇಂಥ ಪೀಡನೆಗಳು ಯಾವ ಗ್ರಾಮೀಣ ಸ್ತ್ರೀಯರಿಗೆ ಅಸಹ್ಯವೆನಿಸುತ್ತದೆಯೋ ಅವರು ಉಪಾಧಿಗೊಳಗಾಗುತ್ತಾರೆ. ಮೈಯಲ್ಲಿ ಏನೋ ಗಾಳಿ ಸೇರಿಕೊಂಡಿದೆ ಎಂದೆನ್ನಲಾಗುತ್ತದೆ ಇದನ್ನು. ಆದರೆ ನಿಜವಾದ ಕಾರಣವನ್ನು ಹೇಳುವುದಾದರೂ ಹೇಗೆ? ಯಾರಿಗೆ ಅರ್ಧವಾಗುತ್ತದೆ ಇದು? ವಿರುದ್ಧವಾಗಿ ಪೂಜೆ-ಪುನಸ್ಕಾರ, ಮಂತ್ರ-ತಂತ್ರ, ಭೂತ ಬಿಡುಸುವಿಕೆಯೇ ಮೊದಲಾದ ಬಗೆಗಳು ಆರಂಭವಾಗುತ್ತದೆ. ಈ ಬಗೆಯ ಯಾತನಾಮಯ ಜೀವನವನ್ನು ಎದುರಿಸುವುದು ಅನಿವಾರ್ಯವಾಗುತ್ತದೆ. ಪತ್ನೀ ಸುಖವನ್ನು ಕೊಡಲಾರದಂಥ ಸ್ತ್ರೀಯರು ಅಸಮರ್ಧರು ಎಂದು ಪತಿ ಗೃಹದವರೆಲ್ಲ ಮಾತನಾಡಲು ಆರಂಭಿಸುತ್ತಾರೆ. ಆದರೆ ಅದಕ್ಕೆ ಕಾರಣೀಭೂತರಾದ ಪತಿ ಮಹಾಶಯರು ಮಾತ್ರ ಸಮಾಜದ ಸಹಾನುಭೂತಿಗೆ ಸದಾ ಪಾತ್ರರು. ಅವರಿಗೆ ಬೇರೆ ಮದುವೆಯಾಗುವುದಕ್ಕೆ ಇದೊಂದು ರೀತಿಯಲ್ಲಿ ಸಾಮಾಜಿಕ ಅನುಜ್ಞೆ.
ಗ್ರಾಮೀಣ ಸಮಾಜವು ಎಂದೂ ಲೈಂಗಿಕ ವರ್ತನೆಯನ್ನು ವಿಶೇಷ ವ್ಯಕ್ತಿಗತ ಸಂಗತಿಯೆಂದು ಮಾನ್ಯ ಮಾಡಿರುವುದಿಲ್ಲ. ಅಸಂಗತ ವಿವಾಹ, ಅಯಶಸ್ವಿ ವಿವಾಹ ಇವುಗಳೆಲ್ಲದರ ಹಂಚನ್ನು ಪತ್ನಿಯ ಮೇಲೆ ಒಡೆಯುವಂಥ ಪ್ರವೃತ್ತಿ ಎಲ್ಲೆಡೆ ಸರ್ವೇಸಮಾನ್ಯ. ಸ್ತ್ರೀ ವಿಷಯವಾಗಿನ ನೀತಿಮತ್ತೆಯು ಕೇವಲ ಈ ಇಬ್ಬಗೆಯದಷ್ಟೇ ಅಲ್ಲ; ಅದು ತೀರಾ ಅಪ್ರಾಮಾಣಿಕವಾದುದೂ ಹೌದು. ಪುರುಷರು ಯಾವ ಸಾಮಾನ್ಯ ನೀತಿಮತ್ತೆಯ ಮತ್ತು ಲೈಂಗಿಕ ನೀತಿಮತ್ತೆಯ ಡೋಲನ್ನು ಬಾರಿಸುತ್ತಿರುವರೋ ಅದು ಸ್ತ್ರೀಯರನ್ನು ಮಾತ್ರವೇ ಉದ್ದೇಶಿಸಿರುವುದಾಗಿದೆ. ಲೈಂಗಿಕ ಪಾರತಂತ್ರ್ಯದಿಂದ ವಿವಾಹ ಎಂಬುದು ಸ್ತ್ರೀಯರ ವಿಷಯದಲ್ಲಿ ಅನಿವಾರ್ಯವಾಗಿ ಬಿಟ್ಟಿದೆ. ಇಲ್ಲಿ ಸ್ತ್ರೀ ಕೇವಲ ಚರ್ಮದ ಚೀಲವಾಗಿದ್ದಾಳೆ. ಸ್ತ್ರೀಯರ ನೀತಿಮತ್ತೆಯನ್ನು ನಾಲ್ಕು ಶಬ್ದಗಳಲ್ಲಿ ಹೀಗೆ ಹೇಳಬಹುದು. ‘ವಿವಾಹ ಪೂರ್ವದಲ್ಲಿ ಕೌಮಾರ್ಯಬಂಧನ ಮತ್ತು ವಿವಾಹೋತ್ತರದಲ್ಲಿ ಪತಿ ನಿಷ್ಠೆ.’
ಗ್ರಾಮೀಣ ಭಾಗದಲ್ಲಿ ಪುರುಷರು ಹೆಣ್ಣನ್ನು ಇಟ್ಟುಕೊಂಡಿರುವುದು ಸಾಮಾನ್ಯ. ಅದು ಒಂದರ್ಥದಲ್ಲಿ ಪುರುಷತ್ವದ, ಗಂಡುಸುತನದ ಲಕ್ಷಣ. ಅಲ್ಲದೆ ಪುರುಷರು ವಿವಾಹ ಪೂರ್ವದಲ್ಲೇ ಲೈಂಗಿಕ ಸುಖವನ್ನು ಪಡೆದಿದ್ದರೂ ಅದು ಕ್ಷಮ್ಯ. ಆದರೆ ತಾನು ವಿವಾಹವಾಗ ಬಯಸುವವಳು ಮಾತ್ರ ‘ಕೋರಿ ಕುಮಾರಿಕಾ’(ಕನ್ಯೆ)ಳೇ ಆಗಿರಬೇಕು. ಪುರುಷರ ವಿವಾಹಬಾಹ್ಯ ಸಂಬಂಧವನ್ನು ದುರ್ಲಕ್ಷಿಸಲಾಗುವುದು. ನಿಜವಾಗಿಯೂ ಹೇಳಬೇಕೆಂದರೆ ಸ್ತ್ರೀ-ಪುರುಷರಿಬ್ಬರಿಗೂ ಒಂದೇ ಸಮಾನವಾದ ನೀತಿಮತ್ತೆಯ ತಕ್ಕಡಿ ಇರಬೇಕು. ಆ ನೀತಿಮತ್ತೆಗಳು ಮಾನವೀಯ ನೆಲೆಗಳ್ಳುಳ್ಳವಾಗಿರುವುದು ಅವಶ್ಯ. ಇದರ ಅರ್ಧವೆಂದರೆ ಮಾನವೀಯ ಸ್ಖಲನಶೀಲತೆಯ ವಿಚಾರವೇ ಅದರಲ್ಲಿ ಪೂರ್ಣವಾಗಿ ಇರಬೇಕು. ತಪ್ಪುಗಳನ್ನು ಸರಿಪಡಿಸಿಕೊಳ್ಳುವುದಕ್ಕೂ ಅನುವು ಮಾಡಿಕೊಡುವಂತೆ ಇರಬೇಕು. ಆದರೆ ಗ್ರಾಮೀಣ ಭಾಗಗಳಲ್ಲಿ ಕಾಣುವುದು ಮಾತ್ರ ಬಹಳಷ್ಟು ಮೌಲ್ಯರಹಿತವೂ ಕಾಲಬಾಹ್ಯವೂ ಆದ ವಿಚಾರಗಳು. ಕೇವಲ ಪತ್ನಿಯ ಚಾರಿತ್ರ್ಯ ಸಂಬಂಧಿ ಸಂಶಯವನ್ನು ಮುಖ್ಯವಾಗಿಟ್ಟುಕೊಂಡು ಅನೇಕ ಸ್ತ್ರೀಯರನ್ನು ಮನೆಗಳಿಂದ ಹೊರಹಾಕಲಾಗಿದೆ.
ಹೀಗೆ ಪರಿತ್ಯಕ್ತವಾದ ಸ್ತ್ರೀಯರ ದುಃಖವನ್ನು ಸ್ವತಃ ಅವರನ್ನು ನಾನು ನೇರವಾಗಿ  ಭೇಟಿಯಾಗುವುದರ ಮೂಲಕ ಕಂಡು ಕೊಂಡಿದ್ದೇನೆ. (ಇದು ಲೋಕಪ್ರಭ ಪತ್ರಿಕೆಯಲ್ಲಿ ಪ್ರಕಟವಾಗಿತ್ತು). ಗಂಡುಮಗುವು ಹುಟ್ಟಲಿಲ್ಲ, ವರದಕ್ಷಿಣೆ ಕಡಿಮೆಯಾಯಿತು, ಮಾನ ಮರ್ಯಾದೆ ಎಂಬುದೇ ಇಲ್ಲ, ಬೇರೆ ಪುರುಷರೊಂದಿಗೆ ಸಂಬಂಧವನ್ನು ಇಟ್ಟುಕೊಂಡಿದ್ದಾಳೆ ಎಂಬಿತ್ಯಾದಿ ವಿಚಾರಗಳು, ಸಂಶಯಗಳು ಅವರ ಪರಿತ್ಯಕ್ತತೆಗೆ ಕಾರಣವಾಗಿದೆ. ಅಲ್ಲದೆ ತವರಿನವರ ಆಸ್ತಿಯನ್ನು ತನ್ನ ಹೆಸರಿಗೆ ಮಾಡಿಕೊಡಬೇಕು, ದೀಪಾವಳಿ ಹಬ್ಬಕ್ಕೆ ಮಾವನ ಮನೆಯವರು ಉಂಗುರವನ್ನು ಕೊಡಲಿಲ್ಲ, ಪತಿಯ ಹೊರ ಖಯಾಲಿಗಳಿಗೆ ವಿರೋಧ ಮಾಡಿದಳು, ಪತ್ನಿಯ ಹೊಟ್ಟೆಯಲ್ಲಿನ ಗರ್ಭವು ಸರಿಯಾಗಿಲ್ಲ ಎಂಬ ಸಂಗತಿ, ಅತ್ತೆಗೆ ತಿರುತಿರುಗಿ ಮಾತನಾಡುತ್ತಾಳೆ, ಅವಳು ಮಾಡುವ ಕೆಲಸ ಸಮಂಜಸವಾಗಿಲ್ಲ- ಎಂಬಿವೇ ಹಲವು ಬೇರೆ ಬೇರೆ ಕಾರಣಗಳನ್ನು ಇಟ್ಟುಕೊಂಡು ಸ್ತ್ರೀಯರನ್ನು ತ್ಯಜಿಸಲಾಗಿದೆ. ಅಂಥವರಿಗೆ ತವರು ಮನೆಯವರಿಂದಲೂ ಆಧಾರವಿಲ್ಲ. ವಿವಾಹ ವಿಚ್ಛೇದನ ಮತ್ತು ಜೀವನಾಂಶಗಳ ಸಂಬಂಧದ ಕಾಯಿದೆಗಳ ಬಗೆಗಿನ ತಿಳಿವಳಿಕೆಯೂ ಇಲ್ಲವೇ ಇಲ್ಲ. ಅದಲ್ಲದೆ ಹಾಗೆ ತಿಳಿದಿದ್ದರೂ ಅವುಗಳನ್ನು ಕೈಗೊಳ್ಳುವಷ್ಟು ಆರ್ಥಿಕ ಬೆಂಬಲವನ್ನಾಗಲಿ ಮತ್ತು ಮಾನಸಿಕ ಆಧಾರವನ್ನಾಗಲಿ ಕೊಡುವಂಥವರು ಯಾರೂ ಇಲ್ಲ.
ಹೀಗೆ ಪರಿತ್ಯಕ್ತರಾದವರು ಬೇರೆ ವಿವಾಹವನ್ನೂ ಮಾಡಿಕೊಳ್ಳಲಾಗುವುದಿಲ್ಲ. ಸಮಾಜವು ಅವರನ್ನು ಕೆಟ್ಟ ದೃಷ್ಟಿಯಿಂದಲೇ ನೋಡುತ್ತಿರುತ್ತದೆ. ದಾರಿದ್ರ್ಯ, ಮಗನ ವಿವಂಚನೆ, ಶರೀರ ಧರ್ಮದಿಂದಾಗಿ ಬರುವ ಕಾಮವಾಸನೆಯನ್ನು ಸ್ಥಿಮಿತದಲ್ಲಿಟ್ಟುಕೊಳ್ಳಲು ನಡೆಸುವ ಹೋರಾಟ ಅನಿವಾರ್ಯ. ಅಲ್ಲದೆ ಸಾಮಾಜಿಕ ಉಪೇಕ್ಷೆ, ಗೂಂಡಾ ಮತ್ತು ಇತರೆ ಜನರಿಂದ ಉಂಟಾಗುವ ಉಪದ್ರವಗಳು, ಸತತ ಒತ್ತಡ ಮತ್ತು ಕಾಯಮ್ಮಾದ ಭೀತಿದಾಯಕ ವಾತಾವರಣ- ಈ ಮಾದಲಾದವುಗಳಿಂದಾಗಿ ಅವರು ನಿರ್ಗತಿಕವಾದ ಬದುಕಿನಲ್ಲಿಯೇ ಇರಬೇಕಾಗುತ್ತದೆ.
ವ್ಯಸನಿ ಪುರುಷರ ಪೀಡನೆ
ಗ್ರಾಮೀಣ ಭಾಗದಲ್ಲಿ ಗಂಡನ ವ್ಯಸನಾಧೀನತೆಗಳಿಂದಾಗಿ ಅನೇಕ ಸ್ತ್ರೀಯರು ನರಕಮಯ ಜೀವನವನ್ನು ಅನುಭವಿಸುತ್ತಲೇ ಸಹಿಸಿಕೊಳ್ಳುವುದು ಅನಿವಾರ್ಯವಾಗಿದೆ. ಅಂಥದನ್ನು ವಿರೋಧಿಸುವ ಶಕ್ತಿ ಸ್ತ್ರೀಯರಿಗೆ ಇಲ್ಲ. ಒಂದೊಮ್ಮೆ ವಿರೋಧಿಸಿದರೆ ಹೊಡೆತ ಬಡಿತಗಳಿಗೆ ಮತ್ತು  ಬಾಹ್ಯ ಖಯಾಲಿಗಳಿಗೆ ಆಮಂತ್ರಣ ಕೊಟ್ಟಂತೆಯೇ ಸರಿ. ಎಷ್ಟೋ ಜನರಿಗೆ ಪ್ರತಿರಾತ್ರಿಯೂ ಒದೆತ, ಗುದ್ದುಗಳ ಪ್ರಸಾದವಿಲ್ಲದೆ ಬೆಳಗಾಗುವುದೇ ಇಲ್ಲ. ಇಂಥ ಅತ್ಯಂತ ನೀರಸ ಮತ್ತು ನಿಸ್ಸಾರದ ಬದುಕನ್ನು ತನ್ನ ಪಾಲಿಗೆ ಪಡೆದಿರುವಂಥ ಸ್ತ್ರೀಯರು ನಿಜವಾಗಿಯೂ ಸಾವಿನ ಮೇಲೆ ಸಾವು ಬಂದಡರಿರುವಂಥ ಬದುಕಿನಲ್ಲಿ ತೇಕುತ್ತಿದ್ದಾರೆ. ಎಂತಲೇ ಅವರು ದುಃಖದಿಂದ ಉದ್ಗರಿಸುತ್ತಾರೆ:
ಸಮುದ್ರದ ತಟದಲ್ಲಿ | ಮಣ್ಣನು ಸುತ್ತಿಕೊಂಡಿರುವ ಬಳ್ಳಿ |
ದೇವರ ನಿರ್ದಯೆ | ಕಹಿಬಳ್ಳಿ ಕೈ ಸೇರಿತು |
ಗಂಡನನ್ನು ದೂಷಿಸುವುದಕ್ಕಿಂತ ತನ್ನ ಅದೃಷ್ಟವನ್ನೇ ಹಳಿದುಕೊಳ್ಳುತ್ತಾ ಕೂರುವ ಸರದಿ ಬರುತ್ತದೆ. ದೈವವಾದವೊಂದು ಸ್ತ್ರೀಯರ ಮನಸ್ಸಿನೊಳಕ್ಕೆ ಪಸರಿಸಿದೆ, ಗಂಡನೊಂದಿಗೆ ಸವಿಯಾಗಿ ಮಾತನಾಡಿ ಸರಿದಾರಿಗೆ ತರುವಂಥ ಸಹನಶೀಲತೆಯ ಪ್ರಯತ್ನ ಮತ್ತು ಪ್ರೇಮವನ್ನು ಕೊಡುವ ಪದ್ಧತಿಯೇ ಸ್ವೀಕಾರಾರ್ಹ. ಅವರು ಮದುವೆಯಾಗಿ ನೀಡುತ್ತಾರೆ. ಆದರೆ ಬಹುಸಂಖ್ಯಾತರ ಅನುಭವವಿದು:
ಜೀವಕ್ಕೆ ಜೀವನವ ಕೊಡುವೆನೆಂದೆ  | ಅದನು ಕೊಟ್ಟೂ ನೋಡಿದೆ |
ನೀರಿನೊಳಗಿನ ಕಲ್ಲು | ಕೊನೆಗೂ ಕೊರಡಾಗಿಯೇ ಇತ್ತು |
ಒಡೆದು ಚಂದನವನು | ಮಾಡಿದೆನದನು ಹನ್ನೆರಡು ತುಂಡು |
ಸ್ತ್ರೀಯರ ಜಾತಿಯೇ ಮರುಳು | ಪುರುಷರಲ್ಲಿರುವ ಮಮತೆಯು ಇನಿತು ಮಾತ್ರ ||
ಗ್ರಾಮೀಣ ಸ್ತ್ರೀಯರಿಗೆ ಇಂಥ ಅನುಭವವಿದ್ದರೂ ಅವರು ಸಹಿಸಿಕೊಂಡೇ ಇರುತ್ತಾರೆ. ತವರು ಮನೆಯಲ್ಲಿಯಂತೂ ಯಾವ ಅಧಿಕಾರವೂ ಇಲ್ಲ. ಚಿಕ್ಕಂದಿನಲ್ಲಿ ತಂದೆಯ ಅಂಜಿಕೆಯಲ್ಲಿ, ತಾರುಣ್ಯದಲ್ಲಿ ಗಂಡನ ಅಂಕೆಯಲ್ಲಿ ಮತ್ತು ವೃದ್ಧಾಪ್ಯದಲ್ಲಿ ಮಕ್ಕಳ ತಾಳದಲ್ಲಿ ತಂತಿಯ ಮೇಲೆ ಕಸರತ್ತು ಮಾಡುವುದಾಗಿದೆ ಸ್ತ್ರೀಯರ ಬದುಕು. ಇದೇ ಗ್ರಾಮೀಣ ಸ್ತ್ರೀಯರ ನಿತ್ಯದ ಸ್ಥಿತಿ.
ಭಾರತೀಯ ಸ್ತ್ರೀ-ಜೀವನ : ೧. ಗ್ರಾಮೀಣ ಸ್ತ್ರೀ: ಮುಕ್ತಿಯ ಶೋಧನೆಯಲ್ಲಿ – ಕಾಗದದ ಮೇಲೆಯೇ ಉಳಿದ ಕಾಯಿದೆಗಳು
ಕಾಗದದ ಮೇಲೆಯೇ ಉಳಿದ ಕಾಯಿದೆಗಳು
ಗ್ರಾಮೀಣ ಸ್ತ್ರೀಯರಿಗೆ ಹಿಂದೂ ಉತ್ತರಾಧಿಕಾರಿ ಹಕ್ಕಿನ ಕಾಯಿದೆ, ದತ್ತಕ, ವಿಚ್ಛೇದನ, ಜೀವನ ಪರಿಹಾರ, ದ್ವಿಭಾರ್ಯಾ ಪ್ರತಿಬಂಧಕ ಕಾಯಿದೆ, ವರದಕ್ಷಿಣೆ ನಿಷೇಧ ಕಾಯಿದೆ, ಬಾಲ್ಯವಿವಾಹ, ಪ್ರತಿಬಂಧಕ ಕಾಯಿದೆ ಮುಂತಾದ ವಿಷಯಗಳಲ್ಲಿ ತಿಳಿವಳಿಕೆಯ ಕೊರತೆ ಇರುವುದು ಸ್ಪಷ್ಟವಾಗಿ ತಿಳಿದು ಬರುತ್ತದೆ.
ಸ್ತ್ರೀಯರ ಹಕ್ಕುಗಳು ಮತ್ತು ಸುರಕ್ಷಿತತೆ, ಸಂರಕ್ಷಣೆಯ ವಿಷಯ ಮತ್ತು ತಂದೆಯ ಆಸ್ತಿಯನ್ನು ಹಂಚುವ ವಿಷಯದಲ್ಲಿ ಇರುವ ಕಾಯಿದೆಗಳು ಕೇವಲ ಕಾಗದದ ಮೇಲಷ್ಟೆ ಉಳಿದಿವೆ. ನಾನು ಕೊಲ್ಹಾಪುರ ಜಿಲ್ಲೆಯ ಕಾಯಿದೆ ಮತ್ತು ಸಲಹಾ ಸಮಿತಿಯ (ಲೀಗಲ್ ಹೆಡ್) ಸದಸ್ಯೆಯಾಗಿದ್ದೆನು ಮತ್ತು ಕನ್ಸಿಲೇಟರ್‌ಳಾಗಿ ಕಳೆದ ಏಳು ವರ್ಷಗಳಿಂದ ಕೆಲಸ ಮಾಡಿದ್ದೇನೆ. ಸರ್ವೆಸಾಧಾರಣವಾಗಿ ಶೇಕಡ ೧೦ರಿಂದ ೧೫ರಷ್ಟು ಸ್ತ್ರೀಯರಲ್ಲಿ ವಿಚ್ಛೇದನ ಮತ್ತು ಜೀವನ ಪರಿಹಾರಗಳ ಕಾಯಿದೆಯ ವಿಷಯವಾಗಿ ಬಹಳ ಸಾಮಾನ್ಯವಾದ ತಿಳಿವಳಿಕೆಯು ಇದೆ. ರೂಢಿ, ಪರಂಪರೆಯ ಜಬರದಸ್ತ್ ಗುರುತು, ಶಿಕ್ಷಣದ ಕೊರತೆ, ಕಾಯಿದೆಗಳ ಬಗ್ಗೆ ತಿಳಿದುಕೊಳ್ಳುವ ಜಾಗರೂಕತೆ ಮತ್ತು ಉತ್ಸುಕತೆಯ ಅಭಾವ, ಆತ್ಮವಿಶ್ವಾಸದ ಕೊರತೆ, ಭಯ, ಆರ್ಥಿಕ ಬಲ ಮತ್ತು ಮಾನಸಿಕ ಕೊರತೆಯಿಂದಾಗಿ ಕಾಯಿದೆಗಳೆಲ್ಲವು ಕಾಗದದ ಮೇಲಷ್ಟೆ ಉಳಿದುಕೊಳ್ಳುವಂತಾಗಿವೆ. ವಿಶೇಷವಾಗಿ ಪರಿತ್ಯಕ್ತರು (ತ್ಯಜಿಸಲ್ಪಟ್ಟ), ವಿಧವೆಯರು, ಅಂಗಹೀನತೆಯುಳ್ಳವರು ಮತ್ತು ಯಾರೋ ಒಬ್ಬನು ಇಟ್ಟುಕೊಂಡವಳು ಅಥವಾ ಪುನರ್ ವಿವಾಹ ಮಾಡಿಕೊಂಡಂಥ ಗ್ರಾಮೀಣ ಸ್ತ್ರೀಯರ ಸ್ಥಿತಿಯು ಅತ್ಯಂತ ಶೋಚನೀಯವಾಗಿದೆ.
ಮಹಾರಾಷ್ಟ್ರದಲ್ಲಿ ಇಂದು ಮಹಿಳಾ ದಕ್ಷತಾ ಸಮಿತಿ ಮತ್ತು ಕಾಯಿದೆಯ ವಿಷಯದಲ್ಲಿ ಸಲಹೆ ನೀಡುವಂತಹ ಸಮಿತಿಗಳು ಸ್ಥಾಪಿತವಾಗಿವೆ. ಜಿಲ್ಲೆ ಮತ್ತು ತಾಲೂಕು ಮಟ್ಟದಲ್ಲಿ ಅವು ಕಾರ್ಯ ನಿರ್ವಹಿಸುತ್ತಲಿವೆ. ಸ್ತ್ರೀಯರ ಮೇಲೆ ಆಗುವ ಅನ್ಯಾಯ ಮತ್ತು ದೌರ್ಜನ್ಯಗಳ ವಿರುದ್ಧ ಭಾಷಣ ಮಾಡುವ ಕೆಲಸ ಹಾಗೂ ವಿಚ್ಛೇದನ, ಜೀವನ ಪರಿಹಾರದ ಒಪ್ಪಂದ, ಅನ್ಯೋನ್ಯತೆಯನ್ನು ಸಾಧಿಸುವುದಕ್ಕಾಗಿ ಕಾಯಿದೆಯ ಅನು ಸಾರವಾಗಿಯೇ ಸಲಹೆಗಳನ್ನು ನೀಡಲಾಗುತ್ತಿದೆ. ಆದರೆ ಇಲ್ಲಿಯೂ ವಕೀಲರ ಸೇವೆಯು ಉಚಿತವಾಗಿ ದೊರಕುವಂಥ ಆವಶ್ಯಕತೆಯು ಇದೆ. ಕಾರಣ ಇದರಿಂದ ಲಾಭ ಪಡೆಯುವ ಸ್ತ್ರೀಯರ ಸಂಖ್ಯೆ ಬಹಳ ಕಡಿಮೆ ಪ್ರಮಾಣದಲ್ಲಿದೆ. ಪರಿಹಾರ ದೊರಕಿಸಿಕೊಳ್ಳುವುದಕ್ಕೆ ಏನಿಲ್ಲವೆಂದರೂ ೩ ರಿಂದ ೪ ವರ್ಷಗಳೇ ಬೇಕಾಗುತ್ತದೆ. ಆಲಸ್ಯ, ತರ್ಕ ಮತ್ತು ಅಧಿಕ ಖರ್ಚು ಉಂಟಾಗುವುದರಿಂದಾಗಿ ಈ ದಿಶೆಯಲ್ಲಿ ಬಹಳಷ್ಟು ಸ್ತ್ರೀಯರು ತೊಂದರೆಗೆ ಸಿಕ್ಕು ನರಳುವಂತಾಗಿದೆ. ಅಲ್ಲದೆ ಇಂಥ ಕೆಲಸಗಳನ್ನು ಮಾಡುವ ಸಮಿತಿಗಳೂ ಕೂಡ ಇರುವುದು ತಾಲೂಕು ಮಟ್ಟಗಳಲ್ಲಿಯೇ. ಹಾಗಾಗಿ ಈ ಬಗ್ಗೆ ಶೇಕಡ ೯೦ ರಷ್ಟು ಗ್ರಾಮೀಣ ಮಹಿಳೆಯರಿಗೆ ಏನೂ ತಿಳಿದೇ ಇಲ್ಲ. ಆ ಕಾರಣವಾಗಿ ಆತ್ಮಬಲ, ನಿರ್ಧಾರ ಮತ್ತು ಆತ್ಮವಿಶ್ವಾಸ ಹಾಗೆಯೇ ಆರ್ಥಿಕ ಕೊರತೆ, ಮಾನಸಿಕವಾಗಿ ಯಾವ ಆಧಾರವೂ ಇಲ್ಲದ ಬಹುಸಂಖ್ಯಾತ ಸ್ತ್ರೀಯರು ತಮಗೆ ಒದಗಿ ಬಂದ ಸ್ಥಿತಿಯಲ್ಲಿಯೇ ನಿರಾಧಾರ ಆಶ್ರಿತರಂತೆ ಬದುಕುತ್ತಿರುವುದು ಕಂಡುಬರುತ್ತದೆ.
ಆಶ್ಚರ್ಯಕಾರಕ ಉದಾಹರಣೆಗಳು
ಗ್ರಾಮೀಣ ಸ್ತ್ರೀಯರ ಕಾರ್ಯಕ್ಷೇತ್ರ ಇಂದಿಗೂ ವಿಸ್ತಿರಿಸಿಲ್ಲ. ಅಂಟಾರ್ಟಿಕಾದಲ್ಲಿ ಮಹತ್ವದ ಕಾರ್ಯದಲ್ಲಿ ತೊಡಗಿಕೊಂಡಿರುವ ಡಾ. ಅದಿತಿ ಪಂತ ಮತ್ತು ಡಾ. ಸುದೀಪ್ತ ಘೋಷ್ ಎಂಬಿಬ್ಬರು ಸಮಾಜಶಾಸ್ತ್ರಜ್ಞರು ಮಹಿಳೆಯರು. ಹಾಗೆಯೇ ಚಂದ್ರಪ್ರಭಾ ಐತಜಾಲ, ರೀಟಾ ಗೋಬು, ಬಚೇಂದ್ರಿಪಾಲ ಎಂಬ ಮಹಿಳೆಯರು ಎವೆರೆಸ್ಟ್ ಶಿಖರವನ್ನು ಏರುವುದಕ್ಕೆಂದು ಹೋಗಿದ್ದರು. ಚಿಪ್ರೋಆಂದೋಲನದಲ್ಲಿನ ಸ್ತ್ರೀಯರು, ಮುಸ್ಲಿಂ ಸ್ತ್ರೀಯರು ಚಲನಚಿತ್ರ ನಿಷೇಧದ ವಿರುದ್ಧ ರಸ್ತೆಗಿಳಿದು ಹೋರಾಟ ಮಾಡಿದ್ದರು. ನಜಮಾ ಬಾಂಗೀ, ರಜಿಯಾ ಪಟೇಲ್, ಅಲ್ಲದೆ ಬುರುಖಾಧಾರಿ ಸಹಕಾರಿ ಮತ್ತು ನಾಗರಿಕ ಸ್ವಾತಂತ್ರಕ್ಕಾಗಿ ಅಂತೆಯೇ ವಿವಿಧ ವಿಚಾರಗಳಿಗಾಗಿ ಜಿದ್ದಿನಿಂದ ವಾದಿಸುವ ಸ್ತ್ರೀ ವಕೀಲರು, ಸುಪ್ರೀಂ ಕೋರ್ಟಿನಲ್ಲಿ ಅದಕ್ಕಾಗಿ ಧ್ವನಿ ಎತ್ತುವ ಸ್ತ್ರೀಯರು ಭಾರತೀಯ ಸ್ತ್ರೀ-ಸಮಾಜದಲ್ಲಿ ಪ್ರತಿನಿಧಿತ್ವ ವಹಿಸುವವರಾಗಿದ್ದಾರೆ ಎಂದು ಹೇಳುವುದು ಉಂಟು. ಆದರೆ ಇವರಲ್ಲಿ ಯಾರೂ ಗಾಮೀಣ ಮಹಿಳೆಯರಲ್ಲ. ಇಂದಿಗೂ ಗ್ರಾಮೀಣ ಸ್ತ್ರೀಯರ ಬದುಕು ವಸ್ತುಗಳಂತೆ ಈ ಮೌಲ್ಯಗಳಲ್ಲಿಯೇ ಬಂಧಿಸಲ್ಪಟ್ಟಿದೆ: ಅವಹೇಳನ, ಮಾನಹಾನಿ, ಅತೀವ ಕಷ್ಟ ಇವುಗಳಿಂದ ಅವರ ಬದುಕು ಓತಪ್ರೋತವಾಗಿದೆ. ಇದರ ಬಗ್ಗೆ ಆಶ್ಚರ್ಯ ಮೂಡಿಸುವಷ್ಟು ಮಟ್ಟದಲ್ಲಿ ನೂರಾರು ಉದಾಹರಣೆಗಳು ಸಿಗುತ್ತವೆ.
ಸೌಂದತ್ತಿಯ ಎಲ್ಲಮ್ಮನ ಹೆಸರಿನಲ್ಲಿ ದೇವರಿಗೆಂದು ಬಿಡುವ ದೇವದಾಸಿ ಹೆಣ್ಣುಮಕ್ಕಳ ಸಂಖ್ಯೆ ಅನೇಕ ಸಾವಿರಗಳಷ್ಟಿದೆ. ವರದಕ್ಷಿಣೆಯ ಪ್ರಾಬಲ್ಯದಲ್ಲಿ ಅಸಂಖ್ಯ ತರುಣಿಯರ ದಕ್ಷತೆ ಮತ್ತು ಕಾರ್ಯಕ್ಷಮತೆಯು ಮಣ್ಣು ಪಾಲಾಗುತ್ತಿದೆ. ವರದಕ್ಷಿಣೆ ಸಾವು, ಮಾವನ ಮನೆಯ ವಾಸ, ಬಲಾತ್ಕಾರ, ಅತ್ಯಾಚಾರ, ಆತ್ಮಹತ್ಯೆಗೆ ಒಳಗಾಗುವಂತಹ ಪರಿಸ್ಥಿತಿಜನ್ಯ ಸಂಕಷ್ಟಗಳಲ್ಲಿ ಸಿಲುಕಿಕೊಂಡಿರುವ ಸಾವಿರಾರು ಸ್ತ್ರೀಯರು ಸಿಕ್ಕುತ್ತಾರೆ. ೧೯೫೨ರಲ್ಲಿ ಪಾರ್ಲಿಮೆಂಟಿನಲ್ಲಿದ್ದ ಸ್ತ್ರೀಯರ ಪ್ರಾತಿನಿಧ್ಯ ಸಂಖ್ಯೆ ೫೦. ಅದು ೧೯೮೪ರ ಚುನಾವಣೆಯಲ್ಲಿ ಅದು ೪೩ಕ್ಕೆ ಇಳಿದಿತ್ತು. ಇನ್ನು ಗ್ರಾಮೀಣ ಭಾಗದಲ್ಲಿ ಸ್ತ್ರೀಯರ ರಾಜಕೀಯ ಜಾಗರೂಕತೆ ಮತ್ತು ಪಕ್ಷೀಯ ನಿಷ್ಠೆ ಹೆಚ್ಚು ಕಮ್ಮಿ ಏನೂ ಇಲ್ಲವೆಂಬಂಥ ಸ್ಥಿತಿಯಲ್ಲೇ ಇದೆ ಎಂಬುದು ಗಮನಾರ್ಹ. ಸಭೆಗಳಲ್ಲಿ ಸ್ತ್ರೀಯರ ಉಪಸ್ಥಿತಿಯು ಇರುತ್ತದೆ. ಹಾಗೆಯೇ ಮತದಾನದಲ್ಲಿ ಸಹಭಾಗಿತ್ವವೂ ಇರುತ್ತದೆ, ಆದರೆ ಅದು ಕೇವಲ ಕುರುಡು ತನದಿಂದ ಮಾಡುತ್ತಿರುವ ಕೈಂಕರ್ಯ. ಮಾತನಾಡುವ ಧಣಿಯೇ ಬೇರೆ, ಸ್ವತಂತ್ರ ವಿಚಾರಗಳಿಗೆ ಅವಕಾಶವೂ ಇಲ್ಲ, ಅಭಿಪ್ರಾಯಗಳೂ ಇಲ್ಲ. ಗ್ರಾಮೀಣ ಪ್ರದೇಶಗಳಲ್ಲಿನ ಗ್ರಾಮ ಪಂಚಾಯತಿಗಳಲ್ಲಿ ಮೀಸಲಾತಿಯ ಕಾರಣವಾಗಿ ನಾಮಕಾವಸ್ತೆ ಸ್ತ್ರೀ ಸದಸ್ಯೆಯರು ಆಯ್ಕೆಯಾಗಿ ಬರುತ್ತಾರೆ. ಆದರೆ ಅದರಲ್ಲಿ ಅವರ ನಿಜವಾದ ಸಹಭಾಗಿತ್ವವು ಇರುವುದೇ ಇಲ್ಲ. ಬಹಳ ಕಷ್ಟದಿಂದ ಕೂಡಿಸಿಟ್ಟ ಒಂದಷ್ಟು ಹಣವನ್ನು ಗಂಡನ ವ್ಯಸನಾಧೀನತೆಯಿಂದಾಗಿ ಕಳೆದುಕೊಳ್ಳಬೇಕಾಗುತ್ತದೆ. ಜೊತೆಗೆ ಅವನ ಹೊಡೆತ, ಬಡಿತದ ದೌರ್ಜನ್ಯಕ್ಕೆ ಬಲಿಯಾಗುವ ಪ್ರಸಂಗಗಳು ಸಾವಿರಾರು ಸ್ತ್ರೀಯರೆದುರು ನಿತ್ಯ ಉಲ್ಬಣಿಸಿ ಬರುತ್ತಲೇ ಇವೆ.
ಸ್ತ್ರೀ–ಸಂಘಟನೆಗಳು ಮತ್ತು ಉಪೇಕ್ಷಿತ ಗ್ರಾಮೀಣ ಸ್ತ್ರೀ
ಪ್ರತಿಗಾಮಿ ಸ್ತ್ರೀ-ಸಂಘಟನೆಗಳು, ಸ್ಥಿತಿವಾದಿ ಸ್ತ್ರೀ-ಸಂಘಟನೆಗಳು, ಪುರೋಗಾಮಿ ಸ್ತ್ರೀ-ಸಂಘಟನೆಗಳು, ಪ್ರಾಗತಿಕ ಸ್ತ್ರೀ-ಸಂಘಟನೆಗಳು, ಉದ್ಯೋಗದಲ್ಲಿರುವ ಸ್ತ್ರೀ ಸಂಘಟನೆಗಳು, ಸ್ತ್ರೀವಾದಿ ಘಟಕಗಳು, ಸ್ತ್ರೀಮುಕ್ತಿ ಆಂದೋಲನಗಳು ಇವೇ ಮೊದಲಾದ ಸ್ತ್ರೀ-ಸಂಘಟನೆಗಳು ಇಂದು ಕಾರ್ಯನಿರ್ವಹಿಸುತ್ತಲಿವೆ. ಆದರೆ ಗ್ರಾಮೀಣ ಭಾಗಗಳಲ್ಲಿ ಮತ್ತು ವಿಶೇಷವಾಗಿ ಅಲ್ಲಿನ ಸ್ತ್ರೀಯರಿಗೆ ಅವುಗಳ ಕಾರ್ಯಕ್ರಮಗಳಾವುವೂ ತಲುಪಿಲ್ಲ. ಇದು ದುರಾದಷ್ಟಕರ ಸಂಗತಿ. ಗ್ರಾಮೀಣ ಸ್ತ್ರೀಯರ ಆರ್ಥಿಕ, ಸಾಮಾಜಿಕ, ಶೈಕ್ಷಣಿಕ, ಮಾನಸಿಕ ಮತ್ತು ರಾಜಕೀಯ ಕ್ಷೇತ್ರದಲ್ಲಿನ ಪ್ರಗತಿಯು ತೀರಾ ಮಂದಗತಿಯಲ್ಲಿ ನಡೆಯುತ್ತಿದೆ. ಸ್ತ್ರೀ-ಸಂಘಟನೆಗಳಾವೂವೂ ಈ ಬಗ್ಗೆ ಗಂಭೀರವಾಗಿ ವಿಚಾರ ಮಾಡಿದಂತೆ ಕಾಣುವುದಿಲ್ಲ.
ಗ್ರಾಮೀಣ ಸ್ತ್ರೀಯರಿಗೆ ಮೂಲತಃ ಸಂಘಟನೆಯೇ ಸಾಧ್ಯವಾಗಿಲ್ಲ. ಹಾಗಾಗಿ ಅವರಲ್ಲಿ ಜಾಗರೂಕತೆ ಎಂಬುದು ಹೇಗೆ ಸಾಧ್ಯ? ಅಂಧಶ್ರದ್ಧೆ ಮತ್ತು ಅಜ್ಞಾನದ ಅಂಧಕಾರದಲ್ಲಿ ಹೇಗೋ ಒಂದು ಅಂದಾಜಿನಂತೆ ದಾರಿ ಸವೆಸುತ್ತಿದ್ದಾರೆ. ಕಾಯಿದೆಗಳ ವಿಷಯದಲ್ಲಿ ಅವರಿಗೆ ಯಾವುದೇ ತಿಳಿವಳಿಕೆ ಇಲ್ಲ. ಅಲ್ಲದೆ ಸ್ತ್ರೀಯ ಬಗೆಗಿನ ಪರಂಪರಾಗತ ದೃಷ್ಟಿಕೋನದಲ್ಲಿ ಯಾವ ಬದಲಾವಣೆಯೂ ಸಾಧ್ಯವಾಗಿಲ್ಲ. ಸ್ತ್ರೀ ಭೋಗವಸ್ತು ಎಂಬ ಪ್ರತಿಮೆಯೇ ಇಂದಿಗೂ ಸ್ವೀಕೃತವಾಗಿರುವಂತಹ ಸಂಗತಿ. ಗ್ರಾಮೀಣ ಭಾಗದಲ್ಲಿ ಸ್ತ್ರೀಗಿರುವ ಗೌಣ ಸ್ಥಾನವೂ ಅವಳಿಗೆ ಒಂದು ಮುಖ್ಯ ಸಮಸ್ಯೆಯೇ ಆಗಿದೆ. ಪ್ರಾಚೀನ ಧಾರ್ಮಿಕ ಮತ್ತು ಸಾಂಸ್ಕೃತಿಕ ಮೌಲ್ಯಗಳು, ವ್ರತ ವೈಕಲ್ಯಗಳ ಬಗ್ಗೆ ಆಗ್ರಹ, ಮಾತೃತ್ವದ ಅವಾಸ್ತವ ಬಡಿವಾರ ಮತ್ತು ಗೌರವ, ಗೃಹಿಣಿ ಎಂಬ ಭೂಮಿಕೆಯಲ್ಲಿಟ್ಟು ಸಾಕು ಸಾಕೆನಿಸುವಷ್ಟು ವಿಜೃಂಭಿಸುತ್ತಿರುವುದಾಗಿದೆ. ಶಿಕ್ಷಣದಿಂದ ವಂಚಿತಳನ್ನಾಗಿ ಮಾಡಿರುವಿಕೆ, ಚಿಕ್ಕ ಮಯಸ್ಸಿಗೇ ಬೇಗನೆ ಮದುವೆ, ನೀತಿಮತ್ತೆಯ ಹೊಲಸು ಕಲ್ಪನೆಗಳು, ಮಾವನ ಮನೆಯ ವಾಸ ಮತ್ತು ಪೀಡನೆ ಮುಂತಾದವುಗಳಿಂದಾಗಿ ಅವರಿಗೆ ಯಾವ ಹೊಸ ವಿಚಾರಗಳ ಸ್ಪರ್ಶವೂ ಆಗುತ್ತಿಲ್ಲ. ಇಂತಹ ಸಮಾಜ ವ್ಯವಸ್ಥೆಯನ್ನು ನಿರ್ಮಿಸುವ, ಉಳಿಸಿಕೊಳ್ಳುವ ಪ್ರಯತ್ನ ಇಂದಿಗೂ ನಿಂತಿಲ್ಲ. ಸ್ತ್ರೀ-ಸಂಘಟನೆಗಳು, ಮಂಡಳಿಗಳು, ಮಂಚ್‌ಗಳು ಇವುಗಳ ಕಾರ್ಯವ್ಯಾಪ್ತಿ ನಗರಗಳಿಗಷ್ಟೇ ಸೀಮಿತ. ಗ್ರಾಮೀಣ ಭಾಗಗಳೆಡೆಗೆ ಅವು ಅಕ್ಷಮ್ಯ ದುರ್ಲಕ್ಷ್ಯ ಮಾಡಿರುವುದರಿಂದ ಗ್ರಾಮೀಣ ಸ್ತ್ರೀಯರು ಅನೇಕ ಬಗೆಯ ದುರ್ದೈವಗಳಿಗೆ ಎರವಾಗುತ್ತಿ ದ್ದಾರೆ. ಈ ಬಗ್ಗೆ ಲಕ್ಷ್ಯ ಹರಿಸುವುದು ಅವಶ್ಯ.

ಗ್ರಾಮೀಣ ಸ್ತ್ರೀಯರನ್ನು ಎಚ್ಚರಗೊಳಿಸುವುದು ಅತ್ಯಂತ ಮಹತ್ವದ ಪ್ರಶ್ನೆ. ಸ್ತ್ರೀ ಶಿಕ್ಷಣದ ಪ್ರಸಾರ ಮತ್ತು ಗುಲಾಮಗಿರಿಯ ಮಾನಸಿಕತೆಯ ದೃಷ್ಟಿಗಳನ್ನು ಗಂಭೀರವಾಗಿ ಪರಿಗಣಿಸಬೇಕಾಗುತ್ತದೆ. ಒಂದು ರೀತಿಯ ಸಮರ ಪಾತಳಿಯ ಮೇಲೆ ರಾಜಕೀಯ ವಚನ ಬದ್ಧತೆ ಮತ್ತು ಪಕ್ಷ ಭೇದಗಳನ್ನೆಲ್ಲ ಮರೆತು ಎಲ್ಲ ಸ್ತರಗಳಿಂದಲೂ ಪ್ರಧಾನವಾಗಿ ಪ್ರಯತ್ನಿಸಬೇಕು. ಗ್ರಾಮೀಣ ಸ್ತ್ರೀಯ ಅಂಧಶ್ರದ್ಧೆಗಳ ನಿರ್ಮೂಲನೆ, ರೂಢಿ ಸಂಪ್ರದಾಯಗಳಿಂದ ಬಿಡುಗಡೆಯ ಹಾದಿಯನ್ನು ತಿಳಿದುಕೊಳ್ಳುವುದು ಮತ್ತು ಆತ್ಮ ವಿಶ್ವಾಸದಿಂದ ಪ್ರಬೋಧಿತಳಾಗುವುದು ಅತ್ಯಂತ ಜರೂರಿಯ ಕೆಲಸವಾಗಿದೆ.
ಗ್ರಾಮೀಣ ಸ್ತ್ರೀಯರಲ್ಲಿ ಬಾಲ್ಯವಿವಾಹ, ವರದಕ್ಷಿಣೆಯ ಕಾರಣ ಎದುರಿಸಬೇಕಾದ ಮಾವನ ರೋಷ, ಮಾವನ ಮನೆಯ ವಾಸ, ಗಂಡನ ಬಾಹ್ಯ ಖಯಾಲಿಗಳು, ಸವತಿ ತರುವುದು, ಇಲ್ಲವೆ ಇಟ್ಟುಕೊಳ್ಳುವಿಕೆಯಿಂದ ಉಂಟಾಗುವ ಪೀಡನಾ ಸಮಸ್ಯೆಗಳು ಒಂದೆಡೆ. ಇನ್ನು ವ್ಯಸನಾಧೀನತೆಯೇ ಮೊದಲಾದ ಅಂಶಗಳಿಂದ ಪೀಡಿತಳೂ, ಶೋಷಿತಳೂ ಆಗಿದ್ದಾಳೆ ಸ್ತ್ರೀ. ಕಾಯಿದೆ ಕಾನೂನುಗಳಿದ್ದಾಗ್ಯೂ ಆ ಬಗ್ಗೆ ಅವರಿಗೆ ಜ್ಞಾನವಿಲ್ಲ. ಹಾಗಾಗಿ ಪತ್ನಿ ಯಾದವಳೇ ತಕರಾರು ಮಾಡಬೇಕು ಎಂದೇನೂ ಇಲ್ಲ; ಬದಲಾಗಿ ಈ ಬಗ್ಗೆ ಯಾರೇ ತಕರಾರು ಮಾಡಿದರೂ ಸರಿಯೇ ತತ್‌ಕ್ಷಣ ಬಂಧಿಸುವಂತಹ ಪ್ರಕ್ರಿಯೆ ಚಾಲ್ತಿಗೆ ಸೇರಬೇಕು. ಸರಕಾರವೇ ಈ ಬಗೆಯ ಕೇಸುಗಳನ್ನು (ಮೊಕದ್ದಮೆ) ನಡೆಸಬೇಕು. ತಾಲೂಕು ಮಟ್ಟದಲ್ಲಿ ಕಾಯಿದೆಬದ್ಧ ಸಹಾಯ ಸಲಹೆಗಳು ಮತ್ತು ಮಾರ್ಗದರ್ಶನದ ಸೆಲ್‌ಗಳನ್ನು ಕಾಯಮ್ಮಾಗಿಯೇ ಬಹಳ ಅವಶ್ಯವಾದುದೆಂಬಂತೆ ಸ್ಥಾಪಿಸಬೇಕು. ಸ್ತ್ರೀಯರ ವಿಷಯವಾಗಿ ಕಾಯಿದೆಗಳನ್ನು ಪ್ರಸಾರ ಮಾಡುವ ಕಾರ್ಯವನ್ನು ಕೈಗೆತ್ತಿಕೊಳ್ಳಬೇಕಾದ್ದು ಅವಶ್ಯ. ಅನಾವಶ್ಯಕವಾದ ಮತ್ತು ಒತ್ತಾಯಪೂರ್ವಕವಾದ ಗರ್ಭಧಾರಣೆಯೂ ಕೂಡಾ ಗ್ರಾಮೀಣ ಸ್ತ್ರೀಯ ಆತ್ಯಂತಿಕ ತಲೆನೋವಿನ ಸಮಸ್ಯೆಯಾಗಿದೆ. ಈ ವಿಷಯವಾಗಿ ಕಾಯಿದೆಬದ್ಧ ಮತ್ತು ಆಗ್ರಹ ಪೂರ್ವಕವಾದ ಸಮಾನ ನಾಗರಿಕ ಕಾಯಿದೆಯನ್ನು ಜಾರಿಗೊಳಿಸುವುದು ಅವಶ್ಯ ಕಾರ್ಯವಾಗಿದೆ.
ಮಹಿಳಾ ಮಂಡಳಿಗಳು, ಸ್ತ್ರೀ-ಸಂಘಟನೆಗಳು, ಸ್ತ್ರೀ-ಮುಕ್ತಿ ಆಂದೋಲನಗಳು ಅಥವಾ ಬೇರೆ ಯಾವುದೇ ಸ್ತ್ರೀ-ಸಂಘಟನೆಗಳೊಂದಿಗೆ ಇತರೆ ಸ್ವಯಂಸೇವಾ ಸಂಸ್ಥೆ ಮತ್ತು ಆಂದೋಲನಗಳ ನೇತಾರರು ಹಾಗೂ ಕಾರ್ಯಕರ್ತರು ಸ್ತ್ರೀಯರ ಈ ಪ್ರಶ್ನೆಗಳನ್ನು ಬಿಡಿಸುವಂತಹ ವಚನ ಬದ್ಧತೆಗೆ ಮುಂದಾಗಬೇಕು. ಆರೋಗ್ಯದ ಪುನರ್ ವ್ಯವಸ್ಥೆ, ಆದಿವಾಸಿಗಳ ಜೀವನ ಪ್ರಶ್ನೆಗಳು,  ಚಿಪ್‌ಕೋ ಆಂದೋಲನ, ಭಾರತ್ ಜೋಡೋ ಅಭಿಯಾನ, ವೃಕ್ಷ ಸಂವರ್ಧನ ಚಳವಳಿ, ಪರ್ಯಾವರಣದ ರಕ್ಷಣೆ, ಪ್ರಜಾಪ್ರಭುತ್ವದ ಹಕ್ಕುಗಳ ರಕ್ಷಣೆ, ಜಾಗತಿಕ ಶಾಂತಿಯೇ ಮೊದಲಾದ ಎಲ್ಲ ಚಳವಳಿಗಳಲ್ಲಿಯೂ ಗ್ರಾಮೀಣ ಸ್ತ್ರೀಯ ಪ್ರಬೋಧನೆ ಮತ್ತು ಸಂರಕ್ಷಣೆ ಈ ಅಂಶವನ್ನು ಅವಿಭಾಜ್ಯವೆಂದು ಒಪ್ಪಿಕೊಳ್ಳ ಬೇಕಾಗಿದೆ. ಕಾರಣ ಗ್ರಾಮೀಣ ಸ್ತ್ರೀ ಅನೇಕ ಅವೈಚಾರಿಕ ರೋಗಗಳಿಗೆ ಅಳವಡಿಸಿ ಪೀಡಿತಳಾಗಿದ್ದಾಳೆ.
ಗ್ರಾಮೀಣ ಸ್ತ್ರೀಯರ ಚಳವಳಿಯನ್ನು ಒಂದು ಸ್ವತಂತ್ರವಾದ, ಸ್ವಯಂ ಗತಿಯುಳ್ಳ ಆಂದೋಲನವನ್ನಾಗಿ ಮಾಡಬಾರದು. ಬದಲಾಗಿ ಎಲ್ಲ ಶ್ರಮಿಕರು, ಶೋಷಿತರು ಮತ್ತು ಪದ ದಲಿತರ ಆಂದೋಲನದ ಭಾಗವಾಗಬೇಕಾದ್ದು ಅವಶ್ಯ. ಕಾರಣ ಸಮಾಜದಲ್ಲಿನ ಇತರೆ ಘಟಕಗಳಂತೆಯೇ ಮಾನವೀಯ ಸಮಾಜದ ಇತಿಹಾಸದ ವಿಶಿಷ್ಟ ಸ್ತರದಲ್ಲಿಯೇ ಸ್ತ್ರೀಯ ಗುಲಾಮಗಿರಿಯೂ ನಿರ್ಮಾಣವಾಗಿದೆ. ಎಂತಲೇ ಸ್ತ್ರೀ ಗುಲಾಮಗಿರಿಯ ಬಗ್ಗೆ ಸ್ವತಂತ್ರವಾಗಿ ಆಲೋಚಿಸಿದರೆ ಯಾವುದೇ ಮಾರ್ಗವು ಕಾಣಿಸಲಾರದು. ಬದಲಾಗಿ ಎಲ್ಲಾ ಶೋಷಿತರ ಮುಕ್ತಿಯ ಹಂತದಲ್ಲಿಯೇ ಸ್ವತಂತ್ರವೂ ವಿಕಾಸಮಯವೂ ಆದ ಮುಕ್ತ ಮಾರ್ಗವೊಂದು ಸ್ತ್ರೀಯರಿಗೂ ಸಾಧ್ಯವಾಗುತ್ತದೆ.
ಸ್ತ್ರೀ-ಪುರುಷರ ಕುಟುಂಬದಲ್ಲಿ ಅಂತರ್ಗತವಾದ ವಿಷಮತೆಯೆಂಬುದು ಹೊರಗಿನ ಸರ್ವಾಂಗೀಣ ವಿಷಮತೆಯ ಭಾಗವೇ ಆಗಿರುತ್ತದೆ. ಗ್ರಾಮೀಣ ಸ್ತ್ರೀಯರೆಲ್ಲ ದಾರಿದ್ರ್ಯ, ಸತತ ಕೆಲಸಗಳು, ಉತ್ಪಾದನ ಕ್ಷೇತ್ರದಲ್ಲಿನ ಗೌಣ ಸ್ಥಾನ, ಗರ್ಭಧಾರಣೆ ಮತ್ತು ಮಕ್ಕಳ ಪಾಲನೆ ಇವುಗಳಿಂದ ಬಹಳೇ ಹೀನ ಪರಿಸ್ಥಿತಿಯನ್ನು ಅನುಭವಿಸಬೇಕಾಗಿ ಬಂದಿದೆ. ಇದರಿಂದಾಗಿ ಅವರಿಗೆ ಅನ್ಯಾಯವನ್ನು ನಿವಾರಣೆ ಮಾಡಿಕೊಳ್ಳುವಂತಹ ಸಾರ್ವತ್ರಿಕವೂ ಶಾಶ್ವತವೂ ಮತ್ತು ಆಜ್ಞಾಪ್ರಧಾನವೂ ಆದ ಮಾರ್ಗವು ಕಾಣಿಸುತ್ತಿಲ್ಲ. ಏನೇ ಆದರೂ ಅನ್ಯಾಯದ ತಾತ್ತ್ವಿಕ, ಸಾಂಪ್ರದಾಯಿಕವಾದ ಅವೈಚಾರಿಕ ಅಂಶಗಳನ್ನು ದೂರಮಾಡುವ ಪ್ರಯತ್ನವೂ ನಡೆಯಲೇ ಬೇಕಾಗಿದೆ.
ತಾತ್ತ್ವಿಕ ದೃಷ್ಟಿಯಿಂದ ತಪ್ಪು ಎಂಬುದರಿಂದಾಗಿಯಷ್ಟೇ ಸ್ತ್ರೀ-ಪುರುಷ ಸಂಘರ್ಷವನ್ನು  ಸ್ತ್ರೀ ಚಳವಳಿಯ ಮುಖ್ಯ ಅಧಿಷ್ಠಾನವಾಗಿ ಮಾಡಿಕೊಳ್ಳುವಂತಹ ಕಾರ್ಯವಲ್ಲವಿದು. ನೀರು ತುಂಬುವ ಕೆಲಸ ಮಾಡವಾಗ ಸ್ತ್ರೀಯರ ಶಕ್ತಿ ಮತ್ತು ವೇಳೆಯು ಅಪವ್ಯಯ ವಾಗುತ್ತದೆ ಎಂಬುದನ್ನು ಲಕ್ಷ್ಯದಲ್ಲಿಟ್ಟುಕೊಳ್ಳಬೇಕು. ಆರೋಗ್ಯ ವಿಷಯಕವಾದ ಯಾವುದೇ ಸೇವೆಯು ಅವರಿಗೆ ಸಮಯಕ್ಕೆ ಲಭ್ಯವಾಗುವುದಿಲ್ಲ. ಇನ್ನು ಶಿಕ್ಷಣದ ಅವಕಾಶವಂತು ದೂರವೇ. ಹಾಗೆಯೇ ಸ್ತ್ರೀಯರ ಹೆಸರಿನಲ್ಲಿ ಮಾಲೀಕ ಹಕ್ಕುಳ್ಳ ಯಾವುದೇ ಆಸ್ತಿಯೂ ಇರುವುದಿಲ್ಲ. ಇಂಥ ವಿಷಯಗಳಲ್ಲಿ ಸ್ತ್ರೀ-ಪುರುಷ ಸಮಾನತೆಯು ಪ್ರಸ್ಥಾಪಿತವಾಗಬೇಕಾದ್ದು ಅವಶ್ಯ.
ಗ್ರಾಮೀಣ ಭಾಗದಲ್ಲಿನ ಸ್ತ್ರೀಯರ ಪ್ರಶ್ನೆಯನ್ನು ವೈಯಕ್ತಿಕ ಗೋಳು ಎಂದು ಭಾವಿಸಿ ಲಕ್ಷ್ಯಕ್ಕೆ ತೆಗೆದುಕೊಳ್ಳಬಾರದು. ಬದಲಾಗಿ ಸ್ತ್ರೀಯರ ಸಾಮೂಹಿಕ ದುಃಖ, ಪರಿತಾಪಗಳ ಸಂಬಂಧವಾಗಿಯೇ ಇದನ್ನು ಕೃತಿರೂಪಕ್ಕೆ ತರುವುದು ಆವಶ್ಯಕ. ಅಂದರೆ ವೈಯಕ್ತಿಕ ಅನ್ಯಾಯದ ಕೇಸಗಳ ಮೇಲೆ ಲಕ್ಷ್ಯವನ್ನು ಕೇಂದ್ರೀಕೃತಗೊಳಿಸದೆ ಸಾಮೂಹಿಕ ಪಾತಳಿಯ ಮೇಲೆಯೇ ಈ ಪ್ರಶ್ನೆಯನ್ನು ಒಯ್ಯುವುದು ಅತ್ಯಂತ ಮುಖ್ಯವಾದ ಪ್ರಕ್ರಿಯೆ. ಸ್ತ್ರೀ-ಸಂಘಟನೆಗಳು ಕೂಡಾ ಈ ದೃಷ್ಟಿಯಿಂದಲೇ ವಿಚಾರ ಮಾಡುವುದು ಅವಶ್ಯ.
ಆರ್ಥಿಕ ಸ್ವಾತಂತ್ರ್ಯ, ಸ್ತ್ರೀ-ಪುರುಷರಿಬ್ಬರಿಗೂ ಸಮಾನ ವೇತನ, ಸ್ತ್ರೀಯರಿಗೆ ಉದ್ಯೋಗಾವಕಾಶವನ್ನು ಹೆಚ್ಚಿಸುವುದು ಈ ದೃಷ್ಟಿಯಿಂದ ಧೋರಣಾತ್ಮಕವಾದ ಪ್ರಯತ್ನಗಳನ್ನು ಮಾಡುತ್ತಿಲ್ಲ. ನಿಜವಾಗಿಯೂ ಹೇಳುವುದಾದರೆ ಅದನ್ನು ಬಿಟ್ಟರೆ ಗ್ರಾಮೀಣ ಸ್ತ್ರೀಯರ ವಿಕಾಸಕ್ಕೆ ಯಾವುದೇ ದಿಶೆಯು ಲಭ್ಯವಾಗುವುದಿಲ್ಲ. ಸ್ತ್ರೀ-ಮುಕ್ತಿ ವಿಚಾರದ ಮೊದಲ ಹೆಜ್ಜೆಯು ಗ್ರಾಮೀಣ ಸ್ತ್ರೀಯರ ಸಂಬಂಧವಾಗಿಯೇ ಆಗಿರಬೇಕಾದ್ದು ಅತ್ಯಂತ ಅಗತ್ಯ. ನಗರದಿಂದ ದೂರವಾಗಿರುವ ಗ್ರಾಮಗಳು ಮತ್ತು ವಸತಿಗಳು ಹಾಗೂ ಅಲ್ಲಿ ಇರುವ ಸ್ತ್ರೀಯರು ಎಷ್ಟೋ ಶತಮಾನಗಳಷ್ಟು ಹಿಂದಣ ಜಗತ್ತಿನಲ್ಲಿ ಇರುವಂತೆ ಕಾಣಿಸುತ್ತಾರೆ. ಅಂಧ ಭಾಗದಲ್ಲಿ ಕೆಲಸ ಮಾಡುವಂಥ ಕಾರ್ಯಕರ್ತರೂ ಸಹ ಅವಶ್ಯವಾಗಿ ಬೇಕು. ಅದಕ್ಕಾಗಿ ಸಂಘರ್ಷವನ್ನೂ ಮಾಡಬೇಕಾಗಬಹುದು. ಸಾವಿರಾರು ವರ್ಷಗಳಿಂದ ದಾಸ್ಯದಲ್ಲಿ ಸಿಲುಕಿ ಬಿದ್ದಿರುವ ಸ್ತ್ರೀಯ ಪಾಶವು ಈಗ ಕೊಳೆಯುವ ಸ್ಥಿತಿಯಲ್ಲಿದೆ. ಅದನ್ನು ಕಿತ್ತೆಸೆಯುವ ಕೆಲಸ ಸುಲಭವಲ್ಲವಾದರೂ ಪ್ರಯತ್ನ ಸಾಧ್ಯತೆಯಂತು ಇರುವುದು. ಸ್ತ್ರೀಯರನ್ನು ಇನ್ನೂ ಗುಲಾಮರನ್ನಾಗಿ ಉಳಿಸುವುದಕ್ಕೆ ಬರುವುದಿಲ್ಲ. ಅವರನ್ನು ತಮ್ಮ ದಿಶೆಯಲ್ಲಿ ಸೇರಿಸಿಕೊಳ್ಳಬೇಕು. ಭಾರತೀಯ ಸ್ತ್ರೀ-ಚಳವಳಿಯು ಈಗ ಗ್ರಾಮೀಣ ಭಾಗದತ್ತ ಹೊರಳಬೇಕಾಗಿದೆ. ಒಂದು ರೀತಿಯಿಂದ ಇಂದು ಎಲ್ಲಾ ಬಗೆಯ ಶೋಷಣೆಯ ವಿರುದ್ಧವೂ ಹೋರಾಟದ ಅವಿಭಾಜ್ಯ ಅಂಗವಾಗಿ ಬಿಟ್ಟಿದೆ ಸ್ತ್ರೀ-ಚಳವಳಿ. ಹಾಗಿರುವಾಗ ಸುತ್ತಮುತ್ತಲು ನಡೆಯುತ್ತಿರುವ ಹೋರಾಟಗಳ ಬಗ್ಗೆ ಅತ್ಯಂತ ಸಂವೇದನ ಶೀಲವಾಗಿದ್ದು ಇತರೆ ಶೋಷಿತರ ಚಳುವಳಿಯೊಂದಿಗೂ ದೃಢ ಸಂಬಂಧವನ್ನು ನಿರ್ಮಿಸಿಕೊಳ್ಳಬೇಕಾಗಿದೆ. ಆಗ ಮಾತ್ರ ಸರ್ವಕಕ್ಷ ಪರಿವರ್ತನೆಯು ಸಾಧ್ಯವಾಗಿ ಸ್ವತಂತ್ರವಾಗುವ ಧ್ಯೇಯವನ್ನು ಹೊಂದುವುದಕ್ಕೆ ಸ್ತ್ರೀ-ಚಳವಳಿಗೆ ಸಾಧ್ಯವಾಗುತ್ತದೆ.
ಭಾರತೀಯ ಸ್ತ್ರೀ-ಜೀವನ : ೧. ಗ್ರಾಮೀಣ ಸ್ತ್ರೀ: ಮುಕ್ತಿಯ ಶೋಧನೆಯಲ್ಲಿ – ಅಂಧಶ್ರದ್ಧೆಯ ಕತ್ತಲೆಯಲ್ಲಿ
ಅಂಧಶ್ರದ್ಧೆಯ ಕತ್ತಲೆಯಲ್ಲಿ
ಕಳೆದ ಹತ್ತು ವರ್ಷಗಳಿಂದ ಭವಾನಿ ಮಾತಾ ಮಹಿಳಾ ನಾಗರೀ ಪಥ ಸಂಸ್ಥೆಯ ಚೇರ್‌ಮನ್ನಳಾಗಿದ್ದೆ. ಆಗ ನನಗೆ ಗ್ರಾಮೀಣ ಭಾಗದಲ್ಲಿನ ಸುಮಾರು ಐದುಸಾವಿರ ಸಭಾಸದ ಮಹಿಳೆಯರನ್ನೆಲ್ಲಾ ಮನೆಮನೆಗೆ ಕಳುಹಿಸುವ ಒಂದು ಅವಕಾಶವು ಸಾಧ್ಯವಾಯಿತು. ಅವರ ಧಾರ್ಮಿಕ ತಿಳಿವಳಿಕೆ, ರೂಢಿ ಮತ್ತು ಪರಂಪರೆಯ ಹಿನ್ನಲೆಯನ್ನು ಹಾಗೂ ಅವನ್ನು ಮನವರಿಕೆ ಮಾಡುವ ದೃಷ್ಟಿಯಿಂದ ಅವರಿಗಾಗಿ ಅನೇಕ ಶಿಬಿರಗಳನ್ನು ಏರ್ಪಡಿಸಲಾಗಿತ್ತು. ಧಾರ್ಮಿಕ ತತ್ತ್ವಜ್ಞಾನದ ಯತ್ಕಿಂಚಿತ್ತು ಅರ್ಧವನ್ನು ತಿಳಿಯದಂಥ ನಮ್ಮ ಸಾವಿರಾರು ಗ್ರಾಮೀಣ ಸ್ತ್ರೀಯರು ಅಂಧಶ್ರದ್ಧೆ, ಕರ್ಮಕಾಂಡ, ಉಪವಾಸ ವ್ರತಗಳನ್ನು ಮಾಡುತ್ತಾ ಇದ್ದಾರೆ. ಜೊತೆಗೆ ಅವರಿಗೆ ಬೇಕಾಗಿರುವುದು ದೇವಕೃಪೆ. ಹಾಗಾಗಿ ಸ್ವಾಮೀಜಿಗಳು, ಪೂಜಾರಿಗಳ ಜಾಲಗಳಲ್ಲಿ ಸಿಲುಕಿಕೊಂಡು ಬಿಟ್ಟಿದ್ದಾರೆ. ಗ್ರಾಮೀಣ ಭಾಗದಲ್ಲಿ ಸ್ತ್ರೀ ಸಾಕ್ಷರತೆಯ ಪ್ರಮಾಣವು ಸರಾಸರಿ ಶೇ. ೧೩ರಷ್ಟಿದೆ. ಕೆಲವು ಪ್ರದೇಶಗಳಲ್ಲಂತೂ ಅದು ೩ ರಿಂದ ೪ರ ಸರಾಸರಿಯಲ್ಲೇ ಇದೆ. ಶಿಕ್ಷಣದಿಂದ ವಂಚಿತರಾಗಿರುವುದು ಅವರಿಗೆ ಬಹುದೊಡ್ಡ ಶಾಪ. ಮನೆಯಲ್ಲಿನ ದಾರಿದ್ರ್ಯ, ಆರ್ಥಿಕ ಅಡಚಣೆಗಳು, ಸಾಮಾಜಿಕ ದೃಷ್ಠಿಕೋನದಲ್ಲಿ ರೂಢವಾಗಿರುವ ಪಾರಂಪರಿಕತೆ, ಗ್ರಾಮೀಣ ಪ್ರದೇಶಗಳಲ್ಲಿನ ಸಂಕುಚಿತ ವಾತಾವರಣ, ಶಾಲೆಯಲ್ಲಿನ ಅನುಕೂಲತೆಗಳ ಅಭಾವ, ಪಾಲಕರ ಉದಾಸೀನತೆ, ತಾಯಿಯು ಮತ್ತೆ ಮತ್ತೆ ಗರ್ಭವತಿಯಾಗುತ್ತಿರುವುದು, ತನಗಿಂತಲೂ ಚಿಕ್ಕವರನ್ನು ನೋಡಿಕೊಳ್ಳುವಿಕೆ, ಮನೆಗೆಲಸಗಳು, ಹೊರಗಿನ ಕೆಲಸಗಳು ಅಧಿಕ. ಶಿಕ್ಷಣಕ್ಕೆ ಸೇರಿದರೆ ಅದು ಮುಗಿಯುವ ಹೊತ್ತಿಗೆ ಹುಡುಗಿಗೆ ವಯಸ್ಸಾಗಿರುತ್ತದೆ. ಜೊತೆಗೆ ಗಂಡನ ಬಗ್ಗೆ ಉಪೇಕ್ಷೆಯೂ ಬೆಳೆಯುತ್ತದೆ. ಕಾರಣ ಕಲಿತ ಹೆಣ್ಣಿನಲ್ಲಿ ಉದ್ಧಟತನ ಬೆಳೆಯುವುದು ಎಂಬ ಭಾವನೆ ಬೇರೂರಿದೆ. ಮತ್ತೊಂದೆಡೆ ಒಲೆ ಮತ್ತು ಮಕ್ಕಳದ್ದೇ ಅವಳ ಬದುಕಿನ ಕಾರ್ಯ ಕ್ಷೇತ್ರವಾಗಿರುವಾಗ ಕಲಿತು ಮಾಡುವುದಾದರೂ ಏನನ್ನು? ಇವೇ ಮೊದಲಾದ ಅನೇಕ ಕಾರಣಗಳು ಗ್ರಾಮೀಣ ಹೆಣ್ಣುಮಕ್ಕಳನ್ನು ಶಿಕ್ಷಣದಿಂದ ವಂಚಿತಗೊಳ್ಳುವಂತೆ ಮಾಡಿವೆ.
ಹೀಗೆ ಅಲ್ಪ ಶಿಕ್ಷಣವನ್ನು ಪಡೆದುದರ ಕಾರಣ ಸಾಮಾನ್ಯವಾಗಿ ಹೆಣ್ಣುಮಕ್ಕಳು ಮುಂದೆ ಅಂಧಕಾರದಲ್ಲಿ ತೊಳಲುತ್ತಾರೆ. ಮದುವೆಯ ಅನಂತರ  ಕುಲಾಚಾರಗಳು, ಪೂಜಾರ್ಚನೆಗಳು, ಉಪವಾಸ, ವ್ರತಗಳು ಇತ್ಯಾದಿಗಳ ಬೆನ್ನು ಹತ್ತುತ್ತಾರೆ. ಡಾಕ್ಟರರಿಗಿಂತ ಬೇರೆಯವರನ್ನು ಕಾಣುವುದರೆಡೆಗೇ ಇವರಿಗೆ ಅಧಿಕ ಕಾಳಜಿ. ನಿವಾಳಿಸುವಿಕೆ, ತಾಯತಗಳು, ಮಂತ್ರಿಸಿದ ದಾರಗಳು, ವ್ರತಗಳು, ಪೂಜಾರಿ, ದೇವರು, ಪಂಚಾಂಗಗಳಂಥ ಚಾಳಿಯಲ್ಲಿಯೇ ಸಿಲುಕಿಕೊಂಡಿರುವುದು ಕಂಡುಬರುತ್ತದೆ. ವೈಜ್ಞಾನಿಕ ಪ್ರವೃತ್ತಿ ಮತ್ತು ತರ್ಕ ಸಂಗತತೆಯ ವಿಚಾರ ಸರಣಿಗಳಿಂದ ಅವರು ಕೋಟ್ಯಾವಧಿ ಮೈಲುಗಳಷ್ಟು ಹಿಂದೆ ಇದ್ದಾರೆ ಎಂಬುದು ಬಹಳ ಸತ್ಯವಾದ ಸಂಗತಿ.
ತುಲನಾತ್ಮಕ ಪರಿಸ್ಥಿತಿ
ಗ್ರಾಮೀಣ ಮತ್ತು ನಗರದ ಸ್ತ್ರೀಯರನ್ನು ತುಲನೆ ಮಾಡಿದರೆ, ಅವರಲ್ಲಿ ಭೂಮಿ ಆಕಾಶದಷ್ಟು ಅಂತರವಿರುವುದು ನಮಗೆ ತಿಳಿದು ಬರುತ್ತದೆ. ಗ್ರಾಮೀಣ ಭಾಗದಲ್ಲಿ ಬಡತನದ ರೇಖೆಯಿಂದ ಕೆಳಗಡೆ ಜೀವನ ನಡೆಸುವವರ ಸಂಖ್ಯೆಯು ಸುಮಾರು ೪೨ ಕೋಟಿ, ೨೨ ಲಕ್ಷಗಳಷ್ಟಿದೆ ಎಂದು ವರದಿಯೊಂದು ತಿಳಿಸಿದೆ. ಆದರೆ ಅದರ ಸಂಖ್ಯೆ ಇನ್ನೂ ಹೆಚ್ಚಾಗಿರುವುದು ಎಂಬುದು ವಾಸ್ತವ; ಅರ್ಧಶಾಸ್ತ್ರಜ್ಞರೂ ಇದನ್ನೇ ಹೇಳಿದ್ದಾರೆ. ಉದಾ.ಗೆ ಪ್ರಾಧ್ಯಾಪಕ ಸಿ.ಹೆಚ್. ಹನುಮಂತರಾವ್ ಅವರ ಅಭಿಪ್ರಾಯದಂತೆ, ದೇಶದಲ್ಲಿನ ಪೂರ್ವ ಮತ್ತು ಮಧ್ಯ ಭಾಗದಲ್ಲಿನ ಗ್ರಾಮೀಣ ಪ್ರದೇಶಗಳಲ್ಲಿ ಬಡತನದ ತೀವ್ರತೆಯು ಅಧಿಕವಾಗಿದ್ದು, ಶೇ.೬೨.೪ರಷ್ಟು ಜನತೆ ಬಡತನದ ರೇಖೆಯ ಕೆಳಗಡೆ ನಿರ್ಧನರೂ ಮತ್ತು ಅಶಕ್ತರೂ ಆಗಿ ಜೀವನ ನಡೆಸುತ್ತಿದ್ದಾರೆ. ನಗರ ಪ್ರದೇಶಗಳಿಗಿಂತ ಗ್ರಾಮೀಣ ಪ್ರದೇಶಗಳಲ್ಲಿ ದಾರಿದ್ರ್ಯದ ತೀವ್ರತೆಯು ಅಧಿಕವಾಗಿದೆ. ಕುಟುಂಬದ ದಾರಿದ್ರ್ಯದ ಎಲ್ಲ ಝಳವು ಸ್ತ್ರೀಯರ ಮೇಲೆಯೇ ಆವರಿಸುತ್ತದೆ. ಸ್ತ್ರೀಯರ ದರ್ಜೆ, ವಿವಾಹದ ವಯಸ್ಸು, ಅತ್ಯಲ್ಪ ಸಂಖ್ಯೆ, ಹೆಣ್ಣುಮಗಳು ಜನಿಸಿದೊಡನೆ ಅವಳನ್ನು ಕಾಣುವ ದೃಷ್ಟಿಕೋನ, ಆರೋಗ್ಯ ವಿಷಯದಲ್ಲಿನ ಸೌಲಭ್ಯಗಳು, ನೀರು, ಕಕ್ಕಸ್ಸು, ಸಾಮಾಜಿಕ, ಸಾಂಸ್ಕೃತಿಕ ಪದ್ಧತಿಗಳ ಜೊತೆಗೆ ಆರ್ಥಿಕ ಪರಿಸ್ಥಿತಿಯೂ ಮಹತ್ವದ್ದಾಗಿರುತ್ತದೆ. ಶಿಕ್ಷಣ, ಮನರಂಜನೆ, ಪ್ರಚಾರ ಮಾಧ್ಯಮಗಳು, ಸರ್ಕಾರದ ವಿವಿಧ ಕಲ್ಯಾಣಕಾರಿ ಕಾರ್ಯಕ್ರಮಗಳು, ಸ್ತ್ರೀಯರಿಗೆ ಸಂಬಂಧಿಸಿದ ಕಾಯಿದೆಗಳು, ಆಸ್ಪತ್ರೆಗಳು, ಅಗತ್ಯ ಅನುಕೂಲತೆಗಳು ಇತ್ಯಾದಿ ವಿಚಾರಗಳಲ್ಲಿ ಗ್ರಾಮೀಣ ಸ್ತ್ರೀಯರನ್ನು ನಗರದ ಸ್ತ್ರೀಯರೊಂದಿಗೆ ತುಲನೆ ಮಾಡಿದಾಗ ಬಹಳ ಹಿಂದಿದ್ದಾರೆ. ಉಪೇಕ್ಷಿತ ಮತ್ತು ದುರ್ಲಕ್ಷಿತ ಅಂಶಗಳಂತೂ ಅವಶ್ಯ ಗಮನಿಸುವಂತಹವೇ ಆಗಿದೆ. ಆ ದೃಷ್ಟಿಕೋನದಿಂದ ನೋಡಲು ಈ ಕೆಳಗಣ ಅಂಶಗಳನ್ನು ಪರಿಗಣಿಸಬಹುದು:
೧. ೧೯೮೧ರ ಜನಗಣತಿಯ ಅನುಸಾರ ಭಾರತದಲ್ಲಿ ನಗರದ ಸ್ತ್ರೀಯರ ಸಂಖ್ಯೆ ಶೇ. ೫೬.೮ ದಶಲಕ್ಷವಾಗಿತ್ತು. ಗ್ರಾಮೀಣ ಸ್ತ್ರೀಯರ ಸಂಖ್ಯೆ ಇದಕ್ಕಿಂತಲೂ ಅಧಿಕವಾಗಿತ್ತು. ಸಂಖ್ಯಾತ್ಮಕ ದೃಷ್ಟಿಯಲ್ಲಿ ಅತ್ಯಧಿಕವಾಗಿರುವ ಈ ಘಟಕವನ್ನು ತೀರಾ ಉಪೇಕ್ಷಿಸಲಾಗಿದೆ. ದೇಶದಲ್ಲಿನ ಸ್ತ್ರೀಸಾಕ್ಷರತೆ ಪ್ರಮಾಣವು ಸರಾಸರಿ ಶೇ. ೨೪.೯ರಷ್ಟು ಆಗಿದೆ. ಆದರೆ ದೇಶದ ಪಾತಳಿಯ ಮೇಲೆ ಗಮನಿಸಿ ಹೇಳುವುದಾದರೆ ನಗರ ಸ್ತ್ರೀಯರ ಸಾಕ್ಷರತೆಯ ಪ್ರಮಾಣವು ಶೇ. ೪೭.೮೨ ರಷ್ಟಿದೆ. ಆದರೆ ಗ್ರಾಮೀಣ ಸ್ತ್ರೀಯರ ಸಾಕ್ಷರತಾ ಪ್ರಮಾಣದ ಸರಾಸರಿಯು ಶೇ. ೧೩ರಷ್ಟು ಮಾತ್ರ.
೨. ನಮ್ಮ ದೇಶದಲ್ಲಿ ಸ್ತ್ರೀಯರ ವಿವಾಹದ ಸರಾಸರಿ ವಯಸ್ಸು ೧೮.೩೨ ವರ್ಷಗಳು. ನಗರ ಪ್ರದೇಶಗಳಲ್ಲಿ ಅದು ೧೭.೬ ವರ್ಷಗಳಾಗಿದ್ದರೆ, ಗ್ರಾಮೀಣ ಭಾಗದಲ್ಲಿ ೧೬.೫ ವರ್ಷಗಳು. ನಗರಗಳಲ್ಲಿ ಸ್ತ್ರೀಯರ ವಿವಾಹದ ವಯಸ್ಸು ಗ್ರಾಮೀಣ ಸ್ತ್ರೀಯರೊಂದಿಗೆ ತುಲನೆ ಮಾಡಿದಾಗ ಅದು ಇನ್ನೂ ಹೆಚ್ಚಾಗಿ ಬೆಳೆದಿರುವುದು ಸ್ಪಷ್ಟ.
೩. ಸ್ತ್ರೀಯರ ಆಯಸ್ಸಿನ ದೃಷ್ಟಿಕೋನದಿಂದ ಅಧ್ಯಯನ ಮಾಡಿದಾಗ ಈ ಅಂಶಗಳು ಕಂಡುಬರುತ್ತವೆ. ಗ್ರಾಮೀಣ ಸ್ತ್ರೀಯರಿಗಿಂತ ನಗರದ ಸ್ತ್ರೀಯರ ಆಯಸ್ಸು ಹೆಚ್ಚಾಗಿದೆ. ೧೯೭೮-೮೦ರ ಕಾಲದಲ್ಲಿನ ನೋಂದಾವಣಿಯ ಆಧಾರದ ಅನುಸಾರ ಗಮನಕ್ಕೆ ಬರುವುದೇನೆಂದರೆ, ನಗರದ ಸ್ತ್ರೀಯರ ಆಯಸ್ಸು ಸರಾಸರಿ ೬೦.೮ ವರ್ಷಗಳು. ಆದರೆ ಗ್ರಾಮೀಣ ಸ್ತ್ರೀಯರ ಸರಾಸರಿ ಆಯಸ್ಸು ೫೦.೩ ವರ್ಷಗಳು. ಅಂದರೆ ಗ್ರಾಮೀಣ ಸ್ತ್ರೀಯರ ಆರೋಗ್ಯವನ್ನು ತೀರಾ ದುರ್ಲಕ್ಷಿಸಲಾಗುತ್ತಿದೆ.
೪. ಪ್ರತಿ ಸಾವಿರ ಜನಸಂಖ್ಯೆಯಲ್ಲಿ ಪ್ರತಿ ವರ್ಷ ಎಷ್ಟು ಮಂದಿ ಜನಿಸುವರೋ ಅದರ ಪ್ರಮಾಣವೇ ಜನನ ದರ. ಗ್ರಾಮೀಣ ಭಾಗಗಳಿಗಿಂತ ನಗರಗಳಲ್ಲಿ ಜನನ ದರ ಕಡಿಮೆ ಪ್ರಮಾಣದಲ್ಲಿದೆ. ೧೯೮೫ರಲ್ಲಿ ಗ್ರಾಮೀಣ ಜನನದ ಪ್ರಮಾಣ ೧೮.೧ರಷ್ಟು ಇದ್ದುದು ಕಂಡು ಬರುತ್ತದೆ. ಈ ಹಿನ್ನೆಲೆಯಿಂದ ಗ್ರಾಮೀಣ ಸ್ತ್ರೀಯರು ಕುಟುಂಬ ಯೋಜನೆಯ ಸವಲತ್ತನ್ನು ಪಡೆಯುವಲ್ಲಿ ಬಹಳ ಹಿಂದುಳಿದಿದ್ದಾರೆ.  ಈ ಪ್ರಕಾರ ಗರ್ಭಿಣಿಯಾಗುವುದು, ಮಗುವಿಗೆ ಜನ್ಮನೀಡುವುದು, ಅವುಗಳನ್ನು ಪೋಷಿಸುವುದರಲ್ಲಿಯೇ ಅವಳು ಸಿಲುಕಿಕೊಂಡು ಬಿಟ್ಟಿದ್ದಾಳೆ.
೫. ಮರಣ ಪ್ರಮಾಣದಲ್ಲಿಯೂ ಈ ಅಂತರವು ಹೆಚ್ಚಾಗಿರುವುದು ಸ್ಪಷ್ಟವಾಗಿ ಕಾಣಿಸುತ್ತದೆ. ದೇಶದಲ್ಲಿನ ನಗರದ ಸ್ತ್ರೀಯರ ಮೃತ್ಯು ಪ್ರಮಾಣವು ೭.೧ (ಪ್ರತಿ ಸಾವಿರಕ್ಕೆ) ರಷ್ಟಿದ್ದರೆ, ಗ್ರಾಮೀಣ ಸ್ತ್ರೀಯರ ಪ್ರಮಾಣವು ೧೩.೨ (ಪ್ರತಿ ಸಾವಿರಕ್ಕೆ) ರಷ್ಟಿದೆ. ನಿಕೃಷ್ಟ ಆಹಾರ, ವೈದ್ಯಕೀಯ ಸೌಲಭ್ಯದ ಕೊರತೆ, ಬಡವರ್ಗದ ಸ್ತ್ರಿಯರಲ್ಲಿನ ಕನಿಷ್ಠ ದರ್ಜೆ, ಆರ್ಥಿಕ ಮತ್ತು ಸಾಮಾಜಿಕ ಸ್ಥಿತಿ, ಪರಂಪರಾಗತವಾದ ದೃಷ್ಟಿಕೋನ, ಗರ್ಭಧಾರಣೆ, ಅಜ್ಞಾನ, ಉಪವಾಸ, ಅನಾರೋಗ್ಯ ಮತ್ತು ಆ ಬಗ್ಗೆ ದುರ್ಲಕ್ಷ್ಯ ಇವೇ ಮೊದಲಾದ ಕಾರಣಗಳು ಇಂಥ ಪರಿಸ್ಥಿತಿಗೆ ಜವಾಬ್ದಾರವಾಗಿವೆ.
೬. ಮಾತೆ ಮತ್ತು ಮಕ್ಕಳನ್ನು ಹೆರುವ ಆರೋಗ್ಯದ ನಿರ್ದೇಶನವೆಂದರೆ ಚಿಕ್ಕಮಕ್ಕಳ ಮರಣ ಪ್ರಮಾಣ. ಪ್ರತಿ ಸಾವಿರಕ್ಕೆ ಎಷ್ಟು ಎಂಬುದು ಒಂದು ವರ್ಷದಲ್ಲಿ ಪ್ರತಿ ಸಾವಿರಕ್ಕೆ ಮಕ್ಕಳ ಮರಣ ಗ್ರಾಮೀಣ ಭಾಗದಲ್ಲಿ ೧೧೪ ರಷ್ಟು. ಅದೇ ನಗರ ಪ್ರದೇಶದಲ್ಲಿ ಅದು ೬೫ರಷ್ಟು ಅಲ್ಲದೆ ಹೆಣ್ಣುಮಕ್ಕಳ ಮರಣ ಪ್ರಮಾಣವು ನಗರ ಪ್ರದೇಶದಲ್ಲಿ ೬೦ ಆಗಿದ್ದರೆ, ಗ್ರಾಮೀಣ ಭಾಗದಲ್ಲಿ ೧೧೪ರಷ್ಟಿದೆ.
೭. ೧೯೮೧ರ ಜನಗಣತಿಯ ಅನುಸಾರ ನಗರ ಪ್ರದೇಶದಲ್ಲಿ ಸ್ತ್ರೀಯರು ನೌಕರಿಯಲ್ಲಿದ್ದು ಮತ್ತು ಹಣಗಳಿಕೆಯ ಕ್ಷೇತ್ರದಲ್ಲಿ ಸಹಭಾಗಿತ್ವ ಹೊಂದಿದ್ದ ಪ್ರಮಾಣವು ಶೇಕಡ ೮.೨ರಷ್ಟಿತ್ತು. ಅದೇ ಗ್ರಾಮೀಣ ಸ್ತ್ರೀಯರ ಸಂಖ್ಯೆ ಶೇಕಡ ೨೩.೧೮ ರಷ್ಟಿತ್ತು. ಇದರಲ್ಲಿ ಪ್ರಮುಖವಾಗಿ ಹೊಲಗೆಲಸ, ಕೂಲಿಕೆಲಸ, ಹಯನು ವ್ಯವಸಾಯಗಳಂತಹ ದಿನನಿತ್ಯದ ಕಾಯಕದಲ್ಲಿಯೇ ತೊಡಗಿಕೊಂಡಿದ್ದರು. ಜೊತೆಗೆ ಅಸಂಘಟಿತ ಕ್ಷೇತ್ರಗಳಲ್ಲಿ ತೊಡಗಿ ಕೊಂಡಿದ್ದವರೂ ಇದರಲ್ಲಿ ಸೇರಿಕೊಂಡಿರುತ್ತಾರೆ. ಅಲ್ಪ ವೇತನದ ಈ ಕೆಲಸಗಳಲ್ಲಿ ಯಾವ ಜವಾಬ್ದಾರಿಯೂ ಇರುವುದಿಲ್ಲ. ದೈಹಿಕ ಶ್ರಮದ ಕೆಲಸ ಮತ್ತು ವಿಪರೀತ ದುಡಿಮೆ-ಇವೇ ಗ್ರಾಮೀಣ ಸ್ತ್ರೀಯರ ದುಡಿಮೆಯ ಸ್ಥಿತಿಯಾಗಿ ಬಿಟ್ಟಿದೆ. ವೇತನ ಶ್ರೇಣಿ, ಬೋನಸ್, ರಜೆಗಳು ಅನಾರೋಗ್ಯದ ರಜೆಗಳು, ಮೆಟರ್ನಿಟಿ (ಮಾತೃತ್ವ)ಯ ರಜೆಗಳು, ಪೆನಷನ್ (ನಿವೃತ್ತಿ ವೇತನ) ಇತ್ಯಾದಿ ಸೌಲಭ್ಯಗಳಿಲ್ಲದಂತಹ ಇದು ಪೂರ್ಣ ಬೇರೆಯದ್ದೇ ಆದ ಕ್ಷೇತ್ರ. ಗ್ರಾಮೀಣ ಸ್ತ್ರೀಯರಿಗೆ ಹೆಚ್ಚಿನ ಆರ್ಥಿಕ ಲಾಭವಂತೂ ಸಾಧ್ಯವಾಗುವುದಿಲ್ಲ.
ಭಾರತೀಯ ಸ್ತ್ರೀ-ಜೀವನ : ೧. ಗ್ರಾಮೀಣ ಸ್ತ್ರೀ: ಮುಕ್ತಿಯ ಶೋಧನೆಯಲ್ಲಿ – ಅಂಧಶ್ರದ್ಧೆಯ ಕತ್ತಲೆಯಲ್ಲಿ
ಅಂಧಶ್ರದ್ಧೆಯ ಕತ್ತಲೆಯಲ್ಲಿ
ಕಳೆದ ಹತ್ತು ವರ್ಷಗಳಿಂದ ಭವಾನಿ ಮಾತಾ ಮಹಿಳಾ ನಾಗರೀ ಪಥ ಸಂಸ್ಥೆಯ ಚೇರ್‌ಮನ್ನಳಾಗಿದ್ದೆ. ಆಗ ನನಗೆ ಗ್ರಾಮೀಣ ಭಾಗದಲ್ಲಿನ ಸುಮಾರು ಐದುಸಾವಿರ ಸಭಾಸದ ಮಹಿಳೆಯರನ್ನೆಲ್ಲಾ ಮನೆಮನೆಗೆ ಕಳುಹಿಸುವ ಒಂದು ಅವಕಾಶವು ಸಾಧ್ಯವಾಯಿತು. ಅವರ ಧಾರ್ಮಿಕ ತಿಳಿವಳಿಕೆ, ರೂಢಿ ಮತ್ತು ಪರಂಪರೆಯ ಹಿನ್ನಲೆಯನ್ನು ಹಾಗೂ ಅವನ್ನು ಮನವರಿಕೆ ಮಾಡುವ ದೃಷ್ಟಿಯಿಂದ ಅವರಿಗಾಗಿ ಅನೇಕ ಶಿಬಿರಗಳನ್ನು ಏರ್ಪಡಿಸಲಾಗಿತ್ತು. ಧಾರ್ಮಿಕ ತತ್ತ್ವಜ್ಞಾನದ ಯತ್ಕಿಂಚಿತ್ತು ಅರ್ಧವನ್ನು ತಿಳಿಯದಂಥ ನಮ್ಮ ಸಾವಿರಾರು ಗ್ರಾಮೀಣ ಸ್ತ್ರೀಯರು ಅಂಧಶ್ರದ್ಧೆ, ಕರ್ಮಕಾಂಡ, ಉಪವಾಸ ವ್ರತಗಳನ್ನು ಮಾಡುತ್ತಾ ಇದ್ದಾರೆ. ಜೊತೆಗೆ ಅವರಿಗೆ ಬೇಕಾಗಿರುವುದು ದೇವಕೃಪೆ. ಹಾಗಾಗಿ ಸ್ವಾಮೀಜಿಗಳು, ಪೂಜಾರಿಗಳ ಜಾಲಗಳಲ್ಲಿ ಸಿಲುಕಿಕೊಂಡು ಬಿಟ್ಟಿದ್ದಾರೆ. ಗ್ರಾಮೀಣ ಭಾಗದಲ್ಲಿ ಸ್ತ್ರೀ ಸಾಕ್ಷರತೆಯ ಪ್ರಮಾಣವು ಸರಾಸರಿ ಶೇ. ೧೩ರಷ್ಟಿದೆ. ಕೆಲವು ಪ್ರದೇಶಗಳಲ್ಲಂತೂ ಅದು ೩ ರಿಂದ ೪ರ ಸರಾಸರಿಯಲ್ಲೇ ಇದೆ. ಶಿಕ್ಷಣದಿಂದ ವಂಚಿತರಾಗಿರುವುದು ಅವರಿಗೆ ಬಹುದೊಡ್ಡ ಶಾಪ. ಮನೆಯಲ್ಲಿನ ದಾರಿದ್ರ್ಯ, ಆರ್ಥಿಕ ಅಡಚಣೆಗಳು, ಸಾಮಾಜಿಕ ದೃಷ್ಠಿಕೋನದಲ್ಲಿ ರೂಢವಾಗಿರುವ ಪಾರಂಪರಿಕತೆ, ಗ್ರಾಮೀಣ ಪ್ರದೇಶಗಳಲ್ಲಿನ ಸಂಕುಚಿತ ವಾತಾವರಣ, ಶಾಲೆಯಲ್ಲಿನ ಅನುಕೂಲತೆಗಳ ಅಭಾವ, ಪಾಲಕರ ಉದಾಸೀನತೆ, ತಾಯಿಯು ಮತ್ತೆ ಮತ್ತೆ ಗರ್ಭವತಿಯಾಗುತ್ತಿರುವುದು, ತನಗಿಂತಲೂ ಚಿಕ್ಕವರನ್ನು ನೋಡಿಕೊಳ್ಳುವಿಕೆ, ಮನೆಗೆಲಸಗಳು, ಹೊರಗಿನ ಕೆಲಸಗಳು ಅಧಿಕ. ಶಿಕ್ಷಣಕ್ಕೆ ಸೇರಿದರೆ ಅದು ಮುಗಿಯುವ ಹೊತ್ತಿಗೆ ಹುಡುಗಿಗೆ ವಯಸ್ಸಾಗಿರುತ್ತದೆ. ಜೊತೆಗೆ ಗಂಡನ ಬಗ್ಗೆ ಉಪೇಕ್ಷೆಯೂ ಬೆಳೆಯುತ್ತದೆ. ಕಾರಣ ಕಲಿತ ಹೆಣ್ಣಿನಲ್ಲಿ ಉದ್ಧಟತನ ಬೆಳೆಯುವುದು ಎಂಬ ಭಾವನೆ ಬೇರೂರಿದೆ. ಮತ್ತೊಂದೆಡೆ ಒಲೆ ಮತ್ತು ಮಕ್ಕಳದ್ದೇ ಅವಳ ಬದುಕಿನ ಕಾರ್ಯ ಕ್ಷೇತ್ರವಾಗಿರುವಾಗ ಕಲಿತು ಮಾಡುವುದಾದರೂ ಏನನ್ನು? ಇವೇ ಮೊದಲಾದ ಅನೇಕ ಕಾರಣಗಳು ಗ್ರಾಮೀಣ ಹೆಣ್ಣುಮಕ್ಕಳನ್ನು ಶಿಕ್ಷಣದಿಂದ ವಂಚಿತಗೊಳ್ಳುವಂತೆ ಮಾಡಿವೆ.
ಹೀಗೆ ಅಲ್ಪ ಶಿಕ್ಷಣವನ್ನು ಪಡೆದುದರ ಕಾರಣ ಸಾಮಾನ್ಯವಾಗಿ ಹೆಣ್ಣುಮಕ್ಕಳು ಮುಂದೆ ಅಂಧಕಾರದಲ್ಲಿ ತೊಳಲುತ್ತಾರೆ. ಮದುವೆಯ ಅನಂತರ  ಕುಲಾಚಾರಗಳು, ಪೂಜಾರ್ಚನೆಗಳು, ಉಪವಾಸ, ವ್ರತಗಳು ಇತ್ಯಾದಿಗಳ ಬೆನ್ನು ಹತ್ತುತ್ತಾರೆ. ಡಾಕ್ಟರರಿಗಿಂತ ಬೇರೆಯವರನ್ನು ಕಾಣುವುದರೆಡೆಗೇ ಇವರಿಗೆ ಅಧಿಕ ಕಾಳಜಿ. ನಿವಾಳಿಸುವಿಕೆ, ತಾಯತಗಳು, ಮಂತ್ರಿಸಿದ ದಾರಗಳು, ವ್ರತಗಳು, ಪೂಜಾರಿ, ದೇವರು, ಪಂಚಾಂಗಗಳಂಥ ಚಾಳಿಯಲ್ಲಿಯೇ ಸಿಲುಕಿಕೊಂಡಿರುವುದು ಕಂಡುಬರುತ್ತದೆ. ವೈಜ್ಞಾನಿಕ ಪ್ರವೃತ್ತಿ ಮತ್ತು ತರ್ಕ ಸಂಗತತೆಯ ವಿಚಾರ ಸರಣಿಗಳಿಂದ ಅವರು ಕೋಟ್ಯಾವಧಿ ಮೈಲುಗಳಷ್ಟು ಹಿಂದೆ ಇದ್ದಾರೆ ಎಂಬುದು ಬಹಳ ಸತ್ಯವಾದ ಸಂಗತಿ.
ತುಲನಾತ್ಮಕ ಪರಿಸ್ಥಿತಿ
ಗ್ರಾಮೀಣ ಮತ್ತು ನಗರದ ಸ್ತ್ರೀಯರನ್ನು ತುಲನೆ ಮಾಡಿದರೆ, ಅವರಲ್ಲಿ ಭೂಮಿ ಆಕಾಶದಷ್ಟು ಅಂತರವಿರುವುದು ನಮಗೆ ತಿಳಿದು ಬರುತ್ತದೆ. ಗ್ರಾಮೀಣ ಭಾಗದಲ್ಲಿ ಬಡತನದ ರೇಖೆಯಿಂದ ಕೆಳಗಡೆ ಜೀವನ ನಡೆಸುವವರ ಸಂಖ್ಯೆಯು ಸುಮಾರು ೪೨ ಕೋಟಿ, ೨೨ ಲಕ್ಷಗಳಷ್ಟಿದೆ ಎಂದು ವರದಿಯೊಂದು ತಿಳಿಸಿದೆ. ಆದರೆ ಅದರ ಸಂಖ್ಯೆ ಇನ್ನೂ ಹೆಚ್ಚಾಗಿರುವುದು ಎಂಬುದು ವಾಸ್ತವ; ಅರ್ಧಶಾಸ್ತ್ರಜ್ಞರೂ ಇದನ್ನೇ ಹೇಳಿದ್ದಾರೆ. ಉದಾ.ಗೆ ಪ್ರಾಧ್ಯಾಪಕ ಸಿ.ಹೆಚ್. ಹನುಮಂತರಾವ್ ಅವರ ಅಭಿಪ್ರಾಯದಂತೆ, ದೇಶದಲ್ಲಿನ ಪೂರ್ವ ಮತ್ತು ಮಧ್ಯ ಭಾಗದಲ್ಲಿನ ಗ್ರಾಮೀಣ ಪ್ರದೇಶಗಳಲ್ಲಿ ಬಡತನದ ತೀವ್ರತೆಯು ಅಧಿಕವಾಗಿದ್ದು, ಶೇ.೬೨.೪ರಷ್ಟು ಜನತೆ ಬಡತನದ ರೇಖೆಯ ಕೆಳಗಡೆ ನಿರ್ಧನರೂ ಮತ್ತು ಅಶಕ್ತರೂ ಆಗಿ ಜೀವನ ನಡೆಸುತ್ತಿದ್ದಾರೆ. ನಗರ ಪ್ರದೇಶಗಳಿಗಿಂತ ಗ್ರಾಮೀಣ ಪ್ರದೇಶಗಳಲ್ಲಿ ದಾರಿದ್ರ್ಯದ ತೀವ್ರತೆಯು ಅಧಿಕವಾಗಿದೆ. ಕುಟುಂಬದ ದಾರಿದ್ರ್ಯದ ಎಲ್ಲ ಝಳವು ಸ್ತ್ರೀಯರ ಮೇಲೆಯೇ ಆವರಿಸುತ್ತದೆ. ಸ್ತ್ರೀಯರ ದರ್ಜೆ, ವಿವಾಹದ ವಯಸ್ಸು, ಅತ್ಯಲ್ಪ ಸಂಖ್ಯೆ, ಹೆಣ್ಣುಮಗಳು ಜನಿಸಿದೊಡನೆ ಅವಳನ್ನು ಕಾಣುವ ದೃಷ್ಟಿಕೋನ, ಆರೋಗ್ಯ ವಿಷಯದಲ್ಲಿನ ಸೌಲಭ್ಯಗಳು, ನೀರು, ಕಕ್ಕಸ್ಸು, ಸಾಮಾಜಿಕ, ಸಾಂಸ್ಕೃತಿಕ ಪದ್ಧತಿಗಳ ಜೊತೆಗೆ ಆರ್ಥಿಕ ಪರಿಸ್ಥಿತಿಯೂ ಮಹತ್ವದ್ದಾಗಿರುತ್ತದೆ. ಶಿಕ್ಷಣ, ಮನರಂಜನೆ, ಪ್ರಚಾರ ಮಾಧ್ಯಮಗಳು, ಸರ್ಕಾರದ ವಿವಿಧ ಕಲ್ಯಾಣಕಾರಿ ಕಾರ್ಯಕ್ರಮಗಳು, ಸ್ತ್ರೀಯರಿಗೆ ಸಂಬಂಧಿಸಿದ ಕಾಯಿದೆಗಳು, ಆಸ್ಪತ್ರೆಗಳು, ಅಗತ್ಯ ಅನುಕೂಲತೆಗಳು ಇತ್ಯಾದಿ ವಿಚಾರಗಳಲ್ಲಿ ಗ್ರಾಮೀಣ ಸ್ತ್ರೀಯರನ್ನು ನಗರದ ಸ್ತ್ರೀಯರೊಂದಿಗೆ ತುಲನೆ ಮಾಡಿದಾಗ ಬಹಳ ಹಿಂದಿದ್ದಾರೆ. ಉಪೇಕ್ಷಿತ ಮತ್ತು ದುರ್ಲಕ್ಷಿತ ಅಂಶಗಳಂತೂ ಅವಶ್ಯ ಗಮನಿಸುವಂತಹವೇ ಆಗಿದೆ. ಆ ದೃಷ್ಟಿಕೋನದಿಂದ ನೋಡಲು ಈ ಕೆಳಗಣ ಅಂಶಗಳನ್ನು ಪರಿಗಣಿಸಬಹುದು:
೧. ೧೯೮೧ರ ಜನಗಣತಿಯ ಅನುಸಾರ ಭಾರತದಲ್ಲಿ ನಗರದ ಸ್ತ್ರೀಯರ ಸಂಖ್ಯೆ ಶೇ. ೫೬.೮ ದಶಲಕ್ಷವಾಗಿತ್ತು. ಗ್ರಾಮೀಣ ಸ್ತ್ರೀಯರ ಸಂಖ್ಯೆ ಇದಕ್ಕಿಂತಲೂ ಅಧಿಕವಾಗಿತ್ತು. ಸಂಖ್ಯಾತ್ಮಕ ದೃಷ್ಟಿಯಲ್ಲಿ ಅತ್ಯಧಿಕವಾಗಿರುವ ಈ ಘಟಕವನ್ನು ತೀರಾ ಉಪೇಕ್ಷಿಸಲಾಗಿದೆ. ದೇಶದಲ್ಲಿನ ಸ್ತ್ರೀಸಾಕ್ಷರತೆ ಪ್ರಮಾಣವು ಸರಾಸರಿ ಶೇ. ೨೪.೯ರಷ್ಟು ಆಗಿದೆ. ಆದರೆ ದೇಶದ ಪಾತಳಿಯ ಮೇಲೆ ಗಮನಿಸಿ ಹೇಳುವುದಾದರೆ ನಗರ ಸ್ತ್ರೀಯರ ಸಾಕ್ಷರತೆಯ ಪ್ರಮಾಣವು ಶೇ. ೪೭.೮೨ ರಷ್ಟಿದೆ. ಆದರೆ ಗ್ರಾಮೀಣ ಸ್ತ್ರೀಯರ ಸಾಕ್ಷರತಾ ಪ್ರಮಾಣದ ಸರಾಸರಿಯು ಶೇ. ೧೩ರಷ್ಟು ಮಾತ್ರ.
೨. ನಮ್ಮ ದೇಶದಲ್ಲಿ ಸ್ತ್ರೀಯರ ವಿವಾಹದ ಸರಾಸರಿ ವಯಸ್ಸು ೧೮.೩೨ ವರ್ಷಗಳು. ನಗರ ಪ್ರದೇಶಗಳಲ್ಲಿ ಅದು ೧೭.೬ ವರ್ಷಗಳಾಗಿದ್ದರೆ, ಗ್ರಾಮೀಣ ಭಾಗದಲ್ಲಿ ೧೬.೫ ವರ್ಷಗಳು. ನಗರಗಳಲ್ಲಿ ಸ್ತ್ರೀಯರ ವಿವಾಹದ ವಯಸ್ಸು ಗ್ರಾಮೀಣ ಸ್ತ್ರೀಯರೊಂದಿಗೆ ತುಲನೆ ಮಾಡಿದಾಗ ಅದು ಇನ್ನೂ ಹೆಚ್ಚಾಗಿ ಬೆಳೆದಿರುವುದು ಸ್ಪಷ್ಟ.
೩. ಸ್ತ್ರೀಯರ ಆಯಸ್ಸಿನ ದೃಷ್ಟಿಕೋನದಿಂದ ಅಧ್ಯಯನ ಮಾಡಿದಾಗ ಈ ಅಂಶಗಳು ಕಂಡುಬರುತ್ತವೆ. ಗ್ರಾಮೀಣ ಸ್ತ್ರೀಯರಿಗಿಂತ ನಗರದ ಸ್ತ್ರೀಯರ ಆಯಸ್ಸು ಹೆಚ್ಚಾಗಿದೆ. ೧೯೭೮-೮೦ರ ಕಾಲದಲ್ಲಿನ ನೋಂದಾವಣಿಯ ಆಧಾರದ ಅನುಸಾರ ಗಮನಕ್ಕೆ ಬರುವುದೇನೆಂದರೆ, ನಗರದ ಸ್ತ್ರೀಯರ ಆಯಸ್ಸು ಸರಾಸರಿ ೬೦.೮ ವರ್ಷಗಳು. ಆದರೆ ಗ್ರಾಮೀಣ ಸ್ತ್ರೀಯರ ಸರಾಸರಿ ಆಯಸ್ಸು ೫೦.೩ ವರ್ಷಗಳು. ಅಂದರೆ ಗ್ರಾಮೀಣ ಸ್ತ್ರೀಯರ ಆರೋಗ್ಯವನ್ನು ತೀರಾ ದುರ್ಲಕ್ಷಿಸಲಾಗುತ್ತಿದೆ.
೪. ಪ್ರತಿ ಸಾವಿರ ಜನಸಂಖ್ಯೆಯಲ್ಲಿ ಪ್ರತಿ ವರ್ಷ ಎಷ್ಟು ಮಂದಿ ಜನಿಸುವರೋ ಅದರ ಪ್ರಮಾಣವೇ ಜನನ ದರ. ಗ್ರಾಮೀಣ ಭಾಗಗಳಿಗಿಂತ ನಗರಗಳಲ್ಲಿ ಜನನ ದರ ಕಡಿಮೆ ಪ್ರಮಾಣದಲ್ಲಿದೆ. ೧೯೮೫ರಲ್ಲಿ ಗ್ರಾಮೀಣ ಜನನದ ಪ್ರಮಾಣ ೧೮.೧ರಷ್ಟು ಇದ್ದುದು ಕಂಡು ಬರುತ್ತದೆ. ಈ ಹಿನ್ನೆಲೆಯಿಂದ ಗ್ರಾಮೀಣ ಸ್ತ್ರೀಯರು ಕುಟುಂಬ ಯೋಜನೆಯ ಸವಲತ್ತನ್ನು ಪಡೆಯುವಲ್ಲಿ ಬಹಳ ಹಿಂದುಳಿದಿದ್ದಾರೆ.  ಈ ಪ್ರಕಾರ ಗರ್ಭಿಣಿಯಾಗುವುದು, ಮಗುವಿಗೆ ಜನ್ಮನೀಡುವುದು, ಅವುಗಳನ್ನು ಪೋಷಿಸುವುದರಲ್ಲಿಯೇ ಅವಳು ಸಿಲುಕಿಕೊಂಡು ಬಿಟ್ಟಿದ್ದಾಳೆ.
೫. ಮರಣ ಪ್ರಮಾಣದಲ್ಲಿಯೂ ಈ ಅಂತರವು ಹೆಚ್ಚಾಗಿರುವುದು ಸ್ಪಷ್ಟವಾಗಿ ಕಾಣಿಸುತ್ತದೆ. ದೇಶದಲ್ಲಿನ ನಗರದ ಸ್ತ್ರೀಯರ ಮೃತ್ಯು ಪ್ರಮಾಣವು ೭.೧ (ಪ್ರತಿ ಸಾವಿರಕ್ಕೆ) ರಷ್ಟಿದ್ದರೆ, ಗ್ರಾಮೀಣ ಸ್ತ್ರೀಯರ ಪ್ರಮಾಣವು ೧೩.೨ (ಪ್ರತಿ ಸಾವಿರಕ್ಕೆ) ರಷ್ಟಿದೆ. ನಿಕೃಷ್ಟ ಆಹಾರ, ವೈದ್ಯಕೀಯ ಸೌಲಭ್ಯದ ಕೊರತೆ, ಬಡವರ್ಗದ ಸ್ತ್ರಿಯರಲ್ಲಿನ ಕನಿಷ್ಠ ದರ್ಜೆ, ಆರ್ಥಿಕ ಮತ್ತು ಸಾಮಾಜಿಕ ಸ್ಥಿತಿ, ಪರಂಪರಾಗತವಾದ ದೃಷ್ಟಿಕೋನ, ಗರ್ಭಧಾರಣೆ, ಅಜ್ಞಾನ, ಉಪವಾಸ, ಅನಾರೋಗ್ಯ ಮತ್ತು ಆ ಬಗ್ಗೆ ದುರ್ಲಕ್ಷ್ಯ ಇವೇ ಮೊದಲಾದ ಕಾರಣಗಳು ಇಂಥ ಪರಿಸ್ಥಿತಿಗೆ ಜವಾಬ್ದಾರವಾಗಿವೆ.
೬. ಮಾತೆ ಮತ್ತು ಮಕ್ಕಳನ್ನು ಹೆರುವ ಆರೋಗ್ಯದ ನಿರ್ದೇಶನವೆಂದರೆ ಚಿಕ್ಕಮಕ್ಕಳ ಮರಣ ಪ್ರಮಾಣ. ಪ್ರತಿ ಸಾವಿರಕ್ಕೆ ಎಷ್ಟು ಎಂಬುದು ಒಂದು ವರ್ಷದಲ್ಲಿ ಪ್ರತಿ ಸಾವಿರಕ್ಕೆ ಮಕ್ಕಳ ಮರಣ ಗ್ರಾಮೀಣ ಭಾಗದಲ್ಲಿ ೧೧೪ ರಷ್ಟು. ಅದೇ ನಗರ ಪ್ರದೇಶದಲ್ಲಿ ಅದು ೬೫ರಷ್ಟು ಅಲ್ಲದೆ ಹೆಣ್ಣುಮಕ್ಕಳ ಮರಣ ಪ್ರಮಾಣವು ನಗರ ಪ್ರದೇಶದಲ್ಲಿ ೬೦ ಆಗಿದ್ದರೆ, ಗ್ರಾಮೀಣ ಭಾಗದಲ್ಲಿ ೧೧೪ರಷ್ಟಿದೆ.
೭. ೧೯೮೧ರ ಜನಗಣತಿಯ ಅನುಸಾರ ನಗರ ಪ್ರದೇಶದಲ್ಲಿ ಸ್ತ್ರೀಯರು ನೌಕರಿಯಲ್ಲಿದ್ದು ಮತ್ತು ಹಣಗಳಿಕೆಯ ಕ್ಷೇತ್ರದಲ್ಲಿ ಸಹಭಾಗಿತ್ವ ಹೊಂದಿದ್ದ ಪ್ರಮಾಣವು ಶೇಕಡ ೮.೨ರಷ್ಟಿತ್ತು. ಅದೇ ಗ್ರಾಮೀಣ ಸ್ತ್ರೀಯರ ಸಂಖ್ಯೆ ಶೇಕಡ ೨೩.೧೮ ರಷ್ಟಿತ್ತು. ಇದರಲ್ಲಿ ಪ್ರಮುಖವಾಗಿ ಹೊಲಗೆಲಸ, ಕೂಲಿಕೆಲಸ, ಹಯನು ವ್ಯವಸಾಯಗಳಂತಹ ದಿನನಿತ್ಯದ ಕಾಯಕದಲ್ಲಿಯೇ ತೊಡಗಿಕೊಂಡಿದ್ದರು. ಜೊತೆಗೆ ಅಸಂಘಟಿತ ಕ್ಷೇತ್ರಗಳಲ್ಲಿ ತೊಡಗಿ ಕೊಂಡಿದ್ದವರೂ ಇದರಲ್ಲಿ ಸೇರಿಕೊಂಡಿರುತ್ತಾರೆ. ಅಲ್ಪ ವೇತನದ ಈ ಕೆಲಸಗಳಲ್ಲಿ ಯಾವ ಜವಾಬ್ದಾರಿಯೂ ಇರುವುದಿಲ್ಲ. ದೈಹಿಕ ಶ್ರಮದ ಕೆಲಸ ಮತ್ತು ವಿಪರೀತ ದುಡಿಮೆ-ಇವೇ ಗ್ರಾಮೀಣ ಸ್ತ್ರೀಯರ ದುಡಿಮೆಯ ಸ್ಥಿತಿಯಾಗಿ ಬಿಟ್ಟಿದೆ. ವೇತನ ಶ್ರೇಣಿ, ಬೋನಸ್, ರಜೆಗಳು ಅನಾರೋಗ್ಯದ ರಜೆಗಳು, ಮೆಟರ್ನಿಟಿ (ಮಾತೃತ್ವ)ಯ ರಜೆಗಳು, ಪೆನಷನ್ (ನಿವೃತ್ತಿ ವೇತನ) ಇತ್ಯಾದಿ ಸೌಲಭ್ಯಗಳಿಲ್ಲದಂತಹ ಇದು ಪೂರ್ಣ ಬೇರೆಯದ್ದೇ ಆದ ಕ್ಷೇತ್ರ. ಗ್ರಾಮೀಣ ಸ್ತ್ರೀಯರಿಗೆ ಹೆಚ್ಚಿನ ಆರ್ಥಿಕ ಲಾಭವಂತೂ ಸಾಧ್ಯವಾಗುವುದಿಲ್ಲ.
ಭಾರತೀಯ ಸ್ತ್ರೀ-ಜೀವನ : ೨. ಇಂದಿನ ಸ್ತ್ರೀ-ಜೀವನ – ತ್ಯಜಿಸಲ್ಪಟ್ಟ ಸ್ತ್ರೀಯರ ಪ್ರಶ್ನೆಗಳು
ತ್ಯಜಿಸಲ್ಪಟ್ಟ ಸ್ತ್ರೀಯರ ಪ್ರಶ್ನೆಗಳು
ತ್ಯಜಿಸಲ್ಪಟ್ಟವಳು ಅಂದರೆ ಗಂಡನನ್ನು ಬಿಟ್ಟಿರುವ ಸ್ತ್ರೀ. ಈ ತ್ಯಾಗ ಉಂಟಾಗಿರುವುದು ಒಂದೇ ದೃಷ್ಟಿಯಿಂದ ಇಬ್ಬರು ವ್ಯಕ್ತಿಗಳ ಮಟ್ಟಿಗಷ್ಟೇ. ಕಾಯಿದೆಯ ಅನುಸಾರ ಸಮ್ಮತಿ ಇಲ್ಲದಿದ್ದರೂ, ಆದರೆ ಸ್ವಯಂ ನಿರ್ಣಾಯಕವಾದಂತಹ ವಿವಾಹ ವಿಚ್ಛೇದನವಿದು. ಇಂಥ ಪರಿಸ್ಥಿತಿಯಲ್ಲಿ ಬಿಟ್ಟುಬಿಡುವ ವ್ಯಕ್ತಿ ತನ್ನ ಜೋಡಿದಾರ ವ್ಯಕ್ತಿಗೆ ತಾನು ಈ ಬಗೆಯ ವಿಚ್ಛೇದನವನ್ನು ಒಪ್ಪಿಕೊಳ್ಳುವುದಕ್ಕೋ ಅಥವಾ ವಿಚಾರ ಮಾಡುವುದಕ್ಕೋ ಹೀಗೆ ಯಾವುದೇ ನಿರ್ಣಯ ತೆಗೆದುಕೊಳ್ಳಲು ಅವಕಾಶ ನೀಡುವುದಕ್ಕೆ ಸಿದ್ಧನಿರುವುದಿಲ್ಲ. ಏನೇ ಆದರೂ ಸರಿಯೇ ಇಬ್ಬರು ಒಂದು ಕಡೆ ಇರುವ ಸಾಧ್ಯತೆಯೇ ಇಲ್ಲ ಎಂಬಂಥ ಮನಃಸ್ಥಿತಿಯಿಂದ ತೆಗೆದುಕೊಂಡ ನಿರ್ಣಯದಿಂದಾಗಿಯೇ ಇಂಥ ಸ್ಥಿತಿಯು ನಿರ್ಮಾಣವಾಗುತ್ತದೆ. ಮನಸ್ಸು ಮುರಿಯಿತು ಮತ್ತು ಸಹವಾಸ ಅಸಹ್ಯವಾಯಿತು ಎಂದೊಡನೆ ವಿವಾಹ ಬಂಧನವನ್ನು ಮುರಿದುಬಿಡಲಾಗುತ್ತದೆ.
ವಿವಾಹ ಬಂಧನದ ನಂತರದಲ್ಲಿ ಒಬ್ಬರಿಂದ ಒಬ್ಬರು ಸಂಬಂಧ ಹರಿದುಕೊಳ್ಳುವುದಕ್ಕೆ ನೋಡುವಂತಹ ವ್ಯಕ್ತಿಗಳ ಈ ಪ್ರಶ್ನೆಯು ಕೇವಲ ಅವರಿಬ್ಬರ ಮಟ್ಟಿಗಷ್ಟೆ ಸೀಮಿತವಾಗುವುದಿಲ್ಲ. ಅದರಿಂದ ಮಕ್ಕಳು, ಕುಟುಂಬ ಸಂಸ್ಥೆಗಳ ಮೇಲಾಗುವ ಪರಿಣಾಮವನ್ನು ನಿರ್ಲಕ್ಷಿಸುವುದಕ್ಕೆ  ಬರುವುದಿಲ್ಲ, ಹಾಗಾಗಿ ಇದನ್ನು ಒಂದು ಸಾಮಾಜಿಕ ಪ್ರಶ್ನೆಯೆಂದೇ ಭಾವಿಸಿ ಅತ್ತಕಡೆಗೆ ನೋಡಬೇಕಾಗುತ್ತದೆ. ತ್ಯಜಿಸಲ್ಪಟ್ಟ ಸ್ತ್ರೀಯರ ಪ್ರಶ್ನೆಗಳು ಎಂದರೆ ಕೇವಲ ಕೈಹಿಡಿದ ಗಂಡನು ತ್ಯಜಿಸಿದ್ದಾನೆ ಎಂಬ ಶಬ್ದಾರ್ಧದಲ್ಲಿಯೇ ಗ್ರಹಿಸಲು ಬರುವುದಿಲ್ಲ. ಕೆಲವು ಮನೆಗಳಲ್ಲಿ ಅನೇಕ ಬಾರಿ ಪತ್ನಿಯನ್ನು ಮಾನಸಿಕವಾಗಿ ಮತ್ತು ದೈಹಿಕವಾಗಿ ಹಿಂಸಿಸಲಾಗುತ್ತಿರುತ್ತದೆ. ಹಾಗಾಗಿ ಆ ಸ್ತ್ರೀಯು ಪತಿಯ ಮನೆಯನ್ನು ಬಿಟ್ಟು ಹೋಗದೆ ಅನ್ಯಮಾರ್ಗವೇ ಇರುವುದಿಲ್ಲ. ಇಂಥ ಸ್ತ್ರೀಯರನ್ನು ಕೂಡಾ ತ್ಯಜಿಸಲ್ಪಟ್ಟ ಸ್ತ್ರೀಯರೆಂದೇ ಗ್ರಹಿಸಬೇಕಾಗಿದೆ ನಾವು. ಕಾರಣ ಅವಳು ಶಾರೀರಿಕವಾಗಿ ಅಲ್ಲದಿದ್ದರೂ ಮಾನಸಿಕವಾಗಿ ಮಾತ್ರ ಪರಿತ್ಯಕ್ತರೇ ಆಗಿರುತ್ತಾರೆ, ಬೇಡವಾಗಿರುತ್ತಾರೆ ಮತ್ತು ಅವಳನ್ನು ಹಾಗೆ ಹಿಂಸಿಸುವಲ್ಲಿ ಗಂಡ ಮತ್ತು ಇತರರು ರಾಕ್ಷಸೀ ಆನಂದವನ್ನು ಪಡೆಯುತ್ತಿರುತ್ತಾರೆ.
ವಿವಾಹ ವಿಚ್ಛೇದನದ ವಿಷಯದಲ್ಲಿ ವಿಶೇಷವಾಗಿ ಪರಿತ್ಯಕ್ತ ಸ್ತ್ರೀಯರ ವಿಚಾರವನ್ನು ಮಾಡುವಾಗ ಒಂದು ಮಹತ್ವದ ವಿಷಯವನ್ನು ಗಮನಿಸಬೇಕು. ಅದೆಂದರೆ ಪತಿಯು ಮನಸಿಕವಾಗಿ ಅಥವಾ ಪ್ರತ್ಯಕ್ಷ ದೈಹಿಕವಾಗಿ ಅವಳನ್ನು ಬಿಟ್ಟುಬಿಟ್ಟ ಮೇಲೆ ವಿಚ್ಛೇದನ ಪಡೆಯುವುದಕ್ಕೆ ಆ ಸ್ತ್ರೀಗೆ ಅವಕಾಶವಿರುತ್ತದೆ. ಅದನ್ನು ಪಡೆಯುವುದಕ್ಕಾಗಿ ತಗುಲುವ ಕೋರ್ಟ್ ಕಚೇರಿಗಳ ಖರ್ಚಿಗೆ ಹಣದ ಅನುಕೂಲತೆಯನ್ನು ಮಾಡಿಕೊಳ್ಳುವಂತಹ ಸಾಮರ್ಥ್ಯವು ಇಲ್ಲದಿರುವುದರಿಂದ ಕಾಯಿದೆ ಬದ್ಧವಾಗಿ ವಿಚ್ಛೇದನವನ್ನು ಪಡೆಯುವುದಕ್ಕೆ ಆಗುವುದಿಲ್ಲ. ಅಲ್ಲದೆ, ಈ ಸಂಬಂಧವಾಗಿ ಸಂಬಂಧಿಕರಾರೂ ಸಹಾಯ ಮಾಡುವುದಕ್ಕೆ ಉತ್ಸುಕರಾಗಿರುವುದಿಲ್ಲ. ಅದರೊಂದಿಗೆ ವಿಚ್ಛೇದನಾನಂತರ ‘ಎಂಜಲು ಸ್ತ್ರೀ’ ಎಂಬ ಕಾರಣದಿಂದಾಗಿ ಯಾವ ಪುರುಷನೂ ಅವಳನ್ನು ವಿವಾಹವಾಗುವುದಕ್ಕೆ ಉತ್ಸುಕತೆ ತೋರುವುದಿಲ್ಲ. ಅಂತೆಯೇ ವಿವಾಹಾನಂತರದ ಪೀಡನೆಯ ಕಾರಣ ವಿಚ್ಛೇದನ ಪಡೆದಂತಹ ಸ್ತ್ರೀಯರೂ ಕೂಡಾ ಮತ್ತೆ ವಿವಾಹವೆಂಬ ವ್ಯವಸ್ಥೆಯೆಡೆ ಹೊರಳಲು ತಯಾರಾಗುತ್ತಾರೆ ಎಂಬುದೂ ಸುಲಭವಲ್ಲದ ಸಂಗತಿ. ಕೆಲವಾರು ಸಂದರ್ಭಗಳಲ್ಲಿ ಪರಿತ್ಯಕ್ತ ಸ್ತ್ರೀಯರು ಊರಿನ ಪಂಚರುಗಳ ಸಮ್ಮುಖದಲ್ಲಿ ವಿಚ್ಛೇದನ ಪಡೆದು ತಮ್ಮ ಮಾರ್ಗವನ್ನು ಮುಕ್ತಗೊಳಿಸಿಕೊಳ್ಳುವುದುಂಟು. ಆದರೆ ಅದು ಕಾಯಿದೆ ಬದ್ಧವಾದ ಮಾರ್ಗವಲ್ಲ. ಗಂಡನು ತ್ಯಜಿಸಿದ ಮೇಲೆ ಸ್ತ್ರೀಯು ಎಲ್ಲಾ ಕಡೆಗಳಿಂದಲೂ ಹೆಣ್ಣೆಂಗ್ಸು ಅಸಹಾಯಕಿ, ಅಬಲೆ ಎಂಬ ಕಾರಣದಿಂದ ಅನಾದರಣೆಗೆ ಒಳಗಾಗುತ್ತಾಳೆ. ಅದರೊಂದಿಗೆ ಹಣ ಗಳಿಕೆಯ ಅಸಾಮರ್ಥ್ಯದಿಂದಾಗಿ ಅವಳ ಬದುಕು ವಿಲಕ್ಷಣವಾಗಿ ಅವಳು ಅನಿವಾರ್ಯವಾಗಿ ಅನೈತಿಕ ಮಾರ್ಗದೆಡೆಗೆ ಸೆಳೆಯಲ್ಪಡುವಂಥ ಸಂಭವವೂ ಇರುತ್ತದೆ. ಯಾವ ಕಾರಣಕ್ಕೂ ಸುಧಾರಿಸುವುದಿಲ್ಲ ಎಂದಾಗ ಕೆಲವು ವೇಳೆ ಪುರುಷನಲ್ಲಿ ಆಶ್ರಯ ಪಡೆಯಬೇಕಾಗುವುದು. ಇಲ್ಲದಿದ್ದರೆ ಬದುಕುವುದಕ್ಕೆ ಕಠಿಣವಾಗುತ್ತದೆ. ಇಂಥ ಅನುಭವಗಳಿಂದ ಯಾರಾದರೂ ಒಬ್ಬ ಪುರುಷನನ್ನು ಹತ್ತಿರಕ್ಕೆ ಮಾಡಿಕೊಳ್ಳಬೇಕಾದುದು ಅನಿವಾರ್ಯ, ಇಂಥ ಸ್ತ್ರೀಯನ್ನು ಸಮಾಜವು ನೋಡುವ ರೀತಿ ‘ವರ್ಜ್ಯ ಸ್ತ್ರೀ’ ಎಂಬುದಾಗಿರುವುದು ಗಮನಾರ್ಹ. ಆದರೆ ಇಲ್ಲಿ ಇಂಥ ಪರಿಸ್ಥಿತಿಗೆ ಕಾರಣವಾದ ಅಂಶಗಳನ್ನು ಸಹಾನುಭೂತಿ ಪೂರ್ವಕವಾಗಿ ವಿಚಾರ ಮಾಡುವುದು ಅಗತ್ಯವೆಂಬುದರತ್ತ  ಗಮನಿಸುವುದಿಲ್ಲ.
ತ್ಯಜಿಸುವ ಕ್ರಿಯೆ, ಸ್ವಯಂ ನಿರ್ಣಯದ ಲಗ್ನ, ವಿಚ್ಛೇದನಗಳಂಥ ಸಂಗತಿಗಳು ಮಾನಸಿಕ ಅಸಮ್ಮತಿಯಿಂದ ಉಂಟಾಗುವುವು. ಆದರೆ ಈ ಅಸಮ್ಮತಿಗಳು ಹುಟ್ಟಿಕೊಳ್ಳುವ ಕಾರಣಗಳು ಮಾತ್ರ ಶಾರೀರಿಕ ಮತ್ತು ಬಾಹ್ಯ ಪರಿಸ್ಥಿತಿಯವಾಗಿರುತ್ತವೆ ಎಂಬ ವಿಚಾರವು ನಿರಾಕರಣೀಯವೇನಲ್ಲ. ಕಾರಣ ಅಂಥ ಉದಾಹರಣೆಗಳು ಘಟಿಸುತ್ತಿರುವ ಅನುಭವಗಳು ಎಲ್ಲರಿಗೂ ಸ್ಪಷ್ಟಗೋಚರ. ಸರಕಾರ ಮತ್ತು ಸ್ವಯಂಸೇವಾ ಸಂಸ್ಥೆಗಳ ಕಡೆಯಿಂದ ಮಹಿಳ ಆಶ್ರಮಗಳು ನಡೆಯುತ್ತವೆ. ಅವುಗಳು ವಿಚ್ಛೇದನ ಅಥವಾ ಭಗ್ನ ವಿವಾಹಗಳಂಥ ಕೇಸುಗಳನ್ನು ನ್ಯಾಯಾಲಯಗಳು ಮತ್ತು ಅದರ ಸಂಬಂಧ ಮೂಲಗಳಿಂದ ಅಭ್ಯಸಿಸಿದರೆ ಭಗ್ನ ಮದುವೆಗಳಿಗೆ ಕಾರಣಗಳಾವುವು ಎಂಬುದು ಸ್ಪಷ್ಟವಾಗಿ ಗಮನಕ್ಕೆ ಬರುತ್ತವೆ. ಮಹಿಳಾ ಆಶ್ರಮಗಳಂಥ ಸಂಸ್ಥೆಗಳಂತೂ ಸಾಮಾಜಿಕ ರೋಗಗಳಿಗೆ ಒಂದು ರೀತಿಯಲ್ಲಿ ವಿಚಿಕಿತ್ಸಕ ದವಾಖಾನೆಗಳೇ (ಆಸ್ಪತ್ರೆ) ಆಗಿವೆ. ಅಲ್ಲಿ ಬೇರೆ ಬೇರೆ ರೀತಿಗಳ ಸಾಮಾಜಿಕ ರೋಗಿ ಮತ್ತು ಅದರ ನಾನಾ ಉದಾಹರಣೆಗಳನ್ನು ಏಕತ್ರ ನೋಡುವುದಕ್ಕೆ ಲಬ್ಯವಾಗುತ್ತವೆ. ಆ ಕಾರಣಗಳನ್ನು ಅಭ್ಯಸಿಸಿದರೆ ಪಪತ್ನಿಯರ ನಡುವಣ ವೈಮನಸ್ಯ, ಕಿರಿಕಿರಿ, ಸಂಘರ್ಷಗಳು ಹೆಚ್ಚಾಗಿ ಬೆಳೆದು ಕೊನೆಗೆ ವಿಕೋಪಾವಸ್ಥೆಯನ್ನು ತಲುಪಿದ್ದು ಹೇಗೆ ಎಂಬುದು ಗಮನಕ್ಕೆ ಬರುತ್ತದೆ. ಆ ಕಾರಣಗಳನ್ನು ವಿಚಾರ ಮಾಡುವಾಗ ಗಂಡನಿಂದ ಆಗುವ ಶಾರೀರಿಕ ಹಿಂಸೆಗಳೂ ಬಹಳ ಮುಖ್ಯವಾಗಿರುತ್ತವೆ. ಇಂದು ಕೋರ್ಟ್‌ಗಳೆಡೆ ಧಾವಿಸುತ್ತಿರುವ ಇಲ್ಲವೆ ಮಹಿಳಾ ಆಶ್ರಮದಲ್ಲಿ ಆಶ್ರಯ ಪಡೆಯುತ್ತಿರುವಂಥ ಸ್ತ್ರೀಯರಲ್ಲಿ ಸುಮಾರು ಅರ್ಧದಷ್ಟು ಸ್ತ್ರೀಯರ ಪರಿಸ್ಥಿತಿಗೆ ಪತಿಯ ಇಂಥ ಹಿಂಸೆಯ ಅತಿರೇಕವೇ ಕಾರಣ ಎಂಬುದು ಗಮನಾರ್ಹ. ಕೇವಲ ಅವಿದ್ಯಾವಂತ ಕುಟುಂಬಗಳಲ್ಲಷ್ಟೆ ಇಂಥ ಘಟನೆಗಳು ಸಂಭವಿಸುತ್ತವೆ ಎಂದೇನಿಲ್ಲ; ಸುಶಿಕ್ಷಿತರೂ ಮತ್ತು ಶಿಮಂತರೂ ಆದ ಕುಟುಂಬಗಳಲ್ಲಿಯೂ ಸಹ ಸ್ತ್ರೀಯರು ತಂತಮ್ಮ ಗಂಡಂದಿರಿಂದ ಹಿಂಸೆಯನ್ನು ಅನುಭವಿಸುತ್ತಿರುವುದು ಕಂಡುಬರುತ್ತದೆ.
ಕೆಲವಾರು ಸ್ತ್ರೀಯರು ಶಾರೀರಿಕ ಹಿಂಸೆ ಮತ್ತು ಮಾನಸಿಕ ಪೀಡನೆಗೆ ರೋಸಿ ಹೋಗಿ ಆತ್ಮಹತ್ಯೆ ಮಾಡಿಕೊಳ್ಳುತ್ತಿರುವುದು ಸಾಮಾನ್ಯ ಸಂಗತಿ. ವಂಶ ಅಥವಾ ಕುಲದ ಸಾಮಾಜಿಕ- ಪ್ರತಿಷ್ಠೆ, ಕುಟುಂಬ, ತಾಯಿ-ತಂದೆಯರ ಗೌರವವನ್ನು ಕಾಪಾಡುವುದಕ್ಕಾಗಿ ಅನೇಕ ಸ್ತ್ರೀಯರು ಎಲ್ಲವನ್ನು ಸಹಿಸಿಕೊಳ್ಳುತ್ತಾ ಬಂದಿರುತ್ತಾರೆ. ಆದಾಗ್ಯೂ ತೀರಾ ಅಸಹನೀಯವಾದಾಗ ಮಾತ್ರವೇ ಎಲ್ಲವನ್ನೂ ತ್ಯಜಿಸಿ ಬೇರೆಯಾಗಿ ಬದುಕುವಂತಹ ಮಾನಸಿಕ ತಯ್ಯಾರಿಗೆ ಸಿದ್ಧವಾಗುತ್ತಾರೆ. ಒಂದು ಮದುವೆಯಲ್ಲಿಯೇ ತೀರಾ ಕಟುವಾದ ಅನುಭವವಾದುದರಿಂದ ಮತ್ತೆ ಪುನರ್ ವಿವಾಹದ ಗೊಂದಲದಲ್ಲಿ ಸಿಲುಕಿ ಬೀಳದಿರುವುದೇ ನಿಜವಾದ ಜಾಣ್ಮೆ. ಇಂಥ ನೆಲೆಯನ್ನೇ ಅವರು ಕೈಗೊಳ್ಳುವುದು ಅನಿವಾರ್ಯ. ಕೆಲವು ವೇಳೆ ವರದಕ್ಷಿಣೆ, ಗೌರವ, ಕೊಡುಕೊಳ್ಳುವಿಕೆ, ಮೋಸಕೃತ್ಯ ಇತ್ಯಾದಿ ಕಾರಣಗಳಿಂದಾಗಿ ಪತಿಗೃಹದಲ್ಲಿ ಒಳಗೊಳಗೇ ಪೀಡನೆಯು ನಡೆಯುತ್ತಿರುತ್ತದೆ. ಆ ಕಾರಣವಾಗಿಯೂ ಪರಿತ್ಯಕ್ತದಂಥ ನಿರ್ಣಯಕ್ಕೆ ಬರುವುದುಂಟು. ಪ್ರತ್ಯಕ್ಷ ವ್ಯಭಿಚಾರ ಅಥವಾ ವ್ಯಭಿಚಾರದ ಸಂಶಯವೂ ಕೂಡಾ ಮಹತ್ವದುವೇ. ಹುಚ್ಚು, ವ್ಯಸನಾಧೀನತೆ, ಅನಾರೋಗ್ಯ, ಮೋಸ ಇಂಥ ಕಾರಣಗಳೂ ವಿವಾಹ ಖಟ್ಲೆಯನ್ನು ಹಾಕುವಲ್ಲಿ ಕಾರಣೀಭೂತ ಅಂಶಗಳಾಗುತ್ತವೆ. ಹಾಗೆಯೇ ಕೆಲವಾರು ಬಾರಿ ವಿರುದ್ಧ ಸ್ವಭಾವಗಳಿಂದಾಗಿಯೂ ವೈಮನಸ್ಯವು ಹುಟ್ಟಿಕೊಳ್ಳುವುದುಂಟು. ಸ್ತ್ರೀಯರಲ್ಲಿ ಇರುವ ತಿಳಿಗೇಡಿತನ, ಹಟಮಾರಿ ಸ್ವಭಾವ, ಸಿಟ್ಟುಸೆಡುವು, ಎಲ್ಲದಕ್ಕೂ ಕಿರಿಕಿರಿ ಮಾಡುವಂತಹ ರೂಢಿ, ಸಿಂಗಾರದ ಬಗೆಗಿನ ಅತಿರೇಕತೆ- ಅಂಥವೂ ಮುಖ್ಯ ಸಂಗತಿಗಳೇ. ಹಾಗೆಯೇ ಪುರುಷರು ಸದಾ ತಮ್ಮ ಪತ್ನಿಯರನ್ನು ಹೀಗಳೆಯುವ ರೂಢಿ, ತನಗಿಂತ ಸಾಮಾನ್ಯಳೆಂದು ಭಾವಿಸಿ ಅಪಮಾನ ಮಾಡುವುದು, ಎಲೆ, ಅಡಿಕೆ, ತಂಬಾಕುಗಳನ್ನು ಜಗಿಯುವ ರೂಢಿ, ಹೆಚ್ಚು ದುಡಿಸಿಕೊಳ್ಳುವುದರಲ್ಲಿ ಅಸುರೀ ಆನಂದ ಪಡೆಯುವಂಥ ಒಲವು, ಜೊತೆಗೆ ಮತ್ತೊಂದು ಪಕ್ಷವನ್ನು ಅರ್ಧ ಮಾಡಿಕೊಳ್ಳುವ ಪಾತ್ರತೆಯ ಸಂಗತಿಗಳಲ್ಲಿನ ಅತಿರೇಕತೆಯು ಕೂಡಾ ಒಬ್ಬರಿಂದ ಒಬ್ಬರು ವಿಭಕ್ತರಾಗುವಂತಹ ಪರಿಸ್ಥಿತಿಯುಂಟಾಗಲು ಕಾರಣವಾಗುತ್ತದೆ.
ನಮ್ಮ ಸಮಾಜದಲ್ಲಿ ಇಂದಿಗೂ ಜಾತಕ ಕುಂಡಲಿಗಳಲ್ಲಿನ ಗುಣ ಮತ್ತು ಗೋತ್ರ ಇವುಗಳ ನಿಕಷದಿಂದ ತಂದೆತಾಯಿಗಳ ಸಮ್ಮತಿಯೊಂದಿಗೆ ಬಹುತೇಕ ಮದುವೆಗಳು ನಿರ್ಧಾರವಾಗುತ್ತಲಿವೆ. ಇಲ್ಲಿ ವೈದ್ಯಕೀಯ ತಪಾಸಣೆಗಂತೂ ನೆಲೆಯೇ ಇಲ್ಲ. ಅಲ್ಲದೆ ಮದುವೆಯ ಸಂಬಂಧವು ಗಟ್ಟಿಯಾಗುತ್ತದೆ ಎಂದೊಡನೆ ಎರಡೂ ಕಡೆಯ ಸಂಬಂಧಿಗಳಿಂದ ದೋಷಗಳು ಮುಚ್ಚಿ ಹಾಕಲ್ಪಡುತ್ತವೆ ಎಂಬುದು ಇಲ್ಲಿ ಗಮನಾರ್ಹ. ಅನೇಕಬಾರಿ ಹುಡುಗನು ಶಾರೀರಿಕ ದೃಷ್ಟಿಯಿಂದ ಮದುವೆಗೆ ಅಪಾತ್ರನಾಗಿದ್ದರೂ ಕುಟುಂಬದ ಪ್ರತಿಷ್ಠಗಾಗಿ ಅವನಿಗೆ ಮದುವೆಯನ್ನು ಮಾಡುವುದುಂಟು. ಅಸಮರ್ಧರಾದಂಥ ಜೊತೆಗಾರರ ಆಯ್ಕೆಯಿಂದಾಗಿ ವೈವಾಹಿಕ ಜೀವನದಲ್ಲಿನ ಸೌಖ್ಯದ ಭಾಗವಾದಂತಹ ರತಿ ಸುಖದಲ್ಲಿ ಅಡಚಣೆಯು ನಿರ್ಮಾಣವಾಗುವುದು. ಈ ಕಾರಣವಾಗಿಯೇ ಇನ್ನು ಕೆಲವು ಸಂದರ್ಭಗಳಲ್ಲಿ ಮೇಲ್ನೋಟಕ್ಕೆ ಪುರುಷ ಅಥವಾ ಸ್ತ್ರೀ ಆರೋಗ್ಯವಾಗಿಯೇ ಕಾಣಿಸುತ್ತಿದ್ದರೂ ಸಮಾಗಮದ ವಿಷಯದಲ್ಲಿ ಶಾರೀರಿಕವಾಗಿ ಮತ್ತು ಮಾನಸಿಕವಾಗಿ ಅವರಿಂದ ಪೂರ್ಣ ಆನಂದ ಪಡೆಯುವುದಕ್ಕೆ ಸಾಧ್ಯಾವಾಗುವುದಿಲ್ಲ. ರತಿ ಸುಖದಲ್ಲಿ ಮಾನಸಿಕವಾಗಿ ಅನೇಕ ವೇಳೆ ತಿರಸ್ಕಾರ ಮತ್ತು ಜುಗುಪ್ಸೆಯು ತೀವ್ರವಾಗಿ ನಿರ್ಮಾಣವಾಗುವುದು ಸಹಜ. ಇದರಿಂದ ಪತಿ-ಪತ್ನಿಯರು ಶಾರೀರಿಕ ಸಂಬಂಧ ಪಡೆಯುವುದಕ್ಕೂ ಹತ್ತಿರವಾಗುವುದು ಕಷ್ಟ. ಮಾತ್ರವಲ್ಲ ಒಬ್ಬರೊಬ್ಬರ ಮುಖವನ್ನು ನೋಡುವುದಕ್ಕೂ ಇಷ್ಟವಾಗದೆ ಇರಬಹುದು. ಇಂಥ ಪರಿಸ್ಥಿತಿಯಲ್ಲಿ ಒಬ್ಬರನ್ನೊಬ್ಬರು ಅರ್ಧ ಮಾಡಿಕೊಂಡು ಮುಕ್ತ ಮನಸ್ಸಿನಿಂದ ವೈದ್ಯರ ಹತ್ತಿರ ಹೋಗುವುದಕ್ಕೆ ಸಾಧ್ಯವಾದರೆ ಅವರ ಮಾರ್ಗದರ್ಶನದಿಂದ ಒಂದುಗೂಡುವುದಕ್ಕೆ ಸಾಧ್ಯ. ಆದರೆ, ಅಂತಹ ತಿಳಿವಳಿಕೆ ನಮಗೆ ಕಾಣಸಿಕ್ಕುವುದು ಅಲ್ಪ ಪ್ರಮಾಣದಲ್ಲಿಯಷ್ಟೆ. ಪ್ರಜನನ ಅಸಾಮರ್ಥ್ಯದ ಸ್ತ್ರೀ ಎಂಬ ಕಾರಣವನ್ನು ಹೆಂಡತಿಯ ಮೇಲೆಯೇ ಎಲ್ಲರೂ ಹೇರುವುದುಂಟು. ಅವಳನ್ನು ಬಂಜೆ ಎಂಬುದಾಗಿ ದೂಷಿಸುವಂತಹ ಭಾಷೆಯೂ ಪ್ರಯೋಗಗೊಳ್ಳಲು ಆರಂಭವಾಗಿ, ಮುಂದೆ ಬಂಜೆ ಎಂಬ ನೆಲೆಯಿಂದ ಅವಳನ್ನು ಹಿಂಸಿಸುವುದೂ ಆರಂಭವಾಗುತ್ತದೆ. ಇದರೊಂದಿಗೇ ಆಗ ಪತಿಯು ಮತ್ತೊಂದು ಮದುವೆಯಾಗಿ ಮುಕ್ತನಾಗುವನು. ದ್ವಿಭಾರ್ಯಾ ಪ್ರತಿಬಂಧಕ ಕಾಯಿದೆಯಲ್ಲಿನ ಪಾರಾಗುವ ಮಾರ್ಗವನ್ನು ಆಧಾರವಾಗಿ ಹಿಡಿಯುತ್ತಾನೆ ಅಥವಾ ಹೆಂಡತಿಯೇ ಗಂಡನ ಕಿರುಕುಳವನ್ನು ಸಹಿಸಲು ಸಾಧ್ಯವಾದೆ ಬೇಸತ್ತು ಸ್ವ-ಖುಷಿಯಿಂದ ಅವನಿಗೆ ಮತ್ತೊಂದು ಮದುವೆಗೆ ಅನುಮತಿಯನ್ನು ನೀಡುತ್ತಾಳೆ.ಇಲ್ಲವೆ ಸ್ವತಃ ತಾನೇ ಪರಿತ್ಯಕ್ತಳಂತೆ ಜೀವನ ನಡೆಸುವುದಕ್ಕೆ ಸಿದ್ಧಳಾಗುವುದುಂಟು. ವಯೋಮಾನದಲ್ಲಿನ ವ್ಯತ್ಯಯಗಳು, ಶಿಕ್ಷಣದಲ್ಲಿನ ಅಂತರ, ಉದ್ಯೋಗದ ಸ್ವರೂಪ, ವಿವಾಹ ಪೂರ್ವದ ಪ್ರೇಮಭಂಗ, ಕೌಟುಂಬಿಕ ಸಂಸ್ಕಾರ ಮತ್ತು ಆ ಹಿನ್ನೆಲೆಯಲ್ಲಿನ ವ್ಯತ್ಯಾಸಗಳು ಇತ್ಯಾದಿಗಳೆಲ್ಲ ವೈವಾಹಿಕ ಬದುಕಿನಲ್ಲಿ ಸಂಘರ್ಷವನ್ನು ತರುವಂತಹ ಅಂಶಗಳು. ವೈವಾಹಿಕ ಬದುಕು ಅಸ್ಥಿರವಾಗುವುದರಿಂದ ವಿವಾಹ ವಿಚ್ಛೇದನದ ಕಡೆಗೆ ಹೋಗುವುದು ಅನಿವಾರ್ಯವಾಗುತ್ತದೆ.
ಬಹಳಷ್ಟು ಪರಿತ್ಯಕ್ತ ಸ್ತ್ರೀಯರ ಮುಂದಿರುವ ಬಹುಮುಖ್ಯ ಸಮಸ್ಯೆಗಳೆಂದರೆ ಆರ್ಥಿಕ ಅಡಚಣೆಗಳು ಮತ್ತು ಪೋಷಣೆಯ ವ್ಯವಸ್ಥೆಯ ಅಸಾಧ್ಯತೆಗಳು. ಅದರೊಂದಿಗೆ ಮಕ್ಕಳ ಪಾಲನೆ ಪೋಷಣೆಯ ಜವಾಬ್ದಾರಿಯೂ ಬಿದ್ದಿತೆಂದರೆ ಆಯಿತು; ಅನೇಕ ಪ್ರಶ್ನೆಗಳು ನಿಲ್ಲುತ್ತವೆ ಅವಳೆದುರಿಗೆ. ಕಾಯಿದೆ ಬದ್ಧತೆಯ ಅನುಸಾರ ವಿಚ್ಛೇದನ ಪ್ರಕ್ರಿಯೆಯು ಪೂರ್ತಿಯಾಗಿ ಜರುಗಿ ಜೀವನಾಂಶ ಸಿಕ್ಕುವುದಕ್ಕೆ ಆರಂಭವಾಯಿತೋ ಸರಿ, ಇಲ್ಲವಾಯಿತೋ ಅವರ ಪರಸ್ಥಿತಿಯು ಅತ್ಯಂತ ದಯನೀಯ. ಈಚೆಗಂತೂ ತವರು ಮನೆಯವರೂ ಸಹ ಅವಳ ಸಹಾಯಕ್ಕೆ ಬರಲಾರದಂತಾಗಿದ್ದಾರೆ. ವಿಭಕ್ತ ಕುಟುಂಬ ಪದ್ಧತಿ, ವ್ಯಕ್ತಿ ಸ್ವಾತಂತ್ರ್ಯ ಅಗತ್ಯವೆಂಬುದರ ನಿಜವಾದ ಅರ್ಧ, ಪ್ರಾಣ- ಆತ್ಮದಂತಹ ಗಾಢ ಸಂಬಂಧದಲ್ಲಿ ಉಂಟಾದ ಯಾಂತ್ರಿಕತೆ, ತಮ್ಮ ದೃಷ್ಟಿಯಿಂದಷ್ಟೇ ನೋಡುವ ಪ್ರವೃತ್ತಿ, ಹೆಚ್ಚಾಗುತ್ತಿರುವ ಬೆಲೆಗಳು, ಬದುಕಿನ ಬಗೆಗಿನ ಆಧುನಿಕ ಕಲ್ಪನೆಗಳು  ಇಂಥವುಗಳಿಂದಾಗಿ ಪರಿತ್ಯಕ್ತ ಸ್ತ್ರೀ ಮತ್ತು ಅವಳ ಮಕ್ಕಳ ಜವಾಬ್ದಾರಿಯನ್ನು ವಹಿಸಲು ಸಂಬಂಧಿಕರಾರೂ ಮುಂದೆ ಬರಲಾಗುತ್ತಿಲ್ಲ. ಆರ್ಥಿಕ ದೃಷ್ಟಿಯಿಂದ ಸ್ವಾವಲಂಬಿಯಾಗಿರುವಂಥ ಪರಿತ್ಯಕ್ತರು, ಸಾಮಾಜಿಕ ಪರಂಪರೆ ಮತ್ತು ರೂಢಿಗಳಿಂದ ನಿರ್ಮಾಣವಾಗುತ್ತಿರುವ ಮನಸ್ತಾಪಗಳು ಮತ್ತು ಪುರುಷರಿಂದಾದ ಮೋಸಗಳಿಂದ ಉದ್ಭವಿಸುವ ಅಸುರಕ್ಷತತೆಯಲ್ಲಿಯೇ ಮುಂದೆ ಹೋಗಬೇಕಾಗುತ್ತದೆ. ಇವುಗಳೊಂದಿಗೆ ಅನೇಕ ಬಗೆಯ ಆರೋಪಗಳೂ ಬಂದಡರುವುದುಂಟು. ಅವಳ ಎಲ್ಲ ಬಗೆಯ ನಡವಳಿಕೆಗಳಿಗೂ ಸಾಮಾಜಿಕ ದೃಷ್ಟಿಯ ಅರ್ಧಗಳನ್ನು ಅನ್ವಯಿಸುವುದು ಮತ್ತು ನೀತಿಮತ್ತೆಯ ನಿಕಷವನ್ನು ರೂಪಿಸುವುದು ನಡೆಯುತ್ತದೆ ಇಲ್ಲಿ. ಆರ್ಥಿಕ ದೃಷ್ಟಿಯಿಂದ ಬಹಳ ಸದೃಢರಾಗಿರುವ ಪರಿತ್ಯಕ್ತರಷ್ಟೆ ಇಂಥ ಪರಿಸ್ಥಿತಿಯನ್ನು ಎದುರಿಸುವುದಕ್ಕೆ ಸಿದ್ಧರಾಗಬಹುದು. ಆದರೆ ಯಾರ ವಿಷಯದಲ್ಲಿ ಆರ್ಥಿಕ ಪ್ರಶ್ನೆಯು ಬಹಳ ಮಹತ್ವದ್ದಾಗಿತ್ತದೆಯೋ, ಅವರು ತೀರಾ ಅಸ್ವಸ್ಥರಾಗಿ ಬಿಡುವುದು ಕಂಡುಬರುತ್ತದೆ.
ಪರಿತ್ಯಕ್ತ ಸ್ತ್ರೀಯರಿಗಾಗಿ ಆಗಬೇಕಾದ ಮುಖ್ಯ ವಿಚಾರವೆಂದರೆ ಅವರು ಆರ್ಥಿಕ ದೃಷ್ಟಿಯಿಂದ ತಮ್ಮ ಕಾಲಿನ ಮೇಲೆ ತಾವೇ ನಿಲ್ಲುವಂತೆ ಆಗುವುದು. ಈ ದೃಷ್ಟಿಯಿಂದ ಸರ್ಕಾರ, ಸ್ವಯಂ ಸೇವಕ ಸಂಸ್ಥೆಗಳು, ಖಾಸಗಿ ಕಾರಖಾನೆಯವರು, ಬ್ಯಾಂಕುಗಳು ಮತ್ತು ಇತರೆ ಆರ್ಥಿಕ ಸಹಾಯ ನೀಡುವ ಸಂಸ್ಥೆಗಳು, ವಸತಿ ಗೃಹಗಳವರು, ಸಮಾಜ ಕಲ್ಯಾಣ ಖಾತೆಯವರು, ಸಾಮಾಜಿಕ ಜವಾಬ್ದಾರಿಯೆಂಬಂತೆ ಇದನ್ನು ಕೈಗೆತ್ತಿಕೊಂಡು ಪ್ರಯತ್ನಿಸ ಬೇಕು. ಅಲ್ಲದೆ ವಿವಾಹ ವಿಚ್ಚೇದನಾ ನಂತರದಲ್ಲಿಯೂ ಆ ಸ್ತ್ರೀಯರ ಪುನರ್ ವಿವಾಹದ ಬಗ್ಗೆ ಆಶ್ರಮ ಚಾಲಕರು ಮತ್ತು ಸ್ವಯಂ ಸೇವಾ ಸಂಸ್ಥೆಗಳವರು ವಿಚಾರ ಮಾಡುವುದು ಅಗತ್ಯ. ಇದರಲ್ಲಿ ಯಾರಿಗೆ ಪುನರ್ ವಿವಾಹವಾಗುವುದಕ್ಕೆ ಇಷ್ಟವಿಲ್ಲವೋ ಅವರಿಗೆ ಸ್ವತಂತ್ರವೂ ಸ್ವಾವಲಂಬಿಯೂ ಆದ ಜೀವನವನ್ನು ಹೇಗೆ ನಡೆಸಬಹುದು ಎಂಬ ಬಗ್ಗೆ ಮನವರಿಕೆ ಮಾಡಬೇಕು. ಇದಕ್ಕಾಗಿ ಸಮಾಜದಲ್ಲಿನ ವಿವಿಧ ಘಟಕಗಳ ಸಹಾನುಭೂತಿಯ ಮತ್ತು ಸಹಕಾರಗಳ ಅಗತ್ಯವಿರುತ್ತದೆ. ಮಾನಸಿಕ ದೃಷ್ಟಿಯಲ್ಲಿ ಅವರನ್ನು ರಕ್ಷಿಸುವುದು ಅವಶ್ಯ. ಆ ಸಂಬಂಧವಾಗಿ ಅವಳಿಗೆ ಆಧಾರ ನೀಡುವುದು ಸಾಮಾಜಿಕ ಕಾರ್ಯದ ಒಂದು ಭಾಗವೆಂದು ಮಹಿಳಾ ಮಂಡಳಿಗಳು, ಸಂಘಟನೆಗಳು ಮತ್ತು ಕ್ಲಬ್‌ಗಳವರು ಪ್ರಯತ್ನಿಸುವುದು ಬಹಳ ಅಗತ್ಯವಾಗಿದೆ.
ಇಂದು ನಮ್ಮ ದೇಶದಲ್ಲಿ ಅಖಿಲ ಭಾರತೀಯ ಸ್ತ್ರೀ ಸಂಸ್ಥೆಗಳ  ಕಡೆಯಿಂದ, marriage cancellingನ ಸೌಲಭ್ಯಗಳನ್ನು ಕೆಲವೆಡೆ ಸಂಸ್ಥಾಪಿಸಲಾಗಿದೆ. ಆದರೆ ಬಹಳಷ್ಟು ಜನ ಸ್ತ್ರೀಯರಿಗೆ ಆ ವಿಷಯದಲ್ಲಿ ಯಾವ ಮಾಹಿತಿಯೂ ತಿಳಿದಿಲ್ಲ. ಅಲ್ಲದೆ ಇಂಥ ಸೌಲಭ್ಯಗಳು ನಗರಗಳಲ್ಲಿನ ಸಂಸ್ಥೆಗಳಲ್ಲಷ್ಟೆ ಇವೆ. ನವ ವಿವಾಹಿತ ಜೋಡಿಗಳಿಗೆ ತಪಾಸಣೆ ಮಾಡಲು ಇಂಥ ಕೇಂದಗಳು ಉಪಯುಕ್ತವಾಗಿವೆ. ಸಂಕಷ್ಟಮಯ ಪರಿಸ್ಥಿತಿ ಮತ್ತು ತಪ್ಪು ತಿಳಿವಳಿಕೆಯನ್ನು ದೂರಮಾಡಿ ಪಪತ್ನಿಯರನ್ನು ಒಂದು ಗೂಡಿಸುವ ದೃಷ್ಟಿಯಿಂದ ಈ ಕೆಲಸವು ಆಗಬೇಕು. ಸಾಮಾಜಿಕ ಸ್ವಾಸ್ಥ್ಯವನ್ನು ತರುವ ಹಂತದಲ್ಲಿ ಇದು ಬಹಳ ಅಗತ್ಯವಾಗಿ ಆಗಬೇಕಾದಂಥ ಕೆಲಸ. ಭೌತಿಕ ಸುಖಗಳ ಅನುಕೂಲತೆ, ಬದಲಾಗುತ್ತಿರುವ ಆರ್ಥಿಕ ಪರಿಸ್ಥಿತಿ ಮತ್ತು ಸಾಮಾಜಿಕ ಮೌಲ್ಯಗಳಲ್ಲಿನ ಪರಿವರ್ತನೆ, ಪಾಶ್ಚಾತ್ಯರ ಸಂಪರ್ಕ, ವಿಭಕ್ತ ಕುಟುಂಬ ಪದ್ದತಿ ಇತ್ಯಾದಿ ಕಾರಣಗಳಿಂದಾಗಿ ಸಮಾಜವು ಒಂದು ರೀತಿಯ ಸಂಕ್ರಮಣಾವಸ್ಥೆಗೆ ತಲುಪುತ್ತಲಿದೆ. ಇಂಥ ಪರಿಸ್ಥಿತಿಯಲ್ಲಿ ಒಂದು ಮಾನವೀಯ ಬಂಧನದಂತಾಗಿದೆ ವಿವಾಹ. ಅದರಲ್ಲಿ ಯಾವ ದೈವೀ ಪಾವಿತ್ರ್ಯವೂ ಇಲ್ಲ. ಅದು ಒಂದು ಒಪ್ಪಂದ ಎಂಬ ನೆಲೆಯನ್ನೂ ಒಪ್ಪುವಂತಾಗಿದೆ ಇಂದು. ಅಲ್ಲದೆ ನಿಷ್ಪ್ರೇಮ ಮತ್ತು ಒತ್ತಾಯದ ವೈವಾಹಿಕ ಜೀವನದಲ್ಲಿ ಬದುಕುತ್ತಿರುವ ಪೋಲುತನವು ಬಹಳ ಪ್ರಕರ್ಷತೆಯಿಂದ ಅರಿವಿಗೆ ಬರುತ್ತಿದೆ. ಸ್ತ್ರೀಯು ಕೇವಲ ಪುರುಷಾಧೀನರು ಅಥವಾ ಪುರುಷಾವಲಂಬಿಯಾಗಿರಬೇಕು ಎಂಬುದನ್ನು ಒಪ್ಪಿಕೊಳ್ಳಬೇಕಾಗಿಲ್ಲ, ಬದಲಾಗಿ ಸ್ವತಂತ್ರವೂ ಮತ್ತು ಸ್ವಾವಲಂಬಿಯೂ ಆದ ಜೀವನವನ್ನು ಹೊಂದುವುದು ಅವಳ ಹಕ್ಕು ಎಂಬುದು ಈಗ್ಗೆ ಒಪ್ಪಿಕೊಳ್ಳುತ್ತಿರುವಂಥ ಸಂಗತಿ. ಹಾಗಾಗಿ ಕಾಯಿದೆಬದ್ಧ ವಿವಾಹ ವಿಚ್ಛೇದನ ಅಥವಾ ಸ್ವಯಂ ನಿರ್ಣಯದ ವಿವಾಹ ವಿಚ್ಛೇದನದಲ್ಲಿ ನಿರ್ಮಾಣ ವಾಗುತ್ತಿರುವ ಪರಿತ್ಯಕ್ತರ ಗಂಭೀರ ಪ್ರಶ್ನೆಗಳನ್ನು ಬಿಡಿಸುವ ಜವಬ್ದಾರಿಯನ್ನು ಸಮಾಜವು ಇಂದು ಅವಶ್ಯ ಮಾನ್ಯ ಮಾಡಲೇಬೇಕು. ಗಂಡನು ಬಿಟ್ಟುಬಿಟ್ಟಿರುವ ಸ್ತ್ರೀ ಅಥವಾ ಪರಿತ್ಯಕ್ತಳು ಎಂಬ ಶಬ್ದವೂ ಕೂಡ ಅವರನ್ನು ಉದ್ದೇಶಿಸಿದಂತೆ ಬಳಸಬಾರದು. ಬದಲಾಗಿ ಅವರಿಗೆ ವಿಭಕ್ತೆಯರು ಅಥವಾ ಬೇರಾವುದೇ ಯೋಗ್ಯ ಶಬ್ದಗಳನ್ನು ಬಳಸಿ ಅವರ ಮಾನಹಾನಿ ಆಗದಂತೆ ದಕ್ಷತೆಯನ್ನು ವಹಿಸಬೇಕಾಗಿದೆ.
ಭಾರತೀಯ ಸ್ತ್ರೀ-ಜೀವನ : ೨. ಇಂದಿನ ಸ್ತ್ರೀ-ಜೀವನ – ವಿವಾಹ ವಿಚ್ಛೇದನದ ಪ್ರಶ್ನೆಗಳು
ವಿವಾಹ ವಿಚ್ಛೇದನದ ಪ್ರಶ್ನೆಗಳು
ಇತ್ತೀಚೆಗಿನ ಕಾಲದಲ್ಲಿ ಸುಶಿಕ್ಷಿತ ಮತ್ತು ಸಮಂಜಸ ಸ್ತ್ರೀ-ಪುರುಷರಲ್ಲಿ ವಿವಾಹ ವಿಚ್ಛೇದನ ಇಲ್ಲವೆ ದೂರವಾಗುವಿಕೆಯು ಹೆಚ್ಚಾಗಿ ಪ್ರಿಯವಾಗುತ್ತಿರುವ ಪ್ರವೃತ್ತಿಯಾಗಿದೆ. ಪತಿಯ ಸಂರಕ್ಷಣೆ ಇದ್ದೂ ಇಲ್ಲದಂತೆ ಆಗಿರುವ ಅನನ್ಯಗತಿಕ ಪರಿತ್ಯಕ್ತರು ವಿಚ್ಛೇದನ ಮಾರ್ಗವನ್ನು ಹಿಡಿಯುತ್ತಿದ್ದಾರೆ.  ಅವರಿಗೆ ಆ ಮಾರ್ಗವನ್ನು ಮುಕ್ತವಾಗಿ  ರೂಪಿಸಿಕೊಡ ಬೇಕಾಗಿದೆ. ಅಲ್ಲದೆ ಅವರು ತಮ್ಮ ಇಚ್ಛಾನುಸಾರ ಹೊಸ ಸಂಸಾರವನ್ನು ಕಟ್ಟಿಕೊಳ್ಳುವುದಕ್ಕೂ ಅವರಿಗೆ ಅವಕಾಶ ಒದಗಿಸಿಕೊಡಬೇಕಾದ್ದು ನ್ಯಾಯ, ತಮ್ಮನ್ನು ಸರಿಯಾಗಿ ಅರ್ಧ ಮಾಡಿಕೊಂಡು ಹೊಂದಿಕೊಳ್ಳಲಾಗದಂತಹ ವ್ಯಕ್ತಿಗಳನ್ನು ಬಿಟ್ಟು ಬೇರೆಯಾಗಿ ಬದುಕುವುದು ಸೂಕ್ತವೆಂಬ ಭಾವನೆಗಳು ವ್ಯಕ್ತವಾಗುತ್ತಲಿವೆ ಇಂದು ಅನೇಕರಲ್ಲಿ. ಆದರೂ ಇವತ್ತಿಗೂ ವಿಚ್ಛೇದನ ಅಂದರೆ ಸ್ತ್ರೀ-ಮುಕ್ತಿಯ ವಿಚಾರವನ್ನು ತಲೆಯಲ್ಲಿ ತುಂಬಿಕೊಂಡಿರುವವರು ಅಟ್ಟಹಾಸದ ಮತ್ತು ಹಟಮಾರಿ ಸ್ತ್ರೀಯರು ಕೈಗೊಂಡಿರುವ ನಿರ್ಣಯ ಎಂಬುದಾಗಿ ಅನೇಕರ ಪ್ರತಿಕ್ರಿಯೆಯಾಗಿದೆ. ಹೊಂದಿಕೊಂಡು ಹೋಗುವುದು ಆವಶ್ಯಕವಾಗಿತ್ತು; ಸುಮ್ಮನೆ ಜಗ್ಗಾಡುವುದು ಬೇಡವಾಗಿತ್ತು – ಎಂಬಂಥ ಉದ್ಗಾರಗಳು ಮತ್ತು ವಿವಾಹ ವಿಚ್ಛೇದನದಲ್ಲಿ ಸ್ತ್ರೀಯರ ವಿಷಯವಾಗಿ ಕೆಟ್ಟ ಕುತೂಹಲದ ಕಾಳಜಿ  ತೋರಿಸುವಂತಹ ಅನೇಕರು ಸಮಾಜದಲ್ಲಿ ಕಾಣಸಿಗುತ್ತಾರೆ. ಸಮಾಜ ಸುಧಾರಕ ಮಂಡಳಿಗಳಿಗೆ, ಹಳೆಯ ವಿಚಾರಗಳನ್ನೇ ತುಂಬಿಕೊಂಡಿರುವವರಿಗೆ, ಸ್ತ್ರೀಯನ್ನು ಅನಾಧೆ, ಅಬಲೆ, ಆಶ್ರಯದಿಂದ ಮಾತ್ರ ಬದುಕುವವಳು ಎಂಬ ದೃಷ್ಟಿಕೋನದಿಂದ ನೋಡುವವರಿಗೆ, ವಿಚ್ಛೇದನೆ ಪಡೆಯುವುದರ ಬಗ್ಗೆ (ಸ್ತ್ರೀಯರ ವಿಷಯವಾಗಿ ಅಲ್ಲದಿದ್ದರೂ) ಶಂಕೆಗಳೇ ಹೆಚ್ಚಾಗಿ ಕಾಣುತ್ತವೆ. ಮೊದಲು ಅಂದರೆ ವಿಚ್ಛೇದನದ ಕಾಯಿದೆಯು ಅನುಷ್ಠಾನಕ್ಕೆ ಬಂದೊಡನೆ ಕುಟುಂಬ ಸಂಸ್ಥೆಯು ನಾಶವಾಗುತ್ತದೆ. ಹಾಗೂ ಸ್ತ್ರೀಯರು ಮುಕ್ತರಾಗುವರೆಂಬ ಕಾರಣದಿಂದ ಮತ್ತೆ ಮತ್ತೆ ವಿಚ್ಛೇದನೆ ಕೇಳುವವರ ಸಂಖ್ಯೆಯೂ ಹೆಚ್ಚಾಗಬಹುದು. ಪಾಶ್ಚಾತ್ಯ ದೇಶಗಳಲ್ಲಿ ಇಂದು ವಿಚ್ಛೇದನದ ಪ್ರಕ್ರಿಯೆಯ ಪ್ರವೃತ್ತಿ ಎಷ್ಟರ ಮಟ್ಟಿಗೆ ಹೆಚ್ಚಾಗಿರುವುದೆಂಬ ಅಂಕಿ ಅಂಶವನ್ನು ಅಂದಾಜು ಮಾಡಿದರೆ, ನಮ್ಮ ದೇಶದಲ್ಲಿಯೂ ವಿಚ್ಛೇದನ ಪಡೆಯಲು ಬಯಸುವವರ ಸಂಖ್ಯೆ ಬೆಳೆಯಬಹುದು ಎಂಬುದರಲ್ಲಿ ಅನುಮಾನಗಳಿಲ್ಲ. ಅನಾಚಾರ ಮತ್ತು ಸ್ವೇಚ್ಛಾಚಾರಕ್ಕೆ ಕಾಯಿದೆಬದ್ಧ ಸ್ವರೂಪವು ದೊರೆಕಿದರೆ ಸಮಾಜ ಸ್ವಾತಂತ್ರ್ಯದಿಂದಲೇ ವಿಚ್ಛೇದನ ಪಡೆಯುವಂಥ ಪರಿಸ್ಥಿತಿಯು ನಿರ್ಮಾಣವಾಗಬಹುದಾಗಿದೆ.
ಮತ್ತೊಂದು ಕಾಳಜಿಯು ಇಂಥದಿದೆ, ವಿಚ್ಛೇದನ ಪಡೆದಂಥ ದಂಪತಿಗಳ ಮಕ್ಕಳನ್ನು ಪೋಷಿಸುವುದು ಮತ್ತು ಯೋಗ್ಯ ರೀತಿಯಲ್ಲಿ ಬೆಳೆಸುವುದು ಕಷ್ಟವಾಗುತ್ತದೆ ಎಂಬುದನ್ನು ಲಕ್ಷಿಸಬೇಕು. ಅಲ್ಲದೆ ವಿವಾಹಿತ ಸ್ತ್ರೀಯು ಆ ಬಗ್ಗೆ ಗಂಭೀರವಾಗಿ, ಆಲೋಚಿಸಿಯೇ ವಿಚ್ಛೇದನದ ಸಾಧ್ಯತೆ ಮತ್ತು ನಿರ್ಣಯವನ್ನು ಕೈಗೊಳ್ಳಬೇಕಾದ್ದು ಅವಶ್ಯ. ಇಂಥ ಕುಟುಂಬಗಳಲ್ಲಿನ ಮಕ್ಕಳ ಪೋಷಣೆಯ ಚಿಂತೆಯಿಂದಾಗಿಯೇ, ವಿವಾಹ ವಿಚ್ಛೇದನದ ವಿಚಾರವಾಗಿ ಮತ್ತು ವಿಶೇಷತಃ ಸ್ತ್ರೀಯರ ವಿಚಾರವಾಗಿ ಕಟುವಾದ ಉದ್ಗಾರಗಳು ಕೇಳಿಬರುತ್ತಿರುವುವು ಎಂಬುದು ಗಮನೀಯ.
ಮೂರನೆಯ ಸಂಗತಿಯೆಂದರೆ, ಸ್ತ್ರೀಯು ಇಂದು ಪರಾವಲಂಬಿಯಾಗಿದ್ದಾಳೆ, ಇಂದಿನ ಸಮಾಜದಲ್ಲಿ ಒಬ್ಬಳೇ ‘ಹೆಣ್ಣುಮಗಳು’ ಹೇಗೆ ಜೀವಿಸಬಲ್ಲಳು? ಸಮಾಜ ಕಂಟಕಿಗಳು ಅವಳನ್ನು ಹಾಗೆ ಒಂಟಿಯಾಗಿ ಬದುಕುವುದಕ್ಕೆ ಬಿಡುವುದಿಲ್ಲ ಎಂಬ ತಿಳಿವಳಿಕೆಯನ್ನು  ಅವಳು ಹೊಂದಿರಬೇಕಾದ್ದು ಅಗತ್ಯವಲ್ಲವೆ? ವಿಚ್ಛೇದನ ಪಡೆದುಕೊಂಡು ಸ್ವತಂತ್ರಳಾದ ಮೇಲೆ ತನ್ನ ಜೀವನ ನಿರ್ವಹಣೆಯ ವ್ಯವಸ್ಥೆಯನ್ನು ಮಾಡಿಕೊಳ್ಳುವಷ್ಟು ಅವಳು ಸಮರ್ಧಳಾಗಿದ್ದಾಳೆಯೇ? ಈ ಬಗೆಯ ಪ್ರಶ್ನೆಯ ಚಿಹ್ನೆಗಳಿಂದ ಸ್ತ್ರೀಯು ಸ್ವತಂತ್ರ್ಯ, ಸ್ವಾವಲಂಬಿ ಮತ್ತು ಸ್ವಯಂಪೂರ್ಣಳಾಗಿ ಇರುವುದಕ್ಕೆ ಸಾಧ್ಯವಿಲ್ಲ. ಈ ಅಂಶಗಳನ್ನು ಕುರಿತಂತೆ ವಿಚಾರ ಮಾಡಿಯೇ ತೀರಬೇಕು. ಕಾರಣ ವಿಚ್ಛೇದನ ನಂತರ ಅವಳ ದೈನ್ಯಾವಸ್ಥೆಯು ಬೆಳೆಯುವುದು, ಅಲ್ಲದೆ ಅತ್ಯಂತ ಶೋಚನೀಯ ಪರಿಸ್ಥಿತಿಯು ಉಂಟಾಗಬಹುದು. ಹಾಗಾಗಿ ವಿಚ್ಛೇದನವು ಸಾಧ್ಯತೆಯ ಸಮಾಧಾನಾವಸ್ಥೆ ಮತ್ತು ಸುಖದ ದಾರಿಯಲ್ಲಿ ನಿಂತು ನಡೆಯುವಂಥದಾಗಿರುವುದಿಲ್ಲ- ಈ ಮೊದಲಾದ ಅಭಿಪ್ರಾಯಗಳು ವ್ಯಕ್ತವಾಗುತ್ತಿರುವುದುಂಟು. ವಿಶೇಷತಃ ಸ್ತ್ರೀಯರು ವಿಚ್ಛೇದನದ ವಿಷಯದಲ್ಲಿ ಒಮ್ಮೆಲೆ ಮುಂದಾಗಬಾರದು, ಬದಲಾಗಿ ಸಹನೆಯಿಂದ ಇರಬೇಕು. ಎಲ್ಲವನ್ನು ಅರಗಿಸಿಕೊಂಡು ಸಹಿಸಿಕೊಂಡ ಇರಬೇಕು ಎಂಬ ನೆಲೆಯ ನಿಟ್ಟುಸಿರಿನ ಚಿಂತನೆಗಳಾಗಿವೆ ಇವು.
ಹಿಂದೂ ವಿವಾಹ ಕಾಯಿದೆಯು ೧೯೫೫-೫೬ರಲ್ಲಿ ರೂಪುಗೊಂಡಿತು. ಹಿಂದೂ ವಿವಾಹಿತ ಸ್ತ್ರೀಗೆ ಬೇಡವೆನಿಸಿದ್ದ ಗಂಡನ ಬಿಗಿ ಹಿಡಿತದಿಂದ ಬಿಡುಗಡೆಗೊಳ್ಳುವಂಥ ಕಾಯಿದೆಬದ್ಧ ಮಾರ್ಗವೊಂದು ಲಭ್ಯವಾಯಿತು. ಈ ಮೂಲಕ ವಿವಾಹ ವಿಚ್ಛೇದನ ಸಂಬಂಧದ ನಿಯಮ ಮತ್ತು ಯೋಜನೆಯ ವಿಚಾರಗಳನ್ನು ನಿರ್ಣಯಿಸುವ ಮೊದಲು ಈ ಮೇಲಿನ ಮೂರು ಅಂಶಗಳ ಹಿನ್ನೆಲೆಯಲ್ಲಿ ವಿಚ್ಛೇದನದ ಬಗ್ಗೆ ಯೋಚಿಸುವುದಕ್ಕೆ ಚಿಂತನೆಯ ಮೂಲಕವೇ ಉತ್ತರ ಕೊಡಬಹುದಾಗಿದೆ.
ಪಾಶ್ವಾತ್ಯ ದೇಶಗಳಲ್ಲಿನ ವಿಚ್ಛೇದನದ ಅಂಕಿ-ಅಂಶಗಳನ್ನು ಗಮನಿಸಿದರೆ, ಭೀತಿದಾಯಕವೂ ಮತ್ತು ನಿರಾಶಾಜನಕವೂ ಆದ ವಿಚಾರಗಳು ಮನಸ್ಸಿನಲ್ಲಿ ಮೂಡುವುದು ಸ್ವಾಭಾವಿಕ. ಅತ್ಯಂತ ಕ್ಷುಲ್ಲಕವೆಂಬ ಕಾರಣಗಳಿಗಾಗಿಯೂ ವಿಚ್ಛೇದನ ಪಡೆದು ಮದುವೆ ಎಂಬುದು ಗೊಂಬೆಯಾಟದ ದಿಶೆಯಲ್ಲಿ ನಡೆಯುತ್ತಿರುವುದು ಗಮನಕ್ಕೆ ಬರುತ್ತದೆ. ವಿಚ್ಛೇದನಗಳ ಪ್ರಮಾಣವು  ತೀವ್ರವಾಗಿ ಬೆಳೆಯುತ್ತಿರುವುದನ್ನು ಲಕ್ಷಿಸಿದ ನಂತರ, ಪಾಶ್ಚಾತ್ಯ ದೇಶಗಳ ವಾಸ್ತವ ಚಿತ್ರಣವು ಕಣ್ಣಮುಂದೆ ಸುಳಿದು, ವಿವಾಹ ವಿಚ್ಛೇದನ ಕಾಯಿದೆಯಿಂದ ಕುಟುಂಬ ಸಂಸ್ಥೆಯು ಮುರಿದು ಹೋಗಬಹುದು ಎನಿಸುವುದು ಸಹಜ. ಹೊಣೆಗಾರಿಕೆಯೇ ಇಲ್ಲದಂಥ ರೀತಿಯಲ್ಲಿ ಮದುವೆಯನ್ನು ನಿಶ್ವಯಿಸುವುದು ಅಥವಾ ಮದುವೆಯನ್ನು ಮುರಿಯುವುದು ಮತ್ತು ವಿಚ್ಛೇದನ ಪಡೆಯುವುದು ಈ ಅಂಶಗಳನ್ನು ಸಮಾಜ ಸ್ವಾಸ್ಥ್ಯ, ಕುಟುಂಬದ ಧೈರ್ಯ ಮತ್ತು ಮಕ್ಕಳು ಮರಿಗಳ ಪೋಷಣೆಯ ದೃಷ್ಟಿಯಿಂದ ಬಹಳ ಘಾತುಕವಾದ ರೀತಿಯದ್ದಾಗಿದೆ ಎಂಬುದರಲ್ಲಿ ಶಂಕೆಯೇ ಇಲ್ಲ. ಆದರೆ ನಿಜವಾಗಿಯೂ ಪರಸ್ಪರ ವಿರುದ್ಧ ಸ್ವಭಾವದ, ಬೇಕು ಬೇಡಗಳ ವಿಚಾರವಾಗಿ ಪರಸ್ಪರ ವಿರುದ್ಧವಾಗಿರುವ, ಒಬ್ಬರು ಮತ್ತೊಬ್ಬರ ಬಗ್ಗೆ ಲವಲೇಶ ಪ್ರೀತಿಯನ್ನು  ಹೊಂದಿರದಂಥ ತಿರಸ್ಕಾರ ಮನೋಭಾವದ ಪತಿಪತ್ನಿಯರು ಏಕತ್ರ ಇದ್ದು ಕುಟುಂಬವನ್ನು ವರ್ಧಿಸುವಂಥ ವಿಚಾರವು ಒಂದು ರೀತಿಯಲ್ಲಿ ಕಾಯಿದೆ ಬದ್ಧವಾದ ವ್ಯಭಿಚಾರವೇ ಅಲ್ಲವೆ? ಮದುವೆಯಾದ ಮೇಲೆ ವಿವಾಹಿತ ಸ್ತ್ರೀಯು ತನ್ನ ಹೊಟ್ಟೆಗಾಗಿ, ಮಕ್ಕಳ ಪಾಲನೆ ಪೋಷಣೆಗಾಗಿ, ತಾಯಿ-ತಂದೆಯವರ ವಂಶದ ಹೆಸರಿಗಾಗಿ ಸಮಾಜದ ಟೀಕೆಗೆ ಗುರಿಯಾಗಬಾರದು- ಮುಂತಾದ ಈ ಕಾರಣಗಳಿಗಾಗಿ ತನಗೆ ಯಾವ ರೀತಿಯಲ್ಲೂ ಅಗತ್ಯವಿಲ್ಲದ ಮನುಷ್ಯನೊಂದಿಗೆ ವರ್ಷಾನುವರ್ಷ ಗಟ್ಟಲೆ ಪತ್ನೀ ವ್ರತವನ್ನು ಆಚರಿಸುವಂಥ ಪ್ರಕ್ರಿಯೆಯು ಒಂದರ್ಧದಲ್ಲಿ ಮನುಷ್ಯತ್ವವನ್ನು ಬಿಟ್ಟು ಕೊಡುವಂಥದ್ದಾಗಿರುವುದಿಲ್ಲವೆ? ರೋಗಿ, ವಿಕೃತ, ದುರಾಚಾರಿ ಮತ್ತು ಪತ್ನಿಯನ್ನು ಹಿಂಸಿಸುವಲ್ಲಿ ಅಸುರೀ ಆನಂದವನ್ನು ಪಡೆದು ಧನ್ಯನಾಗುವ ಪತಿಯೊಂದಿಗೆ ಏಕರೂಪತ್ವ ಪಡೆಯಬೇಕೆಂಬ ನೀತಿರೂಪ ತತ್ತ್ವಗಳು ಎಂಥವು? ಯಾವ ಆಧಾರದ ಮೇಲೆ ಇವನ್ನು ಸಮರ್ಧನೀಯ ಎಂದು ನಿಶ್ಚಯಿಸ ಬಹುದಾಗಿವೆ? ಹೀಗೆ ಅನಿಚ್ಛೆಯ ಮಾನಸಿಕ ಪರಿಸ್ಥಿತಿಯಲ್ಲಿ ಸಮಾಗಮ ಪಡೆದು ಜನುಮ ಪಡೆಯುವ ಸಂತಾನಗಳು ಶಾರೀರಿಕವಾಗಿ ಮತ್ತು ಮಾನಸಿಕವಾಗಿ ಹೇಗೆ ಸಾಮರ್ಥ್ಯ ಪಡೆದಿರುತ್ತವೆ? ಈ ವಿಚಾರಗಳ ಹಿನ್ನೆಲೆಯಲ್ಲಿ ವಿಚ್ಛೇದನದ ಪ್ರಕ್ರಿಯೆಯಲ್ಲಿ ಸ್ತ್ರೀಯರು ಈ ಸಮಾಜದ ಅನೀತಿಗೆ ಮತ್ತು ಕುಟುಂಬದ ವಿಘಟನೆಗೆ ಯಾವ ರೀತಿಯಲ್ಲಿ ಕಾರಣಕರ್ತಳಾಗಿದ್ದಾಳೆ? ಈ ಮೊದಲಾದ ಪ್ರಶ್ನೆಗಳಿಗೆ ಪ್ರಾಮಾಣಿಕವಾಗಿ ಉತ್ತರವನ್ನು ಶೋಧಿಸುವಂಥ ಪ್ರಯತ್ನಗಳು ನಡೆಯಬೇಕಾಗಿವೆ.
ವಿವಾಹವು ಪವಿತ್ರ ಸಂಸ್ಕಾರ ಎಂಬ ವಿಚಾರವು ಮನಸ್ಸಿನಲ್ಲಿ ಉಂಟಾಗಬೇಕು. ಇದು ಸಾಧ್ಯವಾಗದೆ ಕ್ರೂರವಾಗಿ ಶರೀರದೊಂದಿಗೆ ಆಟವಾಡುವ ವಾಸನಾ ಪುರುಷನೇ ಸರಿ. ಪತಿಗಳಾದವರು ವ್ಯಸನಿ ಮತ್ತು ನಿರ್ದಯಿ ಕೃತ್ಯಗಳನ್ನು ಮಾಡುತ್ತಲಿದ್ದಾರೆ. ಸಮಾಜ ಸಮೃದ್ದಿ, ಕುಟುಂಬ ಸಂಸ್ಥೆ ಮತ್ತು ಮಾನಸಿಕ ಸೌಖ್ಯದ ಸಂವರ್ಧನೆಯನ್ನು ಸಾಧಿಸುವುದಕ್ಕೆ ಆಗುವುದಿಲ್ಲ. ಹಾಗಾಗಿ ಜಗ್ಗುತ್ತಾ ಎಳೆಯುತ್ತಾ ಮನಸ್ಸಿಲ್ಲದೆ ಜುಲುಮೆಯಿಂದ ದಿನವೂ ಬಲಾತ್ಕಾರಿಕವಾದಂಥ ಬದುಕನ್ನು ನಡೆಸುವುದಕ್ಕಿಂತಲೂ ಕಾಯಿದೆಬದ್ಧವಾಗಿ ಅದರಿಂದ ಬಿಡುಗಡೆ ಪಡೆಯುವುದು ಸೂಕ್ತ. ಅಂಥ ಧೈರ್ಯವುಳ್ಳ ಸ್ತ್ರೀಯರು ಈ ಬಗ್ಗೆ ಉಪೇಕೆಯನ್ನು  ತಾಳಬಾರದು. ಕ್ಷುಲ್ಲಕ ಕಾರಣಗಳು, ಸ್ವಭಾವದಲ್ಲಿನ ಭಿನ್ನತೆ, ಪದೇ ಪದೇ ಉಂಟಾಗುವ ಮತಭೇದಗಳಿಂದ ಸ್ತ್ರೀಯರು ವಿಚ್ಛೇದನಕ್ಕೆ ಮುಂದಾಗುವಲ್ಲಿ ಪ್ರವೃತ್ತವಾಗುವಂತಹುಗಳಲ್ಲ. ಏಕೆಂದರೆ ಇವು ಇಂದಿನ ಸಮಾಜದಲ್ಲಿನ ವಸ್ತುಸ್ಥಿತಿಯೇ ಆಗಿರುವುದು ಗಮನಾರ್ಹ. ಈ ಕಾರಣಗಳನ್ನು ಮುಂದಿಟ್ಟುಕೊಂಡು ವಿಚ್ಛೇದನಕ್ಕೆ ಮುಂದಾದರೆ ಅನೀತಿ ತಾಂಡವವಾಡುತ್ತದೆ, ಸ್ವೇಚ್ಛಾಚಾರವೂ ಬೆಳೆಯುತ್ತದೆ, ಜೊತೆಗೆ ಕುಟುಂಬ ಸ್ವಾಸ್ಥ್ಯವು ಹದಗೆಡುತ್ತದೆ. ಇದರಿಂದ ಸಮಾಜದ ಗತಿಯು ಸ್ಥಗಿತವಾಗಿ ವಿಪರೀತತೆಯನ್ನು ಕಾಣುವಂತಾಗುತ್ತದೆ. ವಿವಾಹವೆಂಬುದರ ಪಾವಿತ್ರ್ಯವು ನಾಶವಾಗುತ್ತದೆ ಎಂಬ ಅಂಶಗಳನ್ನು ಸಹಿಸಿಕೊಳ್ಳಬೇಕೆಂಬ ಕಾರಣಗಳು ಬೇಕಿಲ್ಲ.
ಮತ್ತೊಂದು ಸಂಗತಿಯೆಂದರೆ, ವಿಚ್ಛೇದನ ಪಡೆದ ದಂಪತಿಗಳ ಮಕ್ಕಳ ಪಾಲನೆ ಪೋಷಣೆ ಮತ್ತು ವ್ಯಕ್ತಿತ್ವ ವಿಕಸನದಲ್ಲಿ ಅಡಚಣೆ ಉಂಟಾಗಬಹುದು. ವಿಚ್ಛೇದನವು ಸಂತತಿಯ ದೃಷ್ಟಿಯಿಂದ ಅಯೋಗ್ಯವಾದ ಪ್ರಕ್ರಿಯೆ ಎಂಬುದು ಸರ್ವೆಸಾಮಾನ್ಯವಾಗಿ ನಿಜ. ಮಕ್ಕಳ ಜನುಮಾನಂತರ ಆ ಮಕ್ಕಳ ದೋಷವೇನೂ ಇಲ್ಲದಿದ್ದರೂ ಆ ಮಕ್ಕಳಿಗೆ ತಂದೆ ಅಥವಾ ತಾಯಿ ಇವರಿಬ್ಬರಲ್ಲಿ ಒಬ್ಬರ ಆಧಾರವು ವಿವಾಹ ವಿಚ್ಛೇದನದಿಂದ ಇಲ್ಲವಾಗುತ್ತದೆ. ಹೀಗೆ ಮಾಡುವ ಅಧಿಕಾರವು ತಂದೆ ತಾಯಿಗಳಿಗೆ ಪ್ರಾಪ್ತವಾಗುವುದಿಲ್ಲ ಎಂಬುದನ್ನು ನಿರಾಕರಿಸುವುದಕ್ಕೆ ಬರುವುದಿಲ್ಲ. ಆದರೂ ಇದರಿಂದ ಇಬ್ಬರ ಸಾನಿಧ್ಯವು ಹಿತಕಾರಕವಾಗುತ್ತದೆ ಎಂಬುದರ ಬಗ್ಗೆಯೂ ಯಾವುದೇ ಖಾತ್ರಿ ಇಲ್ಲ. ಇಂಥಲ್ಲಿ ಸುಖಶಾಂತಿಯ ವಿಚಾರವೇ ಸಾಧ್ಯವಾಗದಿರುವಾಗ ಇಂಥ ಕುಟುಂಬಗಳಲ್ಲಿ ಮಕ್ಕಳಿಗಾಗಿ ಪಪತ್ನಿಯರು ಏಕತ್ರ ಇರುವುದು ಹೆಚ್ಚು ಉಪಕಾರಕವೆಂದು ಭಾವಿಸುವುದಕ್ಕೆ ಸಾಧ್ಯವಿಲ್ಲ ಎಂಬುದನ್ನು  ಲಕ್ಷಿಸಬೇಕು. ವ್ಯಸನಿಯಾದ ತಂದೆಯು ತಾಯಿಯ ಮೇಲೆ ದೈಹಿಕ, ಮಾನಸಿಕವಾಗಿ ದೌರ್ಜನ್ಯ ಮಾಡುವುದು, ವಿಷಯ ಲಂಪಟತ್ವದ ಚಾಳಿಯಿಂದಾಗಿ ಮನೆಯಲ್ಲಿ ತಾಯಿಯನ್ನು ನಿರ್ಲಕ್ಷಿಸಿ ಕೆಟ್ಟದ್ದಾಗಿ ನಡೆಸಿಕೊಳ್ಳುವುದು, ಇಬ್ಬರ ನಡುವೆ ಸತತವಾಗಿ ಜಗಳ ಈ ಮುಂತಾದ ಪ್ರಸಂಗಗಳಲ್ಲಿ ಮಕ್ಕಳು ಮೂಕರೋ ಅಥವಾ ಮೌನ ಸಾಕ್ಷಿದಾರರೋ ಅಥವಾ ನ್ಯಾಯಾಧೀಶರಾಗುವ ಸಂದರ್ಭವೋ ಮತ್ತೆ ಮತ್ತೆ ಬರುತ್ತಿರುತ್ತದೆ. ಮಕ್ಕಳಿಗೆ ಅಂಥ ಸಂದರ್ಭಗಳಲ್ಲಿ ತಮ್ಮ ದೃಷ್ಠಿಯಿಂದ ತಂದೆ ತಾಯಿಗಳ ಏಕತ್ರವಾದ ಸಾನ್ನಿಧ್ಯವು ತ್ರಾಸದಾಯಕ ಎನಿಸುತ್ತದೆ. ಅಲ್ಲದೆ ಆ ಕಾರಣಗಳಿಂದಾಗಿ ಅವರಲ್ಲಿಯೂ ಕೀಳುಭಾವನೆ, ವಿಕೃತಿಯು ನಿರ್ಮಾಣವಾಗುವುದೆಂಬ ಸಾಧ್ಯತೆಯನ್ನು ನಿರಾಕರಿಸುವುದಕ್ಕೆ ಬರುತ್ತದೆಯೇ? ದುಷ್ಟ, ವ್ಯಸನಿ, ಪಶುಸ್ವರೂಪಿ, ಅಹಂಕಾರಿಯಾದಂಥ ತಂದೆಯಿಂದ ಮಗನನ್ನು ದೂರ ಮಾಡುವುದು ತಾಯಿಯ ಮುಖ್ಯ ಕರ್ತವ್ಯ. ಇಂಥ ವಿಚಾರವನ್ನು ‘ಮಾತೃತ್ವ ಉತ್ಕೃಷ್ಟ’ದ ಉದಾಹರಣೆಯಾಗಿ ಒಪ್ಪಬೇಕಾದಂಥ ತಯಾರಿಯೊಂದನ್ನು ಸಮಾಜವು ರೂಪಿಸಿಕೊಳ್ಳಬೇಕಾದ್ದು ಅವಶ್ಯ. ಸದಾ ಕಲಹಮಯವಾಗಿರುವ ವಾತಾವರಣದಲ್ಲಿ ಸಮಾಜವು ಮಕ್ಕಳ ಆರೋಗ್ಯ ಸ್ವಾಸ್ಥ್ಯತೆಯ ಬೆಳವಣಿಗೆಯನ್ನು ಅಪೇಕ್ಷಿಸುವುದರಲ್ಲಿ ಯಾವ ಅರ್ಧವೂ ಇರುವುದಿಲ್ಲ. ಹಾಗಾಗಿ ಸಂತಾನದ ಕಾರಣವನ್ನು ಮುಂದೆ ಮಾಡಿ ವಿಚ್ಛೇದನದಿಂದ ಮಕ್ಕಳನ್ನು ಪೋಷಿಸುವ ಸಮಸ್ಯೆಯು ಉದ್ಭವವಾಗಬಹುದು. ಮಕ್ಕಳು ಬೇವಾರೀಶ್‌ಗಳೂ (ದಿಕ್ಕಿಲ್ಲದವರು), ನಿರಾಧಾರರೂ ಆಗುತ್ತಾರೆ ಎಂಬ ಭೀತಿಯು ಉಂಟಾಗುತ್ತದೆ. ಹಾಗಾಗಿ ವಿಚ್ಛೇದನದ ವಿಚಾರವನ್ನು ಮನಸ್ಸಿನಲ್ಲಿ ತರಬಾರದು ಎಂದು ನಿಶ್ಚಿತವಾಗಿ ಹೇಳುವುದು ಸಮರ್ಧನೀಯವೆನಿಸುವುದಿಲ್ಲ.
ಕಾಯಿದೆಯ ಅನುಸಾರವಾಗಿ ಗಮನಿಸಬೇಕಾದ ಸರ್ವೆಸಾಧಾರಣಾ ಅಂಶವೆಂದರೆ, ಯಾವ ಪಕ್ಷವು ದೋಷಿ ಎನಿಸುತ್ತದೆಯೋ ಅಥವಾ ನ್ಯಾಯಾಲಯವು ನಿರ್ಧರಿಸುತ್ತದೆಯೋ ಅವರುಗಳಿಗೆ ಮಕ್ಕಳ ಪಾಲಕತ್ವವನ್ನು ಕೊಡಬಾರದು. ನಿರ್ದೋಷಿಯಾದ ವ್ಯಕ್ತಿಗೇ ಮಕ್ಕಳನ್ನು ಒಪ್ಪಿಸಬೇಕು ಮತ್ತು ಅವರ ಪಾಲಕತ್ವದ ವೆಚ್ಚವನ್ನೆಲ್ಲ ದೋಷಿಯಿಂದ ಮಾಡಿಸಬೇಕು. ಈ ಪದ್ಧತಿಯು ಯೋಗ್ಯವೆನಿಸುವುದು. ಅದಕ್ಕೆ ಬದಲಾಗಿ ಇಬ್ಬರೂ ಖರ್ಚಿನ ಭಾರವನ್ನು ಯೋಗ್ಯ ಪ್ರಮಾಣದಲ್ಲಿ ಹೊರುವಂಥ ನ್ಯಾಯವನ್ನು ಹೇಳುವ ಅಗತ್ಯವಿಲ್ಲ. ಸಮಾಜದ ಘಟಕವಾಗಿ ನಿರ್ದೋಷಿ ವ್ಯಕ್ತಿ ಸ್ತ್ರೀಯಾಗಿದ್ದರೂ ಪಾಲಕಳಾಗಲು ಸಾಧ್ಯವಿದೆ. ಪಾಲಕತ್ವದ ಹಕ್ಕನ್ನು ಕಾಯಿದೆಬದ್ಧವಾಗಿ ಸ್ತ್ರಿಯರಿಗೆ ಒದಗಿಸುವ ವಿಷಯದಲ್ಲಿ ವಿಚ್ಛೇದನ ಕಾಯಿದೆಗಳು ತಪ್ಪು ಮಾಡಿದರೂ ಕೂಡ ಮಕ್ಕಳ ದೃಷ್ಟಿಯಿಂದ ಅದು ಲಾಭದಾಯಕವೇ ಆಗುತ್ತದೆ. ಅಶಿಕ್ಷಿತಳೂ ವ್ಯಾವಹಾರಿಕ ಜ್ಞಾನ ಇಲ್ಲದವಳೂ ಆದ ಸ್ತ್ರೀಯು ಮಕ್ಕಳ ಪಾಲನೆ-ಪೋಷಣೆಯಲ್ಲಿ ದಕ್ಷತೆಯನ್ನು ತೋರಿಸುವುದಕ್ಕೆ ಸಾಧ್ಯವಿಲ್ಲ ಎಂಬುದು ತಪ್ಪು ತಿಳಿವಳಿಕೆಯಾಗಿದೆ.
ಮೂರನೆಯ ಅನುಮಾನ ಎಂದರೆ, ವಿಚ್ಛೇದನ ಪಡೆದ ಸ್ತ್ರೀಯು ಪರಾವಲಂಬಿ ಮತ್ತು ನಿರ್ಗತಿಕಗಳಾಗುತ್ತಾಳೆ, ಅವಳಿಗೆ ತವರು ಮನೆಯೂ ಇಲ್ಲ; ಮಾವನ ಮನೆಯೂ ಇಲ್ಲ. ಇಂಥ ಆಧಾರಹೀನ ಸ್ಥಿತಿಯಲ್ಲಿ ಜೀವನವನ್ನು ನಡೆಸಬೇಕಾಗಿ ಬರುತ್ತದೆ.  ಹಾಗಾಗಿ ಪತಿಯಿಂದ ವಿಭಕ್ತಳಾಗುವ ನಿರ್ಣಯವನ್ನು ಸ್ತ್ರೀಯರು ಕೈಗೊಳ್ಳುವುದು ಸುಖದಾಯಕ ನಿರ್ಣಯವೆಂದು ಎನಿಸುವುದಿಲ್ಲ. ಈ ಬಗೆಯ ಭೀತಿಯೂ ನಿರಾಧಾರವಾದುದೇ ಹೌದು. ಕಾರಣ ಬಹುತೇಕ ಹೆಣ್ಣುಮಕ್ಕಳ ತಂದೆ-ತಾಯಿಗಳು ಮಗಳ ಮದುವೆ ಮಾಡಿ ಮುಗಿಸಿದ ಅನಂತರ ‘ಕೊಟ್ಟ ಮನೆಯಲ್ಲಿಯೇ ಅವಳು ಸತ್ತರೂ ನಡೆದೀತು; ಆದರೆ ತವರಿಗೆ ಮಾತ್ರ ಹಿಂತಿರುಗಿ ಬರುವುದು ಬೇಕಾಗಿಲ್ಲ. ತವರು ಮನೆಯು ಕೇವಲ ನಾಲ್ಕು ದಿನಗಳದಷ್ಟೆ, ಮಾವನಮನೆ (ಪತಿ)ಯೇ ನಿಜವಾಗಿಯೂ ಆಧಾರವು ಅವಳಿಗೆ’ ಎಂಬ ಪರಂಪರಾಗತ ತತ್ತ್ವಗಳ ಮೂಲಕವೇ ಅವಳನ್ನು ನೋಡುತ್ತಿದ್ದಾರೆ. ಗಂಡನು ಬಿಟ್ಟು ಬಿಟ್ಟ ವಿವಾಹಿತ ಹೆಣ್ಣು ತಂದೆ-ತಾಯಿ, ಸಹೋದರ-ಸಹೋದರಿಯರು, ಅತ್ತಿಗೆ, ಸಹೋದರಿ-ಭಾವ, ಮಾವ-ಅತ್ತೆಯರೇ ಮೊದಲಾಗಿ ಯಾವ ಸಂಬಂಧಿಕರಿಗೂ ಹತ್ತಿರದವಳು ಎನಿಸುವುದಿಲ್ಲ. ಹಾಗಾಗಿ ಪರಂಪರಾಗತ ವಿಚಾರಗಳ ಅನುಸಾರ ವಿಭಕ್ತಳಾದ ಮೇಲೆ ಬಹಳೇ ದಯನೀಯ ಸ್ಥಿತಿಯು ಬರುತ್ತದೆ ಅವಳಿಗೆ. ಇಂಥ ವಿಚಾರಗಳಿಂದ ಗ್ರಸ್ತಳಾಗಿ ವಿಚ್ಛೇದನ ಪಡೆಯುವ ವಿಚಾರವು ಗಂಡನಿಗೆ ಇದ್ದರೂ ಪತ್ನಿಯಾದವಳು ಶೋಷಿತಳಾಗಿ, ದೀನಳಾಗಿ, ಪತಿಯೊಂದಿಗೆ ಇರಬೇಕಾಗುತ್ತದೆ. ಸ್ತ್ರೀಯು ಮೂಲತಃ ದುರ್ಬಲೆ ಮತ್ತು ಅನಾಥಳಲ್ಲ ಎಂಬುದನ್ನು ಲಕ್ಷ್ಯಕ್ಕೆ ತೆಗೆದುಕೊಳ್ಳದೆಯೇ ಅವಳ ಬಗ್ಗೆ ಚಿಂತನೆ ಮಾಡಲಾಗುತ್ತದೆ. ಕೇವಲ ಹೊಟ್ಟೆಗೋಸ್ಕರ ತನಗೆ ಅಪ್ರಿಯವಾದ ಮದುವೆಯ ಸಂಕೋಲೆಯಲ್ಲಿ ಸಿಕ್ಕಿಬೀಳುವುದಕ್ಕಿಂತ ಸ್ವತಂತ್ರಳಾಗಿದ್ದೇ ಆತ್ಮವಿಶ್ವಾಸದಿಂದ ಬದುಕುವುದು  ಸುಖದಾಯಕವಾಗುವಂಥ ಸಂಗತಿ. ಅಲ್ಲದೆ ಆಸ್ತಿ ಮತ್ತು ಸಂಪತ್ತಿನಲ್ಲಿ ಭಾಗ ದೊರೆಯುವಂಥ ಸೌಲಭ್ಯವೂ ಇರುವುದರಿಂದ ಆ ದಿಶೆಯಲ್ಲಿ ಅವಳು ಪ್ರಯತ್ನಿಸುವುದು ಉಚಿತವೆನಿಸುತ್ತದೆ. ಯೋಗ್ಯವಾದ ಶಿಕ್ಷಣ, ಸಾಕಷ್ಟು ಅವಕಾಶ ಮತ್ತು ಅರ್ಧೋತ್ಪಾದಕ ಕ್ಷೇತ್ರದಲ್ಲಿ ಸಹಭಾಗಿತ್ವ ಇವುಗಳು ಲಭ್ಯವಾದರೆ ಸ್ತ್ರೀಯರು ಪುರುಷರು, ಪತಿ ಎಂಬ ಸಂಬಂಧ (ಯಾರು ನಿರುಪಯುಕ್ತ ಎಂದೆನಿಸಿ ಅವನಿಂದ ವಿಭಕ್ತಳಾಗಲು ಇಚ್ಚಿಸುವರೋ ಅಂಥವರು) ಇಲ್ಲದೆಯೂ ಮನುಷ್ಯಳೆಂಬಂತೆ ಜೀವನವನ್ನು ಉಪಭೋಗಿಸಬಲ್ಲಳು. ಅದರಂತೆಯೇ ವಿಧವಾ ಸ್ತ್ರೀಯರು ಪುರುಷರ ಸಹಾಯವಿಲ್ಲದೆಯೂ ಬದುಕಲಾರರೆ? ಅಷ್ಟೇ ಅಲ್ಲ ಮಕ್ಕಳು ಮರಿಗಳನ್ನು ಸಾಕಿ, ಸಲುಹಿ ಕೌಟುಂಬಿಕ ಜವಾಬ್ದಾರಿಯನ್ನು ನಿರ್ವಹಿಸುವ ಸಾಮರ್ಥ್ಯವನ್ನು ಉಳ್ಳವರಾಗಿರುತ್ತಾರೆ. ಹಾಗಾಗಿ ವಿಚ್ಛೇದನ ಪಡೆಯುವುದರಿಂದ ಸ್ತ್ರೀಯರು ಅನಾಥರಾಗುತ್ತಾರೆ, ಅವರ ಮಕ್ಕಳು ಬೀದಿಗೆ ಬೀಳುತ್ತಾರೆ ಮತ್ತು ಪರಾವಲಂಬಿಗಳಾಗುವುದರಿಂದ ಅವರ ಸ್ಥಿತಿಯು ಅತ್ಯಂತ ದಯನೀಯವಾಗುತ್ತದೆ ಎಂಬಂಥ ವಿಚಾರಗಳನ್ನು ಹೇಳುವುದರಲ್ಲಿ ಇನ್ನು ಯಾವ ಅರ್ಧವೂ ಇಲ್ಲ. ಸ್ತ್ರೀಯರ ಜೀವನ ಸುಖಕರವಾಗಬೇಕಾದ್ದು ಜರೂರಿನ ಕಾರ್ಯ ಎಂಬ ಮೂಲ ವಿಚಾರದ ಮೇಲೆಯೇ ವಿಚ್ಛೇದನ ಕಾಯಿದೆಯು ರೂಪಿತವಾಗಿದೆ. ಕುಟುಂಬ ಸ್ವಾಸ್ಥ್ಯ ಮತ್ತು ಸಾಮಾಜಿಕ ಸ್ಥೈರ್ಯ ಇವುಗಳಿಗೆ ಅದು ಪರಿಣಾಮಕಾರಿ ಪೋಷಣೆಯೇ ಆಗುವುದು.
ವಿಚ್ಛೇದನ ಪಡೆಯುವುದಕ್ಕೆ ಸಾಧ್ಯವಾಗಬೇಕು ಎಂಬ ಕಾರಣಕ್ಕಾಗಿ ಕಾಯಿದೆಯನುಸಾರ ಅದನ್ನು ಕ್ರಮಬದ್ಧಗೊಳಿಸಿದ್ದರಿಂದ, ವಿಚ್ಛೇದನ ಪಡೆಯಲಿಚ್ಚಿಸುವವರ ಸಂಖ್ಯೆ ನಿಧಾನವಾಗಿ ಹೆಚ್ಚಾಗುತ್ತಲಿದೆ. ಆದಾಗ್ಯೂ ಕಾಯಿದೆಯ ಮೂಲಕ ವಿಚ್ಛೇದನ ಪಡೆಯುವ ಸಾಧ್ಯತೆ ಇದ್ದರೂ ವಿಚ್ಛೇದಿತ ಸ್ತ್ರೀಯು ಸಾಮಾಜಿಕ ದೂಷಣೆಗೆ ಪಾತ್ರಗಳಾಗುತ್ತಲೇ ಇದ್ದಾಳೆ. ವಿಚ್ಛೇದನ ಪಡೆಯುವ ಸ್ತ್ರೀಯಲ್ಲಿ ಏನೋ ದೋಷವಿರುವುದೆಂದು ಎಲ್ಲರ ಸರ್ವೆಸಾಮಾನ್ಯವಾದ ತಿಳಿವಳಿಕೆ, ಹಾಗೆಯೇ ವಿಚ್ಛೇದನ ಪಡೆಯುವ ಸ್ತ್ರೀಯ ಕಡೆಗೆ ಭೀತಿಯುಕ್ತವಾದ ಅನಾದರಣೆಯಿಂದಲೋ ಇಲ್ಲವೆ ಅತ್ಯಂತ ದಯೆದಾಕ್ಷಿಣ್ಯದಿಂದಲೋ ನೋಡಲಾಗುತ್ತಿದೆ. ವಿಚ್ಛೇದನದ ವಿಷಯವನ್ನು ಕುರಿತಂತೆ ಮುಕ್ತ ಚರ್ಚೆಯು ಬಹಳವಾಗಿ ನಡೆಯುತ್ತಿಲ್ಲ. ಅಲ್ಲದೆ ಅದನ್ನು ವಿಚ್ಛೇದಿತ ಸ್ತ್ರೀಯೆದುರು ಮಾಡುವುದಕ್ಕೂ ಇಷ್ಟ ಪಡುವುದಿಲ್ಲ. ಹಿಂದೂ ವಿವಾಹಿತ ಸ್ತ್ರೀಯರು ಇಂದಿಗೂ ವಟ ಸಾವಿತ್ರಿಯ ವ್ರತವನ್ನು ಮಾಡುತ್ತಾ ‘ಜನುಮ ಜನುಮದಲ್ಲೂ ನನಗೆ ಇವರೇ ಪತಿಯಾಗಲಿ’ ಎಂಬುದಾಗಿ ಮನಸ್ವೀ ಪ್ರಾರ್ಧನೆ ಮಾಡುತ್ತಿದ್ದಾರೆ. ಹೀಗಿರುವ ಬಹುಸಂಖ್ಯಾತ ಸ್ತ್ರೀಯರ ಎದುರು ವಿಚ್ಛೇದನ ಪಡೆಯುವ ಸ್ತ್ರೀಯು ದೋಷಿ ಮತ್ತು ನಿಯಮವನ್ನು ಮೀರಿದಂಥ ಬಂಡುಗಾತಿಯಾಗಿ ಕಾಣಿಸುತ್ತಾಳೆ.  ಹಾಗಾಗಿ ಇಂಥ ಸ್ತ್ರೀಯರ ಬಗ್ಗೆ ಬಹುತೇಕವಾಗಿ ಸಾಮಾಜಿಕ ಮ್ಯಾನ್ಯತೆಯ ದೃಷ್ಟಿಕೋನವೊಂದನ್ನು ಸ್ವೀಕರಿಸಲಾಗುವುದಿಲ್ಲ. ಇತರೆ ಸ್ತ್ರೀಯರಂತೆ ಅರಿಷಿನ-ಕುಂಕುಮ, ಗೌರೀ ಪೂಜೆ, ಮಡಿಲು ತುಂಬುವಂಥ ಕಾರ್ಯಕ್ರಮಗಳಲ್ಲಿ ಅಂಥವರೇನಾದರೂ ಉಪಸ್ಥಿತರಾಗಿದ್ದರೆ ಅವರ ಬಗ್ಗೆ ಕೋಪವು ವ್ಯಕ್ತವಾಗುವುದುಂಟು. ಅಲ್ಲದೆ ಅವರ ಚಾರಿತ್ರ್ಯದ ಸಂಬಂಧವಾಗಿ ಶಂಕೆ ವ್ಯಕ್ತಪಡಿಸುವುದಕ್ಕೂ ಸಮಾಜವು ಹಿಂದೆಮುಂದೆ ನೋಡುವುದಿಲ್ಲ. ವಿಚ್ಛೇದನದಂಥ ಗಂಭೀರ ಸಂಗತಿಯನ್ನು ಕೂಡ ಲಕ್ಷ್ಯಕ್ಕೆ ತೆಗೆದುಕೊಂಡಿರುವಂಥ ಗಂಭೀರ ಜವಾಬ್ದಾರಿಯನ್ನು ವಿವಾಹಿತ ಸ್ತ್ರೀಯರ ಮೇಲೆಯೇ ಅಂದರೆ ಪತ್ನಿಯ ಮೇಲೆಯೇ ಹಾಕಲಾಗುತ್ತದೆ. ಅವರೇ ವಿಚ್ಛೇದನದ ಸರದಿ ಬರುವವರೆಗೂ ಸಹನೆಯಿಂದ ಇರಬೇಕು. ಅದು ಸಾಧ್ಯವಾಗಲೇಬಾರದು ಎಂಬ ದೃಷ್ಟಿಯಿಂದ ಮಾನಸಿಕ ಮತ್ತು ದೈಹಿಕ ದೌರ್ಜನ್ಯ, ಪೀಡನೆ ಮತ್ತು ದಯನೀಯ ಸ್ಥಿತಿಗಳೆಲ್ಲವನ್ನು ಸಹಿಸುತ್ತ ಬದುಕಿರಬೇಕು ಎಂಬುದು ಸಮಾಜದ ಅಪೇಕ್ಷೆ. ಆ ಕಾರಣದಿಂದ ವಿಚ್ಛೇದನದ ವಿಷಯವಾಗಿ ಸ್ತ್ರೀಯರಲ್ಲಿ ಭೀತಿ ಉಂಟಾಗುತ್ತದೆ. ಆದರೆ ಇಂಥ ಭೀತಿ ಪುರುಷರಿಗೂ ಇರಬೇಕು ಎಂಬಂಥ ಸಮಾನ ಸಮಾಜ ಧೋರಣೆಯು ಇಂದಿಗೂ ಸಾಧ್ಯವಾಗಿಲ್ಲ. ಇದರಲ್ಲಿಯೇ ಸ್ತ್ರೀಯರ ಮಾನಹಾನಿ ಮತ್ತು ದುರ್ದೈವಗಳು ಇರುವುದು. ಸುಶಿಕ್ಷಿತರು ಮತ್ತು ಸುಸಂಸ್ಕೃತರು ಎಂದು ತಿಳಿಯಲ್ಟಟ್ಟ ವ್ಯಕ್ತಿಗಳೂ ಕೂಡಾ ಈ ರೀತಿಯಲ್ಲಿಯೇ ಯೋಚಿಸುತ್ತಿರುವುದು ಸ್ಪಷ್ಟವಾಗಿ ಕಂಡುಬರುತ್ತಿರುವಂಥ ಸಂಗತಿ. ಈ ಬಗೆಯ ಆಲೋಚನೆಯಲ್ಲಿ ಈ ಕೆಳಗಣ ಮೂರು ಕಾರಣಗಳು ಇವೆ:
ಮೊದಲನೆಯ ಕಾರಣವೆಂದರೆ, ಸ್ತ್ರೀಯರಿಗೆ ವಿವಾಹವು ಆವಶ್ಯಕವಾದ ಸಂಗತಿ ಎಂಬದಾಗಿ ಭಾವಿಸಿರುವುದು. ಅದಕ್ಕೆ ಸಮರ್ಧನೆಯೂ ಹೀಗಿದೆ, ಭಾರತೀಯರಲ್ಲಿ ಅವಿವಾಹಿತ ಸ್ತ್ರೀಯು ಮುಕ್ತವಾಗಿ ಅವಿವಾಹಿತ ಪುರುಷನಂತೆ ಲೈಂಗಿಕ ಸುಖವನ್ನು ಪಡೆಯುವ ಸಾಧ್ಯತೆಗಳಿಲ್ಲ. ವೇಶ್ಯೆಯರ ಬಳಿಗೆ ಹೋಗುವ ಪುರುಷರಲ್ಲಿ ಬಹಳಷ್ಟು ಹೆಚ್ಚು ಸಂಖ್ಯೆಯವರು ಅವಿವಾಹಿತರೇ. ವಿವಾಹದ ನಂತರದಲ್ಲಿಯೇ ನಿಜವಾದ ಅರ್ಧದಲ್ಲಿ ಸ್ತ್ರೀಯರು ಲೈಗಿಂಕ ಸುಖದ ಅನುಭವವನ್ನು ಪಡೆಯಬಹುದಾಗಿದೆ. ವಿವಾಹಾನಂತರದಲ್ಲಿ ಇಂಥ ಸುಖವು ಸಿಕ್ಕುತ್ತದೆ; ಆದರೆ ವಿಚ್ಛೇದನದಿಂದ ಅದರೆಡೆಗೆ ಬೆನ್ನು ತಿರುಗಿಸಬೇಕಾಗುವುದು ಅನಿವಾರ್ಯ. ಹಾಗೆ ಮಾಡುವುದಕ್ಕೆ ಸ್ತ್ರೀಗೆ ಸಾಧ್ಯವಿಲ್ಲ. ಕಾರಣ ಅವಳಿಗೆ ಪುನರ್ವಿವಾಹದ ಅವಕಾಶವಿಲ್ಲದಿರುವುದು. ಪರಿಣಾಮವಾಗಿ ಲೈಂಗಿಕ ಸುಖವಿಲ್ಲದೆಯೂ ಅವಳು ಬದುಕಬಲ್ಲಳು ಎಂಬ ಭಾವನೆಯು ಇಲ್ಲವಾಗಿದೆ. ಸಮಾಜದಲ್ಲಿ ಸರ್ವೆಸಾಮಾನ್ಯವಾಗಿ ಬಹುಸಂಖ್ಯಾತ ಜನರ ಧೋರಣೆಯು ಇದೇ ಆಗಿದೆ.
ಎರಡನೆಯ ಕಾರಣವೆಂದರೆ ಇಂದಿಗೂ ವಿವಾಹವನ್ನು ಒಂದು ಪವಿತ್ರ ಸಂಸ್ಕಾರವೆಂದು ಒಪ್ಪಿಕೊಂಡಿರುವಂಥ ಸಮಾಜ. ಅದರಿಂದಾಗಿ ವಿಚ್ಛೇದನ ಕಾಯಿದೆಯನುಸಾರ ಕರಾರು ಮಾಡಲಾಗಿದ್ದರೂ ವಿಶೇಷತಃ ಸ್ತ್ರೀಯರು ವಿವಾಹದ ಪಾವಿತ್ರ್ಯವನ್ನು ರಕ್ಷಿಸಬೇಕು ಎಂಬುದೇ ಸಮಾಜದ ತೀವ್ರ ಇಚ್ಛೆ. ಅಂದರೆ ಪತಿಯನ್ನು ಪರಮೇಶ್ವರನೆಂದು ಭಾವಿಸಿ ವಿವಾಹದ ಪವಿತ್ರ ಬಂಧನದಿಂದ ಇರುವುದರಲ್ಲಿಯೇ ಅವಳಿಗೆ ಹಿತವಿದೆ ಎಂಬ ಭೂಮಿಕೆಯೇ ಸ್ವೀಕೃತವಾಗಿದೆ. ಅಲ್ಲದೆ ೧೯೫೫ ವಿವಾಹ ಕಾಯಿದೆಯ ಪ್ರಕಾರ ವಿವಾಹವು ಈ ಸಂಸ್ಕಾರದ ಹಿನ್ನೆಲೆಯನ್ನು ಬಿಟ್ಟು ಕರಾರಿನ ಭೂಮಿಕೆಯ ಕಡೆಗೆ ಹೊರಳಿಸಲಾಗಿದೆ ಎಂಬುದನ್ನು ಸ್ಪಷ್ಟಪಡಿಸಿದ್ದರೂ ಇಂದಿನವರೆವಿಗೂ ಈ ಕಾಯಿದೆಯು ವಿವಾಹವನ್ನು ಸಂಪೂರ್ಣವಾಗಿ ಕರಾರು (ಒಪ್ಪಂದ) ಎಂದು ಒಪ್ಪುವುದಕ್ಕೆ ಸಿದ್ಧವಿಲ್ಲ. ಹಾಗೆಯೇ ನೋಂದಣಿ (Registration) ವಿವಾಹ ಪದ್ಧತಿಯಲ್ಲಿಯೂ ಕೂಡ ಇದನ್ನು ಜನ್ಮ ಜನ್ಮದ ಸಂಬಂಧವಾಗಿಯೇ ಒಪ್ಪಿಕೊಳ್ಳಲಾಗಿದೆ. ನಪುಂಸಕತ್ವ, ನಾಲ್ಕು ವರ್ಷಗಳವರೆಗೆ ಬಿಟ್ಟು ಬಿಟ್ಟಿರುವುದು, ಏಳು ವರ್ಷಗಳವರೆಗೆ ನಾಪತ್ತೆಯಾಗಿರುವುದು, ಮಹಾ ರೋಗಿಷ್ಠ, ಪತಿಯು ಎರಡ ಅಥವಾ ಹೆಚ್ಚು ಮದುವೆ ಮಾಡಿಕೊಂಡವನಾಗಿರುವುದು, ಒಬ್ಬಳನ್ನು ಇಟ್ಟುಕೊಂಡಿರುವುದು, ಹೆಂಡತಿಯು ಒಂದೊಮ್ಮೆ ಬೇರೆಯವರಿಂದ ಇಟ್ಟುಕೊಂಡಿರುವಂಥವಳಾಗಿರುವುದು, ವೇಶ್ಯಾ ದಂಧೆಯನ್ನು ಮಾಡುತ್ತಿರುವುದು  ಇಂಥ ಕಾರಣಗಳನ್ನು ಮಾತ್ರವೇ ವಿಚ್ಛೇದನ ಕಾಯಿದೆಯು ಮುಖ್ಯವಾಗಿ ಪರಿಗಣಿಸುತ್ತದೆ. ಅಲ್ಲದೆ ಆ ಕಾರಣಗಳನ್ನು ಕೂಡಾ ಸಿದ್ಧಪಡಿಸಿ ತೊರಿಸಬೇಕು. ವಿವಾಹದಲ್ಲಿ ಸಂಸ್ಕಾರದ ಏನೆಲ್ಲ ಅಂಶಗಳು ಇವೆ.  ಹಾಗಾಗಿ ವಿಚ್ಛೇದನದಂಥ ಮಹತ್ವದ ವಿಷಯವು ಇದ್ದರೂ ಕೂಡ ಕಾಯಿದೆಯನ್ನು ಮೃದುವಾಗಿ (ಸ್ಥಿತಿ ಸ್ಥಾಪಕತ್ವದಂತೆ) ರೂಪಿಸಬೇಕಾಗಿದೆ. ವಿವಾಹ ವಿಚ್ಛೇದನವು ಸುಲಭವಾಗಿ ಆಗುವಂತಹದ್ದಲ್ಲ. ಅಲ್ಲದೆ ವಿಚ್ಛೇದನವನ್ನು ಕಾಯಿದೆ ಬದ್ಧವಾಗಿ ಮಾಡುವಂಥ ಪಂಚಗವ್ಯವು (ಹಾಲು, ಮೊಸರು, ತುಪ್ಪ, ಮೂತ್ರ, ಸಗಣಿ ಮಿಶ್ರಿತ ಆಕಳ ಜಿನಸು) ಕಹಿ ಮತ್ತು ನೀರಸವಾಗಿದೆ. ವಿಚ್ಛೇದನ ಸಂಬಂಧದ ನಿಯಮವು ಇಂದು ಮಾನವೀಯ ಆಧಾರದ ಮೇಲೆ ಸಡಿಲಗೊಳ್ಳಬೇಕಾದ್ದು ಅಗತ್ಯವಾದ ಅಂಶ.
ಮೂರನೆಯ ಕಾರಣವೆಂದರೆ, ಸಾರ್ವಜನಿಕವಾಗಿ ನಡೆಯುವಂಥ ವಿವಾಹದಲ್ಲಿ ನಿಜವಾದ ಅರ್ಧದ ಸಂಬಂಧವಿದ್ದಿರಲೇಬೇಕು ಎಂಬುದಾಗಿದೆ ಸಾಮಾಜಿಕ ಅಪೇಕ್ಷೆ. ಎಂತಲೇ ಆ ಪದ್ಧತಿಯೇ ಹೆಚ್ಚು ಭದ್ರವಾಗಿ ಇಂದಿಗೂ ಇರುವುದು. ನಿಜವಾಗಿಯೂ ಹೇಳಬೇಕೆಂದರೆ ಪತಿ-ಪತ್ನಿಯರಲ್ಲೂ ಇರುವಂಥದು ಅದೇ ಅಪೇಕ್ಷೆ. ಆದರೆ ಬೇರೆ ಬೇರೆಯಾದ ಅನೇಕ ಕಾರಣಗಳಿಂದಾಗಿ ಅವರಲ್ಲಿ ಮಾನಸಿಕ ಮಿಲನವು ಯಾವಾಗ ಆಗುವುದೇ ಇಲ್ಲವೋ ಆಗ ಪರಸ್ಪರರಲ್ಲಿ ತಿರಸ್ಕಾರವಷ್ಟೇ ಉಳಿಯುತ್ತದೆ. ಅಂಥ ಸಂದರ್ಭದಲ್ಲಿ ವಿಚ್ಛೇದನವು ಅಂಥ ಸಂಕೀರ್ಣ ನೆಲೆಯಿಂದ ಬಿಡುಗಡೆ ಪಡೆಯುವುದಕ್ಕೆ ಒಂದು ಉಪಕಾರಕ ಮಾರ್ಗವೆಂದು ಒಪ್ಪಿಕೊಳ್ಳಬಾರದೆ? ವಿವಾಹ ಸಂಬಂಧವು ಉಳಿಯಲೇ ಬೇಕು ಎಂದು ಆಗ್ರಹಿಸುವ ಸಮಾಜವು ಇಂಥ ಅಯಶಸ್ವಿ ವಿವಾಹಗಳನ್ನು ಸಂಪುಷ್ಟಗೊಳಿಸುವಂತಹ ಆವಶ್ಯಕತೆಗಳ ಕಡೆಗೂ ಲಕ್ಷ್ಯವನ್ನು ಹರಿಸ ಬೇಡವೇ? ಪತಿ-ಪತ್ನಿಯರು ಯಾವಾಗ ವಿಚ್ಛೇದನದ ಅನುಕೂಲತೆಯಿಂದ ಬೇರೆಬೇರೆಯಾಗಬಹುದೆಂದು ನಿಶ್ಚಯಿಸುತ್ತಾರೋ ಆಗ ದೋಷವು ಪತ್ನಿಯಲ್ಲಿಯೇ ಇದ್ದಿರಬೇಕು ಎಂದು ಹೇಳುವ ಬಹುಸಂಖ್ಯಾತ ಸಮಾಜ ಘಟಕದ ದೃಷ್ಟಿಕೋನದಲ್ಲಿ ಇರುವುದು ಇದೇ ತಿಳುವಳಿಕೆಯೆಂಬುದು ಅನುಭವಕ್ಕೆ ಬರುತ್ತದೆ.
೧೯೫೫ರ ಹಿಂದೂವಿವಾಹ ಕಾಯಿದೆಯಲ್ಲಿ ಇರುವ ಅನುಕೂಲತೆಗಳು ಬಹಳ ಯೋಗ್ಯವಾಗಿರುವುದಾದರೂ ನಪುಂಸಕತ್ವವನ್ನು ಸಿದ್ಧಪಡಿಸಿ ತೋರಿಸುವುದು ಬಹಳ ಕಷ್ಟದ ಕೆಲಸ. ಕಾಯಿದೆಯ ಅನುಸಾರವೇ ವಿಮೋಚನೆಯ ಫರ್ಮಾನು ಲಭ್ಯವಾದರೂ ಎರಡು ವರ್ಷಗಳ ಕಾಲ ತೊಳಲಾಡುತ್ತಾ ಇರಬೇಕಾಗುತ್ತದೆ. ಹಾಗೆಯೇ ವ್ಯಭಿಚಾರದಂಥ  ವಿಷಯದಲ್ಲಿ ಪೂರ್ಣವಾದ ಪುರಾವೆಯನ್ನು ಉಪಲಬ್ಧಗೊಳಿಸಿಕೊಳ್ಳುವುದು ಬಹಳ ತ್ರಾಸದಾಯಕವೇ ಹೌದು. ವಿಪರೀತ ಖರ್ಚು, ತೊಂದರೆ ಹಾಗೂ ಸಂಕೋಚದ ವಿಚಾರಗಳು ಮತ್ತು ವಿಳಂಬವಾಗಿ ನೀಡಲಾಗುವ ನಿರ್ಣಯ, ಇವುಗಳು ಕಾಯಿದೆಯ ವ್ಯಾಪ್ತಿಯಲ್ಲಿ ಅಧಿಕ ಪ್ರಮಾಣದಲ್ಲಿ ಗೋಚರಿಸುವ ಸಂಗತಿಗಳು. ವಿಚ್ಛೇದನ ಸಿಗುವವರೆಗೆ ಏನಿಲ್ಲವೆಂದರೂ ಸುಮಾರು ೭-೮ ವರ್ಷಗಳೇ ಹಿಡಿಯುವುದುಂಟು. ಕಣ್ಮರೆಯಾಗಿ ಹೋದ ಪತಿಗೋಸ್ಕರ ಏಳುವರ್ಷ ಕಾಯುವಂಥ ಸಂಗತಿಯು ಯೋಗ್ಯವಾದುದೆನಿಸುವುದಿಲ್ಲ. ಮದುವೆಯಾದಾಗಿ ನಿಂದ ವಿಚ್ಛೇದನಕ್ಕೆ ಅರ್ಜಿಯನ್ನು ಸಲ್ಲಿಸುವವರೆಗೆ ಪತಿಯು ಎಷ್ಟು ಆಸ್ತಿಯನ್ನು ಗಳಿಸಿರುತ್ತಾನೋ ಅದರಲ್ಲಿ ಅರ್ಧ ಭಾಗವನ್ನು ವಿಚ್ಛೇದನ ಪಡೆಯುವ ಸ್ತ್ರೀಗೆ ನೀಡುವಂತಹ ಹಕ್ಕನ್ನು ಕಾಯಿದೆಯಲ್ಲಿ ಅಳವಡಿಸಬೇಕು. ಇಲ್ಲದಿದ್ದರೆ ವ್ಯಸನಿಯೂ, ಮನೆಹಾಳನೂ ಆದ ಗಂಡನು ಎಲ್ಲಾ ಆಸ್ತಿಯನ್ನು ಹಾಳು ಮಾಡುವಂಥ ಭೀತಿ ಇರುತ್ತದೆ. ವಿಚ್ಛೇದಿತ ಸ್ತ್ರೀಗೆ ದೊರಕುವುದು ಜೀವನಾಂಶದ ತುಣುಕಷ್ಟೆ. ಅದರಲ್ಲಿಯೇ ಅವಳು ತನ್ನ ಮತ್ತು ತನ್ನ ಮಕ್ಕಳು ಮರಿಗಳ ನಿರ್ವಹಣೆಯನ್ನು  ಮಾಡಬೇಕಾಗುತ್ತದೆ. ಹಾಗಾಗಿ ವಿಚ್ಛೇದನದಿಂದ ಆರ್ಥಿಕ ಸಂಕಷ್ಟವು ನಿರ್ಮಾಣವಾಗುವುದು ಮತ್ತು ಅದರಿಂದ ಮಕ್ಕಳ ಬದುಕು ಕಷ್ಟಕರ ವಾಗುತ್ತದೆ.
ವಿಚ್ಛೇದನ ಕೇಳುತ್ತಿರುವ ಸ್ತ್ರೀಯರಲ್ಲಿ ಸುಶಿಕ್ಷಿತರ ಪ್ರಮಾಣವೇ ಹೆಚ್ಚು. ಇದರಲ್ಲಿ ಶಿಕ್ಷಣದ ದೋಷವಿಲ್ಲ, ಸ್ತ್ರೀಯರು ಜಾಗೃತರಾಗಿರುತ್ತಾರೆ ಅಷ್ಟೆ. ಪುರುಷರ ಮೋಹ ಜಾಲದಿಂದ ಸ್ತ್ರೀಯು ಬಂಧ ಮುಕ್ತಳಾಗಲು ನೋಡುತ್ತಿದ್ದಾಳೆ. ವಿಚ್ಛೇದನ ಕೇಳುವಲ್ಲಿ ಶಿಕ್ಷಣದ ದುರಭಿಮಾನವೋ ಅಥವಾ ಶಿಕ್ಷಣ ಪದ್ಧತಿಯ ದೋಷವೋ ಇಲ್ಲ. ನಿಷ್ಪ್ರೇಮವಾದ ವೈವಾಹಿಕ ಜೀವನ ಮತ್ತು ಶೋಷಣಾಯುಕ್ತ ಸಂಬಂಧಗಳಲ್ಲಿಯೇ ಬದುಕುವುದಕ್ಕಿಂತ ಅದರಿಂದ ಮುಕ್ತಿ ಪಡೆಯುವುದಕ್ಕೆ ವಿಚ್ಛೇದನೆಯ ಮಾರ್ಗವನ್ನು ಸ್ವೀಕರಿಸುವುದು ಅತ್ಯಂತ ಯೋಗ್ಯವೆಂದು ಒಪ್ಪಬಹುದಾಗಿದೆ.  ನಮ್ಮ ದೇಶದಲ್ಲಿ ಇಂದಿಗೂ ಯಾವ ಸ್ತ್ರೀಯರು ವಿಚ್ಛೇದನವನ್ನು ಕೇಳಬೇಕಾಗಿದೆಯೋ ಅವರು ಇಂಥ ಸಾಮಾಜಿಕ ಒತ್ತಡದಲ್ಲಿ ಸಿಲುಕಿದ್ದಾರೆ. ಹಾಗಾಗಿ ಪರಂಪರೆಯ ಪ್ರಭಾವದ ಮುಸುಕನ್ನು ಝಾಡಿಸಿ ದೂರ ಎಸೆಯುವುದಕ್ಕೆ ಸಾಧ್ಯವಾಗುತ್ತಿಲ್ಲ. ಅಲ್ಲದೆ ಮಕ್ಕಳು ಮರಿಗಳ ಭಾವೀ ಜೀವನವು ನಾಶವಾಗುವುದು ಎಂಬ ಮಾನಸಿಕವಾದ ಭೀತಿ ಮತ್ತು ಸಂಬಂಧಿಗಳೆಲ್ಲರಿಂದ ಇಂಥ ನಿರ್ಣಯದಿಂದ ಹಿಂದಕ್ಕೆ ಸರಿಯಬೇಕೆಂಬ ಒತ್ತಾಯ ಪೂರ್ವಕವಾಗಿ ಬರುವಂತಹ ಸಲಹೆಯೂ ಉಂಟು. ಆ ದಿಶೆಯಲ್ಲಿ ಬೇರೆ ಯಾವ ಬಗೆಯ ಮಾರ್ಗದರ್ಶನವೂ ಸಿಕ್ಕುವುದಿಲ್ಲ. ಆ ಹಿನ್ನಲೆಯಿಂದಾಗಿ ಸ್ತ್ರೀಯ ವ್ಯಕ್ತಿ ಸ್ವಾತಂತ್ರ್ಯವನ್ನು ಮಾನ್ಯ ಮಾಡಿದ ಮೇಲೆ ಅವಳ ಅಧಿಕಾರವೂ ಅಬಾಧಿಕವಾಗಿ ಇರಬೇಕಾದ್ದು ಅವಶ್ಯ.
ಭಾರತೀಯ ಸ್ತ್ರೀ-ಜೀವನ : ೨. ಇಂದಿನ ಸ್ತ್ರೀ-ಜೀವನ – ಹಿಸುಕಿ ಹಾಕುತ್ತಿರುವ ವೈಧವ್ಯ ಮತ್ತು ಮೈಚೆಲ್ಲಿ ವಿರಮಿಸುತ್ತಿರುವ ಸಮಾಜ
ಹಿಸುಕಿ ಹಾಕುತ್ತಿರುವ ವೈಧವ್ಯ ಮತ್ತು ಮೈಚೆಲ್ಲಿ ವಿರಮಿಸುತ್ತಿರುವ ಸಮಾಜ
ಸುಶೀಲ ಬಾಟ್ ಎಂಬಾಕೆ ಗಾರಗೋಟಿಯಲ್ಲಿದ್ದಂಥ ಒಬ್ಬಳು ವಿಧವೆ. ಅವಳನ್ನು ವಿಧವಾ ಹೆಂಗಸು ಎನ್ನುವುದಕ್ಕಿಂತ ತರುಣಿ ಎಂದು ಹೇಳುವುದೇ ಹೆಚ್ಚು ಉಚಿತ. ಹತ್ತು ವರ್ಷದೊಳಗಿನ ಮೂರು ಮಕ್ಕಳು ಅವಳಿಗೆ. ಗಂಡನೋ ಕುಡುಕ, ಹೆಂಡದ ವ್ಯಸನದಲ್ಲಿಯೇ ಬದುಕಿದ್ದನು ಹಾಗೂ ಸತ್ತೂ ಹೋದನು! ಅವನ ಸಾವಿನಿಂದ ಆಕೆಗೆ ಆಕಾಶವೇ ಕಳಚಿ ಬಿದ್ದಂತಾಯಿತು, ಅಲ್ಲದೆ ಸುಶೀಲಳಿಗೆ ಬೇರೆ ಯಾವುದೇ ಆಧಾರವೂ ಇರಲಿಲ್ಲ. ಇನ್ನು ಮಕ್ಕಳನ್ನು ಸಾಕುವುದಾದರೂ ಹೇಗೆ? ಈ ಪ್ರಶ್ನೆಯು ಗಂಡನ ಸಾವಿನ ದುಃಖ ಕ್ಕಿಂತಲೂ ಅಧಿಕ ದುಃಖವನ್ನು ತರುವಂತಹದ್ದಾಗಿತ್ತು! ಸಂಬಂಧಿಗಳಿಂದ ಒಣ ಉಪದೇಶ ಮತ್ತು ಶಾಬ್ದಿಕ ಸಹಾನೂಭೂತಿ, ಉಳಿದಂತೆ ಯಾವ ಆಧಾರವು ಸಿಕ್ಕದ್ದರಿಂದ ಅವಳಿಗೆ ಚಿಂತೆಯು ತೀವ್ರವಾಗಿ ಬಾಧಿಸಲಾರಂಭಿಸಿತು. ಹಾಗಾಗಿ ನಿಯಮಿತವಾಗಿ ನಮ್ಮಲ್ಲಿಗೆ ಬರುತ್ತಿದ್ದಳು. ಮೊದಲಿಗೆ ಸರ್ಕಾರಿ ಮೆಸ್ಸೊಂದರಲ್ಲಿ ಅಡುಗೆ ಕೆಲಸವನ್ನು ಕೊಡಿಸಿದೆವು. ಆದರೆ ನಾಲ್ಕು ತಿಂಗಳಲ್ಲಿ ಅದೂ ಕೈಬಿಟ್ಟು ಹೋಯಿತು. ಆದರೆ ಹೊಟ್ಟೆ ಹೊರೆಯಲೇ ಬೇಕಲ್ಲ; ಹೊಲದಲ್ಲಿ ಕೂಲಿ ಕೆಲಸಕ್ಕೆ ಹೋಗುತ್ತಿದ್ದಳು. ಮಕ್ಕಳೆಲ್ಲ ಚಿಕ್ಕವು, ಒಬ್ಬ ಮಗನನ್ನು ಕೊಲ್ಹಾಪುರದ ಅನಾಧಾಲಯದಲ್ಲಿಯೂ ಮತ್ತೊಬ್ಬನನ್ನು ಪಾಟಗಾಂವ್ ಎಂಬಲ್ಲಿನ ಆಶಮ ಶಾಲೆಯಲ್ಲಿಯೂ ಪ್ರಯತ್ನಪಟ್ಟು ಸೇರಿಸಿದಳು. ಅನಂತರ ಮೂರನೆಯ ಮಗ ಮತ್ತು ಎರಡು ಆಡುಗಳೊಂದಿಗೆ ಒಂದು ಚಿಕ್ಕ ಕೋಣೆಯಲ್ಲಿ ಜೀವನ ನಡೆಸಲಾರಂಭಿಸಿದಳು. ಅವಳ ಮುಖ್ಯ ಆಸೆಯೆಂದರೆ ಮಕ್ಕಳು ದೊಡ್ಡವಾಗುತ್ತವೆ, ಸುಖವನ್ನು ತರುತ್ತವೆ ಎಂಬುದಾಗಿತ್ತು.
ಹೀಗೆ ಸುಶೀಲೆಯಂಥ ಅನೇಕರು ನಮ್ಮ ಸಮಾಜದಲ್ಲಿ ಅತ್ಯಂತ ದಿಕ್ಕಿಲ್ಲದವರಾಗಿ ಮತ್ತು ದಯನೀಯವಾಗಿ ಬದುಕುತ್ತಿದ್ದಾರೆ. ಸಮಾಜದಲ್ಲಿ ವೈಧವ್ಯವು ದುರ್ಲಕ್ಷಿತ ಮತ್ತು ಕನಿಷ್ಠ ಸ್ಥಾನದ್ದಾಗಿ ಪರಿಣಮಿಸಿದೆ. ಆರ್ಥಿಕ ಪರಾವಲಂಬನೆ, ಮನೆಯಲ್ಲಿ ಯಾರಿಗೂ ಬೇಡವಾದ ವ್ಯಕ್ತಿಯನ್ನಾಗಿ ಮಾಡಿಬಿಟ್ಟಿದೆ. ಇದರಿಂದಾಗಿ ಅನೇಕ ವಿಧವೆಯರು ಮಾನಸಿಕವಾಗಿ ಒಳಗೊಳಗೇ ಬೇಯುತ್ತಲಿದ್ದಾರೆ. ಸುಶಿಕ್ಷಿತ ಮತ್ತು ಶಿಮಂತ ಕುಟುಂಬಗಳಲ್ಲಿನ ವಿಧವೆಯರು ಆರ್ಥಿಕ ಸಂಕಟಗಳನ್ನು ಮತ್ತು ನಿಂದನೆಗಳನ್ನು ಎದುರಿಸುವಂತಹ ಪರಿಸ್ಥಿತಿ ಬರುವುದಿಲ್ಲ. ಆದರೆ ಮಧ್ಯಮವರ್ಗೀಯ ಮತ್ತು ಸರ್ವೆಸಾಮಾನ್ಯ ಬಹುಸಂಖ್ಯಾತ ಕುಟುಂಬಗಳಲ್ಲಿ ವಿಧವಾ ಸ್ತ್ರೀಯರ ಸ್ಥಿತಿ ಮಾತ್ರ ಅತ್ಯಂತ ಚಿಂತಾಜನಕ. ವಿಧವೆಯರ ಪ್ರಶ್ನೆಗಳನ್ನು ವಿಚಾರ ಮಾಡುವಾಗ ಕೆಲವಾರು ವಿಶಿಷ್ಟವೂ ಪವಿತ್ರವೂ ಎಂದು ಮಾನ್ಯ ಮಾಡಿರುವ ನೆಲೆಗಳಲ್ಲಿ ವಿಧವೆಯರು ಬಹುದೊಡ್ಡ ಸಂಖ್ಯೆಯಲ್ಲಿ ನಲೆಸಿದ್ದಾರೆ ಎಂಬ ಸಂಗತಿ ಲಕ್ಷಿಸುವಂತಹದ್ದಾಗಿದೆ.
ದಯನೀಯ ಪರಿಸ್ಥಿತಿ
ವೃಂದಾವನವು ಹಿಂದೂಗಳ ಅತ್ಯಂತ ಪವಿತ್ರ ತೀರ್ಧಕ್ಷೇತ್ರ. ಶ್ವೇತ ಬಣ್ಣದ ವೇಷದಲ್ಲಿ ಕೇಶಮುಂಡನ ಮಾಡಿಕೊಂಡು, ಕೃಶತೆ ಮತ್ತು ಅಶಕ್ತತೆಗಳಿಂದ ಉಂಟಾದ ಬಿಳುಚಿನಿಂದ ಕೂಡಿದಂಥ ವಿಧವೆಯರು ಬಹುದೊಡ್ಡ ಸಂಖ್ಯೆಯಲ್ಲಿ ಕಾಣಸಿಗುತ್ತಾರೆ. ಬೆಳಗಿಗೆ ತೀರ್ಧದಲ್ಲಿ ಸ್ನಾನ ಮುಗಿಸಿಕೊಂಡು ದೇವರ ನಾಮವನ್ನು ಜಪಿಸುತ್ತಾ, ತಮ್ಮ ಅಸ್ತಿತ್ವದ ಅರಿವನ್ನು ಉಂಟು ಮಾಡುವ ಪ್ರಯತ್ನವನ್ನು ಅವರು ಮಾಡುತ್ತಿರುತ್ತಾರೆ. ಈ ನಗರದ ಮತ್ತೊಂದು ಭಾಗದಲ್ಲಿನ ಭಜನಾ ಆಶ್ರಮಗಳಲ್ಲಿ ಅನೇಕರ ವಾಸ್ತವ್ಯವಿದ್ದು, ಬೆಳಿಗ್ಗೆ ನಾಲ್ಕು ಗಂಟೆ ಮತ್ತು ಮಧ್ಯಾಹ್ನದ ನಂತರ ನಾಲ್ಕು ಗಂಟೆ ಹೀಗೆ ದೇವರ ನಾಮಸ್ಮರಣೆ ಮಾಡುವ ಸಾಮುದಾಯಿಕ ಕಾರ್ಯಕ್ರಮದಲ್ಲಿ ಅವರು ತೊಡಗಿಕೊಂಡಿರುತ್ತಾರೆ. ಪ್ರಾರ್ಧನೆ ಮಾಡುವ ಕಾರ್ಯಕ್ಕಾಗಿ ಅವರಿಗೆ ಸಿಕ್ಕುವುದು ಎಂಟಾಣೆ, ಹನ್ನೆರಡಾಣೆಗಳಷ್ಟೆ. ವರ್ಷಾನು ವರ್ಷಗಳಿಂದ ಅವರ ಬದುಕು ಸಾಗಿಬಂದಿರುವುದು ಹೀಗೆಯೇ. ಅಂದರೆ ಅವರು ಬದುಕುತ್ತಿರುವುದು ಕೇವಲ ಶಾಬ್ದಿಕ ಅರ್ಧದಲ್ಲಿ! ಬೇರೆ ಮತ್ತಾವುದೇ ಅರ್ಧವು ಅವರ ಬದುಕಿನಲ್ಲಿ ಉಳಿದಿಲ್ಲ. ಬೃಂದಾವನದಲ್ಲಿಯಷ್ಟೆ ವಿಧವೆಯರು ನೆಲೆಸಿದ್ದಾರೆ ಎಂದಲ್ಲ, ದಕ್ಷಿಣ ಭಾರತದಲ್ಲಿ, ಅಂತೆಯೇ ಬಂಗಾಳ, ಅಸ್ಸೋಮ್, ಮಹಾರಾಷ್ಟ್ರ ಮೊದಲಾದ ರಾಜ್ಯಗಳಲ್ಲಿನ ಧಾರ್ಮಿಕ ಪವಿತ್ರ ಕ್ಷೇತ್ರಗಳೆಲ್ಲ ವಿಧವೆಯರಿಗೆ ಆಧಾರವನ್ನು ನೀಡುವುವುಗಳಾಗಿವೆ.
ಭವಿಷ್ಯ ಕಾಲವೇ ಅಂಧಕಾರಮಯವಾಗಿರುವ ವರ್ತಮಾನ ಕಾಲದಲ್ಲಿ ಸಮಾಜದ ದೃಷ್ಟಿಯಿಂದ ಭಾರವೆನಿಸಿರುವ ಅಡನಾಡಿ ಮತ್ತು ಅಕುಶಲ, ಶಾರೀರಿಕ ದೃಷ್ಟಿಯಿಂದ ದುರ್ಬಲವಾಗಿರುವ ವಿಧವೆಯರ ಸಂಖ್ಯೆ ಬಹಳ ದೊಡ್ಡದಿದೆ. ಬೃಂದಾವನದಲ್ಲಿನ ದೇವಾಲಯದಲ್ಲಿ ಮತ್ತು ಅಲ್ಲಿನ ಪರಿಸರದಲ್ಲಿ ಇರುವವರ ಸಂಖ್ಯೆ ಸುಮಾರು ೭೦೦೦ ದಿಂದ ೧೦,೦೦೦. ವಾರಣಾಸಿಯಲ್ಲಿ ಅದರ ಸಂಖ್ಯೆ ಸುಮಾರು ಇಪ್ಪತ್ತು ಸಾವಿರ. ಹರಿದ್ವಾರ, ಗೋಕುಲ ಗೋವರ್ಧನ, ಅಯೋಧ್ಯೆ ಮತ್ತು ಇತರ ಪವಿತ್ರ ಸ್ಥಳಗಳಲ್ಲಿ ಇನ್ನೂ ಸಾವಿರಾರು ಸಂಖ್ಯೆಯಲ್ಲಿ ಅವರು ವಾಸಿಸಿರುವ ಬಗ್ಗೆ ಮಾಹಿತಿ ಉಪಲಬ್ಧವಿದೆ.
ಸಮಾಜ ಕಲ್ಯಾಣ ಖಾತೆಯು ವಿಧವೆಯರ ಸಂಖ್ಯೆಯ ಬಗ್ಗೆ ಅಂದಾಜು ಮಾಡಿರುವಂತೆ, ನಮ್ಮ ದೇಶದಲ್ಲಿ ಪ್ರತಿವರ್ಷ ಹತ್ತಿರ ಹತ್ತಿರ ಒಂದು ಲಕ್ಷ ಸ್ತ್ರೀಯರು ನಿರಾಧಾರರಾಗಿ ವಿಧವೆಯರ ವರ್ಗೀಕರಣದಲ್ಲಿ ಸೇರಿಕೊಳ್ಳುತ್ತಿದ್ದಾರೆ. ಆದರೆ ಈ ಖಾತೆಯ ಅಂದಾಜಿನ ಬಗ್ಗೆ ಮತಭೇದವಿದೆ. ಆದಾಗ್ಯೂ ವಿಧವೆಯರ ಸಂಖ್ಯೆ ಬಹಳ ದೊಡ್ಡದಿದೆ ಎಂಬುದು ಮಾತ್ರ ನಿಶ್ಚಿತ. ಪರಸ್ವಾಧೀನಳಾಗಿ ಬದುಕುವ ಪಾತಳಿಯನ್ನು ತಂದೊದಗಿಸಿದ ಕಾರಣ ಪರಮೇಶ್ವರನ ಬಗ್ಗೆ ಅವರಿಗೆ ಎಂಥ ಪ್ರೀತಿಯು ಉಂಟಾದೀತು? ಇನ್ನು ನಡೆಯುತ್ತಿರುವ ಭಜನೆಗಳಲ್ಲಿ ಅವರು ಎಷ್ಟರ ಮಟ್ಟಿಗೆ ಅಂತಃಕರಣ ಪೂರ್ವಕವಾಗಿ ಆನಂದಿಸುತ್ತಿರಬಹುದು? ಭಕ್ತಿ, ಶ್ರದ್ಧೆ ಈ ಭಾವನೆಗಳು ಎಷ್ಟು ಪ್ರಖರವಾಗಿದ್ದೀತು? ಈ ಮೊದಲಾದ ಪ್ರಶ್ನೆಗಳೆಲ್ಲ ಅನುತ್ತರಿತವೇ! ಕೇವಲ ಹೇಗೋ ಉದರ ನಿರ್ವಹಣೆ ಮಾಡುವುದಕ್ಕಾಗಿ ಮತ್ತು ಸಮ ದುಃಖಿಗಳಾದ ಕಾರಣ ಧರ್ಮಕ್ಷೇತ್ರಗಳು ವಾಸ್ತವ್ಯದ ನೆಲೆಗಳಲ್ಲಿ ಅಷ್ಟರಲ್ಲಿಯೇ ಶುದ್ಧವಾಗಿ ಮತ್ತು ವ್ಯವಹಾರದ ಹೇತುವಿನಿಂದ ಅವರು ನೆಲೆಸಿದ್ದಾರೆ.
ಕಾಯಿದೆಗಳು ಮತ್ತು ವಿಧವೆಯರು
ಸಾಮಾಜಿಕ ಸುಧಾರಣೆಯಲ್ಲಿ ಮಹತ್ವದ ಹೆಜ್ಜೆಯಾಗಿ ಹಿಂದೂ ಪುನರ್ವಿವಾಹ ಕಾಯಿದೆಯನ್ನು ೧೯೫೬ರಲ್ಲಿ ಜಾರಿಗೆ ತರಲಾಯಿತು. ನಮ್ಮ ಸಮಾಜ ಮತ್ತು ಶಾಸನಗಳು ಕಾಯಿದೆಗಳನ್ನು ತರುವುದರಲ್ಲಿ ಪುರೋಗಾಮಿಗಳಾಗಿವೆ. ೧೯೭೧ರ ಜನಗಣತಿಯ ಅನುಸಾರ ಸುಮಾರು ೨೩ ದಶಲಕ್ಷ ವಿಧವೆಯರಿದ್ದರು. ಅಂದರೆ ಅಂದಾಜು ಒಟ್ಟು ಸ್ತ್ರೀ ಸಂಖ್ಯೆಯ ಶೇಕಡ ೧೦ರಷ್ಟು ಸ್ತ್ರಿಯರು ವಿಧವೆಯರಾಗಿದ್ದರು. ಈ ಹಿನ್ನಲೆಯಿಂದ ಹೇಳುವುದಾದರೆ ವಿಧವೆಯರ ಸಂಖ್ಯೆಯನ್ನು ದುರ್ಲಕ್ಷಿಸುವಂಥದಲ್ಲ. ಅವರ ಪ್ರಶ್ನೆಗಳನ್ನು ಗಂಭೀರವಾಗಿ ವಿಚಾರ ಮಾಡಬೇಕೆಂಬುದು ಮಾನ್ಯವಾಗಿರುವ ಸಂಗತಿ. ೧೯೭೧ರ ಜನಗಣತಿಯ ಅನುಸಾರ ವಿಧುರರ ಸಂಖ್ಯೆ ಕೇವಲ ಎಂಟು ದಶಲಕ್ಷವಾಗಿತ್ತು. ಈ ಮೂಲಕ ಸ್ಪಷ್ಟವಾಗುವುದೇನೆಂದರೆ ಒಂದು ಶತಮಾನಕ್ಕಿಂತಲೂ ಹಳೆಯದಾದ ಪುನರ್ ವಿವಾಹ ಕಾಯಿದೆಯು ಕೇವಲ ಕಾಗದದ ಮೇಲಷ್ಟೆ ಇತ್ತು ಎಂಬುದು ಕಂಡು ಬರುತ್ತದೆ.
ವಿಧವಾ ಸ್ತ್ರೀಯರ ವಿಷಯದಲ್ಲಿ ಮತ್ತೊಂದು ಕಾಯಿದೆಯು ಉಪಯುಕ್ತವಾಗ ಬಹುದು. ಅದೆಂದರೆ ಹಿಂದೂ ವಾರಸ(ಉತ್ತರಾಧಿಕಾರಿ) ಕಾಯಿದೆ, ಕ್ರಿ.ಶ. ೧೯೫೬ರಲ್ಲಿ ಇದನ್ನು ಜಾರಿಗೊಳಿಸಲಾಯಿತು. ಹಿಂದೂ ಸ್ತ್ರೀಗೆ ಈ ಕಾಯಿದೆಯನುಸಾರ ಮೊತ್ತ ಮೊದಲಿಗೆ ವಾರಸಾ ಹಕ್ಕು ಪ್ರಾಪ್ತವಾಯಿತು. ಈ ಕಾಯಿದೆಯು ಜಾರಿಗೊಂಡ ನಂತರ ಯಾರಾದರೂ ಹಿಂದುವು ಮೃತ್ಯುಪತ್ರವನ್ನು ಮಾಡದೆ ಮರಣ ಹೊಂದಿದರೆ ಅವನ ಸಂಕಷ್ಟಾರ್ಜಿತ ಸಂಪಾದನೆಯು ಇಲ್ಲವೆ ಪಿತ್ರಾರ್ಜಿತ ಆಸ್ತಿಯು ಅವನ ಪತ್ನಿ, ಗಂಡುಮಕ್ಕಳು, ಹೆಣ್ಣುಮಕ್ಕಳು ಮತ್ತು ತಾಯಿಯರಿಗೆ ಭಾಗ ಮಾಡಿಕೊಡಲಾಗುವುದು. ಹಾಗೆಯೇ ಅವನಿಗೆ ಮೊದಲೇ ಅವನ ಮಗ ಅಥವಾ ಮಗಳು ಮರಣ ಹೊಂದಿದ್ದರೆ, ಅವರ ಮಕ್ಕಳಿಗೆ ಅಥವಾ ಸಂಬಂಧಿಕರಿಗೆ ಆ ಮೃತ ಮಗನ ಅಥವಾ ಮಗಳ ಪಾಲನ್ನು ಕೊಡಲಾಗುವುದು. ಹೆಂಡತಿಗೆ ಮತ್ತು ಮಗಳಿಗೆ ಸಿಕ್ಕ ಭಾಗಕ್ಕೆ ಅವರೇ ಪೂರ್ಣವಾಗಿ ಮಾಲೀಕತ್ವದ ಅಧಿಕಾರವನ್ನು ಹೊಂದಿರುತ್ತಾರೆ.
ಕಾಯಿದೆಗಳಿಂದ ವಿಧವೆಯರಿಗೆ ಆರ್ಥಿಕ ಸಂರಕ್ಷಣೆ ಸಿಗುವುದು. ಆದರೆ ಕಾಯಿದೆಗಳ ಬಗ್ಗೆ ಅವರಿಗಿರುವ ಅಜ್ಞಾನ, ಮೈದುನ-ಅತ್ತೆ-ಮಾವಂದಿರ ದಬ್ಬಾಳಿಕೆಯಿಂದಾಗಿ ಕಾಯಿದೆಗಳ ವಿಚಾರ ಮಾತನಾಡುವುದು ಸುಲಭವಲ್ಲ. ಸ್ವಂತ ಮಕ್ಕಳಿಗೋಸ್ಕರ ಭಾಗವನ್ನು ಕೇಳಬೇಕೆಂದರೆ ಜಗಳ ಮಾಡುವುದೇ ಮೊದಲಾದ ಕಾರಣಗಳಿಂದ ವಿಧವೆಯಾದವರೇ ಆರ್ಥಿಕ ದೃಷ್ಟಿಯಿಂದ ತ್ವರಿತವಾಗಿ ತಮ್ಮ ಸಮಸ್ಯೆಗಳನ್ನು ಬಿಡಿಸಿಕೊಳ್ಳುವುದು ಅತ್ಯಂತ ಕಠಿಣವಾಗಿದೆ. ಕಾಯಿದೆಗಳು ನೀಡುವಂತಹ ಸಂರಕ್ಷಣೆಯು ಶಿಮಂತ ವಿಧವೆಯರಿಗೆ ಲಾಭದಾಯಕವಾಗಿರುವುದು. ಆದರೆ ಮಧ್ಯಮ ವರ್ಗೀಯ, ಅಶಿಕ್ಷಿತ ಮತ್ತು ಗ್ರಾಮೀಣ ಭಾಗದಲ್ಲಿನ ವಿಧವೆಯರು ಇದನ್ನು ಮಾತನಾಡವುದು ಎಂದರೆ ಒಂದು ಮಹಾಭಯಂಕರವಾದ ವಿಷಯವೇ. ‘ಈ ತಾಯಿಯ ಧನ್ಯತೆಯು ಎಂಥದು? ಬಂಗಾರದಂತಹ ಗಂಡ ಸತ್ತನು, ಸಂಸಾರವು ಉಧ್ವಸ್ತವಾಯಿತು, ಕುಂಕುಮ ಅಳಿಸಿ ಹೋಯಿತು, ಜೀವನವೇ ಸರ್ವನಾಶವಾಗಿ ಹೋಯಿತು. ಹೀಗಿರುವಾಗ ಕಾಯಿದೆಬದ್ಧವಾಗಿ ಭಾಗ ಪಡೆದುಕೊಂಡು ಇವಳು ಹಣದಿಂದ ಮೆರೆಯುತ್ತಾಳೆಂದು ಕಾಣುತ್ತದೆ. ಏಕೆ ಬೇಕು ಅವಳಿಗೆ ಹಣದ ಈ ಕಾವು? ನಾಲ್ಕು ತುತ್ತು ಹೊಟ್ಟೆಗೆ ಮತ್ತು ಎರಡು ಸೀರೆಗಳು ಮೈಗೆ, ಅದಕ್ಕಾಗಿ ಇಷ್ಟೊಂದು ಜಟಾಪಟಿಯಾದರೂ ಏಕೆ?’ ಎಂಬ ಉದ್ಗಾರಗಳನ್ನೂ ಕೇಳಬೇಕಾಗಿ ಬರುತ್ತದೆ.
ಕಡಿಮೆಯಲ್ಲಿ ಕಡಿಮೆ ಆವಶ್ಯಕತೆ ಮತ್ತು ನಿರಿಚ್ಛೆಯ ಜೀವನ ಇವೇ ವಿಧವೆಯರ ನೈಸರ್ಗಿಕ ಜೀವನವಾಗಿರಬೇಕು ಎಂಬುದು ನಮ್ಮ ಸಮಾಜದಲ್ಲಿರುವ ಪಾರಂಪರಿಕವಾದ ದೃಢ ತಿಳಿವಳಿಕೆ. ವಿಧವೆ ಸ್ತ್ರಿಯರು ಬಹಳ ವಿಶಿಷ್ಟ ರೀತಿಯಿಂದ ಬದುಕಬೇಕು. ಸಮಾಜದಿಂದ ಮಾನ್ಯವಾಗಿರುವ ಪಧ್ಯಗಳನ್ನು ಪಾಲಿಸುತ್ತಾ ಅಂಥ ಆಚರಣೆಗಳನ್ನು ಇಟ್ಟುಕೊಂಡು ತಮ್ಮ ಆಯಸ್ಸನ್ನು ಕಳೆಯಬೇಕು. ಹೀಗಿರುವಾಗ ಕಾಯಿದೆಗಳಿಗೆ ಕೈಹಾಕಿ ಸ್ವಾವಲಂಬನೆ ಮತ್ತು ಸ್ವಾಭಿಮಾನದಿಂದ ಆನಂದವನ್ನು ಪಡೆದುಕೊಳ್ಳುವ ಧೈರ್ಯವು ಅವರಿಗೆಲ್ಲಿ ಎಲ್ಲಿಂದ ಬರಬೇಕು? ಇದು ಅದು ಯಾರಿಗೆ ರುಚಿಸುವುದು? ಅಷ್ಟೊಂದು ಸ್ವತಂತ್ರ ಪ್ರವೃತ್ತಿ ಮತ್ತು ಸ್ವಯಂಪೂರ್ಣ ಪದ್ಧತಿಗಳಿಂದ ಜೀವನವನ್ನು ನಡೆಸುವುದಕ್ಕಾಗಿ ಗೆರೆಕೊರೆದ ಮಾಗ ಮತ್ತು ರೀತಿ ರಿವಾಜುಗಳನ್ನೆಲ್ಲ ಮುರಿಯುವ ಸಾಹಸವು ಅವರಲ್ಲಿ ಬರುವುದಾದರೂ ಹೇಗೆ? ಎಂತಲೇ ಅವರಿಗೆ ಮೊದಲು ಆರ್ಥಿಕ ಸ್ವಾತಂತ್ರ್ಯವು ಸಿಗಬೇಕಾದ್ದು ಅವಶ್ಯ.
ಪ್ರತಿಷ್ಠಿತ ಮನೆಗೆಲಸದ ಹೆಂಗಸು
ವಿಧವೆ ಸ್ತ್ರೀಯರೆಂದರೆ ಮನೆಯಲ್ಲಿನ ಕೆಲಸದ ಹೆಂಗಸರೆಂದು ತಿಳಿದವರಾಗಿದ್ದಾರೆ. ಅಂದರೆ ಯಾವುದೇ ಒಂದು ಕುಟುಂಬದಲ್ಲಿಯಾದರೂ ಸರಿ ಅವರ ಸ್ಥಾನವೇ ಅಂಥದ್ದು. ತೀರಾ ಹತ್ತಿರದ ಸಂಬಂಧಿಗಳಾಗಿದ್ದರೂ ಸರಿಯೇ, ಅವಳು ಮಾತ್ರ ಮನೆಗೆಲಸದವಳಂತೆಯೇ ಬದುಕು ನೂಕಬೇಕು. ಮಕ್ಕಳು-ಮರಿಗಳು, ಆಗು-ಹೋಗುಗಳು, ನಾದಿನಿ ಮತ್ತು ಮನೆಗೆ ಬಂದು ಹೋಗುವವರು ಇವರಿಗಾಗಿ ಕಷ್ಟಪಡುತ್ತ ಇರುವುದು ಅನಿವಾರ್ಯ. ಮದುವೆ ಕಾರ್ಯಗಳು, ನಾಮಕರಣ, ಮುಂಜಿ, ಧಾರ್ಮಿಕ ಮತ್ತು ಸಾಂಸ್ಕೃತಿಕ ವಿಧಿಗಳು ಇತ್ಯಾದಿಗಳಿಗಾಗಿ ಮನೆಯಿಂದ ಹೊರಹೋಗಿ ಮರೆಯಾಗಿರಬೇಕು. ಅಲ್ಲದೆ ಮನಸ್ಸು ನೆಲೆಗೊಂಡಿರುವ ನೆಲೆಗಳಲ್ಲಿ ಅವರಿಗೆ ವರ್ಜ್ಯವಿರುವುದರಿಂದ ಅವರ ವ್ಯಕ್ತಿ ಸ್ವಾತಂತ್ರ್ಯದ ಮೇಲೆ ಒಂದು ಮರ್ಯಾದೆಯು(ಮಿತಿ) ಉಂಟಾಗಿದೆ. ಕೇವಲ ಮಂದಿರಗಳಿಗೆ ಹೋಗುವುದು ಮತ್ತು ಭಜನೆಗಳ ನಿಮಿತ್ತಗಳಿಗಷ್ಟೇ ಅವರಿಗೆ ಹೊರಗೆ ಹೋಗುವ ಅವಕಾಶ ಲಭಿಸುತ್ತದೆ. ಈ ಸಾಧ್ಯತೆ ದಿನವೂ ಇಲ್ಲದಿದ್ದರೂ ಏಕಾದಶಿ, ಪೌರ್ಣಿಮೆ, ಸಂಕಷ್ಟಹರ ಚತುರ್ಥಿ ಮೊದಲಾದ ನಿರ್ದಿಷ್ಟ ದಿನಗಳಲ್ಲಿ ಮಾತ್ರವೇ ಅವರಿಗೆ ಹೊರಗಡೆಗೆ ಹೋಗುವಂತಹ ಸಂದರ್ಭವು ಸಿಗುವುದು. ಆದರೆ ಅಲ್ಲಿಯೂ ಹೊರಗಿನ ಮನುಷ್ಯರ ಖೊಟ್ಟಿ ಸ್ತುತಿ ಮತ್ತು ಕೆಲವು ಬಾರಿ ನಿಂದಿಸಿ ಮಾತನಾಡುವುದನ್ನು ಅನಿವಾರ್ಯವಾಗಿ ಸಹಿಸಿಕೊಳ್ಳಬೇಕು. ಇಂಥ ಅಡ್ಡಿಗಳಲ್ಲಿ ಸಿಕ್ಕಿಯೂ ಅವರು ಮನೆಯಿಂದ ಹೊರಹೊರಟಾಗಲೂ ಆರ್ಥಿಕ ದೃಷ್ಟಿಯಿಂದ ದಯನೀಯ ಸ್ಥಿತಿಯ ಬಗ್ಗೆ ಸಹನೆಯುಳ್ಳವರಾಗಿರುವುದು ಅತ್ಯವಶ್ಯ. ಹಾಗೆಯೇ ಸಮಾಜದಿಂದ ಬೇಡ ಬೇಡ ಎನಿಸುವಷ್ಟು ಆರೋಪಗಳನ್ನು ಸಹಿಸಿಕೊಳ್ಳಲು ತಯಾರಿರಬೇಕು. ಇನ್ನೊಂದೆಡೆ ಸಜ್ಜನತ್ವದ ಬುರುಖಾ ತೊಟ್ಟಿರುವ ಜನರಿಂದ ಅವರ ಅಸಹಾಯಕತೆಯ ಲಾಭ ಪಡೆಯುವ ಸಂಭವವೂ ಇರುತ್ತದೆ. ಹಾಗಾಗಿ ಬಹುತೇಕ ವಿಧವೆಯರಿಗೆ ಇತ್ತ ಕುತ್ತು  ಅತ್ತ ಬಾವಿ ಎಂಬಂಥ ಸಂಕಟಗಳನ್ನು ಅನಿವಾರ್ಯವಾಗಿ ಸಹಿಸಿಕೊಳ್ಳುವುದು ಅಗತ್ಯವಾಗಿರುತ್ತದೆ.
ಸಾಮಾಜಿಕ ಉಪೇಕ್ಷೆ
ಅತ್ಯಂತ ಸುಶಿಕ್ಷಿತವೂ ಮತ್ತು ಸ್ತ್ರೀ-ಸ್ವಾತಂತ್ರ್ಯಕ್ಕೆ ಹೆಚ್ಚಿನ ಮಾನ್ಯತೆಯೂ ಇರುವ ಕುಟುಂಬದಲ್ಲಿಯೂ ಕೂಡ ಅರಿಶಿಣ-ಕುಂಕುಮದ ಸಮಾರಂಭವೂ ನಡೆಯುತ್ತದೆ. ಆದರೆ ಅದಕ್ಕೆ ವಿಧವಾ ಸ್ತ್ರೀಯರನ್ನೂ ಆಮಂತ್ರಿಸುವ ಸಾಹಸವನ್ನು ಮಾತ್ರ ಅಂಥವರಾರೂ ಮಾಡುವುದಿಲ್ಲ. ಅಂದರೆ ಇದರರ್ಧ ಪತಿಯ ಮರಣವು ಸಾಮಾಜಿಕ ದೃಷ್ಟಿಯಲ್ಲಿ ಪತ್ನಿಯ ಅಪರಾಧ ಅಥವಾ ಪಾಪವೆಂಬ ಭಾವನೆಯನ್ನು ಹೊಂದಿರುವುದಾಗಿದೆ. ಧಾರ್ಮಿಕ ಮತ್ತು ಸಾಂಸ್ಕೃತಿಕ ಕಾರ್ಯಗಳಲ್ಲಿ ವಿಧವೆಯರು ಸಹಭಾಗಿಯಾಗುವುದನ್ನೂ ಸಮಾಜವು ಮಾನ್ಯಮಾಡಿಲ್ಲ. ಮದುವೆ-ಮುಂಜಿ-ನಾಮಕರಣ, ಅರಿಶಿನ-ಕುಂಕುಮ, ಸತ್ಯನಾರಾಯಣ ಪೂಜೆ, ಗೃಹ ಪ್ರವೇಶ ಮತ್ತು ವಾಸ್ತುಶಾಂತಿ, ಮಡಿಲು ತಂಬುವಿಕೆ ಇತ್ಯಾದಿ ಕಾರ್ಯಕ್ರಮಗಳಲ್ಲಿ ಅವರ ಉಪಸ್ಥಿತಿಯು ಅನಾವಶ್ಯಕ. ಒಂದೊಮ್ಮೆ ಇದ್ದರೆ ಇತರರಿಂದ ಮೂಗು ಮುರಿಸಿಕೊಂಡು ಮತ್ತು ಹಣೆಗಂಟು ಹಾಕಿದ, ಉಚಿತವಲ್ಲದ ದರ್ಶನವೆಂಬ ಉದ್ಗಾರವನ್ನು ಕೇಳುವುದಕ್ಕೆ ಸಾಧ್ಯವಿಲ್ಲ. ಹಾಗಾಗಿ ಆಗ ಉಂಟಾಗುವ ಕಟುವಾದ ಅನುಭವದಿಂದಾಗಿಯೇ ಅವರು ಇಂಥ ಕಾರ್ಯಕ್ರಮಕ್ಕೆ ಬರಲು ಅಂಜುತ್ತಾರೆ. ಎಂತಲೇ ಅವರ ಜಗತ್ತಿಗೆ ಒಂದು ಮಿತಿಯು ಉಂಟಾಗಿರುತ್ತದೆ. ಸಮಾಜದ ಒಂದು ಘಟಕವೆಂಬುದಾಗಿ ಬದುಕುವಲ್ಲಿ ಅನೇಕ ಬಂಧನಗಳು ಉಂಟಾದುದರಿಂದ ಅವರಿಗೆ ಮಾನಸಿಕವಾಗಿ ತಳಮಳ ಉಂಟಾಗುತ್ತದೆ. ಆರ್ಥಿಕ ದೃಷ್ಟಿಯಿಂದ ಸ್ವಾತಂತ್ರ್ಯವೇ ಇಲ್ಲದಂಥ ವಿಧವೆಯರಿಗಂತೂ ಅವರ ಜೀವಮಾನದಲ್ಲಿ ಸಾಮಾಜಿಕ ಸ್ಥಾನಮಾನವೇ ಸಿಕ್ಕುವುದಿಲ್ಲ. ಇನ್ನು ಕುಟುಂಬ ದಲ್ಲಿಯೂ ಕೂಡ ಅವರನ್ನು ಎಲ್ಲಾ ಬಗೆಯಲ್ಲೂ ತಳಮಳಗಳು ಉಂಟಾಗುತ್ತಲೇ ಇರುತ್ತವೆ. ನೀತಿಮತ್ತೆಯ ವಿಷಯದಲ್ಲಿ ಅವರ ಬಗ್ಗೆ ಇನ್ನಿಲ್ಲದ ನಿಕಷವನ್ನು ಮಾಡುತ್ತಿರುತ್ತಾರೆ. ಅವರ ಚಾರಿತ್ರ್ಯದ ಬಗ್ಗೆಯಂತೂ ಆಧಾರವೇ ಇಲ್ಲದೆ ಎಂತೆಂತಹದ್ದೋ ಆರೋಪಗಳನ್ನು (ಪ್ರೌಢರಾಗಿದ್ದವರ ವಿಚಾರದಲ್ಲಿಯೂ) ಮಾಡಲಾಗುತ್ತದೆ. ಪತಿಯ ನಿಧನಾನಂತರ ಪರಪುರುಷರೊಂದಿಗೆ ಮಾತನಾಡುವುದು, ಅವರ ಸಹಾಯವನ್ನು ಪಡೆದುಕೊಳ್ಳುವುದು ಎಂದರೆ ಒಂದು ಮಹಾಭಯಂಕರವಾದ ಅಪರಾಧ. ಈ ಕಾರಣದಿಂದಾಗಿ ಅವರು ಹೆಜ್ಜೆಹೆಜ್ಜೆಗೂ ಬಹಳ ವಿಚಾರ ಪೂರ್ವಕವಾಗಿ ವರ್ತಿಸುವ, ವ್ಯವಹರಿಸುವಂಥ ಒಂದು ಗಂಭೀರ ಅನಿವಾರ್ಯತೆಯು ಬಂದೊದಗುತ್ತದೆ.
ಯಾವ ಭಾರತೀಯ ಸಂಸ್ಕೃತಿಯನ್ನು ನಾವು ಭಕ್ತಿಯಿಂದ ಉಧೋ ಉಧೋ ಎಂದು ಉದ್ಗರಿಸುತ್ತಿದ್ದೇವೆಯೋ ಅದರ ಸಂಪನ್ನ ವೇದವಾಙ್ಮಯಗಳು ಮತ್ತು ರಾಮಾಯಣ  ಮಹಾಭಾರತಗಳಂತಹ ಅಮೂಲ್ಯ ಗ್ರಂಥಗಳ ಬಗ್ಗೆ ನಮಗೆ ಅಭಿಮಾನವನ್ನೂ ಹೊಂದಿದ್ದೇವೆ. ಹಾಗೆಯೇ ವಿಧವಾ ವಿವಾಹವನ್ನು ಮಾಡುವಂಥ ಮಹರ್ಷಿ ಕರ್ವೆಯವರ ಗುಣಗಾನ ಮಾಡಲಾಗುತ್ತಿದೆಯೋ ಅದೇ ಭೂಮಿಯಲ್ಲಿ ವಿಧವೆಯರಿಗೆ ಪಶು ಪ್ರಾಣಿಗಳಂತಹ ಜೀವನವನ್ನು ಅನುಭವಿಸಬೇಕಾಗಿ ಬಂದಿದೆ. ತೀರ್ಧ ಕ್ಷೇತ್ರಗಳಂಥ ಸ್ಥಳಗಳಲ್ಲಿ ಅರ್ಧಂಬರ್ಧ ಹೊಟ್ಟೆಯಲ್ಲಿ ನೀರಸ ಜೀವನವನ್ನು ಸಾಗಿಸುವಂಥವರು ದೊಡ್ಡ ಸಂಖ್ಯೆಯಲ್ಲಿ ಇದ್ದಾರೆ. ವಿಧವೆಯರನ್ನು ಪುನರ್ ವಿವಾಹವಾಗಿ ಅವರಿಗೆ ಸ್ಥಾನ ಮತ್ತು ಸಂರಕ್ಷಣೆಯನ್ನು ನೀಡುವುದಕ್ಕೆ ಯಾವ ಪುರುಷರೂ ತಯಾರಿಲ್ಲ. ಒಂದೊಮ್ಮೆ ಇಂಥ ವಿವಾಹಕ್ಕೆ ಯಾರಾದರೂ ಪುರುಷರು ಮುಂದಾದರೂ ಅವರ ದೃಷ್ಟಿಯಲ್ಲಿಯೂ ವಿಧವೆಯರ ವಿಷಯದಲ್ಲಿರುವ ಕಾರುಣ್ಯ ಮತ್ತು ತಾವೇನೋ ಅವರಿಗೆ ಬಹುದೊಡ್ಡ ಉಪಕಾರ ಮಾಡುತ್ತಿದ್ದೇವೆ ಎಂಬುದಿರುತ್ತದೆ. ಇಂಥ ಭಾರದ ಕೆಳಗೆ ಅವರು ದಾಸಿಯರಂತೆ ಬದುಕಲು ಬರಬೇಕು ಎಂಬುದೇ ಅವರಲ್ಲಿರುವ ಮುಖ್ಯದೃಷ್ಟಿ. ಇದಕ್ಕೆ ಕೆಲವರು ಅಪವಾದವಾಗಿರಬಹುದು.
ಶಿಮಂತರು, ಸುಂದರ ತರುಣಿಯರು, ಅಲ್ಲದೆ ನೌಕರಿಯಲ್ಲಿ ಇರುವಂಥ ವಿಧವೆಯರು, ಆಗಿದ್ದರೆ ಅವಳ ವಿವಾಹ ಸಹಜವಾಗಿಯೇ ಕೂಡಿ ಬರುತ್ತದೆ. ಬದಲಾಗಿ ಬಡವಳೂ ಮಧ್ಯಮ ವರ್ಗದವಳೂ ಮತ್ತು ಅರ್ಧಶಿಕ್ಷಿತ ವಿಧವೆಯನ್ನೋ ಸ್ವೀಕರಿಸುವುದಕ್ಕೆ ತಯಾರಿರುವುದು ವಿರಳ.
ಕೆಲವಾರು ಪರಿಹಾರ ಮಾರ್ಗ
ವಿಧವೆಯ ಪ್ರಶ್ನೆಗಳನ್ನು ಕುರಿತಂತೆ ಸಾರಾಸಗಟಾಗಿ ವಿಚಾರ ಮಾಡುವುದು ಅಸಾಧ್ಯ ಸಂಗತಿ. ಕಾರಣ ಸಂತತಿ ಸಹಿತ ಮತ್ತು ಸಂತತಿ ರಹಿತ; ಬಡವ ಮತ್ತು ಶಿಮಂತ; ಉದ್ಯೋಗದಲ್ಲಿರುವ ಮತ್ತು ಇಲ್ಲದಿರುವ; ಸುಶಿಕ್ಷಿತ ಅಥವಾ ಅಶಿಕ್ಷಿತ ಈ ಅಂಶಗಳ ಹಿನ್ನಲೆಯಲ್ಲಿ ಅವರ ಪ್ರಶ್ನೆಗಳ ಸ್ವರೂಪವು ಬದಲಾಗುತ್ತಾ ಹೋಗುತ್ತವೆ. ಅಲ್ಲದೆ ತರುಣರು ಪ್ರೌಢರು ಮತ್ತು ಇಳಿವಯಸ್ಸಿನಲ್ಲಿರುವ ವಿಧವೆಯರು ಎಂಬುದು ಕೂಡಾ ಅವರ ಪರಿಸ್ಥಿತಿಯನ್ನು ಬದಲಿಸುವುದೇ ಆಗಿರುತ್ತದೆ. ಆದರೆ ಈ ಎಲ್ಲರ ವಿಷಯಗಳಲ್ಲೂ ಒಂದು ಅಂಶವು ಮಾತ್ರ ಸಾಮಾನ್ಯವಾದುದಾಗಿರುತ್ತದೆ. ಅದೆಂದರೆ ಯಾವ ವಿಧವೆಯರಿಗೂ ವಿವಾಹ ಕಾರ್ಯದಲ್ಲಿ ಪ್ರತ್ಯಕ್ಷ ಸಹಭಾಗಿತ್ವಕ್ಕೆ ಅವಕಾಶವಿಲ್ಲ. ಅರಿಶಿನ-ಕುಂಕುಮ ಸಮಾರಂಭಗಳಲ್ಲಿಯೂ ಅವಳ ಉಪಸ್ಥಿತಿಯು ವರ್ಜ್ಯ. ಗೃಹ ಪ್ರವೇಶ ಮತ್ತು ಇತರೆ ಇಂತಹ ಸ್ವರೂಪದ ಮಂಗಳ ಕಾರ್ಯದ ಪ್ರಸಂಗಗಳಲ್ಲಿಯೂ ಅವಳ ಹಾಜರಾತಿಯನ್ನು ಅನಾವಶ್ಯಕವೆಂದು ಒಪ್ಪಿಕೊಳ್ಳಲಾಗಿದೆ.
ಉನ್ನತ ಶಿಕ್ಷಣ ಪಡೆದವರು ಮತ್ತು ವಿದೇಶಕ್ಕೆ ಹೋಗಿಬಂದಂಥ ಸ್ತ್ರೀಯರು ಕೂಡ ತಮ್ಮ ಮನೆಗೆ ಬಂದ ವಿಧವೆಯರಿಗೆ ಇತರ ವಿವಾಹಿತ ಮೈತ್ರಿಣಿಯರ ಎದುರು ಕುಂಕುಮ ಕೊಡುವುದಿಲ್ಲ. ಅಂದರೆ ಆ ವಿಧವಾ ಸ್ನೇಹಿತೆಯ ಉಪಸ್ಥಿತಿಯಿಂದಾಗಿ ಯಾರಿಗೂ ‘Enjoy’ ಮಾಡುವುದಕ್ಕೆ ಸಾಧ್ಯವಾಗದೆ ಹೋಗುತ್ತದೆ. ಅರ್ಧಾತ್ ಕುಂಕುಮವು ಸೌಭಾಗ್ಯದ ಪ್ರತೀಕವೆನಿಸಿದೆಯೋ ಇಲ್ಲವೊ? ವಿವಾಹಿತ ಸ್ತ್ರೀಯರು ಕುಂಕುಮವನ್ನು ಹಚ್ಚಿಕೊಳ್ಳಬೇಕೋ ಬೇಡವೋ? ವಿಧವೆಯರು ಕುಂಕುಮವನ್ನೂ ಹಚ್ಚಿಕೊಳ್ಳಬಾರದೆಂದು ಎಲ್ಲಿದೆ? ಈ ಮೊದಲಾದ ವಾದದ ವಿಚಾರಗಳನ್ನು ಪಕ್ಕಕ್ಕೆ ಇಟ್ಟರೂ ನಾಲ್ಕಾರು ಜನರೊಂದಿಗೆ ಇರುವಾಗ ವಿಧವೆಯರನ್ನು ಬಿಟ್ಟು ಉಳಿದ ಸ್ತ್ರೀಯರಿಗಷ್ಟೇ ಕುಂಕುಮ ನೀಡಿ ಅವರಿಗೆ ಕೊಡದಿರುವುದು ಕ್ರೂರತನವಲ್ಲದೆ ಮತ್ತೇನೂ ಅಲ್ಲ. ಅರಿಶಿನ-ಕುಂಕುಮ ಸಮಾರಂಭವನ್ನು ಒಂದು ರೀತಿಯ ಡೌಲಿನಿಂದ ಮಾಡಲಾಗುತ್ತದೆ. ಶಿಮಂತಿಕೆಯ ಪ್ರದರ್ಶನ ಮಾಡುವಂಥ ಸುಸಂಧಿಯನ್ನಾಗಿ ತೆಗೆದುಕೊಳ್ಳಲಾಗಿರುತ್ತದೆ ಇದನ್ನು. ಆದರೆ ಅಲ್ಲಿಯೂ ಜೀವಸ್ಯ-ಕಂಠಸ್ಯರಾಗಿದ್ದಂತಹ ವಿಧವಾ ಸ್ನೇಹಿತೆಯರನ್ನು ಆಹ್ವಾನಿಸುವ ವಿಚಾರವು ಆ ಸಮಾರಂಭಪ್ರಿಯ ಗೃಹಣಿಯರ ಮನಸ್ಸಿನಲ್ಲಿ ಬರುವುದೇ ಇಲ್ಲ. ಮನಸ್ಸಿನ ಶಿಮಂತಿಕೆ ಮತ್ತು ವಿಚಾರಗಳ ವೈಭವ ಅವರಲ್ಲಿ ಇರುವುದಿಲ್ಲ.
ಅರ್ಧಾತ್ ಸಾಮಾಜಿಕ ರೂಢಿ ಮತ್ತು ಪರಂಪರೆಯ ವಿರುದ್ಧವಾಗಿ ಹೋಗುವ ಎದೆಗಾರಿಕೆ ಇಲ್ಲವಾದುದರಿಂದ ತಲತಲಾಂತರವಾಗಿ ಅವರು ಈ ಸಂಪ್ರದಾಯವನ್ನು ಪಾಲಿಸಿಕೊಂಡೇ ಬರುತ್ತಿದ್ದಾರೆ. ಹಾಗಿದ್ದೂ ಒಮ್ಮೆ ಅಂಥದನ್ನು ಮಾಡುವ ಆವಶ್ಯಕತೆಯು ಇದೆಯೇ ಎಂಬುದನ್ನು ಶಾಸ್ತ್ರೀಯ, ವೈಜ್ಞಾನಿಕ ಮತ್ತು ತರ್ಕಸಂಗತ ದೃಷ್ಟಿಯಿಂದ ವಿಚಾರ ಮಾಡಬೇಕು. ಆಗ ಇಂಥ ಭೇದಭಾವವನ್ನು ಮಾಡುವಂತಹ ಪ್ರಸಂಗಗಳೇ ಬರುವುದಿಲ್ಲ.
ವಿಧವೆಯರ ಪ್ರಶ್ನೆಯ ಸ್ವರೂಪವನ್ನು ತಿಳಿದುಕೊಳ್ಳುವ ದೃಷ್ಟಿಯಿಂದ ಮತ್ತು ಅವುಗಳ ಬಗ್ಗೆ ಪರಿಹಾರೋಪಾಯಗಳನ್ನು ಕಂಡುಕೊಳ್ಳುವುದಕ್ಕೆ, ಅವರ ಆರ್ಥಿಕ ಪರಿಸ್ಥಿತಿ ಹಾಗೂ ಖಚಿತ ಮಾಹಿತಿಗಳನ್ನು ಉಪಲಬ್ಧಗೊಳಿಸಿಕೊಳ್ಳುವುದು ಅತ್ಯಂತ ಅವಶ್ಯ. ಈ ಕೆಲಸ ಬಹಳೇ ಕಠಿಣವೆಂಬುದು ನಿಜ. ಅಲ್ಲದೆ ಅವರ ಸಂಖ್ಯೆಯೂ ಬಹಳ ದೊಡ್ಡದಾಗಿರುವುದರಿಂದ ಬಹಳ ಖರ್ಚಿನ ಕೆಲಸವೇ. ಆದ್ದರಿಂದ ಸರ್ಕಾರವು ಅದನ್ನು ಕೈಗೆತ್ತಿಕೊಂಡರೆ ತೊಂದರೆಯಿಲ್ಲ. ಜನಗಣತಿಯಲ್ಲಿ ಸಂಗ್ರಹಿಸಿರುವ ಶೇಕಡವಾರು ವಿವರಗಳು ಉಪಯುಕ್ತವಾಗದೆ ಇದ್ದರೆ ಸಂತಾನ-ಸಂತಾವಿಲ್ಲದ, ಉದ್ಯೋಗಿ-ಉದ್ಯೋಗವಿಲ್ಲದ, ಆರ್ಥಿಕ ದೃಷ್ಟಿಯಿಂದ ಸ್ವಾವಲಂಬಿ ಮತ್ತು ಪರಾವಲಂಬಿ- ಈ ಮೊದಲಾದ ಪ್ರಕಾರದ ಮಾಹಿತಿಯನ್ನು ಸಂಗ್ರಹಿಸುವುದು ಅವಶ್ಯ. ಸಂಶೋಧನ ಪದ್ಧತಿಯಲ್ಲಿ ಮತ್ತು ಸುಶಿಕ್ಷಿತ ಕರ್ಮಚಾರಿಗಳಿಂದ ಇವುಗಳನ್ನು ಸಂಗ್ರಹಿಸಬಹುದು. ಅವಶ್ಯವೆನಿಸಿದರೆ ಅರ್ಧಶಾಸ್ತ್ರೀಯ ಮತ್ತು ಸಾಮಾಜಿಕ ಸಮಸ್ಯೆಗಳ ಸಂಶೋಧನ ಕಾರ್ಯಗಳಲ್ಲಿ ತೊಡಗಿರುವ ಸಂಸ್ಥೆಗಳಿಗೆ ಈ ಜವಾಬ್ದಾರಿಯನ್ನು ವಹಿಸಿ ಅವರಿಗೆ ಆರ್ಥಿಕ ಸಹಾಯವನ್ನು ನೀಡಬೇಕು. ವಿಶೇಷವಾಗಿ ಧಾರ್ಮಿಕ ಮತ್ತು ಪವಿತ್ರ ಕ್ಷೇತ್ರ ಎಂಬ ಎಡೆಗಳಲ್ಲೆಲ್ಲ ನಿರಾಧಾರ ಜೀವನವನ್ನು ನೂಕುತ್ತಿರುವ ವಿಧವೆಯರ ಸಂಬಂಧವಾಗಿ ವಿಶ್ವಸನೀಯ ಮತ್ತು ಸರ್ವಸಮಾನ ಮಾಹಿತಿಗಳನ್ನು ಸಂಗ್ರಹಿಸುವುದು ಅಗತ್ಯ.
ಕಾಯಿದೆಗಳ ಜ್ಞಾನ ಮತ್ತು ಹಳ್ಳಿಗಾಡುಗಳ ವಾಸ್ತವ ಪರಿಸ್ಥಿತಿ
ಹಿಂದೂ ಪುನರ್ ವಿವಾಹ ಕಾಯಿದೆ ಮತ್ತು ವಿಶೇಷವಾಗಿ ಆಸ್ತಿಯ ಹಕ್ಕು ಕಾಯಿದೆಗಳ ಜ್ಞಾನವನ್ನು ಅಶಿಕ್ಷಿತ ಮತ್ತು ಗ್ರಾಮೀಣ ಭಾಗಗಳಲ್ಲಿ ಇರುವ ವಿಧವೆಯರಿಗೆ ತಲುಪಿಸುವ ದೃಷ್ಟಿಯಿಂದಲೇ ಪ್ರಯತ್ನಿಸಬೇಕು. ಕೇವಲ ಮಾಹಿತಿ ನೀಡಿ ಪ್ರಚಾರ ಮಾಡಿದರಷ್ಟೇ ಉಪಯೋಗವಿಲ್ಲ. ಬದಲಾಗಿ ಈ ನಿಟ್ಟಿನಲ್ಲಿ ನಿಯತವಾಗಿ ಮಾರ್ಗದರ್ಶನ ಮಾಡುವುದು ಅವಶ್ಯ. ಕಾಯಿದೆಬದ್ಧ ಸಲಹೆಗಳನ್ನು ಒದಗಿಸುವ ದೃಷ್ಟಿಯಿಂದ ಸರಕಾರವು ವಿಶಿಷ್ಟ ಖಾತೆಯೊಂದಕ್ಕೆ ಈ ಜವಾಬ್ದಾರಿಯನ್ನು ವಹಿಸಿಕೊಡಬೇಕಾಗಿದೆ. ಅಲ್ಲದೆ ತಾಲೂಕು ಮಟ್ಟದಲ್ಲಿಯೇ ಈ ಕೆಂದಗಳು ಸ್ಥಾಪಿತವಾಗಬೇಕು. ಇದರೊಂದಿಗೆ ಮಹಿಳಾ ಸಂಘಟನೆಗಳು, ಮಹಿಳಾ ನ್ಯಾಯವಾದಿಗಳು, ಶಿಕ್ಷಕಿಯರು, ಗ್ರಾಮ ಸೇವಕಿಯರು, ಸಮಾಜ ಕಾರ್ಯ ಕರ್ತೆಯರು, ಹಾನರರಿ ಮ್ಯಾಜಿಸ್ಟ್ರೇಟರುಗಳಾಗಿ ಕೆಲಸ ಮಾಡುವವರು, ಭಜನಾ ಮಂಡಳಿಗಳು ಮತ್ತು ಮಹಿಳಾ ಮಂಡಳಿಗಳು ಸೇರಬೇಕು. ಇನ್ನು ಪದಾಧಿಕಾರಿಗಳು, ಪಾಲಿಕೆ, ಟ್ರಸ್ಟ್, ಸಂಸ್ಥೆಗಳ ಅಧ್ಯಕ್ಷರು ಇತ್ಯಾದಿ ಮಂಡಳಿಗಳವರು ಈ ಕಾಯಿದೆಗಳ ಪರಿಪೂರ್ಣ ಮಾಹಿತಿಯನ್ನು ಸ್ವತಃ ತಾವೇ ವಿಧವೆಯರಿಗೆ ತಲುಪಿಸುವ ಸಾಮಾಜಿಕ ಜವಾಬ್ದಾರಿಯನ್ನು ಸ್ವೀಕರಿಸಬೇಕು.
ಸುಮಾರು ಒಂದೂವರೆ ಎರಡು ವರ್ಷಗಳ ಹಿಂದೆ ತಾಲೂಕು ಮಟ್ಟದಲ್ಲಿ ಕಾಯಿದೆಗಳ ಬಗ್ಗೆ ಉಚಿತ ಸಲಹೆ ಮತ್ತು ಸಹಾಯ ನೀಡುವ ಮಂಡಳಿಗಳನ್ನು ಸ್ಥಾಪಿಸಲಾಗಿದೆ. ಗಾರಗೋಟಿಯಲ್ಲಿ ಇಂಥದೊಂದು ಮಂಡಳಿ ಆಸ್ತಿಯ ಹಂಚಿಕೆ ಮತ್ತು ನ್ಯಾಯಾಲಯ ಸ್ವರೂಪದ ಎಲ್ಲ ಅಡಚಣೆಗಳ ವಿಷಯವಾಗಿ ಸಲಹೆ ನೀಡುವಂತಹ ಮಧ್ಯಸ್ಥಿಕೆಯ ಕಾರ್ಯವನ್ನು ಬಹಳ ಉತ್ತಮ ರೀತಿಯಲ್ಲಿ ನಿರ್ವಹಿಸುತ್ತಿದೆ. ಹಾಗೆಯೇ ಮಧ್ಯಸ್ಥಿಕೆಯ ಮೂಲಕ ಕೋರ್ಟ್ ಕಚೇರಿಗಳಿಗೆ ಹೋಗಿ ವಿನಾಕಾರಣ ಖರ್ಚಾಗುವುದನ್ನು ಕೂಡಾ ತಪ್ಪಿಸಿ ಅಂತಹ ಖಟ್ಟಳೆಗಳನ್ನು ಕೊನೆ ಮುಟ್ಟಿಸುವಂತಹ ಕಾರ್ಯದಲ್ಲಿಯೂ ಇದರ ಪಾತ್ರ ವಿಶಿಷ್ಟ. ಆ ಮಂಡಳಿಗಳಲ್ಲಿ ಸ್ತ್ರೀ ಪ್ರತಿನಿಧಿಗಳಾಗಿ ಒಬ್ಬ ಮಹಿಳಾ ಸದಸ್ಯೆಯೂ ಇರುವಳು. ಅಲ್ಲದೆ ಈ ಮಂಡಳಿಯವರು ವಾರಸುದಾರಿಕೆಯ ಹಕ್ಕು ಮತ್ತು ಇತರೆ ಸ್ವರೂಪದ ವಿಧವಾ ಸ್ತ್ರೀಯರ ಅಡಚಣೆಗಳನ್ನು ಸಹಾನುಭೂತಿಯಿಂದ ವಿಚಾರ ಮಾಡಬೇಕಾದ್ದು ಅವಶ್ಯ.
ಯಾರಿಗೆ ಸಂತಾನವಿಲ್ಲವೋ ಮತ್ತು ಉತ್ಪನ್ನದ ಮಾರ್ಗಗಳು ಉಪಲಬ್ಧವಿರುವು ದಿಲ್ಲವೋ, ಆದರೆ ಶಾರೀರಿಕವಾಗಿ ಶ್ರಮ ಪಡಲು ಸಿದ್ಧರಾಗಿರವರೋ ಅಂಥವರಿಗೆ ಉದ್ಯೋಗ ನೀಡುವುದಕ್ಕೆ ಪ್ರಾಧಾನ್ಯ ಪೂರ್ವಕವಾಗಿ ಪ್ರಯತ್ನ ಮಾಡಬೇಕು. ಕಾನೂನಿನ ವಿವಿಧ ಖಾತೆಗಳಲ್ಲಿ ಉದ್ಯೋಗಗಳನ್ನು ನೀಡುವಂಥ ಧೋರಣೆಯನ್ನು ಹೊಂದಬೇಕಾಗುತ್ತದೆ. ಪ್ರಶ್ನೆಯು ಹೀಗಿದೆ, ನಮ್ಮ ದೇಶದಲ್ಲಿ ನಿರುದ್ಯೋಗ ಸಮಸ್ಯೆಯು ದಿನೇ ದಿನೇ ಗಂಭೀರ ಸ್ವರೂಪವನ್ನು ಪಡೆಯುತ್ತಲೇ ಇದೆ. ಹೀಗಿರುವಾಗ ವಿಧವೆಯರಿಗೆ ನೌಕರಿ ನೀಡಬೇಕು ಎಂದು ಹೇಳುವುದು ಅತಿರೇಕವೂ ಮತ್ತು ಅಪ್ರಸ್ತುತವೂ ಆಗಬಹುದು. ಆದರೆ ಸರಕಾರಿ, ಅರೆ ಸರಕಾರಿ, ನಿಮ್ನ ಸರಕಾರಿ ಮತ್ತು ಆ ಸಂಬಂಧಿತ ಸಂಸ್ಥೆಗಳಲ್ಲಿ ಅಂಧವರಿಗೆ ತರಬೇತಿ ಮತ್ತು ಅರೆಕಾಲಿಕ ಸ್ವರೂಪದ ಉದ್ಯೋಗವನ್ನು ನೀಡುವ ಮೂಲಕ ಅವರಿಗೆ ಆರ್ಥಿಕ ಸ್ವಾವಲಂನೆ ಮತ್ತು ಸ್ವಾತಂತ್ರ್ಯವನ್ನು ನೀಡುವ ಪ್ರಯತ್ನ ಮಾಡುವಲ್ಲಿ ಯಾವ ಅಡ್ಡಿಯೂ ಇಲ್ಲ. ಏನಿಲ್ಲವೆಂದರೂ ಹೀಗೆ ಸಹಾನುಭೂತಿ ಪೂರ್ವಕವಾಗಿ ವಿಚಾರ ಮಾಡಲು ಯಾರೂ ಆಕ್ಷೇಪಿಸಲಾರರು. ಪೂರ್ಣ ನಿರಾಧಾರರಾದ ವಿಧವೆಯರ ಸಂಖ್ಯೆಯು ಬಹಳ ಹೆಚ್ಚೇನೂ ಇಲ್ಲದಿರುವುದರಿಂದ ಸರಕಾರವು ಆ ಜವಾಬ್ದಾರಿಯನ್ನು ಕೈಗೆತ್ತಿಕೊಳ್ಳುವುದಕ್ಕೆ ಯಾವ ತೊಂದರೆಯೂ ಇರುವುದಿಲ್ಲ.
ಮಹಿಳಾ ಮಂಡಳಿಗಳು, ಕ್ಲಬ್‌ಗಳು, ಸರಕಾರಿ ಟ್ರಸ್ಟ್ ಸಂಸ್ಥೆಗಳು (ಉದಾ.ಗೆ ಕೊಲ್ಹಾಪುರದ ಕೋರಗಾಂವ್‌ಕರ್, ಮತ್ತು ವಾಲಾವಲಕರ ಟ್ರಸ್ಟಗಳಂಥ ಎರಡು ಸಮರ್ಧ ಸಂಸ್ಥೆಗಳವರು) ಸಾಮಾಜಿಕ ಸುಧಾರಣೆ ಮತ್ತು ಪರಿವರ್ತನೆಯ ಕಾರ್ಯವನ್ನು ಮಾಡುವ ಐಚ್ಛಿಕ ಸಂಸ್ಥೆಗಳು ಈ ವಿಷಯದ ಬಗ್ಗೆ ವಿಚಾರ ಮಾಡುವುದು ಆವಶ್ಯಕ. ಹೀಗೆ ವಿಚಾರ ಮಾಡುವಾಗ ಆರ್ಥಿಕ ಸಹಾಯಗಳನ್ನು ಗಮನಿಸುವಂತಹದ್ದೇನು ಬೇಕಾಗಿಲ್ಲವಾದರೂ ಅವರ ವಿಷಯದಲ್ಲಿ ಸಾಮಾಜಿಕ ಹೊರೆಯ ದೃಷ್ಟಿಕೋನದಿಂದಲಾದರೂ ಈ ವಾತಾವರಣವನ್ನು ನಿರ್ಮಿಸುವ ಆವಶ್ಯಕತೆಯನ್ನು ಮಹತ್ವದ್ದೆಂದು ತಿಳಿಯಬೇಕು. ವಿಧವೆಯರನ್ನು ದುರ್ಲಕ್ಷಿಸಿ, ಅವರ ವಿಷಯವಾಗಿನ ನೀತಿಮತ್ತೆಗಳನ್ನು ಅಧಿಕ ಹಟಮಾರಿತನದಿಂದ ರೂಪಿಸಿ, ವಿನಾಕಾರಣ ಸಂಶಯದ ಆಧಾರವಿಟ್ಟುಕೊಂಡು ಅವರನ್ನು ಬಂಧನದ ಅಡಿಯಲ್ಲಿ ಬದುಕುವಂತೆ ಮಾಡುವ ಪ್ರವೃತ್ತಿ ಸಮಾಜದಲ್ಲಿ ನಡೆಯುವುದಿಲ್ಲ. ಕಾರಣ ಈ ದೃಷ್ಟಿಯಿಂದ ವಿಚಾರ ಮಂಡಿಸುವುದಕ್ಕೆ ನೇತೃತ್ವವನ್ನು ವಹಿಸಬೇಕಾಗುತ್ತದೆ. ಸುಸಹ್ಯವೂ ಆನಂದವೂ ಆದ ಜೀವನವನ್ನು ನಡೆಸುವ ಹಕ್ಕನ್ನು ನಿರಾಕರಿಸುವ ಅಧಿಕಾರ ಸಮಾಜಕ್ಕೆ ಇಲ್ಲ. ಇದನ್ನು ಮನನಗೊಳಿಸುವ ಮತ್ತು ರೂಢಿ  ಪರಂಪರೆಯ ನಿಕಷಗಳ ಹೊಟ್ಟನ್ನು ತಿಳಿಸಿಕೊಡುವ ಜವಾಬ್ದಾರಿಯನ್ನು ಅವರು ಸ್ವೀಕರಿಸಬೇಕು. ಯಾವುದಾದರೂ ಮಹಿಳಾ ಮಂಡಳಿಯು ಇಂತಹ ವಿಧವೆಯರ ಅನುಭವ ಕಥನಗಳನ್ನು ತಿಳಿಸುವ ಕಾರ್ಯಕ್ರಮವೊಂದನ್ನು ಏರ್ಪಡಿಸಿ ತಮ್ಮ ವೈಚಾರಿಕ ಗುಲಾಮಗಿರಿಯನ್ನು ಬಿಟ್ಟು ಅವರ ಜೀವನವನ್ನು ಹೇಗೆ ಆನಂದದಾಯಕವಾಗಿ ಮಾಡಬೇಕು ಎಂಬ ಮಾಹಿತಿಯನ್ನು ಎಲ್ಲರಿಗೂ ತಿಳಿಸಿಕೊಡಬೇಕು.
ಪುನರ್ ವಿವಾಹವಾದ ವಿಧವೆಯರ ಸಂಸಾರವು ಎಷ್ಟು ಸುಖಕರವಾಗಿದೆ ಎಂಬುದನ್ನು ತಿಳಿಯಲು ಆ ದಂಪತಿಗಳನ್ನು ಭೇಟಿಮಾಡಿ ವಿಷಯವನ್ನು ಸಂಗ್ರಹಿಸವುದು ಅವಶ್ಯ. ಈ ಮಾಹಿತಿಯನ್ನು ಟಿ.ವಿ., ವರ್ತಮಾನ ಪತ್ರಿಕೆಗಳು, ಮಾಸಿಕಗಳು ಮತ್ತು ರೇಡಿಯೋಗಳ ಮೂಲಕ ಪ್ರಚಾರ ಮಾಡುವುದು ಅತ್ಯಗತ್ಯ. ಅದರಿಂದ ಕೆಲವಾರು ಅಂಶಗಳ ಮುಖೇನ ಐಚ್ಛಿಕ ಪರಿಣಾಮಗಳೂ ಉಂಟಾಗಬಹುದು. ಅಲ್ಲದೆ ಆ ದಿಶೆಯಿಂದ ವಿಚಾರ ಮಾಡುವ ಪ್ರವೃತ್ತಿಯೂ ಸಂಬಂಧಿಕರಲ್ಲಿ ಬೆಳೆಯಬಹುದಾಗಿದೆ. ವಿಧವಾ ಸ್ತ್ರೀಯರೂ ಆ ದೃಷ್ಟಿಯಲ್ಲಿ ವಿಚಾರ ಮಾಡುವುದಕ್ಕೆ ಉದ್ಯುಕ್ತರಾಗಬಹುದು. ವೃಂದಾವನ, ಗೋಕರ್ಣ, ಹರಿದ್ವಾರ ಮುಂತಾದೆಡೆಗಳಲ್ಲಿ ವಾಸ್ತವ್ಯ ಮಾಡಿರುವ ವಿಧವಾ ಸ್ತ್ರೀಯರುಗಳ ವಿಷಯವಾಗಿ ಪರಿಪೂರ್ಣ ಮಾಹಿತಿಯು ಉಪಲಬ್ಧವಿಲ್ಲ. ಅವರ ಬದುಕಿನ ಪ್ರಶ್ನೆಯನ್ನು ಅನಾವರಣ ಮಾಡುವ ಹಿನ್ನಲೆಯಲ್ಲಿ ಯಾವುದೇ ವಿಚಾರವನ್ನು ಮಂಡಿಸುವುದು ಬಹಳ ಕಠಿಣ. ಅಲ್ಲದೆ ಆ ಬಗೆಯ ವಾತಾವರಣದಲ್ಲಿ ಅವರು ಮಾನಸಿಕ ದೃಷ್ಟಿಯಿಂದ ಅತ್ಯಂತ ಸಮಾಧಾನವಾಗಿ ಇದ್ದಾರೆಯೋ ಇಲ್ಲವೋ ಎಂಬುದನ್ನು ಕೂಡ ಅವಶ್ಯವಾಗಿ ವಿಚಾರ ಮಾಡಬೇಕು. ಒಂದು ಅಂಶ ಮಾತ್ರ ನಿಶ್ಚಿತವಾದುದು ವಯಸ್ಸಾದವರು, ಕೆಲಸ ಮಾಡಲು ಶಾರೀರಿಕವಾಗಿ ಅಸಮರ್ಧರಾಗಿರುವವರು ಮತ್ತು ಸಂತಾನಹೀನ ವಿಧವಾ ಸ್ತ್ರೀಯರ ಆರ್ಥಿಕ ಜವಾಬ್ದಾರಿ ಯನ್ನು ಸರಕಾರವೇ ಕೈಗೆ ಎತ್ತಿಕೊಳ್ಳಬೇಕು.
ಉತ್ತರ ಪ್ರದೇಶ ಸರಕಾರವು ಕೆಲಸ ಮಾಡಲು ಅಸಮರ್ಧರಾಗಿರುವಂಥ ವಿಧವೆಯರಿಗೆ ತಿಂಗಳೊಂದಕ್ಕೆ ಆರ್ಥಿಕ ಸಹಾಯ ನೀಡುವಂಥ ಯೋಜನೆಯೊಂದನ್ನು ಕಾರ್ಯಾನ್ವಿತ ಗೊಳಿಸಿದೆ(ಈ ಯೋಜನೆ ಕರ್ನಾಟಕದಲ್ಲಿಯೂ ಆರಂಭವಾಗಿದೆ). ಸಮಾಜದಲ್ಲಿನ ಇಂಥ ದುರ್ಬಲ ಘಟಕಗಳಿಗೋಸ್ಕರ ಎಲ್ಲ ಸರ್ಕಾರಗಳೂ ಇಂಥ ಆರ್ಥಿಕ ಸಹಾಯ ಯೋಜನೆ ಗಳನ್ನು ಆರಂಭಿಸಬೇಕಾಗಿದೆ. ಶಕ್ತ್ಯಾನುಸಾರ ಕೆಲಸ ನಿರ್ವಹಿಸಿದ್ದಕ್ಕೆ ಪ್ರತಿಯಾಗಿ ಅಥವಾ ಪುಕ್ಕಟೆ ಆರ್ಥಿಕ ಸಹಾಯ ನೀಡುವಂಥ ಧೋರಣೆಯು ನಮ್ಮ ದೇಶಕ್ಕೆ ಹೊಂದುವಂಥದ್ದಲ್ಲ. ಆದರೂ ನಿರಾಧಾರ ಮತ್ತು ಶಾರೀರಿಕವಾಗಿ ಕಷ್ಟ ಪಡುವುದಕ್ಕೆ ಅಪಾತ್ರರಾಗಿರುವಂಥವರಿಗೆ ಆರ್ಥಿಕ ಆವಶಕತೆಯನ್ನು ಒದಗಿಸುವಂಥ ಜವಾಬ್ದಾರಿಯನ್ನು ಸ್ವೀಕರಿಸುವುದು ಸಾಮಾಜಿಕ ಸಂರಚನೆಯ ದ್ಯೋತಕವಾಗಿ ಒಪ್ಪಬೇಕು. ಇಂಥ ವಿಧವಾ ಸ್ತ್ರೀಯರ ಮೇಲೆ ವ್ಯಯಿಸುವ ಹಣವು ನಿರರ್ಧಕ ಮತ್ತು ನಿಷ್ಪ್ರಯೋಜಕ ಎಂದೆನಿಸುವುದಿಲ್ಲ; ಅಲ್ಲದೆ ಹಾಗೆ ಭಾವಿಸಬೇಕಾದ ಅಗತ್ಯವೂ ಇಲ್ಲ.
ಗಾರಗೋಟಿಯ ಸುಶೀಲಾಳಂತಹ ಅನೇಕ ವಿಧವಾ ಸ್ತ್ರೀಯರು ಗ್ರಾಮೀಣ ಪ್ರದೇಶಗಳಲ್ಲಿದ್ದಾರೆ. ಅವರಿಗೆ ಆರ್ಥಿಕವಾಗಿ ಆಧಾರವನ್ನು ಕೊಡುವ ಪ್ರಯತ್ನ ಉಂಟಾಗಬೇಕು. ಮಹಾರಾಷ್ಟ್ರದಲ್ಲಿ ದಿನಗೂಲಿಯಾಗಿ ಕೆಲಸ ಮಾಡುತ್ತಿರುವವರನ್ನು ಹಲವು ಮುಖ್ಯ ಯೋಜನೆಗಳಲ್ಲಿ ದುಡಿಸಿಕೊಳ್ಳಲಾಗುತ್ತಿದೆ. ಅವರಿಗೆ ಇನ್ನೂ ಹೆಚ್ಚಿನ ಪ್ರಾಧಾನ್ಯತೆಯನ್ನು ನೀಡಬೇಕಾಗಿದೆ. ಹಾಗೆಯೇ ಇತ್ತೀಚೆಗೆ ಬ್ಯಾಂಕುಗಳಿಂದ ಬೇರೆ ಬೇರೆ ಪ್ರಕಾರಗಳಲ್ಲಿ ಸಹಾಯ ಯೋಜನೆಗಳನ್ನು ಕಾರ್ಯಾನ್ವಿತಗೊಳಿಸಲಾಗಿದೆ. ಎಮ್ಮೆಗಳು, ಕೋಳಿಗಳು ಮತ್ತು ಇತರೆ ಸಣ್ಣ ಕೈಗಾರಿಕೆಗಳಿಗೆ ಸಾಲ ನೀಡಲಾಗುತ್ತಿದೆ. ಹೀಗಿರುವಾಗ ಇಂಥ ಸಂಸ್ಥೆಗಳು ವಿಧವಾ ಸ್ತ್ರೀಯರಿಗೂ ಪ್ರಾಧಾನ್ಯತೆಯನ್ನು ನೀಡುವುದರ ಮೂಲಕ ಯಾವುದೇ ರೀತಿಯಲ್ಲಿಯೂ ವಿಳಂಬ ಮಾಡದೆ ಸಾಲವನ್ನು ಮಂಜೂರಾತಿ ಮಾಡಬೇಕಾಗುತ್ತದೆ. ಆರ್ಥಿಕ ಸಹಾಯ, ಅನುದಾನಗಳಂಥ ಯೋಜನೆಗಳನ್ನು ಹಮ್ಮಿಕೊಂಡಿರುವ ಯಾವ್ಯಾವ ಸಂಘಸಂಸ್ಥೆಗಳಿವೆಯೋ ಅವುಗಳೂ ಕೂಡ ತೀರಾ ಅಗತ್ಯವಿರುವ ವಿಧವಾ ಸ್ತ್ರೀಯರ ಬಗ್ಗೆ ಬಹಳ ಸಹಾನುಭೂತಿಯಿಂದ ವಿಚಾರ ಮಾಡಬೇಕಾದ್ದು ಬಹಳ ಆವಶ್ಯಕ. ಸಂಜಯಗಾಂಧಿ ನಿರಾಧಾರ ಯೋಜನೆಯೊಂದನ್ನು ಅನುಷ್ಠಾನಕ್ಕೆ ತಂದು, ಮನೆಯಿಲ್ಲದವರಿಗೆ ಮನೆಗಳ ವ್ಯವಸ್ಥೆಯನ್ನು ಕಲ್ಪಿಸಿ ಕೊಡುತ್ತಿರುವಂಥ ಕಾರ್ಯವು ನಡೆಯುತ್ತಿದೆ. ಆ ಕಾರ್ಯಯೋಜನೆಯಲ್ಲಿ ನಿರಾಧಾರಿಗಳಾಗಿರುವ ವಿಧವಾ ಸ್ತ್ರೀಯರನ್ನು ಸಮಾವೇಶ ಮಾಡಿಕೊಳ್ಳಬೇಕಾದ್ದು ಅವಶ್ಯ.
ಸುಶಿಕ್ಷಿತ ಸ್ತ್ರಿಯರು ಒಂದಲ್ಲ ಒಂದು ಕಾರಣಗಳಿಂದ ಸಂಘಟಿತರಾಗುತ್ತಿದ್ದಾರೆ. ಬಲಾತ್ಕಾರಗಳಂತಹ ಅಮಾನುಷ ಕ್ರೌರ್ಯದ ವಿರುದ್ಧ ಆಂದೋಲನ ನಡೆಸುತ್ತಲೂ ಇದ್ದಾರೆ. ಹಾಗೆಯೇ ಸ್ತ್ರೀ-ಸ್ವಾತಂತ್ರ್ಯದ ಪ್ರಶ್ನೆಯನ್ನು ಪ್ರಧಾನವಾಗಿ ಇಟ್ಟುಕೊಂಡು ಸಮಾಜ ಪರಿವರ್ತನೆಯ ಪ್ರಕ್ರಿಯೆಯಲ್ಲಿ ಅವರನ್ನೂ ಅವಿಭಾಜ್ಯ ಅಂಗವಾಗಿ ಪರಿಗಣಿಸುವಂತೆ ಅನೇಕ ಚರ್ಚೆಗಳನ್ನು ನಡೆಸುತ್ತಿದ್ದಾರೆ. ಅವುಗಳೊಂದಿಗೆ ಸಂಕಷ್ಟ ಪರಿಸ್ಥಿತಿಯಲ್ಲಿರುವ ವಿಧವಾ ಸ್ತ್ರೀಯರ ಪ್ರಶ್ನೆಯನ್ನು ಬಹಳೇ ಮಹತ್ವದ್ದಾಗಿ ಪರಿಗಣಿಸಿ ಅವುಗಳ ಪರಿಹಾರದ ದೃಷ್ಟಿಯಲ್ಲಿಯೂ ಮುಂದಾಳತ್ವವನ್ನು ವಹಿಸಬೇಕು. ಸಾಮಾಜಿಕ ಎಚ್ಚರವನ್ನು ಉಂಟು ಮಾಡುವುದು ಮತ್ತು ಅವರ ಬಗ್ಗೆ ಗಮನಹರಿಸುವಂತೆ ಒತ್ತಾಯ ಮಾಡುವ ಕಾರ್ಯಕ್ರಮಗಳು ಇಲ್ಲಿ ನಡೆಯಬೇಕಾದ್ದು ಅತ್ಯಂತ ಜರೂರಿ ಸಂಗತಿ. ಇಂಥ ಸ್ತ್ರೀಯರಿಗೆ ಮುಖ್ಯವಾಗಿ ಪ್ರಾಪ್ತವಾಗಿರಬೇಕಾದ ಅಂಶಗಳೆಂದರೆ ಆರ್ಥಿಕ ಸ್ವಾವಲಂಬನೆ. ಅಂದರೆ ರೂಢಿಗತ ಪರಂಪರೆಯನುಸಾರ ಅವರ ಕಡೆಗೆ ನೋಡುತ್ತಿರುವ ಪಾರಂಪರಿಕ ದೃಷ್ಟಿಕೋನವೇ ಬದಲಾಗಬೇಕು. ಸ್ವತಂತ್ರ ಸಮಾಜದ ಘಟಕವಾಗಿ ಅವರನ್ನೂ ಮಾನ್ಯ ಮಾಡುವುದರ ಹಿನ್ನಲೆಯಲ್ಲಿ ವಿಚಾರ ಮಾಡುವುದೂ ಅಗತ್ಯ. ಹಾಗೆಯೇ ಅವರ ಬಗ್ಗೆ ಪರಿಹಾರ ಕಾರ್ಯಕ್ರಮಗಳನ್ನು ಕೈಗೆತ್ತಿಕೊಳ್ಳಬೇಕಾಗಿದೆ. ಆ ಕಾರಣಗಳು ಅಂತರ ರಾಷ್ಟ್ರೀಯ ಮಹಿಳಾ ವರ್ಷದಲ್ಲಿಯೇ ನಡೆಯಬೇಕು ಎಂಬ ಅಗತ್ಯವಿಲ್ಲ.
ಭಾರತೀಯ ಸ್ತ್ರೀ-ಜೀವನ : ೨. ಇಂದಿನ ಸ್ತ್ರೀ-ಜೀವನ – ಬಲಾತ್ಕಾರ
ಬಲಾತ್ಕಾರ
ಬಲಾತ್ಕಾರಗಳ ವರದಿಯು ಇಂದು ವರ್ತಮಾನ ಪತ್ರಿಕೆಗಳ ಸಾಪ್ತಾಹಿಕ ಸುದ್ದಿಗಳಾಗಿ ಉಳಿದಿಲ್ಲ. ಬದಲಾಗಿ ದೈನಿಕವಾದ ನಿಯಮಿತ ಘಟನೆಗಳಾಗಿ ಹೋಗಿವೆ. ಪ್ರಗತಿ ಎಂಬುದಾಗಿ ಸಂಸ್ಕೃತಿಯಲ್ಲಿ ಏನನ್ನು ಭಾವಿಸಿರುವೆವೋ ಅದರ ಆವಶ್ಯಕ ಭಾಗವಾಗಿ ನಡೆಯುತ್ತಿದೆ. ಈ ಬುದ್ದಿವಂತ ಮನುಷ್ಯ ಪ್ರಾಣಿಗಳು ಮನುಷ್ಯ ಭಾಷೆಯಲ್ಲಿ ಪಾಶವೀ ಬಲಾತ್ಕಾರವನ್ನು ಸರ್ವಸಮ್ಮತಗೊಳಿಸಿ ಬಿಟ್ಟಿದ್ದಾರೆ. ನಿಜವಾಗಿಯು ಹೇಳಬಹುದಾದರೆ ಪಶು, ಪ್ರಾಣಿಗಳ ಜೀವನದಲ್ಲಿಯೂ ಬಲಾತ್ಕಾರಕ್ಕೆ ಸ್ಥಾನವಿಲ್ಲ.
ಪಶುವು ಬುದ್ದಿಹೀನವೇನಲ್ಲ, ಬದಲಾಗಿ ಅಲ್ಪಬುದ್ದಿಯದ್ದಾಗಿದೆ. ಯಾವಾಗ ಸ್ವಬಲದ ಸಂಧಿ ದೊರೆಯುವುದೋ ಆಗ ಮಾತ್ರ ಅದನ್ನು ಬಳಸಿಕೊಳ್ಳುವುದನ್ನು ಕಾಣುತ್ತೇವೆ. ಮನುಷ್ಯ ಪಶುವಿಗಿಂತಲೂ ಶ್ರೇಷ್ಠ ಬುದ್ದಿಯುಳ್ಳ ಪಗಲ್ಭ. ಆದರೆ ಪಶುವಿಗೆ ತನ್ನ ಅಲ್ಪಬುದ್ದಿಯನ್ನು ಅಡ್ಡ ಮಾರ್ಗದತ್ತ ಹೊರಳಿಸುವುದಕ್ಕೆ ಅವಕಾಶವಿಲ್ಲ. ಅಲ್ಲದೆ ಮನುಷ್ಯನ ಹಾಗೆ ಬಲಪ್ರಯೋಗ ಮಾಡುವುದಕ್ಕಾಗಿ ಆಯುಧಗಳೇ ಮೊದಲಾದ ಸಾಧನಗಳನ್ನು ಉಪಯೋಗಿಸುವ ಸಾಮರ್ಥ್ಯ ಮತ್ತು ಕೌಶಲ್ಯಗಳೂ ಅವಕ್ಕಿಲ್ಲ. ಎಂತಲೇ ಬಲಾತ್ಕಾರದಲ್ಲಿನ  ಬೀಭತ್ಸತೆ ಮತ್ತು ರೌದ್ರತೆಯು ಮನುಷ್ಯ ನೆಲೆಯದ್ದೇ ಆಗಿರುತ್ತದೆ. ಪಶು ಬದುಕಿನಲ್ಲಿ ಸ್ವಚ್ಚ ಹಾಗೂ ಮುಕ್ತ ವ್ಯವಹಾರವಿರುತ್ತದೆ. ಪಶುವಿಗಿಂತಲೂ ಹೀನವಾಗಿ ವರ್ತಿಸುವ ಮನುಷ್ಯರು ಮಾತ್ರವೇ ಬಲಾತ್ಕಾರದಂತಹ ನೀಚ ಕೃತ್ಯವನ್ನು ಮಾಡುವವರಾಗಿದ್ದಾರೆ.
ಹೊಲಕ್ಕೆ ಕೆಲಸ ಮಾಡಲು ಹೋಗಿದ್ದಳು ಒಬ್ಬ ಸ್ತ್ರೀ; ಬೆಳೆದು ನಿಂತಿರುವ ಜೋಳ, ಬಹಳ ದೊಡ್ಡದಾಗಿತ್ತು ಜಮೀನು. ಆ ಹೆಣ್ಣಿನ ಮೈಮೇಲಿನ ವಸ್ತ್ರಗಳೆಲ್ಲ ಚೆಲ್ಲಾಪಿಲ್ಲಿಯಾಗಿವೆ. ಮೊಳಕಾಲಿನ ಕೆಳಗಿನ ಭಾಗದ ಕಾಲುಗಳು ಬಾಗಿದ್ದು, ಕಾಲುಗಳು ಅತ್ತತ್ತ ಬಾಗಿವೆ. ಜನಸೇಂದ್ರಿಯದಿಂದ ರಕ್ತವು ಹರಿಯುತ್ತಿದೆ. ಎರಡೂ ಕೈಗಳು ಆ ಪಕ್ಕ ಈ ಪಕ್ಕಗಳಲ್ಲಿ ಬಿದ್ದಿವೆ. ತೆರೆದಿರುವ ಬಾಯಿ ಮತ್ತು ಕಣ್ಣುಗಳು, ನಾಲಿಗೆ ಹೊರ ಚಾಚಿ ದಂತ ಪಂಕ್ತಿಗಳಲ್ಲಿ ಸಿಲುಕಿದೆ. ಕುತ್ತಿಗೆಯ ಸುತ್ತ ಅವಳದೇ ಸೀರೆಯ ಸೆರಗನ್ನು ಗಟ್ಟಿಯಾಗಿ ಬಿಗಿಯಲಾಗಿದೆ ಮತ್ತು ಮೈಮೇಲೆಲ್ಲ ಉಗುರುಗಳ ಕೆರತದ ಗುರುತುಗಳು. ತಲೆಯ ಬಳಿ ಎರಡು ಚಪ್ಪಲಿಗಳು, ಕೈಬಳೆಗಳೆಲ್ಲ ತುಂಡು ತುಂಡಾಗಿ ಬಿದ್ದಿವೆ. ಇಂಥ ಪ್ರೇತವನ್ನು ನೋಡಿದೊಡನೆ ಮೈಯಲ್ಲೆಲ್ಲ ರೋಮಾಂಚನ ಉಂಟಾಗುವುದು ಸಹಜ. ಹೀಗೆ ಬಲಾತ್ಕಾರ ಮಾಡಿ ಅವಳನ್ನು ಕೊಂದ ನರಾಧಮನನ್ನು ಚೌಕದಲ್ಲಿ ನಿಲ್ಲಿಸಿ ಸಾಯುವವರೆಗೂ ಪೆಟ್ಟುಕೊಡುವ ಶಿಕ್ಷೆಯೇ ಯೋಗ್ಯವೆಂಬ ಭಾವನೆ ಮನಸ್ಸಿನಲ್ಲಿ ಬಾರದೆ ಇರಲಾರದು. ಇಂಥ ಪುರುಷರ ಸ್ಥಾನ ಪಶುಗಳಿಗಿಂತ ಕೆಳಗಿನದ್ದು ಮತ್ತು ಹೀನತಮವಾದುದೆಂದು ಮತ್ತೆ ಹೇಳಬೇಕಾಗಿಲ್ಲ. ಕೇವಲ ತರುಣ, ಪ್ರೌಢ ಮತ್ತು ಮುಪ್ಪಿನ ಕಡೆಗೆ ವಾಲುತ್ತಿರುವ ಸ್ತ್ರೀಯರ ಮೇಲಷ್ಟೇ ಬಲಾತ್ಕಾರ ಆಗುತ್ತದೆ ಎಂದೇನಿಲ್ಲ. ಚಿಕ್ಕ ವಯಸ್ಸಿನ ಹೆಣ್ಣುಮಕ್ಕಳು, ವಯಸ್ಸಿಗೆ ಬಂದ ಅಥವಾ ಇನ್ನೂ ಬಾರದಿರುವ ಎಳೆಯ ಕೋಮಲ ತರುಣಿಯರು, ಅಲ್ಲದೆ ಕೇವಲ ಹೆಣ್ಣಿನ ಶರೀರದ ದೇಹವೂ ಪುರುಷ ವಾಸನೆಗೆ ಬಲಿಯಾಗುತ್ತದೆಂಬುದು ಸ್ಪಷ್ಟ. ಬಲಾತ್ಕಾರ ವಿಕೃತವಾದುದ್ದು ಅದೊಂದು ಘೋರ ಅನಾಚಾರ.
ಸಾರ್ವಜನಿಕ ಬದುಕಿನಲ್ಲಿ ಸ್ತ್ರೀಯರಿಗೆ ಸಂಬಂಧಿಸಿದ ವಿಚಾರಗಳು ಆರೋಗ್ಯ ಕರವಾದುವುಗಳಾಗಿಲ್ಲ. ಅವಳನ್ನು ನೋಡವ ದೃಷ್ಟಿಯೇ ಮೂಲತಃ ಶಾರೀರಿಕ ನೆಲೆಯದ್ದು. ಅವಳ ಬಗೆಗೆ ಸತತವಾಗಿ ಅನಾಚಾರ, ದುರಾಚಾರದ ತರಂಗಗಳೇ ಮನಸ್ಸಿನಲ್ಲಿ ಏಳುತ್ತವೆ. ಸಹಜವಾಗಿಯೇ ಆ ತರಂಗಗಳಿಂದ ಭೀತಿ ಮತ್ತು ಆತಂಕಗಳು ಉಂಟಾಗುತ್ತವೆ. ಢೋಂಗಿತನದ ಮತ್ತು ಕೃತ್ರಿಮತೆಯ ಆಗ್ರಹ ಮತ್ತು ಭೀತಿಯ ಸಂಬಂಧಗಳಿಂದ ಸ್ತ್ರೀ-ಪುರುಷರಲ್ಲಿ ಉಂಟಾಗುವ ಸಮಾಗಮವೂ ಬಲಾತ್ಕಾರವೇ.
ಇಂದು ಬಲಾತ್ಕಾರಕ್ಕೆ ನಿಜವಾಗಿಯೂ ಬಲಿಯಾಗುತ್ತಿರುವವಳು ಸ್ತ್ರೀಯೇ. ಈ ಸ್ಥಿತಿ ಇಂದಿನದ್ದೇ ಅಲ್ಲ, ಇದಕ್ಕೆ ಇತಿಹಾಸದಲ್ಲಿ ಕೂಡ ದಾಖಲೆ ಸಿಕ್ಕುತ್ತದೆ. ಭಗವಾನ್ ಇಂದ್ರನು ಗೌತಮ ಪತ್ನಿಯೊಂದಿಗೆ ಸಮಾಗಮ ಮಾಡಿದ, ಅವಳನ್ನು ಮೋಸಗೊಳಿಸುವ ಸಲುವಾಗಿ ಅಲ್ಲಿ ಅವನು ಅವಳ ಪತಿಯ ರೂಪವನ್ನು ಧಾರಣ ಮಾಡಿಕೊಂಡಿದ್ದನು. ಆ ಮೋಸವು ಬಯಲಾಗಿ ನಿಜವಾದ ಋಷಿಯು ಶಾಪಕೊಡಲು ಇಂದ್ರನ ಮೈಯಲ್ಲಿ ಸಹಸ್ರ ರಂಧ್ರಗಳಾದವು (ಸಹಸ್ರ ಯೋನಿ); ಇಂದ್ರನಿಗೆ ಅವನ ಕೃತ್ಯದ ಕಾರಣ ಶಿಕ್ಷೆಯಾಯಿತು. ಆದರೆ ಅಲ್ಲಿ ಅಹಲ್ಯೆ ಕೂಡ ಶಾಪಿತ ಶಿಲೆಯಾದಳು. ಅವಳ ದೋಷವೇನೂ ಇಲ್ಲದಿದರೂ ಅವಳು ಶಿಕ್ಷೆಯಿಂದ ಮುಕ್ತಳಾಗಲಿಲ್ಲ. ಪ್ರಭು ಶ್ರೀ ರಾಮಚಂದ್ರನ ಪಾದಸ್ಪರ್ಶದಿಂದ ಅವಳಿಗೆ ಮುಕ್ತಿ ಬಂದಿತು. ಹಾಗಿದ್ದರೂ ಕೂಡಾ ಆ ಮುಕ್ತಿಯು ನ್ಯಾಯವಾದುದೇನಲ್ಲ! ದುರ್ದೈವವೆಂದರೆ, ಸಾವಿರಾರು ವರ್ಷಗಳ ನಂತರ ಇಂದೂ ಕೂಡಾ ಬಲಾತ್ಕಾರಕ್ಕೆ ಶಿಕಾರಿಯಾದ ಸ್ತ್ರೀಗೆ ಅಂಥದೇ ನ್ಯಾಯವನ್ನು ಸಮಾಜವು ನೀಡುತ್ತಲಿದೆ.
ಬಲಾತ್ಕಾರ ಎಂಬ ಪದವನ್ನು ಸಂಕೋಚದಿಂದ ಬಳಸಲಾಗುತ್ತಿದೆ. ಬಲಾತ್ಕಾರ ಸಂಗತಿಯು ಸುದ್ದಿಯಾಗಬಾರದು ಎಂಬುದಾಗಿ ಎಲ್ಲರೂ ಒಳಗೊಳಗೇ ಚಡಪಡಿಸುತ್ತಿರು ತ್ತಾರೆ. ಆ ಸುದ್ದಿ ಯಾರಿಗೂ ತಿಳಿಯಬಾರದು ಎಂಬ ದೃಷ್ಟಿಯಿಂದ ಮಹಾಪ್ರಯಾಸವನ್ನೇ ಮಾಡಲಾಗುವುದು. ಸುಧಾರಿತವಾಗಿರುವ ಸಭ್ಯ ಸಮಾಜದಲ್ಲಿ ಬಲಾತ್ಕಾರವು ಚರ್ಚೆಯ ವಿಷಯವಾಗಬಾರದು ಎಂಬುದೇ ನಮ್ಮ ಮುಖ್ಯ ಅಪೇಕ್ಷೆ. ಪತ್ರಿಕೆಗಳಲ್ಲಿನ ಇಂತಹ ಸುದ್ದಿಗಳು ನಮ್ಮ ಮಕ್ಕಳ ದೃಷ್ಟಿಗೆ ಬೀಳಬಾರದು, ಆ ಕುರಿತಂತೆ ಕುಟುಂಬದಲ್ಲಿ ಹೆಚ್ಚಿನ ಚರ್ಚೆಯಾಗಬಾರದು ಎಂಬುದೇ ಬಹುಸಂಖ್ಯಾತ ಜನರ ಇಚ್ಛೆ. ಅಂದರೆ ಬಲಾತ್ಕಾರದ ಘಟನೆಯ ಹಿಂದಿನ ಪರಿಸ್ಥಿತಿಯನ್ನು ತಿಳಿದುಕೊಂಡು ಅದರ ವಿರುದ್ಧ ಧ್ವನಿ ಎತ್ತುವುದು, ಸಂಘಟಿತ ರೀತಿಯಲ್ಲಿ ಅದನ್ನು ದಾಖಲಿಸುವುದು ಆವಶ್ಯಕವಾಗಿದೆ ಎಂಬ ಮನೋಭಾವದವರ ಸಂಖ್ಯೆಯೇ ಅಧಿಕ. ಖಾಸಗಿಯಾಗಿ ಬಲಾತ್ಕಾರಿತ ಸ್ತ್ರೀಯ ಬಗ್ಗೆ ಗುಸುಗುಸು ವ್ಯಕ್ತವಾಗಬಹುದು, ಆದರೆ ಸಾರ್ವಜನಿಕವಾಗಿ ಮತ್ತು ಸಂಘಟಿತ ರೀತಿಯಲ್ಲಿ ಆ ಭಾವನೆಗಳನ್ನು ವ್ಯಕ್ತಪಡಿಸುವ ಪ್ರವೃತ್ತಿಯು ಅನೇಕರಲ್ಲಿ ಕಾಣಸಿಕ್ಕುವುದಿಲ್ಲ. ಬಲಾತ್ಕಾರಕ್ಕೊಳಗಾದ ಸ್ತ್ರೀಯತ್ತ ಕರುಣೆಯ ಹಿನ್ನಲೆಯಿಂದಷ್ಟೇ ದೃಷ್ಟಿಸುತ್ತದೆ ಸಮಾಜ. ಆದರೆ ಅವಳಿಗೆ ನ್ಯಾಯವನ್ನು ಒದಗಿಸುವ ಯಾವ ತಯ್ಯಾರಿಯೂ ಇಲ್ಲಿ ಇರುವುದಿಲ್ಲ. ಇನ್ನು ಅವಳನ್ನು ಸ್ವೀಕರಿಸುವ ವಿಚಾರವಂತೂ ದೂರವೇ.
ನಮ್ಮ ದೇಶದಲ್ಲಿ ವರ್ಷಕ್ಕೆ ಸುಮಾರು ಮೂರು ಸಾವಿರದಷ್ಟು ಬಲಾತ್ಕಾರದ ಅಪರಾಧಗಳನ್ನು ನೋಂದಾಯಿಸಲಾಗುವುದು. ಪೊಲೀಸರಲ್ಲಿ ದಾಖಲಾದ ಅಪರಾಧಗಳ ಅಂದಾಜು ಸಂಖ್ಯೆ ಇಷ್ಟು; ಇನ್ನು  ಕೆಲವಾರು ಬಾರಿ ಅಂಥದನ್ನು ನೋಂದಾಯಿಸುವ ನಿರ್ಣಯವನ್ನು ಕೆಲವರು ಕೈಗೊಳ್ಳುವುದಿಲ್ಲ, ಕಾರಣ ಬಲಾತ್ಕಾರವು ಕುಮಾರಿಯರು, ವಿವಾಹಿತರು, ವಿಧವೆಯರು, ಪರಿತ್ಯಕ್ತರು ಇಂಥ ಯಾರೇ ಸ್ತ್ರೀಯ ಮೇಲೆಯೂ ಆಗಬಹುದು, ಹಾಗಾಗಿ ಈ ದುರ್ಘಟನೆಯ ಕೇಸನ್ನು ದಾಖಲಿಸಿ ಅವಮರ್ಯಾದೆಗೆ ಈಡಾಗುವುದಕ್ಕಿಂತ ಹಾಗೇ ಇರುವುದು ಸರಿಯೆಂದು ಕೆಲವರು ತಿಳಿಯುತ್ತಾರೆ. ಆದರೂ ಕೆಲವಾರು ಪ್ರಕರಣಗಳಲ್ಲಿ ಈ ವಿಚಾರವು ಕಡಿಮೆ ಕಾಲಾವಧಿಯಲ್ಲಿ ಅತ್ಯಂತ ಗಂಭೀರ ಚರ್ಚೆಗೆ ಒಳಗಾಗುವುದುಂಟು. ಉದಾಹರಣೆಗೆ ಮಹಾರಾಷ್ಟ್ರದ ಚಂದ್ರಪುರ ಜಿಲ್ಲೆಯ ದೇಸಾಯಿಗಂಜ್ ಎಂಬಲ್ಲಿನ ಪೊಲೀಸ್ ಠಾಣೆಗೆ ಹೋದ ಮಧುರಾ ಎಂಬ ಯುವತಿಯೊಬ್ಬಳದು ಅಸಹಾಯಕ ಪರಿಸ್ಥಿತಿ. ಅದನ್ನು ಲಾಭವಾಗಿ ಮಾಡಿಕೊಂಡ ಇಬ್ಬರು ಪೊಲೀಸರು ಅವಳ ಮೇಲೆ ಬಲಾತ್ಕಾರವೆಸಗಿದ ಘಟನೆಯು ನಾಲ್ಕೈದು ವರ್ಷಗಳ ಹಿಂದೆ ನಡೆಯಿತು. ಸಂರಕ್ಷಣೆಯ ಕೆಲಸಕ್ಕಾಗಿಯೇ ನೇಮಕಗೊಂಡಿರುವವರು ಪೊಲೀಸರು. ಆದರೆ ಅವರೇ ಅಂಥ ಕೃತ್ಯವನ್ನು ಮಾಡಿದ್ದು ಕೇವಲ ಮಹಾರಾಷ್ಟ್ರವೇ ಮಾತ್ರವಲ್ಲ, ಇಡೀ ದೇಶದ್ಯಾಂತ ಅದರ ಚರ್ಚೆ ನಡೆಯಿತು. ಮಹಿಳಾ ಸಂಘಟನೆಗಳು ಪ್ರತಿಭಟನೆ ಮಾಡಿ ನಿಷೇಧವನ್ನು ಆಚರಿಸುವಂತೆ ಕರೆ ನೀಡಿದವು. ಪರಿಣಾಮವಾಗಿ ಬಲಾತ್ಕಾರ ವಿರೋಧಿ ಪರಿಷತ್ತನ್ನು ಆಯೋಜಿಸಲಾಯಿತು. ಬಲಾತ್ಕಾರದ ಸುದ್ದಿಗಳಿಗೆ ಮತ್ತು ವರ್ಣನೆಗಳಿಗೆ ವೃತ್ತಪತ್ರಿಕೆಗಳು ಸಾಪ್ತಾಹಿಕಗಳು ಮತ್ತು ಮಾಸಿಕಗಳು ಹೆಚ್ಚು ಪ್ರಧಾನ್ಯತೆಯನ್ನು ನೀಡಿದವು. ಅಸಹಾಯಕ ಮಧುರಾಳಿಗೆ ತನ್ನ ಬಗ್ಗೆಯೇ ಇಷ್ಟೆಲ್ಲ ಚರ್ಚೆ ನಡೆಯುತ್ತದೆ ಎಂಬ ತಿಳಿವಳಿಕೆಯೂ ಇಲ್ಲದಿರಬಹುದು. ಆದರೆ ಪೊಲೀಸರ ವಿರುದ್ಧ ಅಪರಾಧದ ಬಗ್ಗೆ ಕೇಸು ದಾಖಲಿಸಲಾಯಿತು. ಈ ಕುರಿತಂತೆ ಬೇರೆ ಬೇರೆ ನ್ಯಾಯಾಲಯಗಳಲ್ಲಿ ಬೇರೆ ಬೇರೆ ನಿರ್ಣಯಗಳು ಹೊರಬಿದ್ದಿವು. ಕೊನೆಗೆ ಸರ್ವೋಚ್ಚ ನ್ಯಾಯಾಲಯವು ಆ ಇಬ್ಬರು ಕಾನ್‌ಸ್ಟೇಬಲ್‌ಗಳನ್ನು ಆರೋಪಮುಕ್ತಗೊಳಿಸಿತು. ಕಾರಣ ಮಥುರಾಳ ಬಲತ್ಕಾರ ಸಂದರ್ಭದಲ್ಲಿ ಆಕೆ ಪ್ರತಿರೋಧ ವ್ಯಕ್ತಪಡಿಸಿದ ಕುರುಹುಗಳನ್ನು ಆ ನ್ಯಾಯಾಲಯಕ್ಕೆ ಕಾಗದ ಪತ್ರಗಳ ಮುಖೇನ ಸಲ್ಲಿಸಿರಲಿಲ್ಲ. ಮಂಜುಶಿ ಸಾರಡಾಳನ ಕೊಲೆಗೈದ ಶರದ್ ಸಾರಡಾನಿಗೆ ಸರ್ವೋಚ್ಚನ್ಯಾಯಾಲಯದ ತೀರ್ಪು ನಿರ್ದೋಷಿ ಎಂದು ಬಿಡುಗಡೆ ಹೊಂದಲು ಕಾರಣವಾಗಿತ್ತು. ಹೆಚ್ಚುಕಮ್ಮಿ ಅದೇ ಪರಿಣಾಮ ಮಧುರಾಳ ಮೇಲಾದ ಅನ್ಯಾಯದ ವಿಷಯದಲ್ಲಿಯೂ ಆಯಿತು. ಬಲಾತ್ಕಾರದಂಥ ಅಂಶದ ಬಗ್ಗೆ ಬಹಳಷ್ಟು, ಚರ್ಚೆಗಳಾಗುತ್ತಿವೆ. ಆದರೆ ಬಲಾತ್ಕಾರಕ್ಕೆ ಒಂದೇ ಉತ್ತರವೆಂದರೆ ಪ್ರತೀಕಾರ. ಇಂಥ ಕಾಯಿದೆಯು ಬಹಳ ಆವಶ್ಯಕ, ಇದನ್ನು ಸ್ತ್ರೀಯರಿಗೂ ತಿಳಿಸಿಕೊಡುವುದೂ ಅಗತ್ಯ. ಅಕ್ಕು ಯಾದವ ಎಂಬ ಬಲಾತ್ಕಾರಿ ಪಾಶವೀ ಪುರುಷನನ್ನು ನಾಗಪುರದ ಕೆಲವಾರು ಸ್ತ್ರೀಯರು ಕೊಂದುಹಾಕಿದ್ದಾರೆ. ಮತ್ತು ಮತ್ತೊಬ್ಬನನ್ನು ಕೊಲ್ಲುವುದು ನಮ್ಮ ಮುಂದಿನ ಗುರಿ ಎಂದು ಹೇಳಿದ್ದಾರೆ. ಮಹಾರಾಷ್ಟದಲ್ಲಿ ಈಗ್ಗೆ ಪ್ರತಿಕಾರಕ್ಕೆ ಸ್ತ್ರೀಯರು ಮುಂದಾಗಿರುವುದರಿಂದಲೇ ಪ್ರಸ್ತುತ ಬರಹದ ಧ್ವನಿ ಅನುಷ್ಠಾನಕ್ಕೆ ಬಂದಿರುವುದು.
ಇಂಡಿಯನ್ ಸಿವಿಲ್ ಕೋಡ್‌ನ ೩೭೫ನೆಯ ಕಲಮ್ಮು ಅಪರಾಧಕ್ಕೆ ಸಂಬಂಧಿಸಿದುದಾಗಿದೆ. ೭೬ನೆಯ ಕಲಮ್ಮಿನಲ್ಲಿ ಅಪರಾಧ ಮಾಡಿದವನಿಗೆ ಏನು ಶಿಕ್ಷೆ ಎಂಬುದನ್ನು ಹೇಳಲಾಗಿದೆ. ಅಂಥವರಿಗೆ ಕರಿನೀರಿನ ಅಥವಾ ಗಡೀಪಾರಿನ ಶಿಕ್ಷೆಯನ್ನು ನೀಡುವುದು ಅವಶ್ಯ. ಆದರೆ ಇಂದಿಗೂ ಅದನ್ನು ಒಬ್ಬನಾದರೂ ವ್ಯಕ್ತಿಗೆ ನೀಡಿರುವುದು ಗಮನಕ್ಕೆ ಬಂದಿಲ್ಲ. ಎಷ್ಟು ಜನಕ್ಕೆ ಅದನ್ನು ನೀಡಬೇಕಾಗಿದೆ ಮತ್ತು ನೀಡಲಾಗುತ್ತಿದೆ ಎಂಬ ಪ್ರಶ್ನೆಯನ್ನು ಗಮನಕ್ಕೆ ತೆಗೆದುಕೊಂಡರೂ ಕಾಣುವುದಿಲ್ಲ. ಬಹಳಷ್ಟು ಜನರು ಬಲಾತ್ಕಾರದ ಘಟನೆಯ ಬಗ್ಗೆ ದೂರು ದಾಖಲಿಸುವುದಿಲ್ಲ ಮತ್ತು ಕಾಯಿದೆಯ ಎದುರು ಬರುವುದೂ ಇಲ್ಲ. ಕಾರಣ ಬಲಾತ್ಕಾರವನ್ನು ‘ಸಾಮಾಜಿಕ ದೋಷಣೆ’ (Social Stigma) ಎಂದು ಒಪ್ಪಲಾಗಿರುವುದು. ಹಾಗೆಯೇ ಇದಕ್ಕೆ ಸಾಕ್ಷಿದಾರರು ಸಿಕ್ಕುವುದು ಬಹಳ ಕಠಿಣ. ಬಲಾತ್ಕಾರ ನಡೆದ ತಕ್ಷಣವೇ ವೈದ್ಯಕೀಯ ತಪಾಸಣೆ ಆದರೆ ಅಪರಾಧ ಸಾಬೀತಾಗುವಂಥ ಪುರಾವೆಗಳು ಸಿಕ್ಕುತ್ತವೆ ಹಾಗೂ ಅಪರಾಧದ ಗುರುತು ಲಭ್ಯವಾಗುತ್ತದೆ. ಮೋಸಮಾಡಿ ಸಂಭೋಗ ಮಾಡಿದ ಪುರುಷನೂ ಬಲಾತ್ಕಾರದ ಕಾಯಿದೆಯಡಿ ಶಿಕ್ಷೆಗೆ ಪಾತ್ರನಾಗಬೇಕು. ಅನೇಕ ವೇಳೆ ಸ್ತ್ರೀಯರನ್ನು ವಾಮಮಾರ್ಗಕ್ಕೆ ಎಳೆಯುವಲ್ಲಿ ಪುರುಷರು ಅವರ ಮೇಲೆ ಇತರರ ಕಡೆಯಿಂದ ಬಲಾತ್ಕಾರ ಮಾಡಿಸುತ್ತಿರುತ್ತಾರೆ. ಇಂಥ ಸಂದರ್ಭಗಳಲ್ಲಿ ಕಾಯಿದೆಯು ದುರ್ಬಲವಾಗುತ್ತದೆ. ಕಾರಣ ಬಲಾತ್ಕಾರದ ಬಗ್ಗೆ ದೂರು  ದಾಖಲಿಸುವುದಿಲ್ಲ. ಕೆಲವು ಬಾರಿ ಭೀಕರ ರೀತಿಯಲ್ಲಿ ಬಲಾತ್ಕಾರ ಮಾಡಿದ್ದರೂ ಶಿಕ್ಷೆಯಿಲ್ಲದೆ ಪಾರಾಗುತ್ತಾರೆ. ಇಂಥ ಸ್ತ್ರೀಯರು ಇನ್ನು ಕುಮಾರಿಕೆಯರಾಗಿದ್ದರಂತೂ ಅವರ ಮದುವೆಯಾಗುವುದು ಬಹಳೇ ಕಠಿಣ. ಅಪಮಾನಕ್ಕೊಳಗಾದುದರಿಂದ ಅವರೊಂದಿಗೆ ವಿವಾಹವಾಗಲು ಯಾವ ಪುರುಷರು ಸಿದ್ಧರಾಗುವುದಿಲ್ಲ.
ಬಲಾತ್ಕಾರದಲ್ಲಿ ಪುರುಷರು ತಮ್ಮ ಶಕ್ತಿಯನ್ನು ಬಳಸುತ್ತಾರೆ. ಆದರೆ ಅದು ನಡೆಯಿತು ಎಂದು ಸಿದ್ಧಪಡಿಸಿ ತೋರಿಸುವುದು ಬಹಳ ಮಹತ್ವದ ಕೆಲಸ. ಅದಿಲ್ಲದೆ ತಪ್ಪಿತಸ್ಥರಿಗೆ ಶಿಕ್ಷೆಯಾಗುವುದಿಲ್ಲ. ಹಾಗಾಗಿ ಸ್ತ್ರೀಯು ಅಸಹಾಯಕತೆಯಿಂದ ಬಲಾತ್ಕಾರವನ್ನು ಸಹಿಸಿ ಕೊಳ್ಳುವುದಕ್ಕಿಂತ ಪ್ರತೀಕಾರ ಮಾಡಬೇಕು. ಅರಚಿಕೊಳ್ಳುವುದು, ಕೂಗಿಕೊಳ್ಳುವುದು, ಗಿಬುರುವುದು, ಕಚ್ಚುವುದು, ಒದೆಯುವುದು, ಏನೆಲ್ಲ ಸಾಧವೋ ಆ ಮೂಲಕ ಪ್ರತಿಕಾರಕ್ಕೆ ಮುಂದಾಗಬೇಕಾದ್ದು ಅವಶ್ಯ. ಕಾರಣ ಇಂಡಿಯನ್ ಪಿನಲ್ ಕೋಡ್ ೧೦೦ನೆಯ ಕ್ರಮಾಂಕದ ಕಲಂನ ಪ್ರಕಾರ ಬಲಾತ್ಕಾರ ಮಾಡಲು ನೋಡುವ ಅಥವಾ ಬಲಾತ್ಕಾರಕ್ಕೆ ಮುಂದಾಗುವ ವ್ಯಕ್ತಿಗೆ ಕಪಾಳಮೋಕ್ಷ ಮಾಡುವುದಕ್ಕೆ ಮತ್ತು ಅವನನ್ನು ಸಾಯಿಸುವುದಕ್ಕೆ ಸ್ತ್ರೀಗೆ ಅವಕಾಶವಿದೆ. ಮಾತ್ರವಲ್ಲ ಈ ಸೌಲಭ್ಯ ಆ ಹೊತ್ತಿನಲ್ಲಿ ಅಲ್ಲಿ ಹಾಜರಿದ್ದ ಇತರೆ ಯಾರೇ ನಾಗರಿಕರಿಗೂ ಇರುತ್ತದೆ. ಹಾಗಾಗಿ ಈ ಪಿನಲ್ ಕೋಡ್‌ನ ಬಗ್ಗೆ ಸ್ತ್ರೀಯರಿಗೆ ಮಾಹಿತಿ ನೀಡಬೇಕಾದ್ದು ಅವಶ್ಯ. ಜೊತೆಗೆ ಇದು ಸಮಾಜದಲ್ಲಿಯೂ ರೂಢವಾಗಬೇಕು. ಈ ಕಾಯಿದೆಯ ಮೂಲಕ ಸ್ತ್ರೀಗೆ ನೀಡಿರುವ ಪ್ರತಿಕಾರದ ಹಕ್ಕು ಅವಳಲ್ಲಿ ಶಾರೀರಿಕ ಪ್ರತಿಕಾರಕ್ಕೆ ಶಕ್ತಿಯನ್ನು ತಂದುಕೊಡುವುದಲ್ಲದೆ ಮಾನಸಿಕ ಧೈರ್ಯವನ್ನು ತುಂಬುವುದಾಗಿದೆ. ದುಷ್ಟರು ಮತ್ತು ಕಾಮಾಂಧರ ಮನಃ ಪರಿವರ್ತನೆ ಸಾಧ್ಯವಿಲ್ಲ. ಹಾಗಾಗಿ ಬಲಾತ್ಕಾರಿತ ಸ್ತ್ರೀಯು ಆತ್ಮಘಾತುಕವಾದ ಮಾರ್ಗವನ್ನು ಸ್ವೀಕರಿಸದೆ ಇಂಥ ಪ್ರವೃತ್ತಿಯ ಮೂಲಕ ಪ್ರತಿಕಾರವನ್ನೆಸಗುವುದಕ್ಕೆ ಮುಂದಾಗಬೇಕು. ಬಲಾತ್ಕಾರದಂಥ ವಿಕೃತಿಯನ್ನು ಮಟ್ಟ ಹಾಕುವುದಕ್ಕೆ ಕಾಯಿದೆಗಳ ಸಂಪೂರ್ಣ ಅರಿವು ಸ್ತ್ರೀಯರಿಗೆ ಸಿಕ್ಕಬೇಕಾದ್ದು ಅವಶ್ಯ. ಅಹಲ್ಯೆಯ ಹಾಗೆ ಸ್ವತಃ ಶಿಲೆಯಂತೆ ನಿರ್ಜೀವಿತಳಾಗಿ ಬಿದ್ದಿರುವುದು ಬೇಕಿಲ್ಲ. ಇಂದಿನ ಸಮಾಜದಲ್ಲಿ ಪಾರಾಗುವ ಯುಕ್ತಿಯನ್ನು ಹುಡುಕುವುದಕ್ಕಿಂತ ಪ್ರತಿಕಾರದ ಮತ್ತು ಆತ್ಮಕ್ಲೇಶಕ್ಕಿಂತ ಅಪರಾಧಿಗೆ ಶಿಕ್ಷೆ ನೀಡುವುದಕ್ಕೆ ಜಿದ್ದು ಬೆಳೆಸಿಕೊಳ್ಳುವುದು ಬಹಳೇ ಅವಶ್ಯ.
ವಿನೋಬಾ ಭಾವೆಯವರು ೧೯೭೪ರ ಅಖಿಲ ಭಾರತೀಯ ಸ್ತ್ರೀಶಕ್ತಿ ಸಮ್ಮೇಳನದಲ್ಲಿ ಹೇಳಿದಂತೆ, ಸ್ತ್ರೀಯರ ಮೇಲೆ ಬಲಾತ್ಕಾರಕ್ಕೆ ಮುಂದಾಗುತ್ತಿರುವ ಪುರುಷನನ್ನು ಬಂದೂಕಿನಿಂದ ಹೊಡೆದು ಸಾಯಿಸುವ ಅಧಿಕಾರವನ್ನು ನಾನು ನಿಮಗೆ ಕೊಡುತ್ತೇನೆ. ಬಂದೂಕು ಹೊಂದಿರುವ ಅಥವಾ ತತ್ಸಮವಾದ ಆಯುಧಗಳನ್ನು ತನ್ನಲ್ಲಿ ಇಟ್ಟುಕೊಂಡಿರುವಂಥ ಸ್ತ್ರೀಯರ ಬಳಿಗೆ ಪುರುಷ ಹೋಗುತ್ತಾನಾದರೂ ಏತಕ್ಕೆ? ಇದೊಂದು ಮುಖ್ಯವಾದ ಪ್ರಶ್ನೆಯಿಂದಲೇ ನೇಪಾಳದಲ್ಲಿ ಬಲಾತ್ಕಾರಕ್ಕೊಳಗಾದ ಸ್ತ್ರೀಗೆ ಸಂರಕ್ಷಣೆ ನೀಡಲು ರೂಪಿಸಿ ಕೊಂಡಿರುವ ಕಾಯಿದೆಯು ಗಮನಾರ್ಹವಾದುದು, ಅಲ್ಲಿ ಬಲತ್ಕಾರಕ್ಕೆ ಒಳಗಾದ ಸ್ತ್ರೀ ತನಗಾದ ಅನ್ಯಾಯದ ಸೇಡು ಅಥವಾ ಪ್ರತಿಕಾರಕವಾಗಿ ಬಲತ್ಕಾರವಾದ ಒಂದು ಗಂಟೆಯ ಒಳಗಡೆ ಬಲತ್ಕಾರ ಮಾಡಿದ ವ್ಯಕ್ತಿಯನ್ನು ಕೊಂದು ಹಾಕಬಹುದು. ಕಾಯಿದೆಯನುಸಾರ ಆ ಕೊಲೆ ಅಥವಾ ಹತ್ಯೆಯಿಂದ ಅವಳಿಗೆ ವಿನಾಯತಿ ದೊರೆಯುತ್ತದೆ. ನಮ್ಮ ದೇಶದಲ್ಲಿಯೂ ಸಹ ಕಠೋರ ಶಿಕ್ಷೆಯಾಗಿ ಅಂಥ ಕಾನೂನನ್ನು ರೂಪಿಸಬೇಕೆಂಬ ಬೇಡಿಕೆಯನ್ನು ಮುಂದಿಟ್ಟುಕೊಂಡು ಸ್ತ್ರೀ ಸಂಘಟನೆಗಳು ಹೋರಾಡಬೇಕಾಗಿದೆ. ಹಾಗೆಯೇ ಇತರೆ ಸಂಸ್ಥೆಗಳು, ಸಂಘಟನೆಗಳು, ಮಂಡಳಿಗಳು ಸಹ ಈ ದೃಷ್ಟಿಯಿಂದ ವಿಚಾರ ಮಾಡುವುದು ಬಹಳ ಜರೂರಿಯಾಗಿದೆ. ವಕೀಲರು, ಅಪರಾಧಿ ಕ್ಷೇತ್ರಗಳಲ್ಲಿ ಕಾರ್ಯ ನಿರ್ವಹಿಸುತ್ತಿರುವ ಸ್ತ್ರೀಯರು ತಾಂತ್ರಿಕ ದೃಷ್ಟಿಯಿಂದ ಅಮೂಲಾಗ್ರವಾಗಿ ವಿಚಾರ ಮಾಡುವುದು ಅವಶ್ಯ.
ಬಲಾತ್ಕಾರ ಮಾಡುವವರಿಗೆ ಕಾಯಿದೆಯಲ್ಲಿನ ಬೇರೆ ಬೇರೆ ಮಾರ್ಗಗಳ ಮೂಲಕ ಪಾರಾಗುವ ಅವಕಾಶವನ್ನು ಪೂರ್ಣವಾಗಿ ಇಲ್ಲವಾಗಿಸಬೇಕು. ಮನೆಯಲ್ಲಿ ಮತ್ತು ಮನೆಯ ಹೊರಗಡೆಯಲ್ಲಿ ಸುರಕ್ಷಿತತೆ ಇರಬೇಕು ಸ್ತ್ರೀಯರಿಗೆ ಕೇವಲ ನ್ಯಾಯಲಯ ಮತ್ತು ಪೊಲೀಸ್ ನಿಯಂತ್ರಣದ ಮೇಲಷ್ಟೆ ಸ್ತ್ರೀ ಸುರಕ್ಷತತೆಯ ಜವಾಬ್ದಾರಿಯನ್ನು ಬಿಟ್ಟು ಬಿಟ್ಟು ಸುಮ್ಮನಿರುವುದಕ್ಕೆ ಸಾಧ್ಯವಿಲ್ಲ. ಅತ್ಯಾಚಾರಿಗಳಿಗೆ ದೈಹಿಕ ಶಿಕ್ಷೆ ನೀಡುವ ವ್ಯವಸ್ಥೆ ಮತ್ತು ಅದಕ್ಕಾಗಿ ಅಂಥ ಪ್ರಕರಣಗಳ ತಪಾಸಣೆ ಮಾಡುವ ಜವಾಬ್ದಾರಿ ಪೊಲೀಸ್ ಇಲಾಖೆಯ ಮೇಲಿದೆ ಎಂಬುದು ಸಾಮಾನ್ಯ ಸಂಗತಿ. ಅವರು ಆ ಕೆಲಸವನ್ನು ಸ್ವಚ್ಚವಾಗಿ ಮಾಡಲೇಬೇಕು. ಅದರ ಜೊತೆಗೆ ಸಮಾಜವೂ ಸಮಾಜದ ಸ್ವಾಸ್ಥ್ಯಕ್ಕಾಗಿಯೇ ಸ್ತ್ರೀ ಸುರಕ್ಷತತೆಯ ಜವಾಬ್ದಾರಿಯನ್ನು ಕೈಗೆತ್ತಿಕೊಳ್ಳುವುದು ಅಗತ್ಯ. ಮಾತ್ರವಲ್ಲ ಇದು ಸಮಾಜದ ಪ್ರತಿಯೊಂದು ಘಟಕಗಳ ಮೇಲೂ ಇರುವ ಸಾಮಾಜಿಕ ಜವಾಬ್ದಾರಿಗಳಲ್ಲಿ ಒಂದು. ಅವುಗಳು ಅದನ್ನು ಸಮರ್ಧವಾಗಿ ನಿರ್ವಹಿಸಬೇಕು. ಅತ್ಯಾಚಾರ ನಡೆದ ಬಗ್ಗೆ ಗುಸುಗುಸು ವ್ಯಕ್ತಪಡಿಸುವವರೇ ಬಹಳಷ್ಟು ಮಂದಿ. ಆದರೆ ಆ ಬಗ್ಗೆ ಪುರಾವೆಗಳನ್ನು ಸಂಗ್ರಹಿಸುವಲ್ಲಿ ಸಹಕಾರದ ಸುಳಿವೇ ಇಲ್ಲ. ಕಾಯಿದೆಯ ಚೌಕಟ್ಟನ್ನು ಸಡಿಲಗೊಳಿಸುವಲ್ಲಿ, ಪುರಾವೆಗಳ ಕುಂದುಕೊರತೆಗಳೇ ಕಾರಣೀಭೂತ ಅಂಶಗಳು. ಎಂತಲೇ ಸಮಾಜವೇ ಅತ್ಯಾಚಾರಿಗಳಿಗೆ ಯೋಗ್ಯ ಶಿಕ್ಷೆಯನ್ನು ನೀಡಬಹುದು. ಸ್ತ್ರೀ ಸುರಕ್ಷ ಕಾಯಿದೆಯ ಮೂಲಕ ನೀಡಿರುವ ಅಧಿಕಾರವನ್ನು ಕೇವಲ ಸ್ತ್ರೀಯರೇ ಉಪಯೋಗಿಸಿದರೆ ನಡೆಯುವುದಿಲ್ಲ. ಬದಲಾಗಿ ಪ್ರತಿಯೊಬ್ಬ ನಾಗರಿಕನು ಅತ್ಯಂತ ಉಪಯುಕ್ತವಾದ ಈ ಅಧಿಕಾರವನ್ನು ಅವಶ್ಯ ಬಳಸಿಕೊಳ್ಳಬೇಕು. ಎಲ್ಲಿ ನಾರಿಯ ಮಾನವನ್ನು ಕಾಪಾಡಲಾಗುವುದೋ ಅಲ್ಲಿ ದೇವತೆಗಳು ಸುಖಸಂಚಾರ ಮಾಡುತ್ತಿರುತ್ತಾರೆ ಎಂಬುದು ನಮ್ಮ ಪೂರ್ವಜರ ಬೋಧನೆ. ಅದರ ಹಿಂದಿನ ಸೂತ್ರವನ್ನು ಮನಗಂಡರೆ ಮಾತ್ರ ಸ್ತ್ರೀ ಸುರಕ್ಷತತೆಗೆ ಧಕ್ಕೆ ಉಂಟಾಗುವುದಿಲ್ಲ. ಈ  ಬಗ್ಗೆ ಕಾಳಜಿ ವಹಿಸುವುದು ಅಗತ್ಯ. ಸಮಾಜದಲ್ಲಿನ ಎಲ್ಲ ಘಟಕಗಳು ಸ್ತ್ರೀ ಸುರಕ್ಷತತೆಯು ಸಮಾಜದ ಸುರಕ್ಷತತೆಯ ಭಾಗವೇ ಎಂಬುದಾಗಿ ತಮ್ಮ ಸ್ವಾತಂತ್ರ್ಯ ಹಾಗೂ ತಮ್ಮ ಜವಾಬ್ದಾರಿಯನ್ನು ನಿರ್ವಹಿಸ ಬೇಕು. ಸ್ತ್ರೀ ಸಂರಕ್ಷಣೆಯು ಸ್ತ್ರೀ ವಿಷಯದ ಕಾಯಿದೆ, ಪೊಲೀಸ್ ನಿಯಂತ್ರಣ ವ್ಯವಸ್ಥೆ ಮತ್ತು ನ್ಯಾಯಾಲಯಗಳಂಥ ಸಂಸ್ಥೆಗಳಿಗೆ ಸಂಬಂಧಿಸಿದುದಾಗಿದೆ ನಿಜ, ಆದರೆ ಅದಕ್ಕಿಂತಲೂ ಮುಖ್ಯವಾಗಿ ಅದರ ಬಗೆಗಿನ ಜಾಗರೂಕತೆಗೆ ಸುಸಂಸ್ಕೃತ ಸಮಾಜವು ಅತ್ಯಂತ ಪ್ರಭಾವಶಾಲಿ ಅಂಶಗಳಾಗಬಹುದು.
ದೇವದಾಸಿ
ದೇವದಾಸಿ ಎಂಬ ಶಬ್ದದಲ್ಲಿನ ‘ದಾಸಿ’ ಎಂಬ ಶಬ್ದವನ್ನು ಸುಸಂಸ್ಕೃತರು, ಸುಶಿಕ್ಷಿತರು, ವಿಚಾರವಂತರೂ ಆದ ಆಧುನಿಕ ಸಮಾಜದಲ್ಲಿ ಕಾಲಬಾಹ್ಯವೆಂದು ತಿಳಿಯಲಾಗಿದೆ. ಆದರೆ ಈ ದೇವದಾಸಿ ಸಂಪ್ರದಾಯವು ಮಾತ್ರ ಹೆಚ್ಚಾಗುತ್ತಲೇ ನಡೆಯುತ್ತಿರುವುದು ವಿದಿತ. ದೇವದಾಸಿಯರ ಸಮಸ್ಯೆಗಳು ಮತ್ತು ಅವರ ಗಂಭೀರ ಪ್ರಶ್ನೆಗಳ ಬಗ್ಗೆ ಸಮಾಜ ಮತ್ತು ಸರಕಾರದ ಗಮನ ಸೆಳೆಯುವುದಕ್ಕಾಗಿ ೧೫ನೆಯ ಜೂನ್ ೧೯೮೦ರಂದು ನಿಪ್ಪಾಣಿಯ ಮಹಾತ್ಮ ಜೋತಿಬಾ ಫುಲೆ ಸiತಾ ಪ್ರತಿಷ್ಠಾನದ ವತಿಯಿಂದ ಒಂದು ಬೃಹತ್ ಸಮಾವೇಶವು ನಡೆಯಿತು. ಇದರ ಮೊದಲ ಸಭೆ ೨೦ನೆಯ ಸೆಪ್ಟಂಬರ್ ೧೯೭೪ರಲ್ಲಿ ಗಡಹಿಂಗ್ಲಜ್‌ನಲ್ಲಿ ಸೇರಿತ್ತು. ಆನಂತರ ಐದಾರು  ವರ್ಷಗಳವರೆಗೂ ಸಮಾಜ ಧುರೀಣರಿಗೆ ಈ ಪ್ರಶ್ನೆಯೆಡೆ ನೋಡುವುದಕ್ಕೆ ಸಮಯಾವಕಾಶವೇ ಕೂಡಿಬಂದಿರಲಿಲ್ಲ.
ದೇವದಾಸಿ ಸಂಪ್ರದಾಯದ ಉಗಮ
ನಿಜವಾಗಿಯೂ ನೋಡುವುದಾದರೆ ದೇವರು ಅಮೂರ್ತ, ಆಂತರಿಕ, ಅನಾಮಿಕ ಸರ್ವಸಾಕ್ಷಿಯಂತಹ ಒಂದು ಆದ್ವಿತೀಯ ಶಕ್ತಿ. ಈ ಶಕ್ತಿಯನ್ನು ವಿಡಂಬನಗೊಳಿಸುವಂತೆ ಸ್ವಾರ್ಧ, ಹಿಂಡುವಿಕೆ, ಭ್ರಷ್ಟಾಚಾರ, ಅನೈತಿಕತೆಗಳ ಪರಂಪರೆಯೊಂದು ತಮ್ಮ ಹೊಟ್ಟೆಪಾಡಿಗಾಗಿ (wested interest) ರೂಪುಗೊಂಡಿತು. ಹಾಗೆಯೇ ತಮ್ಮ ಕಾಮವಾಸನೆಗಾಗಿ ಕೆಲವು ವಿಶಿಷ್ಟ ಸಂಪ್ರದಾಯಗಳ ನಿರ್ಮಾಣದ ಮೂಲಕ ಸಮಾಜವನ್ನು ತಮ್ಮ ಹಿಡಿತಕ್ಕೆ ತೆಗೆದುಕೊಳ್ಳುವಲ್ಲಿ ಹುಟ್ಟಿಕೊಂಡದ್ದಾಗಿದೆ. ದೇವದಾಸಿ ಸಂಪ್ರದಾಯದ ಬೆಳವಣಿಗೆಯಲ್ಲಿ ಜಮೀನ್ದಾರರು, ಊರಿನ ಸಾಹುಕಾರರು, ಉಚ್ಚ ವರ್ಣೀಯರು, ವರ್ಗೀಯರು, ದೇವರ ಪೂಜಾರಿ ಮತ್ತು ದೇವಸ್ಥಾನದ ಪರಿಚಾರಕರುಗಳೆಲ್ಲರೂ  ಸೇರಿಕೊಂಡಿದ್ದಾರೆ. ಆರ್ಯ ಸಂಸ್ಕೃತಿಯು ಅನಾರ್ಯರ ಮೇಲೆ ಎಂಥ ಆಕ್ರಮಣ ಮಾಡಿತ್ತು ಎಂಬುದಕ್ಕೆ ಉದಾಹರಣೆ ಎಂದರೆ ಯಲ್ಲಮ್ಮ ದೇವಿ ಮತ್ತು ರೇಣುಕಾದೇವಿಯರ ಕಧೆಗಳು. ಸ್ತ್ರೀಯ ಮನಸ್ಸಿನ ಮೇಲೆ ನಿಯಂತ್ರಣ ಮಾಡುವ ಪುರುಷ ವ್ಯಕ್ತಿಯ ದ್ಯೋತಕವೇ ಜಮದಗ್ನಿ! ಪರಪುರುಷನ ವಿಚಾರವನ್ನು ಮನಸ್ಸಿನಲ್ಲಿ ತಂದುಕೊಂಡಳು ಎಂಬ ಕಾರಣದಿಂದ ಜಮದಗ್ನಿಯು ಪತ್ನಿಯನ್ನು ಕೊಲ್ಲುವಂತೆ ಆಜ್ಞಾಪಿಸಿದ ತನ್ನ ಮಗ ಪರಶುರಾಮನಿಗೆ. ತಂದೆಯ ಮಾತನ್ನು ಶಿರಸಾ ವಹಿಸಿದ ಮಗ ಪರಶುರಾಮ ತಾಯಿ ರೇಣುಕೆಯ ರುಂಡಮುಂಡಗಳನ್ನು ಬೇರ್ಪಡಿಸುತ್ತಾನೆ. ಕೆಲವು ಕ್ಷಣಗಳಲ್ಲಿಯೇ ಜಮದಗ್ನಿಯು ತಧಾಸ್ತು ಎಂದು ಹೇಳಿದನಲ್ಲದೆ, ವರಕೇಳುವಂತೆ ಹೇಳಿದ ಮಗನಲ್ಲಿ. ಆಗ ಅಲ್ಲಿ ಮಾತಂಗ ಸಮಾಜಕ್ಕೆ ಸೇರಿದ ಕನ್ಯೆಯೊಬ್ಬಳು ಹೋಗುತ್ತಿದ್ದಳು. ಪರಶುರಾಮ ಜಮದಗ್ನಿಯ ಆಜ್ಞಾನುಸಾರ ಆ ಸ್ತ್ರೀಯ ಮಸ್ತಕ(ರುಂಡ)ವನ್ನು ತುಂಡಾಗಿಸಿ ತಾಯಿಯ ಮುಂಡಕ್ಕೆ ಸೇರಿಸಿಡುತ್ತಾನೆ. ಆಗ ತಾಯಿಗೆ ಜೀವ ಬರುತ್ತದೆ. ಜಮದಗ್ನಿಯು ಅವಳಿಗೆ ಉಪಶಾಪ ನೀಡಿದಾಗ ಹೇಳುತ್ತಾನೆ, ಜನರು ನಿನ್ನನ್ನು ಆದರಿಸುತ್ತಾರೆ, ವ್ಯಾಪಕ ರೀತಿಯಲ್ಲಿ ನಿನ್ನ ಮಹಿಮೆಯನ್ನು ಕೊಂಡಾಡುತ್ತಾರೆ, ನಿನ್ನ ಸೇವಕರಾಗುತ್ತಾರೆ. ರೇಣುಕಾ ಪ್ರವಾಸಕ್ಕೆ ಹೊರಡುತ್ತಾಳೆ ಜನ ವಿಚಾರಿಸುತ್ತಾರೆ, ಯಲ್ಲೂ ಅಮ್ಮ ಅರ್ಧಾತ್ ತಾಯಿ ಎಲ್ಲಿಗೆ ಹೊರಟಿರುವೆ ಆ ಬಗೆಯಲ್ಲಿ ರೇಣುಕೆಗೆ ಯಲ್ಲಮ್ಮ ಎಂಬ ಹೆಸರು ಪ್ರಾಪ್ತವಾಯಿತು. ಮತ್ತೊಂದು ಅರ್ಧವೆಂದರೆ ಯಲ್ಲಮ್ಮ ಯಲ್ಲರಿಗೂ ಅಮ್ಮ ಅವಳ ಸೇವೆ ಮಾಡುವ, ಅವಳೊಂದಿಗೆ ಮದುವೆಯಾಗುವ ಹೆಣ್ಣು ಮಕ್ಕಳಿಗೆ ದೇವದಾಸಿ ಎನ್ನುತ್ತಾರೆ. ಈ ಕಧೆಯ ಎಲ್ಲ ಅಂಶಗಳು ಖಚಿತವಾಗಿ ತಿಳಿಯುವುದಿಲ್ಲ. ಭಾವನೆಗಳಿಗೆ ದಕ್ಕುವುದಿಲ್ಲ. ಆದರೆ ಸ್ತ್ರೀಯನ್ನು ಆಟವಾಡಿಸುವುದು ಹೇಗೆ ಎಂಬುದನ್ನು ಇದು ಸೂಕ್ಷ್ಮವಾಗಿ ಹೇಳುತ್ತದೆ.
ಒಬ್ಬ ನಿರಪರಾಧಿ ಮಾತಂಗಿ ಸ್ತ್ರೀಯ ಕೊಲೆಯಾಗುತ್ತದೆ ಸುಲಭವಾಗಿ. ಒಟ್ಟಾರೆ ಈ ಪ್ರಸ್ತಾವನೆಯ ಲಹರಿಯ ಖಾತರಿ ಯಾರಿಗಿದೆ? ಅವಳನ್ನು ಪುನಃ ಜೀವಂತಗೊಳಿಸುವಂತೆ ಮೊರೆ ಇಡುವವರು ಯಾರು ಇರಲಿಲ್ಲ. ಈ ನನ್ನ ತಾಯಿಗೆ, ಪತ್ನಿಗೆ, ಸಹೋದರಿಗೆ ಹೊಡೆದದ್ದು ಏಕೆ ಎಂಬುದಾಗಿ ಆಕ್ರೋಶದಿಂದ ವಿಚಾರಿಸುವವರು ಯಾರು? ಹಾಗಾಗಿ ಈ ಮಾತಂಗಿ ಸ್ತ್ರೀಯು ವಿನಾಕಾರಣ ಸದ್ದುಗದ್ದಲವಿಲ್ಲದೆ ಬಲಿಯಾದಳು! ರೇಣುಕೆಯು ಮಾತ್ರ ದೇವ ಸ್ವರೂಪವನ್ನು ಪಡೆದಳು. ಈ ಭಯಾನಕವಾದ ವಿಸಂಗತತೆಯ ಪರಿಣಾಮವೆಂದರೆ ಈ ದೇವಿಗೆ ಭಕ್ತಿಣಿಯರಾಗಿ ಬೇಕಾಗಿರುವವರು ಕೆಳವರ್ಗದವರು, ದೀನದುರ್ಬಲರು, ದರಿದ್ರರು, ದಲಿತ ಸಮಾಜ ಸ್ತರದವರು. ಈ ದೇವಿಯನ್ನು ಕೇಳಬೇಕೆನುಸುತ್ತದೆ, ಏಕೆ ತಾಯಿ ಜಮದಗ್ನಿ, ಪರಶುರಾಮರಂಥ ವಿದ್ಯಾವಿಭೂಷಿತರು, ಉಚ್ಚ ಮಹನೀಯ ಸಂಸ್ಕೃತಿಯವರು, ಸಜ್ಜನ ಶಿಮಂತರು ಮತ್ತು ಮೇಲುವರ್ಗದಲ್ಲಿನ ಹೆಣ್ಣುಮಕ್ಕಳ ಸೇವೆ ನಿನಗೆ ಏಕೆ ಬೇಡ? ನಿರಪರಾಧಿ ಮಾತಂಗಿ ಸ್ತ್ರೀಯ ಮೆದುಳನ್ನು ಧಾರಣೆ ಮಾಡಿಕೊಂಡಿರುವ ನೀನು, ಕಡುಬಡವರಾದ ಹೆಣ್ಣುಮಕ್ಕಳ ಬಲಿಯನ್ನೇಕೆ ಕೇಳುವೆ? ಯಾವ ರೀತಿಯಿಂದ ನೀನು ನಿನ್ನ ಜೀವ ತೆಗೆಸಿಕೊಂಡೆಯೋ ಹಾಗೆಯೇ ಮೂಕರಾದ ಕುರಿಮರಿಗಳಂಥ ಸ್ತ್ರೀಯರು ನಿನ್ನೆದುರು ಬರುವುದು ಈ ಖಾತ್ರಿಯಿಂದಲೇ.
ಯಲ್ಲಮ್ಮ, ಜೋಗಪ್ಪ, ಜೋಗಿಣಿಯರು, ಖಂಡೋಬಾನ ವಾಘ್ಯಾ; ಮುರುಳಿಗಳು ಇವರೆಲ್ಲ ದೇವದಾಸಿಯರು. ಶಾಂತದುರ್ಗಾ, ಮಂಗೇಶನ ಭಕ್ತರಾಗಿ ದೇವದಾಸಿಯರು ಇದ್ದಾರೆ. ಹೆಸರುಗಳು ಏನೇ ಇರಲಿ, ಈ ಸಂಪ್ರದಾಯದ ಉಗಮವು ಸಮಾಜದಲ್ಲಿ ಇತರ ಅನೇಕ ವಿಸಂವಾದಿತ, ವಿಸಂಗತ, ವಿಕೃತ ಮತ್ತು ವಿಚಿತ್ರವಾದ ರೂಢಿ, ಪರಂಪರೆಗಳ ರೀತಿಯಲ್ಲಿಯೇ ಯಾರೋ ಜಮದಗ್ನಿಯಂಥ ಸ್ವಾರ್ಥ, ಲಾಲಸೆಯಂಥವರ ವಿಚಾರಗಳ ಮೂಲಕವೇ ಬೆಳೆದುಬಂದುದಾಗಿದೆ.
ಭಾತರದ ದುರ್ಬಲ ಘಟಕವಾದ ಮಹಿಳೆಯರ ಅನೇಕ ಉಗ್ರ ಸಮಾವೇಶಗಳ ಮೂಲವು ಇಂಥ ಸಾಮಾಜಿಕ ಮತ್ತು ಜಾತೀಯವಾದಿ ಸಂಘರ್ಷಗಳಲ್ಲಿ ಕಾಣಿಸುತ್ತದೆ. ಪ್ರಾಚೀನವಾದುದು, ಪರಂಪರಾಗತ ರೂಢಿ, ಶಿಕ್ಷಣದ ಅಭಾವ, ದೈವವಾದೀ ಅಂಥಶ್ರದ್ಧೆ ಇವುಗಳ ಪೂರ್ಣ ವರ್ಚಸ್ಸು ತಲತಲಾಂತರವಾಗಿ ನಮ್ಮ ಮನಸ್ಸಿನ ಮೇಲೆ ನಾಟಿರುವುದಿರಂದ ದೇವದಾಸಿಯಂಥ ಸಂಪ್ರದಾಯಗಳು ಇಂದಿಗೂ ಕಾಣಿಸುತ್ತವೆ. ಮಹರಾಷ್ಟ್ರ-ಕರ್ನಾಟಕದ ಸೀಮಾ ಪ್ರದೇಶಗಳಲ್ಲಿನ ಎಂಟು ಜಿಲ್ಲೆಗಳಲ್ಲಿ ಈ ಸಂಪ್ರದಾಯದಿಂದ ಬಲಿಹೋಗಿರುವ ಹುಡುಗ-ಹುಡುಗಿಯರ ಸಂಖ್ಯೆಯ ಪ್ರಮಾಣ ಭಯವನ್ನು ಉಂಟು ಮಾಡುವಷ್ಟಿದೆ. ಅದರ ಪ್ರಮುಖ ಕೇಂದ್ರ ನಿಪ್ಪಾಣಿ ಪಟ್ಟಣ. ಬೆಳಗಾವಿ, ನಿಪ್ಪಾಣಿ, ಚಿಕ್ಕೋಡಿ, ಅಥಣಿ ಈ ಭಾಗಗಳಲ್ಲಿ ದೇವದಾಸಿಯರಿದ್ದಾರೆ. ಖಂಡೋಬಾನ ಪ್ರಸಿದ್ಧ  ದೇವಾಲಯದಲ್ಲಿ ಇರುವ ಮುರಳಿ ಮತ್ತು ಗೋವಾದಲ್ಲಿನ ಭಾರಿಣಿಯರನ್ನು ಉಚ್ಚ ಸಮಾಜದ, ಧನವಂತರ ಭೋಗದ ದಾಸಿಯರಾಗಿಯೇ ಬಳಸಿಕೊಳ್ಳುತ್ತಾ ತಮ್ಮ ಸ್ವಂತ ಮನೆಗಳ ಬಾಗಿಲಗಳನ್ನು ಬಂದು ಮಾಡಿದ್ದಾರೆ. ಸಾಧನ ಸಂಪತ್ತು, ಕುಟುಂಬದ ಮಾನ, ಮರ್ಯದೆಯನ್ನು ಜೀವಂತವಾಗಿ ರಕ್ಷಿಸಿಕೊಳ್ಳುವ ಹಕ್ಕು ಸಮಾಜದಲ್ಲಿ ಜನಸಾಮಾನ್ಯರಿಗೂ ಇದೆಯಲ್ಲವೆ? ಆದರೆ ಸಕವಿ ಎಂಬ ಹಳ್ಳಿಯಲ್ಲಿ ದೇವದಾಸಿಯರ ಮನೆಗೆ ಬಾಗಿಲುಗಳನ್ನು ಮಾಡಿಸಬಾರದು ಎಂಬುದು ಸಂಪ್ರದಾಯವಿದೆ.  ಬನ್ನಿ-ಹೋಗಿ ಮನೆ ನಿಮ್ಮದು ಎಂಬ ನ್ಯಾಯದಿಂದ ಯಾರು ಬೇಕಾದರೂ, ಯಾವ ಹೊತ್ತಿನಲ್ಲಾದರೂ ಆ ಮನೆಯಲ್ಲಿ ಹೋಗಬಹುದು. ನಿಜವಾಗಿಯೂ ಈ ಸಂಪ್ರದಾಯವನ್ನು ಹುಟ್ಟು ಹಾಕಿದವರ ಬುದ್ದಿಚಾತುರವನ್ನು ಮೆಚ್ಚಲೇ ಬೇಕು.
ಧರ್ಮದ ಒತ್ತಡ, ಚಡಪಡಿಕೆ, ಉಗಮ ಸ್ಥಾನಗಳಲ್ಲಿ ಇರುವ ಪ್ರಯತ್ನವೇ ಈ ಸಂಪ್ರದಾಯದ ಸಂದರ್ಭದಲ್ಲಿಯೂ ಬರುತ್ತದೆ. ಎಸ್.ಟಿ.ಯಂಥ (ರಾಜ್ಯ ಸರಕಾರಿ) ವಾಹನದಲ್ಲಿ ಪ್ರವಾಸ ಮಾಡಿದಾಗ ಉಂಟಾದ ಅನುಭವ ಹೀಗಿದೆ. ಮೂರು ಸೀಟಿನ ಆಸನದಲ್ಲಿ ಕುಳಿತಿದ್ದ ಸ್ತ್ರೀಯೊಬ್ಬಳಿಗೆ ಸ್ವಲ್ಪ ಆಕಡೆಗೆ ಸರಿಯುವಂತೆ ಮನವಿ ಮಾಡಿಕೊಂಡೆ. ಅವಳು ಹೇಳಿದಳು ತಾಯಿ, ‘ಆ ಕಡೆಗೆ ಜೋಗತಿ ಇದ್ದಾಳೆ ದೇವರ ಮನುಷ್ಯೆ ಕೋಲ್ಹಾಪುರಕ್ಕೆ ಹೋಗಬೇಕಾಗಿದೆ. ಅವಳಿಗೆ ಅಪ್ಪಿತಪ್ಪಿ ತನ ಕಾಲುಗೀಲು ತಾಕಿದರೆ ಅವಳಿಗೆ ಬಹಳ ಕೆಡುಕಾಗುತ್ತದೆ. ಇಲ್ಲದ ದೂಷಣೆ…, ಆದರೆ ಇದೇ ಜೋಗತಿಯ ಹತ್ತಿರ ಎಷ್ಟು ಜನ ಬಂದು ಹೋಗುತ್ತರೆ ಎಂಬ ವಿಷಯ ಕುಚೋದ್ಯ ವ್ಯಕ್ತಿಗಳ ಬಾಯಲ್ಲಿ ನೀರೂರಿಸುತ್ತದೆ. ಸರ್ವೆಸಾಮಾನ್ಯ ಮನುಷ್ಯರಲ್ಲಿ ಮಾತ್ರವೇ ಭೀತಿ ಮತ್ತು ಜುಲುಮೆ, ಒತ್ತಡದಿಂದ ಆದರದಿಂದ ವರ್ತಿಸುತ್ತಾರೆ. ಜೋಗವ್ವ ನೀಡಿರಿ ಎಂದು ಹೇಳುತ್ತಾಳೆ, ಅವಳ ಪರಡಿಗೆಯಲ್ಲಿ, ಜೋಳಿಗೆಯಲ್ಲಿ ಏನಾದರೂ ಬೀಳುತ್ತದೆ. ಜಮೀನುದಾರರು, ವ್ಯಾಪಾರಿಗಳು, ಅಲ್ಪಸ್ವಲ್ಪ ಸೆರಗಿಗೆ ಹಾಕುವುದು ಕೂಡ ಈ ಭೀತಿಯ ಕಾರಣವಾಗಿಯೇ. ದೇವದಾಸಿ ಪದ್ಧತಿಯ ಬಗ್ಗೆ ಮನಸ್ಸಿನಲ್ಲಿ ಜುಗುಪ್ಸೆ, ದ್ವೇಷ, ತಿರಸ್ಕಾರ ಹೊಂದಿದವರು ಕೂಡಾ ಅವರುಗಳ ಬಗ್ಗೆ ಕೆಟ್ಟದ್ದಾಗಿ ಮಾತಾಡಲು ಬಯಸುವುದಿಲ್ಲ. ಈ ಸಂಪ್ರದಾಯ ಹುಟ್ಟಿಕೊಂಡದ್ದು ಭೀತಿಯಿಂದ. ಎಂಬುದು ಸ್ಪಷ್ಟ. ರೋಗರುಜಿನಗಳು, ಅಪಮೃತ್ಯು, ಬಂಜೆತನ, ಮಕ್ಕಳು ಬದುಕದಿರುವುದು, ಗಂಡುಮಗು ಹುಟ್ಟದಿರುವುದು, ಬಾವಿಯ ನೀರು ಬತ್ತಿಹೋಗುವುದು, ಹೊಲದಲ್ಲಿ ಬೆಳೆ ಬಾರದಿರುವುದು, ಬಾವಿ ತೆಗೆದರೆ ನೀರು ಬಾರದಿರುವುದು, ಅಣ್ಣತಮ್ಮಂದಿರು ಸಾಯುವುದು. ಮೇಲಿಂದ ಮೇಲೆ ಹಾವು ಕಾಣಿಸಿಕೊಳ್ಳುವುದು, ವಿಚಿತ್ರ ದೃಶ್ಯಗಳು ಕಾಣಿಸುವುದು, ಆರ್ಥಿಕ, ಸಾಮಾಜಿಕ ಆಪತ್ತುಗಳಲ್ಲಿ ನೆಲಕಚ್ಚುವುದು- ಇತ್ಯಾದಿ ಕಾರಣಗಳಿಂದ ದೇವರಲ್ಲಿ ವ್ರತವನ್ನು ಬೇಡಿಕೊಳ್ಳಲಾಗುತ್ತದೆ. ನನ್ನ ಮಗುವನ್ನು ನಿನಗೆ ಅರ್ಪಿಸುತ್ತೇನೆ ಈ ಮಾತನ್ನು ನಡೆಸಿಕೊಟ್ಟರೆ. ಸಂಖ್ಯಾಶಾಸ್ತ್ರದ ದೃಷ್ಟಿಯಿಂದ ಶೇ. ೫೦ರಷ್ಟು ಮಾತುಗಳು ಹೇಳಿಕೊಂಡಿರುವ ರೀತಿಯಲ್ಲಿಯೇ ನಡೆಯುತ್ತವೆ. ಈ ವ್ರತದಿಂದ ಒಂದು ನಿರ್ಮಲ, ಮುಗ್ದ, ನಿಷ್ಕಳಂಕ ಜೀವವೊಂದು ಸುಟ್ಟು ಬೂದಿಯಾಗುತ್ತದೆ.
ದೇವದಾಸಿ ಅಂದು–ಇಂದು: ಒಂದು ಶೋಧ
ಅನೇಕ ಬಗೆಯ ಕುವ್ರತಿಗಳ ನಗ್ನನೃತ್ಯವು ಎಲ್ಲಾ ಕ್ಷೇತ್ರಗಳಲ್ಲಿಯೂ ಕಂಡುಬರುತ್ತದೆ. ಅಂಥಶ್ರದೆಯ ಭಕ್ತಿಯಿಂದಾಗಿ ಅಂದು ದೇವದಾಸಿ ನಿರ್ಮಾಣವಾಗಿದ್ದಳು. ಆದರೆ ಇಂದು ದೊಡ್ಡ ದೊಡ್ಡ ನಗರಗಳಲ್ಲಿ ಸುಸಂಪನ್ನ ಶಿಮಂತ ಅರಬ್ಬರ ವಾಸನೆಗಳನ್ನು ಪೂರೈಸುವುದಕ್ಕಾಗಿ  ದೇವದಾಸಿ ಸಂಪ್ರದಾಯವನ್ನು ತೀರಾ ಪದ್ಧತಿಯ ಅನುಸಾರವೇ ಸಮಾಜದಲ್ಲಿ ರೂಪಿಸಲಾಗುತ್ತದೆ. ಹಳ್ಳಿಗಳಲ್ಲಿ ಕಡುಬಡವರು, ಕಲಿತ ವಸತಿಗಳಲ್ಲಿನ ಹೆಣ್ಣುಮಕ್ಕಳನ್ನು ಗುಪ್ತವಾಗಿ ಇಂಥದಕ್ಕೆ ತಳ್ಳಲಾಗುತ್ತದೆ. ಬೇಕುಬೇಕಾದ ಹಾಗೆ ಅವಘಢನೆಗಳು ಇಂಥ ಬಡ ಕುಟುಂಬಗಳಲ್ಲಿ ಘಟಿಸುತ್ತಿರುತ್ತವೆ.  ಯಲ್ಲೂ ತಾಯಿಯ ಪ್ರಕೋಪವೇ ಇದಕ್ಕೆ ಮುಖ್ಯ ಕಾರಣವೆಂದು ಅವಳ ಪಾಲಕರ ಮನಸ್ಸಿನ ಮೇಲೆ ಪದ್ಧತಿಯನುಸಾರ ಬಿಂಬಿಸಲಾಗುತ್ತದೆ. ಅವರ ಬೆನ್ನುಹತ್ತಿ ಸಹಾನುಭೂತಿ ತೋರಿ, ಆರ್ಥಿಕ ಸಹಾಯ ಮಾಡವುದರ ಮೂಲಕ ಅವರನ್ನು ಭಕ್ತರ ದೃಷ್ಟಿಯಿಂದ ತೆಕ್ಕೆಗೆ ತೆಗೆದುಕೊಳ್ಳುತ್ತಾರೆ. ಮಗಳನ್ನು ಯಲ್ಲಮ್ಮನಿಗೆ ಅರ್ಪಿಸದೆ ಬೇರೆ ದಾರಿಯೇ ಇಲ್ಲ ಎಂಬ ಖಾತ್ರಿಯನ್ನು ಪಾಲಕರಲ್ಲಿ ಮೂಡಿಸಲಾಗುತ್ತದೆ. ಆಗ್ಗೆ ನೋಡುವಂತಹ ನುಣುಪಾದ ದೇಹ…. ಜಗತ್ತಿನ ಪೇಟೆಯಲ್ಲಿ ಮಾರಾಟಕ್ಕೆ ಬರುವುದು. ಕೆಲವೆಡೆಗಳಲ್ಲಿ ದೇವಾಲಯದ  ಪೂಜಾರಿ ಮತ್ತು ಪರಿಚಾರಕರನ್ನು ಹಿಡಿದುಕೊಳ್ಳಲಾಗುತ್ತದೆ, ಅದರಿಂದಲೂ ದೇವರಿಗೆ ಶರಣು ಹೋಗುತ್ತವೆ ಆಗ ಚಿಂತಾವ್ಯಾಕುಲವಾದ ಜೀವಗಳು. ಇದು ಬರುವುದು ಪರಿಚಾರಕರ ಮೂಲಕ, ಸದಾ ಸಂಪರ್ಕ ಇರುವುದರಿಂದ ದೇವರ ತೀರ್ಪು ಎಂಬುದಾಗಿ ಹೇಳಿ ಹೆಣ್ಣುಮಗಳನ್ನು ಮೋಸಗೊಳಿಸಲಾಗುತ್ತದೆ. ಎಳೆಯ ಕುಸುಮಗಳನ್ನು ವಾಸನೆಗಳಿಂದ ತುಂಬಿ ಧಗಧಗಿಸುವ ಅಗ್ನಿಕುಂಡದಲ್ಲಿ ಪಾಲಕರು ಸ್ವತಃ ತಮ್ಮ ಕೈಗಳಿಂದಲೇ ಹಾಕುತ್ತಾರೆ. ಪಾಲಕರಿಗೆ ಈತನಕವೂ ಇದು ತಪ್ಪು ಎಂದು ತಿಳಿದಿಲ್ಲ. ಈಗ್ಗೆ ಈ ಬಗ್ಗೆ ಸ್ವಲ್ಪ ಮಟ್ಟಿಗೆ ವಿಚಾರ ಮಾಡಲಾಗುತ್ತಿದೆ.
ಪ್ರವಹಿಸುವ ಸಾಧನಗಳಾಗಿ ಸಂಪರ್ಕ ಮಾಧ್ಯಮಗಳು, ವೃತ್ತ ಪತ್ರಿಕೆಗಳ ವಿತರಣೆಯ ವ್ಯವಸ್ಥೆ, ರೇಡಿಯೋ ಇತ್ಯಾದಿಗಳು ಇಂದು ಹೆಚ್ಚಾಗಿವೆ. ಆವಶ್ಯಕತೆಯ ಕಾರಣ ತಾಲೂಕುಗಳಲ್ಲಿನ ಕಾರ್ಯಾಲಯಗಳಿಗೆ ಹೋಗುವಂತಾಗಿರುವುದು. ಸಾಮಾಜಿಕ ಸಂಪರ್ಕಗಳು ಹೆಚ್ಚಾಗಿರುವುದರಿಂದ ಇತರೆ ಅಂಥವಿಶ್ವಾಸ, ಶ್ರದ್ಧೆ ಮತ್ತು ನಿಷ್ಠೆಗಳ ಮೇಲೆ ಸ್ವಲ್ಪ ಪರಿಣಾಮ ಉಂಟಾದ ಹಾಗೆಯೇ ಇಂಥ ಸಂಪ್ರದಾಯದ ಮೇಲೆಯೂ ಆಗಿದೆ. ಅಗತಿಕರಾಗಿ, ಬೇರೆ ಮಾರ್ಗವಿಲ್ಲದೆ ಇದನ್ನೇ ಅವಲಂಬನೆ ಮಾಡುತ್ತಿದ್ದ ಪಾಲಕರು ಸ್ವಲ್ಪ ಮಟ್ಟಿಗೆ ಇಂದು ಜಾಗೃತರಾಗಿದ್ದಾರೆ. ದೇವದಾಸಿಯರ ಮಕ್ಕಳು ಇಂದು ಶಿಕ್ಷಣವನ್ನು ಕೊಂಚಮಟ್ಟಿಗೆ ಪಡೆದಿರುವುದರಿಂದ ಸಮಕಾಲೀನ ಪರಿಸ್ಥಿತಿಯ ಬಗ್ಗೆ ವಿಚಾರ ಮಾಡಲು ಮತ್ತು ಕಣ್ಣಿನ ಮೇಲೆ ಮುಚ್ಚಿದ್ದ ಹೊದಿಕೆಯನ್ನು ದೂರ ಸರಿಸಲು ಶಕ್ತರಾಗಿದ್ದಾರೆ. ಆ ಮೂಲಕ ಇತರ ಸಾಮಾಜಿಕ ಸ್ತ್ರೀಯರ ಕಡೆಗೆ ನೋಡುವಂತಹ ಧೈರ್ಯ ಮತ್ತು ವೈಚಾರಿಕ ಶಕ್ತಿಯು ಸಾಧ್ಯವಾಗಿದೆ. ದೇವದಾಸಿಯರಲ್ಲಿನ ಈ  ಎಚ್ಚರ ಗಂಭೀರ ಪ್ರಮಾಣದಲ್ಲಿ  ಹೆಚ್ಚಾಗಿದೆ. ಆದರೂ ಅತಿಶಯವಾದ ಖೇದ ಮತ್ತು ದುರ್ದೈವದ ಸಂಗತಿ ಎಂದರೆ  ಈ ಎಚ್ಚರ ಅವರನ್ನು ಹೆಚ್ಚು ಬೆಳಕಿನೆಡೆಗೆ ಒಯ್ಯುವುದಾಗಿಲ್ಲ. ಸ್ವತಃ ತಮಗೆ ಒತ್ತಿಕ್ಕಿರುವ ವಿಚಿತ್ರ ಕತ್ತಲೆಯು ತಮ್ಮ ಜೀವ ಕೊಳ್ಳುತ್ತಿರುವುದರ ಬಗ್ಗೆ ಜಾಗೃತಿಯ ಅರಿವು ಉಂಟಾಗಿದೆ. ಹಿಡಿದರೆ ಕಚ್ಚುತ್ತದೆ, ಬಿಟ್ಟರೆ ಓಡುತ್ತದೆ ಎಂಬಂತಾಗಿದೆ ಅವರ ಅವಸ್ಥೆ. ಹೊಟ್ಟೆಪಾಡಿಗಾಗಿ ದಿನವೂ ಒಬ್ಬರಿಗೆ ದೇಹವನ್ನು ಒಪ್ಪಿಸುವ ರೂಢಿಯುಳ್ಳ ದೇವದಾಸಿಯರು ತಮ್ಮ ಮೇಲಿನ ಶಾರೀರಿಕ ಅತ್ಯಾಚಾರವನ್ನು ನಿರಾಕರಿಸುತ್ತಿಲ್ಲ. ತಾರುಣ್ಯ ಇರುವವರೆಗೂ ಈ ದಂಧೆಯಿಂದ ಹೊರಬರುವುದು ಅಸಾಧ್ಯ. ಆ ನಂತರ ರೋಗದಿಂದ ಜರ್ಜರಿತವಾದ ಅವಸ್ಥೆಯಲ್ಲಿ ಸಾಯುವವರೆಗೂ ಬದುಕಿ ನರಳುತ್ತಾರೆ. ಅವರದು ಹುರುಕು ಹತ್ತಿದ ನಾಯಿಯಂತಹ ಜೀವನ. ಇಂಥವರನ್ನು ನೋಡಿದ ತರುಣ ದೇವದಾಸಿಯರು ನಮಗೆ ಸಾಮಾನ್ಯ ಉದ್ಯೋಗ ಬೇಕೆಂದು ಬಯಸುತ್ತಿದ್ದಾರೆ. ಆದರೆ ಬೇರೆ ದಾರಿಯಿಲ್ಲ, ಅಡ್ಡಿಗಳೇ ಬಹಳ.
ಭಯಾನಕವಾದ ಭಾವನೆಗಳು, ಮಾನಸಿಕ, ಸಾಮಾಜಿಕ ಮತ್ತು ಆರ್ಥಿಕ ಅಡಚಣೆಗಳು ಅರಿವಿಗೆ ಬಂದಿರುವುದರಿಂದ ಇಂದಿನ ದೇವದಾಸಿ ಅಂದಿನ ದೇವದಾಸಿಯರಿಗಿಂತ ಹೆಚ್ಚು ದುಃಖಿಯೂ, ಅಸ್ವಸ್ಥಳು, ಸಂತ್ರಸ್ಥಳೂ ಮತ್ತು ಸಂತಾಪಿಯೂ ಆಗಿದ್ದಾಳೆ. ಮುಂದೆ ಹೋಗುವ ಕ್ರಾಂತಿಯ ಮಾರ್ಗವಂತೂ ಬಹಳ ಕಷ್ಟದಾಯಕ. ಅತ್ಯಂತ ಕ್ಲೇಶಕಾರಕ ಅವಸ್ಥೆಯಿಂದಲೇ ಪ್ರತಿಯೊಂದು ಹೋರಾಟವನ್ನು ಮುನ್ನಡೆಸಬೇಕಾಗುತ್ತದೆ. ಇಂದಿನ ದೇವದಾಸಿಯು ಸಮ್ಮೇಳನ, ಪರಿಷತ್ತುಗಳಲ್ಲಿ ಧ್ವನಿ ಮಾಡುವಷ್ಟು ಬೆಳೆದಿದ್ದಾಳೆ. ಈ ಧ್ವನಿಯಿಂದ ಸಮಾಜದ ಮತ್ತು ಸರಕಾರದ ಕಿವಿಯ ಮೇಲಣ ಅಭೇದ್ಯ ಪರದೆಯು ಸ್ವಲ್ಪವಾದರೂ ಹಿಂಜಿ ಹರಿಯಬಹುದು! ಅಥವಾ ಸದಾ ಧ್ವನಿ ಎತ್ತುವ ಕಂಠದ ಮೇಲೆ ಒತ್ತಡ ಹೇರಿ ಧ್ವನಿ ಎತ್ತುವ ದೇಹವನ್ನೇ ನಷ್ಟಗೊಳಿಸಬಹುದು. ಹೆಚ್ಚು ಕಾರ್ಯ… ಅನುಕೂಲಕರವಾದುದರಿಂದ ಪುಣೆಯಲ್ಲಿನ ವೇಶ್ಯೆಯರ ಮಕ್ಕಳು ಮರಿಗಳ ಬಗ್ಗೆ ಪ್ರಾಧ್ಯಾಪಕ ವಿಲಾಸ ವಾಘ್ ಅವರು ಸರ್ವೇಕ್ಷಣೆ ಕೈಗೊಂಡಿದ್ದರು. ಆಗ ತಿಳಿದು ಬಂದ ಪ್ರಮುಖ ವಿಚಾರವೆಂದರೆ ಶೇಕಡ ೬೦ಕ್ಕಿಂತ ಅಧಿಕ ವೇಶ್ಯೆಯರು ಹರಿಜನ ವರ್ಗಕ್ಕೆ ಸೇರಿದವರಾಗಿದ್ದರು ಎಂಬುದು. ಇನ್ನು ದೇವದಾಸಿಯರ ವಿಷಯದಲ್ಲಿ ಈ ಪ್ರಮಾಣ ಶೇಕಡ ೯೦ರಷ್ಟಿದೆ. ಗುಜರ, (ಗುಜರಾಧಿ) ಜೈನ, ಲಿಂಗಾಯಿತ, ಬ್ರಾಹ್ಮಣ ಮತ್ತು ಉಚ್ಚ ಮರಾಠಾ ಜಾತಿಯವರಲ್ಲಿ ದೇವದಾಸಿಯರು ಸಿಕ್ಕುವುದಿಲ್ಲ. ಈ ಸಂಬಂಧವಾಗಿ ದೇವದಾಸಿಯಾಗಿದ್ದ ನನ್ನ ವಿದ್ಯಾರ್ಥಿನಿಯೊಬ್ಬಳಲ್ಲಿ ವಿಚಾರ ಮಾಡಿದಾಗ ಅವಳು ಹೇಳಿದಳು, ಮೇಡಂ ಇಂಥವರ ಸಂಖ್ಯೆ ನಮ್ಮಲ್ಲಿ ಹೆಚ್ಚಾಗಿಯೇ ಇದೆ. ಹೊಟ್ಟೆಪಾಡಿಗಾಗಿ ನನ್ನ ತಾಯಿ ಮತ್ತು ಸಹೋದರಿಯರು ಬಜಾರಿನಲ್ಲಿ ಕುಳಿತಿದ್ದಾರೆ. ದೊಡ್ಡ ದೊಡ್ಡ ಹೋಟೆಲುಗಳಲ್ಲಿ ಮುಕ್ತವಾಗಿ ವೇಶ್ಯಾವೃತ್ತಿಯನ್ನು ನಡೆಸುತ್ತಿರುವ ಶೇಕಡವಾರು ಸಂಖ್ಯೆಯನ್ನು ಏತಕ್ಕೆ ಮುಚ್ಚಿಡತ್ತಾರೆ? ಮತ್ತೊಬ್ಬಳು ಹೇಳಿದಳು ತಾಯಿ, ಈ ಹೆಂಗಸರು ನಾಲ್ಕಾರು ರೂಪಾಯಿಗಳನ್ನು ಸಂಪಾದಿಸುತ್ತಿದ್ದಾರೆ, ಅವರು ೪೦೦ ರೂಪಾಯಿಗಳನ್ನು ಸಂಪಾದಿಸುತ್ತಿದ್ದಾರೆ, ಅಲ್ಲಿಯೂ ವರ್ಗ ಮತ್ತು ವರ್ಣ ಭೇದವು ಇದ್ದೇ ಇದೆ. ಅವರಿಬ್ಬರ ಮುಖ್ಯ ಪ್ರಶ್ನೆಯೆಂದರೆ ಸ್ತ್ರೀಜಾತಿಯು ಹೊಟ್ಟೆಪಾಡಿಗಾಗಿ ಶರೀರವನ್ನು ಮಾರಿಕೊಳ್ಳಬೇಕಾಗಿದೆ ಈ ಸಾಮಾಜಿಕ ವ್ಯವಸ್ಥೆಯಲ್ಲಿ. ಇದು ಬಹಳೇ ಜೀವನ ಮಾರಕ ಎಂಬ ಸಂಗತಿಯನ್ನು ಮನಸ್ಸಿಗೆ ಮೂಡುವಂತೆ ಅವರಿಗೆ ಹೇಳುವುದಕ್ಕೆ ನಾನು ಬಹಳ ಪ್ರಯಾಸಪಡಬೇಕಾಯಿತು.
ಇಂದಿನ ದೇವದಾಸಿಯರು ತಮ್ಮ ಮಗಳನ್ನು, ಸೋದರಿಯನ್ನು ಈ ವಾಸನೆಯ ಖೆಡ್ಡಾದಲ್ಲಿ ಬೀಳಿಸುವ ಬದಲು ಅದರಿಂದ ಅವರನ್ನು ಉಳಿಸುವ ಬಗ್ಗೆ ಬಹಳ ಗಂಭೀರವಾಗಿ ಆಲೋಚನೆ ಮಾಡಬೇಕಾಗಿದೆ. ಆದರೆ ಸ್ತ್ರೀಯರೇ ಇದಕ್ಕೆ ಉತ್ತೇಜನವನ್ನು ಕೊಡುತ್ತಿದ್ದಾರೆ. ಈ ನರಕದಲ್ಲಿ ಜನುಮವೆತ್ತಿರುವುದರಿಂದ ಭಾವನೆಗಳೆಲ್ಲ ಪೂರ್ಣವಾಗಿ ಬತ್ತಿ ಹೋಗಿರುವ ದೇವದಾಸಿಯರ ಮುಂದಾಳು ಹೆಣ್ಣೊಬ್ಬಳು ಚಿಕ್ಕ ವಯಸ್ಸಿನ ದೇವದಾಸಿಯರಿಗೆ ಮೊದಲ ರಾತ್ರಿಯನ್ನು ಹೇಗೆ ಎದುರಿಸಬೇಕು.
ದೇವದಾಸಿ ಸಂಪ್ರದಾಯವನ್ನು ಇಲ್ಲವಾಗಿಸುವುದು ಹೇಗೆ?
ಬ್ರಿಟಿಷರ ಆಡಳಿತಾವಧಿಯಲ್ಲಿ ೧೯೩೪ರ ಹೊತ್ತಿಗೆ ದೇವದಾಸಿ ಪ್ರತಿಬಂಧಕ ಕಾಯಿದೆಯು ಜಾರಿಗೆ ಬಂದಿತು. ಅದಕ್ಕೆ ಸಂಬಂಧಿಸಿದವರಿಗೆ ಆರು ತಿಂಗಳ ಕಠಿಣ ಶಿಕ್ಷೆ ಮತ್ತು ೫೦೦ ರೂಪಾಯಿಗಳ ದಂಡವನ್ನು ಶಿಕ್ಷೆಯಾಗಿ ನಿಗದಿಗೊಳಿಸಲಾಗಿತ್ತು. ದೇವದಾಸಿಯಾಗುವವಳು ಒಂದೊಮ್ಮೆ ವಿದ್ಯಾವಂತಳಾಗಿದ್ದರೆ ಅವಳಿಗೂ ಶಿಕ್ಷೆ ಇತ್ತು. ಆದರೆ ಕರ್ನಾಟಕದಲ್ಲಿನ ವರಿಷ್ಠ ಪೊಲೀಸ್ ಅಧಿಕಾರಿಗಳಿಗೆ ಈ ಬಗ್ಗೆ ಏನೂ ತಿಳಿಯದಿದ್ದುದು ನನ್ನ ಅನುಭವಕ್ಕೆ ಬಂತು. ಬಹುಶಃ ಕಾಯಿದೆಗಿಂತ ಎಲ್ಲಮ್ಮಳ ಭೀತಿಯೇ ಅವರಿಗೆ ಅಧಿಕವಾಗಿದ್ದಿರಬೇಕು.
ಬ್ರಿಟಿಷರು ಈ ಕಾಯಿದೆಯನ್ನು ಜಾರಿಗೆ ತರುವುದಕ್ಕೆ ಮುಂಚೆಯೇ ಅಂದರೆ ಕ್ರಿ.ಶ. ೧೯೨೫ರಲ್ಲಿ ಡಾ.ಬಾಬಾ ಸಾಹೇಬ್ ಅಂಬೇಡ್ಕರರು ನಿಪ್ಪಾಣಿಯಲ್ಲಿ ಒಂದು ಸಮ್ಮೇಳನ ಮಾಡಿ ದೇವದಾಸಿ ಸಂಪ್ರದಾಯದ ನಿರ್ಮೂಲನದ ಬಗ್ಗೆ ಒತ್ತಾಯ ಮಂಡಿಸಿದ್ದರು. ಸುಮಾರು ೮೦ ವರ್ಷಗಳ ಹಿಂದೆಯೇ ಆ ಮೇಧಾವಿ ಮುಂದಾಳು ಮಾಡಿದ ಬೇಡಿಕೆಯನ್ನು ಇಂದು ಮತ್ತೆ ಪುನರುಚ್ಚರಿಸುವುದು ಅಗತ್ಯ. ಚಳವಳಿ ಮಾಡಲು ಬರುವುದಿಲ್ಲ, ಸಂಘಟಿತರಾಗುವುದಕ್ಕೆ ಸಾಧ್ಯವಿಲ್ಲ ಎಂಬ ಕಾರಣವಾಗಿಯೇ ಅನೇಕರಿಗೆ ಈ ಬಗ್ಗೆ ಬಹಳೇ ದುರ್ಲಕ್ಷ್ಯ. ಈ ಬೇಡಿಕೆಯನ್ನು ಶಿಭಾಸ್ಕರರಾವ್ ಜಾಧವ ಅವರೂ ಬೆಂಬಲಿಸಿದ್ದರು ಆ ಹೊತ್ತಿಗೆ. ಆ ಸಮ್ಮೇಳನದಲ್ಲಿ ಗೀತೆ ಹಾಡಿದ್ದಂಥ ವೀರಪ್ಪ ಮಾನೆ ಮತ್ತು ಅಣ್ಣಾ ಸನದಿಯವರಲ್ಲಿ ವಯೋವೃದ್ಧರಾಗಿರುವ ವೀರಪ್ಪಮಾನೆ ಈ ಸಾಲುಗಳನ್ನು ನೆನಪಿಸಿ ಕೊಳ್ಳುತ್ತಿದ್ದುದ್ದನ್ನು ಡಾ. ನರೇಂದ್ರ ಕುಕಡೆ ಅವರು ತಮ್ಮ ಲೇಖನದಲ್ಲಿ ಉಲ್ಲೇಖಿಸಿದ್ದಾರೆ.
ಏತಕ್ಕೆ ಬೇಡುವಿರಿ ಭಿಕ್ಷೆಯನು
ಏತಕ್ಕೆ ಇವರಲ್ಲಿ ಯಾಚನೆ
ಮೊಳಗಲಿ ಸಮರ–ರಣದುಂಧುರ!
ದೇವದಾಸಿಯರು ಇಂದಿಗೂ ಭಿಕ್ಷೆ ಬೇಡುತ್ತಿದ್ದಾರೆ ಎನ್ನುವುದು ದೇಶದ ಮಟ್ಟಿನ ದುರ್ದೈವ. ೧೯೩೧ರಲ್ಲಿ ಮಾಲಿಕವಾಡದಲ್ಲಿನ ಶ್ರೀ ಘಟ ಕಾಂಬಳೆ ಎಂಬ ದಲಿತ ಜಿಲ್ಲಾಧಿಕಾರಿಗಳವರು ಅಥಣಿಯಲ್ಲಿ ಬಹುದೊಡ್ಡ ಪ್ರಮಾಣದಲ್ಲಿ ಸಂಪರ್ಕ ಕಾರ್ಯವನ್ನು ಹಮ್ಮಿಕೊಂಡಿದ್ದರು. ಅಲ್ಲಿ ಈ ರಾಕ್ಷಸಿ ಪ್ರವೃತ್ತಿಯ ಸಂಪ್ರದಾಯದ ಗಂಭೀರ ಪರಿಣಾಮವನ್ನು ಸಮಾಜದೆದುರು ಮೂರ್ತ ಸ್ವರೂಪದಲ್ಲಿ ಸಾದರ ಪಡಿಸಿದರು. ಆದರೆ ಮುಂದೆ ತೀರಾ ಬೆರಳೆಣಿಕೆಯಷ್ಟು ಪ್ರಯತ್ನಗಳಷ್ಟೆ ಈ ಬಗ್ಗೆ ನಡೆದಿವೆ. ಈ ಗಂಭೀರ ಪ್ರಶ್ನೆಯೆಡೆ ನಾವು ದುರ್ಲಕ್ಷ್ಯ ಮಾಡಿರುವುದಕ್ಕೆ ಯಾವುದೇ ರೀತಿಯಲ್ಲಿಯೂ ಕ್ಷಮೆಯೇ ಇಲ್ಲ. ಈ ಸಮ್ಮೇಳನದಲ್ಲಿ ಸ್ತ್ರೀಯರ ದುಃಖ ನಿವೇದನೆ, ಜೋರಾಗಿ ಅಳುತ್ತಲೇ ಸಮಾಜದೆದುರು ತಮ್ಮ ಜೀವನದ ಹರುಕು ಸ್ವರೂಪವನ್ನು ಆತ್ಮಚರಿತ್ರೆಯ ರೂಪದಲ್ಲಿ ಪ್ರದರ್ಶಿಸುತ್ತಿದ್ದ ವಿಚಾರಗಳು, ಬದುಕಿನ ಆತ್ಮಪ್ರತಿಷ್ಠೆಯ ವರ್ಣನೆಯಲ್ಲಿನ ವಿವರಗಳು, ಮಧ್ಯಮ ಮತ್ತು ಮೇಲು ವರ್ಗಕ್ಕೆ ನಾಲ್ಕು ದಿನಗಳ ಕಾಲ ಓದುವುದಕ್ಕೆ ಮತ್ತು ಕೇಳುವುದಕ್ಕೆ ಲಭ್ಯವಾದಂತಾಯಿತು. ಒಂದ ಬಹಳ ರುಚಿಕಟ್ಟಾದ ಹೊಸ ವಿಷಯವು ಓದುವುದಕ್ಕೆ, ಚರ್ಚಿಸುವುದಕ್ಕೆ ಸಿಕ್ಕರೆ ಸಾಕು! ಇದಕ್ಕಿಂತಲೂ ಹೆಚ್ಚಿಗೆ ಏನು ಸಾಧ್ಯವಾಗುತ್ತದೆ. ಮಹಾದೇವ ಮೋರೆಯವರಂತಹ ತೀರಾ ಕೆಳವರ್ಗದ ಜನರ ದುಃಖವನ್ನು ಅವರಲ್ಲಿಯೇ ಒಂದಾಗಿ ಬೆರೆತು ಮಾಹಿತಿ ಸಂಗ್ರಹಿಸಿ ಲೇಖನ ಬರೆದರೆ ಅದು ಕಟುವಾಗಬೇಕೆ? ಸ್ವಾತಂತ್ರ್ಯ ದಿನಾಚರಣೆಯ ದಿನದಂದು ಕಪ್ಪುಚಾಮರ ಹಿಡಿದು ನಿಷೇಧವನ್ನು ವ್ಯಕ್ತಪಡಿಸಿದರೆ ಅವರನ್ನು ‘ರಾಷ್ಟ್ರದ್ರೋಹಿ’ ಎಂದು ನಿರ್ಧರಿಸುವುದು! ಈ So called ಬುದ್ದಿವಂತರಿಗೆ, ಸುಸಂಸ್ಕೃತರಿಗೆ ಹೇಗೆ ಸಾಧ್ಯ? ಸಮ್ಮೇಳನದಲ್ಲಿ ಒಬ್ಬ ಹದಿನಾರು ಹದಿನೇಳು ವರ್ಷದ ಸುಂದರ ದೇವದಾಸಿ ಹೆಣ್ಣುಮಗಳೊಬ್ಬಳು ನನಗೆ ಮದುವೆ ಮಾಡಿಕೊಂಡು ಸಂಸಾರವನ್ನು ನಡೆಸಬೇಕೆಂಬ ಇಚ್ಚೆ ಇದೆ ಯಾರಾದರೂ ತಯಾರಾಗಿರುವರೆ? ಎಂದು ಸವಾಲು ಹಾಕುತ್ತಾಳೆ. ಆಗ ಹಿಂದಿ ಚಿತ್ರರಂಗದ ಹಿರೋನ ಹಾಗೆ ಯಾವೊಬ್ಬ ತರುಣನು ಮುಂದೆ ಬರುವುದಿಲ್ಲ. ಆದರೆ ಇಂಥ ಕಧಾನಕವನ್ನು ಹೊಂದಿದ ಚಲನಚಿತ್ರ ಮಾತ್ರ ವರ್ಷಾನುಗಟ್ಟಲೆ ಒಂದೇ ಚಿತ್ರಮಂದಿರದಲ್ಲಿ ಪ್ರದರ್ಶನ ಕಾಣುತ್ತಿರುತ್ತದೆ. ಯೋಗ್ಯವಾದ ಕೆಲಸ, ಸಂರಕ್ಷಣೆ ಮತ್ತು ಸಾಮಾಜಿಕ ಮಾನ್ಯತೆಯನ್ನು ಬಯಸುವ ಭಗಿನಿಯರ ಇಚ್ಚೆಯನ್ನು  ಪೂರೈಸುವುದರ ಅಂಗವಾಗಿ ಸಮಾಜ, ಸರಕಾರ, ಮಹಿಳಾ ಸಂಘಟನೆಗಳು ಇಂದು ಏನು ಮಾಡುತ್ತಿವೆ? ಎಂಥ ಯೋಜನೆಗಳನ್ನು ಹಾಕಿಕೊಂಡಿವೆ? ಇವಕ್ಕೆ ಉತ್ತರಗಳೆಲ್ಲ ನಕಾರಾತ್ಮಕವಾದುವುಗಳೇ! ಆದರೂ ಇಂಥ ಸಮ್ಮೇಳನಗಳು ನಡೆಯಬೇಕಾದ್ದು ಅವಶ್ಯ. ಜನರ ಮನಸ್ಸು ಆ ಮೂಲಕ ಸ್ವಲ್ಪಮಟ್ಟಿಗೆ ಕಲುಕುತ್ತದೆ ನಿಜ. ಆದರೆ ಮುಂದಿನ ಕಾರ್ಯಗಳನ್ನು ನಿರ್ವಹಿಸುವವರಾರು? ಸಂಸ್ಥೆಗಳು ಅಥವಾ ವ್ಯಕ್ತಿಗಳು ಇದನ್ನು ಹೇಗೆ ಪೂರೈಸಬಲ್ಲರು.
ದಲಿತ ವರ್ಗಕ್ಕೆ ಇರುವ ಎಲ್ಲ ಸವಲತ್ತುಗಳು ನಮ್ಮ ಮಕ್ಕಳಿಗೂ ಸಿಕ್ಕಬೇಕು ಎಂಬ ಬೇಡಿಕೆಯನ್ನು ೧೯ನೆಯ ಜೂನ್ ೧೯೮೦ರ ಸಮ್ಮೇಳನದಲ್ಲಿ ಕ್ರಮಾಂಕ ೫(ಅ)ರಲ್ಲಿ ಮಂಡಿಸಲಾಯಿತು. ಅಸ್ಪೃಶ್ಯ ಮಕ್ಕಳು ಏನೇನು ಅನುಭವಿಸುತ್ತಿದ್ದಾರೋ ಅದಕ್ಕಿಂತಲೂ ತ್ರೀವ್ರವಾದ ದುಃಖವನ್ನು ಈ ಮಕ್ಕಳು ಸಹಿಸಬೇಕಾಗಿ ಬಂದಿದೆ. ‘ಅನೌರಸತ್ವ’ (ಸ್ವಂತ ಮಕ್ಕಳಲ್ಲದಿರುವುದು) ಎಂಬ ವಿಷಯವು ಈ ಎಳೆಯ ಜೀವಗಳನ್ನು ಭಾವನಾತ್ಮಕವಾಗಿ ಮಾನಸಿಕವಾಗಿ ಮತ್ತು ಸಾಮಾಜಿಕವಾಗಿ ಬಾಧಿಸುತ್ತಿರುತ್ತದೆ. ದಾರಿದ್ರ್ಯ, ಬಡತನದ ರೇಖೆಯಿಂದ ಕೆಳಗೆ ಬದುಕುವವರ ಸಂಖ್ಯೆಯು ಹೆಚ್ಚಾಗುತ್ತಿದೆ. ಜನಸಂಖ್ಯೆ ಹೆಚ್ಚಾಗುತ್ತಿದೆ ಎಂಬಂತೆಯೇ, ದೇವದಾಸಿಯರ ಮತ್ತು ಅವರ ಮಕ್ಕಳ ಪ್ರಮಾಣವೂ ಹೆಚ್ಚಾಗುತ್ತಲೇ ಇದೆ. ಬಾಲಾಪರಾಧಿಗಳ ಪ್ರಶ್ನೆಯೂ ಇವುಗಳೊಂದಿಗೆ ನಿಕಟ ಸಂಬಂಧ ಹೊಂದಿರುವುದಾಗಿ ಪ್ರಸ್ತಾಪಿಸಲಾಗುತ್ತಿದೆ. ಅಲ್ಪವಯಸ್ಸಿನ ಈ ಮಕ್ಕಳು ಸಾಮಾಜಿಕವಾಗಿ ವಿಘಾತವಾದ ಕೆಲಸಗಳನ್ನು ಮಾಡುವ ಮೂಲಕ ಹೊಟ್ಟೆ ತುಂಬಿಸಿ ಕೊಳ್ಳುತ್ತಾರೆ. ಹೀಗೆ ಕೆಳಮಟ್ಟಕ್ಕೆ ಇಳಿದ ಮೊಗ್ಗುಗಳ ಪ್ರಮಾಣ ಶೇಕಡವಾರು ಎಷ್ಟಿದೆ? ಎಂಬುದನ್ನು ಕಲ್ಪಿಸಿಕೊಳ್ಳುವುದು ಭಯಾನಕ. ಅನಾಥಾಶ್ರಮ, ಬಾಲಾಪರಾಧಿಗಳಿಗಾಗಿ ಸಂಸ್ಥೆಗಳನ್ನು ಆರಂಭಿಸಿದರೆ ಕೆಲವಾರು ಮಧ್ಯಮವರ್ಗೀಯರಿಗೆ ಹೊಟ್ಟೆಬಟ್ಟೆಗೆ ಅನುಕೂಲವಾಗಬಹುದು. ಆದರೆ ಈ ಮಕ್ಕಳ ಭವಿಷ್ಯದ ಪ್ರಶ್ನೆ ಮಾತ್ರ ಹಾಗೆಯೇ ಅನುತ್ತರಿತವಾಗಿಯೇ ಉಳಿಯುತ್ತದೆ. ದಲಿತ ಸಮಘಟನೆಗಳಂತೆ ಈ ಗಂಡು/ಹೆಣ್ಣು ಮಕ್ಕಳ ಸಂಘಟನೆಗಳನ್ನು ಕಟ್ಟುವುದಕ್ಕೆ ಯಾರೂ ಬರುವುದಿಲ್ಲ. ಇದಕ್ಕೆ ಕಾರಣ ಚದುರಿದ ಸಮಾಜ, ನಾವು ತಂದೆಯಿಲ್ಲದವರಾಗಿದ್ದೇವೆ ಎಂದು ಜಗತ್ತಿಗೆ ಹೇಳಲು ನಾಚಿಕೆ ಇತ್ಯಾದಿಗಳು.
ಈಗೀಗ ದೇವದಾಸಿಯರ ಮಕ್ಕಳ ವಿವಾಹಗಳು ಕೊಂಚ ಮಟ್ಟಿನಲ್ಲಾದರೂ ಆಗಲಿ ನಡೆಯುತ್ತಿವೆ. ಆಂದೋಲನಗಳು ಆರಂಭಗೊಂಡ ಮೇಲೆ ಯಾರಾದರೂ ಒಬ್ಬ ಇನಾಂದಾರ, ವ್ಯಾಪಾರಿಯೊಂದಿಗೆ ದೇವದಾಸಿಯರ  ಮಕ್ಕಳನ್ನು ಒಳ್ಳೆಯ ಕಡೆ ಕೊಟ್ಟು ಮದುವೆ ಮಾಡಲಾಗುತ್ತಿದೆ. ಆದರೆ ಅಂಥ ಉದಾಹರಣೆಗಳು ಬಹಳೇ ಕಡಿಮೆ. ಪುಣೆ, ಮುಂಬಯಿಯಲ್ಲಿದ್ದು ಚೆನ್ನಾಗಿ ಗಳಿಸುತ್ತಿರುವ ದೇವದಾಸಿಯರ ಮಕ್ಕಳು ಕಾಲೇಜಿನಲ್ಲಿ ಕಾಣಿಸಿಕೊಳ್ಳುತ್ತಿದ್ದಾರೆ. ಆದರೆ ಆ ಪ್ರಮಾಣವೂ ಬಹಳ ಕಡಿಮೆ. ಈ ಅಪವಾದಾತ್ಮಕ ಉದಾಹರಣೆಗಳಿಂದ ದೇವದಾಸಿಯರ ಮಕ್ಕಳ ಭವಿಷ್ಯದ ಪ್ರಶ್ನೆ ಬಹಳ ಗಂಭೀರವಾಗಿರುವುದು ಮನದಟ್ಟಾಗುತ್ತದೆ. ನಿರ್ಧಾರಿತವಾಗಿ ಬಂದಿರುವ ಹಕ್ಕುಗಳು, ಪಾತ್ರತೆಯ ಶಕ್ತಿ, ಆವಶ್ಯಕತೆಗಳು -ಇಂಥವುಗಳಿದ್ದೂ ಕೂಡ ಅವರಿಗೆ ಅದನ್ನು ಮಂಡಿಸಲು ಸಾಧ್ಯವಾಗುತ್ತಿಲ್ಲ. ಹಾಗಾಗಿ ಅವರ ಭವಿಷ್ಯಕ್ಕೆಲ್ಲ ಕಗ್ಗತ್ತಲು ಆವರಿಸಿದೆ.
ದೇವದಾಸಿಯರನ್ನು ಈ ಧಾರ್ಮಿಕ ರೂಢಿಗಳಿಂದ ಮುಕ್ತಗೊಳಿಸಿದರೆ?
ಇವತ್ತಿನ ಸಂದರ್ಭದಲ್ಲಿ ಈ ಮಾತು ಅಸಾಧ್ಯವೇ ಸರಿ. ಈ ಪ್ರಶ್ನೆಯ ವಿರುದ್ಧ ಹೋರಾಟ ಮಾಡತ್ತಿರುವ ಕಾರ್ಯಕರ್ತರಿಗೆ ಬಂದ ಅನುಭವವು ಮತ್ತೆ ಮತ್ತೆ ವಾಚಾಳಿಯಂತೆ ಹೇಳುವಂತಹದ್ದೇ ಆಗಿದೆ. ಡಿ.ವೈ.ಎಸ್.ಪಿ. ಅವರಿಗೂ ಸಹ ೧೯೩೪ರ ಕಾನೂನು ಗೊತ್ತಿಲ್ಲ. ಇತ್ತೀಚೆಗೆ ಸೌಂದತ್ತಿಯ ಯಲ್ಲಮ್ಮ ದೇವಿಯ ಮಂದಿರದಲ್ಲಿ ಅಜ್ಞಾನಿ ಗಂಡು-ಹೆಣ್ಣು ಮಕ್ಕಳಿಗೆ ಲಿಂಬೆ ಸೊಪ್ಪನ್ನು ಉಡಿಸಿ ದೇವಿಯೊಂದಿಗೆ ಮದುವೆಯನ್ನು ಮಾಡುವ ಸಮಾರಂಭವನ್ನು ಏರ್ಪಡಿಸುವುದನ್ನು ನಿರ್ಬಂಧಿಸಲಾಗಿದೆ. ಆದರೆ ಮುಕ್ತದಾರಿ ಮುಚ್ಚಿಹೋದರೆ ಕಳ್ಳಹಾದಿಗಳು ಸಾಕಷ್ಟು ಸಿಕ್ಕುತ್ತವೆ. ಸಣ್ಣಪುಟ್ಟ ಊರಿನ ದೇವಾಲಯಗಳಲ್ಲಿ, ಪೂಜಾರಿಗಳ ಮನೆಗಳಲ್ಲಿ ಈ ದೀಕ್ಷಾ ವಿಧಿಯು ಸಾಮಾನ್ಯವೆಂಬಂತೆ ನಡೆಯುತ್ತಿವೆ. ಮಾಘ ಮಾಸದಲ್ಲಿ ಬರುವ ಹುಣ್ಣಿಮೆಯಂದು ಸೌಂದತ್ತಿಯಲ್ಲಿ ದೇವಿಯ ದರ್ಶನಕ್ಕೆಂದು ಬಹುದೊಡ್ಡ ಪ್ರಮಾಣದಲ್ಲಿ ದೇವದಾಸಿಯರು ಸೇರುತ್ತಾರೆ. ಆ ಸಮಯದಲ್ಲಿ ಯೋಜನೆಯನ್ನು ಹಮ್ಮಿಕೊಂಡು ಜಾಗೃತಿ ಮತ್ತು ಪುನರ್ ವಸತಿಯ ಕೆಲಸವನ್ನು ಹಮ್ಮಿಕೊಳ್ಳುವುದಕ್ಕೆ ಸುಲಭ ಸಾಧ್ಯವಾಗಬಹುದು. ಸರಕಾರವು ಸಮರೋಪಾದಿಯಲ್ಲಿ ಈ ಕೆಲಸವನ್ನು ಕೈಗೆತ್ತಿಕೊಂಡರೆ ಇತರೆ ಸಾಮಾಜಿಕ ಸಂಸ್ಥೆಗಳೂ ಈ ಬಗ್ಗೆ ಆಸಕ್ತಿ ತಳೆಯಲು ಅನುಕೂಲ. ಆದರೆ ಕಠೋರವೂ ಮತ್ತು ಗಂಭೀರ ಕಾರ್ಯಕ್ರಮವೂ ಆದ ಇದನ್ನು ಅಧಿಕಾರ ಹಿಡಿದ ಯಾವ ಪಕ್ಷಗಳಿಗೆ ಹಿಡಿಸುತ್ತದೆ? ಇಂಥ ಸಂಪ್ರದಾಯ ಉಳಿದುಕೊಂಡು ನಡೆಯುತ್ತಿರುವುದು ಅನೇಕರಿಗೆ ಯೋಗ್ಯವೂ ಹಿತಕಾರಕವೂ ಆಗಿರುವುದಲ್ಲವೆ! ಹಾಗಾಗಿ ಅವು ಇಂಥ ಆಂದೋಲನಗಳಲ್ಲಿನ ಹವೆಯನ್ನೇ ತೆಗೆದು ಹಾಕುವಲ್ಲಿ ನಿಪುಣತೆಯನ್ನು ತೋರುತ್ತಲಿವೆ. ಧರ್ಮರೂಢಿಯ ತ್ಯಾಗವನ್ನು ಮಾಡುವುದಕ್ಕೆ ಮಾನಸಿಕವಾಗಿ ತಯಾರಾಗಬೇಕಾದ್ದು ದೇವದಾಸಿಯರಿಗೆ ಬಹಳ ಅವಶ್ಯ. ಆದರೆ ಸನ್ಮಾನ್ಯತೆ ಅವರಿಗೆ ಸಿಕ್ಕುವ ಸಾಧ್ಯತೆಯುಂಟೆ? ನಾವು ದೇವಿಯ ಭಕ್ತರಾಗಿದ್ದೇವೆ, ಆದರೆ ನಮಗೆ ಹೊಟ್ಟೆಪಾಡಿಗಾಗಿ ಮಾನಮರ್ಯಾದೆಯನ್ನು ಮಾರಿಕೊಳ್ಳುವುದು ಬೇಕಾಗಿದೆಯೇ ಎಂದು ಇಂದಿನ ತರುಣಿ ದೇವದಾಸಿಯರು ಹೇಳುತ್ತಾರೆ. ಅಂದರೆ ಅವರಿಗೆ ಈ ಧಾರ್ಮಿಕ ಸಂಪ್ರದಾಯದಲ್ಲಿನ ಟೊಳ್ಳುತನ ಮತ್ತು ವಿಸಂಗತತೆಯು ಸ್ಪಷ್ಟವಾಗಿಯೇ ಅರ್ಧವಾಗಿದೆ. ದೇವಿಯೊಂದಿಗೆ ಮದುವೆಯಾಗುವುದು ಎಂಥ ತಪ್ಪು ಎಂಬುದೂ ಅವರಿಗೆ  ಈಗ ಮನದಟ್ಟಾಗಿದೆ. ಈ ಸಾಧ್ಯತೆ ಸ್ವಲ್ಪಮಟ್ಟಿಗೆ ಆಗಿರುವುದಾದರೂ ಅನ್ಯಮಾರ್ಗವು ಉಪಲಬ್ಧವಾಗದೆ ಇರುವುದರಿಂದ ಹೀಗೆ ಜಾಗೃತ ಮನಸ್ಸುಳ್ಳ ಸ್ತ್ರೀಯರೂ ಕೂಡ ಹೊಟ್ಟೆಪಾಡಿಗೆ ಈ ಚಕ್ರದೊಳಗೇ ಸುತ್ತುತ್ತಿದ್ದಾರೆ ಎಂಬುದು ಗಮನೀಯ.
ಭಾರತೀಯ ಸ್ತ್ರೀ-ಜೀವನ : ೨. ಇಂದಿನ ಸ್ತ್ರೀ-ಜೀವನ – ಸ್ತ್ರೀ: ಶರೀರವನ್ನು ವಿಕ್ರಯ ಮಾಡುತ್ತಿರುವ ವೇಶ್ಯೆ
ಸ್ತ್ರೀ: ಶರೀರವನ್ನು ವಿಕ್ರಯ ಮಾಡುತ್ತಿರುವ ವೇಶ್ಯೆ
ವೇಶ್ಯಾವೃತ್ತಿ ಪ್ರಾಚೀನತಮವಾದುದಾಗಿದ್ದು ಜಗತ್ತಿನಾದ್ಯಂತ ಗೌರವಿಸುತ್ತಾ ಬರಲಾಗಿದೆ. ಇದರ ಅರ್ಧವಿಷ್ಟೆ, ಪುರುಷರು ಸಾವಿರಾರು ವರ್ಷಗಳಿಂದ ಸ್ತ್ರೀಯರ ಬದುಕನ್ನು ಹಿಂಡುತ್ತಾ ಬಂದಿದ್ದಾರೆ. ಹೆಂಡತಿಯು ಮಕ್ಕಳನ್ನು ಕೊಡುವುದಕ್ಕಾಗಿ, ವೇಶ್ಯೆಯು ಶಾರೀರಿಕ ಸುಖವನ್ನು ನೀಡುವುದಕ್ಕಾಗಿ ಮತ್ತು ಕಲಾವಂತ ಸ್ತ್ರೀಯು ಆತ್ಮದ ಸುಖಕ್ಕಾಗಿ ಪುರುಷರಿಗೆ ಅವಶ್ಯವಾಗಿ ಬೇಕಾದವರು ಎಂಬಂಥ ಉದ್ಗಾರ ವ್ಯಕ್ತವಾಗಿದೆ. ಡೆಮಾಸ್ಥಿನೀಸ್‌ನಲ್ಲಿ ಪುರುಷನ ಜೀನವದಲ್ಲಿ ಸ್ತ್ರೀಯ ಸ್ಥಾನ ಯಾವುದು ಎಂಬುದರ ಹಿನ್ನಲೆಯಲ್ಲಿ ವ್ಯಕ್ತವಾದುದಾಗಿದೆ ಇದು. ಇಂದ್ರಿಯ ಲಾಲನೆಯ ತೃಪ್ತಿಗಾಗಿ ಸ್ತ್ರೀಯನ್ನು ಕ್ರಯ-ವಿಕ್ರಯದ ವಸ್ತುವನ್ನಾಗಿ ಮಾಡಿದ ಕಲ್ಪನೆಯು ಜಡ, ಸೋಮಾರಿ, ಸುಖಾಸುಖಿ ಸಮಾಜದ ಸಮೃದ್ಧ ಮೆದುಳಿನಿಂದ ಹೊರಬಂದುದು ಎಂಬುದರಲ್ಲಿ ಎರಡು ಮಾತಿಲ್ಲ. ಸುಖಾಸೀನ, ಸ್ವೇಚ್ಛಾಬದುಕು ಸಾಧ್ಯವಾಯಿತೋ ಆಗ ಅದರ ಮೇಲೆ ವೈವಾಹಿಕ ನೀತಿಯಂಥ ಬಂಧನಗಳನ್ನು ಹೇರಲಾಗುತ್ತದೆ. ಅನಂತರದಲ್ಲಿ ಆ ಕೃತ್ರಿಮ ಬಂಧನಗಳನ್ನು ರೂಪಿಸಿದ್ದು ಸೋಮಾರಿತನದಿಂದ ಕೂಡಿದ ಚಟದ ಬದುಕಿನಲ್ಲಿ ಏನೆಲ್ಲ ತೊಂದರೆಗಳು ಬರಲಾರಂಭಿಸಿದವೋ ಅಂಥ ಸಮಸ್ಯೆಯಿಂದ ಪಾರಾಗಲು ಮಾಡಿದ  ಪ್ರಯತ್ನ ಆಗ ಉಂಟಾದುದೇ ನಕಲಿ, ತೋರಿಕೆ ಮತ್ತು ಹೊರಗೆ ಪಾವಿತ್ರ್ಯ ತೋರಿಕೆ, ಒಳಗೆ ಅಪಾವಿತ್ರ್ಯವನ್ನು ರೂಢಿಸಿಕೊಂಡಿರುವಿಕೆಯಂಥ ಸರ್ವ ಸುಧಾರಣಮಯ ಎನಿಸುವ ಸಾಮಾಜಿಕ ಲಕ್ಷಣಗಳು. ಈ ಖೊಟ್ಟಿ ಸುಧಾರಣೆಯ ಕಲ್ಪನೆಯಲ್ಲಿಯೇ ವೇಶ್ಯಾ ವೃತ್ತಿಯನ್ನು ಕುರಿತು ಸಮರ್ಧನೆ ಮಾಡಿಕೊಳ್ಳುತ್ತಲಿರುವುದು.
ವೈವಾಹಿಕ ಜೀವನದ ಪವಿತ್ರತೆಯು ಖಾಯಮ್ಮಾಗಿರಬೇಕು ಎಂಬುದರಿಂದ ರಾಜಾರೋಷವಾಗಿ ವೈವಾಹಿಕ ಪಾವಿತ್ರ್ಯ ಭಾಗಗಳನ್ನು ಅನುಗೊಳಿಸಲಾಗಿದೆ. ತಮ್ಮ ತಂದೆ-ತಾಯಿಗಳ ಗೌರವಕ್ಕೆ ಚ್ಯುತಿಯುಂಟಾಗಬಾರದು ಎಂಬ ಕಾರಣ, ಬೇರೆಯವರ ತಂದೆ-ತಾಯಿಯರನ್ನು ಬಜಾರಿನಲ್ಲಿ ನಿಲ್ಲಿಸುವುದು. ಒಟ್ಟಾರೆ ಸ್ತ್ರೀ ಜಾತಿಗೆ ಪ್ರತಿಷ್ಠಿತವಾಗಿರುವ ಪಾತಿವ್ರತ್ಯ, ಪಾವಿತ್ರ್ಯ ನೀತಿಯ ಶೀಖರವನ್ನು ಉರುಳಿಸುವುದಕ್ಕೆ, ಕೆಲವಾರು ಸ್ತ್ರೀಯರ ಪಾವಿತ್ರ್ಯದ ಬಗ್ಗೆ ಚೆಲ್ಲಾಟವಾಡುವುದು ಸಾಮಾನ್ಯ ವಿಚಾರವಾಗಿದೆ. ಇಂಥ ಪರಸ್ಪರ ವಿರೋಧಿ, ಕೃತ್ರಿಮ, ಹಾಸ್ಯಾಸ್ಪದ ಮತ್ತು ಭಯಂಕರ ಸಂಗತಿಗಳ ಕೋಡುಬಳೆ (ವಿವಿಧ ಧಾನ್ಯಗಳ ಮಿಶ್ರಣದಿಂದ ಮಾಡಿರುವ ತಿಂಡಿ)ಯಾಗಿದೆ ವೇಶ್ಯಾವೃತ್ತಿ. ಸುಧಾರಿತ ಸಮಾಜದಲ್ಲಿನ ಸಂಸ್ಕೃತಿಯ ಕಳಸವೆಂದರೆ, ಯಾರನ್ನು ಸಮಾಜದ ಪಾವಿತ್ರ್ಯದ ರಕ್ಷಕರೆಂದು ಎನ್ನಲಾಗಿದೆಯೋ ಅವರೇ ಇಂಥ ಸ್ತ್ರೀಯರನ್ನು ಹೀನರು, ಪತಿತರು ಎಂಬುದಾಗಿ ಪಶುಗಳಿಗಿಂತಲೂ ಗೌಣವಾಗಿ ಭಾವಿಸಿದ್ದಾರೆ. ಅಲ್ಲದೆ ಅವರನ್ನೂ ಕ್ರಯವಿಕ್ರಯದ ವಸ್ತುವನ್ನಾಗಿ ಮಾಡಲಾಗಿದೆ. ಅದರ ದೈನಂದಿನ ಜೀವನ ಕ್ರಮವನ್ನು ನಾಚಿಕೆಗೇಡು, ಕಷ್ಟಮಯ, ಕ್ರೂರತನ, ಅಪವಿತ್ರತೆ ಮತ್ತು ಢೋಂಗೀತನ ಇವುಗಳ ಮೂರ್ತಿಮಂತ ಸಾಕ್ಷ್ಯವೆಂದರೆ ವೇಶ್ಯಾವೃತ್ತಿ ಎಂದೆನ್ನುವಂತೆ ಆಗಿದೆ.
ಇಲ್ಲಿ ಮುಖ್ಯವಾಗಿ ಕೇಳಬಹುದಾದ ಒಂದು ಪ್ರಶ್ನೆಯಿದೆ. ಅದೆಂದರೆ ಈ ವೃತ್ತಿಯು ನಾಚಿಕೆಗೇಡಿನ ಉದ್ಯೋಗವಾಗಿರುವುದು ಎಂದಾದರೆ ಸ್ತ್ರೀಯರು ಅತ್ತಕಡೆ ವಾಲುತ್ತಿರುವು ದಾದರೂ ಏತಕ್ಕೆ? ಸಮಾಜ ಸೇವಕರ ಒಟ್ಟಾರೆ ಅಭಿಪ್ರಾಯವೆಂದರೆ ವೇಶ್ಯಾ ವೃತ್ತಿಯಲ್ಲಿ ತೊಡಗಿರುವ ಸ್ತ್ರೀಯರು ಹೀನ ಮನೋವೃತ್ತಿಯವರಾಗಿದ್ದು ಸ್ವಂತ ಖುಷಿಯಿಂದ ಇದಕ್ಕೆ ಬಂದವರೇನಲ್ಲ. ಅವರನ್ನು ಈ ವೃತ್ತಿಯೆಡೆಗೆ ಎಳೆದೊಯ್ಯುವ ಕಾರಣಗಳು ಈ ಕೆಳಗಿನಂತೆ ಇವೆ.
ನಮ್ಮ ದೇಶದಲ್ಲಿ ದಾರಿದ್ರ್ಯವು ಎಲ್ಲೆಡೆಯಿಂದಲೂ ನುಂಗಿ ಹಾಕುತ್ತಿರುವಂತಹ ಒಂದು ಮಹಾಭಯಂಕರ ರೋಗವಾಗಿದೆ. ಅನಾಥರು ಮತ್ತು  ಅಬಲೆಯರು ಆದ ಸ್ತ್ರೀಯರನ್ನು ಇಂಥ ವೃತ್ತಿಯ ಕಡೆಗೆ ಎಳೆದುಕೊಂಡು ಹೋಗುವುದು ಸಹಜ. ಪುರುಷನ ಪ್ರಾಬಲ್ಯ ಮತ್ತು ಸ್ತ್ರೀಯ ದೌರ್ಬಲ್ಯ ಇವೆರಡೂ ಒಂದು ವಿಚಿತ್ರ ಜೋಡಿಯಾಗಿದ್ದು, ಪ್ರಾಚೀನ ಕಾಲದಿಂದಲೂ ಅಸ್ತಿತ್ವದಲ್ಲಿ ಇರುವುದಾಗಿದೆ. ಪುರುಷನ ಪ್ರಭಾವದ ಸಂರಕ್ಷಣೆಯನ್ನು ಪುರುಷನ ಶಾರೀರಿಕ ಬಲ ಮತ್ತು ಸಾಮಾಜಿಕ, ಸಾಂಸ್ಕೃತಿಕ ಪರಂಪರೆಗಳು ಮಾಡಿಕೊಂಡು ಬಂದಿವೆ. ಇಂಥ ಸಾಮಾಜಿಕ ಮತ್ತು ಸಾಂಸ್ಕೃತಿಕ ಪರಂಪರೆಯ ಶಿರಸ್ತ್ರಾಣಕ್ಕೆ ದಾರಿದ್ರ್ಯದ ಜೊತೆಯು ಸಿಕ್ಕುವುದರಿಂದಾಗಿ ಸ್ತ್ರೀಯರು ಈ ಕಡೆಗೆ ಹೊರಳುತ್ತಿರುವಂತೆ ಕಾಣುತ್ತದೆ. ಆರ್ಥಿಕ ದೌರ್ಬಲ್ಯವನ್ನು ಸರಿಪಡಿಸಿಕೊಳ್ಳವುದಕ್ಕಾಗಿ ಶರೀರ ವಿಕ್ರಯ ಮತ್ತು ಅನಂತರದಲ್ಲಿ ನೈತಿಕ ಅಧಃಪತನದ ಅರಿವಿನ ಕಾರಣದಿಂದ ಉಂಟಾಗುವ ಹೇಯಭಾವ ಇವುಗಳಲ್ಲಿಯೇ ಈ ವೇಶ್ಯೆಯರು ಸೀಳಿ ಹೋಗಿರುತ್ತಾರೆ. ತಾರುಣ್ಯದ ಉತ್ಸಾಹವೆಲ್ಲ ಜಾರಿಹೋದ ಮೇಲೆ ವೇಶ್ಯೆಗೆ ಗಿರಾಕಿಗಳೇ ಏಕೆ? ಅವಳು ತಂಗಿದ್ದ ಸ್ಥಳದಲ್ಲಿನ ಚರ್ಮರೋಗದಿಂದ ಬಳಲುವ ನಾಯಿ ಕೂಡ ಮೂಸಿ ನೋಡುವುದಿಲ್ಲ. ಪುರುಷನ ಮನರಂಜನೆಯ ಕಾರಣ ಯಾರ ತಾರುಣ್ಯವು ಕಳೆದು ಹೋಯಿತೋ, ಅಂಥವಳ ಮರಣ ಸಮಯದಲ್ಲಿ ಬೇವಾರಸೀ ಪ್ರೇತವನ್ನು ಹೊತ್ತೊಯ್ಯುವ ಅಂಬುಲೆನ್ಸ್ ಮಾತ್ರವಷ್ಟೇ ಉಳಿದಿರುತ್ತದೆ. ಗಂಡನಿಗೆ ಆರ್ಥಿಕ ಸಂಕಷ್ಟಗಳು ಉಂಟಾದ ಕಾರಣವೂ ಸ್ತ್ರೀಯರು ಇಂಥ ವೃತ್ತಿಗೆ ಇಳಿಯುತ್ತಾರೆ. ಇಲ್ಲವೆ ಲೋಭಿ, ಸೋಮಾರಿ, ನಿರ್ಘೃಣ ಮತ್ತು ಕನಿಕರವಿಲ್ಲದಂಥ ಪುರುಷರು ತಮ್ಮ ಲಾಭಕ್ಕಾಗಿ ಮತ್ತು ಸುಖಕ್ಕಾಗಿ ತನ್ನ ಪತ್ನಿ ಅಥವಾ ಪ್ರೇಯಸಿಯರನ್ನು ಈ ವೃತ್ತಿಗೆ ನೂಕುತ್ತಾರೆ. ‘ಲೀಗ್ ಆಫ್ ನೇಶನ್ಸ್’ ಸಂಸ್ಥೆಯು ಬೇರೆ ಬೇರೆ ದೇಶಗಳಲ್ಲಿ ಈ ಬಗ್ಗೆ ಸಂಗ್ರಹಿಸಿರುವ ಮಾಹಿತಿಯೂ ಈ ಮೇಲಣ ಚಿತ್ರಣವನ್ನೇ ನೀಡುತ್ತದೆ.
ದಾರಿದ್ರ್ಯವು ಒಂದು ಪ್ರಮುಖ ಕಾರಣವೇನೋ ಹೌದು; ಆದರೆ ದಾರಿದ್ರ್ಯದಿಂದ ಉದ್ಭವಿಸುವ ವ್ಯಸನಿಗಳ ತವರುಮನೆ ಮತ್ತು ವಿಕೃತಿಗಳ ವಾಸ್ತವ್ಯ ಈ ಸಂಗತಿಗಳೂ ಕೂಡಾ ವೇಶ್ಯಾವೃತ್ತಿಗೆ ಕಾರಣವಾಗುತ್ತಿರುವುದು ಸ್ಪಷ್ಟ. ವಯಸ್ಸಿಗೆ ಬಂದ ಮಗಳು ದಾರಿದ್ರ್ಯದ ಗುಡಿಸಲಲ್ಲಿರುವ ತಾಯಿ-ತಂದೆಯರು ಸಮಾಗಮ ಮಾಡುವುದನ್ನು ನೋಡಿದಳೆಂದರೆ ಸಾಕು, ಅವಳು ಒಂದೇ ರಾತ್ರಿಯಲ್ಲಿ ಮೈನೆರೆಯುತ್ತಾಳೆ. ತನ್ನ ಬಡ ತಂದೆ-ತಾಯಿಗಳ ಕಾರಣವಾಗಿಯೂ ಹೆಣ್ಣುಮಕ್ಕಳಿಗೆ ಹೊಟ್ಟೆಪಾಡಿಗಾಗಿ ಈ ವೃತ್ತಿ ಹಿಡಿಯುವುದು ಅನಿವಾರ್ಯ. ಕೊರತೆ ಹಾಗೂ ಅಪೂರ್ಣವಾದ ಶಿಕ್ಷಣದ ಅಭಾವ ದಿಂದಾಗಿಯೂ ಸಾಮಾನ್ಯವಾಗಿ ಇಂಥ ಉದ್ಯೋಗಗಳನ್ನು ಆಧರಿಸಬೇಕಾಗಿ ಬರುತ್ತದೆ. ಔದ್ಯೋಗೀಕರಣ ಮತ್ತು ನಗರೀಕರಣಗಳ ಕಾರಣದಿಂದಾಗಿ ನಗರಕ್ಕೆ ಹೋಗುವವರು ಮತ್ತು ಬಡತನ, ಉಪವಾಸಗಳ ಉಪಟಳದಿಂದ ಬಿಡುಗಡೆ ಹೊಂದುವುದಕ್ಕಾಗಿ ಧಾವಿಸುವವರು ಇದ್ದಾರೆ. ಅಂಥವರು ಬಂದು ವಾಸ ಮಾಡುವ ಗುಡಿಸಲುಗಳಲ್ಲಿ ಇಂಥ ಅನೇಕ ಅಸಾಂಸ್ಕೃತಿಕ, ಅಸಾಮಾಜಿಕ ಮತ್ತು ಅನಾರೋಗ್ಯದ ಬದುಕು ನಡೆಯುತ್ತಿರುತ್ತದೆ. ಇಂಥ ಝೋಪಡಿಗಳಲ್ಲಿ ಇರುವ ಜನರ ಬದುಕು ಪಶುವಿಗೆ ಸಮಾನವಾಗಿರುವುದು. ಅಂಥಲ್ಲಿ ಇರುವ ತಾರುಣ್ಯ ಅವಸ್ಥೆಯಲ್ಲಿನ ಹೆಣ್ಣುಮಕ್ಕಳು ಅಜ್ಞಾನದಿಂದಾಗಿ ಪುರುಷ ವಾಸನೆಗೆ ಬಲಿಯಾಗುತ್ತಾರೆ.
ಅನೇಕ ವೇಳೆ ಅಜ್ಞಾನ, ಅಸಹಾಯಕತೆಯಿಂದ ಕಾಲುಗಳು ಸ್ಥಗಿತವಾದವೋ ಸಾಮಾಜಿಕ ಮೌಲ್ಯಗಳು ಅಂಥವರನ್ನು ಇನ್ನೂ ಕೆಳಗೆ ನೂಕುವುದು ಸಾಮಾನ್ಯ. ಜೀವನ ಪೂರ್ತಿ ಅಂಥ ಇಕ್ಕಟ್ಟಿನ ಜಾರುವ ಮಾರ್ಗದಲ್ಲಿಯೇ ಸಾಗಬೇಕಾಗುತ್ತದೆ. ಸ್ತ್ರೀ ಒಮ್ಮೆ ಪತಿತಳಾದಳೆಂದರೆ ಆಯಿತು ಸದಾ ಅವಳು ಪತಿತಳೇ ಆಗಿಬಿಡುತ್ತಾಳೆ. ಸಮಾಜದ ಕಡೆಯಿಂದ ಹಾಗೂ ಕುಟುಂಬದ ಕಡೆಯಿಂದ ಅವಳು ಸದಾ ಉಪೇಕ್ಷೆಯನ್ನೆ ಕಾಣಬೇಕಾಗುತ್ತದೆ, ಈ ಪೀಡನೆಯಿಂದ ವೈಫಲ್ಯತೆಯು ನಿರ್ಮಾಣವಾಗುತ್ತದೆ ಅವಳಲ್ಲಿ. ಶರೀರ ವಿಕ್ರಯದ ವೃತ್ತಿಯನ್ನು ಹಿಡಿಯದೆ ಬೇರೆ ಮಾರ್ಗವೇ ಇಲ್ಲದಂತಾಗುತ್ತದೆ ಅವಳ ಪಾಲಿಗೆ. ಲೈಂಗಿಕ ವ್ಯವಹಾರದ ವಿಷಯಲ್ಲಿನ ಅಜ್ಞಾನದ ಕಾರಣವಾಗಿಯೂ ಅನೇಕ ಜನರಿಗೆ ಇಂಥ ವೃತ್ತಿಯನ್ನು ಅವಲಂಬಿಸುವಂತಹ ಸರದಿ ಬರುವುದುಂಟು.
ಕೆಲವಾರು ಅಲ್ಪವಯಸ್ಸಿನ ವಿವಾಹಿತ ಹೆಣ್ಣುಮಕ್ಕಳು ವಿಧವಾ ವಿವಾಹ, ಇಷ್ಟ ಪಡದ ಗಂಡ, ಉಗ್ರಸ್ವರೂಪಿ ಅತ್ತೆ, ಅವಿಭಕ್ತ ಕುಟುಂಬದ ತೊಂದರೆಗಳು ಮತ್ತು ಹಿಂಸೆಗಳಿಂದ ಬೇಸತ್ತು ಹೋಗುವುದು ಸಹಜ. ಆಗ್ಗೆ ಯಾವುದಾದರೂ ವೇಶ್ಯಾಗೃಹ ನಡೆಸುವ ಸ್ತ್ರೀಯ ಸಹವಾಸದಿಂದ ಅವರ ಬಲೆಯೊಳಗೆ ಬಿದ್ದು ಒಮ್ಮೆ ಜಾರಿದರೆಂದರೆ ಆಯಿತು ಮತ್ತೆ ಒಣಗಿದ ಭೂಮಿಗೆ ಕಾಲಿಡುವುದಕ್ಕೆ ಅವಕಾಶವೇ ಸಾಧ್ಯವಾಗುವುದಿಲ್ಲ ನಮ್ಮ ಸಮಾಜ ವ್ಯವಸ್ಥೆಯಲ್ಲಿ. ಹಾಗಾಗಿ ಮುಂದೆ ಅವಳು ಆ ವೃತ್ತಿಯಲ್ಲೇ ತೊಡಗಿಕೊಳ್ಳುವುದು ಅನಿವಾರ್ಯ. ಸ್ತ್ರೀಯರಲ್ಲಿನ ಅಜ್ಞಾನ, ಶಿಕ್ಷಣದ ಕೊರತೆ, ಒಮ್ಮೆ ಅಡ್ಡಹಾದಿಯಲ್ಲಿ ನಡೆದ ಮೇಲೆ ಮತ್ತೆ ಹಿಂತಿರುಗಲು ಮುಚ್ಚಿ ಹೋಗಿರುವ ದಾರಿ, ವೇಶ್ಯಾಗೃಹದ ವೃತ್ತಿಯ ಮೇಲೆ ಸರ್ಕಾರದ ನಿಯಂತ್ರಣ ಇಲ್ಲದಿರುವುದು ಇತ್ಯಾದಿ ಕಾರಣಗಳಿಂದಾಗಿ ಈ ವೃತ್ತಿಯಲ್ಲಿ ತೊಡಗಿಸಿ ಕೊಳ್ಳುತ್ತಿರುವ ಸ್ತ್ರೀಯರ ಸಂಖ್ಯೆಯು ದಿನೇ ದಿನೇ ಹೆಚ್ಚಾಗುತ್ತಲಿದೆ.
ಚಿಕ್ಕ ವಯಸ್ಸಿನಲ್ಲಿಯೇ ಪತಿಯ ಸುಖದಿಂದ ಮತ್ತು ಸಂಸಾರದ ಸುಖದಿಂದ ವಂಚಿತರಾದ ವಿಧವೆಯರು ಕುಟುಂಬಗಳಲ್ಲಿ ಹೊಟ್ಟೆಪಾಡಿಗಾಗಿ ಬಹಳ ಕಷ್ಟ ಪಡುತ್ತಿರುತ್ತಾರೆ. ತಮ್ಮ ಅಥವಾ ನೆರೆಯವರ ಕುಟುಂಬಗಳಲ್ಲಿ ಅಥವಾ ಸಂಬಂಧಿಗಳ ಮನೆಯಲ್ಲಿ ನಡೆಯುವ ಹಬ್ಬ-ಹರಿದಿನಗಳು, ವಿಶೇಷ ಸಮಾರಂಭಗಲ್ಲಿ ಸ್ತ್ರೀ-ಪುರುಷರು ಕೂಡಿದಾಗ ಬರುವ ಹಾಸ್ಯ ವಿನೋದದ ಪ್ರಸಂಗಗಳು, ಬಸಿರೂಟ, ನಾಮಕರಣ, ಸಮಾರಂಭ ಇತ್ಯಾದಿ ವಿಧಿಗಳು ಆಗಾಗ ನಡೆಯುತ್ತಿರುತ್ತವೆ. ಇಂಥ ಪ್ರಸಂಗಗಳಲ್ಲಿ ವಿಧವೆಯರ ಮನಸ್ಸು ಮೋಹದಲ್ಲಿ ಸಿಲುಕುವ ಸಾಧ್ಯತೆಯನ್ನು ನಿರಾಕರಿಸಲು ಬರುವುದಿಲ್ಲ. ಈ ಅನಾಥ ಜೀವಗಳ ಅಯೋಗ್ಯವಾದ ಲಾಭವನ್ನು ಪಡೆದು ನಿರುಮ್ಮಳವಾಗಿ ಇರುವಂಥ ಸಮಾಜ ಕಂಟಕರೂ ಇರುತ್ತಾರೆ. ಇಂಥ ಯಾರೋ ಒಬ್ಬರಲ್ಲಿ ಮುಗ್ಧಳಾದ ಚಿಕ್ಕವಯಸ್ಸಿನ ವಿಧವೆಯು ಸಿಕ್ಕಿ ಬೀಳುವುದುಂಟು. ಮುಂದೆ ನಿಸರ್ಗವು ಅವಳನ್ನು ಮೋಸದ ಬಲೆಯಲ್ಲಿ  ಸಿಲುಕಿಸಿದಾಗ  ಪಾಪದ ಭೀತಿಯು ಆವರಿಸಿ ಮನೆಯ ಆಸರೆಯಿಂದ ಹೊರಗೆ ನಡೆಯುತ್ತಾಳೆ. ಯಾರಾದರೂ ಒಬ್ಬರ ಮಧ್ಯಸ್ಥಿಕೆಯಲ್ಲಿ ವಿಶ್ವಾಸದಿಂದ ಬಿಡುಗಡೆಗೊಳ್ಳುವ ಪ್ರಯತ್ನದಲ್ಲಿ ಇರುವಾಗಲೇ ಅವಳು ವೇಶ್ಯಾವೃತ್ತಿಗೆ ನೂಕಲ್ಪಟ್ಟಿರುತ್ತಾಳೆ. ಗರ್ಭಪಾತದ ಸಂಬಂಧಿ ಕಾಯಿದೆ ಇದ್ದರೂ ಕೂಡಾ ಅವಳು ಸಾಮಾಜಿಕ ದೃಷ್ಟಿಯಲ್ಲಿ ಅನೈತಿಕ ಮಾರ್ಗ ಹಿಡಿದಿರುವುದರಿಂದ ಮುಕ್ತವಾಗಿ ಅದರಿಂದ ಬಿಡುಗಡೆ ಪಡೆಯುವುದಕ್ಕೆ ಸಾಧ್ಯವಿಲ್ಲ. ಒಮ್ಮೆ ಹಾದಿ ತಪ್ಪಿದ ವಿಧವೆಯು ಮುಂದೆ ತಾನು ಸನ್ಮಾರ್ಗದಲ್ಲಿ ನಡೆಯಬೇಕೆಂಬ ದೃಢ ಮನಸ್ಸಿನಿಂದ ಯಾವುದಾದರೊಂದು ವಿಧವಾಶ್ರಮದಲ್ಲಿ ಹೋಗುವುದಕ್ಕೆ ಇಚ್ಛಿಸಿದರೂ ಆ ವಿಧವೆಗೆ ಅಂಥ  ಸಂರಕ್ಷಣೆ ಸಿಗುತ್ತದೆ ಎಂಬ ಭರವಸೆ ಸಾಧ್ಯವಿಲ್ಲ. ವಿಧವೆಗೆ ತನ್ನ ಆಸ್ತಿಯ ಮೇಲೆ ಅಧಿಕಾರ ಪ್ರಾಪ್ತವಾಗಿ, ಹೊಟ್ಟೆಬಟ್ಟೆಗಳು ಯಾವ ಕಿರಿಕಿರಿಯೂ ಇಲ್ಲದೆ ನಡೆದು, ಹಣಗಳಿಕೆಯ ಹಿನ್ನಲೆಯಲ್ಲಿ ಔದ್ಯೋಗಿಕ ಶಿಕ್ಷಣ ಮತ್ತು ಉದ್ಯೋಗ ಸೌಲಭ್ಯವೂ ಒದಗಬಹುದಾದರೆ ಮಾತ್ರ ಅವಳು ಪ್ರತಿಷ್ಠೆಯಿಂದ ಬದುಕುವ ಅವಕಾಶ ಬರುತ್ತದೆ. ಪುನರ್ ವಿವಾಹದ ಮೇಲಣ ಸಾಮಾಜಿಕ ಬಹಿಷ್ಕಾರವು ಇಲ್ಲವಾಗದಿದ್ದರೆ ಅನೇಕ ಮೋಹವಿವಶ ವಿಧವೆಯರ ಪ್ರಶ್ನೆಯು ಸುಲಭವಾಗಿ ಮತ್ತು ಮುಕ್ತವಾಗಿ ಬಗೆಹರಿಯುವುದಿಲ್ಲ. ಹಾಗೆಯೇ ವಿಧವೆಯರ ಅಡ್ಡಹೆಜ್ಜೆ ಮತ್ತು ನೀತಿಮತ್ತೆಯ ಕಲ್ಪನೆಗಳು ಈ ವಿಷಯದಲ್ಲಿ ಯೋಗ್ಯ ರೀತಿಯಲ್ಲಿ ಚರ್ಚಿತವಾಗಿ ಅವರ ಸಂರಕ್ಷಣೆಯ ದೃಷ್ಟಿಯಿಂದ ದೇಶಾದ್ಯಂತ ಅನುಕೂಲತೆಗಳು ಏರ್ಪಡುವುದು ಅವಶ್ಯ.
ಕೆಲವಾರು ವಿಚಾರವಂತರ ಅಭಿಪ್ರಾಯದಲ್ಲಿ ವೇಶ್ಯವೃತ್ತಿಯು ಸಮಾಜಕ್ಕೆ ಅಗತ್ಯವಾದುದು. ಲೈಂಗಿಕ ಪ್ರೇರಣೆ ಮತ್ತು ಆರ್ಥಿಕ ಪರಾವಲಂಬನೆ ಇವು ಅನುಕ್ರಮವಾಗಿ ಪುರುಷರು ವೇಶ್ಯಯರಲ್ಲಿಗೆ ಬರುವುದಕ್ಕೆ ಮತ್ತು ಸ್ತ್ರೀಯರು ದೇಹವಿಕ್ರಯ ಮಾಡಿಕೊಳ್ಳುವುದಕ್ಕೆ ಪ್ರಮುಖ ಕಾರಣಗಳಾಗಿವೆ. ವಿವಾಹಿತರು, ಅವಿವಾಹಿತರು ಮತ್ತು ವಿಧುರ ಪುರುಷರು ತಮ್ಮ  ವಾಸನಾಕಾಂಕ್ಷೆಯ ದಮನಕ್ಕಾಗಿ ಅವರೆಡೆಗೆ ಹೋಗುತ್ತಿರುವುದು ಸ್ವಷ್ಟ. ಪುರುಷನು ವೇಶೆಯ ಬಳಿಗೆ ಹೋಗುತ್ತಾನೆಂಬ ಕಾರಣಕ್ಕೆ ಅವನನ್ನು ಧಿಃಕ್ಕರಿಸುವುದಕ್ಕಿಂತಲೂ ನೂರುಪಟ್ಟು ಹೆಚ್ಚಾಗಿ ದೇಹ ವಿಕ್ರಯ ಮಾಡಿಕೊಳ್ಳುವ ವೇಶ್ಯೆಯೆಂದು ಆಕೆ ಧಿಃಕ್ಕರಿಸಲ್ಪಡುತ್ತಿದ್ದಾಳೆ. ವೇಶ್ಯೆಯರನ್ನು ಧಿಃಕ್ಕರಿಸುವ ಪ್ರಕ್ರಿಯೆಯಲ್ಲಿ ಸ್ತ್ರೀಯರು ಪುರುಷರಿಗಿಂತಲೂ ಮುಂದಿದ್ದಾರೆ. ಎಲ್ಲಿ ಸ್ತ್ರೀಯರಿಂದ ವೇಶ್ಯೆಯರಿಗೆ ಸಹಾನುಭೂತಿ ಸಿಕ್ಕುವುದಿಲ್ಲವೋ, ಅಂಥಲ್ಲಿ ಪುರುಷರಿಂದ ಇದನ್ನು ಅಪೇಕ್ಷಿಸುವುದರಲ್ಲಿ ಏನಿದೆ ಅರ್ಧ? ಅಂದರೆ ಸ್ತ್ರೀಯರು ಮುಕ್ತವಾಗಿ ಅಥವಾ ಕದ್ದುಮುಚ್ಚಿ ಶರೀರ ವಿಕ್ರಯ ವೃತ್ತಿಯನ್ನು ಮಾಡುತ್ತಿದ್ದರೂ ಅನಂತ ಬಗೆಯ ಉಪೇಕ್ಷೆಗಳು, ಶಾರೀರಿಕ ತೊಂದರೆಗಳು, ಮಾನಸಿಕ ಹಿಂಸೆಯನ್ನು ಅನುಭವಿಸುತ್ತಲೇ ಇರಬೇಕಾಗುತ್ತದೆ. ಆದರೆ ಪುರುಷರ ಬಗ್ಗೆ ಮಾತ್ರ ಎಲ್ಲವನ್ನೂ ತಿಳಿದಿದ್ದರೂ ದುರ್ಲಕ್ಷ್ಯ ಮಾಡಲಾಗುತ್ತದೆ. ಇದರಂಥ ಅಪ್ರಮಾಣಿಕ ನೈತಿಕತೆ ಮತ್ತೆಲ್ಲಿ ಶೋಧಿಸಿದರೂ ಸಿಕ್ಕುವುದಿಲ್ಲ. ಸ್ತ್ರೀಯರನ್ನು ನರಕಕ್ಕೆ ತಳ್ಳುವಂಥ ಪಾಪಿಗಳನ್ನಾಗಿ ಮಾಡಲಾಗಿದೆ. ಅಲ್ಲದೆ ಹೀಗೆ ತಳ್ಳಿಸಿಕೊಳ್ಳಲ್ಪಡುತ್ತಿರುವವರು ಎಲ್ಲಾ ರೀತಿಯಿಂದಲೂ ಉಪೇಕ್ಷಿತ ಬದುಕನ್ನು ಅನುಭವಿಸುತ್ತಿದ್ದಾರೆ.
ವೇಶ್ಯಾವೃತ್ತಿಯನ್ನು ಕೈಗೊಂಡಿರುವ ಸ್ತ್ರೀಯರು ಹೀನ ಮನೋವೃತ್ತಿಯವರೇ ಆಗಿರುತ್ತಾರೆ. ಕಣ್ಸೆಳೆಯುವಂತೆ ಸಿಂಗರಿಸಿಕೊಳ್ಳುವುದು, ಬಾಗಿ ಬಳುಕುವುದು, ಕಷ್ಟಪಡದಂತಹ ಸುಖಲೋಲುಪತೆ ಇವುಗಳ ಆಪ್ಯಾಯಮಾನತೆಯಿಂದಾಗಿಯೇ ಅವರು ಬರುವುದು ಇಂಥ ವೃತ್ತಿಯ ಕಡೆಗೆ. ಕೆಲವಾರು ಸ್ತ್ರೀಯರ ವಿಷಯದಲ್ಲಿ ಲೈಂಗಿಕ ಸುಖದ ದುರ್ಭರವಾದ ದುಃಖ, ವೈಚಿತ್ರ್ಯಮಯವಾದ ಅಸಹ್ಯ ವಾಸನಾ ಪ್ರವೃತ್ತಿ ಈ ಕಾರಣಗಳಿಂದಾಗಿಯೂ ಇಂಥವು ಸಂಭವಿಸುವುದುಂಟು. ಲೈಗಿಂಕ ಸಮಾಗಮದಲ್ಲಿ ನಾವಿನ್ಯತೆಯ ಆಕಾಂಕ್ಷೆ ಎಂಬ ತತ್ತ್ವವು ಸ್ತ್ರೀ-ಪುರುಷರಿಬ್ಬರಿಗೂ ಅನ್ವಯಿಸುತ್ತದೆ. ಆದರೆ ಈ ವಿಷಯದಲ್ಲಿ ಸ್ತ್ರೀ ಮಾತ್ರ ವೇಶ್ಯೆ ಎಂಬುದಾಗಿ ಕರೆಸಿಕೊಂಡು ಬದುಕಬೇಕಾಗಿರುವುದು ವಿಪರ್ಯಾಸ. ಪುರುಷ ಮಾತ್ರ ಸಮಾಜದಲ್ಲಿ ಮುಖವೆತ್ತಿಕೊಂಡು ಆರಾಮವಾಗಿ ಓಡಾಡುತ್ತಿದ್ದಾನೆ. ಸುಖದ ಲಾಲಸೆ, ಸಿಂಗರಿಸಿಕೊಂಡು ಮರೆಯುವ ಅಭಿರುಚಿ, ದುರ್ಬಲ ಮನಸ್ಸು ಹಾಗೂ ಡೌಲಿನ ಸಾಮಾನ್ಯ ಚಲನಚಿತ್ರಗಳೂ ಕೂಡಾ ಇವರನ್ನು ದಾರಿ ತಪ್ಪಿಸುವಲ್ಲಿ ಮುಖ್ಯ ಕಾರಣೀಭೂತ ಅಂಶಗಳಾಗಿವೆ. ಕಡಿಮೆ ಕಷ್ಟದಲ್ಲಿ ಹೆಚ್ಚು ಹಣವನ್ನು ಗಳಿಸುವಂತಹ ಮಾರ್ಗ ಎಂಬುದಾಗಿ ಒಮ್ಮೆ ದೇಹ ವಿಕ್ರಯದ ಅಭ್ಯಾಸ ಮಾಡಿಕೊಂಡರೆ ಅದರಲ್ಲಿ ದೋಷಗಳಾಗುವುದೂ ಕಾಣುವುದಿಲ್ಲ. ಹೀಗೆ ಸ್ವಂತ ಖುಷಿಯಿಂದ ಈ ವೃತ್ತಿಯನ್ನು ಹಿಡಿಯುವ ಸ್ತ್ರೀಯರ ವಿಷಯದಲ್ಲಿ ಮುಂದೆ ಬೆನ್ನುಹತ್ತುವ ಪಾಪದ ಫಲಗಳ ವಿಚಾರವಾಗಿ ಯಾವುದೇ ರೀತಿಯಲ್ಲಿ ಕರುಣೆ, ದಯೆಯನ್ನು ತೋರಬೇಕಾಗಿಲ್ಲ. ಆದರೆ ಇಂಥ ಕಾರಣಗಳಿಂದ ವೇಶ್ಯಾವೃತ್ತಿಯ ಕಡೆಗೆ ಹೊರಳುವ ಸ್ತ್ರೀಯರ ಸಂಖ್ಯೆಯು ಬಹಳಷ್ಟಿದೆ ಎಂದೆನಿಸುವುದಿಲ್ಲ. ಸ್ತ್ರೀಯಾದವಳಿಗೆ ಹೊಟ್ಟೆ ತುಂಬಿಸಿಕೊಳ್ಳುವುದಕ್ಕೆ ಅಗತ್ಯವಾದ ಕೆಲಸ ಸಿಕ್ಕುದಿರುವುದು ಮತ್ತು ಅವಳಿಗೆ ಬೆಂಗಾವಲಾದ ಸಂರಕ್ಷಕರಾರೂ ದಯಾಳು ಮನುಷ್ಯರಾಗಿ ಇರದಿರುವುದು. ಈ ಎರಡು ಕಾರಣಗಳಿಂದ ವೇಶ್ಯಾವೃತ್ತಿಯು ವರ್ಷಾನುವರ್ಷಗಳಿಂದ ನಡೆದುಕೊಂಡು ಬಂದಿದೆ.
ಇಂದು ದೇವದಾಸಿ ಪದ್ಧತಿಯು ಕೂಡಾ ವೇಶ್ಯಾವೃತ್ತಿಯು ಹೆಚ್ಚಾಗುವುದಕ್ಕೆ ಕಾರಣ ವಾಗಿದೆ. ದೇವದಾಸಿ ಎಂಬ ಪವಿತ್ರ ಹೆಸರಿನಲ್ಲಿ ವೇಶ್ಯಾವೃತ್ತಿಯು ದೇವತೆಗಳ ಆಶೀರ್ವಾದ ದೊಂದಿಗೆ ನೂರಾರು ವರ್ಷಗಳಿಂದ ಯಾವ ಅಡ್ಡಿಯೂ ಇಲ್ಲದೆ ಚಾಲ್ತಿಯಲ್ಲಿದೆ. ಏನಾದರೂ ಸ್ವಲ್ಪ ಖಾಯಲೆ, ತೊಂದರೆಗಳು ಬಂದರೆ ಸಾಕು ದೇವರಲ್ಲಿ ಬೇಡಿಕೊಂಡು ಹುಡುಗಿಯನ್ನು ದೇವರೊಂದಿಗೆ ವಿವಾಹ ಮಾಡಿಕೊಡಲಾಗುತ್ತದೆ. ನಂತರ ಆಕೆ ವಯಸ್ಸಿಗೆ ಬಂದ ಮೇಲೆ ಸಮಾಜದಲ್ಲಿನ ಯಾರೇ ಪುರುಷನ ಉಪಭೋಗಕ್ಕೆ ಬಳಸಿಕೊಳ್ಳುವ ಅವಕಾಶವಾಗುವುದು. (ಮಹಾರಾಷ್ಟ್ರದಲ್ಲಿ) ದೇವದಾಸಿ ಖಂಡೋಬಾ ಎಂಬ ದೇವರಿಗೆ ಬಿಟ್ಟ ಹೆಂಗಸು. ಇಂಥ ಕರ್ಮಠ ಧರ್ಮಶ್ರದ್ಧೆಗಳಿಂದ ಉದ್ಭವಿಸುವ ಲಾಂಛನಾಸ್ಪದ ವ್ರತ ನಿಯಮಗಳು ಇರುವ ಕಾರಣ ಅಡ್ಡ ಮಾರ್ಗದಲ್ಲಿ ಇಂಥವು ಚಾಲ್ತಿಯಲ್ಲಿವೆ. ಇಂದು ದೇವದಾಸಿ ಪದ್ದತಿಗೆ ಕಾಯಿದೆ ಬದ್ಧವಾಗಿ ನಿರ್ಬಂಧ ಹೇರಲಾಗಿದೆ. ಆದರೂ ತಂದೆ-ತಾಯಿಗಳ ರಾಜಾರೋಷ ಒತ್ತಾಯದ ಕಾರಣ ದೇವದಾಸಿಗಳ ಸಂಖ್ಯೆಯು ಹೆಚ್ಚಾಗುತ್ತಲೇ ಇದೆ. ಹಾಗಾಗಿ ಈ ಧಾರ್ಮಿಕ ಭಾವನೆಗಳ ವಿಕೃತಿಯಲ್ಲಿ ಸಿಕ್ಕು ಹಾಕಿಕೊಂಡಿರುವ ಸ್ತ್ರೀಯರ ಸಮೂಹಕ್ಕೆ ಭಾದಿಸುತ್ತಿರುವುದು ಕಾಯಿದೆಯಿಂದಲೂ ನಿಲುಗಡೆ ಇಲ್ಲದಂಥ ವಸ್ತುಸ್ಥಿತಿ.
ವೇಶ್ಯೆ ಎಂದರೆ ಪುರುಷ ಜಾತಿಯು ಸ್ತ್ರೀ ಜಾತಿಯ ವಿಷಯದಲ್ಲಿ ಕೈಗೊಂಡಿರುವ ರಸಹಿಂಡುವಂಥ ಕಾರ್ಯ. ಶರೀರ ವಿಕ್ರಯ ಕಾರ್ಯದೆಡೆ ಹೊರಳುವಲ್ಲಿ ಪ್ರಮುಖವಾಗಿರುವ ಆರ್ಥಿಕ, ಸಾಮಾಜಿಕ, ನೈತಿಕ ಮತ್ತು ಸಾಂಸ್ಕೃತಿಕ ಅಂಶಗಳನ್ನು ಒಪ್ಪಬೇಕಾದ್ದು ಅವಶ್ಯ. ವೇಶ್ಯೆ ಎಂದರೆ ಮೂರ್ತಿಮಂತ ದುದೆವಿ; ಇನ್ನು ವೇಶ್ಯೆಯ ಜೀವನವೆಂದರೆ ನರಕವಾಸವೇ ಸರಿ. ಅಂಧಕಾರಮಯ ನರಕದ ರಂಧ್ರದಲ್ಲಿ ತಳಮಳ, ಅಸ್ವಸ್ಥತೆಯಿಂದ ಬಿದ್ದಿರುವ ಜೀವಿಯೇ ವೇಶ್ಯೆ. ಹೀಗೆ ವೇಶ್ಯಾವೃತ್ತಿಯಲ್ಲಿ ತೊಡಗಿರುವ ಸ್ತ್ರೀಯರ ಪ್ರಶ್ನೆಯನ್ನು ಸಾಮಾಜಿಕ ಪಾತಳಿಯ ಮೇಲೆ ವಸ್ತುನಿಷ್ಠ ದೃಷ್ಟಿಕೋನದಿಂದ ಬಿಡಿಸಬೇಕಾದ ಆವಶ್ಯಕತೆಯು ಇದೆ.
ಕೆಲವಾರು ಸಾಮಾಜಿಕ ತಜ್ಞರು ಇಂಥ ಸಮಸ್ಯೆಗಳ ಬಗ್ಗೆ ವ್ಯಕ್ತಪಡಿಸಿರುವ ಅಭಿಪ್ರಾಯ ಗಳು ಹೀಗಿವೆ. ಸಾಮಾಜಿಕ ಸಂಸ್ಥೆ ಎಂಬ ಕಾರಣದಿಂದ ವೇಶ್ಯೆಯರು ಆವಶ್ಯಕವಾಗಿ ಬೇಕಾಗುತ್ತಾರೆ. ವೇಶ್ಯೆಯರು ಸಮಾಜದ ಮನಸ್ಸಿನಲ್ಲಿ ಭಯಂಕರವಾಗಿ ಕುದಿಯುತ್ತಿರುವ ವಾಸನೆಗಳನ್ನು ನಿಯಂತ್ರಿಸುವ ‘safety walves’ ಇದ್ದಂತೆ. ಆದರೆ ವೇಶ್ಯೆಯರ ಬದುಕು ಮಾತ್ರ ಒಂದು ಪೀಕದಾನಿ (ಉಗುಳು ಬಟ್ಟಲು). ಯಾರಾದರೂ ಬಂದು ಉಗುಳಿ ಹೋಗಬಹುದಾದಂಥದು. ವೇಶ್ಯೆಯರನ್ನು ಒಂದು ಸಾಧನರೂಪಿ ಎಂದೊಪ್ಪುವ ಸಮಾಜದ ದೃಷ್ಟಿಕೋನದಿಂದಾಗಿಯೇ ವರ್ಷಾನುವರ್ಷಗಳಿಂದ ಸ್ತ್ರೀಯರ ಮೇಲೆ ಅನ್ಯಾಯ ಮಾಡುತ್ತಲೇ ಬರಲಾಗಿದೆ. ಸದ್ಯದ ಮಟ್ಟಿಗೆ ವೇಶ್ಯಾವೃತ್ತಿ ಸಮಸ್ಯೆಯು ತ್ವರಿತವಾಗಿ ನಿರ್ಮೂಲನೆ ಮಾಡುವಷ್ಟು ಸರಳವೂ, ಸಾಮಾನ್ಯವೂ ಆಗಿ ಉಳಿದಿಲ್ಲ. ಅಲ್ಲದೆ ವೇಶ್ಯೆಯರ ವಸತಿಯನ್ನು ನಗರದಾಚೆಗೆ ಕಳಿಸಿರಿ, ಇದನ್ನು ನಿರ್ಬಂಧಗೊಳಿಸಿರಿ, ವೇಶ್ಯಾ ವೃತ್ತಿಯಿಂದ ಸಮಾಜವು ನಿಕೃಷ್ಟ ಮತ್ತು ಅನೈತಿಕತೆಯೆಡೆಗೆ ಸಾಗುತ್ತಿದೆ. ಹಾಗಾಗಿ ಅದನ್ನು ನಿಲ್ಲಿಸಿರಿ ಎಂಬ ಘೋಷಣೆಗಳನ್ನು ಹಾಕಿಯೋ ಅಥವಾ ಬೇಡಿಕೆಗಳನ್ನಿಟ್ಟೋ ಅದನ್ನು ಇಲ್ಲವಾಗಿಸುವು ದಕ್ಕೆ ಆಗುವುದಿಲ್ಲ. ಆ ಕಾರಣ ವೇಶ್ಯೆಯರನ್ನು ಸಮಸ್ಯೆಯೆಂದು ಒಪ್ಪಿಕೊಳ್ಳುವುದಕ್ಕಿಂತ ಅವರನ್ನು ಸಮಾಜದ ಒಂದು ಘಟಕ ಎಂದು ಭಾವಿಸಿಯೇ ಅವರಿಗೆ ಪ್ರತಿಷ್ಠೆಯನ್ನು ನಿರ್ಮಾಣ ಮಾಡಿಕೊಡುವ ದೃಷ್ಟಿಯಿಂದ ಪ್ರಯತ್ನ ಮಾಡಬೇಕಾದ್ದು ಅವಶ್ಯ.
ವೇಶ್ಯಾವೃತ್ತಿಯು ಪುರುಷನ ಪಶು ಮನೋವೃತ್ತಿಯಿಂದಲೇ ಕಾಯಿದೆ ಬದ್ಧವಾಗಿಯೇ ರೂಪುಗೊಂಡಿರುವುದಾಗಿದೆ. ಅದರ ಮೇಲೆ ಕಾಯಿದೆಯನಸಾರ ನಿರ್ಬಂಧ ತರುವುದು ಕಷ್ಟ. ಕಾರಣ ಪುರುಷರ ಪಶು ಪ್ರವೃತ್ತಿಯ ಮೇಲೆ ನಿಯಂತ್ರಣ ತರುವಂಥ ಪರಿಣಾಮಕಾರಿ ಕಾಯಿದೆ ಅಸ್ತಿತ್ವದಲ್ಲಿ ಇರುವುದೇ? ವೇಶ್ಯಾವೃತ್ತಿಯ ನಿರ್ಮೂಲನೆ ಎಂಬ ಹಿನ್ನಲೆಯಲ್ಲಿ ಕೇವಲ ವೇಶ್ಯಾ ವಸತಿಗಳ ಸ್ಥಳಾಂತರ ಅಥವಾ ಉಚ್ಚಾಟನೆಗೆ ತೊಡಗುವುದು ಸರಿಯಲ್ಲ ಎಂಬುದನ್ನು ಗಮನದಲ್ಲಿಟ್ಟುಕೊಳ್ಳಬೇಕು. ವೇಶ್ಯೆಯರನ್ನು ಹಿಡಿದು ಸುಧಾರಣ ಜೈಲುಗಳಲ್ಲಿ ಇಡುವುದರಿಂದಲೂ ಸಮಸ್ಯೆ ಪರಿಹಾರವಾಗುವುದಿಲ್ಲ. ಏಕೆಂದರೆ ಶರೀರ ವಿಕ್ರಯ ಮಾಡುವಂತಹ ಸ್ತ್ರಿಯರ ಅಸ್ತಿತ್ವವು ಪುರುಷ ದೇಹಧಾರಿ ಜನತೆಗೆ ಆವಶ್ಯಕವೆಂದು ಒಪ್ಪಿಕೊಂಡಿರುವುದರಿಂದ ಅವರ ಸಂಖ್ಯೆಯನ್ನು  ಕಡಿಮೆಗೊಳಿಸುವುದು ಹೇಗೆಂಬ ಬಗ್ಗೆ ವಿಚಾರ ಮಾಡುವುದು ಅತ್ಯಗತ್ಯ. ಹಾಗೆ ಮಾಡುವಲ್ಲಿ ಸ್ತ್ರೀ-ಪುರುಷರಿಬ್ಬರೂ ಮುಂದಾಳತ್ವ ವನ್ನು ವಹಿಸಬೇಕು. ಅಂದರೆ ಸ್ತ್ರೀ-ಪುರುಷರ ಸಾಮಾಜಿಕ ಸೇವಾ ಸಂಸ್ಥೆಗಳು, ಸಾಂಸ್ಕೃತಿಕ ಸಂಘಟನಾ ಸಂಸ್ಥೆಗಳು ಈ ಪ್ರಶ್ನೆಗಳನ್ನು ಉಪೇಕ್ಷಿಸಬಾರದು. ಅದರಂತೆಯೇ ಅನೈತಿಕ ಮಾರ್ಗದ ಸ್ತ್ರೀಯರೆಂದಷ್ಟೆ ಗಮನಿಸದೆ, ಅವರನ್ನು ಸಮಾಜದ ಮುಖ್ಯ ಘಟಕವೆಂದು ಭಾವಿಸಿ ನೈತಿಕ ನೆಲೆಯಿಂದ ಬಿಡಿಸುವ ಜವಾಬ್ದಾರಿಯನ್ನು ಹೊರಬೇಕಾಗಿದೆ.
ವೇಶ್ಯೆಯರ ಜೀವನವನ್ನು ಆಧರಿಸಿದಂತೆ ‘ಮಂಡಿ’ ಎಂಬ ಚಲನ ಚಿತ್ರವೊಂದು ಎಲ್ಲೆಡೆ ಪ್ರದರ್ಶಿತವಾಯಿತು. ಅದು ಸರ್ವೆಸಾಮಾನ್ಯ ಸಮಸ್ತ ಜನಮಾನಸವನ್ನು ಪರಿವರ್ತನೆ ಮಾಡುವ ದೃಷ್ಟಿಯಿಂದ ಪ್ರಭಾವಿತವಾದುದೆಂದು ಎನಿಸಬಹುದು. ಆದರೆ ವಸ್ತುಸ್ಥಿತಿ ಮಾತ್ರ ಹಾಗಿಲ್ಲ, ವೇಶ್ಯಾ ಜೀವನ ಹೇಗಿದೆ ಎಂಬುದನ್ನು ತಿಳಿಯುವ ಉತ್ಸುಕತೆಯಿಂದ ಮತ್ತು ಅವರ ಶರೀರ ವಿಕ್ರಯ ಕಲೆಯ ಮಜಾ ನೋಡುವುದಕ್ಕಾಗಿ ಬಹುಸಂಖ್ಯಾತ ಪ್ರೇಕ್ಷಕರು ಇಂಥ ಚಲನ ಚಿತ್ರಗಳಲ್ಲಿ ಜಮಾಯಿಸುತ್ತಾರೆ. ಕಧೆ, ಕಾದಂಬರಿಗಳಲ್ಲಿ ವೇಶ್ಯಾ ಸ್ತ್ರೀಯರ ನರಕ ವಾಸದ ಜೀವನವು ಚಿತ್ರಿತವಾಗಿರುತ್ತದೆ. ಸಮಾಜ ಸೇವಕರು, ಕಾರ್ಯಕರ್ತರು ತಂತಮ್ಮ ವಿವರಣೆ-ವ್ಯಾಖ್ಯಾನಗಳ ಬರವಣಿಗೆಯ ಮೂಲಕ ಈ ಪ್ರಶ್ನೆಗಳ ಬಗ್ಗೆ ಬೆಳಕು ಚೆಲ್ಲುವುದಕ್ಕೆ ಪ್ರಯತ್ನಿಸುತ್ತಿದ್ದಾರೆ, ಸಮಾಜಶಾಸ್ತ್ರೀಯ ತಜ್ಞರು ಮತ್ತು ಅಧ್ಯಯನಕಾರರೂ ವೇಶ್ಯಾವೃತ್ತಿಯ ಹುಟ್ಟು, ವಸ್ತುಸ್ಥಿತಿ ಮತ್ತು ಸ್ವರೂಪವನ್ನು  ಸೂಕ್ಷ್ಮವಾಗಿ ಮನದಟ್ಟು ಮಾಡುವಲ್ಲಿ ಪ್ರಯತ್ನಿಶೀಲರಾಗಿದ್ದಾರೆ. ವೇಶ್ಯಾವೃತ್ತಿಯ ಕಡೆಗೆ ಹೊರಳಿರುವ ತರುಣಿಯರನ್ನು ವೇಶ್ಯಾ ಗೃಹದಿಂದ ಬಿಡುಗಡೆಗೊಳಿಸುವ ಜವಾಬ್ದಾರಿಯು ಪೊಲೀಸ್ ಇಲಾಖೆಗೆ ಬರುತ್ತದೆ. ವೇಶ್ಯಾ ಗೃಹಗಳ ಚಾಲಕರು, ಚಾಲಕಿಯರು ಇವರುಗಳ ಮೇಲೆ ದೂರು ದಾಖಲಿಸಿರುವ ವಿಚಾರಗಳೂ ದಿನ ಪತ್ರಿಕೆಗಳಲ್ಲಿ ಬಂದಿವೆ. ಆದರೆ ಇವೆಲ್ಲಾ ಪ್ರಯತ್ನಗಳೂ ಮೋಸದವು, ಮೇಲು ಮೇಲಿನ ಸಂಗತಿಗಳು ಮತ್ತು ತೋರಿಕೆಗಾಗಿ ಬಂದಂಥವು ಎಂಬುದು ಸ್ಪಷ್ಟವಾಗಿ ತಿಳಿದಿರುವಂಥ ವಿಚಾರವೇ. ಕಾರಣ ನಿರ್ದಿಷ್ಟ ನಿಯಂತ್ರಣದಿಂದ ಹಿತಕಾರಕವಾದ ಸುಧಾರಣೆಯಾಗ ಬೇಕು. ಆದರೆ ಅದಕ್ಕಿಂತ ಭಿನ್ನವಾಗಿ ಲಂಚಗುಳಿತನ, ಕ್ರೌರ್ಯ ಮತ್ತು ಆಧುನಿಕತೆಯ ಪ್ರವಾಹ ರೂಪದಲ್ಲಿ ಅತ್ಯಂತ ವ್ಯವಸ್ಥಿತವಾಗಿ ಸುಂದರವಾಗಿ ಈ ‘ಗೋಂಡಸ್’ ವೃತ್ತಿಯನ್ನು ನಡೆಸಲಾಗುತ್ತಿದೆ.
ವೇಶ್ಯೆಯರ ನಿಜವಾದ ಸಂಖ್ಯೆ ಎಷ್ಟು? ಎಂಬುದನ್ನು ಶೋಧಿಸುವುದು ಬಹಳ ಕಷ್ಟ. ಅಲ್ಲದೆ ಆ ಸಂಖ್ಯೆಯು ಬೆಳೆಯುತ್ತಲಿದೆ ಎಂಬುದನ್ನು ನಿರಾಕರಿಸುವುದಕ್ಕೆ ಬರುವುದಿಲ್ಲ. ೧೯೨೧ರ ಹೊತ್ತಿಗೆ ನಮ್ಮ ದೇಶದಲ್ಲಿ ಅಂದಾಜು ಸುಮರು ೧೫ ರಿಂದ ೨೦ ಲಕ್ಷ ಸಂಖ್ಯೆಯಲ್ಲಿ ವೇಶ್ಯೆಯರಿದ್ದರು. ಈ ಸಂಖ್ಯೆಯು ೧೯೭೭ರ ಸುಮಾರಿಗೆ ಸುಮಾರು ೮೦ ಲಕ್ಷಗಳಿಗೇರಿತು ಎಂಬ ಅಭಿಪ್ರಾಯವಿದೆ. ಕೇವಲ ಮುಂಬಯಿ ಪ್ರದೇಶವೊಂದರಲ್ಲಿಯೇ  ಸುಮಾರು ೨೦ರಿಂದ ೨೫ ಸಾವಿರ ವೇಶೆಯರಿದ್ದಾರೆಂದು ಅಂದಾಜು. ವೇಶ್ಯೆಯರ ವಸತಿ ಎಂದು ಗುರುತಿಸಲಾಗಿರುವ ಭಾಗದಲ್ಲಿದ್ದು ವೃತ್ತಿಶೀಲ ವೇಶ್ಯೆಯರು ಎಂಬುದಾಗಿ ಜೀವನ ನಡೆಸುತ್ತಿರುವವರದೇ ಇಷ್ಟು ದೊಡ್ಡ ಸಂಖ್ಯೆ. ಇನ್ನು ಕದ್ದುಮುಚ್ಚಿ ವ್ಯವಹರಿಸುತ್ತಾ ಹಣಗಳಿಸುತ್ತಿರುವವರು ಎಷ್ಟೋ. ಸುಲಭವಾಗಿ ಉತ್ಪನ್ನ ತರುವ ಮಾರ್ಗವೆಂದು ಹವ್ಯಾಸಿ ವೇಶ್ಯೆಯರ ಪ್ರಮಾಣವೂ ಬೆಳೆಯುತ್ತಲೇ ಇದೆ. ಈ ನಿಷ್ಕರ್ಷವನ್ನು ಡಾ. ಪುಣೇಕರ ಅವರು ತಮ್ಮ ‘prostitudes in Bombay’ ಎಂಬ ಪ್ರಬಂಧದಲ್ಲಿ ಮಂಡಿಸಿದ್ದಾರೆ. ಅಂಥವು ವೃತ್ತಿಶೀಲರಾದ ಕ್ಯಾಬರೆ ನರ್ತಕಿಯರು, ಕಾಲ್‌ಗರ್ಲ್ಸ್‌ಗಳು, ಎಕ್ಸ್‌ಟ್ರಾ ನಟಿಯರು, ನೃತ್ಯಾಂಗಣ, ಡ್ಯಾನ್ಸಿಂಗ್ ಪಾರ್ಟ್‌ನರ್‌ಗಳಾಗಿರುವಂತಹ ಆವರಣದಲ್ಲಿ ನಡೆಯುತ್ತಿರು ವಂತವಾಗಿವೆ. ಪ್ರೌಢರಾದ ಕುಮಾರಿಕೆಯರು, ವಿಧವೆಯರು, ಪರಿತ್ಯಕ್ತರು, ವಿವಾಹಿತರು ಮತ್ತು ಅವಿವಾಹಿತ ಸ್ತ್ರೀಯರುಗಳೆಲ್ಲ ಇದರಲ್ಲಿದ್ದಾರೆ. ಹಾಗೆಯೇ ಲೈಂಗಿಕ ವಿಕೃತಿಗೆ ಬಿದ್ದಂತಹ ತರುಣಿಯರೂ ಕೂಡ ಇವರೊಂದಿಗೆ ಸೇರಿಕೊಂಡಿರುವುದು ಸ್ಪಷ್ಟ.
ಇಂದಿನ ಸಮಾಜದಲ್ಲಿ ಯಾರ ಮೇಲೆ ವೇಶ್ಯೆ ಎಂಬುದಾಗಿ ಯಾವ ಕಳಂಕವನ್ನು ಹೊರಿಸಲಾಗಿದೆಯೋ ಮತ್ತು ಅವರ ಮೇಲೆ ಎಂಥ ಅನ್ಯಾಯವಾಗುತ್ತಿದೆಯೋ ಅದನ್ನು ಕುರಿತು ಅತ್ಯಂತ ಗಂಭೀರವಾಗಿ ವಿಚಾರ ಮಾಡಬೇಕಾದ್ದು ಅವಶ್ಯ.
ವೇಶ್ಯಾವೃತ್ತಿಯ ಮೇಲೆ ನಿಯಂತ್ರಣ ಹಾಕುವುದಕ್ಕಾಗಿ ರಾಷ್ಟ್ರೀಯ ಪಾತಳಿಯಲ್ಲಿ ಸ್ತ್ರೀಯ ಆರೋಗ್ಯ, ಅಭ್ಯುದಯ ಮತ್ತು ಸಂರಕ್ಷಣೆಯ ನಿರ್ಣಯಗಳನ್ನು ಕೈಗೊಳ್ಳುವುದು ಅವಶ್ಯ. ಉಪಾಯವಿಲ್ಲದೆ ಸ್ತ್ರೀಯರು ವೇಶ್ಯಾವೃತ್ತಿಯ ಕಡೆಗೆ ಹೊರಳಬಾರದು ಎಂಬ ದೃಷ್ಟಿಯಿಂದ ಅವರ ಬಗ್ಗೆ ಆರ್ಥಿಕತೆಯ ಆಧಾರವನ್ನು ರೂಪಿಸಲು ವ್ಯಾಪಕ ನೆಲೆಯಿಂದ ವಿಚಾರ ಮಾಡಬೇಕಾಗುತ್ತದೆ. ವಿಧವೆಯರು, ಪರಿತ್ಯಕ್ತೆಯರು, ಪ್ರೌಢ ಕುಮಾರಿಕೆಯರು ಮತ್ತು ವಿಚ್ಛೇದಿತ ಸ್ತ್ರೀಯರು ಇವರುಗಳಿಗೆ ಪತಿ ಮತ್ತು ತಂದೆ ಇವರುಗಳ ಆಸ್ತಿಯಲ್ಲಿ ಕಾಯಿದೆ ಬದ್ಧವಾಗಿ ಪಾಲು ಸಿಗಬೇಕು, ಹಿಂದೂವಿವಾಹ ಕಾಯಿದೆಯಲ್ಲಿ ಈ ವಿಚಾರವನ್ನು ಸೇರಿಸಿ ಅನುಕೂಲ ಮಾಡಿದ್ದರೂ ಸಹಜವಾಗಿ ಮತ್ತು ಬೇಗನೆ ಆಸ್ತಿಯಲ್ಲಿ ಪಾಲು ಲಭಿಸುವುದಿಲ್ಲ. ವಾರಸುದಾರಿಕೆ ಹಕ್ಕಿನ ಬಗ್ಗೆ ಕಾಯಿದೆಬದ್ಧ ಅನುಕೂಲತೆಯಿದ್ದರೂ, ಕೋರ್ಟು ಕಚೇರಿಗಳಿಗೆಲ್ಲ ಅಲೆಯ ಬೇಕಾಗುತ್ತದೆ. ಆದರೆ, ಈ ಸಂಬಂಧವಾಗಿ ಅಂಥ ಧೈರ್ಯ ಸ್ತ್ರೀಯರಲ್ಲಿ ಇರುತ್ತದೆ ಎಂದು ಯೋಚಿಸುವುದಕ್ಕೆ ಸಾಧ್ಯವಿಲ್ಲ. ಕಾಯಿದೆಗಳ ಬಗೆಗಿನ ಅಜ್ಞಾನ, ಕೋರ್ಟು ಕಚೇರಿಗಳಿಂದ ಹಕ್ಕುಗಳನ್ನು ಪಡೆಯುವಲ್ಲಿ ಬರುವ ಅಡಚಣೆಗಳು ಮತ್ತು ಅದಕ್ಕಾಗಿ ತಲಗುವ ಖರ್ಚುವೆಚ್ಚಗಳನ್ನು ಭರಿಸುವ ಸಾಮರ್ಥ್ಯವಿಲ್ಲ ದಿರುವುದು ಇಲ್ಲಿ ಗಮನಾರ್ಹ. ಅಲ್ಲದೆ, ಕುಟುಂಬದ ಸದಸ್ಯರುಗಳೂ ಇಂಥ ಪಾಲು ದಕ್ಕದಂತೆ ಒಗ್ಗಟ್ಟಾಗಿ ನಿಲ್ಲುವುದು, ಹುಡುಗಿ, ಹೆಣ್ಣೆಂಗಸು, ಅಬಲೆ ಎಂಬ ಕಾರಣಗಳಿಂದಾಗಿ ಪುರುಷನ ಆಸ್ತಿ ಮತ್ತು ಸಂಪತ್ತಿನ ಮೇಲೆ ಹೆಂಡತಿಯ ಹಕ್ಕು ಕಾಯಿದೆಬದ್ಧವಾಗಿ ಸಾಬೀತಾಗಿದೆ. ಆದಾಗ್ಯೂ ಪ್ರತ್ಯಕ್ಷ ವ್ಯವಹಾರದಲ್ಲಿ ಅದರ ಲಾಭದ ವಿಷಯದಲ್ಲಿ ವಸ್ತುಸ್ಥಿತಿಯು ಸಮಾಧಾನಕರವಾಗಿಲ್ಲ. ಅಲ್ಲದೆ ನಮ್ಮ ದೇಶದಲ್ಲಿ ದಾರಿದ್ರ್ಯದಲ್ಲಿ ಸಿಲುಕಿರುವ ಕುಟುಂಬಗಳ ಸಂಖ್ಯೆ ಎಷ್ಟು ಹೆಚ್ಚಾಗಿದೆ ಎಂದರೆ, ಅವರಿಗೆ ಸಂಪತ್ತೇ ಇಲ್ಲ, ಹಾಗಿರುವಾಗ ಅವರ ಭಾಗದ ವಿಷಯವಾದರೂ ಎಲ್ಲಿ? ಹೀಗೆ ಪರಿಣಾಮಕಾರಿ ದಾರಿದ್ರ್ಯದ ಫಲವಾದ ದಟ್ಟ ಬಡತನ ಮತ್ತು ನಿರಾಧಾರತೆಯು ಸ್ತ್ರೀಯರನ್ನು ವೇಶ್ಯಾವೃತ್ತಿಯತ್ತಲೇ ವಿದ್ಯುಕ್ತ ಗೊಳಿಸುತ್ತದೆ. ಹಾಗಾಗಿ ಅಂಥವರ ಆರ್ಥಿಕ ಜವಾಬ್ದಾರಿಯನ್ನು ಸಮಾಜವೇ ಕೈಗೆತ್ತಿ ಕೊಳ್ಳುವುದು ಅಗತ್ಯ.
ವೇಶ್ಯಾವೃತ್ತಿಯೆಡೆ ಹೋಗುವ ತರುಣಿಯರ ಸಂಖ್ಯೆಯು ಬೆಳೆಯಬಾರದು ಎಂಬ ಕಾರಣಕ್ಕಾಗಿ ಹುಡುಗ-ಹುಡುಗಿಯರಿಗೆ ಲೈಂಗಿಕ ಶಿಕ್ಷಣ ನೀಡುವುದು ಆವಶ್ಯಕ. ಕೇವಲ ಶಾಲೆಯಲ್ಲಿ ಮಾತ್ರವಲ್ಲ, ಇತರೆ ಸಾಮಾಜಿಕ, ರೈತಾಪಿ ಮತ್ತು ಆರ್ಥಿಕ ಕಾರ್ಯ ಮಾಡುವಂತಹ ಸಂಸ್ಥೆಗಳು, ಯುವಕ ಮಂಡಳಿಗಳು, ಮಹಿಳಾ ಸಂಘಟನೆಗಳು. ಭಜನಾ ಮಂಡಳಿಗಳು ಇತ್ಯಾದಿ ಸಂಸ್ಥೆಗಳಲ್ಲಿ ಮತ್ತು ಸಂಘಟನೆಗಳಿಂದಲೂ ಈ ಕಾರ್ಯ ನಡೆಯಬೇಕಾದ್ದು ಅವಶ್ಯ. ಇದರಿಂದ ಭಾವೀ ಜನಾಂಗ ಆ ವೇಶ್ಯಾ ವೃತ್ತಿಯನ್ನು ಕೈಗೊಳ್ಳುವುದಿಲ್ಲ ಮತ್ತು ಬಹಳಷ್ಟು ತರುಣರು ಗುಪ್ತರೋಗಕ್ಕೆ ಬಲಿಯಾಗುತ್ತಿರುವುದು ತಪ್ಪುತ್ತದೆ.
ವೇಶ್ಯಾವೃತ್ತಿಯ ಬಗ್ಗೆ ವ್ಯಾಪಕ ಪಾತಳಿಯ ಮೇಲೆ ಸಂಶೋಧನ ಅಧ್ಯಯನವು ನಡೆಯಬೇಕಾಗಿದೆ. ಅವರ ವಸ್ತುನಿಷ್ಠ ಸಮಸ್ಯೆ ಏನೆಂಬುದು ಆ ಮೂಲಕ ಗಮನಕ್ಕೆ ಬರಬಹುದು. ಆ ಆಧಾರದ ಮೇಲೆ ರೂಪಿತವಾದ ಪ್ರಶ್ನೆಗಳನ್ನು ಸಾಮಾಜಿಕ, ಸಾಂಸ್ಕೃತಿಕ ಮತ್ತು ಆರ್ಥಿಕ ಹಿನ್ನೆಲೆಯಲ್ಲಿ ಪರಿಶೀಲಿಸುವುದಕ್ಕೆ ಸಾಧ್ಯವಾಗುತ್ತದೆ. ಇದರಿಂದ ಒಂದು ನಿರ್ಣಯವನ್ನು ಕಂಡುಕೊಳ್ಳಬಹುದು ಎಂಬುದು ಗಮನಾರ್ಹ. ಸಾಮಾಜಿಕ ಸಂಸ್ಥೆಗಳಂಥ ಮಾಧ್ಯಮಗಳ ಮೂಲಕ ಸರ್ಕಾರ ಇದನ್ನು ಕೈಗೆತ್ತಿಕೊಳ್ಳಬೇಕು. ಇಂದು ಈ ಜವಾಬ್ದಾರಿಯು ಸರಕಾರ ಮತ್ತು ಇತರೆ ಸಂಸ್ಥೆಗಳ ಕಡೆಯಿಂದ ಕೈಬಿಟ್ಟು ಹೋಗುತ್ತಿದೆ. ಅಲ್ಲದೆ ಆ ಪ್ರಶ್ನೆಯು ಅತ್ಯಂತ ಉಪೇಕ್ಷೆ, ದುರ್ಲಕ್ಷ್ಯಕ್ಕೂ ಒಳಗಾಗುತ್ತಿದೆ. ಶರೀರ ವಿಕ್ರಯ ಮಾಡಿಕೊಳ್ಳುತ್ತಿರುವ ಸ್ತ್ರೀಯರನ್ನು ಸಾಮಾಜಿಕವಾಗಿ ಅಗತ್ಯವಾದವರು ಎಂದು ಭಾವಿಸಿದರಷ್ಟೇ ಅವರಿಗೆ ಏನಾದರೂ ಅನುಕೂಲತೆ ಮಾಡಿಕೊಡುವುದಕ್ಕೆ ಸಾಧ್ಯ. ವೇಶ್ಯೆಯರ ಮೇಲೆ ಕಠೋರ ನಿರ್ಬಂಧ ಹಾಕುವುದು ಮತ್ತು ಕಾಯಿದೆಗಳನ್ನು ಹೇರುವುದರಿಂದ ಈ ಪ್ರಶ್ನೆಯು ಪರಿಹಾರವಾಗುವುದಕ್ಕೆ ಸಾಧ್ಯವೆ? ಸರ್ಕಾರದ ಪರಿಹಾರ ಕ್ರಮಗಳೆಂದರೆ ವೇಶ್ಯಾಗೃಹಗಳ ಮೇಲೆ ಧಾಳಿ ಮಾಡುವುದು ಹಾಗೂ ದಲ್ಲಾಳಿಗಳನ್ನು ಶಿಕ್ಷಿಸುವಂತಹ ಸಾಮಾನ್ಯ ನೆಲೆಯವಷ್ಟೆ. ಮೇಲುಮೇಲಿನ ಹಾಗೂ ಕುದುರೆ ಗಾಡಿ (ಟಾಂಗಾ) ಬಂದಂತೆ ಮಧ್ಯೆ ಮಧ್ಯೆ ಇಂಥವು ಚಾಲ್ತಿಯಲ್ಲಿರುತ್ತವೆ. ವೇಶ್ಯೆಯರ ವಯಸ್ಸನ್ನು ಆಧರಿಸಿ ಕೆಲವಾರು ಕಾನೂನುಗಳನ್ನು ರೂಪಿಸಲಾಗಿದೆ. ಆದರೆ ಹಣಕೊಟ್ಟು ಕಾನೂನುಗಳ ಅನುಸಾರವೇ ವಯಸ್ಸನ್ನು ಬದಲಾಗಿ ದಾಖಲಿಸಲು ಬರುವುದಿಲ್ಲವೆ? ಇನ್ನು ಧಾಳಿ ಮಾಡುವ ಪೋಲಿಸರು ಸಾಮಾಜಿಕ ಅರಿವಿನಿಂದ ಪ್ರೇರಿತವಾಗಿರುವವರೇ ಆಗಿರುತ್ತಾರೆಯೇ? ಸರಕಾರಿ ಕಾಯಿದೆಗಳು ಮತ್ತು ಪೋಲಿಸರು ಇವರುಗಳಿಂದಷ್ಟೇ ಈ ಸಮಸ್ಯೆಯು ದೂರವಾಗಬಹುದೇ? ವೇಶ್ಯೆ ಎಂಬ ಅಪರಾಧವನ್ನು ಹಾಗೆ ಕಾಯಿದೆ ಬದ್ಧವಾಗಿ ತಿಳಿಯಲು ಆಗುವುದಿಲ್ಲ. ಹೀಗಿರುವಾಗ ಶಿಕ್ಷೆ ಯಾರಿಗೆ ಮತ್ತು ಏತಕ್ಕಾಗಿ? ದಲ್ಲಾಳಿಗಳ ಮೂಲಕ ವೇಶ್ಯೆಯರಲ್ಲಿಗೆ ಹೋಗುವ ಪುರುಷನೂ ತಪ್ಪಿತಸ್ಥನಾಗದಿದ್ದ ಹೊರತು ಈ ವೃತ್ತಿಯು ನಿಂತು ಹೋಗುವುದಾದರೂ ಹೇಗೆ?
ಈ ವೃತ್ತಿಯನ್ನು ನಡೆಸುವ ಸ್ತ್ರೀಯರು ಗರ್ಭಾಶಯ ಮತ್ತು ಗುಪ್ತ ರೋಗಗಳಿಂದಾಗಿ ಅತ್ಯಂತ ಸಂಕಷ್ಟದ ಬದುಕನ್ನು ನಡೆಸುತ್ತಿರುತ್ತಾರೆ. ಸಂತತಿ ನಿಯಂತ್ರಣದ ಸಾಧನಗಳನ್ನು ಬಳಸುವ ಕಾರಣ ವೇಶ್ಯಯರ ಗರ್ಭಕೋಶ ಕೂಡ ದುರ್ಬಲವಾಗುತ್ತಾ ಬರುತ್ತದೆ. ಆದರೂ ವೇಶ್ಯೆಯರು ತಮ್ಮ ಮಾತೃತ್ವದ ಅಧಿಕಾರವನ್ನು ನಿರಾಕರಿಸುವಲ್ಲಿಯೇ ಅವರ ಹಿತವು ಅಡಗಿದೆ ಎಂದು ನಾವು ಭಾವಿಸುತ್ತಿರುವುದಾದರೂ ಏಕೆ? ಮಗನ ಸಹಾಯದಿಂದ ಅವಳು ಈ ವೃತ್ತಿಯಿಂದ ಹೊರಹೋಗುವುದಕ್ಕೆ ಇಚ್ಚಿಸಿದರೆ ಅದನ್ನು ಕೃತಿಗಿಳಿಸಿ ನೈತಿಕತೆಯೆಡೆಗೆ ಹೊರಳಲು ಸಮಾಜವು ಸಹಕರಿಸುವುದಕ್ಕೆ ಸಿದ್ಧವಿರಬೇಕಾದ್ದು ಅವಶ್ಯ. ಈ ಹಂತದಲ್ಲಿ ಅವಳಿಗೆ ಮತ್ತು ಅವಳ ಸಂತಾನಕ್ಕೆ ಆಧಾರವು ಸಿಕ್ಕಬೇಕು. ಬಾಬಾಸಾಹೇಬ ಆಮ್ಟೆಯವರು ಮಹಾರೋಗಿಗಳಿಗೋಸ್ಕರ ‘ಆನಂದವನ’ ಒಂದನ್ನು ನಿರ್ಮಾಣ ಮಾಡಿಕೊಟ್ಟು ಅತ್ಯಂತ ದುರ್ಭರರಾದ ಅಸಹಾಯಕರಿಗೆ ಸಾಮಾಜಿಕವಾಗಿ ಮಾನ್ಯತೆಯನ್ನು ತಂದುಕೊಟ್ಟರು. ಸಾಮಾಜಿಕವಾಗಿ ಅಪರಾಧಿ ಎಂದು ನಿರ್ಧರಿಸಲ್ಪಟ್ಟ ಈ ವೇಶ್ಯೆಯರಿಗಾಗಿ ಹೀಗೆ ಆನಂದವನಗಳನ್ನು ನಿರ್ಮಾಣ ಮಾಡುವಂತಹ ಕಾರ್ಯಕ್ಕೆ ಮುಂದಾಗುವವರು ಯಾರು? ಇನ್ನು ಮೇಲೆ ಸರ್ಕಾರವಾದರೂ ಅವರೆಡೆಗೆ ಲಕ್ಷ್ಯವಹಿಸುವುದು ಅಗತ್ಯ.
ವೇಶ್ಯೆಯರಿಗೆ ಪರ್ಯಾಯ ವೃತ್ತಿಯನ್ನು ಕಲ್ಪಿಸುವುದು, ಅವರ ಆರೋಗ್ಯ ದೃಷ್ಟಿಯಿಂದ ಅಗತ್ಯ ಸೇವೆ ಒದಗಿಸುವುದಲ್ಲದೆ, ಗುಪ್ತ ರೋಗಗಳನ್ನು ನಿಯಂತ್ರಣಕ್ಕೆ ತರಬೇಕು. ಹಾಗೆಯೇ ಮುಕ್ತವಾಗಿ ಮತ್ತು ನಿಶ್ಚಿಂತವಾದ ಮನಸ್ಸಿನಿಂದ ಅವರು ವೈದ್ಯರ ಸಲಹೆ ಮತ್ತು ಪರಿಹಾರೋಪಾಯಗಳನ್ನು ಪಡೆದುಕೊಳ್ಳಲು ಜರುಗಬೇಕಾದಂಥ ದೃಷ್ಟಿಯಲ್ಲಿ ವಿಶಿಷ್ಟ ವಾತಾವರಣವೊಂದನ್ನು ರೂಪಿಸಬೇಕಾಗುತ್ತದೆ. ನಮ್ಮ ಸಮಾಜದಲ್ಲಿ ಲೈಗಿಂಕ ಹಸಿವನ್ನು ನೀಗಿಸಿಕೊಳ್ಳುವ ವ್ಯಾವಹರಿಕ ಪ್ರವೃತ್ತಿಯು ನಿರ್ಮಾಣವಾಗಿಲ್ಲ. ಹಾಗಾಗಿ ಅಂಥವರು ಗುಪ್ತವಾಗಿ ಅನೈತಿಕ ಮಾರ್ಗವೇ ಸೂಕ್ತವೆಂದು ಭಾವಿಸಿ ಅಡ್ಡ ಹಾದಿಯ ಮೂಲಕ ಅದನ್ನು ತಣಿಸಿಕೊಳ್ಳುತ್ತಿದ್ದಾರೆ. ಹಾಗಾಗಿ ವೇಶ್ಯಾವೃತ್ತಿಯು ನಷ್ಟವಾಗುವುದೆಂದು ಆಶಿಸುವುದು ಎಲ್ಲಾ ರೀತಿಯಲ್ಲಿಯೂ ಅವ್ಯವಹಾರಿಕ ಎನಿಸುತ್ತದೆ. ಅಂದರೆ ವೇಶ್ಯಾವೃತ್ತಿ ಯನ್ನು ಕೈಗೊಂಡಿರುವ ಸ್ತ್ರೀಯರನ್ನು ಸಾಮಾಜಿಕ ವರ್ತುಲದಿಂದ ಹೊರಗಿಟ್ಟರೆ ಅವರ ಸುಧಾರಣೆಯು ಸಾಧ್ಯವೇ ಇಲ್ಲ. ಬದಲಾಗಿ ಅವರ ಪ್ರಶ್ನೆ, ಸಮಸ್ಯೆಗಳನ್ನು ನಮ್ಮವು ಎಂದು ಭಾವಿಸಿ ಅವುಗಳ ಕಡೆ ನೋಡುವಂಥ ಎಚ್ಚರವು ನಮ್ಮಲಿಲ್ಲದಿರುವುದು ದುರ್ದೈವದ ಸಂಗತಿ.
ವೇಶ್ಯಾವೃತ್ತಿಯಲ್ಲಿ ಸಿಲುಕಿರುವಂಥವರ ಪದ್ಧತಿಯನ್ನು ನಿಲ್ಲಿಸಬೇಕಾದರೆ, ಈ ವೃತ್ತಿ ಅಥವಾ ದಂಧೆಯನ್ನು ಮಾಡುತ್ತಿರುವ ಸ್ತ್ರೀಯರನ್ನು ಅನೈತಿಕ ಮತ್ತು ಅಪರಾಧಿಗಳೆಂದು ಒಪ್ಪಿರುವ ಭೂಮಿಕೆಯನ್ನು ಮೊದಲು ಬಿಟ್ಟು ಬಿಡಬೇಕಾಗುತ್ತದೆ. ವೇಶ್ಯಾ ಗೃಹಗಳು, ಮಧ್ಯಸ್ಥಿಕೆದಾರರು ಹಣ ಗಳಿಸುವ ಸಾಧನಗಳ ಕೇಂದ್ರಗಳಾಗಿವೆ. ಆದರೆ ವೇಶ್ಯೆಯರು ಮಾತ್ರ ಅತ್ಯಂತ ಹೀನ ಅವಸ್ಥೆಯಲ್ಲಿ ಬದುಕುತ್ತಿದ್ದಾರೆ ಎಂಬ ಸಂಗತಿಯನ್ನು ಮಾತ್ರ ನಿರಾಕರಿಸುವಂತಹದ್ದಲ್ಲ. ಹಾಗಾಗಿ ವೇಶ್ಯಾವೃತ್ತಿಯ ದೃಷ್ಟಿಯಿಂದ ಪ್ರತಿಬಂಧಾತ್ಮಕ ಉಪಾಯಗಳು ಮತ್ತು ಸುಧಾರಣೆಗಳ ಮೂಲ ಉದ್ದೇಶವು ಗೆರೆ ಕೊರೆಯುವಂಥ ಮಾರ್ಗವನ್ನು ಅವಲಂಬಿಸಿರಬೇಕು ‘Prevative measurs and curative measurs’ ಎಂಬ ಮಾರ್ಗಗಳ ಮೂಲಕ ಅದನ್ನು ಪರಿಶೀಲಿಸಬೇಕು. ಅದಕ್ಕಾಗಿ ಸಾರ್ವಜನಿಕ ಶಿಕ್ಷಣಾಲಯದ ಶೈಕ್ಷಣಿಕ ಮಾರ್ಗಗಳನ್ನು ಮತ್ತು ವೈದ್ಯಕೀಯ ಮಾರ್ಗಗಳನ್ನು ಅವಲಂಬಿಸುವುದು ಅವಶ್ಯ. ವಿವಾಹ ವಯಸ್ಸಿನ ಮಿತಿಯನ್ನು ಹೆಚ್ಚಿಸುವುದು, ಅವಿವಾಹಿತ ಮಾತೆಯರಿಗೆ ಸಂರಕ್ಷಣಾ ವ್ಯವಸ್ಥೆ ಮಾಡುವುದು, ಅನಾಥ ಹುಡುಗ-ಹುಡುಗಿಯರಿಗೂ ಯೋಗ್ಯ ಆಶ್ರಯ ಮತ್ತು ಸಂರಕ್ಷಣೆಯನ್ನು ನೀಡುವುದು, ಶೈಕ್ಷಣಿಕ ಸೌಲಭ್ಯವನ್ನು ಒದಗಿಸುವಂಥ ಕಾರ್ಯ ಆಗಬೇಕು. ಹಾಗೆಯೇ ಪರಿಶುದ್ಧ ಆಶ್ರಯದ ಸೌಲಭ್ಯ, ಅನೈತಿಕ ವ್ಯವಹಾರಗಳಿಂದ ಶಿಮಂತರಾಗಿರುವ ಮಧ್ಯಸ್ಥಿಕೆ ದಾರರನ್ನು ಹಿಡಿದು ಕಠಿಣವಾಗಿ ಶಿಕ್ಷಿಸಬೇಕು. ವೇಶ್ಯಾವೃತ್ತಿಯಿಂದ ಸಾರ್ವಜನಿಕ ಜೀವನದ ಮೇಲೆ ಹೇಗೆ ಮತ್ತು ಎಂತಹ ಪರಿಣಾಮ ಬೀರುತ್ತದೆ ಮತ್ತು ಅಂಥ ಸ್ತ್ರೀಯರು ಶಾರೀರಿಕವಾಗಿ ಅನುಭವಿಸುವ ತೊಂದರೆ ಎಷ್ಟು ಭಯಾನಕ ಪ್ರಮಾಣವನ್ನು ತಲುಪುತ್ತದೆ ಎಂಬುದನ್ನು ಕುರಿತು ಸಮಾಜಕ್ಕೆ ಅರಿವುಂಟು ಮಾಡಬೇಕಾಗುತ್ತದೆ.
ಸಂಸರ್ಗ ಜನ್ಯ ರೋಗಗಳನ್ನು ವಾಸಿ ಮಾಡುವುದಕ್ಕೆ ಸ್ವತಂತ್ರ ಖಾಸಗಿ ಕ್ಲಿನಿಕ್ಸ್‌ಗಳನ್ನು ಆರಂಭಿಸುವುದು, ವೇಶ್ಯೆಯರ ಪ್ರಶ್ನೆಗಳ ವಸುನಿಷ್ಠ ಮಾಹಿತಿಯನ್ನು ಕಲೆಹಾಕಿ ಅವರ ಸಲಹೆಯ ಅನುಸಾರ ಪರ್ಯಾಯ ವೃತ್ತಿಗಳ ಬಗ್ಗೆ ಪ್ರಶಿಕ್ಷಣವನ್ನು ಒದಗಿಸುವುದು, ಸುರಕ್ಷಿತತೆಗಾಗಿ ಮನೆಗಳ ವ್ಯವಸ್ಥೆ ಮತ್ತು ನಿರುದ್ಯೋಗಿ ಸ್ತ್ರೀಯರಿಗೆ ಭತ್ಯೆ ನೀಡುವ ವ್ಯವಸ್ಥೆಯಾಗಬೇಕು. ಅವರ ಉಪಜೀವನದ ಸಾಧನೆಗಳಿಗಾಗಿ ಅಲ್ಲದಿದ್ದರೂ ಮಾನಸಿಕ ಚಂಚಲತೆ ಮತ್ತು ವ್ಯವಧಾನಕ್ಕಾಗಿ ಅವರಿಗೆ ಕೆಲಸವನ್ನು ಒದಗಿಸಿಕೊಡುವ ಬಗ್ಗೆಯೇ ಹೆಚ್ಚು ಪ್ರಾಧ್ಯಾನ್ಯತೆ ನೀಡುವುದು ಅಗತ್ಯ. ಅಲ್ಲಿ ಇಲ್ಲಿನ ಅನೀತಿಯ ಪ್ರಖ್ಯಾತಿ ಎಂದಲ್ಲ, ಆದರೆ ಪುರುಷ ವಾಸನೆಗೆ ಬಲಿಬಿದ್ದು ವೇಶ್ಯಾವೃತ್ತಿಯ ಕಡೆಗೆ ಹೊರಳುವ ಅವಕಾಶವುಳ್ಳ ಮತ್ತು ಮೋಸದ ಜಾಗವನ್ನು ಶೋಧಿಸಿ ಗಂಭಿರವಾದ ಯೋಜನೆಗಳನ್ನು ಹಾಕಿಕೊಳ್ಳುವುದು ಅಗತ್ಯ. ಆದರೆ ಈ ಪ್ರಚಿಕಿತ್ಸಕ ಮಾರ್ಗವನ್ನು ಹಮ್ಮಿಕೊಳ್ಳುವಾಗ ವಿಪರೀತವಾದ ನೀತಿ ಮತ್ತೆಗಳ ನಿಕಷವನ್ನು ರೂಪಿಸಿಕೊಳ್ಳಬಾರದು. ಅಂದರೆ ಸ್ತ್ರೀಯರು ನಿರ್ದೋಷಿಗಳು, ನಿಷ್ಕಳಂಕಿತರೂ ಮತ್ತು ನಿರಪರಾಧಿಗಳು ಆಗಿರುವಂಥ ಪ್ರಯತ್ನದಲ್ಲಿದ್ದರೂ ಪುರುಷರ ಸ್ವೈರಾಚಾರಕ್ಕೆ ಬಲಿಯಾಗಬಹುದು. ಆಗ್ಗೆ ಕೂಡಾ ಸ್ತ್ರೀಯರನ್ನು ಅಪರಾಧಿಗಳಾಗಿ ಕಂಡು ಸಮಾಜದಿಂದ ಬಹಿಷ್ಕಾರ ಮಾಡಲಾಗಿರುತ್ತದೆ. ಹಾಗೆಯೇ ಇತರೆ ಸ್ತ್ರೀಯರು ಮಾಡುವ ವಿಡಂಬನೆಯನ್ನು ಸಹಿಸಿಕೊಂಡು ಉಪೇಕ್ಷಿತರಾಗಿದ್ದಾರೆ. ಪುರುಷರು ಮಾತ್ರ ಪ್ರಕಾಶಿಸುವ  ನೆತ್ತಿಯುಳ್ಳವರಂತೆ ಓಡಾಡತ್ತಿರುತ್ತಾರೆ. ಸ್ತ್ರೀಯ ಹೆಜ್ಜೆ ವಕ್ರವಾದ ಬಗ್ಗೆ ಮಾತ್ರವೇ ಮಾತುಗಳು ಕೇಳಿ ಬರುತ್ತವೆ. ಆದರೆ ಪುರುಷ-ಸ್ತ್ರೀಯರಿಬ್ಬರೂ ಸೇರಿ ಮಾಡಿದ ಕೃತ್ಯವಾಗಿರುವಾಗ ಇದರಲ್ಲಿ ಪುರುಷನ ಹೆಜ್ಜೆಯ ವಕ್ರತೆಯನ್ನು ಏಕೆ ಗುರುತಿಸುವುದಿಲ್ಲ? ಅವಳ ಅಪರಾಧವನ್ನು ಸ್ವಾದಭರಿತವೆಂಬಂತೆ ಚರ್ಚಿಸುವುದು ಮತ್ತು ಪುರುಷನನ್ನು ಮಾತ್ರ ಸುರಕ್ಷಿತವಾಗಿ ಬಿಡುಗಡೆ! ಈ ಸಂಬಂಧವಾಗಿ ಪುರುಷರಿಗೆ ಸಮಾಜ ಮತ್ತು ಕಾಯಿದೆಯ ಅನುಸಾರ ಏನು ಶಿಕ್ಷೆ ಕೊಡಲಾಗುವುದು? ಎಂತಲೇ ಕಟುವಾದ ಪರಿಹಾರ ಎಂಬುದು ಈ ಕಾಲದಲ್ಲಿ ಸ್ತ್ರೀಗೆ ಬೇರೆಯಾದ ನಿಕಷ ಮತ್ತು ಪುರುಷನಿಗೆ ಬೇರೆಯಾದ ನಿಕಷವನ್ನು ಆಧರಿಸಿ ಮಾಡುತ್ತಿರುವುದು ಸೂಕ್ತವಲ್ಲ.
ಗುಡಿಸಲುಗಳು, ಕಾರ್ಮಿಕರ ವಸತಿಗಳು, ಕ್ಯಾಂಪ್ ಮೊದಲಾದ ಸ್ಥಾನಗಳು ಹಳ್ಳಿಗಳಿಂದ ನಗರಕ್ಕೆ ಬಂದು ನೆಲೆಸಿರುವ ಪ್ರದೇಶಗಳು, ವೇಶ್ಯಾ ವಸತಿಗಳ ಹತ್ತಿರದ ಜಾಗೆ. ಇವುಗಳಿಂದಾಗಿಯೇ ಸ್ತ್ರೀಯರು ವೇಶ್ಯಾವೃತ್ತಿಯ ಕಡೆಗೆ ಹೊರಳುತ್ತಾರೆ. ಬೀಡಿ ಕಟ್ಟುವವರು, ಮನೆ ಕಟ್ಟುವವರು ಅಥವಾ ಯಾವ ಯಾವ ಉದ್ಯೋಗಗಳಲ್ಲಿ ಪ್ರಮುಖವಾಗಿ ತರುಣಿಯರು ಮತ್ತು ಸ್ತ್ರೀಯರು ಇರುತ್ತಾರೆಯೋ ಅಲ್ಲೆಲ್ಲ ಸಮಾಜವು ಸ್ತ್ರೀಯರ ಪರವಾಗಿರುವ ಕಾಯಿದೆಗಳ ಬಗೆಗೆ ಎಚ್ಚರ ಮೂಡಿಸಬೇಕು. ಸ್ತ್ರೀಯರ ಹಕ್ಕುಗಳು, ಸ್ತ್ರೀಯರ ಮೇಲೆ ಆಗುತ್ತಿರುವ ಅನ್ಯಾಯಗಳು ಮತ್ತು ಸ್ತ್ರೀಯರನ್ನು ಹಿಂಡಿ ಹಿಪ್ಪೆ ಮಾಡುತ್ತಿರುವ ಬಗ್ಗೆ ವಿಶೇಷ ತಿಳುವಳಿಕೆಯನ್ನು ನೀಡಿ ಜಾಗರೂಕರನ್ನಾಗಿಸಬೇಕು. ವೇಶ್ಯಾ ದಂಧೆಯನ್ನು ನಡೆಸುತ್ತಾ ಮತ್ತು ಅದಕ್ಕಾಗಿಯೇ ವೇಶ್ಯಾ ಗೃಹಗಳನ್ನು ಗುಪ್ತವಾಗಿ ನಡೆಸುತ್ತಾ ಹೆಸರನ್ನು ಕೆಡಿಸುತ್ತಿರುವಂಥ ಪ್ರವೃತ್ತಿಯು ಇರಬಾರದು. ಹಾಗಾಗಿ ಅದರ ಉಗಮ ಸ್ಥಾನವನ್ನು ಶೋಧಿಸಿ ಆ ಮನೋವೃತ್ತಿಯ ವಿಕೃತಿಯಿಂದ ತರುಣ ಸ್ತ್ರೀಯರನ್ನು ಪಾರು ಮಾಡುವ ಪ್ರಯತ್ನಕ್ಕೆ ಪ್ರಾಧಾನ್ಯತೆ ಕೊಡುವುದು ಸುಲಭ  ಸಾಧ್ಯವಾಗುತ್ತದೆ. ತಾತ್ಪೂರ್ತಿಕ ಮತ್ತು ದೀರ್ಘಕಾಲದ ನೆಲೆಯಿಂದ ವಿಚಾರ ಮಾಡಿ ವೇಶ್ಯಾವೃತ್ತಿಯ ಬಗ್ಗೆ ವ್ಯವಸ್ಥಿತ ಕ್ರಮ ಕೈಗೊಳ್ಳಬೇಕು. ವೇಶ್ಯಾವೃತ್ತಿಯ ಕಡೆಗೆ ಹೊರಳಬಾರದು ಎಂದರೆ, ಸ್ತ್ರೀ-ಪುರುಷ ಸಮಾನತೆಯನ್ನು ಪ್ರಸ್ಥಾಪಿಸುವುದು ಮತ್ತು ಸ್ತ್ರೀಯರ ದರ್ಜೆಯಲ್ಲಿ ಸುಧಾರಿಸುವಿಕೆ ಗಳಾಗಬೇಕು. ಆರ್ಥಿಕ, ಸಾಮಾಜಿಕ, ರಾಜಕೀಯ ಕ್ಷೇತ್ರಗಳಲ್ಲಿ ಪುರುಷರಿಗೆ ಸಮನಾದ ಕಾಯಿದೆಬದ್ಧ ಮತ್ತು ವ್ಯಾವಹಾರಿಕ ಸಮಾನತೆಯನ್ನು ಪ್ರಾಪ್ತಗೊಳಿಸುವುದು ಅವಶ್ಯ. ಇದರಿಂದ ಸಾಮಾಜಿಕ ಪರಿವರ್ತನೆಯ ಪ್ರಕ್ರಿಯೆಗೆ ವೇಗವನ್ನು ಉಂಟುಮಾಡುವ ಸಾಧ್ಯತೆಯನ್ನು ಅಗತ್ಯವಾಗಿ ಕಲ್ಪಿಸಬಹುದು. ವಿಧವೆಯರು ಮತ್ತು ವಿಚ್ಚೇದಿತ ಸ್ತ್ರೀಯರ ಪುನರ್ ವಿವಾಹದಂಥ ಅಂಶಗಳನ್ನು ಹೆಚ್ಚು ಮಹತ್ವದ ಅಂಶವನ್ನಾಗಿ ಪರಿಗಣಿಸಿದ್ದರೂ ಪುನರ್ ವಿವಾಹಕ್ಕೆ ಅವರು ತಯಾರಾಗಿದ್ದಾರೆ ಎಂದು ಭಾವಿಸುವಂತಿಲ್ಲ. ಕಾರಣ ಅನೇಕ ಸ್ತ್ರೀಯರು ವಿವಾಹದಿಂದ ಸುಖಕ್ಕಿಂತ ದಃಖಗಳು, ವಿಕೃತಿಗಳು ಮತ್ತು ಮಾನಹಾನಿಗಳಂಥ ಘಟನೆಗಳಲ್ಲಿ ಬೆಂದು ಹೋಗಿರುತ್ತಾರೆ. ಹಾಗಾಗಿ ಅವರು ಪುನರ್ ವಿವಾಹದ ಸಾಧ್ಯತೆಯನ್ನು ಖಾಯಮ್ಮಾಗಿ ನಿರಾಕರಿಸುವ ಸಂಭವವೇ ಹೆಚ್ಚು. ಆ ಕಾರಣವೇ ವಿಶಿಷ್ಟ ವಯಸ್ಸಿನ ನಂತರ ಲೈಂಗಿಕ ಶಿಕ್ಷಣದ ಅನುಕೂಲವನ್ನು ಮಾಡಿಕೊಟ್ಟು ಅವರಿಗೆ ಆರ್ಥಿಕ ದೃಷ್ಟಿಯಿಂದ ಸ್ವಾವಲಂಬಿ ಮತ್ತು ಸ್ವತಂತ್ರವನ್ನಾಗಿಸುವುದೇ ನ್ಯಾಯವಾದ ಮಾರ್ಗ. ಹೀಗೆ ಮಾಡುವುದನ್ನು ನಿರಾಕರಿಸಿದುದರಿಂದಲೇ ಈ ಶತಮಾನಗಳಲ್ಲಿ ವೇಶ್ಯಾವೃತ್ತಿಯ ಭರಾಟೆಯನ್ನು ನೋಡುವಂತಹ ದೌರ್ಭಾಗ್ಯ ಒದಗಿ ಬಂದಿದೆಯಲ್ಲವೆ?
ವೇಶ್ಯಾವೃತ್ತಿಯ ಬಗೆಗಿನ ಪ್ರತಿಬಂಧಕ ಕಾಯಿದೆಯೊಂದು ೧೯೫೬ರಲ್ಲಿಯೇ ಜಾರಿಗೆ ಬಂದಿತು. ಆದರೆ ನಮ್ಮ ಸಾಮಾಜಿಕ ಪರಿಸ್ಥಿತಿಯೇ ಅದನ್ನು ಯಶಸ್ಸಿಯಾಗಿ ಇಂದಿಗೂ ಜಾರಿಗೊಳಿಸಲು ಸಾಧ್ಯವಾಗಿಲ್ಲ. ಕಾಯಿದೆಯ ಸೌಲಭ್ಯಗಳು ಏನಿವೆ? ಆ ಆಧಾರಗಳ ಮೂಲಕ ವೇಶ್ಯಾ ವೃತ್ತಿಯನ್ನು ಉಚ್ಚಾಟನೆ ಮಾಡಲು ಸಾಧ್ಯವಿದೆಯೆ? ಕಾಯಿದೆಯ ಸಹಾಯದಿಂದ ಈ ವೃತ್ತಿಯ ಮೇಲೆ ಸಂಪೂರ್ಣ ನಿಯಂತ್ರಣ ಹಾಕುವಲ್ಲಿ ಯಶಸ್ವಿ ಯಾಗಬಹುದೆ? ವೇಶ್ಯಾ ವೃತ್ತಿಯ ಮೇಲೆ ನಿಯಂತ್ರಣ ಹಾಕುವ ಮತ್ತು ಉಚ್ಚಾಟನೆ ಮಾಡುವ ದೃಷ್ಟಿಯಿಂದ ಕಾಯಿದೆಗಳು ಎಷ್ಟರ ಮಟ್ಟಿಗೆ ಉಪಯುಕ್ತವೆಂದು ಅನ್ನಿಸುತ್ತಿವೆ? ಕಾಯಿದೆಗಳಲ್ಲಿ ಯಾವ ಬಗೆಯ ಸುಧಾರಣೆಯನ್ನು ಮಾಡಿದರೆ ಈ ವೃತ್ತಿಯನ್ನು ನಿರ್ಮೂಲನಗೊಳಿಸಬಹುದು ಎಂಬ ಅಂಶಗಳು ಗಂಭೀರವಾಗುತ್ತವೆ. ಕಾಯಿದೆ ಎಂದೊಡನೆ ಅದು ಪೊಲೀಸು ನಿಯಂತ್ರಣಕ್ಕೆ ಸಂಬಂಧಿಸಿದ್ದು. ಇಂಥ ನಿಯಂತ್ರಣದ ಆಧಾರದಿಂದ ವೇಶ್ಯಾವೃತ್ತಿಯನ್ನು ಪ್ರತಿಬಂಧಿಸುವಿಕೆಯನ್ನು  ಅಮಲುಗೊಳಿಸುವುದಕ್ಕೆ ಬರುತ್ತದೆಯೇ? ಇತ್ಯಾದಿ ಪ್ರಶ್ನೆಗಳಿಗೆ ಉತ್ತರವನ್ನು ಶೋಧಿಸುವ ಪ್ರಯತ್ನ ಮಾಡಿದಾಗ ತಿಳಿಯುವುದಿಷ್ಟೇ, ವೇಶ್ಯಾವೃತ್ತಿಯ ಬಗ್ಗೆ ಪ್ರತಿಬಂಧಕ ಕಾಯಿದೆಯು ಇದೆ ಎಂಬ ಹೂಂಕಾರಾತ್ಮಕ ಉತ್ತರ. ಆದರೆ ಉಳಿದಂತೆ ಯಾವುದೇ ವಿಷಯದಲ್ಲಿ ನಕಾರಾತ್ಮಕವಾದ ಉತ್ತರ ಬರುವುದೇ ಹೆಚ್ಚು ಇಂದಿನ ಸಾಮಾಜಿಕ ಪರಿಸ್ಥಿತಿಯಲ್ಲಿ. ಹಾಗಾಗಿ ವೇಶ್ಯಾವೃತ್ತಿಯನ್ನು ಸಂಪೂರ್ಣವಾಗಿ ಉಚ್ಚಾಟಿಸುವ ಧ್ಯೇಯದೆಡೆ ಹೊರಳುವ ಮೊದಲು ನಮ್ಮ ಸಾಮಾಜಿಕ ಪರಿಸ್ಥಿತಿಯಲ್ಲಿ ಬದಲಾವಣೆಯನ್ನು ತರುವುದೇ ಮುಖ್ಯವಾಗಿ ಆಗಬೇಕಾದ ಜರೂರಿ ಕೆಲಸ. ಹಾಗಾಗಿ ಕೇವಲ ಕಾಯಿದೆಗಳು ಮಾತ್ರವೇ ಹೆಚ್ಚು ಉಪಯೋಗಕಾರಿಯಾಗಲಾರವು.
ವೇಶ್ಯಾವೃತ್ತಿಯು ಸಂಪೂರ್ಣವಾಗಿ ನಿರ್ನಾಮವಾಗಬೇಕು ಎಂದು ಒಪ್ಪಿಕೊಂಡು ಆ ದೃಷ್ಟಿಯಿಂದ ಕಾಯಿದೆಗಳನ್ನು ರೂಪಿಸಿದರೆ, ವೇಶ್ಯಾವೃತ್ತಿಯ ಅಪರಾಧವನ್ನು ಸಮಾಜಕ್ಕೇ ಅನ್ವಯಿಸ ಬೇಕಾಗುತ್ತದೆ. ಅದಕ್ಕಾಗಿ ಅತ್ಯಂತ ಉಗ್ತವಾದ ಕಾನೂನುಗಳನ್ನು ರೂಪಿಸಬೇಕಾದ್ದು ಅವಶ್ಯ. ಜೊತೆಗೆ ಅದನ್ನು ಸದೃಢವಾಗಿ ಜಾರಿಗೆ ತರುವುದಕ್ಕೆ ದೊಡ್ಡ ಪ್ರಮಾಣದಲ್ಲಿ ದಕ್ಷರಾದ ಪೊಲೀಸು ದಳವನ್ನು ಸುಸಜ್ಜಿತಗೊಳಿಸಿ ಇಡುವುದು ಅಗತ್ಯ ಕೆಲಸ. ಆಗ್ಗೆ ಕಾಮವಾಸನೆಯನ್ನು ಪೂರ್ಣಗೊಳಿಸಿಕೊಳ್ಳುವುದಕ್ಕಾಗಿ ವೇಶ್ಯೆಯರೆಡೆ ಗಮಿಸುವ ಅನೇಕರಿಗೆ ಅನಿಯಂತ್ರಿತವಾಗಿ ನಡೆಯುವುದಕ್ಕೆ ಅವಕಾಶವೇ ಸಿಕ್ಕುವುದಿಲ್ಲ. ಅಲ್ಲದೆ ಇಂಥ ಅಪರಾಧಗಳನ್ನು ಮಾಡುವ ಪುರುಷರು ಈ ಕಠಿಣವಾದ ಕಾಯಿದೆಗಳನ್ನು ಮುರಿಯುವುದಕ್ಕೆ ಮುಂದಾದಾಗ ಅದರಿಂದ ಉದ್ಭವವಾಗುವ ಪರಿಸ್ಥಿತಿಗಳ ಬಗ್ಗೆ ನಿರ್ಣಯಿಸುವಲ್ಲಿ ನ್ಯಾಯಾಲಯಗಳ ಕೆಲಸವೂ ಹೆಚ್ಚಾಗುತ್ತದೆ. ಹಾಗಾಗಿ ವೇಶ್ಯಾ ವೃತ್ತಿಯು ಪೂರ್ಣವಾಗಿ ನಿಂತು ಹೋಗಲೇಬೇಕು ಎಂಬ ಉದ್ದೇಶದಿಂದ ಪ್ರೇರಿತವಾಗಲು ಇಚ್ಚಿಸುವ ಸರ್ಕಾರ ಮೇಲಿನ ರೀತಿಯಲ್ಲಿ ಕಾರ್ಯಕ್ರಮವನ್ನು ಹಮ್ಮಿಕೊಳ್ಳಬೇಕು. ಹಾಗೆ ಕಾರ್ಯಕ್ರಮ ರೂಪಿಸಿಕೊಳ್ಳುವಂಥ ಸರ್ಕಾರವೊಂದು ಇವತ್ತಿನ ಪರಿಸ್ಥಿತಿಯಲ್ಲಿ ಸಾಧ್ಯವೆಂದು ಭಾವಿಸುವುದಕ್ಕೆ ಸಾಧ್ಯವಿಲ್ಲ. ಸಂಪೂರ್ಣವಾಗಿ ಇಲ್ಲವಾಗಿಸುವ ಧೋರಣೆಯನ್ನು ಇಂದಿನ ಕಾನೂನುಗಳು ಪರ್ಣವಾಗಿ ಮುಟ್ಟಲಾರವು. ಅಲ್ಲದೆ ಅಂಥ ಸಾಮಾಜಿಕ, ರಾಜಕೀಯ ಮತ್ತು ಸಾಂಸ್ಕೃತಿಕ ಪರಿಸ್ಥಿತಿ ಕೂಡಾ ಇಲ್ಲವೆಂದೇ ಹೇಳಬಹುದು.
ಮತ್ತೊಂದು ವಿಚಾರವೆಂದರೆ, ವೇಶ್ಯಾವೃತ್ತಿಯ ಸಂಬಂಧವಾಗಿ ಪ್ರತಿಬಂಧಕಾತ್ಮಕ ಧೋರಣೆಯನ್ನು ಅವಲಂಬಿಸಬೇಕು. ಈ ಧೋರಣೆಯ ಅನುಸಾರ ವೇಶ್ಯಾವೃತ್ತಿಯ ಅಸ್ತಿತ್ವವನ್ನು ಸರಕಾರ ಮೊದಲಿಗೆ ಮಾನ್ಯ ಮಾಡಬೇಕಾಗುತ್ತದೆ. ಜೊತೆಗೆ ಇಂಥ ವೃತ್ತಿಯನ್ನು ಮಾಡುತ್ತಿರುವುದು ಅಪರಾಧವಲ್ಲ ಎಂಬುದನ್ನು ಕೂಡಾ. ಅಂದರೆ ಇದು ಅಪರಾಧವಲ್ಲ ಎಂದು ಮಾನ್ಯ ಮಾಡಿದರೆ ಸ್ತ್ರೀಯು ಅನುಭವಿಸಬೇಕಾಗಿರುವ ದುಷ್ಪರಿಣಾಮಗಳ ಕಡೆಗೆ ದುರ್ಲಕ್ಷ್ಯ ಮಾಡುವುದಕ್ಕೆ ಬರುವುದಿಲ್ಲ, ಆದರೆ ಒಂದಲ್ಲ ಒಂದು ಸ್ವರೂಪದಲ್ಲಿ ಅದರ ಮೇಲೆ ನಿಯಂತ್ರಣ ಹಾಕಲೇ ಬೇಕೆಂಬುದು ಇದರ ಒಟ್ಟು ಧ್ವನಿ. ಸಂಪೂರ್ಣ ನಿರ್ಬಂಧ ಧೋರಣೆಯಿಂದಷ್ಟೇ ವೇಶ್ಯಾವೃತ್ತಿಯನ್ನು ಅಪರಾಧವೆಂದು ಪರಿಗಣಿಸಿರುವುದರಿಂದ ಅದು ಸಮಾಜದಿಂದ ಸಂಪೂರ್ಣವಾಗಿ ಇಲ್ಲವಾಗುವುದಿಲ್ಲ ಹಾಗೂ ಕದ್ದುಮುಚ್ಚಿ ನಡೆಸುವ ಪ್ರವೃತ್ತಿಯೊಂದು ಬೆಳೆಯಿತು. ಗುಪ್ತರೋಗದ ಸ್ವರೂಪದಲ್ಲಿ ಅದರ ಪರಿಣಾಮವು ಕಾಣಿಸಿಕೊಂಡರೂ ಕೂಡ ಬಹಿರಂಗವಾಗಿ ಅದಕ್ಕೆ ಔಷಧೋಪಚಾರ ಮಾಡುವಂತಿಲ್ಲ. ಕಾರಣ ಅದಕ್ಕೆ ಡಾಕ್ಟರರ ಸಲಹೆ ಪಡೆಯುವುದು ಕಾಯಿದೆಯ ಜಾಲದಲ್ಲಿ ಸಿಕ್ಕಿ ಬೀಳುವಂತಹ ಭೀತಿಯಿಂದಾಗಿಯೂ ಅದು ಸಾಧ್ಯವಾಗಲಿಲ್ಲ ಎಂಬುದು ಇತರೆ ದೇಶಗಳ ಒಟ್ಟಾರೆ ಅನುಭವ. ಆ ಕಾರಣದಿಂದಾಗಿಯೇ  ಸದಾ ವೇಶ್ಯಾವೃತ್ತಿಯ ವಿಷಯವಾಗಿ ನಿಯಂತ್ರಣ ಧೋರಣೆಯನ್ನು ಸ್ವೀಕರಿಸಲಾಗಿದೆ. ವೇಶ್ಯಾವೃತ್ತಿಯಲ್ಲಿ ತೊಡಗಿಕೊಂಡಿರುವ ಸ್ತ್ರಿಯರ ದಾಖಲೆಯು ಸರ್ಕಾರಿ ಪುಸ್ತಕಗಳಲ್ಲಿ ಇರುವುದು, ವೇಶ್ಯಾಪರಾಧಗಳ ಮತ್ತು ಅದರಲ್ಲಿ ತೊಡಗಿಕೊಂಡಿರುವ ಸ್ತ್ರೀಯರ ವೈದ್ಯಕೀಯ ತಪಾಸಣೆ ನಡೆಸುವುದು, ಅವರನ್ನು ಒತ್ತಾಯ ಪೂರ್ವಕವಾಗಿ ಆಸ್ಪತ್ರೆಗಳಿಗೆ ಕಳುಹಿಸಿ ಔಷಧೋಪಚಾರ ಪಡೆಯುವುದಕ್ಕೆ ಒಂದು ವ್ಯವಸ್ಥೆ ಉಂಟಾಗಿದೆ. ಆದರೂ ವೇಶ್ಯೆಯರ ಹಾಗೆಯೇ ವೇಶ್ಯಾಗಮನ ಪುರುಷರ ಮೇಲೆಯೂ ಇಂಥ ನಿರ್ಬಂಧಗಳು ಇರಬೇಕಾದ್ದು ಅವಶ್ಯ. ಅವರನ್ನು ಶಿಕ್ಷಿಸುವಂತಹ ವ್ಯವಸ್ಥೆಯನ್ನು ಕೂಡ ಅವಶ್ಯ ಮಾಡಬೇಕು.
ವೇಶ್ಯಾವೃತ್ತಿಯನ್ನು ಉಚ್ಚಾಟಿಸುವಂಥ ಧೋರಣೆಯ ವಿಚಾರವು ವೇಶ್ಯಾವೃತ್ತಿಯ ಸಂಬಂಧವಾಗಿ ಕಠಿಣ ಕಾಯಿದೆಗಳನ್ನು ರೂಪಿಸಿ ಆ ವೃತ್ತಿಯನ್ನು ನಿರ್ಮೂಲನ ಮಾಡಬೇಕು ಎಂಬ ನೆಲೆಯಿಂದಲೇ ಮಂಡಿಸಿಕೊಂಡು ಬರಲಾಗಿದೆ. ಅದರ ಉಚ್ಚಾಟನೆಗಾಗಿ, ಮಾಡುವ ಕಠಿಣ ಕಾಯಿದೆಯು ಸಮಸ್ಯಾತ್ಮಕವೂ ಅನ್ಯಾಯದ ನೆಲೆಯದ್ದೂ ಆಗಿರುವಂಥ ಸಾಧ್ಯತೆಯನ್ನು ತಳ್ಳಿ ಹಾಕುವುದಕ್ಕೆ ಬರುವುದಿಲ್ಲ. ಅದರ ವಿರುದ್ಧ ಸುಸಂಘಟಿತವಾಗಿ ಧ್ವನಿ ಎತ್ತಬಹುದು. ಆದರೆ ಮಿತಿರಹಿತ ವರ್ತನೆಯ ವ್ಯಕ್ತಿಗಳಿಗೆ ಈ ವೃತ್ತಿಯ ಉಚ್ಚಾಟನೆ ಯಾಗಬೇಕು ಎಂಬ ಭಾವನೆ ಬರುವುದಾದರೂ ಹೇಗೆ? ಇದರ ಅರ್ಧವೆಂದರೆ ಉಚ್ಚಾಟನೆಯ ಭೂಮಿಕೆ ಯನ್ನು ಬಿಟ್ಟುಬಿಡಬೇಕೆಂದಲ್ಲ. ಸಮಾಜದ ಶಾಶ್ವತ ಕಲ್ಯಾಣ ಸಾಧ್ಯತೆ ಮತ್ತು ಸ್ತ್ರೀ ಜಾತಿಯ ಶೋಷಣೆಯನ್ನು ಇಲ್ಲವಾಗಿಸುವುದಕ್ಕೆ ಉಚ್ಚಾಟನೆಯ ಧೋರಣೆಯನ್ನು ಜಾರಿಗೆ ತರಲೇ ಬೇಕಾದ್ದು ಅವಶ್ಯವೆಂಬ ತಾತ್ವಿಕ ವಿಚಾರವು ಒಪ್ಪಿತವಾಗಿರುವಂಥದೇ. ಅಲ್ಲದೆ ಆ ಕಾರಣವಾಗಿ ವ್ಯಕ್ತಿ ಸ್ವಾತಂತ್ರ್ಯದ ಮೇಲೆ ಬಂಧನ ಮತ್ತು ಖಾಸಗಿ ಜೀವನದ ಮೇಲೆ ನಿಯಂತ್ರಣ ಉಂಟಾಗುತ್ತದೆ ಎಂದು ಭಾವಿಸುವ ಅಗತ್ಯವೂ ಇಲ್ಲ.
ಇಲ್ಲಿನ ಕೆಲವು ಮುಖ್ಯವಾದ ಪ್ರಶ್ನೆಗಳೆಂದರೆ, ಯಾವ ಕಡೆಗೆ ವ್ಯವಸ್ಥಿತವಾಗಿ ನಿರ್ಲಕ್ಷಿಸ ಲಾಗುತ್ತಲಿದೆ ಎಂಬುದು. ವೇಶ್ಯಾವೃತ್ತಿಯ ಮೇಲೆ ಸಂಪೂರ್ಣ ನಿರ್ಬಂಧ, ನಿಯಂತ್ರಣ ಮತ್ತು ಉಚ್ಚಾಟನೆ ಇವುಗಳಲ್ಲಿ ಯಾವುದೇ ಅಂಶವನ್ನು ಅವಲಂಬಿಸಿ ಕಾಯಿದೆಯನ್ನು ಮಾಡಬಹುದು. ಆದರೆ ವೇಶ್ಯಾವೃತ್ತಿಯಿಂದ ಹೊರಗಡೆ ಬಂದ ಸ್ತ್ರೀಯರನ್ನು ಅವರವರ ಕುಟುಂಬಗಳು ಸ್ವೀಕರಣೆ ಮಾಡುವುದಕ್ಕೆ ತಯಾರಿರುತ್ತವೆಯೇ? ಸಮಾಜವು ಅವರೆಡೆಗೆ ಒಳ್ಳೆಯ ದೃಷ್ಟಿಯಿಂದ ನೋಡಿ ತನ್ನೊಳಗೆ ಸೇರಿಸಿಕೊಳ್ಳವುದಕ್ಕೆ ಉತ್ಸುಕವಾಗಿದೆಯೇ? ಹಾಗೆಯೇ ಅವರಿಗೆ ವಸತಿ ವ್ಯವಸ್ಥೆ ಮಾಡಿಕೊಡುವುದು ಮತ್ತು ಆರ್ಥಿಕ ದೃಷ್ಟಿಯಿಂದ ಖಾಯಮ್ಮಾದ ಜವಾಬ್ದಾರಿಯನ್ನು ಹೊರುವುದಕ್ಕೆ ಸರ್ಕಾರ ಸಮರ್ಧವಾಗಿರುವುದೇ? ಅವರ ಶಕ್ತಿ, ಸಾಮರ್ಥ್ಯಕ್ಕೆ ಅನುಗುಣವಾದ ಕೆಲಸವು ದೊರಕುತ್ತದೆ ಎಂಬ ಭರವಸೆ ನೀಡುವ ಸಾಧ್ಯತೆ ಉಂಟಾಗುವುದೇ? ಶಾರೀರಿಕವಾಗಿ ಮತ್ತು ಮಾನಸಿಕವಾಗಿ ದುರ್ಬಲವಾಗಿರುವ, ಕಲಾಕೌಶಲ್ಯ ಮತ್ತು ಶಿಕ್ಷಣ ಇಲ್ಲದಿರುವ, ಶಾರೀರಿಕವಾಗಿ ಕಷ್ಟ ಪಡುವ ಅಭ್ಯಾಸ ಇಲ್ಲದಿರುವಂಥ ಈ ಸ್ತ್ರೀಯರಿಗೆ ಇಂಥ ಕೆಲಸಗಳು ಹಿಡಿಸುತ್ತವೆಯೇ? ಅದಕ್ಕಿಂತಲೂ  ಮುಖ್ಯವಾದುದೆಂದರೆ ಅವರಿಗೆ ಕೆಲಸ ಕೊಡಲು ಯಾರಾದರೂ ತಯಾರಾಗುತ್ತಾರೆಯೇ? ಸಣ್ಣ ಉದ್ಯೋಗ ಮತ್ತು ಕೆಲಸಗಳಿಂದ ಅವರ ಜೀವನ ನಿರ್ವಹಣೆ ಸಾಧ್ಯವಾಗಬಹುದೇ? ಈ ಮೊದಲಾದ ಗಂಭೀರ ಅಂಶಗಳನ್ನು ಗಮನಕ್ಕೆ ತೆಗೆದು ಕೊಂಡಂತಿಲ್ಲ. ಕಾರಣ ಇಂದಿಗೂ ಸ್ತ್ರೀ ಸಂಬಂಧಿಯಾದ ಕಾಯಿದೆಗಳನ್ನು  ರೂಪಿಸುವಲ್ಲಿ ಪುರೋಗಾಮಿಯಾದ ಸರಕಾರಕ್ಕೆ ಕಾಯಿದೆಗಳ ಯಾದಿಯನ್ನು ಬೆಳೆಸುವಲ್ಲಿಯೇ ಹೆಚ್ಚು ರಾಜಕೀಯ ದೃಷ್ಟಿಯ ಗಮನವಾಗಿದೆ. ಆದರೆ ಪ್ರತ್ಯಕ್ಷವಾಗಿ ಈ ವೃತ್ತಿಯಲ್ಲಿ ತೊಡಗಿ ಕೊಂಡಿರುವವರ ಸಮಸ್ಯೆಗಳನ್ನು ವಸ್ತುನಿಷ್ಠವಾದ ದೃಷ್ಠಿಕೋನದಿಂದ ಬಿಡಿಸುವ ಜವಾಬ್ದಾರಿಯನ್ನು ತೆಗೆದುಕೊಳ್ಳುವ ಸಾಮರ್ಥ್ಯ ಇಲ್ಲಿ ಇದ್ದಂತಿಲ್ಲ. ೧೯೫೬ರಲ್ಲಿ ವೇಶ್ಯಾ ಪ್ರತಿಬಂಧಕ ಕಾಯಿದೆಯೊಂದು ಜಾರಿಗೆ ಬಂದಿದ್ದರೂ ಸತತವಾಗಿ ವೇಶೆಯರ ಸಂಖ್ಯೆಯು ಬೆಳೆಯುತ್ತಲೇ ಇದೆ. ಇದರಿಂದಲೇ ಗಮನಕ್ಕೆ ಬರುತ್ತದೆ, ಕಾಯಿದೆಯ ಪರಿಣಾಮಕಾರಕವಾದ ಕ್ರಮದಲ್ಲಿರುವ ಉದಾಸೀನತೆ ಮತ್ತು ನಿರ್ಲಕ್ಷ್ಯ. ಕಾಯಿದೆಗಳಿಂದ ಸ್ತ್ರೀಯರಿಗೆ ಸುರಕ್ಷಿತತೆ, ನಿರ್ಭಯತೆ, ಆತ್ಮವಿಶ್ವಾಸ ಮತ್ತು ವಿಕಾಸಕ್ಕೆ ಅವಕಾಶವಾಗ ಲೇಬೇಕು. ಅಂದರೆ ಅವಳನ್ನು ಕೇವಲ ಸ್ತ್ರೀ ಎಂಬುದಾಗಿ ಅಲ್ಲ, ವ್ಯಕ್ತಿ ಎಂಬುದಾಗಿ ಸ್ವಾತಂತ್ರ್ಯದ ಮತ್ತು ಹಿತಬದುಕಿನ ವ್ಯವಸ್ಥೆಯಾಗಬೇಕು. ಒಂದೊಮ್ಮೆ ಈ ವಿಚಾರಗಳ ಮೂಲಕ ವೇಶ್ಯಾವೃತ್ತಿಯ ಕಡೆ ನೋಡುವಂಥದು ಸಾಧ್ಯವಾದರೆ ವೇಶ್ಯೆಯರ ಪುನರ್ ವ್ಯವಸ್ಥೆಯ ಮಾರ್ಗವನ್ನು ಕಾಯಿದೆಯಲ್ಲಿಯೂ ನಮೂದಿಸಬೇಕಾಗುತ್ತದೆ. ಮತ್ತು ಆ ಬಗೆಯ ಸೌಲಭ್ಯಕ್ಕೆ ಹೆಚ್ಚಿನ ಪ್ರಾಧಾನ್ಯತೆಯನ್ನೂ ಕೊಡಬೇಕಾಗುತ್ತದೆ.

ವಿವಾಹಿತ ಸ್ತ್ರೀಯರು ‘ಬದುಕುವುದು’ ಹೇಗೆ?
ಮುಂಬಯಿಯ ಧಾರಾವಿಯಲ್ಲಿನ ಮಿಲಿಂದ ನಗರದಲ್ಲಿ ನಡೆದ ಸರೋಜ ಎಂಬ ಹೆಸರಿನ ಯುವತಿಯ ಕೊಲೆಯ ವಿಚಾರವನ್ನು ಓದಿದೆ. ಪತಿ ಮಹಾಶಯನು ಕೈಕಾಲುಗಳನ್ನು ಕಟ್ಟಿಹಾಕಿ, ಡ್ರಿಲ್ಲಿಂಗ್ ಮಿಶನ್‌ನಿಂದ ಸರೋಜಾಳ ತಲೆ ಮತ್ತು ಕೈಕಾಲುಗಳಿಗೆಲ್ಲ ರಂಧ್ರಗಳನ್ನು ಕೊರೆದು ಅಮಾನುಷವಾದ ರೀತಿಯಲ್ಲಿ ಕೊಂದು ಹಾಕಿದ್ದನು. ಹೀಗೆ ಅತ್ಯಂತ ಕ್ರೂರವಾಗಿ ಪತ್ನಿಯನ್ನು ಕೊಂದು ಹಾಕಿದ ಪತಿಯ ಈ ಕೃತ್ಯವು ಸಾಮಾಜಿಕವಾಗಿ ಒಂದು ಲಜ್ಜಾಸ್ಪದವಾದ ವಿಷಯ. ಇಂದಿಗೂ ಸ್ತ್ರೀಯರ ಮೇಲೆ ಇಂಥ ಅಮಾನುಷ ಹಲ್ಲೆಯನ್ನು ಮಾಡುವ ಮೂಲಕ ಮರಣಕ್ಕೆ ನೂಕುವ ಈ ಪ್ರಕ್ರಿಯೆಯು ಪುರುಷನ ಕ್ರೂರ ಮನಸ್ಸಿನ ಮತ್ತು ಶಾರೀರಿಕ ಸಾಮರ್ಥ್ಯದ ತುಚ್ಛತೆಯಲ್ಲದೆ ಮತ್ತೇನೂ ಅಲ್ಲ. ಇದನ್ನು ಸಮಾಜವು ಅವಶ್ಯ ಗಂಭೀರವಾಗಿ ಪರಿಗಣಿಸಬೇಕು. ಪರಪುರುಷರಿಂದ ಸ್ತ್ರೀಯರ ಮೇಲಾಗುವ ಅತ್ಯಾಚಾರ ಮತ್ತು ಬಲಾತ್ಕಾರದ ವಿರುದ್ಧ ಸಂಘಟಿತರಾಗಿ ಎಲ್ಲ ಕಡೆಗಳಲ್ಲೂ ಪರಿಷತ್ತುಗಳು ಮತ್ತು ಪ್ರತಿಭಟನಾ ಸಭೆಗಳನ್ನು ಏರ್ಪಡಿಸಲಾಯಿತು. ಹಾಗೂ ನಿಷೇಧವೇ ಅಲ್ಲದೆ ಇಂಥ ಪುರುಷರಿಗೆ ಕಠಿಣ ಶಾಸನದ ಮೂಲಕ ಶಿಕ್ಷೆಯಾಗುವಂತೆ ಮಾಡಬೇಕು. ಜೊತೆಗೆ ಸ್ತ್ರೀಯರಿಗೆ ಸಂರಕ್ಷಣೆ ದೊರೆಯಬೇಕು ಎಂಬ ದೃಷ್ಟಿಯ ಹಿನ್ನಲೆಯಾಗಿ ಅನೇಕ ಬೇಡಿಕೆ ಗಳನ್ನು ಇಲ್ಲಿ ಮಂಡಿಸಲಾಗಿತ್ತು. ಸಮಾಜವು ಈ ಸಮಸ್ಯೆಯ ಮೂಲಕ ಸ್ತ್ರೀಯರಿಗೆ ಬೆಂಬಲವಾಗಿ ನಿಂತಿತ್ತು ಮತ್ತು ಶಾಸನೋಕ್ತವಾಗಿಯೂ ಇಂಥ ಪುರುಷರಿಗೆ ಕಠಿಣ ಶಿಕ್ಷೆಯನ್ನು ವಿಧಿಸುವ ದೃಷ್ಟಿಯಿಂದ ಕಾಯಿದೆಬದ್ಧವಾಗಿ ಅಗತ್ಯವಾದ ನೇತೃತ್ವವನ್ನು ವಹಿಸಿತ್ತು.
ಪರಪುರುಷರ ವಾಸನೆಗಳಿಗೆ ಬಲಿಯಾಗಿ ಜೀವನವನ್ನು ನಾಶ ಮಾಡಿಕೊಳ್ಳುವ ತರುಣಿಯರಿಗೆ ಮತ್ತು ಅಲ್ಪ ವಯಸ್ಸಿನ ಹೆಣ್ಣು ಮಕ್ಕಳಿಗೆ ಸಂರಕ್ಷಣೆಯ ಆವಶ್ಯಕತೆಯು ಇದೆ. ಸ್ತ್ರೀಯರು ಪವಿತ್ರ ವಿವಾಹ ಸಂದರ್ಭದಲ್ಲಿ ಮಂಗಳಕರವಾದ ಸಪ್ತಪದಿಯನ್ನು ತುಳಿದು ಮಾವನ ಮನೆಗೆ ಪಾದಾರ್ಪಣೆ ಮಾಡುತ್ತಾರೆ ಮತ್ತು ಪತಿಯನ್ನು ಪರಮೇಶ್ವರನಾಗಿ ಭಾವಿಸಿ ಆತ್ಮಾರ್ಪಣೆ ಮಾಡಿಕೊಳ್ಳುತ್ತಾರೆ. ಅಂಥವರ ಮೇಲೂ ಸಂಸಾರದಲ್ಲಿ ಆಗುವ ದೌರ್ಜನ್ಯ ಮತ್ತು ಶಾರೀರಿಕ ಆಘಾತದ ಬಗ್ಗೆ ವಿವರಗಳನ್ನು ಗಂಭೀರವಾಗಿ ಪರಿಗಣಿಸ ಬೇಕಾಗಿದೆ. ವಿವಾಹವಾದ ಅನಂತರ ಕೆಲವಾರು ವರ್ಷಗಳಲ್ಲಿಯೇ ಟಿಕ್ ಟ್ವೆಂಟಿ (ವಿಷ) ಸೇವಿಸಿಯೊ, ಬೆಂಕಿ ಹಚ್ಚಿಕೊಂಡೊ, ಬಾವಿಯಲ್ಲಿ ಬಿದ್ದೊ ಆತ್ಮಹತ್ಯೆ ಮಾಡಿಕೊಂಡ ವಿವಾಹಿತ ಸ್ತ್ರೀಯರ ವಿವರಗಳನ್ನು ನಾವು ಗಮನಿಸುತ್ತಲೇ ಇರುತ್ತೇವೆ.  ಆ ಆತ್ಮಹತ್ಯೆಯು ಸ್ವಂತ ಕೃತ್ಯವೋ ಅಥವಾ ಮಾವನ ಮನೆಯ ಸದಸ್ಯರೆಲ್ಲರಿಂದ ಆದ ಆತ್ಯಂತಿಕ ಮಟ್ಟದ ಪೀಡನೆಯ ಅಸಹಾಯಕತೆಯಲ್ಲಿ ಪ್ರಕಟವಾದ ಆಗತಿಕ ದೇಹ ವಿಸರ್ಜನೆಯೊ ಎಂಬ ಪ್ರಶ್ನೆಯೂ ಎದುರಾಗುತ್ತದೆ. ಮದುವೆ ಸಮಾರಂಭದಲ್ಲಿನ ಮಾನಾಪಮಾನದ ಪ್ರಶ್ನೆ, ವರದಕ್ಷಿಣೆಯ ಕಾರಣದಿಂದಾಗಿ ಉಂಟಾಗುವ ಗಲಭೆ, ಮದುವೆಯ ನಂತರದಲ್ಲಿ ತವರು ಮನೆಯಿಂದ ಹಣ ಮತ್ತು ಆಭರಣಗಳನ್ನು ಪಡೆದುಕೊಳ್ಳುವ ಮನೋಭಾವ, ತಾಯಿ-ತಂದೆಯರ ಇಚ್ಛೆಯನುಸಾರ ಇಷ್ಟವಿಲ್ಲದ ಹುಡುಗಿಯನ್ನು ಮದುವೆಯಾಗುವುದು, ಪತ್ನಿಯ ಚಾರಿತ್ರ್ಯದ ಬಗ್ಗೆ ಸಂಶಯ ಮತ್ತು ಅದರಿಂದಾಗಿ ಅವಳನ್ನು ಕೂಡಿ ಹಾಕುವಿಕೆ ಹಾಗೂ ಹಿಂಸೆ ಮಾಡುವ ರೀತಿ ಇತ್ಯಾದಿ ಕಾರಣಗಳಿಂದಾಗಿ ವಿವಾಹಿತ ತರುಣಿಯರ ಬದುಕು ಬಹಳ ಕಠಿಣವಾಗಿದೆ.
ಇತ್ತೀಚಿನ ಕೆಲವು ವರದಿಗಳನ್ನು ನೋಡಬಹುದು. ಮುಳಶಿ ತಾಲೂಕಿನ ಪೀಡ ಎಂಬಲ್ಲಿನ ರೈತನ ಮಗಳನ್ನು ಪತಿ ಗೃಹದವರು ಬಾವಿಗೆ ನೂಕಿ ಕೊಂದು ಹಾಕಿದರು. ಆದರೆ ಅದನ್ನು ಆತ್ನಹತ್ಯೆ ಎಂದು ಹೇಳಲಾಯಿತು. ಹಾಗೆಯೇ ಸಾತಾರಾ ರಸ್ತೆಯಲ್ಲಿನ ಪ್ರೇಮನಗರದ ವಸಾಹತುವಿನಲ್ಲಿನ ಸೌಭಾಗ್ಯವತಿ ಪೂಜಾ ಸೇಠಿಯಾ ಎಂಬ ಇಪ್ಪತ್ತೆರಡು ವರ್ಷದ ವಿವಾಹಿತ ತರುಣಿಯು ಮೈಗೆ ಬೆಂಕಿ ಹತ್ತಿ ಸುಟ್ಟು ಸಾವನ್ನಪ್ಪಿದಳು. ಪೂಜಾಳ ಪತಿಯು ಅವಳ ಕಡೆಯವರಿಂದ ಮತ್ತೆ ಮತ್ತೆ ಹಣ ತರುವಂತೆ ಅವಳನ್ನು ಒತ್ತಾಯಿಸುತ್ತಿದ್ದನು. ಅವಳು ಸಾಯುವ ಹಿಂದಿನ ದಿವಸದವರೆಗೂ ಅವನ ಒತ್ತಾಯವು ಸಾಗಿತ್ತು. ಆದರೆ ಅವಳು ಆಕಸ್ಮಿಕ ಬೆಂಕಿಯಿಂದ ಸತ್ತಳೋ ಇಲ್ಲವೆ ಬೆಂಕಿ ಹಚ್ಚಿ ಸಾಯಿಸಲಾಯಿತೋ ಎಂಬುದರ ಚರ್ಚೆಯ ಆವಶ್ಯಕತೆಯು ಇಲ್ಲ.
ಪುಣೆಯ ಶುಭಾಂಗಿ ವಾಗ್‌ಳಿಗೆ ಇಬ್ಬರು ಗಂಡು ಮಕ್ಕಳು. ಆದರೆ ಅತ್ತೆಯ ಪೀಡನೆ ಮತ್ತು ಇಬ್ಬರ ನಡುವೆ ಜಗಳವು ಸದಾ ಇದ್ದೇ ಇರುತ್ತಿತ್ತು. ಶುಭಾಂಗಿಯು ಒಮ್ಮೆಲೆ ಗಂಭೀರವಾಗಿ ಕಾಯಿಲೆಗೆ ಒಳಗಾದಳು ಮತ್ತು ಜ್ಞಾನ ವಿಹೀನಳಾಗಿದ್ದಾಗಲೇ ತನ್ನ ತಂದೆಯೊಂದಿಗೂ ಮಾತನಾಡಲಾಗದೆ ಮರಣ ಹೊಂದಿದಳು. ಇಂಥ ಅನೇಕ ಉದಾಹರಣೆಗಳು ಸಮಾಜದಲ್ಲಿ ನಿದರ್ಶನವಾಗಿ ಸಿಕ್ಕುತ್ತವೆ. ಅವುಗಳಿಂದ ಮನಸ್ಸಿಗೆ ಭಯಾನಕ ಕಂಪನ ಉಂಟಾಗುತ್ತದೆ. ವಿವಾಹಿತ ಸ್ತ್ರೀಯರ ಮೇಲೆ ಜರುಗುತ್ತಿರುವ ಅನ್ಯಾಯ ಮತ್ತು ಪಾರಂಪರಿಕ ತೊಂದರೆಯ ಪ್ರವೃತ್ತಿಗೆ ಬಲಿಯಾಗುತ್ತಿರುವ ಸ್ತ್ರೀಯರ ಸಂಖ್ಯೆಯು ಹೆಚ್ಚೋ ಕಡಿಮೆಯೋ? ಮೊದಲಿಗಿಂತಲೂ ಇದು ಹೆಚ್ಚಾಗಿದಯೋ ಅಥವಾ ಕಡಿಮೆಯಾಗಿದೆಯೋ? ಅವರುಗಳ ದೋಷವು ಇರುವುದೋ ಅಥವಾ ಇಲ್ಲವೋ? ಎಂಬಂಥ ಈ ಪ್ರಶ್ನೆಗಳು ಗೌಣವಾದುವಷ್ಟೇ ಮಾತ್ರವಲ್ಲ, ಅವು ಅನಗತ್ಯವೂ ಆದುವಾಗಿವೆ.
ವರ್ತಮಾನ ಪತ್ರಿಕೆಯಲ್ಲಿ ಬರುವ ವರದಿಗಳ ಅನುಸಾರ ಪತಿಯ ಗೃಹದವರ ಪೀಡನೆಗೆ ಬೇಸತ್ತು ಆತ್ಮಹತ್ಯೆಯ ಪ್ರಯತ್ನ ಮಾಡುವ ಸ್ತ್ರೀಯರ ಸಂಖ್ಯೆ ಖಚಿತವಾಗಿ ಎಷ್ಟು ಎಂಬುದನ್ನು ಅಂದಾಜಿನ ಪ್ರಕಾರದಲ್ಲಿ ಹೇಳಬೇಕು. ಹಾಗೆ ಗುರುತಿಸಿದಲ್ಲಿ ಮಾತ್ರ ಆ ಪ್ರವೃತ್ತಿಯನ್ನು ನಿಲ್ಲಿಸುವ ದೃಷ್ಟಿಯಿಂದ ಎಲ್ಲ ಸ್ತರಗಳು ಮತ್ತು ಘಟಕಗಳ ಮೂಲಕ ಪ್ರಯತ್ನ ಮಾಡುವುದಕ್ಕೆ ಸಾಧ್ಯವಾಗುವುದು ಎಂಬುದರಲ್ಲಿ ಭಿನ್ನಾಭಿಪ್ರಾಯವಿಲ್ಲ. ಸ್ತ್ರೀಯು ಪತಿ ಗೃಹದ ಸದಸ್ಯರ ಹಾಗೂ ಪತಿಯಿಂದಲೂ ದೌರ್ಜನ್ಯಕ್ಕೆ ಒಳಗಾಗಿ ಸಾಯುವಂಥ ಅವಸ್ಥೆಯಲ್ಲಿ ಆಸ್ಪತ್ರೆಗಳಿಗೆ ದಾಖಲು ಮಾಡಲ್ಪಡುತ್ತಾಳೆ. ಕೆಲವಾರು ಜನರು ಈ ದೌರ್ಜನ್ಯದಿಂದ ಬೇಸತ್ತು ಆತ್ಮಹತ್ಯೆ ಮಾಡಿಕೊಳ್ಳುತ್ತಾರಾದರೆ, ಮತ್ತೆ ಕೆಲವರು ಕೊಲ್ಲಲ್ಪಡುತ್ತಾರೆ. ಬೆಳಕಿಗೆ ಬರುವ ಮತ್ತು ವರ್ತಮಾನ ಪತ್ರಿಕೆಗಳು ದಾಖಲಿಸುವ ಇಂಥ ಕೆಲವು ಕೃತ್ಯಗಳಷ್ಟೆ ಸಮಾಜದಲ್ಲಿ ಚರ್ಚೆಗೆ ಒಳಗಾಗುತ್ತವೆ. ಸಂವೇದನ ಶೀಲತೆ ಮತ್ತು ಮಾನವೀಯತೆಯನ್ನು ಒಪ್ಪಿಕೊಳ್ಳುವಂಥ ಮನಸ್ಸಿಗೆ ಇಂಥವು ವ್ಯಧೆಯನ್ನು, ಕಳಂಕವನ್ನು ತರುವಂಥವಾಗಿವೆ. ಆದರೆ ಪ್ರತಿಷ್ಠಿತವಾದಂತಹ ದೊಡ್ಡ ಕುಟುಂಬಗಳಲ್ಲಿ ಹಾಗೂ ಅತ್ಯಂತ ಬಡ ಕುಟುಂಬಗಳಲ್ಲಿ, ಹಳ್ಳಿಗಾಡುಗಳಲ್ಲಿ ಇಂಥ ಘಟನೆಗಳು ಸಂಭವಿಸಿದರೆ ಅವುಗಳು ಹೊರಬರುವುದೇ ಇಲ್ಲ. ಕುಟುಂಬದ ಮರ್ಯಾದೆಯನ್ನು ಕಾಪಾಡುವಂತಹ, ಮತ್ತು ಪ್ರತಿಷ್ಠೆಯನ್ನು ರಕ್ಷಿಸುವಂತಹ ದೃಷ್ಟಿಯಿಂದ ಎರಡು ಕಡೆಯ ಸದಸ್ಯರು ಇಂಥ ಘಟನೆಗಳನ್ನು ಮುಚ್ಚಿ ಹಾಕುತ್ತಾರೆ.
ಸ್ತ್ರೀಯರ ಶಿಕ್ಷಣದ ಪ್ರಗತಿ, ಸ್ತ್ರೀಯರಲ್ಲಿ ಹಕ್ಕಿನ ಅರಿವು, ಅವರಿಗೆ ಸಾಧ್ಯವಾಗುತ್ತಿರುವ ಆರ್ಥಿಕ ಸಾಮರ್ಥ್ಯ, ಅವರಲ್ಲಿ ತುಂಬಿರುವಂತಹ ಸ್ವಾಭಿಮಾನ, ವಾಸ್ತವ ಬದುಕಿನ ಸ್ಥಿತಿಯ ಸಂಬಂಧವಾಗಿ ಬೆಳೆಯುತ್ತಿರುವ ಅಪೇಕ್ಷೆ ಇಂದು ಸಾಮಾಜಿಕವಾಗಿ ಆಗಿರುವ ಮುಖ್ಯ ಬದಲಾವಣೆಗಳಾಗಿವೆ. ಅಲ್ಲದೆ, ಪುರುಷ ವರ್ಗದ ಸಂಬಳದ ಕೊರತೆ, ಅದರಿಂದಾಗಿ ಪತ್ನಿಯ ಆರ್ಥಿಕ ಸಹಾಯದ ಆವಶ್ಯಕತೆಯ ನಿರ್ಮಾಣ ಆ ಕಾರಣ ಪುರುಷ ಅಹಂಕಾರವನ್ನು ಕಡಿಮೆ ಮಾಡವ ಅವರ ಪ್ರವೃತ್ತಿ ಇತ್ಯಾದಿಗಳು ಸೇರಿಕೊಂಡ ಸ್ತ್ರೀಯರಿಗೆ ವ್ಯಕ್ತಿ ಸ್ವಾತಂತ್ರ್ಯವು ಸಾಧ್ಯವಾಗಿದೆ. ಜೊತೆಗೆ ವ್ಯಕ್ತಿತ್ವ ವಿಕಾಸದ ಸಂಧಿಯು ಉಪಲಬ್ಧವಾಗುತ್ತಲಿದೆ ಎಂಬ ಅಭಿಪ್ರಾಯಗಳುಂಟು. ಇದು ಸಕೃತ್ ದರ್ಶನದ ದೃಷ್ಟಿಯಿಂದ ನಿಜವೂ ಎನ್ನಿಸುತ್ತಲಿದೆ. ಆದರೆ ವಾಸ್ತವವಾಗಿ ಈ ಅಭಿಪ್ರಾಯವು ಪೂರ್ಣತಃ ಗ್ರಾಹ್ಯ ಮತ್ತು ನಿರ್ವಿವಾದಿತ ಸತ್ಯವಲ್ಲ ಎಂಬುದು ಅನುಭವದಿಂದ ಗೊತ್ತಾಗುತ್ತಲಿದೆ. ಕಾರಣ ಸ್ತ್ರೀಯರಲ್ಲಿ ಬೆಳೆದಿರುವ ಮಹತ್ವ, ವಿಸ್ತರಿಸಲ್ಪಟ್ಟಿರುವ ಸ್ಥಾನ ಮತ್ತು ನೀಡಲಾಗಿರುವ ಸ್ವಾತಂತ್ರ್ಯವು ವಂಚನೆಯದ್ದು ಮತ್ತು ಪುರುಷ ಪ್ರಧಾನ ಸಮಾಜವು ಸ್ವಾರ್ಧ ದೃಷ್ಟಿಯಿಂದ ನೀಡಿರುವುದೆಂಬುದು ಸ್ಪಷ್ಟ ಗೋಚರ. ಅಲ್ಲದೆ ಸ್ತ್ರೀಯರಿಗೆ ಮಾನ್ಯತೆಯು ಲಭಿಸುತ್ತಾ ಬರುತ್ತಿರುವುದರಿಂದ ಆ ಆಮಿಷ (ಲಂಚ)ವನ್ನು ಅವರು ಅವಶ್ಯಕವಾಗಿ ಒಪ್ಪಿಕೊಳ್ಳಲೇ ಬೇಕಾಗಿದೆ.
ಇತ್ತೀಚಿನ ದಿನಗಳಲ್ಲಿ ಸ್ತ್ರೀಯ ಶೈಕ್ಷಣಿಕ ಸ್ಥಾನಮಾನವು ವಿಸ್ತರಿಸಿದೆ. ಅವಳ ವ್ಯಾವಹಾರಿಕ ಬುದ್ದಿವಂತಿಕೆಯೂ ಬೆಳೆದಿದೆ. ಆರ್ಥಿಕ ಮಗ್ಗುಲಿನಿಂದಲೂ ಅನೇಕ ಸ್ತ್ರೀಯರು ಕುಟುಂಬದ ಗಳಿಕೆಯಲ್ಲಿ ಪ್ರಮುಖ ಪಾತ್ರ ವಹಿಸುತ್ತಿದ್ದಾರೆ. ಮಕ್ಕಳ ಪಾಲನೆ ಪೋಷಣೆಯ ಜವಾಬ್ದಾರಿಯನ್ನು ಹೊರುವಲ್ಲಿಯೂ ತತ್ಪರರಾಗಿದ್ದಾರೆ. ಪೋಸ್ಟಾಫಿಸು, ಬ್ಯಾಂಕು, ವಿಮಾ ಕಛೇರಿಗಳು, ರೇಶನ್ ಮತ್ತು ಪೇಟೆ ವ್ಯವಹಾರಗಳಿಗೆಂದು ಅವರು ಮನೆಯಿಂದ ಹೊರಗೆ ಬರುತ್ತಲಿದ್ದಾರೆ. ಇನ್ನು ನೌಕರಿ ಮಾಡುತ್ತಲೇ ಸಂಸಾರವನ್ನು ಸಮರ್ಧವಾಗಿ ನಿಭಾಯಿಸುತ್ತಲಿರುವ ವಿಷಯವನ್ನೂ ಪುರುಷರು ಸ್ಪಷ್ಟವಾಗಿ ತಿಳಿದಿದ್ದಾರೆ. ಪತ್ನಿಯು ನಿಜವಾದ ಅರ್ಧದಲ್ಲಿ ಮತ್ತು ಬದಲಾಗುವ ಪರಿಸ್ಥಿತಿಯನ್ನು ಅರಿತು ಎದುರಿಸಿ ಸಮರ್ಧವಾಗಿ ಸಂಸಾರದಲ್ಲಿ ಕೃತಿಶೀಲಳಾಗಿ ಭಾಗೀದಾರಳಾಗುವುದನ್ನು ಕಂಡ ಮೇಲೆ ಆಕೆಯ ಮೇಲೆ ಇನ್ನು ಜವಾಬ್ದಾರಿಗಳನ್ನು ವಹಿಸಲಾಗಿದೆ. ಪುರುಷರು ತಮ್ಮ ಮೇಲಿನ ಜವಾಬ್ದಾರಿಗಳನ್ನೆಲ್ಲ ಅವಳ ಮೇಲೆ ದೂಡಿ ಪ್ರಸಂಗ ಬಂದಾಗ ಮಹತ್ವದ ನಿರ್ಣಯಗಳನ್ನು ಕೈಗೊಳ್ಳುವ ಮತ್ತು ಅದರ ಪರಿಣಾಮಗಳನ್ನು ಎದುರಿಸುವ ಕಾರ್ಯವನ್ನು ಅವಳಿಗೇ ಬಿಡುವ ಪ್ರಕ್ರಿಯೆಯೂ ಕಾಣುತ್ತಲಿದೆ. ಆದರೆ ಇದು ಪುರುಷರು ಬಹಳ ದೊಡ್ಡ ಮನಸ್ಸಿನಿಂದ ಮಾಡಿರುವಂತಹ ಕೆಲಸವೇನಲ್ಲ. ಬದಲಾಗಿ ಪುರುಷರು ತಮ್ಮನ್ನು ತಾವು ಬಹಳಷ್ಟು ಮಟ್ಟಿಗೆ ಈ ಕಾರ್ಯಗಳಿಂದ ಬಿಡುಗಡೆ ಪಡೆದುಕೊಳ್ಳುವುದಕ್ಕೆ ಮಾಡಿರುವ ಮುಖ್ಯ ಹೇತುವಾಗಿದೆ. ಹೆಂಡತಿಯ ಸಲಹೆ ಪಡೆದು ನಿರ್ಣಯ ಕೈಗೊಳ್ಳಲಾಗುತ್ತಿದೆ ಎಂಬ ಪ್ರತಿಷ್ಠೆಯಿಂದ ಸಲಹೆಗೆ ಪ್ರತಿಯಾಗಿ ಅವಳ ಸಾಂಸಾರಿಕ ಗೊಂದಲಗಳನ್ನು ಹೆಚ್ಚು ಮಾಡಿದಂತಾಗಿದೆಯೇ ಹೊರತು ಬೇರೇನೂ ಅಲ್ಲ. ಆದರೂ ಇಂದು ಬೆರಳೆಣಿಕೆಯಷ್ಟು ಅಪವಾದಗಳ ಶೋಧನೆಯೇ ಆಗಿದೆ. ಬಹುತೇಕ ಕುಟುಂಬಗಳಲ್ಲಿ ಇಂಥ ಪರಿಸ್ಥಿತಿ ಕಂಡುಬರುತ್ತಿರುವುದು ಗಮನೀಯ. ಪುರುಷನು ತನ್ನ ಅಹಂಕಾರವನ್ನೆಲ್ಲಾ ನುಂಗಿಕೊಂಡು ಪತ್ನಿಯಾದವಳಿಗೆ ಸರಿಸಮನಾದ ಮತ್ತು ಆಗಾಗ್ಗೆ ಶ್ರೇಷ್ಠ ದರ್ಜೆಯನ್ನು ಕೊಟ್ಟಂಥ ಪ್ರತಿಷ್ಠೆಯನ್ನು ತೋರುತ್ತಿರುತ್ತಾನೆ. ಆದರೆ ಇದು ಒಂದು ನೆಪವಲ್ಲದೆ ಮತ್ತೇನೂ ಅಲ್ಲ. ಕಾರಣ ನಿಜವಾದ ಅರ್ಧದಲ್ಲಿ ಸ್ವತಃ ತನಗೆ ಸರಿಸಮನಾದ ಸ್ಥಾನ, ಸ್ವಾತಂತ್ರ್ಯ ಮತ್ತು ಕೆಲಸದ ವಿಭಜನೆಯಲ್ಲಿ ಸಮಾನತೆಯನ್ನು ಕೊಡುವುದಕ್ಕೆ ಆತ ಇಂದಿಗೂ ಸಿದ್ಧನಾಗಿಲ್ಲ. ಪತ್ನಿಗೆ ಬರೋಬರಿಯಾದ ಸ್ಥಾನ ಮತ್ತು ಶ್ರೇಷ್ಠತ್ವವನ್ನು ಯಾವುದೇ ಇಚ್ಚಿಯಿಲ್ಲದೆ ವೈಚಾರಿಕ ಪಾತಳಿಯಿಂದ ಕರ್ತೃತ್ವಗೊಳಿಸಿರುವ ಪತಿಗಳು ಸಮಾಜದಲ್ಲಿ ಬಹಳೇ ಕಡಿಮೆ ಕುಟುಂಬಗಳಲ್ಲಿ ಕಾಣಿಸಿಕ್ಕುತ್ತಾರೆ. ಅದಕ್ಕಿಂತಲೂ ಹೆಚ್ಚಾಗಿ ಬಹಳಷ್ಟು ಪುರುಷರಿಗೆ ಇದು ಇಂದಿಗೂ ಒಪ್ಪಿತ ಸಂಗತಿಯಾಗಿಲ್ಲ.
ಕೌಟುಂಬಿಕ ಜವಾಬ್ದಾರಿಗಳ ವಿಷಯಗಳಿಂದಾಗಿ ಅವಳ ಬಗೆಗಿನ ಪ್ರೀತಿಯು ಕಡಿಮೆಯಾಗುವುದಿಲ್ಲ ತಾನೆ? ಶುದ್ಧ ಚಾರಿತ್ರ್ಯದ ಪಾಲನೆ ಸಾಧ್ಯವಾದುವಷ್ಟೆ? ಭಿನ್ನ ಗೆಳತಿಯರ ಸಮೂಹವು ಒಳ್ಳೆಯ ಮನೆಗಳಿಂದ ಬಂದಿರುವಂಥವು ತಾನೆ? ಸಂಬಂಧಿಗಳ ಬಗ್ಗೆ ಅವಳಲ್ಲಿ ತೀವ್ರ ಅಸ್ಥೆಯು ಉಂಟಷ್ಟೆ? ಸಮಯದ ನಿರ್ಬಂಧಗಳನ್ನು ಅವಳು ಪಾಲಿಸ ಬಲ್ಲಳು ತಾನೆ? ಪತ್ನಿಯಾಗಿ ಅವಳು ಎಲ್ಲಾ ಬಗೆಯ ಸುಖಗಳನ್ನು ನೀಡುವಲ್ಲಿ ಕೊರೆತೆಯುಂಟು ಮಾಡುತ್ತಿಲ್ಲವಷ್ಟೆ? ಇಂಥ ತತ್ಪರಗಳನ್ನು ಎಣಿಸುವ ಬಹುಸಂಖ್ಯಾತ ಪುರುಷರನ್ನು ನೋಡಿದಾಗ ಸಮಾನತೆಯ ಮತ್ತು ಸ್ತ್ರೀಯರ ದರ್ಜೆಯನ್ನು ಎತ್ತರಿಸಿರುವುದಾಗಿ ವಾದ ಮಾಡುವವರು ವಸ್ತುಸ್ಥಿತಿಯ ಬಗ್ಗೆ ಗಮನ ಹರಿಸಿಲ್ಲವೆಂದು ಅನಿಸುತ್ತದೆ. ಕೆಲವಾರು ಅಂಶಗಳಲ್ಲಿ ಸ್ತ್ರೀಯರ ದರ್ಜೆಯು ಸುಧಾರಿಸಿದೆ ಎಂಬ ಸಕೃತ್ ದರ್ಶನವೊಂದು ಕಂಡಬಂದರೂ, ಅವರನ್ನು ಕಾಣುತ್ತಿರುವ ದೃಷ್ಟಿಕೋನದಲ್ಲಿ ಯಾವ ಮೂಲಭೂತ ಬದಲಾವಣೆಯೂ ಆಗಿರುವಂತೆ ಕಾಣುವುದಿಲ್ಲ. ‘ಸ್ತ್ರೀ’ಯನ್ನು ಒಬ್ಬ ಸ್ವತಂತ್ರ ವ್ಯಕ್ತಿಮತ್ತೆ ಯಂತೆ ಕಾಣದೆ ಪತ್ನಿ, ಸಹೋದರಿ, ಮಗಳು, ಅತ್ತೆ ಎಂಬಿವೇ ಮೊದಲಾದ ಸಂಬಂಧಗಳ ಹಿನ್ನೆಲೆಯಲ್ಲಿಯೇ ನೋಡಲಾಗುತ್ತಿದೆ. ಅವಳ ಸ್ವತಂತ್ರ ಅಸ್ತಿತ್ವವನ್ನೇ ಒಪ್ಪದೆ, ಅವಳನ್ನು ಗೌಣ ದರ್ಜೆಯಲ್ಲಿಯೇ ಪರಿಭಾವಿಸಲಾಗುತ್ತಿದೆ. ಒಂದೊಮ್ಮೆ ‘ಸ್ತ್ರೀ’ಗೆ ನಿಜವಾದ ಅರ್ಧದಲ್ಲಿ ಸ್ವಾತಂತ್ರ್ಯವನ್ನು ನೀಡಿದ್ದರೆ ಜನಿಸುವ ಮಗು ಗಂಡು ಅಥವಾ ಹೆಣ್ಣು ಯಾವುದೇ ಆಗಿದ್ದರೂ ಕುಟುಂಬದವರಿಗೆ ಬಹಳ ಸಂತೋಷವೇ ಆಗುತ್ತಿತ್ತು. ಇದರೊಂದಿಗೆ ಹುಡುಗ-ಹುಡುಗಿಯರ ವಿವಾಹವನ್ನು ಸ್ವಲ್ಪ ನಿಧಾನವಾಗಿಯೇ ಮಾಡುವುದಕ್ಕೆ ಸಾಧ್ಯ ಸಂದರ್ಭವು ಪ್ರಾಪ್ತವಾಗುತ್ತಿತ್ತು. ಇನ್ನು ಇದರಿಂದ ವರದಕ್ಷಿಣೆ ಪದ್ಧತಿಯು ಕೊನೆಗೊಂಡು ಅತ್ತೆ-ಸೊಸೆಯರ ಅಭಿಪ್ರಾಯಕ್ಕೆ ಮತ್ತು ಪತಿ-ಪತ್ನಿಯರ ವಿಚಾರಗಳಿಗೆ ಬಹಳಷ್ಟು ಮಹತ್ವವೂ ಲಭ್ಯವಾಗುತ್ತಿತ್ತು. ಪರಿತ್ಯಕ್ತಳು ಅಥವಾ ವಿಚ್ಛೇದಿತಳಾದ ಸ್ತ್ರೀ ಮತ್ತು ವಿಧುರ ಪುರುಷ ಇವರುಗಳನ್ನು ಸಮಾಜವು ಗಂಭೀರ ಪಾತಳಿಯಿಂದ ಪರಿಗಣಿಸುತ್ತಿತ್ತು. ಪುರುಷರ ಬಾಹ್ಯ ಖಯಾಲಿಗಳನ್ನು ಚರ್ಚಿಸದೆ, ಸ್ತ್ರೀಯರ ವಿಷಯಲ್ಲಿ ಮಾತ್ರ ಅಂಥವುಗಳನ್ನು ಬೆಟ್ಟದೆತ್ತರ ಮಾಡುವಂತಹ ಪ್ರವೃತಿಯು ಬಲಗೊಂಡಿರದಿದ್ದರೆ ನೌಕರಿ ಮಾಡಿ ಮನೆಗೆ ಬರುವ ಸ್ತ್ರೀಯರಿಗೆ ಮತ್ತು ಪುರುಷರಿಗೆ ಮನೆಯ ಕೆಲಸವನ್ನು ಹಾಗೆಯೇ ಮಾಡುವ ಅಪೇಕ್ಷೆಯು ಉಂಟಾಗುತ್ತಿತ್ತು. ಆದರೆ ಇಂಥ ಚಿತ್ರವು ಸಾಧ್ಯವಾಗಿಲ್ಲ. ಹಾಗಾಗಿಯೇ ಸ್ತ್ರೀಯರ ಸ್ವಾತಂತ್ರ್ಯ, ಸ್ತ್ರೀ-ಮುಕ್ತಿ ಮತ್ತು ಸ್ತ್ರೀ-ಪುರುಷ ಸಮಾನತೆ ಎಂಬಂಥ ಈ ಮೌಲ್ಯಗಳನ್ನು ಪೋಷಿಸುವ ತಯಾರಿಯೂ ಸಮಾಜದಲ್ಲಿ ದರ್ಶಿಸುವುದಕ್ಕೆ ಸಾಧ್ಯವಾಗಿಲ್ಲ. ಅರ್ಧಾತ್ ಆ ದೃಷ್ಟಿಯಿಂದ ವಿಚಾರಗಳು ಆಚಾರಗಳು ಕೃತಿಗೊಳ್ಳಬೇಕೆಂಬ ದಿಶೆಯಲ್ಲಿ ಪ್ರಯತ್ನಗಳು ಆಗುತ್ತಲಿವೆ; ಆದರೆ ಅದರ ಗತಿಯು ಮಂದವೂ, ಮರ್ಯಾದಿತವೂ ಮತ್ತು ವಿಶಿಷ್ಟವೂ ಆದ ಸಮಾಜದೊಂದಿಗೆ ಹೊಂದಿಕೊಂಡುದಾಗಿರುತ್ತದೆ.
ಸಂಸ್ಕೃತಿಯನ್ನು ಜಪಿಸುವಂತಹ ಏಕಾಧಿಕಾರಿ (ಸಾಂಪ್ರದಾಯಿಕ) ಕುಟುಂಬದಲ್ಲಿನ ಸ್ತ್ರೀ ಪತಿಯಲ್ಲಿ ಏಕನಿಷ್ಠೆಯನ್ನು ಹೊಂದಿರಬೇಕು. ಮಾವನ ಮನೆಯಲ್ಲಿನ ಸಂಬಂಧಿತ ಜನರ ಮನಸ್ಸನ್ನು ತೃಪ್ತಿಗೊಳಿಸುವಂತಹ ಕೆಲಸವೂ ಅವಳದ್ದೇ. ಮಕ್ಕಳಿಗೆ ರೀತಿ- ರಿವಾಜುಗಳನ್ನು ಕಲಿಸುವುದರಿಂದ ಹಿಡಿದು ಮನೆಯ ರೀತಿ-ನೀತಿಗಳು ಮತ್ತು ಧಾರ್ಮಿಕ ಕಾರ್ಯನಿಷ್ಠೆಯನ್ನು ಅವಳೇ ಪಾಲಿಸಬೇಕು. ಇಂಥ ಅಪೇಕ್ಷೆಗಳ ಪೂರ್ಣತೆಯ ಸತ್ವ ಪರೀಕ್ಷೆಯಲ್ಲಿ ಅವಳು ಪತಿಯ ದೃಷ್ಟಿಗೆ ಬಂದಳೆಂದರೆ ಅವಳನ್ನು ವ್ಹಾ ವ್ಹಾ ಎಂದು ಪ್ರಶಂಸಿಸಲಾಗುವುದು. ಒಂದೊಮ್ಮೆ ಇದರಲ್ಲಿ ಕೊಂಚವಾದರೂ ಅವಳಿಂದ ದುರ್ಲಕ್ಷ್ಯ ಉಂಟಾಗಿ ಅಪೇಕ್ಷೆ ಭಂಗವಾಯಿತೆಂದರೆ ಅವಳ ವಿಷಯದಲ್ಲಿ ಮಾನಸಿಕ ಆಘಾತ ಗೊಳಿಸುವ ಕ್ರಿಯೆಯು ಆರಂಭವಾಗಿಯೇ ಬಿಡುತ್ತದೆ. ಆ ಬಗ್ಗೆ ಅವಳು ವಿರೋಧವನ್ನು ತೋರಿದಳೆಂದರೆ ಅವಳಿಗೆ ದೈಹಿಕವಾಗಿ ಹಿಂಸಿಸುವುದಕ್ಕೂ ಆ ಕುಟುಂಬದವರು ಹಿಂದೆ ಮುಂದೆ ನೋಡುವುದಿಲ್ಲ. ಪರಂಪರಾಗತ ವಿಚಾರಗಳಲ್ಲಿ, ನಿಶ್ಚಿತವಾದ ಜೀವನ ಕ್ರಮಗಳ ಪರಿಪಾಲನೆಗಳಲ್ಲಿ, ಪೂರ್ವಾಪರವಾಗಿ ಸಾಗುತ್ತ ಬಂದಿರುವ ಕುಟುಂಬ ರಚನೆಯಲ್ಲಿ, ಸಾಮಾಜಿಕ ಪದ್ಧತಿಗಳು ಮತ್ತು ನೈತಿಕತೆಯ ಕಲ್ಪನೆ- ಇವುಗಳಲ್ಲಿ ಕೇವಲ ಕೆಲಸಗಳಿಗಷ್ಟೇ ಸೀಮಿತವಾದ ಅನುಕೂಲಗಳನ್ನು ಬದಲಿಸಿ ಒಟ್ಟಾರೆ ಅವು ಸಂಗತಗೊಳ್ಳಬೇಕು ಎಂಬ ಅಪೇಕ್ಷೆಯೂ ಇದೆ. ಆ ಕಾರಣ ಹೊಸತರೊಂದಿಗೆ ಸಂಬಂಧ ಪಡೆಯುವಾಗಲೂ ಹಳೆಯ ಪದ್ಧತಿಗಳನ್ನು ಕೈಬಿಡುವ ಒಪ್ಪಿಗೆಯು ಇಲ್ಲದಿರುವುದು ಗಮನಾರ್ಹ. ಅಲ್ಲದೆ ಹಾಗೆ ಬಿಡುವುದು ಬಹಳೇ ಕಠಿಣವಾಗಿರುವುದರಿಂದ ವಿವಾಹಿತ ಸ್ತ್ರೀಯರಿಗೆ ಆತ್ಯಂತಿಕ ಗಡಿಬಿಡಿಯನ್ನು, ಮಾನಸಿಕವಾಗಿ ದಂದ್ವತೆಯನ್ನು, ಶಾರೀರಿಕವಾಗಿ ಹಿಂಸೆಗೂ ಹಾಗೂ ಕೌಟುಂಬಿಕ ಸಂಘರ್ಷಕ್ಕೂ ಗುರಿಯಾಗಬೇಕಾಗುತ್ತದೆ. ಸಹನಶೀಲ ಶಕ್ತಿಯ ಆಚೆಗೆ ಸಂಘರ್ಷವು ದಾಟಿತೆಂದರೆ ಆತ್ಮವಿನಾಶದ ಸರದಿಯು ಬರುತ್ತದೆ. ಅದಕ್ಕಿಂತಲೂ ಹೆಚ್ಚಾಗಿ ಅಂಥದನ್ನು ತರಲಾಗುತ್ತದೆ ಎಂದೂ ಹೇಳಬಹುದಾಗಿದೆ.
ಜಾಗರೂಕತೆಯ ಆವಶ್ಯಕ
ಸ್ತ್ರೀಯರ ಬದುಕಿನ ಹಿನ್ನಲೆಯನ್ನು ಗಮನಿಸಿದಾಗ ಹುಟ್ಟಿನಿಂದ ಹಿಡಿದು ಸಾಯುವವರೆಗೂ ಅವಳಿಗೆ ಗೌಣಸ್ಥಾನ ಹಾಗೂ ಕನಿಷ್ಠ ದರ್ಜೆಯನ್ನು ನೀಡಿರುವುದು ಸ್ಪಷ್ಟವಾಗಿದೆ. ಇನ್ನು ಅವಳ ಮೇಲೆ ಪ್ರತಿಯೊಂದು ಹಕ್ಕನ್ನು ಪ್ರಪಾದಿಸುವ ವಿಚಾರ ಸರಣಿಯು ಕೂಡ ಅದೇ ನೆಲೆಯದ್ದಾದ್ದರಿಂದ ಕುಟುಂಬದಲ್ಲಿನ ಇತರ ಸದಸ್ಯರು ಕೂಡ ಅದೇ ರೀತಿಯಲ್ಲಿ ಅವಳನ್ನು ನಡೆಸಿಕೊಳ್ಳುತ್ತಾರೆ. ಪತ್ನಿಯಾಗಿ ಅವಳ ಆಶ್ಚಯಕರವೂ, ಅಪರೂಪವೂ ಆದ ದಿನಗಳು ಮುಗಿದುವೆಂದರೆ ಸಾಕು, ಅವಳ ಮೇಲೆ ಸಿಟ್ಟು ಮಾಡುವ ಪ್ರಸಂಗಗಳು ಮತ್ತೆ ಮತ್ತೆ ಬರಲಾರಂಭಿಸುತ್ತವೆ. ಮದುವೆಯಲ್ಲಿ ಉಂಟಾದ ಮಾನಾಪಮಾನ ಗಳು, ವರದಕ್ಷಿಣೆ, ತವರು ಮನೆಯಿಂದ ಪ್ರತಿ ಹಬ್ಬಹರಿದಿನಗಳಿಗೂ ಕಾಣಿಕೆ ತರುವಂತೆ ಅವಳಿಗೆ ಒತ್ತಾಯ ಮುಂತಾದವು ಸದಾ ಆಗುತ್ತಲೇ ಇರುತ್ತವೆ. ಅಲ್ಲದೆ ಅವಳ ವರ್ತನೆಯನ್ನು ಅಣುಕು ಮಾಡುತ್ತಾ ತಿರಸ್ಕರಿಸುವಂಥ ರೂಢಿಗಳೂ ಸಾಮಾನ್ಯ. ಮನೆಯ ಕೆಲಸ ಕಾರ್ಯಗಳು ಮತ್ತು ಸಂಬಂಧಿಕರನ್ನು ಉಪಚರಿಸುವಲ್ಲಿ ವಿವಿಧ ಕಾರಣಗಳಿಂದ ಮತ್ತೆ ಮತ್ತೆ ಸಂಭವಿಸುವ ಪ್ರಮಾದಗಳಿಂದಾಗಿ ಹೊಡೆತ ಬಡಿತಗಳೂ ಆರಂಭವಾಗುತ್ತವೆ. ಇಂಥ ಸಮಯದಲ್ಲಿ ತವರಿನ ಕಡೆಯವರೆಲ್ಲ ಅತ್ಯಂತ ಸಮಾಧಾನವುಳ್ಳವರಾಗಿರಬೇಕು. ಮದುವೆ ಮಾಡಿಕೊಟ್ಟಾದ ಮೇಲೆ ಆ ಹುಡುಗಿ ತಮ್ಮ ಪಾಲಿಗೆ ಸತ್ತಳು ಎಂಬ ಪ್ರವೃತ್ತಿ ಅವರಲ್ಲಿರುತ್ತದೆ. ಕಾರಣ ತಮ್ಮ ವಿವಾಹಿತ ಹೆಣ್ಣುಮಕ್ಕಳ ಬಗ್ಗೆ ಮತ್ತೆ ಮತ್ತೆ ತಂದೆ-ತಾಯಿಗಳು ವಿಚಾರಿಸ ಲಾರಂಭಿಸಿದರೆಂದರೆ ಅದು ಮಾವನ ಮನೆಯವರಿಗೆ ಸಹ್ಯ ವಿಷಯವಾಗುವುದಿಲ್ಲ. ಆ ಕಾರಣ ಅವರ ಕೋಪವನ್ನು ಆಹ್ವಾನಿಸುವುದಕ್ಕಿಂತ ಮಗಳಿಗೆ ಕೊಟ್ಟಾಯಿತು; ಅಲ್ಲಿಗೆ ನಮ್ಮ ಜವಾಬ್ದಾರಿಯೂ ಮುಗಿಯಿತು ಎಂಬ ಮನೋಭಾವದಿಂದ ಅವಳ ಬಗ್ಗೆ ಬಹಳವಾಗಿ ವಿಚಾರಣೆ ಮಾಡುವುದಕ್ಕೂ ಹೋಗುವುದಿಲ್ಲ. ಅಲ್ಲದೆ ಆ ಕುರಿತು ಬಹಳ ಆಳವಾಗಿ ವಿಚಾರಿಸಿ ಅವಳ ದುಃಖವನ್ನು ಅರಿಯಲಾಯಿತು ಎಂಬ ಕಾರಣದಿಂದ ಮಗಳನ್ನು ಖಾಯಮ್ಮಾಗಿ ತವರಿಗೆ ಕಳುಹಿಸಿಬಿಟ್ಟರೆ ಏನು ಮಾಡುವುದು? ಎಂಬ ಭೀತಿಯು ಒಳಹೊಕ್ಕಿರುವುದರಿಂದ ಅವಳ ಬಗ್ಗೆ ಅಧಿಕವಾಗಿ ಚಿಂತಿಸುವಂತಿಲ್ಲ. ತವರು ಮನೆಯವರು ಶಿಮಂತರಾಗಿದ್ದರೂ ತಾವು ಭಾರವನ್ನು ಹೊರುವುದಕ್ಕಾಗಲಿ ಅಥವಾ ಮಗಳ ಕಾರಣ ಸಂಬಂಧಿಕರ ಅಪ್ರಿಯತೆಗೆ ಗುರಿಯಾಗುವುದಕ್ಕಾಗಲಿ ಇಚ್ಛಿಸದೆ ಮಾವನ ಮನೆಯವರ ಪೀಡನೆಯನ್ನು ಸಹಿಸಿಕೊಂಡು ಇರುತ್ತಾರೆ. ಅಲ್ಲದೆ ಅದರಲ್ಲಿಯೂ ಅವಳು ಮನೆಗೆ ಹಿರಿಯ ಮಗಳಾಗಿದ್ದು, ಗಂಡನ ಮನೆಯಲ್ಲಿರದೆ ತವರು ಮನೆಗೆ ಹಿಂತಿರುಗಿ ಬಂದಳೆಂದರೆ ಆಯಿತು, ಅವಳ ತಂಗಿ ಹಾಗೂ ತಮ್ಮಂದಿರ ಮದುವೆಗಳಿಗೆಲ್ಲ ಅವಳು ಅಡ್ಡಿಯೇ ಆಗಿಬಿಡುತ್ತಾಳೆ. ತವರಿಗೆ ಹಿಂತಿರುಗಿ ಬಂದಿದ್ದಾಳೆ ಎಂಬ ವಿಷಯವು ಬಹಳ ಕಠಿಣವಾದುದು. ಆ ಕಾರಣಕ್ಕಾಗಿಯಾದರೂ ಅವಳು ಗಂಡನ ಮನೆಯ ಪೀಡನೆಯನ್ನೆಲ್ಲ ಸಹಿಸಿಕೊಂಡು ತವರು ಮನೆಯಿಂದ ದೂರವಾಗಿ ಇರಬೇಕಾಗುತ್ತದೆ. ಒಂದೊಮ್ಮೆ ಎಲ್ಲಿಯೂ ಹೋಗದೆ ಸ್ವತಂತ್ರಳಾಗಿ ಇರಬೇಕೆಂದರೆ, ಆರ್ಥಿಕವಾಗಿ ತನ್ನ ಸ್ವಂತ ಕಾಲಿನ ಮೇಲೆ ನಿಲ್ಲುವಂತಹ ಶಕ್ತಿಯು ಇಲ್ಲದಿರುವುದರಿಂದ ಅವಳಿಗೆ ಈ ಪ್ರಚಂಡ ಉಸಿರುಗಟ್ಟಿಸುವಿಕೆಯನ್ನು ಸಹಿಸಿಕೊಳ್ಳಲೇ ಬೇಕಾಗಿದೆ. ಅದನ್ನು ಬಿಟ್ಟು ಸಹನ ಶಕ್ತಿಯ ಆಚೆಗೆ ಹೋದರೆ ಅವಳಿಗೆ ಮಾನಸಿಕವಾಗಿ ಬೇಗುದಿಗೊಳ್ಳುತ್ತಲೇ ಪರಿಹಾರವಿಲ್ಲದೆ ಮೃತ್ಯುವಿಗೆ ಹತ್ತಿರವಾಗುವುದು ತೀರಾ ಅನಿವಾರ್ಯವಾಗುತ್ತದೆ.
ಇಂಥ ಪರಿಸ್ಥಿತಿಯಲ್ಲಿ ತಾಯಿ-ತಂದೆಯರು ಮಗಳನ್ನು ಗಂಡನ ಮನೆಯ ಪೀಡನೆಯಿಂದ ಬಿಡುಗಡೆಗೊಳಿಸುವ ದೃಷ್ಟಿಯಲ್ಲಿ ನಿಶ್ಚಿತ ಮಾರ್ಗಗಳನ್ನು ಅವಶ್ಯ ಕೈಗೊಳ್ಳಬೇಕು. ಮೊಟ್ಟಮೊದಲು ಮಾನಸಿಕವಾಗಿ ಸ್ಥೈರ್ಯ ತುಂಬುವುದರ ಮೂಲಕ ನಾವು ನಿನ್ನ ಬೆನ್ನಿಗಿದ್ದೇವೆ ಎಂದು ಅವಳಿಗೆ ಧೈರ್ಯ ತುಂಬುವ ಭೂಮಿಕೆಯನ್ನು ಸ್ವೀಕಾರ ಮಾಡಬೇಕಾಗುತ್ತದೆ. ಇಂತಹ ವಿವಾಹಿತ ಸ್ತ್ರೀಯರಿಗೆ ಸಮಾಜದಲ್ಲಿ ಸಹಾನುಭೂತಿ ದೊರೆಯಬೇಕಾದ್ದು ಅವಶ್ಯ. ಪರಿತ್ಯಕ್ತಳು, ವಿಚ್ಛೇದಿತಳು ಎಂಬುದಾಗಿ ಅವಳು  ತನ್ನ ಉಳಿದ ಬದುಕನ್ನು ಕಳೆಯಬೇಕಾಗಿ ಬಂದರೆ ಅಂಥ ದೌರ್ಜನ್ಯ, ಪೀಡನೆ, ಯಾತನೆಗಳಿಂದ ಅವಳನ್ನು ಮುಕ್ತಿಗೊಳಿಸುವುದು ಅಗತ್ಯ. ಆಗ ಅವಳ ಸಂಬಂಧಿಕರು, ಅಕ್ಕಪಕ್ಕದವರು ಸಹ ಅವಳನ್ನು ಆದರಿಸಿ ಬೆಂಬಲಿಸ ಬೇಕಾಗುತ್ತದೆ. ಕಷ್ಟಪಟ್ಟು ಬದುಕುವ ಅವಳ ಅಧಿಕಾರವನ್ನು ಯಾರೂ ನಿರಾಕರಿಸಬಾರದು.
ಗಂಡನ ಮನೆಯ ಪೀಡನೆಯನ್ನು ಒಳ್ಳೆಯ ಮನಸ್ಸಿನಿಂದಲೇ ಸಹಿಸುವ ಮೂಲಕ ನಾವು ಸಂಸ್ಕೃತಿಯ ಜಪ ಮಾಡುತ್ತಲಿದ್ದೇವೆ. ತಾಯಿ-ತಂದೆಯರ ಕುಲಕ್ಕೆ ಕಳಂಕ ಬರಗೊಡುವುದಿಲ್ಲ; ವಂಶಕ್ಕೆ ಮಸಿ ಬಳಿಯುವುದಿಲ್ಲ. ಹೆಣ್ಣು ಜನುಮಕ್ಕೆ ಬಂದಿರುವೆ; ನನ್ನ ಹಣೆ ಬರಹದಲ್ಲಿ ಏನು ಬರೆದಿದೆಯೋ ಅದನ್ನು ಅನುಭವಿಸುವ ಸಹನಶೀಲ ಶಕ್ತಿಯನ್ನು ನಾನು ತೋರಿಸಲೇಬೇಕು. ಇಂಥ ನಿರ್ಧಾರ ಹೊಂದಿ ಪೀಡನೆಗಳನ್ನು ಸಹಿಸಿಕೊಳ್ಳುತ್ತಾ ಇರುವುದರಿಂದ ಗಂಡನ ಮನೆಯವರಿಗೆ ಅದೇ ಅನುಕೂಲಕರ ಮಾರ್ಗವೆನಿಸಿ  ಬಿಟ್ಟಿದೆ. ಅದಕ್ಕೆ ಬದಲಾಗಿ ಇಂತಹ ಪೀಡನೆಯನ್ನು  ಜಾಗರೂಕತೆಯಿಂದ ಆ ಹೊತ್ತಿಗೆ ವಿರೋಧ ಮಾಡಿದರೆ ಮತ್ತು ಅದರಿಂದ ಬಿಡುಗಡೆ ಪಡೆದುಕೊಂಡರೆ ಸ್ವಂತ ಕಾಲಿನ ಮೇಲೆ ನಿಂತುಕೊಳ್ಳುವಂತಹ ಮಾರ್ಗವು ಸಿಗುತ್ತದೆ. ಜೀವನವನ್ನು ಕಳೆದುಕೊಂಡು ಕುಳಿತುಕೊಳ್ಳುವುದಕ್ಕಿಂತ ಕಷ್ಟಪಟ್ಟು ಬದುಕುವುದಕ್ಕೆ ಸಾಧ್ಯ ಎಂಬ ನಿಲುವಿಗೆ ಮತ್ತು ಆತ್ಮವಿಶ್ವಾಸದ ವಿಚಾರವನ್ನು ಕೈಗೊಂಡರೆ ಆತ್ಮವಿನಾಶದ ಅತ್ಯಂತ ಕೊನೆಯ ತುದಿಗೆ ಹೋಗುವಂಥ ಪರಿಸ್ಥಿತಿಯು ಬರುವುದಿಲ್ಲ. ಪೀಡನೆಗಳನ್ನು ಸಹಿಸಿಕೊಂಡು ಇರುವುದಕ್ಕಿಂತ ಮಾನಸಿಕವಾಗಿ ದೃಢವಾಗಬೇಕು. ತಾನು ಅಪ್ರಸ್ತುತವೂ ಸಮಾಜಕ್ಕೆ ಅಮಾನ್ಯವೂ ಆದ ಕೆಲಸಗಳಲ್ಲಿ ತೊಡಗುತ್ತಿಲ್ಲವಲ್ಲ; ಬದುಕಲು ನ್ಯಾಯ ಮಾರ್ಗವನ್ನೇ ಅವಲಂಬಿಸಿದ್ದೇನೆ ಎಂಬ ವಿಧಾಯಕ ವಿಚಾರವನ್ನು ಹಿಡಿಯಬೇಕು. ಅಂಥವರು ತಮ್ಮ ವಿಚಾರಗಳಿಗೆ ಬದ್ಧರಾಗಿದ್ದು ಸಾಮಾಜಿಕ, ನೈತಿಕ ಪ್ರತಿಮೆಗಳನ್ನು ಪ್ರಜ್ವಲಿಸುವಂತೆ ರೂಢಿಗೊಳಿಸಬಹುದು. ಇದರಿಂದ ಪತಿಯ ಗೃಹದವರಿಗೆಲ್ಲ ದಂಡನೆ ನೀಡುವುದಕ್ಕೆ ಸಾಧ್ಯ.
ಗಂಡನ ಮನೆಯಲ್ಲಿ ವಿಪರೀತ ಪೀಡನೆಯಾಗುತ್ತಿದ್ದರೂ ನಮ್ಮ ಮನೆಯ ಈ ಸಂಗತಿಯನ್ನು ಅಕ್ಕಪಕ್ಕದವರಿಗೆಲ್ಲ ಹೇಗೆ ಹೇಳಬೇಕು. ಇದರಿಂದ ಮನೆತನದ ಮರ್ಯಾದೆಯೇ ಹೋಗುತ್ತದೆ ಅಲ್ಲವೆ? ಎಂಬ ಪಾರಂಪರಿಕ ನಂಬಿಕೆಯಿಂದ ದೌರ್ಜನ್ಯ ವನ್ನು ಸಹಿಸಿಕೊಂಡು, ಸುಖದ ಖೋಟಾ ಮುಖವಾಡವನ್ನು ಧರಿಸಿ ಆಯಸ್ಸನ್ನು ಕಳೆಯ ಬೇಕಾಗಿಲ್ಲ. ಆದರೆ ಬಹಳಷ್ಟು ಜನರ ಈ ಪ್ರವೃತ್ತಿಯಿಂದಾಗಿ ದೌರ್ಜನ್ಯದ ತೀವ್ರತೆಯನ್ನು ಅಕ್ಕಪಕ್ಕದವರು ಗಮನಿಸದಂತಾಗಿದೆ. ಬದಲಾಗಿ ಅಕ್ಕಪಕ್ಕದವರನ್ನು ವಿಶ್ವಾಸಕ್ಕೆ ತೆಗೆದುಕೊಂಡು ಅವರಿಗೆ ತೊಂದರೆಯ ಬಗ್ಗೆ ಕಲ್ಪನೆಯನ್ನು ಉಂಟುಮಾಡಬೇಕು. ಇನ್ನು ಅಕ್ಕಪಕ್ಕದವರೂ ಸಹ ಇದು ಖಾಸಗಿ ಸಂಗತಿ ಮತ್ತು ಅವರ ಕುಟುಂಬದ ವಿಷಯವೆಂದು ದುರ್ಲಕ್ಷಿಸಿ ತಟಸ್ಥರಾಗಿರುವುದರಲ್ಲಿ ಯಾವ ಉಪಯೋಗವೂ ಇಲ್ಲ. ಇಂಥ ಪ್ರಶ್ನೆಗಳನ್ನು  ಒಂದು ಸಾಮಾಜಿಕ ಕರ್ತವ್ಯ ಮತ್ತು ಅಕ್ಕಪಕ್ಕದಲ್ಲಿ ಇರುವವರು ಅದನ್ನು ಒಂದು ಧರ್ಮವೆಂಬುದಾಗಿ ತಿಳಿದು ಅವಳ  ಮೇಲಿನ ದೌರ್ಜನ್ಯ, ತೊಂದರೆಯ ವಿಚಾರವನ್ನು ಅವಳ ತವರಿನ ಜನರಿಗೆ ತಿಳಿಸಬೇಕು. ಸಮಯ ಬಂದಾಗ, ಪ್ರಸಂಗಾವಧಾನವನ್ನು ಸಾಧಿಸಿ ಪೊಲೀಸರಿಗೂ ದೂರು ಮುಟ್ಟಿಸುವ ಬಗ್ಗೆ ಕಾಳಜಿಯುಳ್ಳವರಾಗಿರಬೇಕು. ಇಂಥ ಕಾರ್ಯಗಳಿಗಾಗಿ ಹಿಡಿಯುವ ಸಮಯ, ಖರ್ಚು ಮಾಡಬೇಕಾಗುವ ಹಣ ಮತ್ತು ಶಕ್ತಿ ಇವೆಲ್ಲ ಅಪವ್ಯಯವೆಂದು ಭಾವಿಸಬೇಕಿಲ್ಲ. ಬದಲಾಗಿ ಒಬ್ಬ ನಿರಪರಾಧಿ ಸ್ತ್ರೀಯನ್ನು ಮಾನಸಿಕ ಸ್ತಬ್ಧತೆಯಿಂದ ಮತ್ತು ದೌರ್ಜನ್ಯದಿಂದ ಬಿಡುಗಡೆಗೊಳಿಸುವುದಕ್ಕಾಗಿ ಮಾಡಿದಂಥ ಆತ್ಮ ಸಮಾಧಾನದ ಕೆಲಸವೆಂದು ತಿಳಿದುಕೊಳ್ಳಬೇಕು.
ಮೂರನೆಯ ಅಂಶವೆಂದರೆ ಇಂಥ ಸಮಸ್ಯೆಗಳನ್ನು ಕುರಿತಂತೆ ಉಪನ್ಯಾಸ, ಭಾಷಣಗಳನ್ನು ಮಾಡುವ ಕೆಲಸದಲ್ಲಿಯೂ ತೊಡಗಿಕೊಳ್ಳಬೇಕು. ಸಾಮಾಜಿಕ ಸಂಸ್ಥೆ, ಮಹಿಳಾ ಮಂಡಳಿ, ಯವಕ ಮಂಡಳಿ ಮತ್ತು ಸಾಮಾಜಿಕ ಕಾರ್ಯಕರ್ತರುಗಳೆಲ್ಲ ಇದರಲ್ಲಿ ತೊಡಗುವುದು ಅನಿವಾರ್ಯ. ಅಲ್ಲದೆ, ವಿವಾಹಿತ ಸ್ತ್ರಿಯ ಮೇಲೆ ಅನ್ಯಾಯವೆಸಗುವ ಕುಟುಂಬಗಳ ಮೇಲೆ ಈ ಎಲ್ಲಾ ಸಂಸ್ಥೆಗಳು ಮತ್ತು ಸಮಾಜವು ಬಹಿಷ್ಕಾರವನ್ನು ಹಾಕಬೇಕು. ಅವರ ಕೃತ್ಯಗಳನ್ನೆಲ್ಲ ಸಾಮಾಜಿಕ ನಿಷೇಧವೆಂದು ಸಂಘಟಿತ ವಿರೋಧದಿಂದ ದಾಖಲಿಸುವುದು ಅಗತ್ಯ. ಅಲ್ಲದೆ ಅಂತಹ ಸಂಗತಿಗಳು ಖಾಸಗಿ ವಿಷಯಗಳಾಗಿಲ್ಲದೆ, ಸ್ತ್ರೀಯ ಮೇಲಿನ ದೌರ್ಜನ್ಯ ಮತ್ತು ಕೊಲೆಯಂಥ ಕಾಡು (ಅರಣ್ಯಕ) ಪ್ರವೃತ್ತಿಯು ಎಲ್ಲರಿಗೂ ಕಳಂಕಪ್ರಾಯವಾದ ವಿಷಯವೆಂಬುದಾಗಿ ಪರಿಗಣಿಸಬೇಕು. ಮುಕ್ತ ಮತ್ತು ಸಾಮುದಾಯಿಕ ರೀತಿಯಿಂದ ಆ ಬಗೆಯನ್ನು ವಿರೋಧಿಸಬೇಕಾದ ಆವಶ್ಯಕತೆಯನ್ನು ಗಮನಿಸಬೇಕು. ಅಲ್ಲದೆ ಅಂಥ ಕುಟುಂಬಗಳಿಗೆಲ್ಲಾ ಸಾಮಾಜಿಕ ಬಹಿಷ್ಕಾರದಂತಹ ಝಳವನ್ನು ತೀವ್ರವಾಗಿ ಮುಟ್ಟಿಸುವುದು ಅವಶ್ಯ. ಭಾವತೀವ್ರತೆ, ಅತ್ಯಾಚಾರ ಮತ್ತು ಬಲಾತ್ಕಾರ, ನೀರಿನ ದುರ್ಭಿಕ್ಷೆ, ದಲಿತರ ಮೇಲಿನ ದೌರ್ಜನ್ಯ ಇತ್ಯಾದಿ ವಿಚಾರಗಳನ್ನು ಆಧರಿಸಿ ಮೋರ್ಚ (ಮೆರವಣಿಗೆ) ಮಾಡಲಾಗುತ್ತದೆ, ಸಭೆಗಳನ್ನೂ ಸೇರಿಸಲಾಗುತ್ತದೆ. ಆದರೆ ಅದಕ್ಕಿಂತಲೂ ಗಂಭೀರವಾಗಿರುವ ವಿವಾಹಿತ ಸ್ತ್ರಿಯರ ಪ್ರಶ್ನೆಗಳನ್ನು ಕೈಗೆತ್ತಿಕೊಂಡು ಆಂದೋಲನ ಮಾಡುವಂಥ ಅನಿವಾರ್ಯತೆ ಇಂದಿದೆ. ಅಂದರೆ ಆ ಕಡೆಗೆ ಸರಕಾರ ಮತ್ತು ಸಮಾಜದ ಲಕ್ಷ್ಯವನ್ನು ಸೆಳೆಯಬೇಕಾಗಿದೆ. ಸಾಮಾಜಿಕ ಒತ್ತಡದಂಥ ಪರಿಣಾಮಕಾರಿ ಅಸ್ತ್ರವನ್ನು ಬಳಸಬೇಕಾದ್ದು ತೀರಾ ಅವಶ್ಯ.
ಕಠೋರ ಶಿಕ್ಷೆಯ ಯೋಜನೆ
ಕೆಲವೊಮ್ಮೆ ವಿವಾಹಾನಂತರದ ಮುರ್ನಾಲ್ಕು ವರ್ಷಗಳಲ್ಲಿಯೇ ಯಾರೇ ಸ್ತ್ರೀಯು ಮರಣ ಹೊಂದಿದರೆ, ಅದು ನೈಸರ್ಗಿಕವೊ ಅಥವಾ ಅನೈಸರ್ಗಿಕವೋ ಎಂಬುದನ್ನು ಪರೀಕ್ಷಿಸಿ ಖಚಿತಗೊಳ್ಳಬೇಕು. ಹಾಗೆ ಮಾಡುವಲ್ಲಿ ವೈದ್ಯ ಸಮೂಹವು ಅತ್ಯಂತ ದಕ್ಷ ಮತ್ತು ಪ್ರಾಮಾಣಿಕವಾಗಿರಬೇಕು. ಸರಕಾರಿ ಆಸ್ಪತ್ರೆಗಳು ಮತ್ತು ಖಾಸಗಿ ಆಸ್ಪತ್ರೆಗಳ ವಿಷಯದಲ್ಲಿಯೂ ಸಹ ಗಂಭೀರವಾಗಿ ಪರಿಶೀಲನೆಯಾಗಬೇಕು ಎಂಬ ದೃಷ್ಟಿಯಿಂದಲೇ ಈ ಪದ್ಧತಿಯನ್ನು ಜಾರಿಗೆ ತರಬೇಕು. ಹಿಂಸೆ ಮಾಡಿ, ಪ್ರಜ್ಞೆ ತಪ್ಪಿದ ಅವಸ್ಥೆಯಲ್ಲಿರುವ ಸ್ತ್ರೀಯರನ್ನು ಆಸ್ಪತ್ರೆಗೆ ತೆಗೆದುಕೊಂಡು ಹೋಗುವಂತಹ ಕ್ರೂರ ಆಟ ಆಡುವವರನ್ನು ತತ್‌ಕ್ಷಣವೇ ಪೊಲೀಸರ ವಶಕ್ಕೆ ಕೊಡಬೇಕಾದ್ದು ಅವಶ್ಯ. ಮಾತ್ರವಲ್ಲದೆ ಯಾವುದೇ ಬಗೆಯ ಮೋಹಕ್ಕೋ ಅಥವಾ ಒತ್ತಾಯಕ್ಕೋ ಸಿಲುಕಿ ಬಲಿಯಾಗದೆ ಮೆಡಿಕಲ್‌ನ ವಾಸ್ತವ ವರದಿಯನ್ನು ಕೊಡುವಂಥ ಎಚ್ಚರವನ್ನು ವಹಿಸಬೇಕಾಗುತ್ತದೆ.
ದೌರ್ಜನ್ಯವೆಸಗುವ ಅತ್ತೆಗೂ ಕೂಡ  ಅಂತಹದ್ದೆ ಕಠೋರ ಶಿಕ್ಷೆಯನ್ನು ನೀಡುವಂತಹ ಕಾಯಿದೆಯನ್ನು ಜಾರಿಗೆ ತರಬೇಕಾಗಿರುವುದು ಅವಶ್ಯ. ಈ ವಿಷಯದಲ್ಲಿ ಆತ್ಮಹತ್ಯೆಗೆ ಕಾರಣೀಭೂತವಾಗುವಂತಹ ವ್ಯಕ್ತಿಗಳ ಬಗ್ಗೆಯೂ ತಿಳಿದುಕೊಂಡು ಅವರನ್ನೂ ಸಹ ಕಠಿಣ ಶಿಕೆಗೆ ಒಳಪಡಿಸಬೇಕಾಗಿದೆ. ಬಲಾತ್ಕಾರ ಮತ್ತು ಅತ್ಯಾಚಾರ ಈ ವಿಷಯಗಳ ಬಗ್ಗೆ ಆಗಬೇಕಾದ ಕಾಯಿದೆಬದ್ಧ ಅಗತ್ಯ ವಿಚಾರಗಳನ್ನು ಪುಣೆ, ಮುಂಬಯಿ, ಮತ್ತಿತರೆಡೆಗಳಲ್ಲಿ ಮಾಡಲಾಗುತ್ತಿದೆ. ಕಾರ್ಯಕರ್ತ ಮಂಡಳಿಗಳು, ಮಹಿಳಾ ಮಂಡಳಿಗಳು ಮತ್ತು ತಜ್ಞ ಲಾಯರುಗಳು ಈ ದಿಶೆಯಲ್ಲಿ ಕೆಲವಾರು ವಿಚಾರಗಳನ್ನು ಮಾಡಿರುತ್ತಾರೆ. ಸುಲಭವಾಗಿ ತಪ್ಪಿಸಿಕೊಳ್ಳುವುದಕ್ಕೆ ಆಗಬಾರದು ಎಂಬ ಕಾರಣದಿಂದ ಅವುಗಳನ್ನು ಕುರಿತಂತೆ ತೀವ್ರ ವಿಚಾರ ಮಂಥನಕ್ಕೆ ಒಳಗು ಮಾಡಲಾಗಿದೆ. ಹಾಗೆಯೇ ಕಾಯಿದೆಯ ಕ್ಷೇತ್ರದಲ್ಲಿಯೂ ತಜ್ಞರಾಗಿರುವ ಮತ್ತು ಅಪರಾಧ ಸಂಬಂಧಿ ಕಾರ್ಯಗಳಲ್ಲಿ ಪ್ರತ್ಯಕ್ಷ ಅನುಭವವುಳ್ಳ ವಕೀಲರು ಇದರಲ್ಲಿ ವಿಶೇಷ ಆಸಕ್ತಿಯನ್ನು ವಹಿಸಬೇಕಾಗಿದೆ. ವಿವಾಹಿತ ಸ್ತ್ರೀಯರ ಮೇಲೆ ದೈಹಿಕವಾಗಿ ಹಿಂಸಿಸುವವರಿಗೆ ಮತ್ತು ಹಾಗೆ ಮಾಡುವುದಕ್ಕೆ ಕಾರಣೀಭೂತರಾದವರಿಗೆ ಕಠೋರ ಶಿಕ್ಷೆಯು ಎಂಥದಿದೆ? ಮತ್ತು ಪರಿಸ್ಥಿತಿಜನ್ಯ ಪುರಾವೆಗಳನ್ನು ಒದಗಿಸಬೇಕು. ಯಾವ ರೀತಿಯಲ್ಲಿಯೂ ಅವರು ತಪ್ಪಿಸಿಕೊಳ್ಳುವುದಕ್ಕೆ ಆಗುವುದಿಲ್ಲ ಎಂಬುದನ್ನು ಕೂಡ ಅತ್ಯಂತ ಗಂಭೀರವಾಗಿ ಚರ್ಚೆ ಮಾಡುವುದರ ಮೂಲಕ ಮನವರಿಕೆ ಮಾಡಬೇಕಾಗಿದೆ. ಪೊಲೀಸ್ ಅಧಿಕಾರಿಗಳು ಸಹ ಇಂಥ ವಿಷಯಗಳಲ್ಲಿ ಅಧಿಕವಾಗಿ ದಕ್ಷತೆಯುಳ್ಳವರಾಗಿರಬೇಕು ಎಂಬ ಬಗ್ಗೆ ವಿಶೇಷ ಸೂಚನೆ ಮತ್ತು ವೈಯಕ್ತಿಕ ನಿಯಮಗಳನ್ನು ರೂಪಿಸಬೇಕಾಗುತ್ತದೆ. ಕಾಯಿದೆಬದ್ಧ ಮತ್ತು ತಾಂತ್ರಿಕ ವಿಷಯಗಳ ವಿಚಾರವಾಗಿ ತಜ್ಞ ಸಮಿತಿಯವರು ಸ್ಪಷ್ಟ ನಿಯಮ ಮಾಡಿದಲ್ಲಿ, ಯಾರಿಂದ ಯಾವ್ಯಾವ ಕಾರಣವಾಗಿ ಸ್ತ್ರೀಯ ಮೇಲೆ ಶಾರೀರಿಕ ಹಿಂಸೆಯಾಗುತ್ತಿದೆಯೋ ಅವೆಲ್ಲ ಕಾರ್ಯಗಳು ಅಪರಾಧವೆಂದು ಪರಿಗಣಿತವಾಗಿ ಕಠೋರ ಕ್ರಮಕ್ಕೆ ಪಾತ್ರವಾಗುತ್ತವೆ. ಇದರಿಂದ ದೌಜನ್ಯ, ಕೊಲೆ ಇತ್ಯಾದಿಗಳನ್ನು ಮಾಡುವವರಿಗೂ ಕೂಡ ಕಾಯಿದೆ ಬದ್ಧತೆಯ ಬಗೆಗೆ ಭಯ ಉಂಟಾಗಬಹುದು. ಶಾರೀರಿಕವಾಗಿ ಹಿಂಸಿಸುವವರಿಗೆ ಮತ್ತು ಅದಕ್ಕೆ ಕಾರಣೀಭೂತರಾಗುವವರಿಗೆ ಇಬ್ಬರಿಗೂ ಕಠೋರ ಶಿಕ್ಷೆ ನೀಡುವಂತಹದ್ದರ ಬಗ್ಗೆ ಭಯವುಂಟಾಗುವುದು. ಹಾಗಾಗಿ ಈ ದೃಷ್ಟಿಯಲ್ಲಿ ಕಾಯಿದೆಗಳಲ್ಲಿಯೇ ಹೆಚ್ಚಿನ ಪ್ರಾಧಾನ್ಯತೆ ನೀಡಬೇಕಾಗುತ್ತದೆ.
ಆಸರೆ ನೀಡುವಂತಹ ಸಂಸ್ಥೆಗಳು
ವಿವಾಹಿತ ಸ್ತ್ರೀಯರ ಮೇಲೆ ಆಗುವ ದೌರ್ಜನ್ಯವನ್ನು ದಾಖಲಿಸುವ ದೃಷ್ಟಿಯಿಂದ ಸ್ತ್ರೀ-ಪುರುಷ ಕಾರ್ಯಕರ್ತರು ಮುಂದಾಳತ್ವವನ್ನು ವಹಿಸಿ ಸಮಾಜವನ್ನು ಜಾಗೃತ ಗೊಳಿಸಬೇಕಾಗಿದೆ. ವಿಚಾರ ಮಂಥನದ ದೃಷ್ಟಿಯಿಂದ ಸಮಾವೇಶ ಸಮ್ಮೇಳನ, ಚರ್ಚಾ ಸ್ಪರ್ಧೆಗಳನ್ನು ಆಯೋಜಿಸಬೇಕಾಗಿರುವುದು. ಹಾಗೆಯೇ ವರ್ತಮಾನ ಪತ್ರಿಕೆಗಳು, ಮಾಸಿಕಗಳು, ಅದರಲ್ಲೂ ವಿಶೇಷತಃ ಮಹಿಳಾ ಮಾಸಿಕಗಳು ಈ ಬಗೆಯ ಘಟನೆಗಳನ್ನು ಬಯಲು ಮಾಡಿ, ಬಹಿರಂಗವಾಗಿ ದಾಖಲಿಸುವ ಮೂಲಕ ವಿಚಾರಣೆಗೆ ಚಾಲನೆ ನೀಡುವಂತಹ ದಿಶೆಯಲ್ಲಿ ಕಾರ್ಯಪ್ರವೃತ್ತವಾಗಬೇಕು. ಹೀಗೆ ಸಂಘಟಿತ ರೀತಿಯಿಂದ ಮಾಡುವ ಪ್ರಯತ್ನಗಳಿಂದ ವಿವಾಹಿತ ಸ್ತ್ರೀಯರು ಎಚ್ಚರಗೊಳ್ಳುವುದಕ್ಕೆ ಸಾಧ್ಯ. ಹಾಗೆಯೇ ವಿವಾಹೇಚ್ಛಿತ ತರುಣರಿಗೂ ಇದರಿಂದ ವಿಚಾರ ದಿಶೆಯೊಂದು ಪ್ರಾಪ್ತವಾಗುತ್ತದೆ.
ಕಾಯಿದೆಗಳ ಮೂಲಕವೇ ಈ ಪ್ರಶ್ನೆಗಳನ್ನು ಬಿಡಿಸಬಹುದು ಎಂಬುದು ಸಂಪೂರ್ಣ ಸರಿಯಲ್ಲ. ಕಾರಣ ನ್ಯಾಯಲಯದ ವಿಷಯಗಳಲ್ಲಿನ ಅನೇಕ ಗೊಂದಲಗಳು ಮತ್ತು ಪರಸ್ಪರ ವಿರೋಧಿ ವಿಷಯಗಳು ಹುಟ್ಟಿಕೊಳ್ಳುವಂಥ ಸಾಧ್ಯತೆಯನ್ನು ನಿರಾಕರಿಸುವುದಕ್ಕೆ ಬರುವುದಿಲ್ಲ. ಹಿಂಸೆಗೆ ರೋಸಿಹೋಗಿ ಪತಿಗೃಹವನ್ನು ತ್ಯಜಿಸಿ ಅಥವಾ ವಿಚ್ಛೇದನ ಪಡೆದು ಸ್ವತಂತ್ರವಾಗಿ ಬದುಕಲು ಇಚ್ಛಿಸುವ ಸ್ತ್ರೀಯರಿಗೆ ಕೇವಲ ತವರಿನ ಆಧಾರವಷ್ಟೇ ಸಿಕ್ಕರೂ ಉಪಯೋಗವಿಲ್ಲ. ಅಥವಾ ಭಾವನಾತ್ಮಕವಾಗಿ ದಯಾ ದೃಷ್ಟಿಯಿಂದಲೂ ಬಿಡಿಸುವಂಥದ್ದಲ್ಲ ಈ ಪ್ರಶ್ನೆ. ಅಂದರೆ ಅವರಿಗೆ ಇಲ್ಲಿ ಬೇಕಾಗಿರುವುದು ಮುಖ್ಯವಾಗಿ ಆರ್ಥಿಕ ಸ್ವಾತಂತ್ರ್ಯ. ಇಲ್ಲದಿದ್ದರೆ ಬೆಂಕಿಯಿಂದ ಪಾರಾಗಿ ಬಿಸಿ ಬಾಣಲಿಯಲ್ಲಿ ಬಿದ್ದಂತಾಗುತ್ತದೆ. ಆರ್ಥಿಕ ದೃಷ್ಟಿಯಲ್ಲಿ ಅವರು ಸ್ವಾವಲಂಬಿಗಳಾಗುವುದಕ್ಕೆ ವಿವಿಧ ಸಾಮಾಜಿಕ ಸಂಸ್ಥೆಗಳು ಮತ್ತು ಶಾಸನ ಯುಕ್ತವಾದ ಸಮಾಜ ಕಲ್ಯಾಣ ಇಲಾಖೆಯು ನೇತೃತ್ವ ವಹಿಸಬೇಕಾಗುವುದು. ಅವರಿಗೆ ಉತ್ಪನ್ನ ಅಥವಾ ದುಡಿಮೆಯ ಮಾರ್ಗವೊಂದು ಲಭ್ಯವಾಯಿತೆಂದರೆ, ಅವರಲ್ಲಿ ಆತ್ಮವಿಶ್ವಾಸವು ನಿರ್ಮಾಣವಾಗುತ್ತದೆ. ಸ್ವತಂತ್ರವಾಗಿ ಉದ್ಯೋಗ ಮಾಡುವಂತಹ ಹುಮ್ಮಸ್ಸು ಮತ್ತು ಆರ್ಥಿಕ ಕೊರತೆಯಿರುವವರಿಗೆಲ್ಲ ಈ ಬಗೆಯ ಸಹಾಯವು ಒದಗಿ ಬರುವುದು ಅವಶ್ಯ. ಇಂಥ ಸ್ತ್ರೀಯರಿಗೆ ಅವರವರ ಶೈಕ್ಷಣಿಕ ಪಾತ್ರತೆಗೆ ಅನುಸಾರವಾಗಿ ಸರಕಾರಿ ಮತ್ತು ಅರೆಸರಕಾರಿ ಖಾತೆಗಳಲ್ಲಿನ ಉದ್ಯೋಗದಲ್ಲಿ ಪ್ರಾಧಾನ್ಯತೆಯನ್ನು ನೀಡಬೇಕಾಗಿರುತ್ತದೆ. ಅಲ್ಲದೆ ಸಾಮಾಜಿಕ ಸಂಸ್ಥೆಗಳೂ ಸಹ ಇಂಥ ಸ್ತ್ರೀಯರಿಗೆ ಆಧಾರವಾಗಿ ನಿಂತು, ವಸತಿ ಗೃಹಗಳನ್ನು ನಿರ್ಮಾಣ ಮಾಡಿಕೊಡುವ ಪ್ರಯತ್ನವನ್ನು ಮಾಡಬೇಕು. ಅವರನ್ನು ಪುಕ್ಕಟೆಯಾಗಿ ಪೋಷಿಸಬೇಕು ಎಂಬುದು ಯಾರ ಅಪೇಕ್ಷೆಯೂ ಅಲ್ಲ; ಆದರೆ ತವರು ಮನೆಯಲ್ಲಿ ಅವರನ್ನು ಕುಟುಂಬಕ್ಕೆ ಹೊರೆ ಅಥವಾ ಕುಟುಂಬದಲ್ಲಿರುವ ಒಂದು ಅನಾವಶ್ಯಕ ಘಟಕ ಎಂಬ ದೃಷ್ಟಿಯಿಂದ ನೋಡಬಾರದು ಎಂಬುದರ ಕಡೆ ವಿಶೇಷ ಲಕ್ಷ್ಯ ವಹಿಸಬೇಕಾಗಿದೆ.
ಹಿಂದಿನ ಕಾಲದಲ್ಲಿ ಚಿಕ್ಕ ವಯಸ್ಸಿಗೆ ಹೆಣ್ಣಿನ ಪತಿಯು ತೀರಿಕೊಂಡರೆ ಅವಳು, ತನ್ನ ತವರಿನಲ್ಲಿ ಬಂದು ಇರುತ್ತಿದ್ದಳು. ತವರಿನಲ್ಲಿ ಸಹೋದರರ ಕುಟುಂಬದ ಎಲ್ಲಾ ಜವಾಬ್ದಾರಿಗಳನ್ನು ವಹಿಸಿಕೊಂಡು, ಆ ನೆಲೆಯಲ್ಲಿಯೇ ತನ್ನ ಅಧಿಕಾರವನ್ನು ಸಂಸ್ಥಾಪಿಸಿ ಕೊಳ್ಳುತ್ತಿದ್ದಳು. ಅಂಥವರ ಬಗ್ಗೆ ಕುಟುಂಬದಲ್ಲಿ ಆದರದ ಭಾವನೆಯೂ ಇರುತ್ತಿತ್ತು. ಇಂದು ಕೂಡಾ ಬಾಲವಿಧವೆಯರಾದ ಸ್ತ್ರೀಯರಿಗೆ ತವರಿನಲ್ಲಿ ಪೂರ್ಣವಾಗಿ ಸಂರಕ್ಷಣೆ ಕೊಟ್ಟು ನಡೆಸಿಕೊಳ್ಳುತ್ತಿರುವ ಉದಾಹರಣೆಗಳು ಅಲ್ಲಲ್ಲಿ ಸಿಕ್ಕುತ್ತದೆ. ಅದೇ ಪ್ರಕಾರದಲ್ಲಿ ವಿವಾಹಿತ ಸ್ತ್ರೀಯರಿಗೂ ಸಂರಕ್ಷಣೆ ಮತ್ತು ಸ್ಥಾನಮಾನವನ್ನು ನೀಡಬೇಕಾಗಿದೆ. ಅವರು ಮಾವನ ಮನೆಯನ್ನು ತ್ಯಜಿಸಿ ಬರುವುದು ದೌರ್ಜನ್ಯ, ಹಿಂಸೆ, ಪೀಡನೆ ಮತ್ತು ಕಷ್ಟಗಳಿಂದ ಬಿಡುಗಡೆ ಪಡೆಯುವುದಕ್ಕಾಗಿ. ಹಾಗಾಗಿ ಅವರ ಬಗ್ಗೆ ಎಲ್ಲರ ಸಹಾನುಭೂತಿಯು ದೊರೆಯಬೇಕಾದ್ದು ಅವಶ್ಯ.
ಬಾಲ್ಯವಿವಾಹ, ವರದಕ್ಷಿಣೆ ಪದ್ಧತಿ, ಮದುವೆ ಸಮಾರಂಭದಲ್ಲಿನ ಮಾನಾಪಮಾನ, ತವರಿನಿಂದ ನಿರಂತರವಾಗಿ ಆಭರಣಾಧಿಗಳನ್ನು ತೆಗೆದುಕೊಂಡು ಹೋಗುವ ಸ್ತ್ರೀಯರ ಪ್ರವೃತ್ತಿ, ಭೌತಿಕ ಸುಖದ ತೀವ್ರ ಇಚ್ಚೆ, ವೃದ್ಧರ ನಿರುಪಯೋಗತ್ವ- ಇವೇ ಮೊದಲಾದ ಅಡಚಣೆಗಳು ಇಂದು ತೀವ್ರವಾಗಿ ಬೆಳೆಯುತ್ತಿವೆ. ಇದರಿಂದ ವಿಪರೀತ ಸ್ಥಿತಿ ಮತ್ತು ಅವನತವಾಗುತ್ತಿರುವ ನೈತಿಕ ದರ್ಜೆ, ಸಾಮಾಜಿಕ ಮೌಲ್ಯಗಳ ಇಳಿಮುಖತೆ ಮತ್ತು ಆದರ್ಶ ವ್ಯಕ್ತಿಗಳ ಅಭಾವ ಇತ್ಯಾದಿಗಳಿಂದಾಗಿ ಕುಟುಂಬದಲ್ಲಿನ ವ್ಯಕ್ತಿಗಳಲ್ಲಿ ಕೃತಜ್ಞತಾ ಬುದ್ದಿಯ ಸಾರಾಸಾರಾ ವಿಚಾರಗಳು, ಸೌಹಾರ್ಧಯುತ ಭಾವನೆ ಮತ್ತು ತ್ಯಾಗ ಪ್ರವೃತಿಗಳೆಲ್ಲ ಕಡಿಮೆಯಾಗುತ್ತಲಿವೆ. ಮತ್ತೊಬ್ಬರನ್ನು ಅರ್ಧ ಮಾಡಿಕೊಳ್ಳುವ ಪ್ರವೃತ್ತಿಯು ಕಡಿಮೆ ಯಾಗಿರುವುದರಿಂದ ವ್ಯಕ್ತಿ ಸ್ವಾತಂತ್ರ್ಯವೆಂಬ ಹೆಸರಿನ ಅಡಿಯಲ್ಲಿ ತಕರಾರು ಪ್ರಜ್ಞೆಯೇ ಅಧಿಕವಾಗಿ ಬೆಳೆಯುತ್ತಿದೆ. ಸಾಮಂಜಸ್ಯಕ್ಕಿಂತ ಸಂಘರ್ಷ, ಹೊಂದಿಕೆಗಿಂತ ಅಸಾಂಗತ್ಯ, ಸಹಕಾರಕ್ಕಿಂತ ವಿರೋಧ, ಕೌಟುಂಬಿಕ ಚೌಕಟ್ಟಿನಲ್ಲಿನ ಸ್ವಾತಂತ್ರ್ಯಕ್ಕಿಂತ ಮನಸೋಚ್ಛೆ, ಅವ್ಯವಹಾರದಂಥ ಪ್ರವೃತ್ತಿಗಳು ಇವುಗಳಿಂದಾಗಿ ಸಂಸಾರದಲ್ಲಿ ನಾಲ್ಕೂ ಬದಿಗಳಿಂದ ದುಃಖದ ಸ್ಥಿತಿಯೇ ಒದಗುತ್ತಿದೆ ವಿವಾಹಿತ ಸ್ತ್ರೀಯರಿಗೆ. ಆ ಕಾರಣಕ್ಕಾಗಿಯೇ ಸಂಸಾರವು ಅಸಮಾಧಾನ, ದುಃಖ ಮತ್ತು ಕಷ್ಟಗಳ ಬೀಡಾಗುತ್ತಲಿದೆ. ಇನ್ನು ಅದರಲ್ಲಿಯೇ ಅತಿರೇಕಗಳು ಉಂಟಾದರೆ ಸ್ತ್ರೀಯರು ಆತ್ಮಹತ್ಯೆಯ ದಾರಿಯನ್ನು ಹತ್ತಿರ ಮಾಡಿಕೊಳ್ಳುವುದು ಅನಿವಾರ್ಯವಾಗಬಹುದು. ಕಾರಣ ಎಲ್ಲಾ ಮನಸ್ತಾಪಗಳ ಪರಿಣಾಮವನ್ನೂ ಅವಳ ಮೇಲೆಯೇ ತೋರಿಸಲಾಗುತ್ತದೆ. ಪತಿ, ಮೈದುನ, ಅತ್ತೆ, ನಾದಿನಿ, ಇವರುಗಳೆಲ್ಲರ ಕಡೆಯಿಂದ ಯಾವುದೇ ಬಗೆಯ ಆಸರೆ, ಭಾವನಾತ್ಮಕ ವ್ಯವಹಾರ ಮತ್ತು ಮಾನಸಿಕ ಆಧಾರಗಳು ದೊರೆಯದಂತಾಗುವುದು ಒಂದೆಡೆಯಾದರೆ, ಮತ್ತೊಂದೆಡೆ  ಅವುಗಳೊಂದಿಗೆ ದೈಹಿಕ ಹಿಂಸೆಯೂ ಆರಂಭವಾಯಿತು ಎಂದರೆ ಮುಗಿಯಿತು; ಅಂಥ ಸ್ತ್ರೀಯರು ಜೀವಂತವಾಗಿದ್ದು ಮಾರಣಾಂತಿಕ ಯಾತನೆಯನ್ನುಅನುಭವಿಸುವುದಕ್ಕಿಂತ ಆತ್ಮನಾಶದ ಮಾರ್ಗವು ಸುಖಕರವೆನಿಸಿ ಆರಿಸಿಕೊಂಡರೆ ಆಶ್ಚರ್ಯವಾವುದೂ ಇಲ್ಲ. ಅಂಥ ಪರಿಸ್ಥಿತಿಯಿಂದ ಅವರನ್ನು ಬಿಡುಗಡೆಗೊಳಿಸಬೇಕು ಎಂಬ ನೆಲೆಯಿಂದ ತವರು ಮನೆಯ ಸದಸ್ಯರು, ಸಂಬಂಧಿಗಳು, ಅಕ್ಕಪಕ್ಕದವರು, ಮಹಿಳಾ ಮಂಡಳಿಗಳು, ಸಾಮಾಜಿಕ ಸಂಸ್ಥೆಗಳು, ಸ್ತ್ರೀ-ಮುಕ್ತಿ ಚಳವಳಿಯ ಕಾರ್ಯಕರ್ತರು, ಇತರೆ ಸಾಮಾಜಿಕ ಘಟಕಗಳಂಥ ಸಂಘಟನೆಗಳು ಮತ್ತು ಪ್ರಮುಖವಾಗಿ ಕಾಯಿದೆ ಕಾನೂನು ಕರ್ತರು ಕೃತಿಶೀಲರಾಗಿರಬೇಕು. ಸಾಮಾಜಿಕ ಪರಿವರ್ತನೆಯ ಕಾರ್ಯವನ್ನು ಮಾಡುವವರೂ ಇಂಥ ವಿಷಯಗಳಲ್ಲಿ ದಕ್ಷತೆಯುಳ್ಳವರೇ ಆಗಿರುವುದು ಅತ್ಯಂತ ಅವಶ್ಯ.
ಭಾರತೀಯ ಸ್ತ್ರೀ-ಜೀವನ : ೨. ಇಂದಿನ ಸ್ತ್ರೀ-ಜೀವನ – ಕುಮಾರಿ ಮಾತೆಯರ ಸಮಸ್ಯೆಗಳು
ಕುಮಾರಿ ಮಾತೆಯರ ಸಮಸ್ಯೆಗಳು
ಭಾರತೀಯ ಸ್ತ್ರೀಯರ ಸಮಸ್ಯೆಗಳ ಬಗ್ಗೆ ಚರ್ಚಿಸುವಾಗ ಕುಮಾರಿ ಮಾತೆಯರ ಪ್ರಶ್ನೆಗಳನ್ನು ಕಡೆಗಣಿಸುವುದಕ್ಕೆ ಸಾಧ್ಯವಿಲ್ಲ. ‘ಕುಮಾರಿ ಮಾತಾ’ ಎಂಬ ಸಂಜ್ಞೆ ಅಥವಾ ವಿಶೇಷಣಗಳು ಭಾರತೀಯರಿಗೆ ಹೊಸದಾದುವೇನಲ್ಲ. ಕುಂತಿಯೇ ಮೊದಲ ಪ್ರಸಿದ್ಧ ‘ಕುಮಾರಿ ಮಾತಾ,’ ಆದರೆ ಇಂದು ಕುಮಾರಿ ಮಾತೆಯರ ಸಮಸ್ಯೆಗಳು ಅತ್ಯಂತ ಕ್ರೂರ ಮತ್ತು ಜಟಿಲವಾದುವುಗಳಾಗಿವೆ. ಅಲ್ಲದೆ  ಈ ಪ್ರಶ್ನೆಗಳು ಇಂದು ಉಗ್ರ ಸ್ವರೂಪವನ್ನು ಧಾರಣೆ ಮಾಡಿಕೊಳ್ಳತ್ತಲಿವೆ ಎಂಬುದು ಗಮನೀಯ. ವಿವಾಹದ ವಯಸ್ಸು ಹೇಗೆ ಹೆಚ್ಚಾಗುತ್ತಾ ಹೋಗುತ್ತಿದೆಯೋ ಹಾಗೆ ಈ ಸಮಸ್ಯೆಗಳೂ ಬೆಳೆಯುತ್ತಲಿವೆ. ಕುಮಾರಿ ಮಾತೆಯರು ಎಂಬುದಾಗಿ ಇವರನ್ನು ಧಿಃಕ್ಕರಿಸುತ್ತಿರುವ ಸಮಾಜ, ಅವಳನ್ನು ವೇಶ್ಯೆ ಎಂಬುದಾಗಿ ಸ್ವೀಕರಿಸುವುದಕ್ಕೆ ಸಿದ್ಧವಿದೆ ಎಂಬ ವಸ್ತುಸ್ಥಿತಿಯನ್ನು ನಿರಾಕರಿಸಲು ಬರುವುದಿಲ್ಲ. ಲೈಂಗಿಕ ಭಾವನೆಗಳು ಮತ್ತು ಪುರುಷನ ಬಗೆಗಿನ ಆಸಕ್ತಿ ಇವು ನೈಸರ್ಗಿಕವಾದುವುಗಳು. ಆದರೆ ಇತ್ತೀಚೆಗೆ ವಿವಾಹಗಳು ತಡವಾಗಿ ಆಗುತ್ತಿವೆ. ವಯಸ್ಸಿಗೆ ಬಂದ ಹೆಣ್ಣುಮಕ್ಕಳ ವಿವಾಹವು ನಾನಾ ಕಾರಣಗಳಿಂದ ವಿಳಂಬವಾಗುತ್ತಿದೆ; ಆದರೆ ಈ ಹಂತದಲ್ಲಿ ಅವರಲ್ಲಿನ ಕಾಮವಿಕಾರ ಮಾತ್ರ ಜಾಗೃತವಾಗಿಯೇ ಇರುತ್ತದೆ ಎಂಬುದು ಗಮನಾರ್ಹ. ಅಶ್ಲೀಲ ಸಾಹಿತ್ಯ, ಮುಚ್ಚುಮರೆಯಿಲ್ಲದ ಮತ್ತು ಕಣ್ಣುಸೆಳೆಯುವ ಚಲನ ಚಿತ್ರಗಳು, ತಂದೆಯಾದಿಗಳ ಹಗುರ ವರ್ತನೆ, ನೈತಿಕ ಮೌಲ್ಯಗಳ ಉಲ್ಟಾಪಲ್ಟ, ಅನೈತಿಕ ಸಂಕಲ್ಪಗಳಲ್ಲಿನ ಬದಲಾವಣೆ, ಸ್ವಾತಂತ್ರ್ಯದಲ್ಲಿನ ಸೈರಾಚಾರಕ್ಕೆ ಹೊಂದುವಂಥ ಅನುಕೂಲಮಯ ಅರ್ಧ, ಲೈಂಗಿಕ ವಿಷಯಗಳಲ್ಲಿನ ಅಜ್ಞಾನ ಇವುಗಳಿಂದಾಗಿ ತರುಣಿಯರ ಮನಸ್ಸಿನಿಲ್ಲಿ ಅನೇಕ ಬಗೆಯ ತಲ್ಲಣಗಳು ಉಂಟಾಗುತ್ತವೆ. ಅವುಗಳೊಂದಿಗೆ ಲೈಂಗಿಕ ವಿಕೃತಿ, ಕಳ್ಳಪ್ರವೃತ್ತಿ, ಆ ವಿಷಯವಾಗಿನ ಹಾತೊರೆಯುವಿಕೆ ಹಾಗೂ ಆ ಬಗ್ಗೆ ರಹಸ್ಯವನ್ನು ಕಾಪಾಡಿಕೊಳ್ಳುವ ಪ್ರವೃತ್ತಿ, ಪಾಲಕರ ವಿಷಯದಲ್ಲಿನ ಅವಿಶ್ವಾಸ ಮತ್ತು ಆಪ್ತರನ್ನು ಸಾಧಿಸುವಲ್ಲಿ ಉಂಟಾದ ಅಪಯಶಸ್ಸು- ಇವುಗಳಿಂದಾಗಿ ಕುಮಾರಿ ಮಾತೆಯರ ಸಂಖ್ಯೆಯು ಹೆಚ್ಚಾಗುತ್ತಿದೆ ನಮ್ಮ ದೇಶದಲ್ಲಿ.
ಪಾಶ್ಚಾತ್ಯ ದೇಶಗಳಲ್ಲಿ ಕುಮಾರಿ ಮಾತೆಯರಿಗೆ ಮಾರ್ಗದರ್ಶನ ಮಾಡವುದರೊಂದಿಗೆ ಕಾಯಿದೆಗೆ ಹೊರತಾದ ಮಕ್ಕಳನ್ನು ಸಾಕುವ ತಯ್ಯಾರಿಯನ್ನು ಸಮಾಜ ಮತ್ತು ಸರಕಾರವು ಹಮ್ಮಿಕೊಂಡಿದೆ. ಅತ್ತಕಡೆ ನೀತಿ ಮೌಲ್ಯಗಳ ವಿಚಾರವನ್ನು ಮಹತ್ವದ್ದಾಗಿ ಒಪ್ಪಿಕೊಳ್ಳಲಾಗುತ್ತಿಲ್ಲ. ಹೇಗೆ ಮಾನವನಿಗೆ ಅನ್ನ, ವಸ್ತ್ರ ಮತ್ತು  ವಾಸಕ್ಕೆ ಆಶ್ರಯಗಳು ಅವಶ್ಯವಾಗಿರುವುವೋ ಹಾಗೆಯೇ ಲೈಂಗಿಕ ಹಸಿವನ್ನು ಅನುಭೋಗಿಸುವುದೂ ಕೂಡಾ ನಿಸರ್ಗಥರ್ಮವೇ. ಪಾಶ್ಚಾತ್ಯರು ಈ ವಿಚಾರಗಳನ್ನು ಒಪ್ಪಿಕೊಂಡಿರುವ ಕಾರಣದಿಂದ ಸಮಾಗಮದ ಸುಖವನ್ನು ಪಡೆಯುವಲ್ಲಿ ಅನೈತಿಕತೆಯು ತಲೆದೋರುತ್ತದೆ ಎಂದು ಒಪ್ಪಿಕೊಳ್ಳುವುದಿಲ್ಲ. ಹಾಗಾಗಿ ಸುಮಾರು ೧೫ ರಿಂದ ೧೯ರ ವಯೋವರ್ಗದವರಲ್ಲಿನ ಶೇ. ೬೦ರಷ್ಟು ಹೆಣ್ಣುಮಕ್ಕಳು ಲೈಂಗಿಕ ಸಮಾಗಮ ಪಡೆದವರಾಗಿರುತ್ತಾರೆ ಎಂಬುದು ಗಮನಾರ್ಹ ಸಂಗತಿ. ಭಾರತದಲ್ಲಿ ಈ ಬಗೆಯ ಶೇಕಡವಾರು ಸಂಖ್ಯೆ ಇಲ್ಲದಿದ್ದರೂ ಅದು ಬೆಳೆಯುತ್ತಲಿದೆ ಎಂಬುದು ಮಾತ್ರ ಸತ್ಯವಾದ ಸಂಗತಿ. ಕಾರಣ ಕುಮಾರಿ ಮಾತೆಯರ ಸಂಖ್ಯೆ ಎಷ್ಟಿದೆ? ಎಂಬ ದೃಷ್ಟಿಯಿಂದ ಗಮನಿಸುವುದಕ್ಕೆ ಆ ಬಗ್ಗೆ ಖಚಿತ ಮಾಹಿತಿಯು ಉಪಲಬ್ಧವಾಗುವುದಿಲ್ಲ. ಏಕೆಂದರೆ ಕುಮಾರಿ ಮಾತೆಯರು ಸಾಮಾಜಿಕವಾಗಿ ಬಹಿರಂಗದಲ್ಲಿ ಕಾಣಿಸಿಕೊಳ್ಳದೇ ಇರುವುದು. ವಿವಾಹಪೂರ್ವ ಸಂಬಂಧದಲ್ಲಿ ಉಂಟಾದ ಗರ್ಭಧಾರಣೆಯನ್ನು ಹೆಣ್ಣುಮಕ್ಕಳೇ ತೆರುವುಗೊಳಿಸಿಕೊಳ್ಳುತ್ತಾರೆ. ಇತ್ತೀಚೆಗೆ ಗರ್ಭಪಾತವು ಕಾಯಿದೆ ಬದ್ಧವಾಗಿದೆ. ಆದರೆ ವಿವಾಹಪೂರ್ವ ಗರ್ಭಪಾತವು ಅತ್ಯಂತ ಗುಪ್ತವಾಗಿ ನಡೆಸಬೇಕಾದಂಥ ಕಾರ್ಯ. ಕಾರಣ ಇಲ್ಲಿ ಆ ಹೆಣ್ಣುಮಗಳ ಭವಿಷ್ಯದ ದೃಷ್ಟಿಯೊಂದಿಗೆ, ಆ ಮನೆತನದ ಮರ್ಯಾದೆಯ ಸಂಗತಿಗಳೂ ಸೇರಿಕೊಂಡಿರುತ್ತವೆ. ಹಾಗಾಗಿ ಈ ಸಮಯವನ್ನು ಉಪಯೋಗಿಸಿ ಕೊಳ್ಳುವಲ್ಲಿ ನಗರಗಳಲ್ಲಿ ಅಲ್ಲದಿದ್ದರೂ ತಾಲೂಕಿನ ಸ್ಥಳಗಳಲ್ಲಿ ವೈದ್ಯ ಸಮೂಹ ಶೋಷಣೆಗೆ ಸಿದ್ಧವಾಗಿದೆ. ಇಂಥ ಸಂಬಂಧಗಳ ಸಮಸ್ಯೆಯಲ್ಲಿ ಸಿಲುಕಿದ ಕುಮಾರಿ ಮಾತೆಯರ ಮುಕ್ತಿಗಾಗಿ ಅವಳ ತಂದೆತಾಯಯರಿಂದ ಬಲವಂತವಾಗಿ ಹೆಚ್ಚೆಚ್ಚು ಹಣವನ್ನು ಫಿಜಿನ ರೂಪದಲ್ಲಿ ವಸೂಲು ಮಾಡುತ್ತಿದ್ದಾರೆ. ಅಂದರೆ ಅರೆಶಿಕ್ಷಣ ಪಡೆದ ಹೆಣ್ಣುಮಕ್ಕಳು, ಹಳ್ಳಿಯಲ್ಲಿನ ಯುವತಿಯರು, ಗುಡಿಸಲುಗಳು ಮತ್ತು ಹಳೆಯ ಗಲ್ಲಿಗಳಲ್ಲಿ ಇರುವ ವಯಸ್ಸಿಗೆ ಬಂದ ಹೆಣ್ಣುಮಕ್ಕಳಿಗೆ ಹಾಗೂ ಒಳ್ಳೆಯ ಮನೆತನದ ಹೆಣ್ಣುಮಕ್ಕಳಿಗೆ ಮಾಸಿಕ ಸರದಿಯ ಅನಂತರ ಗರ್ಭಧಾರಣೆಯಾಗುತ್ತದೆ ಎಂಬ ತಿಳಿವಳಿಕೆಯೂ ಇಲ್ಲವಾಗಿದೆ.
ಆಗತಾನೆ ವಯಸ್ಸಿಗೆ ಬಂದ ಹೆಣ್ಣುಮಕ್ಕಳಿಗೆ ಒಂದೆಡೆ ಲೈಂಗಿಕ ಸುಖದ ವಿಷಯವಾಗಿ ಆಕರ್ಷಣೆ ಉಂಟಾಗುತ್ತಿದ್ದರೆ, ಮತ್ತೊಂದೆಡೆ ಸಂಸ್ಕಾರದ ಕಾರಣವಾಗಿ ಒಂದು ಬಗೆಯ ಗೊಂದಲ ಮತ್ತು ಮಾನಸಿಕ ಭೀತಿಯು ಅನಾಮಿಕವಾದ ರೀತಿಯಲ್ಲಿ ಮೂಡಿರುತ್ತದೆ. ಆದರೂ, ಯಾವುದೋ ಒಂದು ಕ್ಷಣದಲ್ಲಿ ಅವರು ಮೋಹಕ್ಕೆ ಬೀಳುವುದುಂಟು. ವಿಶೇಷವಾಗಿ ಅವರ ಮನಸ್ಸಿನಲ್ಲಿ ಉಂಟಾದ ಈ ಸಂಘರ್ಷದ ಬಗ್ಗೆ ತಮ್ಮ ತಾಯಿಯಲ್ಲಿಯೂ ಹೇಳುವುದಕ್ಕೆ ಅವರಿಗೆ ಸಾಧ್ಯವಾಗುವುದಿಲ್ಲ. ಇನ್ನು ಹಿರಿಯ ಸಹೋದರಿಗೂ ಅಷ್ಟು  ಹತ್ತಿರವಾಗಿರುವುದಿಲ್ಲ. ಸಮವಯಸ್ಕರಾದ ಗೆಳತಿಯರು ಕೂಡ ಇದರ ಬಗ್ಗೆ ಸರಿಯಾದ ಸಲಹೆ ಕೊಡುವುದರ ಬಗ್ಗೆ ಖಾತ್ರಿ ಇಲ್ಲ. ಅಂಥ ಸಂದರ್ಭದಲ್ಲಿ ಅವರು ಲೈಂಗಿಕ ಸುಖವನ್ನು ಉಪಭೋಗಿಸುವ ತಪ್ಪಿಗೆ ಮುಂದಾಗುವರು. ಕೆಲವು ಬಾರಿ ಮನೆಯ ಅಕ್ಕ ಪಕ್ಕ ಇರುವಂಥ ತರುಣರು, ಹತ್ತಿರದ ಸಂಬಂಧಿಗಳು, ಹೊಲದ ಕೆಲಸ, ಮನೆಕಟ್ಟುವ ಕೆಲಸ ಮತ್ತು ಇತರ ಕಾರಣಗಳಿಂದ ತಾರುಣ್ಯಕ್ಕೆ ಬಂದಿರುವ ಹೆಣ್ಣುಮಕ್ಕಳೊಂದಿಗೆ ಅಸಭ್ಯವಾಗಿ ವರ್ತಿಸುವವರು ಉದ್ದೇಶಪೂರಕವಾಗಿ ಅಡಚಣೆಯುಂಟು ಮಾಡಿ ಅವರನ್ನು ದುರುಪಯೋಗ ಪಡಿಸಿಕೊಳ್ಳುತ್ತಾರೆ. ಕುಮಾರಿ ಮಾತೆಯರಾದ ಅವರು ಬಹಿರಂಗವಾಗಿ ಜೀವನ ನಡೆಸುವಂತಿಲ್ಲ. ಆದಕಾರಣ ಅಂಥವರ  ಗರ್ಭವನ್ನು ತೆಗೆದುಹಾಕುವುದಕ್ಕಾಗಿ ವಿಪರೀತವಾದ ಗ್ರಾಮೀಣ ಉಪಾಯಗಳನ್ನು ಪ್ರಯೋಗಿಸಿ ಆ ಯುವತಿಯ ಶರೀರದ ಮೇಲೆ ಘಾಸಿಯುಂಟು ಮಾಡುತ್ತಾರೆ. ಈ ಹಿನ್ನಲೆಯಲ್ಲಿ ಹೊಡೆತ, ಬಡಿತ ಮತ್ತು ಹಿಂಸೆಯೂ ಆಗುವುದುಂಟು. ಅವರ ಮನಃಸ್ಥಿತಿಯನ್ನು ಯಾರೂ ಗಮನಕ್ಕೆ ತೆಗೆದು ಕೊಳ್ಳುವುದಕ್ಕೆ ಸ್ವಲ್ಪವೂ ಸಿದ್ಧರಿರುವುದಿಲ್ಲ. ಇಂಥ ತರುಣಿಯರ ಶಾರೀರಿಕ ಪೀಡನೆ, ಮಾನಸಿಕ ಪ್ರಹಾರ, ಸಮಾಗಮದ ವಿಷಯದ ಬಗೆಗಿನ ತಿರಸ್ಕಾರ, ವಿವಾಹದ ಬಗ್ಗೆ ತಿರಸ್ಕಾರ, ಪುರುಷ ಜಾತಿಯ ಬಗ್ಗೆ ಆತ್ಯಂತಿಕ ಜುಗುಪ್ಸೆಯಂಥ ಸ್ಥಿತಿಯು ಉಂಟಾಗುತ್ತದೆ. ಇಲ್ಲವೆ ಅವರು ಅತ್ಯಂತ ಚಂಚಲರು, ಪತಿಯೊಂದಿಗೆ ಏಕನಿಷ್ಠರಾಗಿ ಇರದಂಥವರು, ವಾಸನೆಯ ಸಂತೃಪ್ತಿಗಾಗಿ ತಾಮಸ ಪ್ರವೃತ್ತಿಯಿಂದ ಎಂಥ ಮಾರ್ಗವನ್ನಾದರೂ ಅವಲಂಬಿಸಿ ಪ್ರಮಾದಮಯವಾದ ಜೀವನದೆಡೆಗೆ ಹೊರಳುವುದನ್ನೂ ನೋಡಬಹುದಾಗಿದೆ.
ಸಾಮಾಜಿಕ ಮೌಲ್ಯಗಳು ಬದಲಾಗುತ್ತಲಿವೆ; ಆದರೆ ಆ ನೆಲೆಯ ಆಧಾರಗಳನ್ನು ಪರಿಗಣಿಸಿದರೆ ಶಾಶ್ವತ ಮಾನವೀಯ ಕಲ್ಯಾಣದೊಂದಿಗೆ ಹೊಂದಿಕೊಳ್ಳುವುದು ಕಷ್ಟವಾಗುತ್ತಲಿದೆ ಇದರಲ್ಲಿ. ಇನ್ನು ಕುಮಾರಿ ಮಾತೆಯರ ಮಗುವಿನ ದೋಷವಿಲ್ಲ, ಸಮಾಜ ಧುರೀಣರೇನೋ ಇದನ್ನು ಮಾನ್ಯಮಾಡಿದ್ದಾರೆ! ಆದರೆ ಈ ಪ್ರಶ್ನೆಯು ಕೇವಲ ಮಾನ್ಯತೆಯನ್ನು ಕೊಟ್ಟುದಷ್ಟರಿಂದ ಪರಿಹರಿಸುವಷ್ಟು ಸಾಮಾನ್ಯವಾದುದಲ್ಲ. ಕುಮಾರಿ ಮಾತೆಯರ ವಿಷಯದಲ್ಲಿ ಯಾವಾಗಲೂ ಗರ್ಭಪಾತವೊಂದೇ ಪರಿಹಾರವಾಗುವುದಿಲ್ಲ. ಒಂದು ದೃಷ್ಟಿಯಲ್ಲಿ ಕುಮಾರಿಕೆಯರ ಮಾತೃತ್ವವೂ ಇಂದಿಗೂ ಸಮಾಜದಲ್ಲಿ ಅಮಾನ್ಯ. ಸಾಮಾಜಿಕ ದೃಷ್ಟಿಯಿಂದ ಅದನ್ನು ಮಹಾಪಾಪ ಮತ್ತು ಅಕ್ಷಮ್ಯ ಅಪರಾಧವೆಂದೇ ತಿಳಿಯಲಾಗಿದೆ. ಆದರೂ ಮತ್ತೊಂದು ದೃಷ್ಟಿಯಿಂದ ಕುಮಾರಿ ಮಾತೆಯರ ವಿಷಯದಲ್ಲಿ ಘಟಿಸಿರುವ (ತಿಳಿದೋ ತಿಳಿಯದೆಯೋ) ದುರ್ದೈವಿಯಾದ ಅಪಘಾತವೆಂಬ ವಸ್ತುನಿಷ್ಠತೆ ಯಿಂದ ಅವರೆಡೆಗೆ ನೋಡಿದರೆ, ಅವರ ಸಮಸ್ಯೆಗಳನ್ನು ಸಹಾನುಭೂತಿಯಿಂದ ವಿಚಾರಿಸಲು ಅನುಕೂಲವಾಗುತ್ತದೆ. ಕುಮಾರಿ ಮಾತೆಯರು ತಲೆ ಎತ್ತಿ ಬದುಕಲು ಸಾಧ್ಯವಾಗುತ್ತಿಲ್ಲ ಎಂಬುದು ಇಂದಿನ ನಿಜವಾದ ಸಂಗತಿಯಾದರೂ, ಇಂಥ ಕುಮಾರಿಕೆಯರನ್ನು ಪಾಪಿಗಳು, ಅಕ್ಷಮ್ಯ ತಪ್ಪಿತಸ್ಥರು ಎಂದು ನಿರ್ಣಯಿಸಬಾರದು. ಅಲ್ಲದೆ ಸಾಮಾಜಿಕ ದೃಷ್ಟಿಯಿಂದ ಅವರನ್ನು ತಿರಸ್ಕರಿಸಲೂ ಬಾರದು ಕುಮಾರಿಮಾತೆ ಎಂಬುದು ಪ್ರತಿಷ್ಠೆಯ ಮತ್ತು ಸನ್ಮಾನೀಯವಾದ ಸ್ಥಿತಿಯೇನಲ್ಲ; ಹಾಗೆಯೇ ಅಪ್ರತಿಷ್ಠೆಯ ಕಾರಣವಾಗಿ ಆತ್ಮಹತ್ಯೆಯೊಂದನ್ನು ಬಿಟ್ಟು ಅನ್ಯಮಾರ್ಗವಿಲ್ಲ ಎಂಬಂಥ ಅಪಮಾನಾಸ್ಪದ ವಿಷಯವೂ ಅಲ್ಲ. ಗರ್ಭಪಾತವು ಒಂದು ತಾತ್ಪೂರ್ತಿಕ ಪರಿಹಾರ ಮಾರ್ಗವಾಗಿ ಹಾದಿತಪ್ಪಿದ ತರುಣಿಯರಿಗೆ ವೈವಾಹಿಕ ಮತ್ತು ಸನ್ಮಾನದಿಂದ ಬದುಕುವ ಸಂಧಿಯನ್ನು ಒದಗಿಸುವ ಉಪಯುಕ್ತ ಮಾರ್ಗವಹುದು. ಆದರೆ ಇಂಥ ಸ್ಥಿತಿಯಲ್ಲಿ ಸಿಲುಕಿದ ಎಲ್ಲರಿಗೂ ಆ ಮಾರ್ಗವನ್ನು ಅವಲಂಬನೆ ಮಾಡುವುದಕ್ಕೆ ಸುಲಭವಾಗಿ ಸಾಧ್ಯವಾಗುತ್ತದೆ ಎಂದೇನಿಲ್ಲ. ಶ್ರದ್ದಾನಂದ ಆಶ್ರಮದಂಥ ಸಮಾಜ ಸೇವಾ ಸಂಸ್ಥೆಯು ಕಳೆದ ೫೦ ವರ್ಷಗಳಲ್ಲಿ ಸುಮಾರು ೫,೦೦೦ ಬಾಲಕರನ್ನು ಪೋಷಿಸಿದೆ ಮತ್ತು ಅಷ್ಟೇ ಸಂಖ್ಯೆಯ ಮಾತೆಯರಿಗೆ ತಮ್ಮ ಜೀವನವನ್ನು ಸ್ಥಿರಗೊಳಿಸಿಕೊಳ್ಳುವಲ್ಲಿ ಸಹಾಯ ಮಾಡಿದೆ. ಕಲ್ಕತ್ತಾದ ಮದರ್ ಧೆರೆಸ್ಸಾ ಅವರು ಕೂಡಾ ಸಾವಿರಾರು ಮಕ್ಕಳ ವಿಷಯದಲ್ಲಿ ಈ ಕಾರ್ಯವನ್ನೇ ಮಾಡುತ್ತಾ ಬಂದಿದ್ದಾರೆ.
ಈ ಎಲ್ಲಾ ಕಾರಣವಾಗಿ ಕುಮಾರಿ ಮಾತೆಯರ ಪ್ರಶ್ನೆಗಳನ್ನು ಸಮಾಜವು ಗಂಭೀರವಾಗಿ ಪರಿಗಣಿಸಬೇಕಾಗಿದೆ. ಅಲ್ಲದೆ ಇಂಥ ದುರ್ದೈವ ಪರಿಸ್ಥಿತಿಯು ಹೆಣ್ಣುಮಕ್ಕಳಿಗೆ ಬಂದೊದಗದಂತೆ ಎಚ್ಚರಿಕೆಯನ್ನು ವಹಿಸುವುದೂ ಬಹಳ ಆವಶ್ಯಕ. ಪಾಶ್ಚಾತ್ಯ ದೇಶಗಳಲ್ಲಿ ಕುಮಾರಿ ಮಾತೆ ಎಂಬುದು ಸ್ವೀಕೃತವಾಗಿರುವ ಸಮಸ್ಯೆ. ಹಾಗಾಗಿ ನಮ್ಮಲ್ಲಿ ಇದನ್ನು ಇನ್ನು ಮುಂದೆ ನಿರಾಕರಿಸುವ ಪ್ರಶ್ನೆಯಾಗಿಸಬೇಕಾಗಿಲ್ಲ. ನಿರ್ಗತಿಕ ಮಕ್ಕಳ ಸಂಖ್ಯೆ ಬೆಳೆಯುತ್ತಿರುವುದನ್ನು ಲಕ್ಷ್ಯಕ್ಕೆ ತೆಗೆದುಕೊಂಡರೆ, ಕುಮಾರಿ ಮಾತೆಯರ ಸಂಖ್ಯೆಯು ಹೆಚ್ಚಾಗಿರುವುದು ಸ್ಪಷ್ಟವಾಗುತ್ತದೆ. ಹಾಗಾಗಿ ವಯಸ್ಸಿಗೆ ಬಂದ ಹೆಣ್ಣುಮಕ್ಕಳಿಗೆ ಲೈಂಗಿಕ ಜ್ಞಾನವನ್ನು ನೀಡವುದು ಆವಶ್ಯಕವೆನಿಸುತ್ತದೆ. ಅಲ್ಲದೆ ಪಾಲಕರು ತಾರುಣ್ಯಾವಸ್ಥೆಗೆ ಬಂದಿರುವ ತಮ್ಮ ಹೆಣ್ಣುಮಕ್ಕಳೊಂದಿಗೆ ಅತ್ಯಂತ ವಿಶ್ವಾಸದಿಂದ ಮತ್ತು ಆತ್ಮೀಯತೆಯಿಂದ ವರ್ತಿಸುವ ಮೂಲಕ ಸಂದರ್ಭಾನುಸಾರವಾಗಿ ಮಾಹಿತಿಯನ್ನು ತಿಳಿಯುವುದು ಅವಶ್ಯ. ಈ ಹಂತದಲ್ಲಿ ಯಾವುದೇ ಬಗೆಯ ಸಂಕೋಚವನ್ನು ಇಟ್ಟುಕೊಳ್ಳುವಂತಿಲ್ಲ. ಅಥವಾ ಈ ರೀತಿಯಲ್ಲಿ ನಡೆದುಕೊಳ್ಳುವುದರಿಂದ ಮಗಳಿಗೆ ಅನೈತಿಕತೆಯೆಡೆ ಹೊರಳುವುದಕ್ಕೆ ದಾರಿ ತೋರಿಸಿದಂತಾಗುತ್ತದೆ ಎಂದು ಯೋಚಿಸುವಂತೆಯೂ ಇಲ್ಲ. ದೋಷವು ಕೇವಲ ಕುಮಾರಿ ಮಾತೆಯರದೇ ಆಗಿರದೆ ಅವಳೊಂದಿಗೆ ಅದಕ್ಕಿಂತಲೂ ಹೆಚ್ಚಾಗಿ ಜವಾಬ್ದಾರನಾಗುವ ಘಟಕವೆಂದರೆ ಪುರುಷ! ಆದರೆ ಅವನು ಮಾತ್ರ ಅತ್ಯಂತ ಸುರಕ್ಷಿತನಾಗಿ ಪಾರಾಗುತ್ತಾನೆ. ಪಿತೃತ್ವದ ಜವಾಬ್ದಾರಿಯನ್ನು ತಳ್ಳಿಹಾಕಿ ಬಿಡುಗಡೆ ಹೊಂದುತ್ತಾನೆ. ಅವನನ್ನು ತಪ್ಪಿತಸ್ಥನನ್ನಾಗಿ ಮಾಡುವಲ್ಲಿ ಸಾಕಷ್ಟು ಸ್ಪಷ್ಟ ಸಾಕ್ಷ್ಯಗಳು ಸಿಗುವುದಿಲ್ಲ. ಆದರೆ ಸ್ತ್ರೀಯಾದವಳು ಮಾತ್ರ ಅದರ ಅಂಕುರ(ಮೊಳಕೆ)ವನ್ನು ಉದರದಲ್ಲಿ ಬೆಳೆಸುತ್ತಾಳೆ. ಜೊತೆಗೆ ಸಾಮಾಜಿಕ ದೃಷ್ಟಿಯಿಂದ ಅಧಃಪತನ ಹೊಂದಿದ ಕೆಟ್ಟ ನಡತೆಯವಳು ಮತ್ತು ದಾರಿ ತಪ್ಪಿದವಳು ಎಂದು ಹೇಳಲಾಗುತ್ತದೆ. ಎಂತಲೇ ಕುಮಾರಿ ಮಾತೆಯ ಕಡೆಗೆ ನೋಡುವ ದೃಷ್ಟಿಯು ಅವಶ್ಯ ಸ್ವಚ್ಛವಾದುದಾಗಿರಬೇಕು. ಅದರ ಒಳಗಿನಿಂದಲೇ ಕಾರಣಗಳನ್ನು ವಸ್ತುನಿಷ್ಠವಾಗಿ ಅರಿಯುವುದಕ್ಕೆ ಸಾಧ್ಯವಾಗುತ್ತದೆ.
ಕುಮಾರಿ ಮಾತೆಯರ ಜವಾಬ್ದಾರಿಯನ್ನು ಸಮಾಜದ ವತಿಯಿಂದ ಸರಕಾರವೇ ಕೈಗೆತ್ತಿಕೊಳ್ಳಬೇಕೆಂದು ಹೇಳುವುದೇ ಸರಿ. ಆದರೆ ಸದ್ಯೆ ಆ ದೃಷ್ಟಿಯಿಂದ ಸರ್ಕಾರವು ಹೆಚ್ಚು ಕಾರ್ಯ ಪ್ರವೃತ್ತವಾಗಿಲ್ಲ. ಅಲ್ಲದೆ ಸರ್ಕಾರದಿಂದ ಆರ್ಥಿಕ ಸಹಾಯವನ್ನು ಅಪೇಕ್ಷಿಸುವುದು ಅಯೋಗ್ಯವಾದುದೇನಲ್ಲ. ವ್ಯವಸ್ಥಾಪನೆಯೇ ಮೊದಲಾಗಿ ಇತರ ಬಗೆಯ ಆಶ್ರಮ ಸೇವೆಯನ್ನು ಮಾಡಲು ಸ್ವಯಂ ಸೇವಕರಂತೆ ಮುಂದೆ ಬರಬೇಕಾಗಿವೆ. ಸಾಮಾಜಿಕ ಸಂಸ್ಥೆಗಳು. ಇಂಥ ಅನಾಧಾಶ್ರಮಗಳು ಮತ್ತು ಮಹಿಳಾ ಸಂಸ್ಥೆಗಳಿಗೆ ಸಾಮಾಜಿಕ ಮಾನ್ಯತೆಯೂ ಸಿಗಬೇಕಾದ್ದು ಅವಶ್ಯ. ಅವರ ಸಹಾಯಕ್ಕಾಗಿ ದಾನಶೂರರು ಹಾಗೂ ಶಿಮಂತ ವ್ಯಕ್ತಿಗಳು ಮುಂದಾಗುವುದು ಅಗತ್ಯವಿದೆ. ‘ಕುಮಾರಿ ಮಾತೆ’ ಎಂಬ ಕಾರಣ ಜೀವನ ಅಸ್ಥಿರವಾದಂಥವರಿಗೆ ಸ್ಥೆರ್ಯ ನೀಡಬೇಕು ಮತ್ತು ಪಿತೃತ್ವವನ್ನು ಬಹಿರಂಗವಾಗಿ ಸ್ವೀಕರಿಸಲಾಗದ ನಾಮರ್ದ (ಷಂಡ) ಪುರುಷರ ವಿಕೃತ ಮನೋವೃತ್ತಿಯಿಂದ ಜನಮವೆತ್ತಿದ ನಿಷ್ಪಾಪದ ಮಕ್ಕಳ ಪೋಷಣೆ ಅತ್ಯಂತ ದುಬಾರಿಯಾದುದಾದರೂ ಕೈಗೆತ್ತಿಕೊಳ್ಳಬೇಕು. ಅಲ್ಲದೆ ಭಾವನಾತ್ಮಕ ದೃಷ್ಟಿ ಮತ್ತು ಸಾಮಾಜಿಕ ದೃಷ್ಟಿಯಿಂದಲೂ ಇದೊಂದು ಕಗ್ಗಂಟಾಗಿರುವ ಸಮಸ್ಯೆ. ಆದರೂ ಕುಮಾರಿ ಮಾತೆಯನ್ನು ಸಮಾಜದಲ್ಲಿ ಗೌರವಾನ್ವಿತ ಸ್ತ್ರೀಯೆಂದು ಸ್ವೀಕರಿಸಲು ಧಿಃಕ್ಕರಿಸುತ್ತದೆ. ಬದಲಾಗಿ ವೇಶ್ಯೆಯ ನೆಲೆಯಿಂದ ಅವಳನ್ನು ಸ್ವೀಕರಿಸುವುದಕ್ಕೆ ಸಿದ್ಧವಿರುವ ಇಂಥ ಸಾಮಾಜಿಕ ಪುರುಷ ಪ್ರಧಾನ ಸಂಸ್ಕೃತಿಯ ದ್ವಿಮುಖ ನೀತಿಯು ತಿರಸ್ಕರಣೀಯವಾದುದು. ನಮ್ಮ ದೇಶದಲ್ಲಿ ಕುಮಾರಿ ಮಾತೆಯರ ಬೆಳೆಯುತ್ತಿರುವ ಸಂಖ್ಯೆಯಿಂದಾಗಿ ಆತ್ಮಹತ್ಯೆಯ ಪ್ರಮಾಣವೂ ಸ್ತ್ರೀಯರಲ್ಲಿ ಹೆಚ್ಚಾಗುತ್ತ್ತಿರುವುದು ಗಮನಾರ್ಹ. ಒಮ್ಮೆಲೆ ವಿಚಲಿತಗೊಂಡು, ಭವಿಷ್ಯತ್ ಕಾಲದ ಬಗ್ಗೆ ಅತ್ಯಂತ ನಿರಾಶರಾಗಿ, ಹತಬಲರಾಗಿ ಮತ್ತು ಉದಾಸೀನತೆಯಿಂದ ವೇಶ್ಯೆಯರಾಗಿ ಬದುಕುವುದಕ್ಕಿಂತ ಜೀವ ಕಳೆದಕೊಂಡು ಈ ಎಲ್ಲ ಬಗೆಯ ಉಪೇಕ್ಷೆಗಳಿಂದ ಮುಕ್ತಿ ಹೊಂದುವಂಥ ಆ ಮಾರ್ಗವನ್ನು ಹತ್ತಿರ ಮಾಡಿಕೊಳ್ಳುವಂಥ ಕುಮಾರಿ ಮಾತೆಯರು ನಿಜವಾಗಿ, ದುರ್ದೈವಿ ಜೀವಿಗಳೇ ಅಲ್ಲವೆ?
ಭಾರತೀಯ ಸ್ತ್ರೀ-ಜೀವನ : ೨. ಇಂದಿನ ಸ್ತ್ರೀ-ಜೀವನ – ಇಂದಿನ ಸ್ತ್ರೀ-ಜೀವನದ ಸಮಸ್ಯೆಗಳು
ಇಂದಿನ ಸ್ತ್ರೀ–ಜೀವನದ ಸಮಸ್ಯೆಗಳು
“ಪತಿ ಚಾರಿತ್ರ್ಯ”ಹೀನ, ವಿಷಯಾಸಕ್ತ ಮತ್ತು ಒಳ್ಳೆಯ ಗುಣಗಳ ಅಭಾವ ಉಳ್ಳವನಾಗಿದ್ದರೂ ಪತ್ನಿಯು ಅವನನ್ನು ದೇವರಂತೆಯೇ ಕಾಣಬೇಕು.”
(ಮನು ೫-೧೫೪)
“ಸ್ತ್ರೀಯರು ತಮ್ಮ ಪತಿಯ ಆಜ್ಞೆಯನ್ನು ಪಾಲಿಸಬೇಕು. ಇದೇ ಅವರ ಪರಮ ಧರ್ಮವಾಗಿದೆ.”
(ಯಾಜ್ಞವಲ್ಕ್ಯ ೧-೧೮)
“ಸ್ತ್ರೀಯರಿಗೆ ಸ್ವತಂತ್ರ ಯಜ್ಞ ಸಂಸ್ಕಾರ ಅಥವಾ ಉಪವಾಸಗಳೆಂಬುವುದಿಲ್ಲ. ಪತಿಯ ಸೇವೆ ಮಾಡುವುದರಿಂದಲೇ ಅವಳಿಗೆ ಸ್ವರ್ಗದಲ್ಲಿ ಉತ್ತಮ ಸ್ಥಾನವು ಲಭ್ಯವಾಗುತ್ತದೆ.”
(ಮನು ೫-೧೪೫)
“ಪತಿ ಜೀವಿಸಿರುವಾಗ ಯಾವ ಸ್ತ್ರೀ ಉಪವಾಸ ಮಾಡುತ್ತಾಳೋ ಹಾಗೂ ವ್ರತಗಳನ್ನು ಆಚರಿಸುತ್ತಾಳೋ ಅವಳು ಪತಿಯ ಆಯಸ್ಸನ್ನು ಕಡಿಮೆ ಮಾಡುತ್ತಾಳೆ. ಹಾಗೆ ಮಾಡುವುದರಿಂದ ಅವಳು ಹೋಗುವುದು ನರಕಕ್ಕೇ. ಯಾವ ಸ್ತ್ರೀಗಾದರೂ ತೀರ್ಥ ಬೇಕಾಗಿದೆ ಎಂದರೆ ಅವಳು ತನ್ನ ಪತಿಯನ್ನು ಸ್ನಾನ ಮಾಡಿಸಬೇಕು. ಅವನ ಪಾದಗಳನ್ನು ತೊಳೆಯಬೇಕು ಮತ್ತು ಆ ನೀರನ್ನೇ ತೀರ್ಥವಾಗಿ ಸ್ವೀಕರಿಸಬೇಕು. ಹಾಗೆ ಮಾಡಿದಾಗ ಅವಳಿಗೆ ಉತ್ತಮ ಲೋಕವು ಪ್ರಾಪ್ತವಾಗುತ್ತದೆ.”
(ಅತ್ರಿ ೧೩೬-೩೭)
“ಸ್ತ್ರೀಗೆ ಪತಿಯ ಹೊರತಾಗಿ ಬೇರೆ ಲೋಕವು ಇಲ್ಲ. ಯಾವ ಸ್ತ್ರೀಯು ತನ್ನ ಪತಿಗೆ ವಿರುದ್ಧವಾಗಿ ವರ್ತಿಸುತ್ತಾಳೆಯೋ, ಅವಳು ಮರಣಾನಂತರ ಪತಿಯ ಲೋಕಕ್ಕೆ ಹೋಗುವುದಕ್ಕೆ ಶಕ್ತಳಾಗಿರುವುದಿಲ್ಲ, ಹಾಗಾಗಿಯೇ ಅವಳು ಎಂದಿಗೂ ಪತಿಗೆ ವಿರುದ್ಧವಾಗಿ ನಡೆಯಬಾರದು.”
(ವಾಸಿಷ್ಟ ೨೧-೧೪)
“ಯಾವ ಸ್ತ್ರೀಯು ತನ್ನ ಪಿತನ ಕುಲ ಅಭಿಮಾನವನ್ನು ಕಾಯುತ್ತಾ  ತನ್ನ ಪತಿಯನ್ನು ಅವಜ್ಞೆ ಮಾಡುತ್ತಾಳೋ ಅಂಥವಳ ಕೈಯ ಅನ್ನವನ್ನು ಯಾರೂ ತಿನ್ನಬಾರದು. ಅಂಥ ಸ್ತ್ರೀಯನ್ನು ಕುಲಟೆಯೆಂದೇ ತಿಳಿಯಬೇಕು.”
(ಅಂಗೀರಸ ೬೯)
“ಯಾವಾಗ ಪತಿಯು ಅಪಮಾರ್ಗದಲ್ಲಿ ತೊಡಗಿಕೊಳ್ಳುತ್ತಾನೆಯೋ, ಕುಡುಕ ನಾಗಿರುತ್ತಾನೆಯೋ ಇಲ್ಲವೆ ರೋಗಗಳಿಂದ ಪೀಡನೆಗೊಳಗಾಗಿರುತ್ತಾನೆಯೋ ಆಗ ಸ್ತ್ರೀಯೇನಾದರೂ ಅವನನ್ನು ಅವಜ್ಞೆ ಮಾಡಿದರೆ ಮೂರು ತಿಂಗಳ ಕಾಲ ಅವಳನ್ನು ದೂರವಾಗಿಟ್ಟಿರಬೇಕು. ಆಗ ಅವಳಿಂದ ಆಭರಣಗಳು ಮತ್ತು ಒಳ್ಳೆಯ ವಸ್ತ್ರಗಳನ್ನು ತೆಗೆದುಕೊಂಡಿರುವುದು ಅವಶ್ಯ.”
(ಮನು ೧೦-೨೮)
ಸ್ತ್ರೀಯರ ಸ್ವಾತಂತ್ರ್ಯವು ಸ್ವತಃ ಸ್ವಾತಂತ್ರ್ಯದಷ್ಟು ಯಾರಿಗೆ ಪ್ರಿಯವಾಗಿರುತ್ತದೆಯೋ ಮತ್ತು ಯಾರು ಸ್ತ್ರಿಯನ್ನು ವಂಶಮಾತೆ ಎಂದು ಒಪ್ಪಿರುತ್ತಾರೆಯೋ ಅಂಥವರಿಗೆ ಸ್ವಲ್ಪಕೂಡ ಮಾನ್ಯವಾಗುವುದಿಲ್ಲ ಇಂಥ ವಚನಗಳು. ಅಂಥವೆಲ್ಲ ಸ್ಮೃತಿ ಗ್ರಂಥಗಳಲ್ಲಿ ತುಂಬಿ ಹೋಗಿವೆ. ಈ ಇಪ್ಪತ್ತನೆಯ ಶತಮಾನದಲ್ಲಿಯೂ ಸ್ತ್ರೀಯ ಸ್ಥಿತಿಯು ಸ್ಮೃತಿ ಗ್ರಂಥಗಳಲ್ಲಿನ ವಚನಗಳಂತೆ ಇಲ್ಲದಿದ್ದರೂ, ಆಧುನಿಕ ನವಗ್ರಹಗಳ ಆವರ್ತನದಲ್ಲಿ ಸಿಲುಕಿ ಹೋಗಿವೆ. ಸ್ಮೃತಿ ಗ್ರಂಥಗಳ ಈ ಮೇಲಣ ಉಲ್ಲೇಖಗಳನ್ನು ಆಧುನಿಕ ಸಂದರ್ಭದಲ್ಲಿ ಈ ಕೆಳಗಿನಂತೆ ಮಂಡಿಸಬಹುದಾಗಿದೆ:
“ಪತಿ ಚಾರಿತ್ರ್ಯಹೀನವಾಗಿದ್ದರೂ ನಡೆಯುತ್ತದೆ; ಆದರೆ ಪತ್ನಿ ಮಾತ್ರ ನೈತಿಕತೆಯನ್ನು ಕಾಯ್ದುಕೊಳ್ಳುವವಳಾಗಿರಬೇಕು. ಪತಿಯ ಚಾರಿತ್ರ್ಯ ಹೀನತೆಯ ಕಡೆ ಕಣ್ಮುಚ್ಚಿಕೊಂಡು ಸಂಸಾರದ ಗಾಡಿಯನ್ನು ಎಳೆದೊಯ್ಯಬೇಕು.”
“ಸ್ತ್ರೀಯರು ಪತಿಯ ಆಧಾರವಿಲ್ಲದೆ ಬದುಕುವುದು ಅಧರ್ಮ, ಸಾಮಾಜಿಕ ದೃಷ್ಟಿಯಲ್ಲಿ ಇದು ಅಮಾನ್ಯವಾದ ಮಾರ್ಗವೇ ಸರಿ.”
“ಕುಮಾರಿ ಮಾತೆಯನ್ನಾಗಿ ಮಾಡುವ ಪುರುಷನ ‘ಕರ್ತೃತ್ವ’ವು ಕ್ಷಮ್ಯ. ಆದರೆ ಕುಮಾರಿ ಮಾತೆಯ ಶಾರೀರಿಕ ಮತ್ತು ಮಾನಸಿಕ ಅವಸ್ಥೆಯೆಂಬುದು ಭಯಂಕರ ನರಕವಾಸವೇ ಸರಿ.”
“ವಿಧವೆಯಾದ ಸ್ತ್ರೀಯು ಎಲ್ಲಾ ಬಗೆಯ ಭೌತಿಕ ಸುಖಗಳನ್ನು ಕಳೆದುಕೊಳ್ಳುತ್ತಾಳೆ. ಧಾರ್ಮಿಕ, ಸಾಂಸ್ಕೃತಿಕ ಮತ್ತು ಉತ್ಸವ ಸಮಾರಂಭಗಳಲ್ಲಿ ಅವಳನ್ನು ಉಪೇಕ್ಷಿಸಲಾಗಿರುತ್ತದೆ. ವಿಧವಾ ಅಥವಾ ಪುನರ್ವಿವಾಹ ಕಾಯಿದೆಯು ರೂಪಿತವಾಗಿದ್ದರೂ ಅವಳು ನಾಚಿಕೆಗೇಡಾದ ಬದುಕನ್ನು ಬದುಕಲೇ ಬೇಕಾಗಿರುವುದು ಗಮನಾರ್ಹ.”
ಯಾವ ಸ್ತ್ರೀಯು ತನ್ನ ತಂದೆಯ ಕುಲದ ಅಭಿಮಾನವನ್ನು ಹೊಂದಿರುತ್ತಾಳೆಯೋ ಅಂಥವಳನ್ನು ಮಾವನ ಮನೆಯ ಪೀಡನೆಯು ಇಂದಿಗೂ ‘ಮಂಜುಶಿ ಸಾರಡಾ’ಳನ್ನಾಗಿಸಿದೆ. ಅಂಥ ಅನೇಕ ‘ಮಂಜುಶಿ’ಗಳೂ ಚೀತ್ಕಾರ ಮಾಡುತ್ತಲೇ ಸ್ವರ್ಗ ವಾಸಿಗಳಾಗುತ್ತಿದ್ದಾರೆ.
‘ಸ್ತ್ರೀಯರ ದುಃಖ ಮತ್ತು ಪರವಶತೆಗಳು ಇಂದಿಗೂ ಮುಕ್ತಾಯವನ್ನು ಕಂಡಿಲ್ಲ. ಪುರೋಗಾಮಿಯಂಥ ಇಂದಿನ ಕಾಲದಲ್ಲಿ ಬಹುತೇಕ ಲಾಭಗಳನ್ನು ವಿಪರೀತವಾಗಿ ಪಡೆಯುತ್ತಿದ್ದರೂ ಇಂದಿನ ವಿವಾಹಿತ (ಮತ್ತು ಅವಿವಾಹಿತ) ತರುಣಿಯರು ಮಾತ್ರ ಒಂದು ಬಗೆಯ ಅಸಹಾಯಕತೆಯನ್ನು ಸಹಿಸಲೇ ಬೇಕಾಗಿದೆ.
‘ಸ್ತ್ರೀಯರ ಸುಖ-ದುಃಖಗಳೆಲ್ಲ ಇಂದಿಗೂ ವಿವಾಹದಲ್ಲಿಯೇ ಸಿಲುಕಿಕೊಂಡಿವೆ.’
“ರಾಜವಾಡೆಗಳನ್ನು ಸ್ವಚ್ಛವಾಗಿ ಇಡುವುದಕ್ಕಾಗಿ ಹೇಗೆ ಚರಂಡಿ (ಗಟಾರ)ಗಳೋ ಹಾಗೆಯೇ ಸಮಾಜಕ್ಕಾಗಿ ವೇಶ್ಯೆಯರು. ಪರಮೇಶ್ವರನು ಅತ್ಯಂತ ಉದಾತ್ತ ಭಾವದಿಂದ ಯಾವ ಸ್ತ್ರೀಯನ್ನು ನಿರ್ಮಿಸಿದ್ದಾನೆಯೋ ಏನೋ. ಆದರೆ ಅವಳನ್ನು ಕಾಮವಾಸನೆಯ ಸಾಧನವನ್ನಾಗಿ ಮಾಡಿದ ಪುರುಷನು ಮಾತ್ರ ನೀಚ ಕೋಟಿಗಿಂತಲೂ ನೀಚವಾದ ಕೃತ್ಯವೊಂದನ್ನು ಮಾಡಿದ್ದಾನೆ. ಆದರೆ ಆ ಬಗ್ಗೆ ಪುರುಷ ಜಾತಿಗೆ ಯಾವುದೇ ಸಂತಾಪವೂ ಇಲ್ಲ, ದುಃಖವೂ ಇಲ್ಲ.”
‘ಸ್ತ್ರೀಯು ಈ ಜಗತ್ತಿನಲ್ಲಿ ಸ್ವತಃ ತನಗಾಗಿ ಅಸ್ತಿತ್ವದಲಿಲ್ಲ. ಅವಳು ಇರುವುದು ಪುರುಷನಿಗಾಗಿ, ಅವಳ ವ್ಯಕ್ತಿತ್ವವೆಲ್ಲವೂ ಪುರುಷ ಸಮರ್ಪಿತವಾದುದು.’ ಈ ಮಾತುಗಳಲ್ಲಿ ತರ್ಕತೀರ್ಧ ಲಕ್ಷ್ಮಣಶಾಸ್ತ್ರಿ ಜೋಶಿಯವರು ಹಿಂದೂಸ್ಥಾನದಲ್ಲಿನ ಸ್ತ್ರೀಯರ ಸಂಬಂಧ ವಾಗಿನ ತತ್ತ್ವಜ್ಞಾನದ ಸಾರವನ್ನು ಸಾಧಾರವಾಗಿ ಮಂಡಿಸಿದ್ದಾರೆ.
‘ಕಳೆದ ನೂರು-ಎರಡು ನೂರು ವರ್ಷಗಳಲ್ಲಿ ಈ ವರದಕ್ಷಿಣೆಗೆ ‘ಜಿಝಿಯಾ’ ಕಂದಾಯದ ಸ್ವರೂಪವೇ ಬಂದುಬಿಟ್ಟಿದೆ. ವರದಕ್ಷಿಣೆ ಪದ್ಧತಿಯು ಒಂದು ರೀತಿಯಲ್ಲಿ ಸ್ತ್ರೀಯ ದಾಸ್ಯತ್ವದ ದಾರುಣ ಆವಿಷ್ಕಾರವಾಗಿದೆ. ಸಮಾಜ ಸುಧಾರಣೆಯು ಸಾಧ್ಯವಾಗಬೇಕು ಎಂದಾದರೆ ಪುರುಷರು ಪೀಡನ ಪೂರ್ವಕವಾದ ಒತ್ತಾಯ ಮನಸ್ಸನ್ನು ಸಂಪೂರ್ಣ ಸುಧಾರಣೆ ಮಾಡಿಕೊಳ್ಳಬೇಕಾದ್ದು ಅವಶ್ಯ’- ಎಂಬುದು ಡಾ.ಚಿತ್ರಾನಾಯಿಕ ಅವರ ಅಭಿಪ್ರಾಯ.
ವರದಕ್ಷಿಣೆಯನ್ನು ತೆಗೆದುಕೊಳ್ಳುತ್ತಿರುವವರದು ಒಂದು ಕಾಡು ಜನಾಂಗದ ಒಂದು ಸ್ವತಂತ್ರ ಬುಡಕಟ್ಟು ಇದ್ದಂತೆ ಆಗಿದೆ. ವಯೋನುಗುಣವಾದ ಸುಶಿಕ್ಷಿತ ರೂಪವತಿ ಹುಡುಗಿಯರ ಮದುವೆಗಳು ತಡವಾಗುತ್ತಿರುವ ಮುಖ್ಯ ಕಾರಣವೆಂದರೆ, ವರದಕ್ಷಿಣೆಯ ಬಾಹುಳ್ಯ ಮನೋವೃತ್ತಿ ಎಂಬುದಾಗಿ ಪ್ರೊ. ಶಿ ಕೆ. ಕ್ಷೀರಸಾಗರ ಎಂಬ ವಿಚಾರ ತಜ್ಞರು ಅಭಿಪ್ರಾಯ ಪಟ್ಟಿರುತ್ತಾರೆ.
‘ಸ್ತ್ರೀಯರ ಪ್ರವಾಸವೆಂಬುದು ಗರ್ಭಾಶಯದಲ್ಲಿನ ಅಂಧಕಾರದಿಂದ ಹಿಡಿದು ಸಮಾಧಿಯ ಅಂಧಕಾರದವರೆಗಿನ ಒಂದು ಅಪೂರ್ಣವಾದ ಅನಂತ ಯಾತ್ರೆಯಾಗಿದೆ. ರೆಕ್ಕೆ ಕತ್ತರಿಸಲ್ಪಟ್ಟ ಜಟಾಯುವಿನ ಅವಸ್ಥೆಯಿಂದ ಭಾರತೀಯ ಸ್ತ್ರೀಯು ಹೊರಬರುವು ದಾದರೂ ಎಂದಿಗೆ? ಮಧ್ಯಮ ವರ್ಗೀಯ ಸ್ತ್ರೀಯ ಜೀವನ ಎಂದರೆ ಎಂಥ ಪ್ರಯಾಸದಾಯಕ ವಾದ ಸಂಗತಿ’? ಎಂಬುದಾಗಿ ಇಂದಿನ ಭಾರತೀಯ ಸ್ತ್ರೀಯರ ಬದುಕನ್ನು ಬಣ್ಣಿಸಿದ್ದಾರೆ ಅಮೃತಾಪ್ರೀತಂ.
‘ಬಹುತೇಕ ಸುಶಿಕ್ಷಿತ ಸ್ತ್ರೀಯರ ಅವಸ್ಥೆಯು’ Her masters voice’ (ಒಡೆಯನ ಉವಾಚ) ಅಥವಾ echo (ಪ್ರತಿಧ್ವನಿ) ಎಂಬಂತೆಯೇ ಆಗಿದೆ. ಅಂದರೆ ಸ್ತ್ರೀ-ಪುರುಷರ ಸಮಾನತೆಯು ಕಾಣುತ್ತಿರುವುದು ಕಾಗದ ಪತ್ರಗಳಲ್ಲಿ.
ಕಮಲಾ ಭಸೀನ ಎಂಬುವವರು ಬರೆಯುತ್ತಾರೆ ‘ಲೈಂಗಿಕ ಜೀವನದಲ್ಲಿ ಸ್ತ್ರೀಯ ಇಚ್ಛೆಗೆ ಕೊಂಚವೂ ಬೆಲೆಯಿಲ್ಲ (ಕಿಮ್ಮತ್). ತನ್ನ ಮಾಲೀಕ ಬಯಸಿದಾಗಲ್ಲೆಲ್ಲ ಸಮಾಗಮಕ್ಕೆ ಸಜ್ಜಾಗಿರುವುದೇ ಅವಳ ಧರ್ಮ. ಅದಕ್ಕಾಗಿಯೇ ಲೈಂಗಿಕ ಸಂಬಂಧದ ವಿಷಯದಲ್ಲಿ ವಿವಾಹಿತ ಸ್ತ್ರೀ-ಪುರುಷರುಗಳ ಸಂಬಂಧವು ಅವ್ಯವಸ್ಥೆಯ ಸ್ವರೂಪದ್ದಾಗಿದೆ. ವಿವಾಹಿತ ಸ್ತ್ರೀಯು ಅನ್ನ, ವಸ್ತ್ರ ಮತ್ತು ಆಶ್ರಯ ಇವುಗಳ ವಿನಿಮಯಕ್ಕಾಗಿ ತನ್ನ ಶರೀರವನ್ನು ಒಪ್ಪಿಸಿಕೊಳ್ಳುತ್ತಾಳೆ ಎಂಬಂತಾಗಿದೆ.
ಸಿಮೊನ್ ದ ಬೋವಾಳು ಅಭಿಪ್ರಾಯ ಪಟ್ಟಿರುವಂತೆ, ‘ಅನಿಚ್ಛೆಯಿಂದ ಆದಂಥ ಸಮಾಗಮವು ಬಹುತೇಕವಾಗಿ ಅತ್ಯಾಚಾರವೇ ಆಗಿರುತ್ತದೆ. ಅದಕ್ಕೆ ಅಂತ್ಯವೆಂಬುದೇ ಇಲ್ಲ. ಅನೇಕ ಕೋಪೋದ್ರಿಕ್ತ ಗಂಡಸರುಗಳು ತಮ್ಮ ತಮ್ಮ ಹೆಂಡತಿಯರಿಗೆ ಶರೀರ ಸುಖವನ್ನು ಕೊಡಲಿಲ್ಲ ಎಂಬ ಕಾರಣಕ್ಕಾಗಿ ಕೊಂದು ಹಾಕಿರುವಂಥ ಹಲವಾರು ಉದಾಹರಣೆಗಳನ್ನು ಗಮನಿಸಬಹುದಾಗಿದೆ.’
ಮಾನವೇಂದ್ರನಾಥರಾಯ್ ಅವರು ಸ್ಪಷ್ಟವಾಗಿ ಅಭಿಪ್ರಾಯ ಪಟ್ಟಿರುವಂತೆ, ‘ಅನಿಚ್ಛೆಯಿಂದ ಮಾಡುವಂತಹ ಸಮಾಗಮದ ವೈವಾಹಿಕ ಜೀವನವು ಕಾಯಿದೆಬದ್ಧ ವ್ಯಭಿಚಾರವೇ ಹೌದು.’
‘ವಿವಾಹಿತ ಸ್ತ್ರೀಯು ಒಂದು ಮನೆಯಿಂದ ಮತ್ತೊಂದು ಮನೆಗೆ ಬಂದವಳಾಗಿರುತ್ತಾಳೆ. ಅಂದರೆ ಪಿತನ ಅಂಕೆಯಿಂದ ಪತಿಯ ಅಂಕೆಗೆ ಬಂದಥವಳು. ಇಲ್ಲಿ ಆಜ್ಞಾಪಾಲನೆ ಮಾಡುವಂತಹ ವ್ಯಕ್ತಿಯು ಬದಲಾದುದಷ್ಟೆ. ಪತಿನಿಷ್ಠೆ ಎಂಬ ಧರ್ಮವನ್ನು ಅವಳ ತಲೆಯ ಮೇಲೆ ಸಂಸ್ಥಾಪಿಸಲಾಯಿತು. ಪತಿವ್ರತೆಯೆಂಬ ಕಲ್ಪನೆಯ ಹುಳುವನ್ನು ಭಾರತೀಯ ಸ್ತ್ರೀಯರ ತಲೆಯೊಳಗಿನಿಂದ Brain wash ಮಾಡಿ ತೆಗೆಯಬೇಕಾಗಿದೆ’ ಎಂಬುದಾಗಿ ತಮ್ಮ ಅಭಿಪ್ರಾಯ ಮಂಡಿಸಿರುವರು ಡಾ. ಪ್ರಮಿಳಾ ಕಪೂರ್.
ಸ್ವತಂತ್ರ ದೇಶಗಳಲ್ಲಿ ಸ್ತ್ರೀಗೆ ಪುರುಷರ ಸಮಾನ ಸ್ಥಾನವನ್ನು ನೀಡಿರುವುದು ಒಂದು ಸಂಗತಿಯಷ್ಟೆ. ಸಾಮಾಜಿಕ, ಶೈಕ್ಷಣಿಕ, ವೈವಾಹಿಕ ಮತ್ತು ಧಾರ್ಮಿಕ ವಿಷಯಗಳ ಮೂಲಕ ಅವಳ ಮೇಲೆ ಹೇರಿರುವ ಅನ್ಯಾಯಯುತ ವಿಷಮತೆಗಳನ್ನು ಇಂದು ವಾಸ್ತವವಾಗಿಯೂ ಮತ್ತು ಕಾಯಿದೆಬದ್ಧವಾಗಿಯೂ ದೂರ ಮಾಡಲಾಗಿದೆ. ಆದರೆ ಸ್ವತಂತ್ರ ಹೋರಾಟದಲ್ಲಿ ಉತ್ಸಾಹದಿಂದ ಹೋರಾಡುವ ಸ್ವಾತಂತ್ಯಪ್ರಿಯ ಸೈನಿಕರು ಆನಂತರದಲ್ಲಿಯೂ ಶಾಂತತೆಯ ಕಾಲದಲ್ಲಿ ಅಷ್ಟೇ ಹುರುಪಿನಿಂದ ಮತ್ತು ಆತ್ಮವಿಶ್ವಾಸದಿಂದ ಹೋರಾಟದಲ್ಲಿ ತೊಡಗಿಕೊಳ್ಳಬಹುದು, ಸ್ತ್ರೀಯರ ಜೀವನವು ಎಲ್ಲಾ ನೆಲೆಗಳಿಂದಲೂ ಅತಿಶಯವಾಗಿ ಸುಧಾರಿಸ ಬಹುದು ಎಂಬ ಅಪೇಕ್ಷೆಯು ಇತ್ತು. ಕೆಲವಾರು ವಿಚಾರಗಳಲ್ಲಿ ಅದು ನಿಜವೂ ಆಯಿತು. ಸಾಹಿತ್ಯ, ಸಂಗೀತ, ಕಲೆಯಂಥ ಕ್ಷೇತ್ರಗಳಲ್ಲಿ ಸ್ತ್ರೀಯರು ವೈಯಕ್ತಿಕ ನೆಲೆಯಿಂದ ತಮ್ಮ ಕಾರ್ಯಕ್ಷಮತೆಯನ್ನು ಮೆರೆದರು. ಅವರ ವೈಯಕ್ತಿಕ ಗುಣಮತ್ತೆಯ ಕಕ್ಷೆಯು ಬಹಳ ಚೆನ್ನಾಗಿಯೇ ಪಸರಿಸಿತು. ಬುದ್ದಿಮತ್ತೆಯ ಉಚ್ಚ ಪಾತಳಿಯಿಂದಾಗಿ ಪ್ರಾಪ್ತವಾದ ಅಧಿಕಾರಿಗಳ ಸ್ಥಾನವು ಅವರಿಗೆ ಸಿಕ್ಕಿತು. ಕೆಲವರಂತೂ ಅವರವರ ವಿವಕ್ಷಿತ ಕ್ಷೇತ್ರದಲ್ಲಿ ಎಂಥ ಉತ್ತಮವಾದ ಯಶಸ್ಸನ್ನು ಸಂಪಾದಿಸಿದರೆಂದರೆ, ಸ್ತ್ರೀಯದ್ದು ಎಂದಲ್ಲವಾದರೂ ಆ ಕ್ಷೇತ್ರದ ಯಶಸ್ಸು ಎಂಬುದಾಗಿ ಅದು ಭೂಷಣಾಸ್ಪದ ಎಂಬಂತೆ ಪರಿಗಣಿಸಲಾಯಿತು.
ಆದರೆ ಈ ವೈಯಕ್ತಿಕ ಪಾತಳಿಯ ಮೇಲಣ ಪ್ರಗತಿಯಿಂದಷ್ಟೇ ಅಖಿಲ ಭಾರತೀಯ ಸ್ತ್ರೀಯರ ಜೀವನದ ಪಾತಳಿಯನ್ನು ಎತ್ತರಿಸುವುದಕ್ಕೆ ಸಾಧ್ಯವಿಲ್ಲ. ಅಲ್ಲದೆ ಹೀಗೆ ಪ್ರಗತಿ ಸಾಧಿಸಿರುವಂತಹ ಸ್ತ್ರೀಯರ ಸಂಖ್ಯೆಯೂ ತೀರಾ ನಗಣ್ಯವೇ ಆಗಿದೆ. ಅಖಿಲ ಭಾರತೀಯ ಸರ್ವೆಸಾಮಾನ್ಯ ಸ್ತ್ರೀಯರ ಬದುಕಿನ ಪಾತಳಿಯನ್ನು ಎತ್ತರಿಸುವಂತಹ ಸಾಮಾಜಿಕ ಕೊರತೆ, ಅನ್ಯಾಯವನ್ನು ಇಲ್ಲವಾಗಿಸುವ ತಳಮಳ ಮತ್ತು ವಿಶೇಷವಾಗಿ ಸಂಘಟಿತ ಪ್ರಯತ್ನಗಳ ಆವಶ್ಯಕತೆಯು ಇದೆ. ಎಂತಲೇ ಮೇಲೆ ಉಲ್ಲೇಖಿಸಲಾಗಿರುವ ಕ್ಷೇತ್ರಗಳಲ್ಲಿನ ಸರ್ವೆಸಾಮಾನ್ಯ ಸ್ತ್ರೀಯರ ಜೀವನದ ವಿಚಾರಗಳು ಸಾಮಾನ್ಯ ಸ್ತ್ರೀಯರದ್ದಾಗಿರುವುದಾದರೂ ಎಲ್ಲಿ, ಎಂಬುದನ್ನು ತಿಳಿಯುವುದಕ್ಕಾದರೂ ಮಾಡಬೇಕಾಯಿತು.
‘ಸ್ತ್ರೀಯನ್ನು ರೂಪಿಸುವಾಗ ಸೃಷ್ಟಿಕರ್ತನು ಅನೇಕ ಮೂಲಗಳಿಂದ ಪ್ರಾಕೃತಿಕ ಅಂಶಗಳನ್ನು ತೆಗೆದುಕೊಂಡಿದ್ದಾನೆ. ಚಂದ್ರಮನಿಂದ ಪೂರ್ಣಾಕಾರ, ಬಳ್ಳಿ (ಲತೆ)ಯ ಗುಮ್ಮಟ, ಎಳೆಯ ಅಂಕುರದ ಅಂಟು, ಹುಲ್ಲಿನ ಎಸಳುಗಳಿಂದ ಥರಥರ ಗುಡುವಿಕೆ, ಬಿದಿರಿನಿಂದ ಸಿಡಿಸಿಡಿತ್ವ, ಹೂವುಗಳಿಂದ ಮೋಜು, ಹುಲ್ಲಿನ ಹಗುರತ್ವ, ಆನೆಯ ಸೊಂಡಿಲಿನ ಕೋನಾಕೃತಿ, ಜಿಂಕೆಯ ಕಟಾಕ್ಷ, ಭೃಂಗಗಳು ಗುಂಡಾಗಿರುವಂಥ ಅಂಶಗಳೆಲ್ಲವೂ ಅಲ್ಲಿ ಸಮಾವೇಶವಾಗಿವೆ. ಹಾಗೆಯೇ ಸೂರ್ಯ ಬಿಂಬಗಳಿಂದ ಆನಂದ, ನವಿಲಿನ ಬಿಂಕ (ಒನಪು), ಗಿಳಿಯ ಮಾಧುರ್ಯ, ವ್ಯಾಘ್ರದ ಕ್ರೌರ್ಯ, ಅಗ್ನಿಜ್ಯೋತಿಯಿಂದ ಉದಾರತೆ ಗಳೆಲ್ಲವನ್ನು ತೆಗೆದು ಸೇರಿಸಿಕೊಂಡನು. ಜೊತೆಗೆ ಮಂಜುಗಡ್ಡೆಯ ಶೀತಲತ್ವ, ಗುಬ್ಬಚ್ಚಿಗಳ ಚಿಂವ್- ಚಿಂವ್ ಗುಟ್ಟುವಿಕೆ, ಕೋಗಿಲೆಯ ಕುಹೂ ಕುಹೂ ಗಾನ, ಕೊಕ್ಕರೆ (ಬಕ)ಯ ಢೋಂಗಿತನ, ಚಕ್ರವಾಕಗಳ ಪ್ರೇಮನಿಷ್ಠೆ- ಹೀಗೆ ಸರ್ವಗುಣಗಳನ್ನು ಸಂಗಮಗೊಳಿಸಿಕೊಂಡು ಸ್ತ್ರೀಯನ್ನು  ನಿರ್ಮಿಸಿದ ಸೃಷ್ಟಿಕರ್ತನು ಅವಳನ್ನು ಪುರುಷನಿಗೆ ಒಪ್ಪಿಸಿದ’ ಎಂಬುದಾಗಿ ‘ಸ್ತ್ರೀ: ಒಂದು ಸಮಾಜಶಾಸ್ತ್ರೀಯ ದರ್ಶನ’ ಎಂಬ ಕೃತಿಯಲ್ಲಿ ಪ್ರೊ.ಗೊ.ದ. ಕುಲಕರ್ಣಿ ಯವರು ವಿವರಿಸಿದ್ದಾರೆ.
ಸ್ತ್ರೀಯ ಇಂದಿನ ಸಾಮಾಜಿಕ ಸ್ಥಾನವನ್ನು ಗಮನದಲ್ಲಿಟ್ಟುಕೊಂಡರೆ, ಅಥವಾ ಇಪ್ಪತ್ತನೆಯ ಶತಮಾನದಲ್ಲಿನ ಸ್ತ್ರೀಯ ದರ್ಜೆಯ ಸಂಬಂಧವಾಗಿ ವಿವೇಚನೆ ಮಾಡುವಾಗ ಒಂದು ಮಹತ್ವದ ವಿಷಯವು ತಿಳಿದು ಬರುತ್ತದೆ. ಅದೆಂದರೆ ಸ್ತ್ರೀಯು ಪುರುಷನಿಗಿಂತ ಯಾವುದರಲ್ಲಿಯೂ ಕನಿಷ್ಠಳಲ್ಲ ಎಂಬ ವಿಷಯಕ್ಕೆ ಇರುವ ಸಾಮಾಜಿಕ ಮಾನ್ಯತೆ. ಪುರುಷನು ಸ್ತ್ರೀಗಿಂತ ಶಾರೀರಿಕ ದೃಷ್ಟಿಯಲ್ಲಿ ಅಧಿಕ ಬಲಶಾಲಿಯಾಗಿದ್ದಾನೆ ಎಂಬುದು ಅಷ್ಟು ಸರಿಯಾದ ವಿಚಾರವಲ್ಲ. ‘ಸ್ತ್ರೀ-ಪುರುಷರ ನಡುವಣ ಲಿಂಗಭೇದವು ನಿಸರ್ಗ ನಿರ್ಮಿತವಾದುದು. ಅಂದರೆ ಸ್ತ್ರೀಯು ಮೊದಲು ಮಾನವಪ್ರಾಣಿ, ಆನಂತರ ಅವಳು ಸ್ತ್ರೀ. ಈ ದೃಷ್ಟಿಯಿಂದ ಸ್ತ್ರೀಯೇ ಶ್ರೇಷ್ಠ’ ಎಂದು ಡಾ. ಜಾನ್‌ಸನ್ ಅಭಿಪ್ರಾಯ ಪಟ್ಟಿದ್ದಾರೆ. ಒಬ್ಬ ಫೆಂಚ್ ಲೇಖಕಿಯು ಒಂದೆಡೆ ಹೀಗೆ ಹೇಳಿರುತ್ತಾಳೆ- ‘ಸ್ತ್ರೀಯು ಸ್ತ್ರೀ ಎಂಬುದಾಗಿಯೇ ಜನುಮವನ್ನು ಪಡೆಯುವುದಿಲ್ಲ. ಅವಳು ಸಂಸ್ಕಾರದಿಂದ ಸ್ತ್ರೀಯಾಗುತ್ತಾಳೆ. ಬಹಳ ಅಲ್ಪ ಕಾಲದಲ್ಲಿಯೇ ಸ್ತ್ರೀಯು ಪುರುಷನಿಗೆ ಸಮನಾಗಿ ವಿವಿಧ ಕ್ಷೇತ್ರಗಳಲ್ಲಿ ಕೆಲಸ ಮಾಡುವಂಥವಳಾಗುತ್ತಾಳೆ ಎಂಬುದು ಈಗಾಗಲೇ ಸರ್ವ ಮಾನ್ಯವಾಗಿರುವ ವಿಷಯ. ಆದರೆ ಸಾಮಾಜಿಕ ದೃಷ್ಟಿಯು ಸ್ತ್ರೀಯರ ವಿಷಯದಲ್ಲಿ ಸ್ತ್ರೀ-ಪುರುಷ ಸಮಾನತೆಯ ನ್ಯಾಯದಿಂದ ವ್ಯವಹರಿಸಲು ಅವಕಾಶಿಸಿಲ್ಲ. ಆರ್ಥಿಕ, ಶೈಕ್ಷಣಿಕ, ಸಾಂಸ್ಕೃತಿಕ ದೃಷ್ಟಿಗಳಿಂದ ಸ್ತ್ರೀಯರಿಗೆ ಗೌಣಸ್ಥಾನ  (ಎರಡನೆಯ ದರ್ಜೆ)ವನ್ನು ನೀಡುತ್ತಾ ಬರಲಾಗಿದೆ. ಇದರಿಂದ ಸರ್ವೇಸಾಮಾನ್ಯವಾಗಿ ಸ್ತ್ರೀಯು ನಿಜವಾದ ಮಾನವೀಯ ಜೀನವದಿಂದ ವಂಚಿತಳಾಗಿದ್ದಾಳೆ. ಒಂದರ್ಥದಲ್ಲಿ ಅಂದರೆ ಆಕೆ ಇಪ್ಪತ್ತನೆಯ ಶತಮಾನದ ಭಾರತೀಯ ಸ್ತ್ರೀಯು ಪರದಾ ಪದ್ಧತಿಯನ್ನು ಅವಲಂಬಿಸಿರುವವಳು. ಒಲೆ ಮತ್ತು ಮಕ್ಕಳು ಈ ಕಾರ್ಯಕ್ಷೇತ್ರವನ್ನು ಒಪ್ಪಿಕೊಂಡಿರುವಂಥವಳು ಹಾಗೂ ಶಿಕ್ಷಣದಿಂದ ವಂಚಿತಳಾದವಳು ಎಂಬಷ್ಟಕ್ಕೇ ಉಳಿದಿಲ್ಲ.’
ಸುಮಾರು ೧೮೭೫ರವರೆಗೂ ನಮ್ಮ ಸಮಾಜವು ಶತಕಾನುಶತಕಗಳ ಗುಲಾಮಗಿರಿಯಿಂದಾಗಿ ಎಷ್ಟೊಂದು ರೀತಿಯಲ್ಲಿ ನಿಶ್ಚೇಷ್ಟವೂ ಸ್ತಬ್ಧವೂ ಆದಂತೆ ಉಳಿದುಕೊಂಡಿತ್ತು. ಅದರಲ್ಲಿ ಕೈಯಾಡಿಸುವಂತಹ ಸಾಮರ್ಥ್ಯ ಯಾರಲ್ಲಿಯೂ ಇರಲಿಲ್ಲ. ಆದರೆ ನಂತರದಲ್ಲಿ ವಿಶೇಷತಃ ಸಾತಂತ್ರ್ಯ ಹೋರಾಟದಲ್ಲಿ ಸ್ತ್ರೀಯರ ಸುಧಾರಣೆಯ ಕಾರ್ಯಾಚರಣೆಯ ಮೇಲೆಯೂ ಲಕ್ಷ್ಯ ಹರಿಯಿತು. ಆದರೆ ಅದಕ್ಕಿಂತಲೂ ಅನ್ಯಾಯದ ವಿರುದ್ಧ ಅಸಹಕಾರ, ಸತ್ಯಾಗ್ರಹ, ಹಕ್ಕುಗಳ ಅರಿವು ಇತ್ಯಾದಿ ಜಾಗರೂಕತೆಯ ಸ್ಥಿತಿಯೇ ನಿರ್ಮಾಣವಾಯಿತು. ಸ್ವಾತಂತ್ರ್ಯ ಚಳವಳಿಯಲ್ಲಿ ಸ್ತ್ರೀಯರು ಪುರುಷರ ಹೆಗಲಿಗೆ ಹೆಗಲು ಸೇರಿಸಿ ಸತ್ಯಾಗ್ರಹದಲ್ಲಿ ಧುಮುಕಿದರು. ಲಾಠಿ ಪ್ರಹಾರವನ್ನು ಸಹಿಸಿಕೊಂಡುದು ಮಾತ್ರವಲ್ಲದೆ, ಅಸ್ಪೃಶ್ಯರ ಸೇವೆಯನ್ನೂ ಮಾಡಿದರು. ಸೆರೆಮನೆಯ ವಾಸದ ಅನುಭವದೊಂದಿಗೆ ಮಕ್ಕಳು ಮರಿಗಳನ್ನು ಹೊತ್ತು, ‘ಚಲೇ ಜಾವ್’(ಭಾರತ ಬಿಟ್ಟು ತೊಲಗಿ) ಚಳವಳಿಯಲ್ಲಿಯೂ ಭಾಗವಹಿಸಿದ್ದರು. ೧೯೨೬ರಿಂದ ಸ್ತ್ರೀಯರು ಪುರುಷರಿಗೆ ಸಮನಾಗಿ ವರ್ತಿಸಲು ಆರಂಭಿಸಿದುದರಿಂದಲೇ ಸ್ವಾತಂತ್ರ್ಯಾ ನಂತರದಲ್ಲಿ ಅವರಿಗೆ ತಂತಾನೆ ಸಮಾನ ದರ್ಜೆಯು ಲಭಿಸಿತು. ಶಿಕ್ಷಣವನ್ನು ಪಡೆದು ಕೊಳ್ಳಲಾರಂಭಿಸಿದ್ದು ಕೂಡ ಸ್ತ್ರೀಯರ ದೃಷ್ಟಿಯಿಂದ ಇಲ್ಲಿ ವಿಶೇಷ ಗಮನೀಯ. ಸ್ವಾತಂತ್ರ್ಯಾ ನಂತರದಲ್ಲಿ ಇವರಿಗೆ ರಾಜಕಾರಣದಲ್ಲಿ ಭಾಗವಹಿಸುವುದಕ್ಕೂ ಅವಕಾಶ ಸಾಧ್ಯವಾಯಿತು. ಹಾಗೆಯೇ ಉದ್ಯೋಗವನ್ನು ಮಾಡಲಾರಂಭಿಸಿದರು. ಸ್ವಾತಂತ್ರ್ಯಾ ನಂತರದ ಕಾಲದಲ್ಲಿ ಸ್ತ್ರೀಯರ ಪರಿಸ್ಥಿತಿಯು ಸಾಮಾಜಿಕ, ಶೈಕ್ಷಣಿಕ, ಸಾಂಸ್ಕೃತಿಕ, ಆರ್ಥಿಕ ಮತ್ತು ರಾಜಕೀಯ ದೃಷ್ಟಿಗಳಿಂದ ಸುಧಾರಣೆ ಉಂಟಾಯಿತು ಎಂಬುದು ಒಪ್ಪಿಕೊಳ್ಳಬಹುದಾದ ಸಂಗತಿ. ಹಿಂದೂ ವಿವಾಹ ಕಾಯಿದೆ (೧೯೫೫), ಹಿಂದೂ ವಾರಸುದಾರಿಕೆಯ ಹಕ್ಕಿನ ಕಾಯಿದೆ (೧೯೫೬), ಹಿಂದೂ ಅಜ್ಞಾನ ಮತ್ತು ಪಾಲಕತ್ವದ ಕಾಯಿದೆ (೧೯೫೬), ಹಿಂದೂ ದತ್ತಕ ಮತ್ತು ಜೀವನ ಪರಿಹಾರ ಕಾಯಿದೆ (೧೯೫೬), ಗರ್ಭಪಾತಕ ವಿಷಯದ ಕಾಯಿದೆ (೧೯೭೧), ವರದಕ್ಷಿಣೆ ವಿರೋಧಿ ಕಾಯಿದೆ ಮತ್ತು ಅದರಲ್ಲಿ ಉಂಟಾದ ಅಗತ್ಯ ಬದಲಾವಣೆಗಳು (೧೯೬೧) ಇವೇ ಮೊದಲಾದ ಕಾಯಿದೆಗಳನ್ನು ಸ್ತ್ರೀಯರ ಜೀವನದಲ್ಲಿ ಹೊಸ ಪರ್ವವನ್ನು ತರುತ್ತವೆಂದು ತಿಳಿದು ಜಾರಿಗೆ ತರಲಾಯಿತು. ಅಂದರೆ ಇವೆಲ್ಲವೂ ಸ್ತ್ರೀಯರ ಗುಲಾಮತನದ ಅಂಧಕಾರಮಯತೆಯಲ್ಲಿ ಬದುಕುವ ಪರಿಸ್ಥಿತಿಯನ್ನು ಅಂತ್ಯಗೊಳಿಸುವ ದೃಷ್ಟಿಯಿಂದ ರೂಪಿಸಿದುವಾಗಿದ್ದವು. ಆದರೆ ಈ ಎಲ್ಲಾ ಕಾಯಿದೆಗಳಲ್ಲಿಯೂ ಹುದುಗಿರುವ ಪಾರಾಗುವಂತಹ ಮಾರ್ಗದಿಂದಾಗಿ ವಿಫಲತೆಯುಂಟಾಯಿತು. ಅಲ್ಲದೆ ಈ ಎಲ್ಲಾ ಕಾಯಿದೆಗಳು ಬಹುತೇಕ ಸುಶಿಕ್ಷಿತರು ಮತ್ತು ಉಚ್ಚವರ್ಣೀಯರಿಗೆ ಉಪಯುಕ್ತವಾಗುವಂಥವಾಗಿದ್ದವು. ಕಾರಣ ಕಾಯಿದೆಗಳಿಂದಲೇ ಹಕ್ಕುಗಳನ್ನು ದಕ್ಕಿಸಿಕೊಳ್ಳಬಹುದು ಎಂದಾದರೆ ಸಾಮಾನ್ಯ ಸ್ಥಾನದಲ್ಲಿರುವ ಸ್ತ್ರೀಯರು ಹಣವನ್ನು ತರುವುದಾದರೂ ಹೇಗೆ? ಅವರಿಗೆ ಯಾರು ಸಹಾಯ ಮಾಡುತ್ತಾರೆ? ತವರಿಗೆ ಹೋಗುವುದಕ್ಕೂ ನಿರ್ಬಂಧ; ಹಾಗಿರುವಾಗ ಅವಳ ಕೂಗನ್ನು ಕೇಳುವವರಾರು? ಇನ್ನು ಅವಳಿಗೆ ನ್ಯಾಯಾಲಯಕ್ಕೆ ಹೋಗುವಂತಹ ಧೈರ್ಯವಾದರೂ ಎಲ್ಲಿಂದ ಸಾಧ್ಯ? ಶಿಕ್ಷಣ ಇಲ್ಲದಿರುವುದರಿಂದ ಎಲ್ಲಾ ವಿಷಯಗಳನ್ನು ಅರ್ಧಮಾಡಿಕೊಳ್ಳುವುದಕ್ಕೆ ಹೇಗೆ ಸಾಧ್ಯವಾಗಬೇಕು? ಇಂಥ ಅನೇಕ ಪ್ರಶ್ನೆಗಳು ಸರ್ವೆಸಾಮಾನ್ಯ. ಅಶಿಕ್ಷಿತ, ಅರ್ಧಶಿಕ್ಷಿತ, ಸ್ತ್ರೀಯರ ವಿಷಯದಲ್ಲಿ ನಿರ್ಮಾಣವಾಗುತ್ತವೆ.
ಈ ಕಾಯಿದೆಗಳಿಂದ ಯಾರಿಗೆ ಸಾಧ್ಯವೋ ಅವರುಗಳು ಲಾಭವನ್ನು ಪಡೆದುಕೊಂಡರು. ಈ ಅಂಶವನ್ನು ಮುಖ್ಯವಾಗಿಟ್ಟುಕೊಂಡು ಆ ದಿಶೆಯಲ್ಲಿಯೇ ಮುನ್ನಡೆಯುವುದು ಉಪಯುಕ್ತ. ಇದರಿಂದ ನಿಧಾನವಾಗಿಯಾದರೂ ಸ್ತ್ರೀಯರಲ್ಲಿ ಜಾಗರೂಕತೆಯನ್ನು ನಿರ್ಮಾಣ ಮಾಡುವುದಕ್ಕೆ ಸಾಧ್ಯವಾಗುತ್ತದೆ. ಆದರೆ ಈ ಪ್ರಯತ್ನ ತೀರಾ ಮಂದಗತಿಯ ದ್ದಾಗಿರುವುದಲ್ಲದೆ, ಸುಶಿಕ್ಷಿತ ಸ್ತ್ರೀಯರಲ್ಲಿಯಷ್ಟೇ ಅಧಿಕವಾಗಿದೆ. ಭಾರತೀಯ ಸ್ತ್ರೀಗೆ ರಾಜಕೀಯ ಮತ್ತು ಆರ್ಥಿಕ ಹಕ್ಕುಗಳು ಅನಾಯಾಸವಾಗಿಯೇ ದೊರೆತವು. ಅಲ್ಲದೆ ಶಿಕ್ಷಣದ ದ್ವಾರಗಳೆಲ್ಲ ಮುಕ್ತವಾಗಿವೆ. ಅದರಿಂದಾಗಿಯೊ ಏನೋ ಸ್ತ್ರೀಯರ ಸಂಘಟನೆಯ ಕೆಲಸ ಎಂದೂ ಗಟ್ಟಿಯಾಗಿ ಬೇರುಗೊಳ್ಳಲಾಗಲಿಲ್ಲ. ಹಾಗಾಗಿಯೇ ಇಂದಿಗೂ ಸರ್ವತ್ರ ಸ್ತ್ರೀಯರ ಸಂಘಟನೆಯು ನಿಖರವಾಗಿ ಕಂಡು ಬರುತ್ತಿಲ್ಲ. ಬಹಳಷ್ಟು ಸಂಘಟನೆಗಳೆಲ್ಲ ಇರುವುದು ನಗರಗಳಲ್ಲಿಯೇ. ಹಾಗಾಗಿ ಗ್ರಾಮೀಣ ಪ್ರದೇಶದ ಸ್ತ್ರೀಯರಲ್ಲಿ ಇಂದಿಗೂ ಅಸಂಘಟನೆ ಸಾಮಾನ್ಯವಾದುದು. ಅಲ್ಲದೆ, ಇನ್ನೂ ಅವರಲ್ಲಿ ಲಜ್ಜೆತನವು ಉಳಿದಿದೆ. ಮನೆಯ ಕೆಲಸದ  ಕ್ಲಿಷ್ಟ ವಾತಾವರಣದಿಂದ ಬಿಡುವು ಪಡೆಯಬೇಕೆಂದು ಸ್ತ್ರೀಯರು ಮಹಿಳಾ ಮಂಡಳಿಗಳನ್ನು ಆರಂಭಿಸುತ್ತಿದ್ದಾರೆ ಎಂಬ ಈ ಸನ್ಮಾನನೀಯ ಅಪವಾದವನ್ನು ತಳ್ಳಿಹಾಕಬಹುದಾದರೂ, ಮಹಿಳಾ ಮಂಡಳಿಗಳಲ್ಲಿ ತಿಂದು ಕುಡಿಯುವಿಕೆ, ಮನರಂಜನೆ, ಸಖಿತನ, ನವರಾತ್ರಿ ಮತ್ತು ಅರಿಶಿನ-ಕುಂಕುಮದ ಕಾರ್ಯಕ್ರಮಗಳನ್ನು ನಡೆಸುತ್ತಿರುವುದಂತೂ ಮೇಲ್ನೋಟಕ್ಕೇ ಕಂಡು ಬರುತ್ತಿರುವುದು ಸಾಮಾನ್ಯ ವಿಷಯ.
ಬಹುಸಂಖ್ಯೆಯಲ್ಲಿ ಸ್ತ್ರೀಯರು ಇಂದು ಗೃಹಿಣಿಯರಾಗಿಯೇ ಸಂಕುಚಿತವಾದಂಥ ಬದುಕನ್ನು ನಡೆಸುತ್ತಿದ್ದಾರೆ. ಅಧಿಕ ಉತ್ಪಾದಕತೆ ಮತ್ತು ರಾಷ್ಟ್ರೀಯ ಉತ್ಪನ್ನ ಕಾರ್ಯದಲ್ಲಿ ಕೈಹಚ್ಚುವಲ್ಲಿ ಇವರ ಹಾಜರಾತಿ ಇಲ್ಲ. ಹಾಗೆಯೇ ವ್ಯಾವಸಾಯಿಕ ಉದ್ಯೋಗ ಮಾಡುವಂತಹ ಸ್ತ್ರೀ-ಪುರುಷರ ಆವಶ್ಯಕತೆಗಳನ್ನು ಪೂರೈಸುವಂಥ ಉತ್ಪಾದಕ ಕಾರ್ಯ ಕೈಗೊಂಡು ಕಾಯಮ್ಮಾಗಿ ಕೆಲಸ ಮಾಡುವಂತಹ ಸ್ತ್ರೀಯರೂ ಮುಂದೆ ಬರುತ್ತಿಲ್ಲ. ನಮ್ಮ ವ್ಯವಸ್ಥೆಯಲ್ಲಿ ಅವರಿಗೆ ಅಂಥದೊಂದು ಅವಕಾಶವನ್ನು ಉಪಲಬ್ಧಗೊಳಿಸಿ ಕೊಡುವಲ್ಲಿ ಕೂಡ ಒಂದು ಮಿತಿಯು ರೂಪಿತವಾಗಿದೆ. ತೀರಾ ಇತ್ತೀಚೆಗೆ ಅಖಿಲ ಭಾರತೀಯ ಮಹಿಳಾ ಪರಿಷತ್ತು ದೇಶವ್ಯಾಪಿಯಾಗಿ ವ್ಯಾಪಿಸಿದ್ದರೂ ಕೂಡ, ಅದರಲ್ಲಿಯೂ ಪರಿವರ್ತನೆಯ ಕೆಲಸವನ್ನು ಹೆಚ್ಚಾಗಿ ಕೈಗೆತ್ತಿಕೊಂಡಂತೆ ಕಾಣಿಸುವುದಿಲ್ಲ. ಇಂದಿನ ಭಾರತೀಯ ಸ್ತ್ರೀಯರ ಬಗ್ಗೆ ವಿಚಾರ ಮಾಡುವಲ್ಲಿ ಅವರ ಸಾಮಾಜಿಕ ಸ್ಥಾನದಿಂದ ಉದ್ಭವಿಸುವ ವಿವಿಧ ಮಗ್ಗುಲುಗಳನ್ನು ಗಮನಕ್ಕೆ ತೆಗೆದುಕೊಳ್ಳವುದು ತೀರಾ ಆವಶ್ಯಕ. ಹಾಗೆ ತೆಗೆದುಕೊಳ್ಳುವಾಗ ಸರ್ವೇಸಾಮಾನ್ಯ ಸ್ತ್ರೀಯರು ಮತ್ತು ಮಧ್ಯಮ ವರ್ಗೀಯ ಸ್ತ್ರೀಯರ ಜೀವನದ ವಿಚಾರವನ್ನು ಮುಖ್ಯವಾಗಿ ಪರಿಗಣಿಸಬೇಕಾಗುತ್ತದೆ. ಅಖಿಲ ಭಾರತೀಯ ಮಟ್ಟದಲ್ಲಿ ಸ್ತ್ರೀಯನ್ನು ಪ್ರತಿನಿಧಿಸುವಲ್ಲಿ ಅವರ ಸಮಸ್ಯೆಗಳ ಬಗ್ಗೆ ಉಹಾಪೋಹಗಳನ್ನು ಮಾಡುವಂತಹ ಪ್ರವೃತ್ತಿಗಳೇ ಹೆಚ್ಚು.
ಭಾರತೀಯ ಸ್ತ್ರೀ-ಜೀವನ : ೨. ಇಂದಿನ ಸ್ತ್ರೀ-ಜೀವನ – ಪ್ರೌಢ ಕುಮಾರಿಕೆಯರ ಪ್ರಶ್ನೆಗಳು
ಪ್ರೌಢ ಕುಮಾರಿಕೆಯರ ಪ್ರಶ್ನೆಗಳು
ಸಮಾಜದಲ್ಲಿ ಸ್ತ್ರೀಯರಿಗೆ ಸಂಬಂಧಿಸಿದಂತೆ ಏನೆಲ್ಲ ಪ್ರಶ್ನೆಗಳು ನಿರ್ಮಾಣವಾಗುತ್ತಿವೆ. ಅವುಗಳಲ್ಲಿ ಪ್ರೌಢ ಕುಮಾರಿಕೆಯರ ಸಮಸ್ಯೆಗಳು ಕೂಡ ಅತೀವ ಚಿಂತನೀಯವಾದ ವಿಷಯಗಳಾಗಿರುವುದು ಸ್ಪಷ್ಟವಾಗಿ ಅರಿವಿಗೆ ಬರುತ್ತಿವೆ. ವಿಶೇಷವಾಗಿ ನಗರಗಳಲ್ಲಿನ ಮಧ್ಯಮ ಮತ್ತು ಉಚ್ಚ ಮಧ್ಯಮ ವರ್ಗದ ಸಮಾಜದಲ್ಲಿ ಇಂಥ ಉಪವರ್ (ಮದುವೆಯ ವಯಸ್ಸು ಮೀರಿದ) ಹೆಣ್ಣುಮಕ್ಕಳ  ಸಂಖ್ಯೆಯು ಹೆಚ್ಚಾಗುತ್ತಿರುವುದು ಗಮನಿಸಬೇಕಾದ ಸಂಗತಿ. ಗ್ರಾಮೀಣ ಪ್ರದೇಶಗಳಲ್ಲಿ ಮತ್ತು ಹೆಣ್ಣುಮಕ್ಕಳ ವಿವಾಹವು ಚಿಕ್ಕ ವಯಸ್ಸಿನಲ್ಲಿಯೇ ನಡೆಯುವ ರೂಢಿ ಇರುವಂಥ ಜಾತಿ ಪಂಗಡಗಳಲ್ಲಿ ಈ ಪ್ರಶ್ನೆಯು ಮುಖ್ಯವಾಗಿ ಅರಿವಿಗೆ ಬರುವುದಿಲ್ಲ. ಆದರೆ ಇತ್ತೀಚೆಗೆ ತಾಲೂಕು ಕೇಂದ್ರಗಳಲ್ಲಿ ಮಹಾವಿದ್ಯಾಲಯ (ಪದವಿ) ಶಿಕ್ಷಣದ ಅನಕೂಲತೆಯು ಒದಗಿ ಬಂದಿರುವುದರಿಂದ ಹೆಣ್ಣುಮಕ್ಕಳ ವಿಷಯದಲ್ಲಿನ ಇಂದಿನ ಪ್ರಶ್ನೆಗಳು ವಿಶೇಷವಾಗಿ ನಿರ್ಮಾಣವಾಗುತ್ತಿರುವುದು ಕಂಡ ಬರುತ್ತದೆ. ಸುಶಿಕ್ಷಿತರು ಮತ್ತು ಉದ್ಯೋಗ ಮಾಡುತ್ತಿರುವ ಹೆಣ್ಣುಮಕ್ಕಳಿಗೆ ಇದು ಇಲ್ಲವೆ ಅದು ಎಂಬಂಥ ಕಾರಣಗಳಿಂದ ಜೊತೆಗಾರರು ಸಿಗುವುದು ಕಠಿಣವಾಗುತ್ತದೆ. ವಯಸ್ಸು ಮೀರಿ ಮದುವೆ ಕೂಡಿಬರುವುದು ಇನ್ನೂ ಕಠಿಣ. ನಮ್ಮ ಸಮಾಜದಲ್ಲಿ ೪೦-೪೫ ವರ್ಷ ವಯಸ್ಸಿನ ಪುರುಷರು ೨೦ ವರ್ಷ ವಯಸ್ಸಿನ ಹೆಣ್ಣುಮಕ್ಕಳ  ಕೈಹಿಡಿಯಲು ಅಪೇಕ್ಷಿಸುತ್ತಾರೆ. ಆಶ್ವರ್ಯವೆಂದರೆ ಅದು ಪೂರ್ಣವೂ ಆಗಿಬಿಡುತ್ತದೆ. ಆದರೆ ಇದಕ್ಕೆ ವಿರುದ್ಧವಾದ ಪ್ರಕ್ರಿಯೆ ನಡೆಯುವುದು ಮಾತ್ರ ಅಸಾಧ್ಯವೇ! ಯೋಗ್ಯ ವಯಸ್ಸಿನಲ್ಲಿ ವಿವಾಹದ ಅವಕಾಶವೂ ಒದಗಿಬರಲಿಲ್ಲವೋ ಆಯಿತು, ಅನಂತರ ವಿವಾಹ ಸಂಧಿಯು ಕೂಡಿ ಬರುವುದು ಮಾತ್ರ ಬಹಳ ಕಷ್ಟಕರ.
ಸರ್ವೆ ಸಾಧಾರಣವಾಗಿ ಪ್ರೌಢ ಕುಮಾರಿಕೆಯರು ಎಂದು ಮದುವೆ ಇಲ್ಲದೆ ಇರುವಂಥವರ ಹಿನ್ನಲೆಯನ್ನು ಕುರಿತು ವಿಚಾರ ಮಾಡಿದರೆ ಅಲ್ಲಿ ಕಾಣುವ ಪ್ರಮುಖ ವಿಚಾರಗಳು ಹೀಗಿವೆ:  ೧. ನೈಸರ್ಗಿಕತೆ ೨. ಸಾಮಾಜಿಕತೆ ೩. ಪರಿಸ್ಥಿತಿಜನ್ಯ ಕಾರಣಗಳು. ಅಂದರೆ ಹಾಸುಹೊಕ್ಕಾದ ಘಟಕಗಳಿಂದಾಗಿ ಮತ್ತು ವಾತಾವರಣದಿಂದಾಗಿ ಅವರಿಗೆ ಅಂಥ ಸ್ಥಿತಿಯು ಒದಗಿ ಬರುತ್ತದೆ. ಯಾವುದೋ ಒಂದು ಕಾರಣವಷ್ಟೇ ಇದರ ಹಿಂದಿದೆ ಎಂದು ಹೇಳುವುದಕ್ಕೆ ಬರುವುದಿಲ್ಲ. ಕೆಲವಾರು ಬಾರಿ ಅನೇಕ ಕಾರಣಗಳಿಂದಲೂ ಅವಿವಾಹಿತರಾಗಿ ಉಳಿಯ ಬೇಕಾಗುತ್ತದೆ.
ಸುಯೋಗ್ಯ ಆಯ್ಕೆಗಾಗಿ ವರನ ಕಡೆಯವರು ಬೇರೆ ಬೇರೆ ಮಂಡಳಿಗಳ ಮೂಲಕ ಜಾಹೀರಾತು ನೀಡವ ಪದ್ಧತಿಯು ದಿನೇ ದಿನೇ ಹೆಚ್ಚು ಜನಪ್ರಿಯವಾಗುತ್ತಲಿದೆ. ಈ ಜಾಹೀರಾತಗಳನ್ನು ಅಭ್ಯಸಿಸಿದಾಗ ಸುಸ್ವರೂಪ, ಅಂದಾಜು ಎತ್ತರ, ಕನ್ನಡಕ ಧರಿಸಿಲ್ಲದ ಹಾಗೂ ವಿಶಿಷ್ಟವಾಗಿ ಜಾತಿ ಮತ್ತು ಮನೆತನಗಳ ವಧುವು ಬೇಕೆಂದು ಬಹುಸಂಖ್ಯಾತರ ಅಪೇಕ್ಷೆಗಳಿರುತ್ತವೆ. ಅಲ್ಲದೆ ವಿಶಿಷ್ಟ ಸ್ಥಳದಲ್ಲಿಯೇ ಉದ್ಯೋಗದಲ್ಲಿರಬೇಕು ಎಂಬುದಕ್ಕೂ ಹೆಚ್ಚು ಪ್ರಾಧಾನ್ಯವಿರುತ್ತದೆ. ಹಾಗಾಗಿ ಸ್ಮಾರ್ಟ್, ತೆಳ್ಳಗೆ ಕನ್ನಡಕ ಧರಿಸಿಲ್ಲದ ಎಂಬ ಚೌಕಟ್ಟಿನಲ್ಲಿ ಬರದಿರುವ ವಿವಾಹೇಚ್ಚಿತ ಹೆಣ್ಣುiಕ್ಕಳಿಗೆ ಇಲ್ಲಿ ಮೊದಲಿಗೇ ‘ಇಷ್ಟವಿಲ್ಲ’ ಎಂಬ ಮುದ್ರೆಯು ಬಿದ್ದಿರುತ್ತದೆ. ಜಾಹಿರಾತನ್ನು ನೀಡದೆಯೇ ನೋಡುವುದಕ್ಕೆಂದು ಬಂದವರು ಬೇಡವಾದಂಥ ನೆಲೆಯಿಂದಲೇ ವಧುವಿಗೆ ಆಯ್ಕೆಯ ಕಾರ್ಯಕ್ಕೆ ತೊಡಗಿದಾಗ, ಇರುವುದೆಲ್ಲ ಬಹಳಷ್ಟು ಭಿನ್ನವಾದಂಥ ನಿಕಷವೇ. ಹುಡುಗನನ್ನು ವರ ಎಂಬ ವರ್ಗೀಕರಣದಲ್ಲಿ ನೋಡುವುದು ಆತನ ಕರ್ತೃತ್ವ ಮತ್ತು ಹಣವನ್ನು. ಆದರೆ ಹೆಣ್ಣನ್ನು ವಧು ಎಂಬುದಾಗಿ ನೋಡುವಲ್ಲಿ ಹೀಗೆ ನೋಡಬೇಕು ಎಂದು ನಿಶ್ಚಯವು ಇರುವುದರಿಂದ  ಆ ನಿಕಷಕ್ಕೆ ಹೊಂದದಿರುವ ಹೆಣ್ಣುಮಕ್ಕಳಿಗೆ ಮದುವೆ ಎಂಬುದು ತಾರುಣ್ಯದಲ್ಲಿನ ಒಂದು ಕನಸು. ಇದನ್ನು ಒಪ್ಪಿಕೊಂಡು ಆ ವಿಚಾರಗಳನ್ನು ಕೈಬಿಟ್ಟು ಬಿಡುವುದು ಅನಿವಾರ್ಯವಾಗಿ ಬಿಡುತ್ತದೆ.
ಶಾರೀರಿಕ ನ್ಯೂನ್ಯತೆ
ದೃಷ್ಟಿ, ಎತ್ತರ ಮತ್ತು ಬಣ್ಣ ಈ ವಿಚಾರಗಳು ಯಾರ ಕೈಯಲ್ಲಿಯೂ ಇಲ್ಲ. ಕಪ್ಪು ಬಣ್ಣ, ಕುರೂಪತ್ವ, ಉಬ್ಬು ಹಲ್ಲು, ಮೂಗಿನ ರೀತಿ, ಮೆಳ್ಳೆಗಣ್ಣು ಇತ್ಯಾದಿ ಸ್ವರೂಪಗಳು ನೈಸರ್ಗಿಕ ಕಾರಣಗಳಿಂದಾಗಿ ಉಂಟಾದುವು. ಅಲ್ಲದೆ ಅಂಗ ಊನತೆ, ಅಪಂಗತ್ವ, ಅಶಕ್ತತೆ, ಅಂಧತ್ವ, ಹಸಿವು, ಕಿವುಡು ಇವುಗಳಿಗೂ ಕೂಡ ಮದುವೆಯ ಬಜಾರಿನಲ್ಲಿ ಶೂನ್ಯ ಮೌಲ್ಯ ಮತ್ತು ಕೆಲವು ಬಾರಿ ವಜಾ ಮಾಡುವ ಕಾರಣಗಳಾಗಿವೆ. ಹಾಗಾಗಿ ಜೊತೆಗಾರ ಸಿಕ್ಕುವ ಅಪೇಕ್ಷೆಯನ್ನು ಹೊಂದುವುದೇ ಒಂದು ರೀತಿಯಲ್ಲಿ ಅನೈಸರ್ಗಿಕ ಎನಿಸುತ್ತದೆ. ಕೆಲವು ವೇಳೆ ಮಂದಬುದ್ದಿ, ಮಿದುಳಿನ ಅಪೂರ್ಣ ಬೆಳವಣಿಗೆ, ಮಾನಸಿಕ ಅಶಕ್ತತೆ ಇತ್ಯಾದಿ ಕಾರಣಗಳಿಂದಲೂ ಮದುವೆ ಸಾಧ್ಯವಾಗುವುದಿಲ್ಲ. ಅಂದರೆ ಶಾರೀರಿಕ ನ್ಯೂನ್ಯತೆ ಮತ್ತು ಮಾನಸಿಕ ವಿಕೃತಿಗಳಿಂದಾಗಿ ಅವಿವಾಹಿತರಾಗಿಯೇ ಉಳಿಯುವವರಿಗೆ ಸಾಮಾಜಿಕ ಮತ್ತು ಕೌಟುಂಬಿಕವಾಗಿ ಮಾನ್ಯತೆ ಇರುತ್ತದೆ. ಹಾಗಾಗಿ ಅವರು ಮದುವೆಯಾಗಲಿಲ್ಲ ಎಂಬ ಕಾರಣ ಮಾನಸಿಕವಾಗಿ ಬಹಳ ಕಿರಿಕಿರಿಯನ್ನು ಸಹಿಸುವ ಅಗತ್ಯ ಬರುವುದಿಲ್ಲ. ಮಾನಸಿಕ ತಯಾರಿಯ ಮೂಲಕ ಪ್ರಾಪ್ತ ಪರಿಸ್ಥಿತಿಯ ಎದುರು ಹೋಗುವ ಅಪೇಕ್ಷೆಯನ್ನು ಅಪರಿಹಾರ್ಯವೆಂಬಂತೆ ಅವರ ಮನಸ್ಸಿಗೆ ತರಲಾಗಿರುತ್ತದೆ.
ವರದಕ್ಷಿಣೆ, ಗೌರವ ಕಾಣಿಕೆ, ಬಂಗಾರದ ಆಭರಣಗಳು- ಇವುಗಳಿಗಾಗಿ ಆವಶ್ಯಕವಾದ ಹಣ ಇಲ್ಲದಿರುವುದರಿಂದಲೂ ಕುಟುಂಬದಲ್ಲಿ ಹೆಣ್ಣುಮಕ್ಕಳ ಮದುವೆಯನ್ನು ಹೊಂದಿಸುವುದು ಕಷ್ಟಕರವಾಗುತ್ತದೆ. ಬಡತನ ಮತ್ತು ಕುಟುಂಬದಲ್ಲಿನ ಮಕ್ಕಳ ಸಂಖ್ಯೆಯ  ಬಾಹುಳ್ಯ ಇವುಗಳಿಂದಾಗಿ ಮದುವೆಗೆ ಅವಶ್ಯವಾದಷ್ಟು ಆರ್ಥಿಕ ಅನುಕೂಲತೆಯನ್ನು ರೂಪಿಸಿಕೊಳ್ಳುವುದಕ್ಕೆ ಸಾಧ್ಯವಾಗುವುದಿಲ್ಲ. ಹಾಗೆ ಮಾಡುತ್ತಿರುವ ಮನುಷ್ಯರಿಗೆ ಆಕಸ್ಮಿಕ ಮೃತ್ಯು ಅಥವಾ ಆಕಸ್ಮಿಕ ಆರ್ಥಿಕ ಅಡಚಣೆಯು ಬಂದೊದಗಿದರೆ ಆ ಕಾರಣವಾಗಿ ಆ ಕುಟುಂಬದಲ್ಲಿನ ಹುಡುಗಿಯ ಮೇಲೆ ಜವಬ್ದಾರಿಯು ಬಂದು ಬೀಳುತ್ತದೆ. ಉದ್ಯೋಗ ಅಂಥ ಹೆಣ್ಣಿನ ಮದುವೆಯನ್ನು ನಿಶ್ವಿತಗೊಳಿಸುವ ಕಾರಣೀಭೂತ ಘಟಕವೂ ಆಗಬಹುದು. ಹುಡುಗಿ ಗಳಿಸುವಂಥವಳಾದಳು ಎಂದರೆ, ಕುಟುಂಬದ ಸದಸ್ಯರಿಗೆ ಅವಳ ಗಳಿಕೆಯ ರುಚಿಯು ಹತ್ತುತ್ತದೆ. ವಿಶೇಷವಾಗಿ ದೊಡ್ಡಕುಟುಂಬ ಮತ್ತು ತಂದೆಯ ಪೆನ್‌ಶನ್ ಮೂಲಕ ಬದುಕುವವರಾಗಿದ್ದರೆ ಗಳಿಸುವ ಹೆಣ್ಣುಮಗಳ ಮದುವೆಯ ವಿಚಾರ ಬರುವುದು ಕೇವಲ ತಾಯಿಯ ಮನಸ್ಸಿನಲ್ಲಷ್ಟೆ. ಉಳಿದಂತೆ ಎಲ್ಲರೂ ಅವಳ ಮದುವೆಯಾಯಿತು ಎಂದರೆ ನಮ್ಮದು ಹೇಗೆ ನಡೆಯುತ್ತದೆ ಎಂಬ ವಿಚಾರದಿಂದ ಗ್ರಸ್ತರಾಗಿರುವವರೇ ಆಗಿರುತ್ತಾರೆ ಹೆಚ್ಚಾಗಿ. ಚಿಕ್ಕಮಕ್ಕಳ ಶಿಕ್ಷಣ, ಮನೆಯ ಖರ್ಚಿನ ಭರಿಸುವಿಕೆ ಮತ್ತು ತ್ಯಾಗದ ಭೂಮಿಕೆಯಲ್ಲಿ ಹೆಣ್ಣುಮಕ್ಕಳಿಗೆ ತಮ್ಮ ಮದುವೆಯ ಇಚ್ಚೆಯನ್ನು ವ್ಯಕ್ತಪಡಿಸುವುದು ಅಸಾಧ್ಯವೇ ಸರಿ. ಆರ್ಥಿಕ ಬಿಕ್ಕಟ್ಟು ಹೆಚ್ಚಾಗಬಾರದು, ಮಾನಸಿಕ ಸ್ವಾಸ್ಥ್ಯದಿಂದ ವಿಚಲಿತವಾಗಬಾರದು, ಕುಟುಂಬದಲ್ಲಿ ಸಂಕಷ್ಟ ಪರಿಸ್ಥಿತಿ ಉಂಟಾಗಬಾರದು ಮತ್ತು ಸಣ್ಣಮಕ್ಕಳ ಮನಸ್ಸಿನ ಮೇಲೆ ಈ ವಾತಾವರಣದ ಪರಿಣಾಮವೂ ಬಾಧಿಸಬಾರದು ಎಂಬ ಕಾರಣವಾಗಿ ಹೆಣ್ಣುಮಕ್ಕಳು ಮದುವೆಯ ವಿಚಾರವನ್ನು ಎತ್ತುವ ಧೈರ್ಯ ಮಾಡುವುದಿಲ್ಲ. ಹಾಗೊಮ್ಮೆ ಅದನ್ನು ಏರ್ಪಡಿಸುವುದಕ್ಕಾಗಿ ಮುಂದಾದರೆ ಕುಟುಂಬದಲ್ಲಿ ಆರ್ಥಿಕ ಬಿಕ್ಕಟ್ಟಿನ ಪರಿಸ್ಥಿತಿ ಉಂಟಾಗುತ್ತದೆ. ಅಲ್ಲದೆ ಅದನ್ನು ಅರಿತ ತಂದೆ ಹಾಗೂ ಇತರೆ ಸದಸ್ಯರು ಉತ್ಸುಕರಾಗದ ಕಾರಣ ಕ್ರಮೇಣ ಈ ವಿಷಯ ಹಿಂದೆ ಹಿಂದೆ ಸರಿಯುತ್ತದೆ.
ರೂಢಿಗಳ ಪ್ರಭಾವ
ಜಾತಿ, ಗೋತ್ರ, ಧರ್ಮ, ಕುಂಡಲಿ ಇತ್ಯಾದಿ ವಿಷಯಗಳು ಇಂದಿಗೂ ಮದುವೆಯ ಸಂಬಂಥದಲ್ಲಿ ಪ್ರಭಾವೀ ಅಂಶಗಳಾಗಿವೆ. ಹುಡುಗಿ ಇಷ್ಟವಾಗದೆ ಇದ್ದರೆ ಬರುವ ಮೊದಲ ಕಾರಣ ಜಾತಕ-ಕುಂಡಲಿ ಕೂಡಿಬರುವುದಿಲ್ಲ. ಇದೊಂದು ಎಲ್ಲರಿಗೂ ಇರುವ ಪರಿಣಾಮಕಾರಿ ಅಸ್ತ್ರ. ವಂಶ, ಮನೆತನ, ಆರ್ಥಿಕ ಅನುಕೂಲತೆ, ಸಂಬಂಧ ಕೂಡಿಬರುವುದು ಈ ಮುಂತಾದುವುಗಳೆಡೆ ದೃಷ್ಟಿಸುವವರೂ ಹೆಚ್ಚಾಗಿದ್ದಾರೆ. ಹೆಣ್ಣುಮಕ್ಕಳ ವಿಷಯದಲ್ಲಿ ವಯಸ್ಸು ಕೂಡಾ ಬಹಳ ಮಹತ್ವದ ಘಟ್ಟ. ವರನಿಗಿಂತಲೂ ವಧುವಿನ ವಯಸ್ಸು ವಿಶಿಷ್ಟವಾಗಿ ವರ್ಷಕ್ಕಿಂತಲೂ ಕಡಿಮೆ ಇರಬೇಕು ಎಂದು ಒತ್ತಾಯ ಮಾಡುವವರೂ ಇದ್ದಾರೆ.
ಹೆಣ್ಣುಮಗಳ ವಯಸ್ಸು ಹೆಚ್ಚಾಯಿತು ಮತ್ತು ಪರಿಸ್ಥಿತಿಜನ್ಯ ಕಾರಣಗಳಿಂದ ಅವರ ವಿವಾಹ ಕೂಡಿ ಬರಲಿಲ್ಲ. ಆಗ ಅಂಥ ಹೆಣ್ಣಿನ ವಿಷಯದಲ್ಲಿ ಮದುವೆ ಆಗದಿರುವುದಕ್ಕೆ ಯಾವ ಕಾರಣಗಳಿವೆ ಎಂಬುದನ್ನೂ ಶೋಧಿಸಲಾರಂಭಿಸುತ್ತಾರೆ. ಅಲ್ಲದೆ ಅವಳ ಚಾರಿತ್ರ್ಯದ ಬಗೆಯೂ ನಿಜ-ಸುಳ್ಳು ಸಂಗತಿಗಳನ್ನು ಹರಡಲಾಗುತ್ತದೆ. ಅದರೊಂದಿಗೆ ಆ ಹೆಣ್ಣುಮಗಳ ವಿವಾಹ ಇಷ್ಟು ವರ್ಷಗಳಾದರೂ ಕೂಡಿ ಬರಲಿಲ್ಲ ಎಂದರೆ, ಮೂಲತಃ ಅವಳಲ್ಲಿಯೇ ಏನಾದರೂ ದೋಷವಿದ್ದಿರಬೇಕು ಎಂಬುದಾಗಿಯೂ ಗ್ರಹಿಸಲಾಗುತ್ತಿರುವುದು ಗಮನಾರ್ಹ. ಹಾಗಾಗಿ ಅವಳನ್ನು ನೋಡುವ ಕಾರ್ಯಕ್ರಮವೇನೋ ಜರುಗುತ್ತದೆ, ಆದರೆ ತಿರಸರಿಸಿ ಕ್ರೂರ ಚೇಷ್ಟೆಯನ್ನು ಮಾಡುವಂಥ ಪ್ರಯತ್ನವನ್ನು ಕೂಡಾ ವರನ ಪಕ್ಷದ ಸದಸ್ಯರ ಕಡೆಯಿಂದ ವ್ಯಕ್ತವಾಗುತ್ತದೆ. ಮಾತ್ರವಲ್ಲ, ಮಧ್ಯಸ್ಥಿಕೆದಾರರ ಮೂಲಕ ಅವಳನ್ನು ನಿರಾಕರಿಸಿದ ಕಾರಣಗಳನ್ನು ಆ ಕುಟುಂಬದವರೆಗೆ ಹೇಗೆ ತಲುಪಿಸಬೇಕು ಎಂಬ ಬಗೆಯೂ ವಿಶೇಷ ಕಾಳಜಿಯನ್ನು ವಹಿಸಲಾಗುತ್ತದೆ. ತೋರಿಸುವುದು ಮತ್ತು ನೋಡುವುದು ಈ ಬಗೆಯಲ್ಲಿ ಅನೇಕ ಬಾರಿ ಭಾಗಿಯಾಗಿ ನಿರಾಶೆಯನ್ನೇ ಸೆರಗಿನಲ್ಲಿ ಕಟ್ಟಿಕೊಂಡ ಮೇಲೆ ಮತ್ತೆ ಮತ್ತೆ ಈ ಪ್ರಸಂಗದ ಎದುರು ಹೋಗುವಲ್ಲಿ ಅಸಹನೀಯತೆ ಮತ್ತು ಹಿಂಜರಿಕೆಯು ನಿರ್ಮಾಣವಾಗುತ್ತದೆ. ಕೆಲವೊಂದು ಬಾರಿ ತಾಯಿ-ತಂದೆಯರು ಅಂತರಜಾತಿಯವರಾಗಿದ್ದು ವಿವಾಹವಾಗಿರುತ್ತಾರೆ. ಆಗ ತಾಯಿ, ಅಜ್ಜ, ಅಜ್ಜಿ, ಚಿಕ್ಕಮ್ಮ ಇವರ ಪೈಕಿ ಯಾರನ್ನಾದರೂ ಒಳ್ಳೆಯವರು ಎಂದು ಹೇಳದೆ ಇದ್ದರೆ ಹುಡುಗಿಯೂ ಹಾಗೆಯೇ ಇದ್ದಿರಬೇಕು ಎಂಬ ನೆಲೆಯಿಂದಲೂ ಅವಳನ್ನು ನಿರಾಕರಿಸಲಾಗುತ್ತದೆ.
ವರನ ಬಗೆಗಿನ ಅಪೇಕ್ಷೆಗಳು
ಸುಶಿಕ್ಷಿತರು, ಆರ್ಥಿಕ ದೃಷ್ಟಿಯಿಂದ ಸ್ವಾವಲಂಬಿ ಮತ್ತು ವಿಚಾರ ಸ್ವಾತಂತ್ರ್ಯವುಳ್ಳ ಹೆಣ್ಣುಮಕ್ಕಳಿಗೆ ಪತಿಯ ವಿಷಯದಲ್ಲಿ ವಿಶಿಷ್ಟವಾದ ದೊಡ್ಡ ಅಪೇಕ್ಷೆಗಳಿವೆ. ಯಾವರೀತಿಯಲ್ಲಿ  ವಧು ಆಯ್ಕೆಗಾಗಿ ಜಾಹಿರಾತನ್ನು ನೀಡಲಾಗುತ್ತದೆಯೋ ಅದರಂತೆಯೇ ವರನ ಬಗ್ಗೆಯೂ ಸ್ಪಷ್ಟ ಅಪೇಕ್ಷೆಗಳು ವ್ಯಕ್ತವಾಗುವ ಜಾಹಿರಾತಿನ ಪ್ರಮಾಣಗಳು ಹೆಚ್ಚಾಗುತ್ತಿವೆ. ಅಂದರೆ ಪತಿಯ ಸಂಬಂಧವಾಗಿ ಅಪೇಕ್ಷಿಸುವ ಮತ್ತು ಆಯ್ದುಕೊಳ್ಳುವ ಹುಡುಗಿಯ ಅಧಿಕಾರವನ್ನು ಯಾವುದೇ ಕಾರಣದಿಂದಲೂ ನಿರಾಕರಿಸುವ ಅಥವಾ ಆ ದೃಷ್ಟಿಕೋನವನ್ನು ತಪ್ಪು ಎಂದು ಭಾವಿಸುವುದು ಅಪ್ರಸ್ತುತ ಮತ್ತು ಅನೈಸರ್ಗಿಕ ಎಂದೆನಿಸುತ್ತದೆ. ಆದರೆ ಬೆಳೆದಿರುವಂಥ ಅವರ ಅಪೇಕ್ಷೆಯನ್ನು ಅತಿರೇಕವಾಗಿವೆ ಮತ್ತು ಅವುಗಳನ್ನು ಹುಡುಗನೆಂದು ‘ವರ’ನನ್ನು ನಿರಾಕರಿಸುವ ಪ್ರಯತ್ನ ಮಾಡಿದರೆಂದರೆ, ಅವರ ಈ ಪ್ರವೃತ್ತಿಯು ಶೀಘ್ರವಾಗಿ ಒಂದಲ್ಲ ಒಂದು ಮಾರ್ಗಗಳಿಂದ ಎಲ್ಲೆಡೆ ಚರ್ಚಿತವಾಗುವುದು ಸಹಜ. ಅವರ ಈ ವರ್ತನೆಯು ನಮ್ಮ ರೂಢಿಪ್ರಿಯ ಸಮಾಜಕ್ಕೆ ಮತ್ತು ಮದುವೆಗೆ ಒಂದು ವ್ಯಾಪಾರೀ ಸ್ವರೂಪ ಬಂದುದರಿಂದ ಮತ್ತೊಂದು ಪಾರ್ಟಿಗೆ ಇದು ಉದ್ಧಟತನದ್ದಾಗಿಯೇ ಕಾಣಿಸುತ್ತದೆ. ಇಂಥ ಹುಡುಗಿಯನ್ನು ಮದುವೆಯಾದರೆ ನಾನು ಸುಖವಾಗಿರಲಾರೆ ಎಂಬ ಖಾತ್ರಿಯು ವಿವಾಹೇಚ್ಛಿತ ವರನಲ್ಲಿ ಬರುವುದುಂಟು. ಇಂಥ ಸ್ವತಂತ್ರ ಪ್ರವೃತ್ತಿಯ ಹುಡುಗಿಯನ್ನು ವಿವಾಹ ಮಾಡಿಕೊಂಡರೆ ನಮ್ಮ ಹುಡಗನನ್ನು ಅವಳು ನಮ್ಮಿಂದ ದೂರ ಮಾಡಿಬಿಡುತ್ತಾಳೆ ಮತ್ತು ಮುಪ್ಪಿನಲ್ಲಿ ಸ್ವಲ್ಪ ಸುಖವೂ ಸಿಕ್ಕುವುದಿಲ್ಲ ಎಂಬುದು ದೃಢವಾಗಿ, ವರನ ತಂದೆ ತಾಯಿಗಳು ಆ ದಾರಿಗೆ ಹೋಗುವುದೇ ಬೇಡ ಎಂಬ ವ್ಯಾವಹಾರಿಕ ಮಾರ್ಗವನ್ನು ಸ್ವೀಕರಿಸುತ್ತಾರೆ.
ಕೆಲವಾರು ಹೆಣ್ಣುಮಕ್ಕಳಿಗೆ ಡಾಕ್ಟರ್ ಅಥವಾ ಇಂಜಿನಿಯರ್ ಆಗಿರುವಂಥ ಪತಿಯೇ ಬೇಕಾಗಿರುತ್ತದೆ. ನಗರದಲ್ಲಿ ವಾಸವಾಗಿದ್ದು ಕಾರು ಮತ್ತು ಬಂಗಲೆಗಳನ್ನು ಹೊಂದಿರುವ ಮತ್ತು ಯಾರೂ ಸಂಬಂಧಿಗಳಿಲ್ಲದ ಎಂಬಿತ್ಯಾದಿ ಶರತ್ತುಗಳನ್ನು ಹುಡುಗಿಯರು ಹಾಕುವುದುಂಟು. ಎತ್ತರ ಕಡಿಮೆ, ಅತ್ತೆ ಕಠಿಣ ಸ್ವಭಾವದವಳು, ವರನಿಗೆ ಮದುವೆಯಾಗಿಲ್ಲದ ಸೋದರಿಯರಿದ್ದಾರೆ ಅಂದರೆ ಜವಾಬ್ದಾರಿ ಬಹಳ ಎಂಬ ಕಾರಣವಾಗಿಯೂ ತಮ್ಮ ಕೋಪವನ್ನು ವ್ಯಕ್ತಪಡಿಸುವ ತರುಣಿಯರಿದ್ದಾರೆ. ಆದರೆ ಅವರೆಲ್ಲ ಆರ್ಥಿಕ ದೃಷ್ಟಿಯಿಂದ ತಮ್ಮ ಕಾಲ ಮೇಲೆ ತಾವು ನಿಂತುಕೊಂಡಿರುವಂತಹ ಸ್ವಾವಲಂಬಿಗಳು. ಆದರೂ ಮುಂದೆ ಮುಂದೆ ಕಾಲ ಸರಿದಂತೆ ಮದುವೆಯ ಬಜಾರಿನಲ್ಲಿ ಅವರ ಬೆಲೆ ಕಡಿಮೆಯಾಗುತ್ತಾ ಹೋಗುವುದು. ಅನಂತರ ಅವರು ತಮ್ಮ ಶರತ್ತುಗಳು ಮತ್ತು ಆಗ್ರಹಳಂಥ ಸಂಗತಿಗಳನ್ನು ಪಕ್ಕಕ್ಕೆ ಸರಿಸಿ ಮದುವೆಗಾಗಿ ಕೆಳಕ್ಕೆ ಇಳಿಯುತ್ತಾರೆ. ಆದರೆ ಆ ಹೊತ್ತಿಗೆ ವಯಸ್ಸು ಹೆಚ್ಚಾಗಿರುವುದರಿಂದ ಅದರ ಹಂಬಲಗಳ (ಇಚ್ಚೆ) ಪ್ರವೃತ್ತಿಯು ಮದುವೆಯನ್ನು ಹೊಂದಿಸುವುದರಲ್ಲಿ ಉಪಯೋಗಕ್ಕೆ ಬರುತ್ತದೆ ಎಂದೇನಿಲ್ಲ. ಅದರಲ್ಲಿಯೂ ಒಬ್ಬ ಬಡವಿ, ಪ್ರತೀಕ್ಷೆ ಮಾಡುವಾಕೆ ಮತ್ತು ದುಡಿಯುತ್ತಿರುವವಳು ಎಂಬ ಕಾರಣದಿಂದ ಯಾರಾದರೊಬ್ಬ ಪುರುಷ ಉಪಕಾರದ ಭಾವನೆಯಿಂದ ಅವಳನ್ನು ವರಿಸಲು ಮುಂದಾಗಬಹುದು. ಆದರೆ ಅಂಥ ಉದಾಹರಣೆಗಳು ಬಹಳಷ್ಟು ಸಿಕ್ಕುವುದಿಲ್ಲ.
ದುಡಿಯದೆ ಇರುವವರ ಬಗೆಗಿನ ನಿಂದನೆಗಳು
ನೌಕರಿಯಲ್ಲಿದ್ದೋ ಅಥವಾ ಅನ್ಯಮಾರ್ಗದಲ್ಲಿ ದುಡಿದೋ ಹಣ ಗಳಿಸಲಾದ ಪ್ರೌಢ ಕುಮಾರಿಕೆಯರು ಕುಟುಂಬಕ್ಕೆ ಹೊರೆಯಾಗಿರುತ್ತಾರೆ. ಕುಟುಂಬದಲ್ಲಿ ಅನಾವಶ್ಯಕ ವ್ಯಕ್ತಿ ಎಂಬುದಾಗಿ ದೃಷ್ಟಿಸುತ್ತಾರೆ ಅವರೆಡೆಗೆ. ತಾಯಿತಂದೆಯರಿಗೂ ಅವರ ಅಸ್ತಿತ್ವದಿಂದ ತೊಂದರೆ ಯಾಗುವಂಥ ಉದಾಹರಣೆಗಳೂ ಇವೆ. ಅವರು ಭಾವನೆಯ ಸುಖಕ್ಕೆ ಹತ್ತಿಕೊಂಡಿರುವ ಗ್ರಹಗಳು ಎಂಬುದಾಗಿ ಅವರ ಬಗ್ಗೆ ಪ್ರತಿಮೆಗಳನ್ನು ರೂಪಿಸಿರುವುದೂ ಉಂಟು. ಕುಟುಂಬದಲ್ಲಿನ ವಿವಾಹ ಕಾರ್ಯಗಳು, ಧಾರ್ಮಿಕ ಮತ್ತು ಸಾಂಸ್ಕೃತಿಕ ಸಮಾರಂಭಗಳಲ್ಲಿ ಅವರು ಹೆಚ್ಚು ಭಾಗವಹಿಸಬಾರದು ಎಂಬ ಅಪೇಕ್ಷೆಯೂ ವ್ಯಕ್ತವಾಗುತ್ತದೆ ಎಲ್ಲರಲ್ಲಿ. ಕೆಲವರಂತೂ ಹಾಗೆ ನೇರವಾಗಿ ಸೂಚಿಸುವುದೂ ಉಂಟು. ಆದರೆ ಅವರ ಮನಸ್ಸು ಮತ್ತು ಭಾವನೆಗಳ ವಿಚಾರವೇನು ಎಂಬುದನ್ನು ಕುರಿತು ಯಾರೂ ಆಲೋಚಿಸುವುದೇ ಇಲ್ಲ. ಅಂದರೆ ಇಂಥ ಘಟನೆಗಳು ಎಲ್ಲ ಕುಟುಂಬಗಳಲ್ಲೂ ಸಹಜ ಎಂದು ಹೇಳುವಂತಿಲ್ಲ, ಆದರೆ ಹೆಚ್ಚುಕಮ್ಮಿ ನೇರವಾಗಿ ಅಲ್ಲದಿದ್ದರೂ ಪರೋಕ್ಷವಾದ ಮಾತುಗಳಲ್ಲಿಯೂ ವ್ಯಕ್ತವಾಗುವುದಿಲ್ಲ. ಇನ್ನು ಅವರ ಬಗೆಗಿನ ಪ್ರೀತಿ ಕಾಳಜಿಗಳಲ್ಲಿಯೂ ಆ ಸಹಾನೂ ಭೂತಿಯು ಕಾಣಸಿಗದು. ಬದಲಾಗಿ ಕುಚೇಷ್ಟೆ ಮತ್ತು ನಡತೆಯ ಬಗ್ಗೆ ಅಸಮ್ಮತಿ ವ್ಯಕ್ತವಾಗುವುದು ಸ್ಪಷ್ಟವಾಗಿ ಗೋಚರಿಸುತ್ತಿರುತ್ತದೆ. ಅಲ್ಲದೆ ಅವರ ಮೇಲೆ ಅನೇಕ ನಿರ್ಬಂಧಗಳನ್ನು ಹೇರಿ ಅವರಲ್ಲಿ ಏಕೆ ಬೇಕು ಇಂಥ ಜೀವನ ಎಂಬ ಭಾವನೆಗಳು ಹುಟ್ಟುವಂಥ ಸಂಭವವೂ ಉಂಟು. ಇನ್ನು ಅವರು ಹಾಗೆ ಬದುಕಬೇಕೆಂಬುದರ ವಿಚಾರವು ಕುಟುಂಬದ ಎಲ್ಲರ ಅಪೇಕ್ಷೆಯೂ ಹೌದು. ಜೊತೆಗೆ ಉದ್ಯೋಗವಿಲ್ಲದ ಅಥವಾ ಗಳಿಸಲಾರದಂಥ ಪ್ರೌಢ ಕುಮಾರಿಕೆಯರು ಕುಟುಂಬದಲ್ಲಿ ಯಾವುದಾದರೂ ಕೆಲಸವನ್ನು ಮಾಡಲೇಬೇಕಾದ್ದು ಅವಶ್ಯ. ಪ್ರತಿ ಉತ್ತರಗಳನ್ನು ನೀಡವಂತಿಲ್ಲ, ಎಲ್ಲ ಹಂತಗಳಲ್ಲೂ ಮುಂದೆ ಮುಂದೆ ಹೋಗಿ ಎಲ್ಲರ ಸೇವೆ ಮಾಡಬೇಕು. ಎಲ್ಲೆಲ್ಲಿ ಶಾರೀರಿಕ ಬಲದ ಆವಶ್ಯಕತೆ ಇರುವುದೋ ಅಲ್ಲೆಲ್ಲ ಅವರಿಗೆ ಬೆಂಬಲವಾಗಿ ನಿಲ್ಲುವುದನ್ನು ಒಪ್ಪಿಕೊಂಡಿರಬೇಕು ಎಂಬ ಅಪೇಕ್ಷೆಯೂ ಇಲ್ಲಿರುತ್ತದೆ. ಖಾಯಿಲೆಯಾದವರ ಸೇವೆಯೂ ಅವರಿಗೆ ಮೀಸಲಾಗಿ ಇಟ್ಟಿರುವಂಥ ಮುಖ್ಯ ಕೆಲಸ.
ಶಾರೀರಿಕ ಮತ್ತು ಮಾನಸಿಕವೂ ಆದ ಇಂಥ ಕಷ್ಟಗಳು ಹಾಗೂ ಎಡರುಗಳಿಂದ ರೋಸಿಹೋಗಿ ಕೆಲಮೊಮ್ಮೆ ಅವರ ಮಾನಸಿಕ ಸಮತೋಲನ ತಪ್ಪಿಹೋಗುವುದು. ಜೊತೆಗೆ ನೈತಿಕ ದೃಷ್ಟಿಯಿಂದಲೂ ಅಧಃಪತನ ಉಂಟಾಗುವುದಲ್ಲದೆ ಮಾನಸಿಕವಾಗಿ ವಿಕೃತಿಯು ಆವರಿಸುವ ಅಪಾಯವೂ ಉಂಟು. ಕೌಟುಂಬಿಕ ಪ್ರೇಮವು ದಕ್ಕದಿರುವಾಗ, ಅತ್ತ ಸಾಮಾಜಿಕ ಪ್ರತಿಷ್ಠೆಯು ಸಾಧ್ಯವಾಗದ್ದರಿಂದ ಸಂಬಂಧಿಗಳ ಉಪೇಕ್ಷೆಯನ್ನು ಸಹಿಸಬೇಕಾಗುತ್ತದೆ. ಸಮವಯಸ್ಕ ಸ್ನೇಹಿತೆಯರು ಸಂಸಾರಸ್ಥರಾಗಿರುತ್ತಾರೆ. ಆದರೆ ಇವರಿಗೆ ಹಬ್ಬ-ಸಮಾರಂಭಗಳು, ಕಾರ್ಯಕ್ರಮ-ವಿಧಿಗಳಲ್ಲೆಲ್ಲ ಸಹಯೋಗ ಹೊಂದಿ ಮನಸಾರೆ ಆನಂದವನ್ನು ಅನುಭವಿಸುವ ಅವಕಾಶವು ಸಿಕ್ಕುವುದಿಲ್ಲ. ಹಾಗಾಗಿ ಅವರಲ್ಲಿ ಒಂಟಿನತದ ಭಾವನೆಗಳು ಗಂಭೀರವಾಗಿ ಬೆಳೆಯುತ್ತಲೇ ಹೋಗುತ್ತವೆ. ಆಧಾರ ರಹಿತವಾದ ಜೀವನದಲ್ಲಿ ಬದುಕಬೇಕಾದ ಕಲ್ಪನೆಯಿಂದ ಅವರಲ್ಲಿ ಮನಸ್ಸಿನಲ್ಲಿ ಶೂನ್ಯತೆಯು ಆವರಿಸುತ್ತದೆ. ಇದರಿಂದಾಗಿ ಅವರು ನಡೆದುಕೊಳ್ಳುವ ರೀತಿಯಲ್ಲಿ ಅಸಂಭವನೀಯ ಮತ್ತು ಚಮತ್ಕಾರಗೊಳಿಸುವಂಥ ಮೋಸಗಳೂ ನಿರ್ಮಾಣವಾಗುತ್ತದೆ. ಆರಂಭದಲ್ಲಿ ಕುಟುಂಬ ಮತ್ತು ಸಮಾಜದೆಡೆಯಿಂದ ಅವರಿಗೆ ಸಿಕ್ಕುವ ಸಹಾನುಭೂತಿ ಮತ್ತು ಆತ್ಮೀಯತೆಯು ನಿಧಾನವಾಗಿ ಕಡಿಮೆಯಾಗುತ್ತಾ ಹೋಗುತ್ತದೆ. ಹೇಗ್ಹೇಗೆ ವಯಸ್ಸು ಬೆಳೆಯುತ್ತಾ ಹೋಗುತ್ತದೆಯೋ ಮತ್ತು ಶಾರೀರಿಕವಾಗಿ ಕಷ್ಟಪಡುವಂಥ ಚೈತನ್ಯವೂ ಕಡಿಮೆಯಾಗುತ್ತಾ ಹೋಗುತ್ತದೆಯೋ ಹಾಗ್ಹಾಗೇ ಅವರ ಸ್ಥಿತಿಯೂ ಅತ್ಯಂತ ದಯನೀಯವಾಗುತ್ತಾ ಹೋಗುತ್ತದೆ.
ಏಕಾಂಗಿ ಮತ್ತು ಅಸುರಕ್ಷಿತ ಪ್ರೌಢ ಕುಮಾರಿಕೆಯರು
ಉದ್ಯೋಗದಲ್ಲಿ ಇದ್ದುಕೊಂಡು ಆರ್ಥಿಕ ದೃಷ್ಟಿಯಿಂದ ಸ್ವತಂತ್ರರಾಗಿರುವ ಕುಮಾರಿಕೆಯರ ಪರಿಸ್ಥಿತಿಯು ಸ್ವಲ್ಪಮಟ್ಟಿಗೆ ಭಿನ್ನವಾಗಿರುತ್ತದೆ. ಅವರ ದಡಿಮೆಯನ್ನೇ ಪೂರ್ಣವಾಗಿ ಅವಲಂಬಿಸಿರುತ್ತದೆ ಕುಟುಂಬ. ಅವರ ಅಗತ್ಯ ಕುಟುಂಬಕ್ಕೆ ಬಹಳ. ಆ ಕಾರಣ ಅವರ ಪರಿಗಣನೆಯು ಮನೆಯಲ್ಲಿ ಇರುತ್ತದೆ. ಅವರು ತಮ್ಮ ಮನೆಯಲ್ಲಿ ಒಂದು ರೀತಿಯಲ್ಲಿ ಬೆದರಿಕೆಯುಂಟು ಮಾಡುವವರು ಆಗಿರುತ್ತಾರೆ. ಅವರ ಅಭಿಪ್ರಾಯಕ್ಕೆ ಬೆಲೆಯೂ ಇರುತ್ತದೆ ಮನೆಯೊಳಗೆ. ತಾಯಿತಂದೆಯರೂ ಕೂಡಾ ಅವರ ಅಡಿಯಲ್ಲಿ ಇರುತ್ತಾರೆ. ಆದರೂ ಆರಂಭಕ್ಕೆ ಅವರ ತ್ಯಾಗವನ್ನು ಗೌರವಿಸಲಾಗುವುದು. ಅವರ ಕಷ್ಟ, ಸಂಸಾರಕ್ಕಾಗಿ ಹಾತೋರೆಯುವ ಪ್ರವೃತ್ತಿ, ಸಹೋದರ ಸಹೋದರಿಯರ ಮೇಲಣ ವಾತ್ಸಲ್ಯ, ತಾಯಿತಂದೆಯರ ಬಗೆಗಿನ ಅವರ ಕಾಳಜಿ ಈ ಎಲ್ಲ ವಿಚಾರಗಳನ್ನು ಇಟ್ಟುಕೊಂಡು ಅವರನ್ನು ಸ್ತುತಿಸುವುದೂ ಉಂಟು. ಅವರ ವಿಷಯದಲ್ಲಿ ಅತ್ಯಂತ ಕೃತಜ್ಞತೆ ಮತ್ತು ಆದರದ ಭಾವನೆಗಳಿರುತ್ತದೆ. ಆದರೆ ಕೆಲವಾರು ವರ್ಷಗಳ ಅನಂತರ ವಿಶೇಷವಾಗಿ ಆ ಹುಡುಗಿ ತನಗಾಗಿ ಸ್ವಲ್ಪ ಹೆಚ್ಚು ಹಣವನ್ನು ಖರ್ಚುಮಾಡಲು ತೊಡಗಿದಂತೆ, ಸ್ನೇಹಿತೆಯರೊಂದಿಗೆ ಕೆಲವಾರು ಬಾರಿ ಬೇರೆಡೆ ಭೋಜನಕ್ಕೆ ಹೋಗುವುದು, ಪ್ರವಾಸ ಮತ್ತು ಬೇರೆ ಬೇರೆ ಕಾರ್ಯಕ್ರಮಗಳನ್ನು ಹಾಕಿಕೊಳ್ಳಲಾರಂಭಿಸಿದರೆ ಇರುಸುಮುರುಸು ಆರಂಭ. ಹಾಗೆಯೇ ಮುಪ್ಪಿನ ಕಾಲಕ್ಕೆ ಅನುಕೂಲವಾಗುತ್ತದೆ ಎಂದು ನಿಯಮಿತವಾಗಿ ಉಳಿತಾಯ ಮಾಡಲಾರಂಭಿಸಿ ಮನೆಯ ಖರ್ಚಿಗೆ ಸ್ವಲ್ಪ ಕೈ ಬಿಗಿಹಿಡಿದಳೆಂದರೆ ಅವಳು ಅದರ ಬಗ್ಗೆ ಇಷ್ಟವಿಲ್ಲದಂತಹ ಮಾತುಗಳನ್ನು ಕೇಳಬೇಕಾದ್ದು ಅನಿವಾರ್ಯ. ಅದರ ಬಗ್ಗೆ ಸದಸ್ಯರಿಂದ ಕೋಪವೂ ವ್ಯಕ್ತವಾಗುವುದುಂಟು. ಆಗ್ಗೆ ವ್ಯಕ್ತವಾಗುವ ಭಾವನೆಗಳೆಂದರೆ,  ‘ನಾವೇನು ಅವಳನ್ನು ಕೈಬಿಟ್ಟು ಬಿಡುತ್ತೇವೆಯೇ’? ಈಗ ಜೀವನಪೂರ್ತಿ ಹೊಣೆ ಹೊತ್ತಿರುವಾಗ ಕೈಬಿಗಿ ಮಾಡಿ ವರ್ತಿಸುವ ಅಗತವಾದರೂ ಏನು? ಇಂಥ ಪರಿಸ್ಥಿತಿಯಲ್ಲಿ ತಾಯಿ-ತಂದೆಯರು ಸಹಮತ ಹೊಂದಲೇ ಬೇಕಾಗುತ್ತದೆ. ಇದಲ್ಲದೆ ಒಂದೊಮ್ಮೆ ತಮ್ಮನ ಮದುವೆಯಾಗಿದ್ದರೆ ಪ್ರೌಢ ಕುಮಾರಿಕೆ(ಅಕ್ಕ)ಯು ಕುಟುಂಬದಲ್ಲಿ ವಾದಗ್ರಸ್ತೆಯೇ ಹೌದು. ಇನ್ನು ತಮ್ಮ-ತಂಗಿಯರುಗಳ, ಪತ್ನಿ-ಪತಿಯರೊಂದಿಗಿನ ಸಂಬಂಧದಲ್ಲಿ ಆತಂಕ ಮತ್ತು ತಾಯಿ-ತಂದೆಯರ ದಯನೀಯ ಪರಿಸ್ಥಿತಿಯು ಇಂಥದರ ನಿರ್ಮಾಣದಲ್ಲಿ ಮುಖ್ಯ ವಿಷಯವಾಗಿರುತ್ತಾಳೆ. ನಾದಿನಿ-ಭಾವಂದಿರ ಬಗ್ಗೆ ಸಂಶಯಾತ್ಮಕತೆ, ಅನಿಷ್ಟವಾದ ಸ್ಪರ್ಧೆ, ಅತ್ಯಾಕಾಂಕ್ಷೆ ಹಾಗೂ ಸಂಸಾರದ  ಸುಖಕ್ಕೆ ಎರವಾಗುವುದೂ ಉಂಟು. ಪರಿಣಾಮವಾಗಿ ಕೌಟುಂಬಿಕ ಕಲಹ ಮತ್ತು ಗಂಭೀರ ಪರಿಸ್ಥಿತಿಯುಂಟಾಗಿ ಅವರು ಕೊನೆಗೆ ಆರ್ಥಿಕ ದೃಷ್ಟಿಯಿಂದ ಸ್ವತಂತ್ರರಿರುವುದರಿಂದ ಪ್ರತ್ಯೇಕವಾಗಿ ಇರುವಂಥ ನಿರ್ಣಯ ಕೈಗೊಳ್ಳಬಹುದು.
ಪ್ರೌಢ ಕುಮಾರಿಕೆಯರು ಸಮಾಜದಲ್ಲಿ ಅತ್ಯಂತ ಎಚ್ಚರಿಕೆಯಿಂದ ನಡೆದುಕೊಳ್ಳುವುದು ಅಗತ್ಯ. ಮಂಗಳಸೂತ್ರ ಧರಿಸಿರುವ ವಿವಾಹಿತ ಸ್ತ್ರೀಯರು ಸೌಭಾಗ್ಯಾದಿ ಅಲಂಕಾರಗಳ ಆಧಾರದಿಂದ ಹೇಗೆ ವರ್ತಿಸಿದರೂ ಸಮಾಜಕ್ಕೆ ಅವರ ಬಗ್ಗೆ ನಿರಪೇಕ್ಷ್ಯ. ಅಥವಾ ವಿವಾಹಿತ ಸ್ತ್ರೀಯರ ಅಂಥ ವರ್ತನೆ ಸಂಭವನೀಯವಾದುದೆಂದು ತಿಳಿದು ಅದರ ಬಗ್ಗೆ ಚರ್ಚೆಯನ್ನೂ ಮಾಡುವುದಿಲ್ಲ. ಆದರೆ ಪ್ರೌಢ ಕುಮಾರಿಕೆಯರ ಕಡೆಗೆ ಮಾತ್ರ ಎಲ್ಲರ ಕಣ್ಣು ನೆಟ್ಟುಕೊಂಡೇ ಇರುತ್ತದೆ. ಕೆಲವರಂತೂ ಅವರ ಪರಿಸ್ಥಿತಿಯ ದುರ್ಲಾಭ ಪಡೆಯುವ ಸಂಧಿಯ ದಾರಿಯನ್ನೇ ಕಾಯುತ್ತಿರುತ್ತಾರೆ. ಮತ್ತೆ ಕೆಲವರಿಗೆ ಅವರ ವಿಷಯವನ್ನೇ ಜಗಿಯುವ, ಮೆಲುಕು ಹಾಕುವ ವ್ಯಸನ ಉಂಟಾಗಿರುತ್ತದೆ. ಮದುವೆಯಾಗದಿರುವುದಕ್ಕೆ ಕಾರಣ ಪೂರ್ವಜನ್ಮದ ಪಾಪವೆಂದು ತಿಳಿದು ಅವರು ಹೆಜ್ಜೆಹೆಜ್ಜೆಗೂ ವರ್ತಿಸಬೇಕಾಗುತ್ತದೆ ಎಂಬ ಅಪೇಕ್ಷೆ. ನಿಜಾನಿಜವಾದ ಹಾರು ಸುದ್ದಿಗಳನ್ನು ಪ್ರಚಾರ ಮಾಡುತ್ತಾ ಅವರನ್ನು ಹಂಗಿಸುತ್ತಿರಲಾಗುತ್ತದೆ. ನೈತಿಕ ಬಂಧನಗಳು, ರೂಢಿ ಮತ್ತು ಆಚರಣೆಗಳ ಪಾಶವನ್ನು ಪ್ರೌಢ ಕುಮಾರಿಕೆಯರಿಗಾಗಿಯೇ ಹೆಚ್ಚು ಗಂಭೀರವಾಗಿ ಹೆಣೆಯಲಾಗಿರುತ್ತದೆ. ಯಾರು ಶಿಮಂತ ಕುಟುಂಬಗಳಲ್ಲಿ ಮತ್ತು ಸೋದರನ ಆಧಾರದಲ್ಲಿ ಸುರಕ್ಷಿತ ಬದುಕನ್ನು ನಡೆಸುತ್ತಿರುತ್ತಾರೆಯೋ ಅಂಥವರು ಇಂಥ ತೊಂದರೆಗಳನ್ನು ನೇರವಾಗಿ ಸಹಿಸಿಕೊಂಡಿರಬೇಕಾಗಿ ಬರುವುದಿಲ್ಲ. ಆದರೂ ಅವರೆಡೆ ನೋಡುವ ಪ್ರವೃತ್ತಿ ಮಾತ್ರ ಇದೇ ಆಗಿರುತ್ತದೆ. ಪ್ರೌಢ ಕುಮಾರಿಕೆಯರಿಗೆ ಸಾಂಸಾರಿಕ ಜವಾಬ್ದಾರಿಗಳಾವೂವೂ ಇರುವುದಿಲ್ಲ. ಮಕ್ಕಳು ಮರಿಗಳ ಉಸಾಬರಿಯೂ ಇಲ್ಲ; ಹಾಗಾಗಿ ಸ್ವತಂತ್ರ ಜೀವನವನ್ನು ನಡೆಸುತ್ತಿರುವ ಜನರ ಹಾಗೆ ಭಾಸವಾಗುತ್ತಾರೆ. ಅಂದರೆ ಸ್ವಾತಂತ್ರ್ಯವೆಂಬುದು ನಮ್ಮ ಸಮಾಜದಲ್ಲಿ ಅವರಿಗೆ ಸಂಬಂಧಿಸಿದಂತೆ ಒಂದು ಶಾಪ, ಪರಿಹಾರ ಸಾಧ್ಯವಾಗದೆ ಕುಮಾರಿಕೆಯರಾಗಿಯೇ ಇರುವಂಥ ಪರಿಸ್ಥಿತಿ ಇರುವುದರಿಂದಾಗಿ ಅವರ ಬಗ್ಗೆ ಮಾಡುವ ಟೀಕೆಗಳನ್ನು ಲಕ್ಷ್ಯಕ್ಕೆ ತೆಗೆದುಕೊಳ್ಳುವುದೇ ಇಲ್ಲ. ಬದಲಾಗಿ ಅವರ ಸ್ವಾತಂತ್ರ್ಯದ ಬಗ್ಗೆ ಚರ್ಚೆಗಳನ್ನು ಮಾಡಲಾಗುತ್ತದೆ. ಒಂದೆಡೆ ಸ್ವಾತಂತ್ರ್ಯದ ಉಪಭೋಗವನ್ನು ಪಡೆಯುವಂತಹ ಮೋಹ, ಮತ್ತೊಂದೆಡೆ ಸಾಮಾಜಿಕ ಪರಂಪರೆ ಮತ್ತು ರೂಢಿಗಳಿಂದ ನಿರ್ಮಾಣವಾಗಿರುವ ಪದ್ಧತಿಗಳನ್ನು ಪಾಲಿಸುವ ಒತ್ತಾಯ ಇವುಗಳ ನಡುವಣ ಬಿಕ್ಕಟ್ಟನ್ನು  ಸಹಿಸಿಕೊಳ್ಳಬೇಕಾಗುತ್ತದೆ. ಆದರೆ ಅದರಿಂದ ಮಡಿಲಿಗೆ ಬೀಳುವುದು ನಿರಾಶೆಯೇ.
ಕೆಲವಾರು ಉಪಾಯಗಳು
ಪ್ರೌಢ ಕುಮಾರಿಕೆಯರು ಒಂದು ಬಗೆಯಲ್ಲಿ ಸಾಮಾಜಿಕ ರೂಢಿಗಳಿಗೆ ಬಲಿಪಶುಗಳು. ನೈಸರ್ಗಿಕ ಶಾಪದಿಂದಾಗಿ ಮತ್ತು ಪರಿಸ್ಥಿತಿಜನ್ಯ ಬಂಧನದಲ್ಲಿ ಸಿಲುಕಿರುವುದರಿಂದಾಗಿ ಅವರಿಗೆ ಒಂಟಿಯಾಗಿ ಬದುಕನ್ನು ನೂಕುವುದು ಅನಿವಾರ್ಯವಾಗುತ್ತದೆ. ಆ ಕಾರಣ ಇವರ ಬಗ್ಗೆ ಸಮಾಜವು ಸಹಾನುಭೂತಿ ಪೂರ್ವಕವಾಗಿ ವಿಚಾರ ಮಾಡುವುದು ಅಗತ್ಯ. ಕುಟುಂಬದಲ್ಲಿನ ಸದಸ್ಯರು ಅವರ ಮಾನಸಿಕ ಸ್ಥಿತಿಯನ್ನು ಸರಿಯಾಗಿ ಅರ್ಧ ಮಾಡಿಕೊಂಡು ನಡೆದುಕೊಳ್ಳವುದಕ್ಕೆ ಪ್ರಯತ್ನಿಸಬೇಕು. ಅವರ ಸಮಸ್ಯೆಗಳನ್ನು ಅರ್ಧಮಾಡಿಕೊಳ್ಳುವ ದೃಷ್ಟಿಯಿಂದ ಮಹಿಳಾ ಕಾರ್ಯಕರ್ತರು ಪ್ರಯತ್ನ ಮಾಡುವುದು ಅವಶ್ಯ. ಸಾಮಾಜಿಕ ಜವಾಬ್ದಾರಿ ಎಂಬುದಾಗಿ ಸಾಮಾಜಿಕ ಸಂಸ್ಥೆಗಳು ಮತ್ತು ಸರಕಾರಗಳು ಈ ಸಂಬಂಧವಾಗಿ ಪ್ರಯತ್ನಿಸಬೇಕಾಗುತ್ತದೆ. ಸಾಮಾಜಿಕ ಕಾರ್ಯದಲ್ಲಿ ಯಾರಿಗೆ ಅಭಿರುಚಿ ಇರುವುದೋ ಅಂಥ ಸಾಮಾಜಿಕ ಕಾರ್ಯಕರ್ತರನ್ನು ಮತ್ತು ಸಮಾಜ ಶಾಸ್ತಜ್ಞರನ್ನು ವಿಶೇಷ ತರಬೇತಿಯ ಮೂಲಕ ಅವರ ಪ್ರಶ್ನೆಗಳನ್ನು ತಟಸ್ಥ ಮನೋಭಾವದಿಂದ ಮತ್ತು ಸಹಾನುಭೂತಿಯಿಂದ ಅಭ್ಯಸಿಸುವುಕ್ಕೆ ನೇಮಿಸಬೇಕು. ಅಂದರೆ ರೂಢಿ ಮತ್ತು ಪರಂಪರಾಗತ ನಿಕಷಗಳು ಮತ್ತು ಪೂರ್ವಗ್ರಹ ದೂಷಿತ ದೃಷ್ಟಿಕೊನದಿಂದ ಅವರೆಡೆಗೆ ನೋಡಬಾರದು. ಅವರ ವ್ಯಕ್ತಿಗತ ವ್ಯಥೆಗಳನ್ನು ಕೌಟುಂಬಿಕ ಮತ್ತು ಸಾಮಾಜಿಕ ದೃಷ್ಟಿಕೋನಗಳಿಂದಲೇ ವಿಚಾರ ಮಾಡಬೇಕು. ಸಾಮಾಜಿಕ ಪರಿವರ್ತನೆಯ ಪ್ರಕ್ರಿಯೆಯ ಭಾಗವಾಗಿಯೇ ಇದನ್ನು ತಿಳಿಯಬೇಕು. ಯಾರಿಗೆ ಉದ್ಯೋಗ ಅಥವಾ ಸಾಮಾನ್ಯ ಕೆಲಸ ಇಲ್ಲವೋ ಅಂಥ ಪ್ರೌಢ ಕುಮಾರಿಕೆಯರಿಗೆ ಅವರ ಆಸಕ್ತಿ ಮತ್ತು ಸಾಮರ್ಥ್ಯವನ್ನು ಗಮನಿಸಿ ಕುಶಲ ಅಥವಾ ಅರ್ಧಕುಶಲ ಸ್ವರೂಪದ ಕೆಲಸಗಳನ್ನು ನೀಡುವುದಕ್ಕೆ ವಿಶೇಷ ಪ್ರಯತ್ನ ಮಾಡಬೇಕು. ಆರ್ಥಿಕ ಪರಾವಲಂಬಿತ್ವ ದಿಂದಾಗಿ ಎಲ್ಲ ಬಗೆಯಲ್ಲೂ ಅವರ ಬದುಕು ತೀರಾ ದುಃಸ್ಥಿತಿಗೊಳ ಗಾಗಿರುತ್ತದೆ. ಅದು ಅಧಿಕವಾಗಿ ಅವರ ಮಾನಸಿಕ ದುಃಸ್ಥಿತಿಗೂ ಕಾರಣವಾಗುವುದುಂಟು, ಅಲ್ಲದೆ ಉತ್ಪಾದಕ ಕಾರ್ಯದಲ್ಲಿ ತೊಡಗಿಕೊಳ್ಳುವುದರಲ್ಲಿ ಅವಕಾಶವೇ ಇಲ್ಲದುದರಿಂದಾಗಿ ಅವರಲ್ಲಿ ಸದಾಕಾಲ ಅಸಮಾಧಾನದ ಭಾವನೆಗಳು ಬೆಳೆಯುತ್ತಾ ಹೋಗುತ್ತವೆ. ಮಾನಸಿಕ ಖಾಲಿತನವು ಒಂಟಿತನದ ಅರಿವನ್ನು ತೀವಗೊಳಿಸುವುದರಲ್ಲಿ ಪ್ರಮುಖ ಪಾತ್ರವಹಿಸುತ್ತದೆ. ಹಾಗಾಗಿ ಇಂಥ ಪ್ರೌಢ ಕುಮಾರಿಕೆಯರಿಗೆ ಅರ್ಧಾರ್ಜನೆಯ ಸಾಧನಗಳನ್ನು ಉಪಲಬ್ಧಗೊಳಿಸಿ ಕೊಡುವುದು ಸಾಮಾಜಿಕ ಜವಾಬ್ದಾರಿ ಎಂದರಿತು ವ್ಯಾಪಕವಾಗಿ ಕಾರ್ಯತತ್ಪರವಾಗಬೇಕಾದ್ದು ಅವಶ್ಯ. ಈ ದೃಷ್ಟಿಯಿಂದ ಸಾಮಾಜಿಕ ಕಾರ್ಯಕರ್ತ ಮಂಡಳಿಗಳು, ವಸತಿ ಗೃಹಗಳ ಮಂಡಳಿ ಮತ್ತು ಮಹಿಳಾ ಸಂಘಟನೆಗಳು ಸರ್ಕಾರದ ವಿವಿಧ ಖಾತೆಗಳವರು ಜರೂರಿಯಾಗಿ ಪ್ರಯತ್ನಶೀಲರಾಗಬೇಕು.
ಪ್ರೌಢ ಕುಮಾರಿಕೆಯರು ಬೇರೆ ಬೇರೆ ಬಗೆಯಲ್ಲಿ ಏಕಾಂಗೀ ಜೀವನ ನಡೆಸುತ್ತಿರುವ ಸ್ತ್ರೀಯರೊಂದಿಗೆ ಸಂಪರ್ಕ ಕಲ್ಪಿಸಿಕೊಂಡು ಸ್ನೇಹವನ್ನು ಬೆಳೆಸುವ ಪ್ರಯತ್ನ ಮಾಡಬೇಕಾಗುತ್ತದೆ. ಅವರ ಅನುಭವ, ಕಲ್ಪನೆಗಳು, ವ್ಯಧೆಗಳಲ್ಲಿ ಸಾಮರಸ್ಯ ಉಂಟಾಗಿ ಒಬ್ಬರಿಗೊಬ್ಬರು ಸುಖದುಃಖದಲ್ಲಿ ಸಹಭಾಗಿಗಳಾಗಬೇಕು. ಇದು ಸಮಾಜದಲ್ಲಿನ ಇತರ ಸ್ತ್ರೀಯರಿಗಿಂತ ತಾವು ಬೇರೆಯಾಗಿದ್ದೇವೆ ಎಂಬ ಭಾವನೆಯಿಂದ ಸಮಾಜದಿಂದ ಉದ್ದೇಶಪೂರ್ವಕವಾಗಿ ದೂರ ಉಳಿಯುವ ಪ್ರವೃತ್ತಿಯನ್ನು ಕಳೆದುಕೊಳ್ಳವುದಕ್ಕೆ ಸಹಾಯಕ. ಬದಲಾಗಿ ಆ ಪ್ರವೃತ್ತಿಯು ನಿತ್ಯ ಉಣಿಸಾಗಿದ್ದು ಮತ್ತು ಒಂಟಿತನದ ತೀವ್ರ ಅರಿವನ್ನು ಇಟ್ಟುಕೊಂಡೇ ವರ್ತಿಸುವ ಕೆಟ್ಟ ಸ್ವಭಾವ, ವ್ಯಸನ ಮತ್ತು ವಿಕೃತಿಗಳಂಥವುಗಳಿಂದ ತೀವ್ರ ರೋಗಮಯವಾಗುವಂಥ ಸಾಧ್ಯತೆಗಳಿವೆ. ಇದು ನೈತಿಕ ಅಧಃಪತನಕ್ಕೂ ಕಾರಣವಾದೀತು. ಆ ಕೆಟ್ಟ ಸ್ವಭಾವದಿಂದ ದೂರವಾಗಲು ಅವರು ಆತ್ಮಚಿಂತನೆಯನ್ನು ಮಾಡಿಕೊಳ್ಳುವುದು ಅವಶ್ಯ. ಮನಸ್ಸಿನಲ್ಲಿ ಆಶಾವಾದವನ್ನು ಹೊಂದಬೇಕು, ಸದಾ ಭಾವನೆಗಳ ಲಹರಿಯಲ್ಲಿಯೇ ಸಾಗದೆ ವಾಸ್ತವ ಪರಿಸ್ಥಿತಿಯನ್ನು ಅತ್ಯಂತ ಆತ್ಮವಿಶ್ವಾಸದಿಂದ ಎದುರಿಸುವಂಥ ವ್ಯಾವಹಾರಿಕ ವಿಚಾರವನ್ನು ಮನೋಗತವಾಗಿ ಸ್ವೀಕರಿಸುವುದು ಅತ್ಯಗತ್ಯ. ತಮ್ಮಲ್ಲೆನೋ ಕೊರೆತೆಯಿದೆ ಎಂಬ ನ್ಯೂನ್ಯತೆಯ ಭಾವದಿಂದ ಅವರು ವರ್ತಿಸಬಾರದು. ಅವರು ಸಮಾಜದಲ್ಲಿ  ಮಾನವೀಯ ಘಟಕವಾಗಿ ಬದುಕಲು ಪೂರ್ಣ ಅಧಿಕಾರ ಹೊಂದಿರುತ್ತಾರೆ. ಅದನ್ನು ಅವರು ಪ್ರಸ್ಥಾಪಿಸಬೇಕು ಮತ್ತು ಸಮಾಜ ಅದನ್ನು ಮಾನ್ಯ ಮಾಡಲೇಬೇಕು. ಮತ್ತೊಬ್ಬರ ದಯೆ, ಸಹಾನುಭೂತಿಯ ದಾರಿಯನ್ನು ನೋಡದೆ ಸ್ವತಃ ತಾವೇ ಸಮಾಜದಲ್ಲಿ ಬೆರೆಯುವ ಮತ್ತು ಮುಂದಾಳತ್ವ ವಹಿಸುವ ಸಾಮಾಜಿಕ ಕಾರ್ಯದಲ್ಲಿ ತೊಡಗಿಕೊಳ್ಳುವಂತೆ ಪ್ರವೃತ್ತಿಯನ್ನು ಬೆಳೆಸಿಕೊಳ್ಳುವುದು ಅವರಿಗೆ ಉಪಯುಕ್ತ. ಹಾಗೆಯೇ ಧರ್ಮದ ಹೆಸರಿನ ಅಡಿಯಲ್ಲಿ ನಡೆಯುತ್ತಿರುವ ಸಮಾರಂಭ ಮತ್ತು ವ್ರತಾದಿ ವಿಧಿಗಳ ಸಮೂಹ ಇದೆಯೋ ಅವೆಲ್ಲ ತಮಗಾಗಿಯೇ ಇರುವಂಥ ಆದರ್ಶಗಳೆಂದು ಭಾವಿಸಿ ಆ ಆಧಾರದಿಂದ ಬದುಕುವುದು ಸಲ್ಲ. ಸುಶಿಕ್ಷಿತ ಪ್ರೌಢರು ಅವನ್ನೆಲ್ಲ ಇಲ್ಲವಾಗಿಸಿ ಆಧ್ಯಾತ್ಮಿಕ ವಿಚಾರ ಮತ್ತು ತಿಳಿವಳಿಕೆಯ ಲಯವನ್ನು ಅನುಷ್ಠಾನಗೊಳಿಸಬೇಕಾದ್ದು ಗಮನೀಯ. ಪ್ರಮುಖವಾಗಿ ತನಗೆ ಎಲ್ಲೆಲ್ಲಿ ಮಾನಸಿಕ ಮತ್ತು ಆತ್ಮಿಕ ಸಮಾಧಾನ ಸಾಧ್ಯವಾಗುತ್ತದೆಯೋ ಅಂಥ ಸ್ವರೂಪಗಳ ಅಧ್ಯಯನ ಮತ್ತು ಕಾರ್ಯಕ್ರಮಗಳನ್ನು ಕೈಗೆತ್ತಿಕೊಳ್ಳಬೇಕು. ಪ್ರೌಢ ಕುಮಾರಿಕೆಯರು ತಮ್ಮ ಜೀವನಕ್ಕೆ ಒಂದು ನಿರ್ದಿಷ್ಟ ಗತಿಯನ್ನು ರೂಪಿಸಿಕೊಳ್ಳುವುದಕ್ಕೆ ಸ್ವತಃ ತಮ್ಮ ಬಗ್ಗೆ ತಾವು ವಿಚಾರ ಮಾಡಲು ಅವಕಾಶವಿಲ್ಲ ಎಂದು ಭಾವಿಸಬಾರದು. ಬದಲಾಗಿ ಸಾಮಾಜಿಕ, ಸಾಂಸ್ಕೃತಿಕ ಮತ್ತು ಆಧ್ಯಾತ್ಮಿಕ ಕಾರ್ಯಗಳಲ್ಲಿ ತೊಡಗಿಕೊಂಡರೆ, ಅವರಿಗೆ ಮಾನಸಿಕ ಸಮತೋಲನವನ್ನು ಸಾಧಿಸುವುದಕ್ಕೆ ಸಾಧ್ಯವಾಗುತ್ತದೆ.
ಒಂಟಿತನದ ಸ್ವರೂಪವನ್ನು ತೀವ್ರವಾಗಿ ಅರಿತಂಥ ಪ್ರೌಢ ಕುಮಾರಿಕೆಯರು ಸಾಧ್ಯವಾದರೆ ಮುನ್ನಡೆದು ಅನಾಧಾಶ್ರಮದಲ್ಲಿನ ಯಾವುದಾದರೊಂದು ಮಗುವನ್ನು ದತ್ತುವಾಗಿ ಸ್ವೀಕರಿಸಿ ಸಾಕುವುದಕ್ಕೆ ಅಡ್ಡಿಯಿಲ್ಲ. ವಿಶೇಷವಾಗಿ ಆರ್ಥಿಕ ದೃಷ್ಟಿಯಿಂದ ಸುಸ್ಥಿತಿಯಲ್ಲಿರುವವರು ಮತ್ತು ಸ್ವತಂತ್ರರಾಗಿರುವವರು ಇಂಥ ನಿರ್ಣಯವನ್ನು ತೆಗೆದುಕೊಳ್ಳುವುದು ಉಚಿತ. ಅಂಥ ಮಗುವಿನ ಪೋಷಣೆ ಮತ್ತು ಜವಾಬ್ದಾರಿಯನ್ನು ಸ್ವೀಕರಿಸಿ ಮಾತೃತ್ವದ ಹಸಿವನ್ನು ನೀಗಿಸಿಕೊಳ್ಳಬಹುದಾಗಿದೆ. ಇದರಿಂದ ಆ ಮಗುವಿಗೂ ಮಮತೆ, ಸುರಕ್ಷತೆ ಮತ್ತು ಪ್ರೀತಿಯೂ ಸಿಕ್ಕುತ್ತದೆ. ಅಲ್ಲದೆ ಅದಕ್ಕೆ ಶಿಕ್ಷಣ ಕೊಡಿಸಿದರೆ ಅದರ ವ್ಯಕ್ತಿತ್ವವನ್ನು ವಿಕಾಸಗೊಳಿಸಿದ ಸಮಾಧಾನವೂ ಸಿಗುತ್ತದೆ. ಈ ಸಂಗತಿಯು ಒಂದು ರೀತಿಯಲ್ಲಿ ಅವಾಸ್ತವ ಮತ್ತು ಅವ್ಯಾವಹಾರಿಕ ಎಂದು ಎನಿಸಬಹುದು. ಆದರೆ ವ್ಯಾಪಕ ದೃಷ್ಟಿಯಿಂದ ಮತ್ತು ಪ್ರೌಢ ಕುಮಾರಿಕೆಯರ ಹಿನ್ನಲೆಯಲ್ಲಿ ಪರಿಶೀಲಿಸಿದರೆ ಅಸ್ಥಾಯಿಯಾದುವು ಎಂದೆನಿಸುವುದಿಲ್ಲ. ಒಬ್ಬರಿಗೊಬ್ಬರ ಆಧಾರ ಒದಗಿ ಜಿದ್ದಿನಿಂದ ಜೀವನವನ್ನು ಸುಸಹ್ಯಗೊಳಿಸಿಕೊಳ್ಳಲು ಸಾಧ್ಯವಾಗುತ್ತದೆ.
ಭಾರತೀಯ ಸ್ತ್ರೀ-ಜೀವನ : ೨. ಇಂದಿನ ಸ್ತ್ರೀ-ಜೀವನ – ಪುನರ್ವಿವಾಹ
ಪುನರ್ವಿವಾಹ
ಸ್ತ್ರೀಯರಿಗೆ ಪುನರ್ವಿವಾಹ ಎಂಬ ಸಂಗತಿಯು ಇಂದಿನ ಸಮಾಜಕ್ಕೆ ಹೊಸತಾದುದೇನಲ್ಲ ಹಾಗೂ ವಿಚಿತ್ರವೆಂದೂ ಎನಿಸುವುದಿಲ್ಲ. ಮೊದಲ ಪತಿಯು ಮರಣ ಹೊಂದಿದ ಮೇಲೆ ಪತ್ನಿಯು ಪರಾವಲಂಬಿ ಜೀವನವನ್ನು ನಡೆಸಬೇಕಾಗುತ್ತದೆ. ಹಾಗೆ ಬದುಕುವುದಕ್ಕಿಂತ ವಿಧವಾ ಸ್ತ್ರೀಯರು ಪುನರ್ ವಿವಾಹವಾಗಬೇಕು. ಇದರಿಂದ ಅವರ ದೈಹಿಕ ತಳಮಳ, ಆರ್ಥಿಕ ಪರಾವಲಂವನೆ ಮತ್ತು ಒಂಟಿತನದ ಬದುಕು ಇಲ್ಲವಾಗುವುದು. ಈ ವಿಚಾರವನ್ನು ಕಳೆದ ಅನೇಕ ವರ್ಷಗಳಿಂದ ಸಮಾಜ ಸುಧಾರಕರು ಹೇಳುತ್ತಲೇ ಬಂದಿದ್ದಾರೆ. ಅಂದರೆ ಇಂದು ಪುನರ್ ವಿವಾಹಕ್ಕೆ ಮೊದಲ ವಿವಾಹದಷ್ಟು ಮಾನ್ಯತೆ ಕೊಡದಿದ್ದರೂ, ಮೃತನಾದ ಪತಿಯ ಸ್ಮೃತಿಯಲ್ಲಿಯೇ ಮುಂದಿನ ಪೂರ್ಣ ಜೀವನವನ್ನು ಸವೆಸಬೇಕು ಎಂದೇನಿಲ್ಲವಲ್ಲ ಎಂಬ ಮಾನ್ಯತೆಯಂತೂ ಸಿಕ್ಕಿದೆ. ಸ್ತ್ರೀಯ ಪುನರ್ ವಿವಾಹ ಎಂಬ ವಿಚಾರವನ್ನು ನಿಷಿದ್ಧವೆಂದು ಮಾತ್ರವೇ ಒಪ್ಪಿಕೊಂಡಿಲ್ಲವೆಂಬುದು ಗಮನೀಯ. ಅದು ಪುರುಷನಿಗೆ ಇರುವ ಪುನರ್ ವಿವಾಹದಂತೆಯೇ ಶಾಸ್ತ್ರಸಿದ್ದವೂ ನ್ಯಾಯವೂ ಮತ್ತು ಪವಿತ್ರವೂ ಆದುದಾಗಿದೆ ಎಂಬುದು ಒಪ್ಪಿತ. ಆದರೂ ಅದನ್ನು ಆಗುಗೊಳಿಸುವಂತಹ ಬಗೆಯಲ್ಲಿ ಸಾಮಾಜಿಕ ಪರಿಸ್ಥಿತಿಯನ್ನು ಸುಧಾರಣೆಗೊಳಿಸುವುದು ಅತ್ಯಗತ್ಯ. ಆರ್ಥಿಕ ಪರಾವಲಂಬನೆ, ಶಾರೀರಿಕ ಶ್ರಮ, ಮಾನಸಿಕ ತಳಮಳ, ಪರಾಕಾಷ್ಠೆ ಮುಟ್ಟಿದ ಬಂಧನಗಳು, ಆಶುಭ ದರ್ಶನ ಮತ್ತು ಜನ್ಮೇಪಿ ದುಡಿದರೂ ಬೇಡದ ವಸ್ತುವಿನಂತೆ ಕಾಣುವುದು- ಇವು ಪೂರ್ವ ಕಾಲದಿಂದಲೂ ಇರುವ ವಿಧವೆಯರ ಜೀವನ ಚರ್ಯೆಗಳಾಗಿವೆ. ಹಾಗಾಗಿ ಅವಳಿಗೆ ಸಂಪುಷ್ಟತೆಯು ಬರಬೇಕಾದರೆ ಪುನರ್ ವಿವಾಹದ ಆವಶ್ಯಕತೆಯನ್ನು ಪ್ರಪಾದಿಸಬೇಕು. ಅಂದರೆ ಆರ್ಥಿಕ ದೃಷ್ಟಿಯಿಂದ ಸ್ವಾವಲಂಬಿಯಾಗಿರದ ಕಾರಣ ಉಂಟಾಗುವ ದುಷ್ಕಳ ಪರಿಸ್ಥಿತಿಯನ್ನು ಇಲ್ಲವಾಗಿಸುವ ಪ್ರಕ್ರಿಯೆಯಾಗಿಯೂ ಇದನ್ನು ಪುರಸ್ಕರಿಸಬಹುದಾಗಿದೆ.
ಇಂದು ಪುನರ್ ವಿವಾಹದ ಆವಶ್ಯಕತೆಯು ಯೋಗ್ಯವಾದುದಾಗಿದೆ ಎಂಬುದಾಗಿ ಮಾನ್ಯತೆ ಮಾಡುವಾಗ್ಗೆ, ಮೊದಲು ಸಾಂಸಾರಿಕವಾಗಿ ಸುಖೋಪಭೋಗವನ್ನು ಪಡೆಯಲು ಅವಳಿಗೂ ನ್ಯಾಯಯುತವಾದ ಹಕ್ಕಿದೆ ಎಂಬುದನ್ನು ಗಮನದಲ್ಲಿ ಇಟ್ಟುಕೊಳ್ಳಬೇಕಾಗುತ್ತದೆ. ಆರ್ಥಿಕ ದೃಷ್ಟಿಯಿಂದ ಸ್ವಾವಲಂಬಿಯಾಗಿದ್ದರೆ ವಿಧವಾ ಸ್ತ್ರೀಯೂ ಸ್ವತಂತ್ರವಾಗಿ ಜೀವನ ನಡೆಸುತ್ತಾಳೆ. ಇಲ್ಲವೆ ಪತಿಯ ನಿಧನಾನಂತರ ಕಾಯಿದೆಬದ್ಧವಾಗಿ ಅವಳಿಗೆ ಆಸ್ತಿಯ ಪಾಲು ಪಡೆಯುವ ಹಕ್ಕು ಇರುತ್ತದೆ. ಅವಳ ಮತ್ತು ಅವಳ ಮಕ್ಕಳು ಮರಿಗಳ ಪೋಷಣೆಯ ಜವಾಬ್ದಾರಿಯನ್ನು ಹೊರುವುದಕ್ಕೆ ಇದರಿಂದ ಸಾಧ್ಯವಾಗುತ್ತದೆ ಎಂದೇನಿಲ್ಲ. ಆದರೆ, ಪೂರ್ವ ಕಾಲದಲ್ಲಿ ಮನೆಯಲ್ಲಿನ ಒಂದು ಬೇಡದ ವ್ಯಕ್ತಿ ಎಂಬ ಅವಳ ಜೀವನ ಸ್ವರೂಪವು ಇಲ್ಲವಾಗಬೇಕು ಎಂಬ ಪ್ರಮುಖ ಉದ್ದೇಶವನ್ನು ಪ್ರಮುಖವಾಗಿ ಇಟ್ಟುಕೊಂಡೇ ಪುನರ್ ವಿವಾಹದ ಬಗ್ಗೆ ಪ್ರಪಾದನೆ ಮಾಡಲಾಗಿತ್ತು. ಆದರೆ ನಂತರದ ಕಾಲದಲ್ಲಿ ವಿಧವೆಯರ ವಿವಾಹದ ವಿಚಾರವನ್ನು ಮನಶ್ಯಾಸ್ತ್ರೀಯ ದೃಷ್ಟಿಯಿಂದ ಪರಿಶೀಲಿಸುವುದೂ ಅಗತ್ಯವೆಂಬುದು ಗಮನಕ್ಕೆ ಬರಲಾರಂಭಿಸಿತು. ಪುರುಷರು ತಮ್ಮ ಮೊದಲ ಪತ್ನಿಯು ತೀರಿಕೊಂಡ ಅನಂತರ ಮತ್ತೊಬ್ಬ ಪತ್ನಿಯನ್ನು ತಂದುಕೊಳ್ಳುವುದು ಹೇಗೆ ನೈಸರ್ಗಿಕ ಕಾರಣವಾಗಿರುವುದೋ, ಹಾಗೆಯೇ ವಿಧವೆಯ ಪುನರ್ವಿವಾಹವನ್ನು ಮಾಡುವುದು ಆವಶ್ಯಕ. ಪುರುಷರಿಗೆ ಸ್ತ್ರೀ ಸಹವಾಸದ ಆವಶ್ಯಕತೆ ಇರುವುದು ಸಹಜ; ಇದನ್ನು ಒಪ್ಪಿಕೊಂಡೇ ಅತ್ತಕಡೆ ನೋಡಬೇಕಾಗುತ್ತದೆ. ಪುರುಷ ತನ್ನ ಪತ್ನಿಯ ಮರಣಾನಂತರ ಸಂನ್ಯಾಸಿ, ಬೈರಾಗಿ ಆಗುವುದಿಲ್ಲ; ಯಾವ ವಿರೋಧವೂ ಇಲ್ಲದೆ ಈ ಸಮಾಜವು ಅವನ ಪುನರ್ವಿವಾಹ ವನ್ನು ಮಾನ್ಯ ಮಾಡಿದೆ. ಅಂಥದೇ ಭೂಮಿಕೆಯ ಮೂಲಕ ವಿಧವೆಯ ಪುನರ್ ವಿವಾಹದೆಡೆ ನೋಡುವುದಕ್ಕೆ ಸಿದ್ಧಗೊಳ್ಳಬೇಕು. ಸುಳ್ಳು, ಅಸ್ವಾಭಾವಿಕತೆ, ಅನೈಸರ್ಗಿಕ ಕಲ್ಪನೆ ಇವನ್ನು ಬಿಟ್ಟು ಗಂಭೀರವಾಗಿ ವಸ್ತುನಿಷ್ಠ ದೃಷ್ಟಿಕೋನದಿಂದಲೇ ವಿಧವೆಯರ ಜೀವನ ಪರಿಸ್ಥಿತಿಯ ಬಗ್ಗೆ ಚರ್ಚಿಸಬೇಕು.
ಸ್ತ್ರೀಯ ಜೀವನ ಪ್ರೇಮ, ಸುಖ, ಸಮಾಧಾನ ಮತ್ತು ತೃಪ್ತಿಯನ್ನು ಹೊಂದಿದ ಮೇಲೆ ಪತಿಯ ನಿಧನವಾಗಿ ವೈಧವ್ಯದ ಕೊಡಲಿ ಬಿದ್ದಿತು ಎಂದಾಗ ಅವಳಿಗೆ ಮಾನಸಿಕ ಆಧಾರದ ಆವಶ್ಯಕತೆ ಇರುತ್ತದೆ. ಪುರುಷ ಸಹವಾಸದ ಸೆಳೆತ, ನಿಸರ್ಗ ಸಹಜ ಶೃಂಗಾರ ಭಾವನೆಗಳು ಮತ್ತು ಕುಂಕುಮ (ತಿಲಕ) ಹಚ್ಚಿಕೊಂಡು ಯಾರಾದರೂ ಸ್ವಾಮಿತ್ವದಡಿಯಲ್ಲಿ ಸುರಕ್ಷಿತವಾಗಿ ಬದುಕುವ ಆನಂದ ಕೆಲವಾರು ವಿಧವೆಯರ ವಿಷಯದಲ್ಲಿ ಗೌಣವಾಗಿರುತ್ತದೆ. ಆದರೆ ಪುನರ್ವಿವಾಹದ ಅಗತ್ಯ ಬರುವುದು ಅವರ ಮಾನಸಿಕ ಕಾರಣವಾಗಿಯೇ, ಮುದಿ ವಯಸ್ಸಿನಲ್ಲಿ ಕೂಡ ಸ್ತ್ರೀಗೆ ಪತಿಯ ಸಹವಾಸದ ಆಕರ್ಷಣೆ ಇರುತ್ತದೆ. ಅದು ಒಂಟಿತನದ ಶ್ಯೂನ್ಯಾವಸ್ಥೆಯನ್ನು ಕಳೆದುಕೊಳ್ಳುವುದಕ್ಕಾಗಿ. ಆ ಕಾರಣವಾಗಿಯೇ! ಸುಮಾರು ಐವತ್ತು ವರ್ಷವಾದ ವಿವಾಹಿತ ಸ್ತ್ರೀಯರು ತಮ್ಮ ಪತಿಯೊಂದಿಗೆ ಪ್ರೇಮದ ಮಾತುಗಳು, ಸುಖ-ದುಃಖದ ಸಂದರ್ಭಗಳು, ವಾದ ಮತ್ತು ತಂಟೆಕೋರ ತನವನ್ನು ಸಹ ತೋರ್ಪಡಿಸುತ್ತಿರುವುದು ಕಂಡಬರುತ್ತದೆ. ತಮ್ಮ ಮುದಿತನದ ಬಗೆಗಿನ ಅರಿವನ್ನು ಮರೆಯಲು ಅವರಿಗೆ ಸಾಧ್ಯವಾಗುತ್ತಿರುವುದು ಆ ಮೂಲಕವೇ. ಅಲ್ಲದೆ ಗಂಡುಮಕ್ಕಳು, ಹೆಣ್ಣುಮಕ್ಕಳು ತಂತಮ್ಮ ಹಿರಿಯರ ಉಸಾಬರಿಯಲ್ಲಿ ಇದ್ದುಕೊಂಡು ಮದುವೆಯಾದ ಮಕ್ಕಳ ಸಂಸಾರದಲ್ಲಿ ಪ್ರೌಢ ವಿಧವಾ ಸ್ತ್ರೀಯರ ಆವಶ್ಯಕತೆ ಬಂದಿತೆಂದರೆ, ಅದು ಕೇವಲ ತಮ್ಮ ಚಿಕ್ಕ ಚಿಕ್ಕ ಮಕ್ಕಳಿಗೋಸ್ಕರವೇ. ಆ ಮೂಲಕವೇ ಅವರ ಆಸ್ಥೆ, ಕಾಳಜಿಯು ನಿರ್ಮಾಣವಾಗಿರುತ್ತದೆ. ಅಂದರೆ ವಿಧವಾ ಸ್ತ್ರೀಯರಿಗೆ ಮಾತೃತ್ವ ಭಾಗ್ಯವು ಇಲ್ಲವಾಗಿರುವುದರಿಂದ ಸಂಬಂಧಿಗಳ ಮಕ್ಕಳ ಆರೈಕೆ ಅವರಿಗೆ ಆನಂದವನ್ನು ತಂದು ಕೊಡುತ್ತದೆ. ಈ ಕಾರಣದಿಂದಲೇ ನೋಡುವ ದೃಷ್ಟಿಕೋನದಿಂದಾಗಿ ಬರುವ ನಿರಾಶಾಜನಕ ಮನಃಸ್ಥಿತಿಯಲ್ಲಿ ಪುರುಷ ಎಂಬುದಾಗಿ ಪತಿಯ ಸಹವಾಸದ ಆವಶ್ಯಕತೆಯು ಇರುತ್ತದೆ. ಅಂದರೆ ಯಾರು ಮುದಿತನದಲ್ಲಿ ವಯೋವೃದ್ಧರು, ವಿಧವಾ ಸ್ತ್ರೀಯರು ಮದುವೆಯ ಮೋಹದಲ್ಲಿ ಬೀಳಬಾರದು ಎಂಬ ವಿರಕ್ತಿಯ ಭಾವದಿಂದ ಹೇಳಲಾರಂಭಿಸುತ್ತಾರೆಯೋ, ಆಗ್ಗೆ ಎಲ್ಲಾ ಉಪಭೋಗಗಳನ್ನು ಅನುಭವಿಸಿಯೂ ನಾವು ವಿರಕ್ತರಾಗಿದ್ದೇವೆ ಎನ್ನುತ್ತಾರೆ. ಇದು ಸುಳ್ಳುಭಾವವನ್ನು ವ್ಯಕ್ತಪಡಿಸುತ್ತಿರುವ ಅವರ ಪ್ರಯತ್ನವೇ ಹೌದು. ಅಂದರೆ ನಮ್ಮ ಹಾಗೆಯೇ ಅವಳು ತ್ಯಾಗದಿಂದ, ವಿರಕ್ತಿಯಿಂದ ಇರಬೇಕು ಎಂಬ ಅರ್ಧವು ಇಲ್ಲಿ ಅಭಿಪ್ರೇತವಾಗುತ್ತದೆ. ಸರ್ವ ಉಪಭೋಗದಲ್ಲಿ ತೊಡಗಿದ್ದುಕೊಂಡು ಅಂಥ ಖೊಟ್ಟಿ ವಿರಕ್ತಿಯ ದಿಮಾಖು ತೋರುವಂಥದು ಇಂದಿನ ಪ್ರಪಂಚದಲ್ಲಿ ಅಗತ್ಯವಾಗಿರುವಂಥದೇನಲ್ಲ. ಅವರು ಸ್ವತಃ ಸರ್ವ ಬಗೆಯ ಸುಖಗಳನ್ನು ಅನುಭವಿಸುತ್ತಿರುತ್ತಾರೆ, ಆದರೆ ವಿಧವಾ ಸ್ತ್ರೀಯರನ್ನು ಕುರಿತಂತೆ ಮಾತ್ರ ಶಾರೀರಿಕ ಮತ್ತು ಮಾನಸಿಕ ದೃಷ್ಠಿಯಿಂದ ಒಂಟಿತನದಲ್ಲಿಯೇ ಸುಖವಿದೆ ಎಂದು ಒಪ್ಪಬೇಕು ಎಂಬ ಅಪೇಕ್ಷೆಯನ್ನು ವ್ಯಕ್ತಪಡಿಸುತ್ತಲಿದ್ದಾರೆ. ಅಂಥವರ ದುರ್ದೈವೀ ಬದುಕಿನ ಬಗ್ಗೆ ಕೇವಲ ಒಣ ಸಹಾನುಭೂತಿಯನ್ನು ತೋರಿಸುವುದೇ ಇಲ್ಲಿನ ಮುಖ್ಯ ದೃಷ್ಟಿ. ಅಂಥವರ ಮನೋವೃತ್ತಿಯು ಬಹಳ ಸಂಕುಂಚಿತ ನೆಲೆಯದ್ದೆಂದೇ ಹೇಳಬೇಕು. ಕಾರಣ ವಯೋವೃದ್ಧ ಪುರುಷರ ಅಥವಾ ಸ್ತ್ರೀಯರ ಮಾನಸಿಕ ಒಂಟಿತನದ ಟೊಳ್ಳುತನ ಸ್ಪಷ್ಟವಾಗಿ ಲಕ್ಷ್ಯಕ್ಕೆ ಬರುವಂತಹದ್ದೇ ಆಗಿದೆ. ಪುನರ್ ವಿವಾಹವು ಇಂಥ ಸಮಸ್ಯೆಗಳಿಗೆ ಪರಿಹಾರವಾಗಬಹುದು ಎಂಬ ದೃಷ್ಟಿಯಿಂದಲೇ ಸಮರ್ಥಿಸುವುದು ಅಗತ್ಯ.
ಮುಖ್ಯವಾಗಿ ಗಮನಿಸಬೇಕಾದ ಮತ್ತೊಂದು ಸಂಗತಿಯುಂಟು, ಅದೆಂದರೆ ತಮ್ಮ ವಯಸ್ಸಿನ ನಲವತ್ತನೆಯ ವರ್ಷದಲ್ಲಿ ಪ್ರತಿಯೊಬ್ಬ ಸ್ತ್ರೀಯೂ ಒಂದು ತಕರಾರನ್ನು ಎತ್ತುತ್ತಲಿರುವುದು. ಪತಿಯ ಮರಣಾನಂತರ ಅವಳು ಎಷ್ಟೇ ಒಳ್ಳೆಯವಳಾಗಿ ನಡೆದುಕೊಳ್ಳುತ್ತಿದ್ದರೂ ಅವಳ ವರ್ತನೆಯ ಬಗ್ಗೆ ಸಮಾಜದಲ್ಲಿನ ಅನೇಕರು ತಮ್ಮ ದೃಷ್ಟಿಯನ್ನು ಇಟ್ಟೇ ಇರುತ್ತಾರೆ. ಅವಳ ವರ್ತನೆ ಎಷ್ಟೇ ಶುಚಿರ್ಭೂತವಾದುದಾಗಿದ್ದರೂ, ಜನರ ದೃಷ್ಟಿಯಲ್ಲಿ ಅವಳು ಮಂಗಳಸೂತ್ರ ರಹಿತ ಸ್ತ್ರೀಯೇ. ಹಾಗಾಗಿ ಅವಳ ಆಚರಣೆಯ ಬಗ್ಗೆ ಜನರು ಖಾತ್ರಿ ಹೊಂದಿರುತ್ತಾರೆ ಎಂಬ ಬಗ್ಗೆ ಯಾವ ವಿಶ್ವಾಸವೂ ಇಲ್ಲ. ಮನೆಯಲ್ಲಿನ ಪುರುಷರೊಂದಿಗೆ ನೆರೆಹೊರೆಯ ವಿವಾಹಿತ ಸ್ತ್ರೀಯರು ಮಾತನಾಡುವುದರಲ್ಲಿ ಅಂಥ ಅಕ್ಷೇಪಾರ್ಹವಾದುದೇನೂ ಇರುವುದಿಲ್ಲ. ಆದರೆ ವಿಧವಾ ಸ್ತ್ರೀಯರು ಏನಾದರೂ ಹಾಗೆ ಮಾಡಿದರೆ ಮಾತ್ರ ಸಂಶಯಕ್ಕೆ ಕಾರಣವಾಗುತ್ತದೆ. ಅಂದರೆ ಪೂರ್ವಕಾಲದ ಹಾಗೆ ಅತ್ಯಂತ ಸಂಶಯದಿಂದಲೇ ಅವರೆಡೆಗೆ ನೋಡುವ ಪಾರಂಪರಿಕವಾದ ಒತ್ತಡಮಯ ಪರಿಸ್ಥಿತಿಯ ಪ್ರಖರತೆ ಇಂದು ಇಲ್ಲದಿರಬಹುದು. ಆದರೂ ಇಂದು ವಿವಾಹಿತ ಸ್ತ್ರೀಯರು ಮತ್ತು ವಿಧವಾ ಸ್ತ್ರೀಯರ ವರ್ತನೆಯ ಅರ್ಧ ಸಾಮಾನ್ಯವಾಗಿ ಸಮರ್ಥಿಸುವ ಹಿನ್ನಲೆಯು ಒಂದೇ ರೀತಿಯದ್ದಾಗಿರುವುದಿಲ್ಲ ಎಂಬುದು ಗಮನಾರ್ಹ. ಆದರೆ ವಿಧವಾ ಸ್ತ್ರೀಯೆಡೆಗೆ  ಎಂದಿನಂತೆಯೇ ಇದೆ ಸಂಶಯಾತ್ಮಕ ದೃಷ್ಟಿ. ಅಲ್ಲದೆ ಇಂಥ ಸ್ತ್ರೀಗೂ ಕೂಡಾ ತನ್ನ ಬಗೆಗಿನ ಸ್ವಾಭಿಮಾನ, ಸಂರಕ್ಷಣೆಯ ಆವಶ್ಯಕತೆ ಬೇಕೆಂಬ ಭಾವನೆಯುಂಟಾದರೆ ಪುರುಷರ ಸಹಕಾರ ಪಡೆಯುವ ಹಕ್ಕು ಇದ್ದೇ ಇದೆ. ವಿವಾಹಿತ ಸ್ತ್ರೀಯರ ಹಾಗೆಯೇ ಸುಭದ್ರಮಯ ಬದುಕು ಅವಳಿಗೆ ಸಹಜವಾಗಿ ಬೇಕೆನಿಸಿದರೆ, ಅವಳು ಪುನರ್ ವಿವಾಹದ ವಿಚಾರ ಮಾಡುವುದು ನೈಸರ್ಗಿಕವಾದುದೇ ಅಲ್ಲವೆ? ಮನಸ್ಸಿನ ಅಂತರಾಳದಲ್ಲಿನ ನಿಜವಾದ ಇಚ್ಚೆಗಳನ್ನು ಅದುಮಿಟ್ಟು, ತ್ಯಾಗದ ಹೆಸರಿನ ಬದುಕನ್ನು ಹಿಡಿದು ತನ್ನ ಸ್ವಂತದ ಮಾನಸಿಕ ಮತ್ತು ಶಾರೀರಿಕ ಮುದುಡುವಿಕೆಯನ್ನು ಮಾಡಿಕೊಳ್ಳಬೇಕಾದ ಅಗತ್ಯವಾದರೂ ಏತಕ್ಕೆ?
ವಿಶಿಷ್ಟ ವಯಸ್ಸಿನ ಅನಂತರ ಸ್ತ್ರೀಯು ಪುನರ್ ವಿವಾಹದ ಬಗ್ಗೆ ವಿಚಾರ ಮಾಡಬಾರದು. ಆದರೆ ಆ ಒಂದು ವಯಸ್ಸನ್ನು ನಿರ್ದಿಷ್ಟವಾಗಿ ಇದೇ ಎಂದು ಒಂದು ಲಕ್ಷ್ಮಣ ರೇಖೆಯನ್ನು ಎಳೆದು ತೋರಿಸುವುದಕ್ಕೆ ಬರುವುದಿಲ್ಲ. ನಲವತ್ತನೆಯ ವಯಸ್ಸಿನ ನಂತರ ಸ್ತ್ರೀಯ ಮನಸ್ಸು ಸಂಸಾರದಿಂದ ವಿರಕ್ತಿ ಹೊಂದುತ್ತದೆ ಎಂಬುದು ನಿಜ, ಆದರೂ ಸಾಂಸಾರಿಕ ವಿಚಾರಗಳು ಮತ್ತು ಪುರುಷ ಸಹವಾಸದ ಆಕರ್ಷಣೆ ಸ್ತ್ರೀಗೆ ಇರುವುದೇ ಇಲ್ಲವೆಂದು ಹೇಳುವುದಕ್ಕೆ ಬರುವುದಿಲ್ಲ. ಪುರುಷನು ವಿಧುರನಾದಾಗ ಅವನಿಗೆ ನಲವತ್ತು ವರ್ಷಗಳಾಗಿದ್ದರೂ ಸರಿಯೇ ಪುನರ್ ವಿವಾಹದ ಬಗ್ಗೆ ವಿಚಾರ ಮಾಡುತ್ತಾನೆ. ಕಾರಣ ಸಣ್ಣಮಕ್ಕಳಿದ್ದರೆ ಅವುಗಳ ಪಾಲನೆ, ಪೋಷಣೆ ಅಥವಾ ಮಕ್ಕಳು ದೊಡ್ಡವಾಗಿದ್ದರೆ ಅವರ ಉಸಾಬರಿ ವಹಿಸುವುದು, ಅವರಿಗೆ ಅಡುಗೆ ಮಾಡಿ ಬಡಿಸುವ ವ್ಯವಸ್ಥೆ, ವೈವಾಹಿಕ ಸುಖದ ಇಚ್ಛೆ, ಸ್ತ್ರೀ ಸಹವಾಸದ ಅನುಭವ ಮತ್ತು ಅಗತ್ಯ ವೃದ್ದಾಪ್ಯದಲ್ಲಿ ಉದ್ಭವವಾಗುವ ರೋಗರುಜಿನಗಳ ಕಾರಣ ಆರೈಕೆ ಮಾಡುವುದಕ್ಕೆ ಒಬ್ಬಳು ಹಕ್ಕಿನ ವ್ಯಕ್ತಿ- ಹೀಗೆ ವಿವಿಧಾಂಗಗಳಲ್ಲಿ ವಿಚಾರ ಮಾಡಿ ಪುರುಷರು ಪುನರ್ ವಿವಾಹವಾಗುವಂತೆ ಸಂಬಂಧಿಗಳು ಒತ್ತಡ ಹೇರುತ್ತಾರೆ. ಅನೇಕ ಬಾರಿ ಪ್ರೌಢ ಕುಮಾರಿಯರು ಇಲ್ಲವೆ ಆರ್ಥಿಕವಾಗಿ ಸಂಕಷ್ಟದೊಳಗೆ ಇರುವಂತಹ ತರುಣಿಯರು, ವಿಧವಾ ಸ್ತ್ರೀಯರು ಇರುವಂಥ ಸ್ಥಳಗಳನ್ನು ಸೂಚಿಸಲಾಗುತ್ತದೆ ಮತ್ತು ಮದುವೆಯನ್ನು ಕೂಡಿಸಿ ಕೊಡಲಾಗುವುದು. ಪುರುಷರಂತೆಯೇ ಸ್ತ್ರೀಯರಿಗೂ ಶೃಂಗಾರಿಕ ವಾಸನೆಯ ಕಾರಣವಾಗಿ ಅಲ್ಲದಿದ್ದರೂ, ಖಾತ್ರಿಯ ಆಧಾರಕ್ಕಾಗಿಯಾದರೂ ಪುನರ್ ವಿವಾಹವು ಹೆಚ್ಚು ಅಗತ್ಯವಾಗಿದೆ. ಇದನ್ನು ಅವಳ ಹತ್ತಿರದವರೆಲ್ಲರೂ ತಿಳಿಯಬೇಕಾದ್ದು ಅವಶ್ಯ. ಪುರುಷರ ಜೀವನದಲ್ಲಿ ಪೂರ್ಣತೆಯು ಉಂಟಾಗುವುದಕ್ಕಾಗಿ ಮತ್ತು ಸಹವಾಸದಿಂದ ಆನಂದ ತರುವುದಕ್ಕಾಗಿ ಹೇಗೆ ನಲವತ್ತನೆಯ ವರ್ಷದಲ್ಲಿ ಮದುವೆಯು ಅಗತ್ಯವೆಂದು ಭಾವಿಸಲಾಗುವುದೋ ಹಾಗೆಯೇ ಸ್ತ್ರೀಯರೂ ಒಬ್ಬ ರೊಬ್ಬರೊಡನೆ ಸಹಚರ್ಯದಿಂದ ಬದುಕುವುದನ್ನು ರೂಢಿಸಿಕೊಳ್ಳುವುದಕ್ಕೆ ಸಾಧ್ಯವಿದೆ. ಅಲ್ಲದೆ ಕೆಲವಾರು ವರ್ಷಗಳ ಕಾಲ ಸಂಸಾರ ನಡೆಸಿರುವ ಸ್ತ್ರೀಯರಿಗೆ ಸಂಸಾರದಿಂದ ಮತ್ತು ಶೃಂಗಾರದಿಂದ ಮನಸ್ಸನ್ನು ತೆಗೆದು ಹಾಕುವುದು ಅವಶ್ಯವೆಂದು ಹೇಳುವುದು ಪ್ರಮಾದವೇ ಸರಿ. ಪ್ರೌಢ ವಯಸ್ಸಿನಲ್ಲಿಯೂ ಪುರುಷ ಸಹವಾಸದ ಆಕರ್ಷಣೆ ಉಂಟಾಗುವುದು ಅನೈಸರ್ಗಿಕವೆಂಬ ಭಾವನೆ ತಪ್ಪು. ಎಂತಲೇ ಶಾರೀರಿಕ ವಾಸನೆ, ಮಾನಸಿಕ ಪ್ರೇಮ, ಪುರುಷ ಸಹವಾಸದ ರೂಢಿ, ಮಕ್ಕಳ ಜವಾಬ್ದಾರಿಯನ್ನು ಹೊರುವ ದೃಷ್ಟಿಯಿಂದ ಮತ್ತು ಅವರಿಗೆ ತಂದೆಯ ಕೊರೆತೆಯ ಅರಿವು ಉಂಟಾಗಬಾರದೆಂಬ ದೃಷ್ಟಿಯೂ ಇಲ್ಲಿ ಗಮನಿಸಬೇಕು. ಹಾಗಾಗಿ ಪುನರ್ ವಿವಾಹದ ವಿಚಾರವನ್ನು ಕೇವಲ ಬಾಲವಿಧವೆಯ ದೃಷ್ಟಿಕೋನದಿಂದಷ್ಟೇ ಮಾಡಿದರೆ ನಡೆಯುವುದಿಲ್ಲ. ಈ ಕಾಲದಲ್ಲಿ ಪ್ರೌಢ ವಿಧವೆಯರ ಸಂದರ್ಭವನ್ನು ಗಮನಿಸಿ ಅವರ ಆವಶ್ಯಕತೆಯನ್ನು ಮಾನ್ಯ ಮಾಡಬೇಕಾಗಿದೆ.
ಮಕ್ಕಳಿರುವ ವಿಧವಾ ಸ್ತ್ರೀಯರ ವಿಷಯದಲ್ಲಿ ಬಹುತೇಕವಾಗಿ ಪುನರ್ ವಿವಾಹದ ವಿಚಾರವನ್ನು ಧೋಕದಾಯಕವೆಂದು ಮತ್ತು ಕುಟುಂಬ ಸ್ವಾಸ್ಥ್ಯವನ್ನು ಹಾಳು ಮಾಡುವಂಥದೆಂದೂ ಒಪ್ಪಿಕೊಳ್ಳಲಾಗಿದೆ. ಕಾರಣ ಅವರ ಜವಾಬ್ದಾರಿಯು ಈ ವಿಷಯದಲ್ಲಿ ಬಹಳ ಗಂಭೀರ. ಹಾಗಾಗಿ ಅಂಥ ಸ್ತ್ರೀಯರು ವಿವಾಹದ ಗೊಂದಲದಲ್ಲಿ ಬೀಳಬಾರದೆಂದು ಬಹಳಷ್ಟು ಜನರು ಹೇಳುವುದು ಕಂಡುಬರುತ್ತದೆ. ಆದರೆ ಇಲ್ಲಿ ಒಂದು ವಿಚಾರವನ್ನು ಗಮನಿಸಬೇಕು. ಅಂಥ ಸ್ತ್ರೀಯರು ಪುನರ್ ವಿವಾಹ ಮಾಡಿಕೊಳ್ಳುವಲ್ಲಿಯೂ ತಮ್ಮ ಜವಾಬ್ದಾರಿಯ ಬಗ್ಗೆ ಎಚ್ಚರ ಹೊಂದಿರುತ್ತಾರೆ. ಅಲ್ಲದೆ ಇಂಥ ವಿವಾಹಗಳು ತರುಣ ವಯಸ್ಸಿನಲ್ಲಿ ಆಗುವಂಥ ಪ್ರೇಮ ವಿವಾಹದ ಸ್ವರೂಪದವುಗಳಂತೆ ಇರುವುದಿಲ್ಲ. ಸಹವಾಸದಿಂದ ಒಬ್ಬರೊಬ್ಬರಲ್ಲಿ ಜೀವಾತ್ಮಕ ಸಂಬಂಧಗಳು ಉಂಟಾಗಬಹುದು. ಅಥವಾ ಸಂಬಂಧಿಗಳು, ಮಧ್ಯಸ್ಥಿಕೆದಾರರು ಈ ಬಗ್ಗೆ ಒಂದು ಪೂರ್ವಕಲ್ಪನೆಯನ್ನು ನೀಡಿಯೇ ಪುನರ್ ವಿವಾಹದ ಸಾಧ್ಯತೆಯನ್ನು ನಿರ್ಮಾಣ ಮಾಡುತ್ತಾರೆ. ಆನಂತರದಲ್ಲಿಯೇ ಅಂತಿಮ ನಿರ್ಣಯವು ಸಾಧ್ಯವಾಗವುದು. ಹಾಗಾಗಿ ಮಕ್ಕಳ ಜವಾಬ್ದಾರಿಯನ್ನು ನಿರಾಕರಿಸುವ ಮೂಲಕ ವಿಧವೆಯರು ತಮ್ಮ ವೈವಾಹಿಕ ಬದುಕಿನ ಸುಖವನ್ನು ಕುರಿತು ವಿಚಾರ ಮಾಡುತ್ತಾರೆಂದು ಭಾವಿಸಬೇಕಾಗಿಲ್ಲ. ಅಲ್ಲದೆ ಮಕ್ಕಳು ತಮ್ಮ ಜವಾಬ್ದಾರಿಯನ್ನು ತಾವೇ ಹೊರುವಷ್ಟು ದೊಡ್ಡವರಾಗಿದ್ದರೆ, ಅವರ ಕಾರಣದಿಂದ ಪುನರ್ ವಿವಾಹಕ್ಕೆ ಉಂಟಾಗುತ್ತವೆನ್ನಲಾದ ಸಂಭವನೀಯ ಅಡಚಣೆಗಳ ಬಗ್ಗೆ ಭಯ ಪಡುವಂತಹ ಅಗತ್ಯವೂ ಇಲ್ಲ. ಆದರೆ ಮಕ್ಕಳಿರುವ ವಿಧವೆಯನ್ನು ವಿವಾಹವಾಗುವುದಕ್ಕೆ ಪುರುಷರೇ ಉತ್ಸುಕರಾಗಿರುವುದಿಲ್ಲ, ಕಾರಣ ಸವತಿಯ ಮಕ್ಕಳು ಇವರು ಎಂದು ಹೇಳುವಲ್ಲಿ ನೈತಿಕ ದೃಷ್ಟಿಯಿಂದ ಸ್ತ್ರೀಗೆ ದೊಡ್ಡಸ್ತಿಕೆ ಮತ್ತು ತ್ಯಾಗದ ಸಂಗತಿಗಳು ಇರುತ್ತವೆ. ಆದರೆ ಪುರುಷನಿಗೆ ಅದಿರದೆ ತನ್ನ ವ್ಯಕ್ತಿತ್ವಕ್ಕೆ ಕುಂದುಂಟಾಗುವುದು ಎಂಬ ಭಾವನೆಯು ಬರುತ್ತಿರುತ್ತದೆ. ಹಾಗಾಗಿ ಪುನರ್ ವಿವಾಹವಾಗುವಲ್ಲಿ ವಿಧವಾ ಸ್ತ್ರೀ ತನ್ನ ಮಕ್ಕಳನ್ನು ಮೊದಲ ಮಾವನ ಮನೆ ಅಥವಾ ತನ್ನ ತವರು ಮನೆಯಲ್ಲಿ (ಈ ಸಾಧ್ಯತೆಯು ಬಹಳ ಕಡಿಮೆ) ಬಿಟ್ಟು ಬರಬೇಕು ಅಥವಾ ಪುನರ್ ವಿವಾಹಿತ ಪತಿಯ ಸಮ್ಮತಿ ಪಡೆದು ಪತಿಯ ಮನೆಗೆ ಕರೆದುಕೊಂಡು ಬರಬೇಕಾದ್ದು ಅವಶ್ಯ.
ಇಂಥ ಜವಾಬ್ದಾರಿಯನ್ನು ಹೊರುವ ಪುರುಷರನ್ನು ಕಾಣಬಹುದಾದ ಸಾಧ್ಯತೆಯೂ ಇಲ್ಲದಿಲ್ಲ. ವಿಶೇಷವಾಗಿ ಆರ್ಥಿಕ ದೃಷ್ಟಿಯಿಂದ ಸ್ವಾವಲಂಬಿಯಾಗಿರುವ ವಿಧವೆಯರನ್ನು ಮದುವೆಯಾದರೆ, ಪೂರ್ವಾಶ್ರಮದ ಮಕ್ಕಳ ಪಾಲಕತ್ವದ ಜವಾಬ್ದಾರಿಯನ್ನು ವಹಿಸುವುದಕ್ಕೆ ಅವರು ಹಿಂದೆ ಮುಂದೆ ನೋಡುವುದಿಲ್ಲ. ಆ ಕಾರಣಕ್ಕಾಗಿಯಾದರೂ ಮಕ್ಕಳಿರುವ ವಿಧವೆಯರು ಆರ್ಥಿಕ ದೃಷ್ಟಿಯಿಂದ ಸ್ವಾವಲಂಬಿಯಾಗಿರುವುದು ಪ್ರಥಮವಾಗಿ ಅವಶ್ಯವೆನ್ನಬಹುದು. ಆದರೆ ಕೇವಲ ಆರ್ಥಿಕ ಸ್ವಾವಲಂಬನೆ ಯಾವುದೇ ವಿಧವೆಯ ಪುನರ್ ವಿವಾಹಕ್ಕೆ ಅನುಕೂಲ ಉಂಟುಮಾಡುವ ಘಟಕವೆಂದು ನಿರ್ಧರಿಸಲಾಗುವುದಿಲ್ಲ. ಪತಿಯ ಮರಣಾನಂತರ ಮಕ್ಕಳ ಸಂಪರ್ಣ ಪಾಲಕತ್ವದ ಜವಾಬ್ದಾರಿಯನ್ನು ತಾಯಿಯಾದವಳು ತೆಗೆದುಕೊಳ್ಳುತ್ತಾಳೆ ಎಂಬುದು ಒಪ್ಪಿತ ಸಂಗತಿ. ಆದರೆ ವಿಧವೆಯಾದ ಮೇಲೆ ಅವಳು ಮತ್ತೊಂದು ವಿವಾಹ ಮಾಡಿಕೊಂಡೊಡನೆ ತನ್ನ ಮಕ್ಕಳ ಮೇಲಣ ಅವಳ ಪ್ರೇಮ ಕಡಿಮೆಯಾಗುತ್ತದೆ. ಅಲ್ಲದೆ, ಮೊದಲ ಪತಿಯ ಪವಿತ್ರ ಸ್ಮೃತಿಯನ್ನು ಅವಳು ಮರೆತುಬಿಟ್ಟಳು ಎಂದು ಪುನರ್ ವಿವಾಹ ನಂತರದ ಪ್ರತಿಯೊಂದು ಕೃತಿಯ ಅರ್ಧವನ್ನು ಈ ದೃಷ್ಟಿಯಿಂದಲೇ ಮಾಡುತ್ತಾ ಹೋಗುವುದು ಸರಿಯಲ್ಲ. ಕಾರಣ ಹಾಗೆ ಮಾಡಿದರೆ ವೈವಾಹಿಕ ಜೀವನದಲ್ಲಿನ ಸಮಾಧಾನಕ್ಕೆ ಲೋಪವು ಬಂದೊದಗುತ್ತದೆ. ಮಗುವನ್ನಷ್ಟೆ ಮುಖ್ಯವಾಗಿ ಅವಲಂಬಿಸಿಕೊಂಡಿದ್ದ ವಿಧವೆಯು ಅವನಿಗಾಗಿ ಒಂಟಿತನದ ಬದುಕು ಇಚ್ಚಿಸಿದರೆ, ಕೊನೆಯ ತನಕವೂ ಅವಳು ಒಂಟಿಯಾಗಿಯೇ ಬದುಕಬೇಕಾದ್ದು ಅನಿವಾರ್ಯ. ಮಕ್ಕಳೊಂದಿಗೆ ಈ ಸಂಬಂಧಗಳನ್ನು ಇಟ್ಟುಕೊಂಡು ಅವರ ಸುಖ ದುಃಖಗಳಲ್ಲಿ ಎಲ್ಲಾ ಬಗೆಯಲ್ಲೂ ಸಹಭಾಗಿಯಾಗುವುದರಲ್ಲಿಯೇ ಜೀವಂತಿಕೆ ಇರುವುದು ಎಂದು ಹೇಳುವಂತಿಲ್ಲ. ಅಂದರೆ ಮಕ್ಕಳೆಡೆ ನೋಡುತ್ತಲೇ ವಿಧವೆಯರು ತಮ್ಮ ಉಳಿದ ಬದುಕನ್ನು ಕಳೆಯಬೇಕು ಎಂಬ ಅಭಿಪ್ರಾಯ ಎಲ್ಲರಿಗೂ ಇಷ್ಟವಾಗುವಂತಹದ್ದೇನಲ್ಲ.
ಆರ್ಥಿಕ ಜವಾಬ್ದಾರಿಯನ್ನು ಹೊರುವ ಸಾಮರ್ಥ್ಯ ಅಥವಾ ಅಂಥ ಅನುಕೂಲತೆ ಇರುವ ವಿಧವೆಯರು ಮಕ್ಕಳ ಆರ್ಥಿಕ ವ್ಯವಸ್ಥೆಯನ್ನು ಸೂಕ್ತವಾಗಿ ಮಾಡಬೇಕು ಎಂಬುದು ಅಪೇಕ್ಷಿತ. ಅಲ್ಲದೆ ತಾಯಿಯಾಗಿ ಮಕ್ಕಳ ಆರೈಕೆಯನ್ನು ಬಹಳ ಚೆನ್ನಾಗಿ ಮಾಡುತ್ತಾಳೆ ಎಂಬ ವಿಶ್ವಾಸದಿಂದ ಸಾಕುವುದರಲ್ಲಿ ಅಡ್ಡಿಯಿಲ್ಲ. ಹಾಗಾಗಿ ಪತಿಯ ನಿಧನಾನಂತರ ಮಕ್ಕಳ ಖಾತ್ರಿಗೆ ಲಾಯಕ್ಕಾದ ರಕ್ಷಣೆಯ ವ್ಯವಸ್ಥಿತ ಮಾರ್ಗವನ್ನು ಅವಲಂಬಿಸುವ ವಿಧವೆಯರ ಸ್ವಇಚ್ಚೆಯ ಪುನರ್ ವಿವಾಹದ ತಯಾರಿ ಸಮಾಜಕ್ಕೆ ಮಾನ್ಯವಾಗಬಹುದು. ಆದರೆ ಅದು ಆಗಲೇಬೇಕು ಎಂಬ ದೃಷ್ಟಿಯಿಂದ ಮಾತ್ರ ಪ್ರಯತ್ನವನ್ನು ಮುಂದುವರೆಸು ವಲ್ಲಿನ ಹಿನ್ನೆಲೆ ಮತ್ತು ಸಂಕುಚಿತ ಪ್ರವೃತ್ತಿಗಳಲ್ಲಿ ಮಾತ್ರ ಇಂದಿಗೂ ವಿಶೇಷವಾಗಿ ಬದಲಾವಣೆ ಆಗಿರುವಂತೆ ತೋರುವುದಿಲ್ಲ, ವೈಯಕ್ತಿಕ ಪಾತಳಿಯ ಮೇಲೆ ಅಥವಾ ಸಂಸ್ಥೆ, ವಂಡಳಿಗಳು, ಸಂಘಟನೆಗಳು ಈ ಸ್ತರದಲ್ಲಿ ಪುನರ್ ವಿವಾಹವಾಗಬೇಕು ಎಂಬ ದೃಷ್ಟಿಯಿಂದ ಬಹಳಷ್ಟು ಪ್ರಯತ್ನಗಳನ್ನೂ ಸಹ ಮಾಡುತ್ತಿಲ್ಲ. ತೀರಾ ತರುಣ ವಯಸ್ಸಿನಲ್ಲಿ ವೈಧವ್ಯ ಪ್ರಾಪ್ತವಾದ ವಿದವೆಯರು ಕೂಡ ತಮ್ಮ ಅತಿ ಚಿಕ್ಕಮಕ್ಕಳ ಕಾಳಜಿಯ ಕಾರಣದ ಹಿನ್ನಲೆಯಲ್ಲಿ ಪುನರ್ ವಿವಾಹದ ವಿಚಾರವನ್ನು ಮಾಡುವುದು ಸರಿಯಾದುದಲ್ಲ ಎಂದು ಅವಳ ಮನಸ್ಸಿನಲ್ಲಿ ಬಿಂಬಿಸಲಾಗುತ್ತದೆ. ಮೊದಲ ಮಗು ಮೂರು ಅಥವಾ ಐದು ವರ್ಷದ್ದಾಗಿದ್ದು ಮತ್ತೆ ಗರ್ಭೀಣಿಯಾಗಿದ್ದಾಗಲೇ ಪತಿಯು ಮರಣ ಹೊಂದಿದರೆ, ಆ ತರುಣ ವಿಧವೆಯ ವಿವಾಹವಾಗಬೇಕು ಎಂಬುದಾಗಿ ಹಳೆಯ ತಲೆಮಾರಿನ ಜನರು ಮನಃಪೂರ್ವಕವಾಗಿ ಹೇಳುವುದಿಲ್ಲ. ಕಾರಣ ನಮ್ಮ ಸಮಾಜದಲ್ಲಿ ಮಾತೃತ್ವಕ್ಕೆ ಬಹಳೇ ಮಹತ್ವವಿದೆ. ಆ ಕಾರಣ ಇತರೆ ಸುಖಗಳಿಗೆಲ್ಲ ಗೌಣಸ್ಥಾನ ಎಂಬುದು ಸಮಾಜದ ಮನೋಭೂಮಿಕೆಯಾಗಿದ್ದು, ಇದು ನಾವು ಹೆಚ್ಚು ಬದಲಾಗಿಲ್ಲವೆಂಬುದರ ದ್ಯೋತಕ. ಅಲ್ಲದೆ ಪುನರ್ ವಿವಾಹದ ಬಗ್ಗೆ ವಿಧವೆಯ ತಯ್ಯಾರಿಯಂತೂ ಮಾನಸಿಕ ದೃಷ್ಟಿಯಿಂದ ಆಗಲೇಬೇಕಾದ್ದು ಅವಶ್ಯ. ಏಕೆಂದರೆ ಮತ್ತೊಂದು ವಿವಾಹದ ಪರಿಸ್ಥಿತಿಯೊಂದಿಗೆ ಹೊಂದಾಣಿಕೆ ಮಾಡಿಕೊಳ್ಳುವುದನ್ನು ಮಾನಸಿಕವಾಗಿ ಗಂಭೀರತೆಯಿಂದ ರೂಪಿಸಿಕೊಳ್ಳುವ ನಿಲುವು ಇರಬೇಕು.
ವೈಧವ್ಯದ ಕಾರಣ ಧೈರ್ಯಗುಂದಿ, ಕೆಲವಾರು ವರ್ಷಗಳ ಕಾಲ ಹಾಗೆಯೇ ಜೀವನ ನಡೆಸಿದ ಅನಂತರ ನಿರ್ವಾಹವಿಲ್ಲದೆ ಪುನರ್ ವಿವಾಹದ ಇಚ್ಚೆಯನ್ನು ವ್ಯಕ್ತಪಡಿಸಬಹುದು. ಅಂಥ ದ್ವಂದ್ವ ಮನಃಸ್ಥಿತಿಯಲ್ಲಿ ನಿರ್ಣಯ ಕೈಗೊಂಡಾಗ ಪುನರ್ ವಿವಾಹ ಶಾಸ್ತ್ರಶುದ್ಧ ಮತ್ತು ನ್ಯಾಯಯುತವಾದುದಾಗಿದ್ದರೂ, ಸಂತುಷ್ಠಿಯಿಂದ ಕೂಡಿರುತ್ತದೆ ಎಂದು ಹೇಳುವಂತಿಲ್ಲ. ಎಂತಲೇ ಪುನರ್ ವಿವಾಹವು ಸ್ವೇಚ್ಛೆಯ ಭಾಗವೇ ಆಗಿರಬಹುದು, ಆದರೆ ಕೇವಲ ವಿಧವೆಯ ಇಚ್ಚೆಯ ಮಾರ್ಗವಾಗಿರುವ ಅದನ್ನು ಅವಳನ್ನು ವಿವಾಹವಾಗಲು ಉತ್ಸುಕರಾಗಿರುವ ಮತ್ತು ಇಚ್ಚಿತರಾಗಿರುವ ಪುರುಷರ ಸಹಕಾರ್ಯದಿಂದಷ್ಟೇ ಸ್ವೀಕರಿಸುವುದಕ್ಕೆ ಬರುವುದಿಲ್ಲ. ಪುನರ್ ವಿವಾಹಕ್ಕೆ ಅವಶ್ಯವಾಗಿ ಸಾಮಾಜಿಕ ಮಾನ್ಯತೆಯೂ ಬೇಕು. ಕಾರಣ ಕಾಯಿದೆಯಿಂದಷ್ಟೇ ಇಂಥ ವಿವಾಹಗಳಿಗೆ ಮಾನ್ಯತೆಯಿದ್ದರೆ ಸಾಕಾಗುವುದಿಲ್ಲ. ಇಂದು ಪುನರ್ ವಿವಾಹ ಮಾಡಿಕೊಳ್ಳುವ ಪುರುಷನ ಸಾಮಾಜಿಕ ಪ್ರತಿಷ್ಠೆಯನ್ನು ಕಡಿಮೆಯೆಂದು ಭಾವಿಸುತ್ತಿಲ್ಲ. ಆದರೆ ಅದೇ ರೀತಿಯಲ್ಲಿ ಪುನರ್ ವಿವಾಹಿತ ಸ್ತ್ರೀಯನ್ನೂ ಪರಿಭಾವಿಸುವುದು ಅಗತ್ಯ. ವ್ಯಕ್ತಿ, ಮಕ್ಕಳು ಮತ್ತು ಸಮಾಜ ಈ ಎಲ್ಲಾ ದೃಷ್ಟಿಕೋನಗಳಿಂದ ಪುನರ್ ವಿವಾಹದ ವಿಚಾರವು ನಿರ್ಧರಿತವಾಗಬೇಕು. ಬದಲಾಗಿ ಮನಸ್ಸಿಲ್ಲದ ಜೀವ, ಆತ್ಮವಿಲ್ಲದ ಪ್ರಾಣ, ಒತ್ತಿಕ್ಕಿರುವಂಥ (ಹಿಸುಕು) ಜೀವನ, ಆಯಾಸಗೊಂಡ ಆಯಸ್ಸು- ಇವೇ ವಿಧವೆಯರ ಸ್ಥಿತಿಯಾಗಿಬಿಡುತ್ತವೆ.
ಭಾರತೀಯ ಸ್ತ್ರೀ-ಜೀವನ : ೩. ಸ್ತ್ರೀ-ಶಿಕ್ಷಣ – ಹೆಣ್ಣುಮಕ್ಕಳ ಪ್ರಾಥಮಿಕ ಶಿಕ್ಷಣದ ಕಡೆಗೆ ಗ್ರಾಮೀಣ ಸ್ತ್ರೀಯರ ದೃಷ್ಟಿಕೋನ
ಹೆಣ್ಣುಮಕ್ಕಳ ಪ್ರಾಥಮಿಕ ಶಿಕ್ಷಣದ ಕಡೆಗೆ ಗ್ರಾಮೀಣ ಸ್ತ್ರೀಯರ ದೃಷ್ಟಿಕೋನ
ನಮ್ಮ ದೇಶದಲ್ಲಿ ಶಾಲೆಯ ಮುಖವನ್ನೇ ನೋಡದಂಥ ಅಥವಾ ಅದರ ಮೆಟ್ಟಿಲನ್ನು ಹತ್ತದಿರುವಂಥ ಮಕ್ಕಳ ಸಂಖ್ಯೆ ಸುಮಾರು ೪ ಕೋಟಿ ೭೦ ಲಕ್ಷದಷ್ಟಿದೆ. ಇದು ೧೯೮೦-೯೦ರ ಕಾಲದ ಅಂದಾಜು ಸಂಖ್ಯೆಯಲ್ಲಿ ಸುಮಾರು ೩ ಕೋಟಿಗಿಂತಲೂ ಹೆಚ್ಚಿನ ಸಂಖ್ಯೆಯಲ್ಲಿ ಹೆಣ್ಣುಮಕ್ಕಳಿದ್ದಾರೆ. ಅಂದರೆ ಮೂರನೆಯ ಎರಡು ಅಂಶಕ್ಕಿಂತಲೂ ಹೆಚ್ಚು. ಶಾಲೆಗೆ ಸೇರದಿರುವ ೧೦೦ ಮಕ್ಕಳಲ್ಲಿ ಹೆಣ್ಣುಮಕ್ಕಳ ಸಂಖ್ಯೆ ೬೫. ಪ್ರಾಥಮಿಕ ಶಿಕ್ಷಣಕ್ಕೆ ವ್ಯಾಪಕತೆಯನ್ನು ತರುವ ಉದ್ದೇಶದಿಂದ ಕಾರ್ಯಕ್ರಮ ಕೈಗೊಂಡಿರುವ ಸಮಿತಿಗಳು ೧೯೮೨-೮೩ರವರೆಗೆ ೩ ಕೋಟಿ ೨೦ ಲಕ್ಷಕ್ಕಿಂತಲೂ ಹೆಚ್ಚು ಜನರಿಗೆ ಶಿಕ್ಷಣ ನೀಡುವ ಲಕ್ಷ್ಯವನ್ನು ಹಮ್ಮಿಕೊಂಡಿತ್ತು. ಅದೇ ರೀತಿಯಲ್ಲಿ ೧೯೮೨ರಿಂದ ೮೩ರ ಅವಧಿಯಲ್ಲಿ ಶಿಕ್ಷಣ ಯೋಗ್ಯರಾದ ಮಕ್ಕಳಲ್ಲಿ ಶೇಕಡ ೫೦ರಷ್ಟು ಮಕ್ಕಳು ಶಾಲಾ ಬಾಹ್ಯವಾಗಿದ್ದು, ಅಂಶಕಾಲೀನ ದೃಷ್ಟಿಯಿಂದಲಾದರೂ ಸೇರಿಸಬೇಕೆಂದು ಸೂಚನೆಯೂ ಹೊರಟಿತ್ತು. ಆರನೆಯ ಪಂಚವಾರ್ಷಿಕ ಯೋಜನೆಯ ಅಡಿಯಲ್ಲಿ ಸುಮಾರು ೨೨ ರಾಜ್ಯಗಳು ೧ ಕೋಟಿ ೪೦ ಸಾವಿರ ಮಕ್ಕಳಿಗಾಗಿ ಇಂಥ ಶಾಲಾಬಾಹ್ಯ ಕಾರ್ಯಕ್ರಮವನ್ನು ಹಮ್ಮಿಕೊಂಡಿದ್ದವು. ಆ ಸಂಖ್ಯೆಯನ್ನು ಲೆಕ್ಕಕ್ಕೆ ತೆಗೆದುಕೊಂಡರೂ ಮೇಲೆ ಉಲ್ಲೇಖಿಸಿದ ಸಮಿತಿಯ ಶಿಫಾರಸ್ಸಿನ ಅನುಸಾರ ಮಕ್ಕಳ ಶಿಕ್ಷಣದ ಉದ್ದಿಷ್ಟತೆಯನ್ನು ಸಾಧಿಸಲು ಸಾಧ್ಯವಾಗಲಿಲ್ಲ. ಇಂದಿನವರೆಗಿನ ಅನುಭವದ ಹಿನ್ನಲೆಯಲ್ಲಿ ಶಿಕ್ಷಣದ ವಿಷಯವಾಗಿ ಅದರಲ್ಲಿಯೂ ವಿಶೇಷವಾಗಿ ಹೆಣ್ಣುಮಕ್ಕಳ ಶಿಕ್ಷಣದ ವಿಷಯದಲ್ಲಿಯಂತೂ ನಿರ್ಧಾರಿತ ಗುರಿಯನ್ನು ಮುಟ್ಟುವ ಯಶಸ್ಸನ್ನು ಸಾಧಿಸಲಾಗಲಿಲ್ಲ.
೧೯೮೧ರ ಜನಗಣತಿಯ ಅನುಸಾರ ಇಂದಿಗೂ ಭಾರತದಲ್ಲಿ ಶೇಕಡ ೭೯ರಷ್ಟು ಜನರು ನಿರಕ್ಷರಿಗಳಾಗಿದ್ದಾರೆ. ಇದರರ್ಧವೆಂದರೆ ನಮ್ಮ ದೇಶದಲ್ಲಿ ಇಂದಿಗೂ ಕೂಡ ಮೂರನೆಯ ಎರಡರಷ್ಟು ಅಂಶದ ಜನತೆ ಅಜ್ಞಾನದ ಅಂಧಕಾರದಲ್ಲಿ ತೊಳಲಾಡುತ್ತಿದ್ದಾ ರೆಂಬುದು. ಸ್ತ್ರೀಯರ ಶಿಕ್ಷಣದಲ್ಲಿ ಪ್ರಗತಿಯಾಗಿದ್ದರೂ ಸಹ ೧೯೮೧ರ ಜನಗಣತಿಯ ಅನುಸಾರ ಸಾಕ್ಷರ ಸ್ತ್ರೀಯರ ಸಂಖ್ಯೆ ಪ್ರತಿ ೧೦೦೦ಕ್ಕೆ ಕೇವಲ ೨೪೯ ಮಾತ್ರ. ಗ್ರಾಮೀಣ ಭಾಗದಲ್ಲಿಯಂತೂ ಈ ಪ್ರಮಾಣ ನಿಶ್ವಿತವಾಗಿ ಇನ್ನೂ ಕಡಿಮೆಯೇ. ಭಾರತದಂತಹ ವಿಕಾಸಶೀಲ ರಾಷ್ಟ್ರಕ್ಕೆ ನಿರಕ್ಷರತೆ ಎಂಬುದು ಒಂದು ಶಾಪವೇ. ಸರ್ಕಾರವು ಪ್ರಾಥಮಿಕ ಶಿಕ್ಷಣಕ್ಕೆ ಸಾರ್ವತ್ರೀಕರಣದ ಪ್ರತಿಜ್ಞಾ ಬದ್ಧತೆಯನ್ನು ಹಮ್ಮಿಕೊಂಡಿದೆ. ಮಹಾರಾಷ್ಟ್ರದಲ್ಲಿ ಹತ್ತನೆಯ ತರಗತಿಯವರೆಗೆ ಹೆಣ್ಣುಮಕ್ಕಳಿಗೆ ಉಚಿತ ಶಿಕ್ಷಣದ ಕಾರ್ಯಕ್ರಮವನ್ನು ರೂಪಿಸಿಕೊಂಡಿದೆ. ಪ್ರಾಥಮಿಕ ಶಿಕ್ಷಣವು ಕಡ್ಡಾಯ ಮತ್ತು ಉಚಿತವಾಗಿದ್ದರೂ ಕೂಡ ಇಂದಿಗೂ ಆ ವಯಸ್ಸಿನ ಗಂಡು-ಹೆಣ್ಣು ಮಕ್ಕಳು ಬಹುದೊಡ್ಡ ಸಂಖ್ಯೆಯಲ್ಲಿ ಶಿಕ್ಷಣ ವ್ಯವಸ್ಥೆಯಿಂದ ಹೊರಗಿದ್ದಾರೆ. ಅದರಲ್ಲಿಯೂ ವಿಶೇಷವಾಗಿ ಗ್ರಾಮೀಣ ಭಾಗದ ಹೆಣ್ಣು ಮಕ್ಕಳ ಶಿಕ್ಷಣದ ವಿಷಯದಲ್ಲಿ ನಿರಾಶಾಜನಕ ಸಂಗತಿಯೇ ಇದೆ. ಪಾಲಕರ ಅಜ್ಞಾನ, ದಾರಿದ್ರ್ಯ, ಅಲ್ಪವೇತನದ ಮೇಲೆ ಮಕ್ಕಳನ್ನು ದುಡಿಸುವ ಅಗತ್ಯ, ಮನೆಯ ಅಡಚಣೆಗಳು, ಚಿಕ್ಕಮಕ್ಕಳನ್ನು ನೋಡಿಕೊಳ್ಳುವ ಜವಾಬ್ದಾರಿ, ಹೊಲದ ಕೆಲಸ ಮತ್ತು ದನಕರುಗಳ ಪಾಲನೆ ಇತ್ಯಾದಿ ಕಾರಣಗಳಿಗಾಗಿ ಹೆಣ್ಣುಮಕ್ಕಳು ಶಾಲೆಗೆ ಹೋಗದಿರುವುದು ಮತ್ತು ಹೋದರೂ ಮಧ್ಯದಲ್ಲಿಯೇ ಬಿಟ್ಟುಬಿಡುವುದು ಸಾಮಾನ್ಯವಾಗಿದೆ. ಕೊಠಾರಿ ಆಯೋಗದ ಅಭಿಪ್ರಾಯದಂತೆ ಗಂಡುಮಕ್ಕಳಿಗೆ ಪ್ರಾಥಮಿಕ ಶಿಕ್ಷಣಕ್ಕೆ ಕಳಿಸುವ ವಿಚಾರದಲ್ಲಿ ಬೆಳವಣಿಗೆ ಉಂಟಾಗಿದೆ. ಶೇ. ೯೦ರಷ್ಟು ಮಕ್ಕಳ ಹೆಸರನ್ನು ಪ್ರಾಥಮಿಕ ಶಾಲೆಗಳಲ್ಲಿ ನೊಂದಾಯಿಸುವುದು ಕಂಡು ಬಂದಿರುವ ಮುಖ್ಯ ಸಂಗತಿ. ಆದರೆ ಶಾಲೆಯ ಮೆಟ್ಟಿಲನ್ನು ಹತ್ತದಿರುವ ಹೆಣ್ಣುಮಕ್ಕಳ ಸಂಖ್ಯೆ ಮಾತ್ರ ಬಹಳೇ ದೊಡ್ಡದು. ಆ ದೃಷ್ಟಿಯಿಂದ ಗ್ರಾಮೀಣ ಸ್ತ್ರೀಯರು ತಮ್ಮ ಹೆಣ್ಣುಮಕ್ಕಳ ಶಿಕ್ಷಣದ ಕಡೆಗೆ ನೋಡುವ ದೃಷ್ಟಿಕೋನ ಬಹಳ ಮಹತ್ವದ್ದಾಗಿಯೇ ಕಾಣುತ್ತದೆ. ಅದನ್ನು ಅಧ್ಯಯನ ಮಾಡುವ ಪ್ರಯತ್ನಗಳೂ ನಡೆದಿವೆ.
ಕೊಲ್ಹಾಪುರ ಜಿಲ್ಲೆಯ ಭುದರಗಡೆ ತಾಲೂಕಿನಲ್ಲಿಯ ಗಾರಗೋಟಿ ಮತ್ತು ಮಡೂರ ಎಂಬೆರಡು ಊರುಗಳನ್ನು ಸದರಿ ಸಂಶೋಧನೆಗಾಗಿ ಆರಿಸಿಕೊಳ್ಳಲಾಗಿತ್ತು. ಈ ಎರಡೂ ಊರುಗಳಲ್ಲಿನ ಸ್ತ್ರೀಯರನ್ನು ಆರಿಸುವಾಗ ಸ್ತರದ ಪದ್ಧತಿಯನ್ನು ಉಪಯೋಗಿಸಿಕೊಂಡಿದ್ದೆನು. ಊರಿನಲ್ಲಿನ ಪ್ರತಿಯೊಬ್ಬರನ್ನೂ ಸೇರಿಸಿಕೊಂಡಂತೆ ೨೫ರ ಪ್ರಮಾಣದಲ್ಲಿ ಒಟ್ಟು ೫೦ ಜನ ಸ್ತ್ರೀಯರನ್ನು ಆರಿಸಲಾಗಿತ್ತು. ಪ್ರಶ್ನಾವಳಿಯ ಆಧಾರದ ಮೇಲೆ ಅವರು ತಮ್ಮ ಹೆಣ್ಣುಮಕ್ಕಳ ಪ್ರಾಥಮಿಕ ಶಿಕ್ಷಣದ ಬಗ್ಗೆ ಹೊಂದಿರುವ ದೃಷ್ಟಿಕೋನವೇನೆಂಬುದನ್ನು ಅಭ್ಯಸಿಸುವ ಪ್ರಯತ್ನ ಮಾಡಿದ್ದೆನು. ಅದರ ಪ್ರಮುಖ ಉದ್ದೇಶಗಳು ಏನೆಂಬುದು ಈ  ಕೆಳಗಿನಂತೆ ಸ್ಪಷ್ಟವಾದವು:
ಅ) ಗ್ರಾಮೀಣ ಭಾಗದಲ್ಲಿನ ಸ್ತ್ರೀಯರು ತಮ್ಮ ಪುತ್ರಿಯರ ಪ್ರಾಥಮಿಕ ಶಿಕ್ಷಣದ ಬಗ್ಗೆ ಹೊಂದಿರುವ ದೃಷ್ಟಿಕೋನವನ್ನು ಅಭ್ಯಸಿಸುವುದು.
ಬ) ೧. ಊರಿನಲ್ಲಿ ಇರುವ ಶಿಕ್ಷಣ ವ್ಯವಸ್ಥೆಯ ಅನುಕೂಲತೆ
೨. ಸ್ತ್ರೀಯರ ಶೈಕ್ಷಣಿಕ ದರ್ಜೆ
ಕ) ಕುಟುಂಬದಲ್ಲಿನ ಮಕ್ಕಳ ಸಂಖ್ಯೆ ಮತ್ತು ಆರ್ಥಿಕ ಸ್ತರ
ಈ ಮೂರು ಪ್ರಮುಖ ಅಂಶಗಳ ಅನುಸಾರ ಸ್ತ್ರೀಯರನ್ನು ವರ್ಗವಾಗಿ ವಿಂಗಡಿಸಿ ಅವರ ಪುತ್ರಿಯರ ಪ್ರಾಥಮಿಕ ಶಿಕ್ಷಣದ ಬಗೆಗಿನ ದೃಷ್ಟಿಕೋನವನ್ನು ಅರಿಯುವುದು. ಪ್ರಶ್ನಾವಳಿಯ ಆಧಾರದಿಂದ ಮೇಲಿನ ಮುಖ್ಯ ಉದ್ದೇಶಗಳ ಹಿನ್ನೆಲೆಯಲ್ಲಿ ಸಂಶೋಧನ ನಿಬಂಧವೊಂದನ್ನು ರಚಿಸಲಾಯಿತು. ಯಾವ ಅರ್ಧದಿಂದ ಶಿಕ್ಷಣದ ವಿಷಯವಾಗಿನ ಲಭ್ಯ ಸಂಕಲ್ಪನೆಗಳನ್ನು ಉಪಯೋಗಿಸಲಾಯಿತು ಎಂಬುದರ ವಿವೇಚನೆ ಇಂತಿದೆ:
೧. ಉಪಲಬ್ಧವಿರುವ ಶಿಕ್ಷಣದ ಅನುಕೂಲತೆ: ಇದರಲ್ಲಿ ಶಾಲೆಯ ಕಟ್ಟಡ ಮತ್ತು ಪರಿಸರ, ಮನೆಗೂ ಶಾಲೆಗೂ ಇರುವ ಅಂತರ, ಶಿಕ್ಷಕರ ಸಂಖ್ಯೆ ಮತ್ತು ವರ್ತನೆ, ಇತರೆ ಉಪಕ್ರಮ ಮತ್ತು ಕಾರ್ಯಕ್ರಮಗಳೇ ಮೊದಲಾದ ವಿಷಯಗಳ ಸಂಬಂಧವಾಗಿ ವಿಚಾರ ಮಾಡಲಾಯಿತು.
೨. ಸ್ತ್ರೀಯರ ಶೈಕ್ಷಣಿಕ ದರ್ಜೆ: ಇದರಲ್ಲಿ ಶಿಕ್ಷಣದ ಕಕ್ಷೆಯನ್ನು ಲಕ್ಷ್ಯಕ್ಕೆ ತೆಗೆದುಕೊಳ್ಳದೆ ಕೇವಲ ಸಾಕ್ಷರ ಮತ್ತು ನಿರಕ್ಷರ ಎಂಬುದಾಗಿ ವರ್ಗೀಕರಣ ಮಾಡಲಾಯಿತು. ಉಚ್ಚ ಶಿಕ್ಷಣವನ್ನು ಹೊಂದಿರುವ ಗ್ರಾಮೀಣ ಸ್ತ್ರೀಯರನ್ನು ಈ ಸಂದರ್ಭದಲ್ಲಿ ಪರಿಗಣಿಸಿರುವುದಿಲ್ಲ.
೩. ಆರ್ಥಿಕ ಸ್ತರ: ಸ್ತ್ರೀಯರ ಕುಟುಂಬದ ಮಾಸಿಕ ಉತ್ಪನ್ನವನ್ನು ಇಲ್ಲಿ ಮುಖ್ಯವಾಗಿ ಲಕ್ಷ್ಯಕ್ಕೆ ತೆಗೆದುಕೊಳ್ಳಲಾಗಿದೆ. ಉಚ್ಚಸ್ತರ ಎಂದರೆ ೧೫೦೦-೦೦ ರೂಪಾಯಿಗಳಿಂದ ೨೦೦೦-೦೦ ರೂಪಾಯಿಗಳವರೆಗಿನ ಮಾಸಿಕ ಉತ್ಪನ್ನ ಹೊಂದಿರುವವರು. ಮಧ್ಯಮ ಸ್ತ್ರೀ ಎಂದರೆ ೫೦೦-೦೦ ರೂಪಾಯಿಗಳಿಂದ ೧೦೦೦-೦೦ ರೂಪಾಯಿಗಳವರೆಗೆ ಮಾಸಿಕ ಉತ್ಪನ್ನ ಉಳ್ಳವರು. ಇನ್ನು ಕನಿಷ್ಠ ಸ್ತ್ರೀ ಎಂದರೆ ಮಾಸಿಕ ೫೦೦-೦೦ ರೂಪಾಯಿಗಳು ಇಲ್ಲವೆ ಅದಕ್ಕಿಂತಲೂ ಕಡಿಮೆ ಆದಾಯ ಹೊಂದಿರುವವರು.
ಮೇಲಿನ ಅಂಶಗಳ ಆಧಾರದ ಮೇಲೆ ಈ ಕೆಳಗಿನಂತೆ ಗ್ರಾಮೀಣ ಸ್ತ್ರೀಯರ ವರ್ಗೀಕರಣವನ್ನು ಕೋಷ್ಠಕ ರೂಪದಲ್ಲಿ ಗುರುತಿಸಬಹುದು.

ಆರಿಸಿದ ಸ್ತ್ರೀಯರನ್ನು ಪ್ರತ್ಯಕ್ಷವಾಗಿ ಭೇಟಿಯಾಗಿ ಪ್ರಶ್ನಾವಳಿಯನ್ನು ಆಧಾರವಾಗಿಟ್ಟು ಕೊಂಡು ಮಾಹಿತಿ ಸಂಗ್ರಹಿಸಲಾಯಿತು. ಅದರಿಂದ ದತ್ತವಾದ ನಿಷ್ಕರ್ಷೆಗಳು ಈ ಕೆಳಗಿನಂತೆ ಇವೆ:
೧. ಆಯ್ದ ೫೦ ಮಂದಿ ಗ್ರಾಮೀಣ ಸ್ತ್ರೀಯರ ಪೈಕಿ ೩೨ ಸ್ತ್ರೀಯರ ಅಭಿಪ್ರಾಯದಂತೆ ಹೆಣ್ಣುಮಕ್ಕಳಿಗೆ ಪ್ರಾಥಮಿಕ ಶಿಕ್ಷಣ ಕೊಡುವುದರಿಂದ ಅನುಕೂಲವಾಗುತ್ತದೆ. ಅವರಿಗೆ ಪ್ರಾಥಮಿಕ ಶಿಕ್ಷಣದ ಮಹತ್ವ ತಿಳಿದಿತ್ತು ಎಂಬುದು ಅವರ ಮಾತುಗಳಲ್ಲಿ ವ್ಯಕ್ತವಾಗುತ್ತಿತ್ತು. ಶಿಕ್ಷಣಕ್ಕಾಗಿ ಯಾವುದೇ ಫಿಜು ಇಲ್ಲದಿರುವುದು ಮತ್ತು ಖರ್ಚಿನ ಭಾರವೂ ಬೀಳದಿರುವುದು ಇವರ ಇಷ್ಟದ ಪ್ರಮುಖ ಕಾರಣ. ಅಲ್ಲದೆ ಊರಿನಲ್ಲಿಯೇ ಪ್ರಾಥಮಿಕ ಶಾಲೆಯು ಇರುವುದು ಮತ್ತು ಮನೆಗೆ ಅದು ಬಹಳ ಹತ್ತಿರದಲ್ಲಿಯೇ ಇರುವುದು ಹೆಣ್ಣುಮಕ್ಕಳಿಗೆ ಸಹಜವಾಗಿ ಶಾಲೆಗೆ ಕಳುಹಿಸುವುದಕ್ಕೆ ಸಾಧ್ಯವಾಗುತ್ತದೆ. ಅಂದರೆ ಅರಿವು, ಖರ್ಚು ಮತ್ತು ಅನುಕೂಲತೆ ಈ ಮೂರು ನೆಲೆಗಳಿಂದ ವಿಚಾರ ಮಾಡಿದಾಗ ಹೆಣ್ಣುಮಕ್ಕಳಿಗೆ ಪ್ರಾಥಮಿಕ ಶಿಕ್ಷಣವನ್ನು ನೀಡುವ ಅನುಕೂಲತೆಯು ಅವರಲ್ಲಿ ಕಂಡಬಂದಿತು. ಆದರೆ ಶಿಕ್ಷಕ ಎಂಬ ಘಟಕದ ವಿಷಯದಲ್ಲಿ ಶೇ. ೫೦ ರಷ್ಟು ಸ್ತ್ರೀಯರು ವಿರೋಧವನ್ನು ವ್ಯಕ್ತಪಡಿಸಿದರು. ಅಂತೆಯೇ ಅಷ್ಟೇ ಸಂಖೆಯ ಜನರು ಅನುಕೂಲ ದೃಷ್ಟಿಕೋನದಿಂದಲೇ ಅಭಿಪ್ರಾಯ ಮಂಡಿಸಿದರು. ಶಿಕ್ಷಕರ ವಿಷಯವಾಗಿನ ವಿರೋಧದಲ್ಲಿ ಶೈಕ್ಷಣಿಕ ದರ್ಜೆ, ಎರಡು ಕುಟುಂಬಗಳ ನಡುವಣ ಕಲಹ, ಮಕ್ಕಳ ಬಗೆಗಿನ ಅವಸ್ಥೆ, ಶಾಲೆಯಲ್ಲಿನ ಮಕ್ಕಳ ಜಗಳ, ಅವರು ಮೇಲಿಂದ ಮೇಲೆ ರಜೆ ಹೋಗುವುದು, ಮಕ್ಕಳನ್ನು ಹದ್ದುಬಸ್ತಿನಲ್ಲಿ ಇಡವಲ್ಲಿ ಅವರ ಅಪಯಶಸ್ಸು, ಬೋಧಿಸುವ ವಿಷಯದಲ್ಲಿನ ತಕರಾರು ಇತ್ಯಾದಿ ಹಲವು ಕಾರಣಗಳಿರುವುದು ಗಮನಕ್ಕೆ ಬಂದಿತು.
೨. ಗಾರಗೋಟಿ ಎಂಬ ಊರಿನಲ್ಲಿ ಮೌನಿ ವಿದ್ಯಾಪೀಠ ಎಂಬ ಶಿಕ್ಷಣ ಕೇಂದ್ರವಿದೆ. ಅಲ್ಲಿ ಬೇರೆ ಬೇರೆ ಸ್ತರಗಳಲ್ಲಿ ಹದಿನಾಲ್ಕು ಸಂಸ್ಥೆಗಳು ಜ್ಞಾನದಾನದ ಕೆಲಸವನ್ನು ಮಾಡುತ್ತಲಿವೆ. ಬಾಲವಾಡಿಯಿಂದ ಹಿಡಿದು ಪಿಎಚ್.ಡಿ. ಪದವಿಯವರೆಗೂ ಶಿಕ್ಷಣ ನೀಡುವಂಥ ಕೇಂದ್ರಗಳಾಗಿರುವುದರಿಂದ ಆ ಶೈಕ್ಷಣಿಕ ವಾತಾವರಣದ ಪರಿಣಾಮವು  ಗ್ರಾಮೀಣ ಸ್ತ್ರೀಯರ ಮೇಲೆ ಗಂಭೀರವಾಗಿ ಆಗಿರುವುದು ಸ್ಪಷ್ಟವಾಗಿ ಕಂಡುಬರುತ್ತದೆ. ಈ ಊರಿನಲ್ಲಿಯ ಎಲ್ಲಾ ಸ್ತ್ರೀಯರೂ ತಮ್ಮ ಪುತ್ರಿಯರಿಗೆ ಪ್ರಾಥಮಿಕ ಶಿಕ್ಷಣವನ್ನು ನೀಡವುದು ಹೆಚ್ಚು ಅನುಕೂಲವೆಂದೇ ತಮ್ಮ ಅಭಿಪ್ರಾಯವನ್ನು ವ್ಯಕ್ತಪಡಿಸಿರುತ್ತಾರೆ. ಅಲ್ಲದೆ ಈ ವಿದ್ಯಾಪೀಠದಲ್ಲಿನ ಶೈಕ್ಷಣಿಕ ದರ್ಜೆಯು ಉನ್ನತ ಮಟ್ಟದ್ದಾಗಿದೆ. ಗ್ರಾಮೀಣ ಸ್ತ್ರೀಯರ ಹೆಣ್ಣುಮಕ್ಕಳ ಶಿಕ್ಷಣದ  ಬಗ್ಗೆ ಅಲ್ಲಿನ ದೃಷ್ಟಿಕೋನವೂ ಅನುಕೂಲಕಾರಿಯೇ ಆಗಿದೆ. ಕೆಳಗಿನ ಕೋಷ್ಠಕವು ನೀಡುವ ಮಾಹಿತಿ ಸಮರ್ಧತೆಯನ್ನು ಉಳ್ಳುದಾಗಿದೆ.
ಶಿಕ್ಷಣ ಸೌಲಭ್ಯದ ಉಪಲಬ್ಧತೆಯ ಪರಿಣಾಮ ಮತ್ತು ಸ್ತ್ರೀಯರ ದೃಷ್ಟಿಕೋನ
	ಊರು 
	ಶಿಕ್ಷಣ ಸಂಬಂಧಿ 
ಸೌಲಭ್ಯ
	ಊರಿನ ಒಟ್ಟಾರೆ   ಮಹಿಳೆಯರು
	ಶಿಕ್ಷಣ ಸಂಬಂಧಿ ಅನುಕೂಲ ದೃಷ್ಟಿ ಕೋನವನ್ನು ವ್ಯಕ್ತಪಡಿಸಿದ ಶೇಕಡವಾರು ಸ್ತ್ರೀಯರು

	ಗಾರಗೋಟಿ
	ಬಾಲವಾಡಿಯಿಂದ ಪಿಎಚ್.ಡಿ ಪದವಿಯ ವರೆಗಿನ ಶಿಕ್ಷಣದ
ಉಪಲಬ್ದತೆ
	    ೨೫
	ಶೇ. ೯೬ (೨೪)

	
	
	 
	 

	ಮಡೂರು
	ಪ್ರಾಥಮಿಕ ಶಾಲೆ
	    ೨೫
	ಶೇ. ೩೨ (೮)


ಈ ರೀತಿಯಲ್ಲಿ ಶಿಕ್ಷಣದ ಸೌಲಭ್ಯ ಆವಶ್ಯಕವಾದುದು ಎಂಬುದನ್ನು ಗಮನಕ್ಕೆ ತೆಗೆದುಕೊಂಡು ತಮ್ಮ ಹೆಣ್ಣುಮಕ್ಕಳ ಶಿಕ್ಷಣ ಸಂಬಂಧಿ ಧೋರಣೆ ಮತ್ತು ಪ್ರಗತಿಯ ಬಗ್ಗೆ ವಿಚಾರ ಮಾಡವುದಕ್ಕೆ ಇಷ್ಟಪಟ್ಟಿರುತ್ತಾರೆ.
೩. ಗ್ರಾಮೀಣ ಭಾಗದಲ್ಲಿ ಸ್ತ್ರೀಯರ ಸಾಕ್ಷರತೆಯ ಘಟಕವೂ ಕೂಡ ಹೆಣ್ಣುಮಕ್ಕಳ ಶಿಕ್ಷಣದ ಬಗೆಗಿನ ಧೋರಣೆ ಮತ್ತು ಪ್ರಗತಿಯ ಬಗ್ಗೆ ವಿಚಾರ ಮಾಡುವಲ್ಲಿ ಅತ್ಯಂತ ಜವಾಬ್ದಾರಿಯುತವಾಗಿರುತ್ತದೆ.
ಅಕ್ಷರಸ್ಥ ಸ್ತ್ರೀಯರು ತಮ್ಮ ಹೆಣ್ಣುಮಕ್ಕಳ ಪ್ರಾಥಮಿಕ ಶಿಕ್ಷಣದ ಬಗ್ಗೆ  ನಿಶ್ಚಿತವಾಗಿ ಪೋತ್ಸಾಹಿಸಿ ಅದರ ಆವಶ್ಯಕತೆಯನ್ನು ಪ್ರಪಾದಿಸಿದ್ದಾರೆ. ಆದರೆ ಅನಕ್ಷರಸ್ಥ ಸ್ತ್ರೀಯರಿಗೆ ಅದರ ಮಹತ್ವವೇನೆಂಬುದು ಅರಿವಾಗಿದ್ದರೂ ಅದು ಅತ್ಯಂತ ಆವಶ್ಯಕವಾದುದು, ಅದಕ್ಕಾಗಿ ಬರುವ ಅಡಚಣೆಗಳನ್ನೆಲ್ಲ ಹಿಂದಕ್ಕೆ ನೂಕಿ ಅದನ್ನು ಪಡೆಯಲೇಬೇಕು ಎಂಬುದು ಭಾಸವಾಗಿಲ್ಲ. ಮುಂದಿನ ಕೋಷ್ಠಕದಲ್ಲಿನ ವಿವರಗಳಿಂದ ಈ ಘಟಕದ ಪರಿಣಾಮವು ಲಕ್ಷ್ಯಕ್ಕೆ ಬರಬಹುದು.
ಮಹಿಳೆಯರ ಸಾಕ್ಷರತೆಯನುಸಾರ ಹೆಣ್ಣುಮಕ್ಕಳ ಶಿಕ್ಷಣ ಸಂಬಂಧಿ ಅಂಶಗಳು
	ಶೈಕ್ಷಣಿಕ ದರ್ಜೆ
	ಗ್ರಾಮೀಣ ಮಹಿಳೆಯರ  ಅಂದಾಜು ಸಂಖ್ಯೆ
	ಅನುಕೂಲಕರ ದೃಷ್ಟಿಕೋನವನ್ನು ವ್ಯಕ್ತಪಡಿಸಿದ ಶೇಕಡಾವಾರು ಮಹಿಳೆಯರು

	ಅಕ್ಷರಸ್ಥರು
	      ೧೮
	ಶೇ.೧೦೦

	ಅನಕ್ಷರಸ್ಥರು
	      ೩೨
	ಶೇ. ೪೩.೭


ಇದರನುಸಾರ ತಾಯಿಯೇ ಅಕ್ಷರದ ಅಗತ್ಯವನ್ನು ಮನಗಂಡು ಆ ದೃಷ್ಟಿಯಿಂದ ಪ್ರಾಥಮಿಕ ಶಿಕ್ಷಣದ ವಿಸ್ತಾರದೊಂದಿಗೆ ಪ್ರೌಢ ಅನಕ್ಷರಸ್ಥ ಮಹಿಳೆಯರಿಗೆ ಸಾಕ್ಷರತೆಯ ಮಹತ್ವವನ್ನು ಅರಿವಿಗೆ ಬರುವಂತೆ ಮಾಡಬೇಕಾದ್ದು ಆವಶ್ಯಕವೆನಿಸುತ್ತದೆ.
೪. ಮಹಿಳೆಯ ಆರ್ಥಿಕ ಸ್ತರಕ್ಕೆ ಸಂಬಂಧಿಸಿದಂತೆ ಕಂಡುಬಂದಿರುವ ಸಂಗತಿಯೇನೆಂದರೆ, ಉತ್ಪನ್ನಕ್ಕೆ ಅನುಸಾರವಾಗಿಯೇ ಹೆಣ್ಣುಮಕ್ಕಳ ಪ್ರಾಥಮಿಕ ಶಿಕ್ಷಣದ ಅನುಕೂಲತೆ ಮತ್ತು ಪ್ರತಿಕೂಲತೆಯು ಅವಲಂಬಿತವಾಗಿರುವುದಿಲ್ಲ. ಆರ್ಥಿಕ ದೃಷ್ಟಿಯಿಂದ ನೋಡಿದರೆ ಕುಟುಂಬದ ಮೇಲೆ ಪ್ರಾಥಮಿಕ ಶಿಕ್ಷಣದ ಭಾರವು ಬೀಳುವುದಿಲ್ಲ. ಅಲ್ಲದೆ ಮಹಾರಾಷ್ಟ್ರ ರಾಜ್ಯ ಪಠ್ಯಪುಸ್ತಕ ನಿರ್ಮಿತ ಮತ್ತು ಅಧ್ಯಯನ ಕ್ರಮ ಸಂಶೋಧನ ಮಂಡಳಿಯು ಕಡಿಮೆ ಬೆಲೆಯಲ್ಲಿ ಪಠ್ಯಪುಸ್ತಕಗಳನ್ನು ಒದಗಿಸಿಕೊಡುತ್ತಿದೆ. ಹಾಗಾಗಿ ಹೆಣ್ಣುಮಕ್ಕಳ ಪ್ರಾಥಮಿಕ ಶಿಕ್ಷಣದ ಸಂದರ್ಭದಲ್ಲಿ ಪ್ರತಿಕೂಲ ದೃಷ್ಟಿಯಿಂದ ಅಭಿಪ್ರಾಯ ಹೇಳಿದ ಮಹಿಳೆಯರ ಒಂದೂ ಉದಾಹರಣೆಗಳು ಸಿಕ್ಕಲಿಲ್ಲ. ಇದರರ್ಧವೆಂದರೆ ಉಚಿತ ಶಿಕ್ಷಣವು ಗ್ರಾಮೀಣ ಮಹಿಳೆಯರ ದೃಷ್ಟಿಯಿಂದ ಉತ್ತೇಜನಕಾರಿ. ಒಂದೊಮ್ಮೆ ಈ ಸವಲತ್ತುಗಳನ್ನು ನಿಲ್ಲಿಸಿದರೆ ಮಾತ್ರ ಅವರ ಶಿಕ್ಷಣದ ವಿಸ್ತರಣೆಯ ಮೇಲೆ ಅನಿಷ್ಟ ಪರಿಣಾಮವು ಉಂಟಾಗುತ್ತದೆ.
೫. ಅತ್ಯಂತ ಮಹತ್ವದ ಅಂಶವೆಂದರೆ, ಕುಟುಂಬದಲ್ಲಿನ ಗಂಡುಮಕ್ಕಳ ಸಂಖ್ಯೆಯಲ್ಲಿ ಹೆಚ್ಚಳವಾದಂತೆಯೇ ಹೆಣ್ಣುಮಕ್ಕಳ ಶಿಕ್ಷಣದ ವಿಷಯವಾಗಿ ಇರುವ ದೃಷ್ಟಿಕೋನದಲ್ಲಿಯೂ ಸಕಾರಾತ್ಮಕ ಧೋರಣೆಯು ಆರಂಭವಾಗಿರುವುದು. ತಮ್ಮ ಹೆಣ್ಣುಮಕ್ಕಳ ಪ್ರಾಥಮಿಕ ಶಿಕ್ಷಣದ ಬಗ್ಗೆ ಅನುಕೂಲಕರ ಅಭಿಪ್ರಾಯವನ್ನು ವ್ಯಕ್ತಪಡಿಸಿದ ಬಹುತೇಕ ಸ್ತ್ರೀಯರಿಗೆ ಕಡಿಮೆ ಸಂಖ್ಯೆಯ ಗಂಡು ಮಕ್ಕಳಿದ್ದವು. ಈ ಹಿನ್ನೆಲೆಯಲ್ಲಿ ಈ ಕೆಳಗಿನ ಕೋಷ್ಠಕವನ್ನು ಗಮನಿಸಬಹುದು.
ಗಂಡುಮಕ್ಕಳ ಸಂಖ್ಯೆಯನುಸಾರ ಸ್ತ್ರೀಯರ ಬದಲಾಗಿರುವ ದೃಷ್ಟಿಕೋನ
	ಗಂಡಮಕ್ಕಳ ಸಂಖ್ಯೆ
	ಸ್ತ್ರೀಯರು
	ಅನುಕೂಲ ದೃಷ್ಟಿಕೋನವನ್ನು ವ್ಯಕ್ತಪಡಿಸಿರುವ ಶೇ.ವಾರು ಸ್ತ್ರೀಯರು

	೧-೩
	  ೧೮
	೯೪.೪ (೧೭)

	೪-೫
	  ೨೦
	೫೦.೦೦ (೧೦)

	೫ಕ್ಕಿಂತಲೂ ಹೆಚ್ಚು
	  ೧೨
	೪೧.೭ (೫)


ಇದರರ್ಧವೆಂದರೆ, ಕುಟುಂಬವು ದೊಡ್ಡದಾಗಿ ಬೆಳೆದಂತೆಲ್ಲ ಮತ್ತು ಎರಡು ಮಕ್ಕಳ ನಡುವೆ ಅಂತರ ಕಡಿಮೆಯಾಗಿದ್ದರೆ ಹೆಣ್ಣುಮಕ್ಕಳ ವಿದ್ಯಾಭ್ಯಾಸಕ್ಕೆ ಸಂಬಂಧಿಸಿದಂತೆ ಗ್ರಾಮೀಣ ಮಹಿಳೆಯರಲ್ಲಿ ಉದಾಸೀನತೆಯ ಪ್ರವೃತ್ತಿಯು ಬೆಳೆಯುತ್ತದೆ.
ಮೇಲಿನ ನಿಷ್ಕರ್ಷೆಯು ಪ್ರಾತಿನಿಧಿಕ ಮತ್ತು ಗಂಭೀರ ಸಂಶೋಧನೆಯ ಆಧಾರದ ಮೇಲೆಯೇ ರೂಪುಗೊಂಡಿರುವುದಾಗಿದೆ. ಆದರೂ ಹೆಣ್ಣುಮಕ್ಕಳ ಪ್ರಾಥಮಿಕ ಶಿಕ್ಷಣದ ವೇಗವನ್ನು ಬೆಳೆಸುವ ದೃಷ್ಟಿಯಿಂದ ಮತ್ತು ಶಿಕ್ಷಣದ ಬಗೆಗಿನ ಧೋರಣೆಯನ್ನು ನಿರ್ಧರಿಸುವ ಬಗ್ಗೆಯೂ ಒಂದು ಮಾರ್ಗವನ್ನು ನಿರೂಪಿಸಿರುತ್ತದೆ. ಈ ಊಹೆಗನುಸಾರ ಮುಂದಿನ ವಿವೇಚನೆಯು ಶೈಕ್ಷಣಿಕ ಕ್ಷೇತ್ರದ ಮಾರ್ಗದರ್ಶಕ ಸೂತ್ರಗಳಾಗಿ ಉಪಯುಕ್ತವಾಗಬಹುದು.
೧. ಗ್ರಾಮೀಣ ಸ್ತ್ರೀಯರು ಹೆಣ್ಣುಮಕ್ಕಳ ಪ್ರಾಥಮಿಕ ಶಿಕ್ಷಣದೆಡೆ ನೋಡುವ ದೃಷ್ಟಿಕೋನದಲ್ಲಿ ಮೊದಲಿಗಿಂತಲೂ ಬದಲಾಗಿದ್ದು ಅನುಕೂಲತೆಯು ಉಂಟಾಗಿದೆ. ಹಳ್ಳಿಗಾಡುಗಳಲ್ಲಿ ಮನೆಗಳಿಗೆ ಹತ್ತಿರವಾಗಿ ಪ್ರಾಥಮಿಕ ಶಾಲೆಗಳು ಆರಂಭವಾಗಿರುವು ದರಿಂದ ಬಾಗಿಲಿನವರೆಗೂ ಪ್ರಾಥಮಿಕ ಶಿಕ್ಷಣವು ತಲುಪಿದೆ. ಉಚಿತ ಶಿಕ್ಷಣದೊಂದಿಗೆ ಸರಕಾರವು ಶಿಕ್ಷಣದ ವಿಷಯವಾಗಿ ಕಾರ್ಯಕ್ರಮಗಳನ್ನು ರೂಪಿಸುವಾಗ ಹಳ್ಳಿಗಾಡುಗಳು, ತಾಂಡಾಗಳು, ಮತ್ತಿತರೆ ಸಣ್ಣಪುಟ್ಟವುಗಳನ್ನು ಕೇಂದ್ರಬಿಂದುವಾಗಿ ಭಾವಿಸಿ ಶಿಕ್ಷಣವನ್ನು  ವಿಸ್ತರಿಸಲು ಯತ್ನಿಸುವುದು ಆವಶ್ಯಕ. ಅಲ್ಲದೆ ಶಿಕ್ಷಕರ ನೇಮಕಾತಿ, ಶಾಲೆಯ ಕಟ್ಟಡ ಮತ್ತು ಇತರೆ ವೆಚ್ಚಗಳ ಬಗೆಯೂ ಕುಂಠಿತ ಧೋರಣೆಯನ್ನು ತಾಳಬಾರದು. ಈ ಯೋಜನೆಯನ್ನು ರೂಪಿಸುವಾಗ ಶಿಕ್ಷಣ ತಜ್ಞರು ಮತ್ತು ಗ್ರಾಮೀಣ ಶಿಕ್ಷಣ ಕ್ಷೇತ್ರದಲ್ಲಿ ನೇರವಾಗಿ ಪಾಲ್ಗೊಂಡು ಕಾರ್ಯ ನಿರ್ವಹಿಸುತ್ತಿರುವ ಶಿಕ್ಷಕರು, ಪಾಲಕರು, ಕಾರ್ಯಕರ್ತರ ವ್ಯಾವಹಾರಿಕ ಅಡಚಣೆಗಳನ್ನು ಗಮನಕ್ಕೆ ತೆಗೆದುಕೊಳ್ಳಬೇಕು.
೨. ಆಯ್ದ ಶೇ. ೫೦ರಷ್ಟು, ಗ್ರಾಮೀಣ ಸ್ತ್ರೀಯರು ವ್ಯಕ್ತಪಡಿಸಿದ ಶಿಕ್ಷಕರ ಸಂಬಂಧವಾದ ಪ್ರತಿಕೂಲ ದೃಷ್ಟಿಕೋನವನ್ನು ಮುಖ್ಯವೆಂದೇ ಪರಿಗಣಿಸಬೇಕಾಗುತ್ತದೆ. ಶಿಕ್ಷಕರು ವೇಳೆಗೆ ಸರಿಯಾಗಿ ಉಪಸ್ಥಿತರಿರುವುದು ಅವಶ್ಯ. ಅವರು ಪಾಲಕರೊಂದಿಗೆ ಮಾತನಾಡಿ ಶಿಕ್ಷಣದ ಬಗ್ಗೆ ಅವರಲ್ಲಿ ಜಾಗರೂಕತೆಯನ್ನು ನಿರ್ಮಾಣ ಮಾಡುವಂಥ ಪ್ರಯತ್ನವನ್ನು ಮಾಡಬೇಕು. ಶಿಕ್ಷಕರು ಶೈಕ್ಷಣಿಕ ಮತ್ತು ನೈತಿಕ ಮೌಲ್ಯಗಳನ್ನು ಪಾಲಿಸುವುದಲ್ಲದೆ ತಮ್ಮ ಶಿಕ್ಷಕಿ ಸಹೋದ್ಯೋಗಿಗಳೊಂದಿಗೆ ಪ್ರಾಮಾಣಿಕರಾಗಿದ್ದು ಶೈಕ್ಷಣಿಕ ಪಾವಿತ್ರ್ಯತೆಯನ್ನು ಹೆಚ್ಚಿಸಲು ಪ್ರಯತ್ನಿಸಬೇಕು. ಶಿಕ್ಷಕ-ಪಾಲಕರ ಸಂಘವನ್ನು ಸ್ಥಾಪಿಸಿ ಪಾಲಕರೊಂದಿಗೆ ಸುಸಂವಾದವನ್ನು ಏರ್ಪಡಿಸುವ ಕೆಲಸವೂ ಆಗಬೇಕಾದ್ದು ಅವಶ್ಯ. ಹೆಣ್ಣುಮಕ್ಕಳ ಶಿಕ್ಷಣದ ದೃಷ್ಟಿಯಿಂದ ಶಿಕ್ಷಕಿಯರನ್ನೇ ಪ್ರಾಥಮಿಕ ಶಿಕ್ಷಣದ ಮಟ್ಟದಲ್ಲಿ ಹೆಚ್ಚಾಗಿ ನೇಮಿಸುವಲ್ಲಿ ಪ್ರಾಧ್ಯಾನ್ಯವಿರ ಬೇಕು.
೩. ಸ್ಪಷ್ಟ ತಿಳಿವಳಿಕೆಯನುಸಾರ ಹೆಣ್ಣುಮಕ್ಕಳ ಶಿಕ್ಷಣದ ಕಡೆ ನೋಡುವ ಅನುಕೂಲ ದೃಷ್ಟಿಕೋನವು ಅನಕ್ಷರಸ್ಥರಿಗಿಂತ ಅಕ್ಷರಸ್ಥ ಸ್ತ್ರೀಯಲ್ಲಿಯೇ ಹೆಚ್ಚಾಗಿದೆ. ಈ ಮೂಲಕ ವ್ಯಕ್ತವಾಗುವುದೇನೆಂದರೆ ಹಳ್ಳಿಗಾಡುಗಳಲ್ಲೆಲ್ಲ ಮಹಿಳೆಯರಿಗಾಗಿ ಪ್ರೌಢ ಶಿಕ್ಷಣ ವ್ಯವಸ್ಥೆಯು ಅವಶ್ಯ ಇರಬೇಕು. ಇದರಿಂದ ಪ್ರಾಥಮಿಕ ಶಿಕ್ಷಣದ ವಿಸ್ತಾರದ ಪ್ರಕ್ರಿಯೆಯಾಗಿದ್ದು ಪ್ರೌಢ ವಯಸ್ಸಿಗೆ ಬಂದೊಡನೆ ಮದುವೆಯನ್ನು ಮಾಡಲು ಅವಸರಿಸುವುದು ತಪ್ಪುತ್ತದೆ. ಶಿಕ್ಷಣದಿಂದ  ವಂಚಿತರಾದ ಅನಕ್ಷರಸ್ಥ ಮಹಿಳೆಯರಿಗೂ ಶಿಕ್ಷಣವನ್ನೂ ನೀಡುವ ಬಗ್ಗೆ ಒತ್ತು ನೀಡಬೇಕು. ಹಾಗಾದಾಗ ಇಂದಿನ ಅನಕ್ಷರಸ್ಥರು, ತರುಣರು, ವಿವಾಹಿತ ಸ್ತ್ರೀಯರು ೯ ವರ್ಷದೊಳಗಿನ ವಯೋಮಾನದ ಹೆಣ್ಣುಮಕ್ಕಳಿಗೆ ಶಿಕ್ಷಣದಿಂದ ವಂಚಿತವಾಗಿಸುವುದರ ಬಗ್ಗೆ ಜಾಗರೂಕತೆಯಿಂದ ಪ್ರಯತ್ನವೊಂದನ್ನು ಮಾಡಬಹುದಾಗಿದೆ.
೪. ‘ಕುಟುಂಬ ಯೋಜನಾ ಕಾರ್ಯಕ್ರಮ’ಕ್ಕೆ ರಾಷ್ಟ್ರೀಯ ಧೋರಣೆಯ ಮನ್ನಣೆ ಇದೆ. ಆರ್ಥಿಕ, ಸಾಮಾಜಿಕ ಮತ್ತು ರಾಜಕೀಯ ದೃಷ್ಟಿಯಿಂದಲೂ ಅತ್ಯಂತ ಮಹತ್ವದ್ದು ಈ ಪ್ರಶ್ನೆ. ಕುಟುಂಬದ ಆಕಾರವು ಹೆಚ್ಚಾಗಿ ಬೆಳೆದಂತೆಲ್ಲ ಮತ್ತು ಎರಡು ಮಕ್ಕಳ ನಡುವೆ ಇರಬೇಕಾದ ಅಂತರವು ಇಲ್ಲದಿದ್ದಾಗ ಹೆಣ್ಣುಮಕ್ಕಳ ಶಿಕ್ಷಣಕ್ಕೆ ನಿಲುಗಡೆ ಬರುತ್ತದೆ. ಚಿಕ್ಕಮಕ್ಕಳನ್ನು ಸಂಭಾಳಿಸುವ ಮತ್ತು ಮನೆಯಲ್ಲಿನ ಸಾಮಾನ್ಯ ಕೆಲಸಗಳಿಗೆಲ್ಲ ಹುಡುಗಿಯು ಹೆಚ್ಚು ಉಪಯುಕ್ತವಾಗಿರುವುದರಿಂದ ಅವಳ ಶಿಕ್ಷಣ ಗೌಣ ನೆಲೆಯದ್ದಾಗಿರುತ್ತದೆ. ಬಸಿರು, ಬಾಣಂತನ ಮತ್ತು ಅನಾರೋಗ್ಯದಂಥ ಚಕ್ರವರ್ತುಲದಂತಹ ಮನೆಯ ಕೆಲಸದಲ್ಲಿ ಸಿಕ್ಕು ೫ರಿಂದ ೯ ವರ್ಷದ ಗ್ರಾಮೀಣ ಹೆಣ್ಣುಮಗಳು ಮನೆಗೆ ‘ಅಸೆಟ್’ ಎಂಬಂತೆ ಪ್ರತ್ಯೇಕ ಆಗುತ್ತಾಳೆ. ಹಾಗಾಗಿ ಶಿಕ್ಷಣಕ್ಕಾಗಿ ಅವಳನ್ನು ‘ಸ್ಪೇರ್’ ಮಾಡುವುದು ಅವರಿಗೆ ಅಸಾಧ್ಯ. ಎರಡು ಮಕ್ಕಳ ನಡುವೆ ನಿಶ್ಚಿತ ಅಂತರವನ್ನು ಇಟ್ಟುಕೊಳ್ಳುವ ಬಗ್ಗೆ ಹೆಚ್ಚು ಒತ್ತು ನೀಡುವುದು  ಹೆಣ್ಣುಮಕ್ಕಳ ಶಿಕ್ಷಣದ ದೃಷ್ಟಿಯಿಂದ ಹೆಚ್ಚು ಉಪಯುಕ್ತ. ಕುಟುಂಬ ಯೋಜನೆಯ ಈ ಧೋರಣೆಯನ್ನು ಸರ್ವಾಂಗೀಣ ಮಾಧ್ಯಮಗಳೂ ಸರ್ವಪಕ್ಷೀಯ ಕಾರ್ಯಕ್ರಮವಾಗಿ ಭಾವಿಸಿ ದುಡಿಯುವುದು ಅತ್ಯಾವಶ್ಯಕ, ಪರಿಣಾಮಕಾರಕ ಎಂಬುದು ನಿರ್ವಿವಾದಿತ ಸಂಗತಿ.
೫. ‘ಉಚಿತ ಶಿಕ್ಷಣ ಇದು’ ಹೆಣ್ಣುಮಕ್ಕಳ ಶಿಕ್ಷಣದ ಪ್ರಗತಿಯ ದೃಷ್ಟಿಯಿಂದ ಉಪಯುಕ್ತವಾದ ಘಟಕ. ಗ್ರಾಮೀಣ ಭಾಗದಲ್ಲಿಯಂತೂ ಫಿಜು ಕೊಟ್ಟು ಶಾಲೆಗೆ ಬರಬೇಕು ಎಂದೊಡನೆ, ಶಾಲೆಯ ಮೆಟ್ಟಿಲನ್ನು ತುಳಿಯದಿರುವಂತೆ ಒತ್ತಾಯ ಮಾಡುವಂಥವರೇ ಹೆಚ್ಚು. ಕೇವಲ ಪ್ರಾಥಮಿಕ ಶಿಕ್ಷಣಕ್ಕೆ ಒತ್ತಾಯ ಮತ್ತು  ಹತ್ತನೆಯ ತರಗತಿಯವರೆಗೂ ಹೆಣ್ಣುಮಕ್ಕಳಿಗೆ ಉಚಿತ ಶಿಕ್ಷಣವನ್ನು ಯಧೋಚಿತ ಮಾರ್ಗವಾಗಿ ಸ್ವೀಕರಿಸುವುದರಿಂದಷ್ಟೇ ಉಪಯುಕ್ತವಾಗುವುದಿಲ್ಲ. ಈ ಸಮಸ್ಯೆಯು ಕೇವಲ ಆರ್ಥಿಕ ವಾದುದಾಗಿರದೆ ಅದು ಸಾಂಸ್ಕೃತಿಕವೂ, ಸಾಮಾಜಿಕವೂ ಆದುದಾಗಿದೆ. ಆ ಕಾರಣದಿಂದಲೇ  ಹೆಣ್ಣುಮಕ್ಕಳ ಶಿಕ್ಷಣದೆಡೆ ನೋಡುವ ದೃಷ್ಟಿಕೋನವು ಹೆಚ್ಚು ಅನುಕೂಲಕರವಾಗುವುದು ಅವಶ್ಯ. ಈ ದೃಷ್ಟಿಯಿಂದ ಅವರಲ್ಲಿ ಜಾಗರೂಕತೆ ಮತ್ತು ವೈಚಾರಿಕ ದೃಷ್ಟಿಕೋನವನ್ನು ರೂಪಿಸಬೇಕಾಗಿದೆ. ಆ ಮೂಲಕ ಅವರಲ್ಲಿ ಸಾಮಾಜಿಕವಾಗಿ ಎಚ್ಚರ ಉಂಟಾಗಬೇಕು. ಹಾಗೆಯೇ ಗ್ರಾಮೀಣ ಭಾಗದಲ್ಲಿ ಶಿಕ್ಷಣದ ವಿಸ್ತಾರ, ಶಿಕ್ಷಕರ ದರ್ಜೆಯ ಸುಧಾರಣೆ, ಶಿಕ್ಷಣ ಸಂಬಂಧೀ ಅನುಕೂಲತೆಗಳ ಉಪಲಬ್ಧತೆ, ಶಿಕ್ಷಕಿಯರ ನೇಮಕಾತಿಗೆ ಪ್ರಾಧಾನ್ಯ, ಕುಟುಂಬ ಯೋಜನೆ ಕಾರ್ಯಕ್ರಮ ಮತ್ತು ಪ್ರೌಢಶಿಕ್ಷಣ ಇತ್ಯಾದಿ ಕಾಲಬದ್ಧ ಮತ್ತು ಪ್ರಾದೇಶಿಕ ಕಾರ್ಯಕ್ರಮಗಳನ್ನು ಯೋಜಿಸುವುದು ಅಗತ್ಯವಾಗಿ ಆಗಲೇಬೇಕಾಗಿದೆ.
ಭಾರತೀಯ ಸ್ತ್ರೀ-ಜೀವನ : ೩. ಸ್ತ್ರೀ-ಶಿಕ್ಷಣ – ಸ್ತ್ರೀ-ಶಿಕ್ಷಣದ ಬೆಳವಣಿಗೆ: ಸಮಸ್ಯೆಗಳು ಮತ್ತು ಪರಿಹಾರೋಪಾಯಗಳು (1)
ಸ್ತ್ರೀ–ಶಿಕ್ಷಣದ ಬೆಳವಣಿಗೆ: ಸಮಸ್ಯೆಗಳು ಮತ್ತು ಪರಿಹಾರೋಪಾಯಗಳು
‘ನ ಹೀ ಜ್ಞಾನೇನ ಸದೃಶಂ ಪವಿತ್ರಮಿಹ ವಿದ್ಯತೇ’ ಎಂಬುದು ಗ್ರಂಧೋಕ್ತಿ. ಜ್ಞಾನವನ್ನು ಬಿಟ್ಟರೆ ಮನುಷ್ಯನಿಗೆ ಶ್ರೇಷ್ಠತ್ವವಿಲ್ಲ. ಯಾರಿಗೆ ಜ್ಞಾನವಿಲ್ಲವೋ ಅವರನ್ನು ಪಶುಗಳಿಗಿಂತ ಕೀಳೆಂದು ಭಾವಿಸಿರುವುದಾದರೂ ಏಕೆ? ಜ್ಞಾನಾರ್ಜನೆಯಿಂದ ಮನುಷ್ಯರು ತಮ್ಮ ಮಾನವೀಯ ಬುದ್ದಿಯನ್ನು ಮತ್ತು ಸದಸದ್ವಿವೇಕ ಶಕ್ತಿಯನ್ನು ಯೋಗ್ಯವಾದ ರೀತಿಯಿಂದ ಬೆಳೆಸಿಕೊಳ್ಳುತ್ತಾರೆ. ಸ್ವತಃ ತನ್ನ ಜೀವನವನ್ನು ಉಜ್ವಲಗೊಳಿಸಿಕೊಂಡು ತನ್ನ ಸಹಜೀವಿಗಳೆಲ್ಲರ ಬದುಕಿನ ಕರ್ಣಧಾರತ್ವವನ್ನು ಪಡೆಯುವುದು. ಈ ತತ್ತ್ವಜ್ಞಾನ ಮಾನ್ಯವಾಗಿದ್ದರೂ ಕೂಡಾ ಸ್ತ್ರೀ-ಶಿಕ್ಷಣದ ವಿಷಯದಲ್ಲಿ ಬಹಳ ದೊಡ್ಡ ಅಪೇಕ್ಷೆಯನ್ನು ಮತ್ತೆ ರೂಪಿಸಿಕೊಳ್ಳಬೇಕಾಗಿ ಬಂದಿದೆ. ಬ್ರಿಟಿಷರ ಕಾಲದಲ್ಲಿ  ಹಿಂದೂಸ್ಥಾನದ ಪಾಲಕತ್ವವನ್ನು ಶಿರಸಾವಹಿಸಿದ ಆಂಗ್ಲರು ರಾಷ್ಟ್ರಸಂಬಂಧಿಯಾಗಿ ಇದೊಂದು ಪವಿತ್ರ ಕೆಲಸವೆಂಬ ಭಾವನೆ ಮೂಡಿಸಿದ್ದರು. ಆದರೆ, ತತ್ತ್ವತಃ ಮುಖ್ಯವಾಗಿ ತನ್ನ ರಾಜ್ಯದ ಬಂಡಿ(ಚಕ್ಕಡಿ)ಯನ್ನು ಹೊಡೆಯುವುದಕ್ಕೆ ಕೇವಲ ಭಾರವಾದ ಕೆಲಸಗಳನ್ನು ಮಾಡುವಂತಹ ಸುಶಿಕ್ಷಿತರಾದ ನೌಕರರನ್ನು ಇಲ್ಲಿಯೇ ರೂಪಿಸುವುದು ಅವರಿಗೆ ಹೆಚ್ಚು ಅನುಕೂಲಕರವೆನಿಸಿತು. ಈ ಜಾಣತನದ ವಿಚಾರವನ್ನು ಆಧರಿಸಿಯೇ ಭಾರತೀಯರಿಗಾಗಿ ಒಂದು ಶಿಕ್ಷಣ ಯೋಜನೆ ಯನ್ನು ರೂಪಿಸಬೇಕೆಂದು ಬ್ರಿಟಿಷ್ ಸರಕಾರ ಮುಂದಾಯಿತು. ಕ್ರಿ.ಶ. ೧೮೨೯ರಲ್ಲಿ ಸರ್ ಧಾಮಸ್ ಮನ್ರೋಸಾಹೇಬ್ ಎಂಬಾತ ಮದ್ರಾಸ್ ಪ್ರಾಂತ್ಯಕ್ಕೆ ಅನ್ವಯಿಸುವಂತೆ ಒಂದು ಶೈಕ್ಷಣಿಕ ಯೋಜನೆಯನ್ನು ರೂಪಿಸಿ, ಈಸ್ಟ್ ಇಂಡಿಯಾ ಕಂಪನಿಯ ಡೈರೆಕ್ಟರರಿಗೆ ಸಾದರ ಪಡಿಸಿದ್ದನು. ಆದರೆ ಮುಂದೆ ಅಖಿಲ ಭಾರತದ ಸ್ತರದಲ್ಲಿ ಒಂದು ಶೈಕ್ಷಣಿಕ ಯೋಜನೆಯನ್ನು ರೂಪಿಸುವುದು ನಮಗೆ ಪರಿಣಾಮಕಾರಿ ಉಪಯೋಗವೇ ಆಗುತ್ತದೆ ಎಂದು ತಿಳಿದ ಆಡಳಿತಾಧಿಕಾರಿಗಳು ಅಂಥ ಯೋಜನೆಯನ್ನು ರೂಪಿಸುವ ದಿಶೆಯಲ್ಲಿ ಕಾರ್ಯಪ್ರವೃತ್ತರಾದರು. ಕ್ರಿ.ಶ. ೧೮೩೫ರಲ್ಲಿ ಲಾರ್ಡ್ ಮೆಕಾಲೆ ಸಾಹೇಬನ ಶೈಕ್ಷಣಿಕ ವ್ಯವಸ್ಥೆಯ ಸ್ವರೂಪಕ್ಕೆ ಸಂಬಂಧಿಸಿದಂತೆ ಒಂದು ಟಿಪ್ಪಣೆಯು ಹೊರಬಂದಿತು. ಆ ಹೊತ್ತಿಗೆ ಶಿಕ್ಷಣದ ಸೌಲಭ್ಯ  ಮತ್ತು ಶಾಲೆಗಳು ಇರಲಿಲ್ಲವೆಂದಲ್ಲ. ಆದರೆ  ಸ್ತ್ರೀಯರಿಗೆ ಶಿಕ್ಷಣವೆಂಬ ವಿಷಯದಲ್ಲಿ ಯಾರಲ್ಲೂ ಎಂಥದೇ ಆಸಕ್ತಿ ಇರಲಿಲ್ಲ. ‘ಯಾರ ಕೈಯಲ್ಲಿ ತೊಟ್ಟಿಲ ಹಗ್ಗವೋ ಅವಳಿಂದ ಜಗತ್ತಿನ ಉದ್ಧಾರ’ ಎಂಬ ಹೇಳಿಕೆಯು ಬ್ರಿಟಿಷರ ಕಾಲದಲ್ಲಿಯೂ ಪೊಳ್ಳಾಗಿತ್ತು. ಭಾರತದಲ್ಲಿನ ರಾಜಕೀಯ ಪಾರತಂತ್ರ್ಯದಿಂದಾಗಿ ಎಲ್ಲಾ ಕಡೆಗಳಿಂದಲೂ ಸ್ತ್ರೀಯರಿಗೆ ದೈನ್ಯಸ್ಥಿತಿಯು ಬಂದೊದಗಿತು. ಅಂದರೆ ಇಂಗ್ಲಿಷರ ಆಡಳಿತ ಕಾಲದಲ್ಲಿಯೂ ಹೆಣ್ಣುಮಕ್ಕಳ ಶಾಲೆಗಳು ಕೆಲವಷ್ಟೇ ಇದ್ದವು. ದೆಹಲಿಯಲ್ಲಿ ಬ್ರಿಟಿಷರ ಆಡಳಿತವು ಆರಂಭವಾಗುವ ಸುಮಾರಿನಲ್ಲಿ  ಪಂಜಾಬಿ ಸ್ತ್ರೀಯರು ನಡೆಸುತ್ತಿದ್ದ ಹೆಣ್ಣು ಮಕ್ಕಳ ಆರು ಶಾಲೆಗಳಿದ್ದವು ಎಂದು ಹೇಳಲಾಗಿದೆ. ಆದರೆ ಬ್ರಿಟಿಷ್ ಆಡಳಿತ ಆರಂಭವಾದ ಮೇಲೆ ಸರಕಾರಿ ಅಭಾವ ಉಂಟಾಗಿ ಇವುಗಳೆಲ್ಲವು ಮುಚ್ಚಿ ಹೋಗಿದ್ದವು.
ಬ್ರಿಟಿಷರ ಆಡಳಿತಾವಧಿಯಲ್ಲಿಯೂ ಸ್ತ್ರೀ-ಶಿಕ್ಷಣಕ್ಕೆ ಉತ್ತೇಜನಾತ್ಮಕ ಪರಿಸ್ಥಿತಿ ಇಲ್ಲದಿರುವುದು ಗಮನಕ್ಕೆ ಬರುತ್ತದೆ. ಮೇಲ್ನೋಟಕ್ಕೆ ಈ ವಿಚಾರ ವಿರೋಧಾಭಾಸಾತ್ಮಕ ಎಂದೆನಿಸಬಹುದು. ಇಂಗೆಂಡಿನಲ್ಲಿ ಸ್ತ್ರೀಯರು ಬಹಳ ಮುಂದುವರೆದಿದ್ದಾರೆ; ಸ್ವತಂತ್ರ ಶೀಲರೂ ಮತ್ತು ಕರ್ತೃತ್ವಶಾಲಿಗಳೂ ಆಗಿದ್ದಾರೆ ಎಂಬ ಖ್ಯಾತಿ  ಇತ್ತು. ಅಲ್ಲದೆ ಆ ಹೊತ್ತಿನಲ್ಲಿ ಆ ಸಾಮ್ರಾಜ್ಯದ ಆಡಳಿತವಿದ್ದುದು ಒಬ್ಬ ರಾಣಿಯ ಕೈಯಲ್ಲಿ. ಇಂಥ ಅಧಿಕಾರವುಳ್ಳ ಸಾಮ್ರಾಜ್ಯದ ಅಡಿಯಲ್ಲಿ ಇದ್ದಂಥ ಭಾರತದಲ್ಲಿ ಮಾತ್ರ ಸ್ತ್ರೀಯರ ಕರ್ತೃತ್ವ ಶಕ್ತಿಗೆ ಉತ್ತೇಜನ ದೊರೆತಿರಲಿಲ್ಲ ಎಂಬುದಾದರೂ ಏಕೆ, ಹೇಗೆ? ಈ ಸಂಗತಿ ವಿರೋಧಾತ್ಮಕವಾದುದು ಎಂದೆನಿಸಿದರೂ ಬ್ರಿಟಿಷ್ ರಾಜ್ಯಾಡಳಿತದ ಮೊದಲ ಕಾಲಖಂಡದಲ್ಲಿ ಇದು ಸಾಧ್ಯವಾಗಿತ್ತು ಎಂಬುದನ್ನು ನಿರಾಕರಿಸಲು ಬರುವುದಿಲ್ಲ. ಮುಖ್ಯವಾಗಿ ಇದಕ್ಕೆ ಎರಡು ಕಾರಣಗಳಿವೆ. ಒಂದು  ಬ್ರಿಟಿಷ್ ಆಡಳಿತಗಾರರು ತಮ್ಮ ಮಾತೃ ಭೂಮಿಯಲ್ಲಿ ಉದಾರಮತ ವಾದಿಗಳು ಮತ್ತು ಸ್ತ್ರೀ ದಾಕ್ಷಿಣ್ಯಪರರೂ ಆಗಿದ್ದರು. ಆದರೆ ಹಿಂದೂ ಸಂಸ್ಕೃತಿ, ಆಚಾರ, ವಿಚಾರ, ಶ್ರದ್ಧೆ, ರೂಢಿ ಮತ್ತು ಪರಂಪರೆ ಇವುಗಳೊಂದಿಗೆ ಅವರು ಪರಿಪೂರ್ಣವಾಗಿ ಅಪರಿಚಿತರಾಗಿದ್ದರು. ಹಾಗಾಗಿ ಹಿಂದೂಸ್ಥಾನದಲ್ಲಿ ಶಿಕ್ಷಣ ಯೋಜನೆಯನ್ನು ರೂಪಿಸುವಾಗ ಅವರ ಮನಸ್ಸಿನಲ್ಲಿ ಒಂದೆಡೆ ಸಂಭ್ರಮವೂ ಮತ್ತು ಮತ್ತೊಂದೆಡೆ ಗೊಂದಲಗಳೂ ನಿರ್ಮಾಣವಾಗಿದ್ದವು. ಒಂದರ್ಧದಲ್ಲಿ ಇದು ಸ್ವಾಭಾವಿಕವೂ ಹೌದು.
ಅಖಿಲ ಭಾರತದ ಮಟ್ಟದಲ್ಲಿ ಒಂದು ಶಿಕ್ಷಣ ಯೋಜನೆಯನ್ನು ಹಮ್ಮಿಕೊಳ್ಳುವ ಉಪಕ್ರಮವನ್ನು ಸರ್ಕಾರವು ಯಾವಾಗ ಕೈಗೆತ್ತಿಕೊಂಡಿತೋ ಆಗ ಸಹಜವಾಗಿಯೇ ಸ್ತ್ರೀ- ಶಿಕ್ಷಣದ ಪ್ರಶ್ನೆಯೂ ಎದ್ದಿತು. ಆದರೆ ಈ ವಿಷಯದಲ್ಲಿ ಭಾರತೀಯರ ಮನೋಭೂಮಿಕೆಯ ಬಗ್ಗೆ ಯಾವುದೇ ತಿಳಿವಳಿಕೆ ಇಲ್ಲದ ಕಾರಣ ಮಧ್ಯವರ್ತಿ ಸರ್ಕಾರವು ಹತ್ತಿರದ ಬಂಗಾಳಿ ಪಂಡಿತರೊಂದಿಗೆ ಸಮಾಲೋಚಿಸಿತು. ಹಿಂದೂ ಸ್ತ್ರೀಯರ ದುರ್ದೈವದಿಂದಾಗಿ ಪಕ್ಕಾ ಸನಾತನಿಗಳೂ ಆದರೆ ವೈದಿಕ ಪರಂಪರೆಯನ್ನು ಬಿಟ್ಟಿದ್ದರೂ ಬ್ರಾಹಣರನ್ನೇ ಪ್ರಮಾಣರೆಂದು ಒಪ್ಪಿಕೊಂಡಿದ್ದಂಥ ಪಂಡಿತರು ಅವರಿಗೆ ಸಿಕ್ಕರು. ಅವರು ಮನುವಿನ ವಿಚಾರಗಳ ಮೂಲ ನೆಲೆಯ ಮೇಲೆಯೇ ಬ್ರಿಟಿಷ್ ಅಧಿಕಾರಿಗಳಿಗೆ ಸ್ತ್ರೀಯರಿಗೆ ಶಿಕ್ಷಣ ನೀಡುವುದು ಮಹಾಪಾಪ ಎಂಬ ಸಲಹೆ ನೀಡಿದರು. ಆಗಿನ ಸರಕಾರ ಅದನ್ನು ಒಪ್ಪಿಕೊಂಡಿತು. ಮತ್ತೊಂದು ಕಾರಣವೂ ಹೀಗಿದೆ: ಬ್ರಿಟಿಷರು ಭಾರತದಲ್ಲಿನ ಜನರ ಧಾರ್ಮಿಕ ಭಾವನೆಗಳನ್ನು ನೋಯಿಸುವುದಕ್ಕೆ ಹೆದರುತ್ತಿದ್ದರು. ಅಲ್ಲದೆ ಸ್ತ್ರೀ-ಶಿಕ್ಷಣದ ಪ್ರಶ್ನೆಯು ಇಲ್ಲಿನ ಸ್ತ್ರೀಯರಿಗೆ ಸೀಮಿತವಾಗಿದ್ದರಿಂದ ಆ ಹೊತ್ತಿನ ಕಠಿಣವಾದ ಸಾಮಾಜಿಕ ರೂಢಿ ಮತ್ತು ಪರಂಪರೆಗಳಲ್ಲಿ ಹಸ್ತಕ್ಷೇಪ ಮಾಡಿ ಮೃದುಗೊಳಿಸುವ ತಯ್ಯಾರಿಯನ್ನು ಅವರು ಮಾಡಿಕೊಂಡಿರಲಿಲ್ಲ. ಹಾಗಾಗಿ ಹಿಂದೂ ಸ್ತ್ರೀಯರಿಗೆ ಶಿಕ್ಷಣ ಸೌಲಭ್ಯವನ್ನು ಒದಗಿಸುವ ಬಗ್ಗೆ ವಿಚಾರ ಮಾಡಲು ಇಂಗ್ಲಿಷರು ಹೆದರಿಕೊಂಡರು. ಆ ಕಾರಣ ಸ್ತ್ರೀ-ಶಿಕ್ಷಣದ ವಿಚಾರವನ್ನು ಅವರು ತಮ್ಮ ಯೋಜನೆಯಿಂದ ಸಂಪೂರ್ಣವಾಗಿ ತೆಗೆದುಹಾಕಿಬಿಟ್ಟರು. ಈ ಧೋರಣೆಯು ೧೮೫೪ರವರೆವಿಗೂ ಅಂದರೆ ಸರ್ ಚಾರ್ಲ್ಸ್‌ವುಡ್ ಸಾಹೇಬರ ಪ್ರಸಿದ್ಧ ಶೈಕ್ಷಣಿಕ ರೂಪುರೇಶೆ ಹೊರಬರುವವರೆಗೂ ಚಾಲ್ತಿಯಲ್ಲಿತ್ತು ಎಂಬುದು ಗಮನೀಯ ಸಂಗತಿ.
ಬ್ರಿಟಿಷ್ ಸರಕಾರ ಮತ್ತು ಸಮಾಜವು ಸ್ತ್ರೀ-ಶಿಕ್ಷಣದ ಬಗ್ಗೆ ಔದಾಸೀನ್ಯ ಭಾವವನ್ನು ಹೊಂದಿದ್ದುದರ ಬಗ್ಗೆ ತರುಣ ಸಮಾಜ ಸುಧಾರಕರು ವಿರೋಧವನ್ನು ವ್ಯಕ್ತಪಡಿಸುವುದಕ್ಕೆ ಆರಂಭಿಸಿದರು. ಸಮಾಜದವರಿಂದ ತೀವ್ರ ವಿರೋಧವು ಆರಂಭವಾದುದನ್ನು ಸಹಿಸಿ ಕೊಳ್ಳುತ್ತಲೇ ತರುಣರು ಸ್ತ್ರೀ-ಶಿಕ್ಷಣದ ಕಾರ್ಯಪ್ರಗತಿಯ ದೃಷ್ಟಿಯಿಂದ ತಮ್ಮ ಪ್ರಯತ್ನಗಳನ್ನು ಆರಂಭ ಮಾಡಿದರು. ಶಿಮತಿ ರಮಾಬಾಯಿ ರಾನಡೆಯವರಂಥ ಕಾರ್ಯಕರ್ತರು ಸ್ತ್ರೀ-ಶಿಕ್ಷಣದ ಕಾರ್ಯವನ್ನು ಆಗುಮಾಡುವಲ್ಲಿ ಸಂಪೂರ್ಣವಾಗಿ ತೊಡಗಿಸಿ ಕೊಂಡಿದ್ದರು. ಸುಧಾರಣವಾದಿಗಳಂತೂ ಕ್ರಿಶ್ಚಿಯನ್ ಮಿಷನರಿನಗಳು ನಡೆಸುತ್ತಿದ್ದ ಶಾಲೆಗಳಿಂದ ಲಾಭ ಪಡೆಯುವುದಕ್ಕೂ ಮುಂದಾದುದು ಇಲ್ಲಿ ಗಮನಾರ್ಹ. ಕಾರಣ ಸರ್ಕಾರಿ ಮತ್ತು ಖಾಸಗಿ ಹೆಣ್ಣುಮಕ್ಕಳ ಶಾಲೆಗಳು ಆಗ್ಗೆ ಇರಲಿಲ್ಲ. ಹಾಗಾಗಿ ಸುಧಾರಣವಾದಿಗಳು ಈ ವಿಷಯದಲ್ಲಿ ಸಮಾಜದಿಂದ ತೀವ್ರ ಆತ್ಯಂತಿಕ ಕೋಪವನ್ನು ಎದುರಿಸಬೇಕಾಯಿತು. ಬಹುಜನ ಸಮಾಜದಿಂದ ಸ್ತ್ರೀ-ಶಿಕ್ಷಣಕ್ಕೆ ವಿರೋಧ, ಕಲಿಯುವ ಹೆಣ್ಣುಮಕ್ಕಳನ್ನು ಆ ಹೊತ್ತಿನ ಪರಂಪರಾಗತ ವಿಚಾರಾನುಸಾರ ‘ಬಹಳ ದೊಡ್ಡವರು’ ಎಂದು ವ್ಯಂಗ್ಯವಾಗಿ ಕರೆಯುತ್ತಿದ್ದರು. ಅಲ್ಲದೆ ಮಿಷನರಿಗಳ ಶಾಲೆಯಲ್ಲಿ ಶಿಕ್ಷಕಿಯರಾದವರು ಪಾದದವರೆಗೂ ಉದ್ದವಾಗಿರುವಂಥ ಉಡುಪನ್ನು ಧರಿಸುವುದು ಮತ್ತು ಕೈಯಲ್ಲಿ ಬೈಬಲನ್ನು ಹಿಡಿದು ಕಲಿಸಲು ಆರಂಭಿಸಿದ್ದರು. ಇಂಥ ಪರಿಸ್ಥಿತಿಯಲ್ಲಿ ಹೆಣ್ಣು ಮಕ್ಕಳ ಶಿಕ್ಷಣಕ್ಕೆ ವ್ಯಕ್ತವಾಗುವ ಸಾಮಾಜಿಕ ಮತ್ತು ಧಾರ್ಮಿಕ ವಿರೋಧಗಳ ತೀವ್ರತೆಯನ್ನು ಕಡಿಮೆ ಮಾಡಬೇಕು ಎಂದೆನಿಸಿದರೆ, ಸ್ತ್ರೀ-ಶಿಕ್ಷಣವನ್ನು ಖಾಸಗಿ ಶಿಕ್ಷಣ ಸಂಸ್ಥೆಗಳಿಗೆ ಕೊಟ್ಟಿರೆ ಸರಿಯಾದೀತು ಎಂಬ ವಿಚಾರವನ್ನು ಸುಧಾರಣವಾದಿಗಳು ಮಂಡಿಸಿದರು. ಸ್ತ್ರೀ-ಶಿಕ್ಷಣದ ಮಹತ್ವ ಕುರಿತಂತೆ ಸಮಾಜಕ್ಕೆ ತಿಳಿಸಿಕೊಡುವುದು ಆವಶ್ಯಕ ಮತ್ತು ಅದು ನಿರುಪದ್ರವಿಯಾದ ಅಂಶ ಎಂಬುದನ್ನು ಸ್ಪಷ್ಟಪಡಿಸುವುದಕ್ಕಾಗಿ ಸ್ತ್ರೀ- ಶಿಕ್ಷಣದ ಪ್ರಚಾರದ ಬಗ್ಗೆ ಸರಕಾರಕ್ಕೆ ಕೂಡ ಒತ್ತಾಯ ಮಾಡಬೇಕಾಗಿತ್ತು. ಇದರಲ್ಲಿ ಖಾಸಗಿ ಪ್ರಯತ್ನಗಳಿಗೂ ಪ್ರಾಧಾನ್ಯತೆ ಅವಶ್ಯವಿರಬೇಕು ಎಂಬ ಹಿನ್ನೆಲೆಯಲ್ಲಿ ಸಮಾಜ ಸುಧಾರಕರು ಕಾರ್ಯಪ್ರವೃತ್ತರಾದರು. ಖಾಸಗಿ ಪ್ರಯತ್ನಕ್ಕೆ ಚಾಲನೆ ಸಿಕ್ಕಬೇಕು ಎಂಬ ಕಾರಣದಿಂದ ೧೮೪೯ರಲ್ಲಿ ಎಲ್ವಿನ್ ಸ್ಟನ್ ಕಾಲೇಜಿನ ಕೆಲವಾರು ಉತ್ಸಾಹಿ ಮಹಿಳಾ ವಿದ್ಯಾರ್ಥಿಗಳು ಸ್ವತಃ ತಾವೇ ಮುಂಬಯಿ ಯಲ್ಲಿ ಒಂದು ಮಹಿಳಾ ಶಾಲೆಯನ್ನು ಆರಂಭಿಸಿದುದು ಗಮನಾರ್ಹ ಸಂಗತಿ. ಅದರಲ್ಲಿ ಅವರೇ ಸ್ವತಃ ಕಲಿಯುವುದಾಗಿತ್ತು.
ಈ ಎಲ್ಲಾ ವಿಚಾರಗಳು ಸರಕಾರದ ಮೇಲೆ ಒಪ್ಪಿಗೆಯಾಗುವಂತಹ ಪರಿಣಾಮ ಬೀರಿದವು. ಆ ಕಾರಣ ೧೮೫೪ರ ರಹಸ್ಯ ಸಭೆಯಲ್ಲಿ ಸ್ತ್ರೀ-ಶಿಕ್ಷಣದ ಜವಾಬ್ದಾರಿಯು ತನ್ನ ಮೇಲೆಯೇ ಇದೆ ಎಂಬುದನ್ನು ಮಾನ್ಯ ಮಾಡಿ ಸ್ತ್ರೀ-ಶಿಕ್ಷಣವನ್ನು ತನ್ನ ಕಲಂನಲ್ಲಿ (ಗೊತ್ತುವಳಿ)ಯ ಶೈಕ್ಷಣಿಕ ಧೋರಣೆಯಾಗಿ ಸ್ವೀಕರಿಸಿ ಯೋಜನೆಯಲ್ಲಿ ಇದನ್ನು ಸೇರ್ಪಡೆಗೊಳಿಸಿ ಜಾಹೀರುಗೊಳಿಸಿತು. ಈ ಹೊತ್ತಿಗೆ ಸಂಪೂರ್ಣ ಭಾರತದಲ್ಲಿ ಸುಮಾರು ೯೫ ಹೆಣ್ಣುಮಕ್ಕಳ ಶಾಲೆಗಳಿದ್ದವು ಮತ್ತು ಅಂದಾಜು ಮೂರೂವರೆ ಸಾವಿರ ಹೆಣ್ಣುಮಕ್ಕಳು ಅಲ್ಲಿ ಕಲಿಯುತ್ತಿದ್ದರು. ಸರ್ಕಾರವು ಈ ಖಾಸಗಿ ಶಿಕ್ಷಣ ಸಂಸ್ಥೆಗಳಿಗೆ ಸಹಾಯ ನೀಡವ ಮತ್ತು ಹೊಸ ಸರ್ಕಾರಿ ಶಿಕ್ಷಣ ಸಂಸ್ಥೆಗಳನ್ನು ತೆರೆಯುವ ನಿರ್ಧಾರ ಕೈಗೊಂಡಿತು. ಸರ್ಕಾರದ ಈ ನವೀನ ಧೋರಣೆಗಳಿಂದಾಗಿ ಸ್ತ್ರೀ-ಶಿಕ್ಷಣದ ಹೆಜ್ಜೆ ತೀವ್ರಗತಿಯನ್ನು ಪಡೆದು ಮುನ್ನಡೆಯುವಂತಾಯಿತು. ಖಾಸಗಿ ಶಿಕ್ಷಣ ಸಂಸ್ಥೆಗಳಿಗೆ ಸರ್ಕಾರಿ ಧನಸಹಾಯ ಅಲ್ಪ ಪ್ರಮಾಣದ್ದಾಗಿದ್ದರೂ ಇಲ್ಲಿ ಆರ್ಥಿಕ ದೃಷ್ಟಿಗಿಂತ ಪ್ರತಿಷ್ಠೆಯ ದೃಷ್ಟಿಯೇ ಮುಖ್ಯವಾಯಿತು. ಅಂದರೆ ಸ್ತ್ರೀ-ಶಿಕ್ಷಣದ ಚಳವಳಿಯ ಪ್ರಕ್ರಿಯೆಯಲ್ಲಿ ಸರಕಾರಕ್ಕೆ ಬೆಂಬಲವಾಗಿ ನಿಂತುಕೊಂಡುದೇ ಇಲ್ಲಿನ ಅತ್ಯಂತ ಪರಿಣಾಮಕಾರಿ ಸಂಗತಿ. ಪಂಜಾಬಿನಲ್ಲಿ ಬ್ರಹ್ಮ ಸಮಾಜ ಮತ್ತು ಆರ್ಯ ಸಮಾಜಗಳವರು ಆರಂಭಿಸಿದ ಕನ್ಯಾ ಶಾಲೆಗಳೆಡೆ ಈ ಮೊದಲು ಯಾರೂ ಅಪ್ಪಿತಪ್ಪಿ ಕೂಡಾ ನೋಡುತ್ತಿರಲಿಲ್ಲ. ಈ ವಿಚಾರಾನಂತರ ಅಲ್ಲಿ ವಿದ್ಯಾರ್ಥಿನಿಯರ ಸಂಖ್ಯೆಯು ಹೆಚ್ಚಾಯಿತು. ಮಿಷನರಿಗಳು ತೆರೆದ ಶಾಲೆಗಳು ಸರಕಾರಿ ಶಾಲೆಗಳು ಮತ್ತು ಸಮಾಜ ಸುಧಾರಣೆಗಾಗಿ ತೊಡಗಿಕೊಂಡ ಸಮಾಜ ಸೇವಕರ ಮುಂದಾಳತ್ವ ಹಾಗೂ ಅವಿಶ್ರಾಂತ ಪ್ರಯತ್ನಗಳಿಂದಾಗಿ ನಡೆಯುತ್ತಿದ್ದ ಖಾಸಗಿ ಶಾಲೆಗಳು ಹೆಚ್ಚು ಕ್ರಿಯಾಶೀಲವಾದವು. ಇವೆಲ್ಲವುಗಳ ಕಾರಣ ಸಾವಿರಾರು ಹೆಣ್ಣುಮಕ್ಕಳು ವಿದ್ಯೆ ಕಲಿಯುವುದಕ್ಕೆ ಆರಂಭಿಸಿದರು.
ಸ್ತ್ರೀ-ಶಿಕ್ಷಣದ ಪ್ರಗತಿಯು ಯಾವ ರೀತಿಯಲ್ಲಿ ಆಗುತ್ತ ನಡೆಯಿತು ಎಂಬುದನ್ನು ಒಂದು ಅಂದಾಜಿನ ಮೂಲಕ ಗಮನಕ್ಕೆ ತೆಗೆದುಕೊಳ್ಳಬಹುದು. ೧೮೭೭-೭೮ರಲ್ಲಿ ಕೇವಲ ೬೬,೬೧೫ ಹೆಣ್ಣು ಮಕ್ಕಳು ಬ್ರಿಟಿಷ್ ಭಾರತದಲ್ಲಿ ಶಿಕ್ಷಣ ಪಡೆಯುತ್ತಿದ್ದರು. ೧೮೮೧-೮೨ರ ಹೊತ್ತಿಗೆ ಪ್ರಾಥಮಿಕ ಶಾಲೆಯಲ್ಲಿ ಹೆಸರು ನೋಂದಯಿಸಿದ ಹೆಣ್ಣುಮಕ್ಕಳ ಸಂಖ್ಯೆ ಸುಮಾರು ೧,೧೯,೬೦೭. ಅಂದರೆ, ಪ್ರತಿ ನೂರು ಗಂಡುಮಕ್ಕಳೊಂದಿಗೆ ಆರು ಮಂದಿ ಹೆಣ್ಣುಮಕ್ಕಳ ಪ್ರಮಾಣವಿತ್ತು. ೧೮೮೨-೮೩ರಲ್ಲಿ ೩,೪೮೭ ಶಾಲೆಗಳಲ್ಲಿ ೧,೬೨,೨೦೭ ವಿದ್ಯಾರ್ಥಿನಿಯರು ಕಲಿಯುತ್ತಿದ್ದರು. ಶೈಕ್ಷಣಿಕ ಯೋಜನೆಯಲ್ಲಿ ಸುಧಾರಣೆ ತರುವ ದೃಷ್ಟಿಯಿಂದ ನೇಮಕಗೊಂಡ ಹಂಟರ್ ಕಮಿಷನ್ ಸ್ತ್ರೀ-ಶಿಕ್ಷಣದ ಬಗ್ಗೆ ಹಲವಾರು ಉಪಯುಕ್ತ ಸೂಚನೆಗಳನ್ನು ತನ್ನ ಅಹವಾಲಿನಲ್ಲಿ ನಮೂದಿಸಿತ್ತು. ಅದು ಹೆಣ್ಣು ಮಕ್ಕಳು ಮತ್ತು ಶಾಲೆಗಳ ಸಂಖ್ಯೆಯ ಮೇಲೆ ಧನಾತ್ಮಕ ಪರಿಣಾಮವನ್ನು ತರುವಂತಹದ್ದಾಗಿತ್ತು. ೧೮೯೧-೯೨ರಲ್ಲಿ ೩.೩೧.೦೪೩ ಸಂಖ್ಯೆಯಲ್ಲಿ ಹೆಣ್ಣುಮಕ್ಕಳು ಖಾಸಗಿ ಮತ್ತು ಸರಕಾರಿ ಶಾಲೆಗಳಲ್ಲಿದ್ದರು. ಆದರೆ ಆ ಹೊತ್ತಿಗೆ ಕಾಲೇಜಿನಲ್ಲಿ ಇದ್ದ ವಿದ್ಯಾರ್ಥಿನಿಯರ ಸಂಖ್ಯೆ ಕೇವಲ ೭೬ ಮಾತ್ರ. ೧೮೮೬ರಲ್ಲಿ ಪ್ರಪ್ರಥಮವಾಗಿ ಆರು ಜನ ವಿದ್ಯಾರ್ಥಿನಿಯರು ಮದ್ರಾಸಿನ ಮೆಡಿಕಲ್ ಕಾಲೇಜಿನಲ್ಲಿ ಹೆಸರು ದಾಖಲಿಸಿದರು. ೧೮೮೧ರ ವರ್ಷದಲ್ಲಿ ಪ್ರತಿ ೧೮೦ ಹೆಣ್ಣು ಮಕ್ಕಳಲ್ಲಿ ಒಬ್ಬಳೇ ಒಬ್ಬಳು ಪ್ರಾಥಮಿಕ ಶಾಲೆಗೆ ಸೇರಿ ಶಿಕ್ಷಣ ಪಡೆಯುತ್ತಿದ್ದಳು. ಅದು ೧೮೮೬ರ ಹೊತ್ತಿಗೆ ಶೇಕಡ ಒಂದಕ್ಕೆ ಬಂದುದು ಕಂಡು ಬಂದಿತು. ಮದ್ರಾಸ್ ಮತ್ತು ಮುಂಬಯಿ ಪ್ರಾಂತ್ಯಗಳಲ್ಲಿ ಸ್ತ್ರೀ-ಶಿಕ್ಷಣ ಬಹಳಷ್ಟು ಪ್ರಗತಿ ಹೊಂದಿದ್ದಿತು.
ಮುಂಬಯಿ ರಾಜ್ಯದಲ್ಲಿ ಭಾರತೀಯ ಹೆಣ್ಣುಮಕ್ಕಳಿಗಾಗಿ ಮೊದಲು ಶಾಲೆಯನ್ನು ತೆರೆದ ಶ್ರೇಯಸ್ಸು ಅಮೆರಿಕನ್ ಮಿಷನರಿ ಸಂಸ್ಥೆಗೆ ಸಲ್ಲುತ್ತದೆ. ಕ್ರಿ.ಶ. ೧೮೨೪ರಲ್ಲಿ ಆ ಸಂಸ್ಥೆಯು ಮುಂಬಯಿಯಲ್ಲಿ ಒಂದು ಶಾಲೆಯನ್ನು ಆರಂಭಿಸಿತು. ಶಿ ದಾದಾಬಾಯಿ  ನವರೂಜಿ, ಮಹಾತ್ಮಾಗಾಂಧೀಜಿ, ಜ್ಯೋತಿಬಾ ಫುಲೆ, ಪಂಡಿತ ರಮಾಬಾಯಿ, ರಮಾಬಾಯಿ ರಾನಡೆ, ಪ್ರಾಧ್ಯಾಪಕ ಧೋಂಡೋ ಕೇಶವಕರ್ವೆ ಇತ್ಯಾದಿ ಗಣ್ಯರಿಗೆ ಮಹಾರಾಷ್ಟ್ರದಲ್ಲಿನ ಶಿಕ್ಷಣ ಪ್ರಸಾರದ ಶ್ರೇಯಸ್ಸು ಲಭ್ಯವಾಗುತ್ತದೆ. ಕ್ರಿ.ಶ. ೧೮೫೩ರವರೆಗೆ ಆ ಹೊತ್ತಿನ ಬ್ರಿಟಿಷ್ ಸರ್ಕಾರದ ಧೋರಣೆಯಿಂದಾಗಿ ಒಬ್ಬ ಸ್ತ್ರೀಯೂ ಸರ್ಕಾರಿ ಶಾಲೆಯಲ್ಲಿ ಶಿಕ್ಷಣ ಪಡೆಯುವುದಕ್ಕೆ ಸಾಧ್ಯವಾಗಲಿಲ್ಲ. ಆನಂತರ ೧೮೫೪ರಲ್ಲಿ ಬ್ರಿಟಿಷ್ ಸರ್ಕಾರವು ಸ್ತ್ರೀ ಶಿಕ್ಷಣಕ್ಕೆ ಮಾನ್ಯತೆಯನ್ನು ಕೊಟ್ಟುದರಿಂದ ಹೆಣ್ಣುಮಕ್ಕಳ ಶಿಕ್ಷಣಕ್ಕೆ ಆರಂಭ ಸಿಕ್ಕಿತು. ಈ ಹೊತ್ತಿನಲ್ಲಿಯೇ ಮುಂಬಯಿ ಸರ್ಕಾರದ ವತಿಯಿಂದ ಬಂದ ಕರೆಯ ಮೇರೆಗೆ ಕುಮಾರಿ ಮೇರಿ ಕಾರ್ಪೆಂಟ್ ಎಂಬುವವರು ಮುಂಬಯಿಗೆ ಭೇಟಿಕೊಟ್ಟರು. ಅವರ ಸಲಹೆಯಂತೆ ಮುಂಬಯಿ ಸರ್ಕಾರವು ೧೮೭೦-೭೧ರಲ್ಲಿ ಎರಡು ಮಹಾವಿದ್ಯಾಲಯಗಳನ್ನು ಆರಂಭಿಸಿತು. ೧೯೦೨ರವರೆಗೆ ಈ ಸಂಸ್ಥೆಗಳಲ್ಲಿ ಸುಮಾರು ೨೩೪ ಜನ ಹೆಣ್ಣುಮಕ್ಕಳು ವಿದ್ಯಾಭ್ಯಾಸ ಮಾಡಿದ್ದರು. ಇದೇ ಸುಮಾರಿನಲ್ಲಿನ ಮತ್ತೊಂದು ವಿಶೇಷ ಸಂಗತಿಯಂದರೆ ೧೮೮೪ರಲ್ಲಿ ಹೆಣ್ಣುಮಕ್ಕಳಿಗೋಸ್ಕರ ಒಂದು ಶಾಲೆ ಆರಂಭವಾಯಿತು. ಪುಣೆಯಲ್ಲಿ ಮಾಧ್ಯಮಿಕ ಶಿಕ್ಷಣದ ಪ್ರಸಾರದಿಂದಾಗಿ ಮಹಾವಿದ್ಯಾಲಯದ ಶಿಕ್ಷಣಕ್ಕೂ ತಂತಾನೆ ಒಂದು ಖಚಿತ ಗತಿಯು ಸಿಕ್ಕಿತು. ೧೯೦೨ ರ ಆನಂತರ ಮಹಾತ್ಮ ಗಾಂಧೀಜಿಯವರ ಚಳವಳಿಯಿಂದಾಗಿ ಸಮಾಜದ ಪೂರ್ಣ ಅಂಗ ಪಲ್ಲಟವಾಯಿತು. ಅಂದರೆ ಇಲ್ಲಿ ಸ್ತ್ರೀಗೆ ಪ್ರಪ್ರಥಮವಾಗಿ ರಾಜಕೀಯ ಹಕ್ಕೊಂದು ಪ್ರಾಪ್ತವಾಯಿತು.

ಮುಂಬಯಿಯಲ್ಲಿ ಬಹಳಷ್ಟು ಸುಧಾರಣಾವಾದಿ ಮಂಡಳಿಗಳು ಇದ್ದುದರಿಂದ ಅವರ ಕಾಲದಲ್ಲಿ ಹೆಣ್ಣುಮಕ್ಕಳು ಶೈಕ್ಷಣಿಕ ಪ್ರಗತಿ ಈ ಇಲಾಖೆಯಲ್ಲಿ ಬಹಳವಾಗಿತ್ತು. ಮದ್ರಾಸಿನಲ್ಲಿ ಬಹಳ ಹಿಂದಿನಿಂದಲೇ ಮಿಷನರಿಗಳು ಶಿಕ್ಷಣದ ಪ್ರಚಾರಾರ್ಧವಾಗಿ ಕಾರ್ಯನಿರತರಾಗಿದ್ದರು. ಅದರ ಪರಿಣಾಮವು ಸ್ತ್ರೀ-ಶಿಕ್ಷಣದ ಮೇಲೂ ಆಗಿದ್ದರಿಂದ ಒಟ್ಟಾರೆ ನೋಡಿದಾಗ ಸ್ತ್ರೀಯರ ಸಾಕ್ಷರತೆಯು ಹೆಚ್ಚಾಗಿದ್ದಿರಬೇಕು. ಬ್ರಿಟಿಷ್ ಭಾರತದಲ್ಲಿ ಒಟ್ಟಾರೆ ಶೇಕಡ ೧ಕ್ಕೂ ಕಡಿಮೆ ಸ್ತ್ರೀಯರು ಅಕ್ಷರಸ್ಥರಾಗಿದ್ದರು. ಅಂದರೆ ೧೯೦೧ರ ಜನಗಣತಿಯನುಸಾರ ಅಖಿಲ ಭಾರತದಲ್ಲಿ ೧೦೦ ಜನರಲ್ಲಿ ೧೦ ಮಂದಿ ಪುರುಷರು ಅಕ್ಷರಸ್ಥರಾಗಿದ್ದರೆ, ಸ್ತ್ರೀಯರ ಸಾಕ್ಷರತೆಯ ಸಂಖ್ಯೆ ಶೇಕಡ ೧ಕ್ಕಿಂತಲೂ ಕಡಿಮೆ ಅರ್ಧಾತ್ ಏಳು ದಶಾಂಶದಷ್ಟೇ ಇದ್ದಿತು. ಆ ಕಾಲಕ್ಕೆ ಸ್ತ್ರೀಶಿಕ್ಷಣದ ವಿಷಯದಲ್ಲಿ ಉಂಟಾದ ಪ್ರಗತಿ ಸೀಮಿತವಾಗಿದ್ದುದು ನಗರಕ್ಕಷ್ಟೇ. ನಗರಗಳಲ್ಲಿನ ಶಿಮಂತರು ಮತ್ತು ಮೇಲು ಮಧ್ಯಮ ವರ್ಗದವರು ತಂತಮ್ಮ ಹೆಣ್ಣುಮಕ್ಕಳಿಗೆ ಶಿಕ್ಷಣ ಕೊಡಿಸುವುದಕ್ಕೆ ಮುಂದಾಗಿದ್ದರು. ವಿದ್ಯಾವಂತ ಹುಡುಗರಿಗೆ ವಿದ್ಯಾವಂತ ಹೆಂಡತಿಯರೇ, ಅವಶ್ಯ ಬೇಕಾಗಿತ್ತು. ಸಂಪತ್ತಿನ ದೃಷ್ಟಿಯಿಂದಲೂ ಶಿಕ್ಷಣವು ಅನುಕೂಲಕರವೇ; ವಿದ್ಯಾಭ್ಯಾಸ ಮಾಡುವಾಗ ಹೆಣ್ಣುಮಕ್ಕಳ ವಯಸ್ಸು ಹೆಚ್ಚಾಗುತ್ತದೆ. ಆದರೂ ಬಹಳಷ್ಟು ಕಾಳಜಿಯನ್ನು ವಹಿಸದಿರುವವರು, ಸಂಪನ್ನರು, ಸುಬುದ್ಧರು ಮತ್ತು ಅಲ್ಪಸಂಖ್ಯಾತ ಪಂಗಡದವ ರಾಗಿದ್ದವರೆಲ್ಲ ತಂತಮ್ಮ ಹೆಣ್ಣುಮಕ್ಕಳಿಗೆ ಶಿಕ್ಷಣ ಕೊಡಿಸಲಾರಂಭಿಸಿದರು. ಆದರೆ ಹಳ್ಳಿಗಳಲ್ಲಿಯೇ ಸಮುದ್ರದೋಪಾದಿಯಲ್ಲಿ ಬಹಳಷ್ಟು ಸಂಖ್ಯೆಯಲ್ಲಿ ನೆಲೆಸಿದ್ದ ಬಹುಜನ ಸಮಾಜವು ಬಹುತೇಕ ಈ ವಿಷಯದಲ್ಲಿ ಉದಾಸೀನತೆಯನ್ನು ಹೊಂದಿತ್ತೆಂದು ಹೇಳಬೇಕು. ದಾರಿದ್ರ್ಯ, ಅಜ್ಞಾನಮಯ ಧಾರ್ಮಿಕ ತಿಳಿವಳಿಕೆಗಳು, ರೂಢಿ-ಅಂಥಶ್ರದ್ಧೆಯ ಹುಚ್ಚು ಕಲ್ಪನೆಗಳು, ಬಾಲ್ಯವಿವಾಹ ಪದ್ಧತಿ ಮತ್ತು ಶಾಲೆಗಳ ಅಭಾವ ವಗೈರೆ ಕಾರಣಗಳಿಂದಾಗಿ ಸ್ತ್ರೀ-ಶಿಕ್ಷಣದ ವಿಷಯದಲ್ಲಿ ಹಲವಾರು ಅಡಚಣೆಗಳು ಉಂಟಾಗಿದ್ದವು.
ಸ್ತ್ರೀ-ಶಿಕ್ಷಣಕ್ಕೆ ಚಾಲನೆ ನೀಡಿ ಸ್ತ್ರೀಯರಲ್ಲಿ ಸಾಕ್ಷರತೆ ಪ್ರಮಾಣವನ್ನು ಹೆಚ್ಚಿಸುವ ಅತ್ಯಂತ ನಿಕಟ ಉಪಾಯಗಳೆಂದರೆ ಪ್ರಾಥಮಿಕ ಶಿಕ್ಷಣವನ್ನು ನಿರ್ದಿಷ್ಟ ಮತ್ತು ಉಚಿತವಾಗಿ ಲಭಿಸುವಂತೆ ಮಾಡುವುದು. ಈ ವಿಷಯದಲ್ಲಿ ಬ್ರಿಟಿಷ್ ಸರ್ಕಾರ ತನ್ನ ಜವಾಬ್ದಾರಿಯನ್ನು ತಿಳಿದಕೊಂಡಿರಲಿಲ್ಲ. ಇದಕ್ಕೆ ಮುಖ್ಯ ಪುರಾವೆ ಎಂದರೆ, ಇಂಗ್ಲೆಂಡಿನಲ್ಲಿ ೧೮೭೦ರ ಸಾಲಿನಲ್ಲಿ ನಿರ್ದಿಷ್ಟ ಶಿಕ್ಷಣ ಪದ್ಧತಿಯೊಂದು ಜಾರಿಗೆ ಬಂದಿತು. ಅದು ೧೮೮೦ರ ಹೊತ್ತಿಗೆ ನಿರ್ದಿಷ್ಟ ಶಿಕ್ಷಣದೊಂದಿಗೆ ಉಚಿತ ಶಿಕ್ಷಣವಾಗಿಯೂ ಸಾರ್ವತ್ರಿಕ ವಾಯಿತು. ಅದೇ ಧೋರಣೆಯನ್ನು ಅನುಸರಿಸಿ ಇಲ್ಲಿಯೂ ಸ್ವೀಕರಿಸುವಂತೆ iಹಾತ್ಮ ಫುಲೆ ಅವರು ಹಂಟರ್ ಆಯೋಗದ ಮುಂದೆ ಸಾದರಪಡಿಸಿದ್ದರು. ಆದರೆ ಸರಕಾರವು ಅದನ್ನು ಮಾನ್ಯ ಮಾಡಲೇ ಇಲ್ಲ. ಅದೇ ಕಾಲದಲ್ಲಿ ಇಟಲಿ, ಪೋರ್ಚುಗಲ್, ಫ್ರಾನ್ಸ್, ಸ್ಪೈನ್, ಡೆನ್ಮಾರ್ಕ್, ಆಸ್ಟ್ರೇಲಿಯಾ, ಹಂಗೇರಿ, ಸ್ವೀಡನ್, ನಾರ್ವೆ ಮೊದಲಾದ ರಾಷ್ಟ್ರಗಳಲ್ಲಿ ಉದ್ದಿಷ್ಟ ಮತ್ತು ಉಚಿತವಾದ ಪ್ರಾಥಮಿಕ ಶಿಕ್ಷಣದ ನೀತಿಯು ಸ್ವೀಕರಿಸಲ್ಪಟ್ಟಿತು. ಆದರೆ ಬ್ರಿಟಿಷ್ ಸರಕಾರವು ಮಾತ್ರ ಭಾರತದಲ್ಲಿ ಅಂಥ ಧೋರಣೆಯನ್ನು ಸ್ವೀಕರಿಸುವುದಕ್ಕೆ ಮುಂದಾಗಲಿಲ್ಲ. ದೇಶ-ವಿದೇಶಗಳ ಉದಾಹರಣೆಯನ್ನು ನೋಡಿ ಸರ್ಕಾರದಲ್ಲಿ ನಾಮಕರಣಗೊಂಡಿದ್ದ ಗೋಖಲೆಯವರು ೧೯೧೧-೧೨ರಲ್ಲಿ ದೆಹಲಿಯ ವಿಧಾನ ಮಂಡಲದಲ್ಲಿ ಪ್ರಾಥಮಿಕ ಶಿಕ್ಷಣವನ್ನು  ಉಚಿತ ಮತ್ತು ಉದ್ದಿಷ್ಟ ನೆಲೆಯಲ್ಲಿ ಅನುಷ್ಠಾನಗೊಳಿಸುವಂತೆ ಗೊತ್ತುವಳಿ ಯೊಂದನ್ನು ಮಂಡಿಸಿದರು. ಆದರೂ ಐಚ್ಚಿಕ ತತ್ವದ ಮೇಲೆ ಶಿಕ್ಷಣವನ್ನು ಪ್ರಸರಣ ಮಾಡುವ ದುರಾಗ್ರಹ ಪ್ರವೃತ್ತಿಯನ್ನು ಸರ್ಕಾರವು ಕೈಬಿಡಲಿಲ್ಲ. ಹಾಗಾಗಿ ಸ್ತ್ರೀ-ಶಿಕ್ಷಣದ ಪ್ರಗತಿಯು ಅತ್ಯಂತ ಮಂದಗತಿಯಲ್ಲಿ ಆಗುತ್ತಿತ್ತು.
ಪುನಃ ೧೯೧೭ರಲ್ಲಿ ಪಟೇಲ್ ಅವರು ಮುನಿಸಿಪಾಲಿಟಿಯ ವ್ಯಾಪ್ತಿಯಲ್ಲಿ ಅನ್ವಯಿಸುವಂತೆ ಶಿಕ್ಷಣದ ತತ್ವ್ತಗಳನ್ನು ಅನುಷ್ಠಾನಕ್ಕೆ ತರಬೇಕು ಎಂಬುದಾಗಿ ಒಂದು ಕಾಯಿದೆಯನ್ನೇ ಪಾಸು ಮಾಡಿದರು. ಈ ಕಾಯಿದೆಯಲ್ಲಿ ಸ್ತ್ರೀಯರ ಶಿಕ್ಷಣದ ಬಗ್ಗೆ ಪ್ರಥಮವಾಗಿ ನಿರ್ದೇಶನವೊಂದನ್ನು ರೂಪಿಸಲಾಗಿತ್ತು. ಪ್ರಾಥಮಿಕ ಶಿಕ್ಷಣವು ಉದ್ದಿಷ್ಟ ಮತ್ತು ಉಚಿತ ನೆಲೆಯಲ್ಲಿ ಜಾರಿಗೊಳಿಸುವ ವಿಚಾರವು ಬಲವಾಗತೊಡಗಿತು. ಅಲ್ಲದೆ ಅಂಥ ಧೋರಣೆಯನ್ನು ಯೋಜಿಸುವ ನಿರ್ಣಯವನ್ನು ಪ್ರಾಂತ್ಯ ಪ್ರಾಂತ್ಯಗಳ ಮರ್ಜಿಯ ಮೇಲೆ ಮತ್ತು ಅನುಕೂಲತೆಯ ಮೇಲೆ ಅವರಿಗೆ ಒಪ್ಪಿಸುವುದಕ್ಕೆ ನಿರ್ಧರಿಸಲಾಯಿತು. ೧೯೨೧ರಲ್ಲಿ ಈ ಪ್ರಶ್ನೆಯನ್ನು ವಿಚಾರಕ್ಕೆ ಕೈಗೆತ್ತಿಕೊಳ್ಳಲು ಚಂದಾವರಕರ್ ಸಮಿತಿಯು ನೇಮಕಗೊಂಡಿತು. ಹತ್ತು ವರ್ಷಗಳಲ್ಲಿ ಮುಂಬಯಿ ಪ್ರಾಂತ್ಯದಲ್ಲಿ ಎಲ್ಲೆಡೆ ಉದ್ದಿಷ್ಟ ಶಿಕ್ಷಣವನ್ನು ರೂಪಿಸುವ ಬಗ್ಗೆ ಸಮಿತಿಯು ಯೋಜನೆಯೊಂದನ್ನು ರೂಪಿಸಿಕೊಟ್ಟಿತು. ೧೯೨೧ರಲ್ಲಿ ಪ್ರಾಥಮಿಕ ಶಿಕ್ಷಣದ ಬಗೆಗಿನ ಕಾಯಿದೆಯೊಂದು ಜಾರಿಗೆ ಬಂದುದಾದರೂ ಸಾಕಷ್ಟು ಹಣವಿಲ್ಲದ್ದರಿಂದ ಇಷ್ಟವಿದ್ದರೂ ಪ್ರಾಂತ್ಯ ಪ್ರಾಂತ್ಯಗಳಲ್ಲೆಲ್ಲ ಪ್ರಾಥಮಿಕ ಶಿಕ್ಷಣವು ಉಚಿತ ಮತ್ತು ಉದ್ದಿಷ್ಟ ನೆಲೆಯಲ್ಲಿ ಅನುಷ್ಠಾನಗೊಳ್ಳಲು ಸಾಧ್ಯವಾಗಲಿಲ್ಲ. ಹಾಗಾಗಿ ಹೆಣ್ಣುಮಕ್ಕಳ ಶಿಕ್ಷಣದ ವಿಚಾರವು ಒಂದು ಪಕ್ಕದಲ್ಲಿಯೇ ಉಳಿಯುವಂತಾಯಿತು. ಆ ಪರಿಣಾಮವಾಗಿ ಅವರ ಶಿಕ್ಷಣದ ಪ್ರಗತಿ ನಿರಾಶಾಜನಕ ಸ್ಥಿತಿಯಲ್ಲಿಯೇ ಸ್ಥಗಿತಗೊಂಡಿತ್ತು ಎಂಬುದು ಗಮನಾರ್ಹ.
೧೯೩೨ರಲ್ಲಿ ಇಪ್ಪತ್ತೈದು ಕೋಟಿ ಜನಸಂಖ್ಯೆಯ ಪೈಕಿ ಎರಡೂವರೆ ಕೋಟಿ ಅಕ್ಷರಸ್ಥರಿದ್ದರು. ಅವರಲ್ಲಿದ್ದ ಸ್ತ್ರೀಯರ ಸಂಖ್ಯೆ ಅರ್ಧಕೋಟಿ. ಸ್ತ್ರೀ-ಶಿಕ್ಷಣದ ಬಗೆಗಿನ ಔದಾಸೀನ್ಯತೆ, ಸಾಮಾಜಿಕ ಮಾನ್ಯತೆಯ ಅಭಾವ, ಸ್ತ್ರೀಯೆಡೆ ಹರಿಸುತ್ತಿದ್ದ ಪರಂಪರಾಗತ ದೃಷ್ಟಿಕೋನ, ‘ಒಲೆ ಮತ್ತು ಮಕ್ಕಳು’ಗಳು ಇದರಾಚೆಗಿನ ಅವಳ ಕ್ಷೇತ್ರಕ್ಕೆ ಅಮಾನ್ಯತೆ, ಕೆಲವಾರು ಸಮಾಜ ಸುಧಾರಕರ ವಿರೋಧ ಇತ್ಯಾದಿಗಳಿಂದಲೂ ಸ್ತ್ರೀಯರ ಶಿಕ್ಷಣವು ತುಚ್ಚತೆಗೆ ಒಳಗಾಗಿಯೇ ಇತ್ತು. ಅಲ್ಲದೆ ಸ್ತ್ರೀ-ಶಿಕ್ಷಣಕ್ಕಾಗಿ ಹಣಕಾಸಿನ ಉಪಲಬದ್ಧತೆಯೂ ಸಾಧ್ಯವಾಗಲಿಲ್ಲ. ಶಿಕ್ಷಣ ಸಾಧನಗಳು ಮತ್ತು ಸಾಕಷ್ಟು ಶಿಕ್ಷಕರ ಅಭಾವ, ಹೆಣ್ಣುಮಕ್ಕಳಿಗೆ ಸ್ವತಂತ್ರ ಶಾಲೆಗಳ ಅಭಾವ, ಅತ್ಯಂತ ಕಡಿಮೆ ಶಿಕ್ಷಕರ ಸಂಖ್ಯೆ ಈ ಸ್ಥಿತಿಯನ್ನು ಬದಲಾಯಿಸುವ ದೃಷ್ಟಿಯಿಂದ ಬಹಳಷ್ಟು ಪ್ರಯತ್ನಗಳು ಕೂಡಾ ನಡೆಯಲಿಲ್ಲ. ‘ನ ಹೀ ಜ್ಞಾನೇನ ಸದೃಶಂ ಪವಿತ್ರಮಿಹ ವಿದ್ಯತೇ’ ಎಂಬುದಾಗಿ ಹೇಳುತ್ತದೆ ನಮ್ಮ ಪರಮ ಪವಿತ್ರ ಗ್ರಂಥ. ಅಂದರೆ ಯಾರಿಗೆ ಜ್ಞಾನವಿಲ್ಲವೋ ಅಂಥವರನ್ನು ಪಶುಗಳಿಗಿಂತ ಶ್ರೇಷ್ಠವೆಂದು ತಿಳಿಯುವುದಕ್ಕೆ ಕಾರಣಗಳಿಲ್ಲ. ಜಗತ್ತಿನಲ್ಲಿ ಪವಿತ್ರವಾದುದು ಇದಕ್ಕಿಂತಲೂ ಮತ್ತೊಂದು ಇಲ್ಲವೇ ಇಲ್ಲ. ಜ್ಞಾನಾರ್ಜನೆಯಿಂದ ಮನುಷ್ಯನು ಮಾನವೀಯ ಬುದ್ದಿ ಸದಸದ್ವಿವೇಕ ಶಕ್ತಿಯೇ ಮೊದಲಾದವುಗಳನ್ನು ತನ್ನಲ್ಲಿ ಯೋಗ್ಯವಾದ ರೀತಿಯಲ್ಲಿ ರೂಪಿಸಿಕೊಳ್ಳಬಹುದು. ಇದರಿಂದ ತನ್ನ ಬದುಕನ್ನು ಉಜ್ವಲಗೊಳಿಸಿಕೊಳ್ಳುವುದಕ್ಕೆ ಸಾಧ್ಯವಿದೆ. ಇದು ಸರ್ವಮಾನ್ಯ ಸಂಗತಿಯಾಗಿದ್ದರೂ ಸ್ತ್ರೀ-ಶಿಕ್ಷಣದ ವಿಷಯವಾಗಿ ಬ್ರಿಟಿಷರ ಕಾಲದಲ್ಲಿ ಉಂಟಾದ ವಿಕಾಸವು ಮಾತ್ರ ಉತ್ಸಾಹ ಜನಕವೂ ಆಶಾದಾಯಕವೂ ಆದುದಾಗಿರಲಿಲ್ಲ. ಈ ಪರಿಸ್ಥಿತಿ ಸಾಮಾಜಿಕ ಪರಂಪರೆ ಮತ್ತು ರೂಢಿಗಳ ಕುರುಹುಗಳು, ರಾಜಕೀಯ ಪಾವಿತ್ರ್ಯತೆ, ಸಾಂಸ್ಕೃತಿಕ ನಿರಕ್ಷರತೆ ಮತ್ತು ದಾರಿದ್ರ್ಯ ಪೀಡಿತ ಬಹುಜನ ಸಮಾಜ ಹಾಗೂ ಬ್ರಿಟಿಷ್ ಸರ್ಕಾರದ ಜೌದಾಸೀನ್ಯತೆ ಇವುಗಳಿಂದಾಗಿಯೇ ಉಂಟಾಯಿತೆಂಬುದು ಗಮನಾರ್ಹ.
ಸ್ವತಂತ್ರಪೂರ್ವ ಕಾಲದಲ್ಲಿನ ಸ್ತ್ರೀ-ಶಿಕ್ಷಣ ಸಂಬಂಧವಾದ ಪರಿಸ್ಥಿತಿಯ ಸಂಕ್ಷಿಪ್ತ ವಸ್ತುನಿಷ್ಠ ನಿರೂಪಣೆಯನ್ನು ಈವರೆಗೆ ಮಾಡಲಾಯಿತು. ಇನ್ನು ಮುಂದೆ ಸ್ವಾತಂತ್ರ್ಯಾ ನಂತರದ ಸಂದರ್ಭದಲ್ಲಿ ಉಂಟಾದ ಪ್ರಗತಿಯ ಬಗ್ಗೆ ವಿವೇಚಿಸಬಹದು.
ಸ್ವಾತಂತ್ರ್ಯಾನಂತರ ಕ್ರಿ.ಶ. ೧೯೪೯ರಲ್ಲಿ ಸ್ವತಂತ್ರ ಭಾರತದಲ್ಲಿ ಹೊಸ ಘಟಕವೊಂದು ಸಿದ್ಧವಾಯಿತು. ಇದರಲ್ಲಿ ಸ್ತ್ರೀಯರಿಗೆ ಆರ್ಥಿಕ, ಸಾಮಾಜಿಕ ಹಕ್ಕುಗಳು ಪ್ರಾಪ್ತವಾದವು. ಯಾವುದೇ ರೀತಿಯಲ್ಲೂ ವಿಶೇಷ ಪ್ರಯತ್ನ ಮಾಡದಿದ್ದರೂ ಸ್ತ್ರೀಯರಿಗೆ ಮತದಾನದ ಹಕ್ಕು ಕೊಡಲಾಯಿತು. ಭಾರತೀಯ ಸ್ವಾತಂತ್ರ್ಯ ಸಂಗ್ರಾಮದಲ್ಲಿ ಸ್ತ್ರೀಯರು ನಿರ್ವಹಿಸಿದ ವಿಶೇಷ ಕಾರ್ಯಗಳಿಂದಾಗಿಯೇ ಅವರಿಗೆ ಇಂಥ ರಾಜಕಾರಣದ ನವೀನ ಕ್ಷೇತ್ರವೊಂದು ಮುಕ್ತವಾದುದು. ಸ್ವಾತಂತ್ರ್ಯೋತ್ತರ ಕಾಲದಲ್ಲಿ ರಾಷ್ಟ್ರೀಯ ಪಾತಳಿಯ ಮೇಲೆ ಬೇರೆ ಬೇರೆ ಸಮಿತಿಗಳು ಮತ್ತೆ ಮತ್ತೆ ಸ್ಥಾಪನೆಗೊಂಡವು. ೧೯೫೯-೬೯ರ ಕಾಲದಲ್ಲಿ ಕೇಂದ್ರ ಸರ್ಕಾರವು ರಾಷ್ಟ್ರೀಯ ಮಹಿಳಾ ಶಿಕ್ಷಣ ಮಂಡಳಿಯೊಂದನ್ನು ಸ್ಥಾಪಿಸಿತು. ಈ ಮಂಡಳಿಯು ಸ್ತ್ರೀ-ಶಿಕ್ಷಣದ ಕಾರ್ಯಕ್ರಮಕ್ಕೆ ವಿಶಿಷ್ಟ ಗತಿಯನ್ನು ತರುವುದಕ್ಕಾಗಿ ಅನೇಕ ಶಿಫಾರಸ್ಸುಗಳನ್ನು ಮಾಡಿತ್ತು. ಇವುಗಳಲ್ಲಿನ ಕೆಲವಾರು ಶಿಫಾರಸ್ಸುಗಳನ್ನು ಕೇಂದ್ರ ಸರ್ಕಾರವು ಮಾನ್ಯ ಮಾಡಿದ್ದು ಗಮನೀಯ. ಕೋಠಾರಿ ಆಯೋಗ ೧೯೬೯ರಲ್ಲಿ ಸಾದರ ಪಡಿಸಿದ ಅಹವಾಲಿನಲ್ಲಿ ಹೆಣ್ಣುಮಕ್ಕಳ ಶಿಕ್ಷಣ ಮತ್ತು ಸ್ತ್ರೀಯರ ಶಿಕ್ಷಣದ ಬಗ್ಗೆಯೇ ವಿಶೇಷವಾಗಿ ಚರ್ಚಿಸಿತ್ತು. ಆ ವೇಳೆಯಲ್ಲಿಯೂ ಗಂಡುಮಕ್ಕಳ ಮತ್ತು ಹೆಣ್ಣುಮಕ್ಕಳ ಶಾಲೆಯಲ್ಲಿ ದಾಖಲಿಸಿದ ಸಂಖ್ಯೆಗಳ ವ್ಯತ್ಯಯವನ್ನು ಆಯೋಗವು ಮುಖ್ಯವಾಗಿ ದಾಖಲಿಸಿತ್ತು. ಕೊಠಾರಿ ಆಯೋಗವು ಗಂಡುಮಕ್ಕಳು ಮತ್ತು ಹೆಣ್ಣುಮಕ್ಕಳ ಪ್ರಾಥಮಿಕ ಶಿಕ್ಷಣದ ಸಂದರ್ಭವನ್ನು  ಸೂಕ್ಷ್ಮವಾಗಿ ಅಧ್ಯಯನ ಮಾಡಿ ನೀಡಿದ ನಿಷ್ಕರ್ಷ ಹೀಗಿದೆ. ಕೆಳಗಿನ ಸ್ತರದಲ್ಲಿ ಇರುವ ಪ್ರಾಥಮಿಕ ಶಿಕ್ಷಣ ಸಂದರ್ಭದಲ್ಲಿ ಗಂಡುಮಕ್ಕಳ ವಿಚಾರವಾಗಿ ಬಹಳಷ್ಟು ಕಠಿಣ ಸಮಸ್ಯೆಗಳಿಲ್ಲ. ಕಾರಣ ೯ರಿಂದ ೧೧ನೆಯ ವಯಸ್ಸಿನವರೆಗಿನ ಹುಡುಗರಲ್ಲಿ ಶೇಕಡ ೯೦ರಷ್ಟು ಮಕ್ಕಳು ಶಾಲೆಯಲ್ಲಿ ತಮ್ಮ ಹೆಸರುಗಳನ್ನು ದಾಖಲಿಸಿರುತ್ತಾರೆ. ಆದರೆ ಹೆಣ್ಣುಮಕ್ಕಳ ವಿಷಯದಲ್ಲಿ ಪ್ರಾಥಮಿಕ ಶಿಕ್ಷಣದ ೧ ರಿಂದ ೪ನೆಯ ತರಗತಿಯ ಸ್ತರದಲ್ಲಿ ಈ ವ್ಯತ್ಯಾಸ ಇನ್ನೂ ಹೆಚ್ಚಾಗಿರುವಂತೆ ಕಾಣುತ್ತದೆ. ಅಂದರೆ ೧೦೦ ಜನ ಹುಡುಗರೊಂದಿಗೆ ಕೇವಲ ೪೦ ಜನ ಹೆಣ್ಣುಮಕ್ಕಳಷ್ಟೇ ಶಾಲೆಗೆ ಸೇರಿದ್ದರು.
ಕಮಿಷನ್‌ನಿಂದ ಸ್ಪಷ್ಟವಾಗಿ ನಮೂದಾಗಿರುವ ಮತ್ತೊಂದು ಸಂಗತಿ ಇತ್ತು. ದೇಶೀಯ ಕಾರ್ಯಕ್ರಮದಲ್ಲಿ ಅದು ಚಲಾವಣೆಗೆ ಬಂದ ೧೦ ವರ್ಷಗಳಲ್ಲಿ ಪ್ರತಿಯೊಂದು ರಾಜ್ಯದಲ್ಲಿಯೂ ಗಂಡು-ಹೆಣ್ಣು ಮಕ್ಕಳಿಗೆ ಪ್ರಾಥಮಿಕ ಶಿಕ್ಷಣವನ್ನು ಉಚಿತ ಮತ್ತು ಕಡ್ಡಾಯವಾಗಿ ಮಾಡಿ ೧೫ ವರ್ಷದವರೆಗೆ ಅದನ್ನು ನೀಡಬೇಕು. ರಾಜ್ಯ ಸರ್ಕಾರವು ಈ ಜವಾಬ್ದಾರಿಯನ್ನು ಯಶಸ್ವಿಯಾಗಿ ನಿರ್ವಹಿಸಿ ನೆರವೇರದಿದ್ದರೆ, ಹೆಣ್ಣುಮಕ್ಕಳ ಶಿಕ್ಷಣದ ಪ್ರಶ್ನೆ ಅವರ ಮುಂದಿನ ಭವಿಷ್ಯಕ್ಕೆ ಮಹತ್ವದ ಸವಾಲೇ ಆಗುವುದು. ಸಾರ್ವತ್ರಿಕ ಪ್ರಾಥಮಿಕ ಶಿಕ್ಷಣದ ಧೋರಣೆಯನ್ನು ಸ್ವೀಕರಿಸಿದ ಮೇಲೆ ನಿಜವಾದ ಅರ್ಧದಲ್ಲಿ ಹೆಣ್ಣುಮಕ್ಕಳ ಶಿಕ್ಷಣದ ಸಮಸ್ಯೆಯನ್ನು ಸ್ವಾತಂತ್ರ್ಯಾನಂತರದ ಕಾಲದಲ್ಲಿಯೂ ಮತ್ತೆ ದೇಶದ ಎದುರು ಪ್ರಸ್ತಾಪಿಸಬೇಕಾಯಿತು. ಸ್ವಾತಂತ್ರ್ಯೋತ್ತರ ಕಾಲದಲ್ಲಿ ನಮ್ಮ ದೇಶದೆದುರು ನಿರ್ಮಾಣವಾಗಿದ್ದಂಥ ಪ್ರಮುಖ ಸಮಸ್ಯೆಗಳು ಇಂದಿಗೂ ಪೂರ್ಣವಾಗಿ ಪರಿಹಾರವನ್ನು ಕಂಡಿಲ್ಲ. ಅವುಗಳ ಪೈಕಿ ಸ್ತ್ರೀ-ಶಿಕ್ಷಣವು ಒಂದು ಪ್ರಮುಖ ಸಮಸ್ಯೆಯೇ. ಅಂದರೆ ಸ್ತ್ರೀ-ಶಿಕ್ಷಣದ ವಿಷಯದಲ್ಲಿ ಬಂದಿರುವ ಅಡಚಣೆಗಳನ್ನು ಗಮನಕ್ಕೆ ತೆಗೆದುಕೊಂಡು ಆ ದೃಷ್ಟಿಯಲ್ಲಿ ಪ್ರಯತ್ನಗಳನ್ನು ಮಾಡಬೇಕಾಗಿದೆ. ೧೯೫೮-೫೯ರ ಸಾಲಿನಲ್ಲಿ ಸ್ತ್ರೀ-ಶಿಕ್ಷಣದ ಬಗ್ಗೆ ಅಧ್ಯಯನ ಮಾಡಿ, ಆ ಬಗ್ಗೆ ಅನೇಕ ಶಿಫಾರಸ್ಸುಗಳನ್ನು ಸಹ ಮಾಡಲಾಯಿತು. ಹೆಣ್ಣುಮಕ್ಕಳ ಶಿಕ್ಷಣದ ಕಡೆಗೆ ನೋಡುತ್ತಿರುವ ಪರಂಪರಾಗತ ದೃಷ್ಟಿಕೋನದಿಂದಾಗಿ ಅವರ ಶಿಕ್ಷಣದೆಡೆ ದುರ್ಲಕ್ಷಿಸುತ್ತಲೇ ಬರಲಾಗಿದೆ. ಕೇವಲ ಉಚಿತ ಶಿಕ್ಷಣ ನೀಡುವುದರಿಂದಷ್ಟೇ ಶಿಕ್ಷಣ ಸವಿಮಯವಾಗುತ್ತದೆ ಎಂದು ಹೇಳುವಂತಿಲ್ಲ. ಶಿಕ್ಷಣಕ್ಕೆ ತಗಲುವ ಫಿಜನ್ನು ಮಾಫಿ ಮಾಡುವುದರ ಜೊತೆಗೆ ಪುಸ್ತಕಗಳು, ಎಕ್ಸರ್‌ಸೈಜ್‌ಗಳು ಮತ್ತು ಅವಶ್ಯ ಬಟ್ಟೆಗಳನ್ನು ಸಹ ಪೂರೈಸಬೇಕಾದುದು ಆವಶ್ಯಕ. ಈ ಸಮಿತಿಯ ಮತ್ತೊಂದು ಸೂಚನೆ ಎಂದರೆ ೯ ರಿಂದ ೧೧ ವರ್ಷದ ವಯೋಮಾನದಲ್ಲಿನ ಶೇ. ೮೦ರಷ್ಟು ಹೆಣ್ಣುಮಕ್ಕಳು ಕಡ್ಡಾಯವಾಗಿ ಶಾಲೆಗೆ ಬರುವುದಕ್ಕೆ ಹೆಸರನ್ನು ನೋಂದಾಯಿಸುವಂತೆ ಮಾಡಬೇಕು. ಹಾಗೂ ಶಿಕ್ಷಣವನ್ನು ಅವರು ಪಡೆಯುವಂತಾಗಬೇಕು ಎಂಬುದಾಗಿತ್ತು. ಈ ಪ್ರಮಾಣವನ್ನು ಸಾಧಿಸುವುದಕ್ಕೆ ಕೇಂದ್ರ ಸರ್ಕಾರದಿಂದ ಹಣದ ಸಹಾಯವು ಕೊಡಬೇಕಾದ್ದು ಮತ್ತು ಯಾರು ಕೆಲವಾರು ಕಾರಣಗಳಿಂದ ಶಾಲೆಯನ್ನು ಬಿಟ್ಟಿರುತ್ತಾರೋ ಅಥವಾ ೯ ರಿಂದ ೧೧ ವರ್ಷ ವಯೋಮಾನದಲ್ಲಿ ಇರುವ ಹೆಣ್ಣುಮಕ್ಕಳಿಗೆ ಶಿಕ್ಷಣ ಮುಂದುವರೆಸಲು ಒಂದು ಅವಕಾಶವನ್ನು ಉಪಲಬ್ಧಗೊಳಿಸಿ ಕೊಡುವುದಕ್ಕಾಗಿ ಈ ಆರ್ಥಿಕ ಸಹಾಯವನ್ನು ಬಳಸಿಕೊಳ್ಳಬಹುದು.
ಸ್ತ್ರೀ-ಶಿಕ್ಷಣಕ್ಕೆ ಸಂಬಂಧಿಸಿದಂತೆ ವಿಚಾರ ಮಾಡುವಾಗ ಈ ಸಾಮಾಜಿಕ ಸಂದರ್ಭವನ್ನು ವಿಶೇಷವಾಗಿ ಗಮನಿಸಬೇಕು. ಶಿಕ್ಷಣದಿಂದಾಗಿ ಸ್ತ್ರೀಯು ಸಾಧಿಸುವ ವೈಯಕ್ತಿಕ ಪ್ರಗತಿಯು ಅಂತಿಮವಾಗಿ ಸರ್ವ ಸಮಾಜಕ್ಕೆ ಉಪಯೋಗವಾಗಬೇಕು ಎಂಬುದೇ ಅವಳನ್ನು ಶಿಕ್ಷಿತಳನ್ನಾಗಿ ಮಾಡುವುದರ ಮುಖ್ಯ ಉದ್ದೇಶ. ಸ್ತ್ರೀಯರಿಗೂ ಒಂದು ಸ್ವತಂತ್ರವಾದ ವ್ಯಕ್ತಿತ್ವವಿದೆ ಮತ್ತು ಅದೇ ಸಮಯಕ್ಕೆ ಸಮಾಜದ ಒಂದು ಘಟಕವೆಂದು ಅವರನ್ನು ಮುಖ್ಯವಾಗಿ ಪರಿಗಣಿಸಬೇಕು. ಒಬ್ಬ ಸ್ವತಂತ್ರ ವ್ಯಕ್ತಿ ಎಂಬುದಾಗಿ ಸ್ತ್ರೀಯ ಸ್ಥಾನವನ್ನು ನಾವು ಮಾನ್ಯ ಮಾಡಬೇಕಾಗಿದೆ. ಸ್ತ್ರೀ ಮತ್ತು ಪುರುಷರು ಜನ್ಮತಃ ಮತ್ತು ನಿಸರ್ಗತಃ ಸಮಾನರು. ಎಂತಲೇ ಪುರುಷನಿಗೆ ಶಿಕ್ಷಣ ಪಡೆಯುವ ಹಕ್ಕು ಎಷ್ಟಿರುವುದೋ ಅಷ್ಟೇ ಸ್ತ್ರೀಯರಿಗೂ ಇದೆ. ನಾವು ಉದಾರ ಮನಸ್ಸಿನಿಂದ ಅವಳ ಈ ಹಕ್ಕನ್ನು ಅವಳು ಉಪಭೋಗಿಸುವುದಕ್ಕೆ ಅನುವು ಮಾಡಬೇಕು. ಸ್ತ್ರೀಯೂ ಒಬ್ಬ ವ್ಯಕ್ತಿಯೇ! ಹಾಗೆಯೇ ಅವಳು ಸಮಾಜದ ಒಂದು ಘಟಕವೇ. ಕುಟುಂಬ, ಸಮಾಜ ಮತ್ತು ದೇಶ ಇವೇ ಮೊದಲಾದ ವಿವಿಧ ರೂಪಗಳಲ್ಲಿ ಅವಳ ಸ್ಥಾನ ಯಾವುದು ಎಂಬುದುದನ್ನು ನೋಡುವುದು ಆವಶ್ಯಕ.
ಸ್ತ್ರೀ-ಶಿಕ್ಷಣದ ಬಗ್ಗೆ ಎರಡು ಅಭಿಪ್ರಾಯಗಳಿವೆ. ಮೊದಲನೆಯದರ ಪ್ರಕಾರ ಸ್ತ್ರೀ ಸರ್ವಪ್ರಥಮವಾಗಿ ಒಬ್ಬಳು ಗೃಹಿಣಿ. ಅವಳು ಮನೆಯನ್ನೇ ತನ್ನ ಸ್ವಂತದ ಕಾರ್ಯಕ್ಷೇತ್ರವೆಂದು ಭಾವಿಸಿ, ಉಳಿದ ವಿಷಯಗಳು ತನಗೆ ಗೌಣವೆಂದು ತಿಳಿದು ಕೊಳ್ಳಬೇಕು. ಅವಳು ಮೊದಲಿಗೆ ಒಬ್ಬ ಜವಾಬ್ದಾರಿ ಹೊಂದಿರುವಂತಹ ಮಾತೆ. ಅಲ್ಲದೆ ತನ್ನ ಸಂಸ್ಕೃತಿಯ ಮತ್ತು ನೀತಿ, ಮೌಲ್ಯಗಳನ್ನು ಸಂರಕ್ಷಿಸುವುದು ಅವಳ ಮುಖ್ಯ ಕರ್ತವ್ಯ.
ಮತ್ತೊಂದು ಅಭಿಪ್ರಾಯದಂತೆ ಸ್ತ್ರೀ-ಪುರುಷನಿಗೆ ಮೈತ್ರಿಣಿ ಮತ್ತು ಸಹಚಾರಿಣಿ. ಹಾಗಾಗಿ ಅವಳು ಪ್ರತಿಯೊಂದು ಕ್ಷೇತ್ರದಲ್ಲಿಯೂ ಪುರುಷನಿಗೆ ಬೆಂಬಲವನ್ನು ಕೊಡಬೇಕು. ಪುರುಷನಿಗೆ ಯಾವ್ಯಾವ ಕಾರ್ಯಕ್ಷೇತ್ರಗಳಲ್ಲಿ ಅವಕಾಶವಿದೆಯೋ ಅಲ್ಲೆಲ್ಲ ಸ್ತ್ರೀಗೂ ಮುಕ್ತ ಅವಕಾಶವಿರಬೇಕು.
ಈ ಮೇಲಿನ ಎರಡು ಅಭಿಪ್ರಾಯಗಳಲ್ಲಿ ಮೊದಲ ದೃಷ್ಟಿಯು ಮುಲತಃ ದೋಷಪೂರ್ಣ. ಮಗುವಿಗೆ ಯಾವಾಗಲೂ ಸತತವಾಗಿ ತಿನ್ನುವುದಕ್ಕೆ ಕೊಡುವುದು ಮತ್ತು ಅದರ ಶರೀರದ ಬೆಳವಣಿಗೆಗಷ್ಟೆ ಪ್ರೋತ್ಸಾಹ ಎಂಬುದು ಮಾತ್ರ ಆದರ್ಶ ಮಾತೃತ್ವವಲ್ಲ. ಬದಲಾಗಿ ಅದರ ಬೌದ್ದಿಕ ಮತ್ತು ಮಾನಸಿಕ ಬೆಳವಣಿಗೆಗೂ ಕಾರಣವಾಗಬೇಕು. ಅದಕ್ಕೆ ಒಳ್ಳೆಯ ಅಭ್ಯಾಸಗಳನ್ನು ಮಾಡಿಸಿ ಆದರ್ಶ ನಾಗರಿಕನನ್ನಾಗಿ ಮಾಡವುದೇ ಆದರ್ಶ ಮಾತೃತ್ವ. ಆ ದೃಷ್ಟಿಯಿಂದಾಗಿಯೇ ಸ್ತ್ರೀ ತಾನು ಮೊದಲು ಸುಶಿಕ್ಷಿತಳಾಗಿರಬೇಕು. ಮಾತೃತ್ವದ ಕಾರಣಕ್ಕಾಗಿ ಶಿಕ್ಷಣವನ್ನು ಬಿಡುವ ಆವಶ್ಯಕತೆ ಇಲ್ಲ. ಬದಲು ಅದರ  ಪೂರ್ಣತ್ವಕ್ಕಾಗಿ ಶಿಕ್ಷಣ ಪಡೆಯಬೇಕು. ಸ್ತ್ರೀಯನ್ನು ಮನೆಯಲ್ಲಿ ಕೂಡಿ ಹಾಕಿದರೆ ನೈತಿಕ ಮೌಲ್ಯಗಳನ್ನು ಕಾಪಾಡಲಾಗುವುದಿಲ್ಲ. ನೈತಿಕ ಮೌಲ್ಯಗಳನ್ನು ಸಂರಕ್ಷಿಸುವ ಕೆಲಸವನ್ನು ಯಾರೂ ಮುದ್ದಾಮಾಗಿ ಮಾಡಬೇಕಾಗಿಲ್ಲ ಅಥವಾ ಅದು ಅಷ್ಟೊಂದು ಅಶಕ್ತವಾಗಿರು ವಂಥದ್ದೂ ಅಲ್ಲ. ಕೇವಲ ನೈತಿಕ ಮೌಲ್ಯಗಳಿಗಾಗಿ ಸ್ತ್ರೀಯು ಸ್ವತಃ ಶಿಕ್ಷಣದ ಬೆಲೆಯನ್ನು ಬಿಟ್ಟುಕೊಡಬೇಕಾದ್ದು ಅನಾವಶ್ಯಕ. ಆರ್ಥಿಕ ಸ್ವಾವಲಂಬನೆಗಾಗಿಯಾದರೂ ಶಿಕ್ಷಣ ಬೇಕು. ಆದರೆ  ವ್ಯಕ್ತಿತ್ವದ ವಿಕಾಸಕ್ಕಾಗಿ ಮತ್ತು ಸಮಾಜ ಸೇವೆಗಾಗಿ ನಮ್ಮ ದೇಶದಲ್ಲಿ ಸ್ತ್ರೀ-ಶಿಕ್ಷಣಕ್ಕೆ ಬಹಳ ಪ್ರಾಧಾನ್ಯತೆಯನ್ನು ಕೊಡುವಂಥ ಅಗತ್ಯವಿದೆ. ಭಾರತೀಯ ಸ್ತ್ರೀಯರ ಒಟ್ಟು ಪರಂಪರೆಯೆಂದರೆ ಪುರುಷನಿಗೆ ಸರಿಸಮಾನವಾಗಿ ಕಾರ್ಯ ನಿರ್ವಹಿಸುವಂಥದ್ದು. ಸ್ವಾತಂತ್ರ್ಯ ಹೋರಾಟದಲ್ಲಿಯೂ ಸ್ತ್ರೀಯರು ಗಾಂಧೀಜಿಯವರ ನೇತೃತ್ವದಲ್ಲಿ ಪುರುಷರಿಗೆ ಜೊತೆಯಾಗಿ ನಿಂತಿದ್ದರು. ಜಗತ್ತಿನ ಇತಿಹಾಸದಲ್ಲಿ ಸ್ತ್ರೀಯರ ಈ ಸಹಕಾರ್ಯಕ್ಕೆ ನಿಲುಗಡೆ ಅಥವಾ ಬೇರ್ಪಡೆಯಂತೂ ಇಲ್ಲ. ಕಾರಣ ಸ್ವರಾಜ್ಯವೂ ಸುರಾಜ್ಯವಾಗಲೇ ಬೇಕೆಂದರೆ ಸ್ತ್ರೀ-ಶಿಕ್ಷಣಕ್ಕೆ ಪ್ರಾಧಾನ್ಯ ದೊರೆಯಬೇಕಾದ್ದು ಅತ್ಯವಶ್ಯ. ದೇಶದಲ್ಲಿನ ಶಿಕ್ಷಣ ಪದ್ಧತಿಯ ಯಶಸ್ಸು ಮತ್ತು ಸ್ವರೂಪದ ಮೇಲೆಯೇ ದೇಶದ ಭವಿಷ್ಯವೂ ಅವಲಂಬಿತವಾಗಿದೆ. ಒಟ್ಟು ಜನ ಸಂಖ್ಯೆಯಲ್ಲಿ ಹೆಚ್ಚು ಕಡಿಮೆ ಅರ್ಧ ಭಾಗದಷ್ಟು ಸ್ತ್ರೀಯರೇ ಇದ್ದಾರೆ. ಅವರ ಶಿಕ್ಷಣದ ಮೇಲೆಯೇ ಅವಲಂಬಿತವಾಗಿದೆ ದೇಶದ ಭವಿಷ್ಯ. ಸ್ವಾತಂತ್ರ್ಯ ಮತ್ತು ಸುರಾಜ್ಯಗಳ ಬೇಡಿಕೆಯೂ ಇದರಲ್ಲಿಯೇ ಅಡಗಿರುವುದು.
ಇಪ್ಪತ್ತನೆಯ ಶತಮಾನದಲ್ಲಿಯೂ ಕೂಡ ಸ್ತ್ರೀ ಕುಟುಂಬದಲ್ಲಿ ಮತ್ತು  ಸಮಾಜದಲ್ಲಿ ವಿಮುಕ್ತಳಾಗಿ ಏಕೆ ಬದುಕಲಾಗುತ್ತಿಲ್ಲ ಎಂಬ ಕಾರಣಗಳನ್ನು ಶೋಧಿಸಬೇಕಾದ್ದು ಆವಶ್ಯಕ. ಇದಕ್ಕೆ ಕೆಲವು ಕಾರಣಗಳೂ ತಾತ್ತ್ವಿಕವಾದುವುಗಳಾದರೆ ಮತ್ತೆ ಕೆಲವು ಮಾನಸಿಕ, ಸಾಮಾಜಿಕ ಮತ್ತು ಸಾಂಸ್ಕೃತಿಕ ನೆಲೆಯವುಗಳಾಗಿವೆ. ಸ್ತ್ರೀ-ಮುಕ್ತಿಗಾಗಿ ಇಂದು ಸಮಾಜದಲ್ಲಿ ಅನೇಕ ಬಗೆಯ ಕಾರ್ಯಕ್ರಮಗಳನ್ನು ಕೈಗೊಳ್ಳಲಾಗುತ್ತದೆ. ಆದರೆ ಈ ಉಪಕ್ರಮದಿಂದ ಅವಳನ್ನು ಅನ್ಯ ಯಂತ್ರಗಳಂತೆ ದುಡಿಸುವುದಕ್ಕಿಂತ, ಸ್ತ್ರೀಯರನ್ನು ಸ್ವತಃ ತಾನೇ ಜಾಗೃತಳಾಗುವಂತೆ ಮಾಡಬೇಕು. ಅವಳಲ್ಲಿನ ಅಸ್ಮಿತೆಯನ್ನು ಒಮ್ಮೆ ಜಾಗೃತಗೊಳಿಸಿದರೆ ಸಾಕು, ಅನೇಕ ಪ್ರಶ್ನೆಗಳು ತಂತಾನೆ ಪರಿಹಾರವಾಗುತ್ತವೆ. ಇನ್ನು ಹಾಗೆಯೇ ಉಳಿದ ಸಮಸ್ಯೆಗಳನ್ನು ಬಿಡಿಸುವುದಕ್ಕೂ ಸುಲಭವಾಗುತ್ತದೆ. ಸ್ತ್ರೀಯಲ್ಲಿ ಕರ್ತೃತ್ವದ ಬಗ್ಗೆ ಜಾಗೃತಿಯನ್ನು ತರುವುದು ಅತ್ಯಗತ್ಯ. ಅವಳಲ್ಲಿನ ಶಕ್ತಿಯ ಅರಿವನ್ನು ಅವಳಿಗೆ ತರುವುದರ ಮೂಲಕ, ಸ್ವತಃ ಸಾಮರ್ಥ್ಯದ ಸಾಕ್ಷಾತ್ಕಾರವನ್ನು ಅವಳಲ್ಲಿ ಉಂಟುಮಾಡಬೇಕು. ಈ ಕೆಲಸ ಸ್ವಲ್ಪ ಕಠಿಣ. ಆದರೆ ಸ್ತ್ರೀಯರಿಗೆ ಶಿಕ್ಷಣವನ್ನು ನೀಡುವ ಮೂಲಕ ಇದು ಸಾಧ್ಯವಾಗಬಹುದು. ಎಂತಲೇ ಸ್ತ್ರೀ-ಮುಕ್ತಿಯ ಪ್ರಶ್ನೆಯು ಸ್ತ್ರಿ-ಶಿಕ್ಷಣದೊಂದಿಗೆ ಸಂಬಂಧಿಸಿದುದಾಗಿದೆ ಎಂಬುದನ್ನು ಲಕ್ಷಿಸಬೇಕಾದ್ದು ಅವಶ್ಯ. ಸ್ತ್ರೀ-ಶಿಕ್ಷಣವು ಸ್ತ್ರೀ-ಸ್ವಾತಂತ್ರ್ಯದ ದೃಷ್ಟಿಯಿಂದ ಪ್ರಾಥಮಿಕ; ಆದರೆ ಅದು ಅತ್ಯಂತ ಪುಷ್ಠಿಯನ್ನು ತರುವಂತಹ ಆಧಾರಭೂತ ವಿಚಾರವೂ ಹೌದು. ಸ್ತ್ರೀ-ವಿಮುಕ್ತಿಯ ತಾತ್ತ್ವಿಕ ಪ್ರಶ್ನೆಗಳ ಚಿಂತನೆಯಿಂದಲೂ ಇದು ಸೂರ್ಯ ಪ್ರಕಾಶನದಷ್ಟೇ ಸ್ವಚ್ಚವೂ, ಸ್ಪಷ್ಟವಾದುದೂ ಎಂಬುದನ್ನು ಗಮನದಲ್ಲಿ ಇಟ್ಟುಕೊಳ್ಳಬೇಕಾದ ಅಂಶ.
ಸ್ವಾತಂತ್ರ್ಯೋತ್ತರ ಕಾಲದಲ್ಲಿ ಶಿಕ್ಷಣವು ಹೆಚ್ಚು ವಿಸ್ತಾರವಾಯಿತು. ಆಗ ಅನೇಕರ ಮನಸ್ಸಿನಲ್ಲಿ ಸ್ವಯಂ ಪ್ರತಿಷ್ಠೆಯ ಭಾವನೆಗಳು ಮೂಡಿದವು. ಆದರೆ ವಸ್ತುಸ್ಥಿತಿ ಮಾತ್ರ ಹಾಗಿರಲಿಲ್ಲ. ನಾವು ಯಾವ್ಯಾವ ಪ್ರಶ್ನೆಗಳನ್ನು ಎದುರಿಸಬೇಕಾಗಿದೆಯೋ ಅವುಗಳ ಪೈಕಿ ಮುಖ್ಯವಾದ ಪ್ರಶ್ನೆ ಎಂದರೆ, ಹೆಣ್ಣುಮಕ್ಕಳ ಅರ್ಥಾತ್ ಸ್ತ್ರೀಯರ ಶಿಕ್ಷಣ. ಹಾಗಾಗಿ ಸ್ವಾತಂತ್ರ್ಯೋತ್ತರ ಕಾಲದಲ್ಲಿ ಸ್ತ್ರೀಯರಿಗೆ ಪೋಷಕವಾಗಿ ಬಂದ ಕಾಯಿದೆಗಳು ಮತ್ತು ಅವುಗಳಿಂದ ‘ಸ್ತ್ರೀ-ಶಿಕ್ಷಣ’ಕ್ಕೆ ಪ್ರಾಪ್ತವಾದಂಥ ಗತಿ-ಇವುಗಳನ್ನು ಗಮನಿಸಿದಾಗ ‘ಸ್ತ್ರೀ- ಶಿಕ್ಷಣ’ದ ಪ್ರಶ್ನೆಯೇ ಉಳಿಯುವುದಿಲ್ಲ ಎಂಬುದಾಗಿ ಸಾಮಾನ್ಯ ಭಾವನೆ ಮೂಡುವ ಸಾಧ್ಯತೆಯು ಇದೆ. ಆದರೆ ವಸ್ತುಸ್ಥಿತಿ ಹಾಗಿಲ್ಲ. ಹೆಣ್ಣುಮಕ್ಕಳ ಶಿಕ್ಷಣದ ಬಗೆಗಿನ ಸ್ಥಿತಿಯನ್ನು ಗಮನಕ್ಕೆ ತೆಗೆದುಕೊಂಡರೆ ಸ್ವಾತಂತ್ರ್ಯೋತ್ತರ ಕಾಲದಲ್ಲಿ ಇಂದಿಗೂ ಅವರ ಶಿಕ್ಷಣದ ಸ್ವರೂಪವು ಎಷ್ಟು ಗಂಭೀರವಾಗಿದೆ ಎಂಬುದು ಸ್ಪಷ್ಟವಾಗುತ್ತದೆ.
ಭಾರತೀಯ ಸ್ತ್ರೀ-ಜೀವನ : ೩. ಸ್ತ್ರೀ-ಶಿಕ್ಷಣ – ಸ್ತ್ರೀ-ಶಿಕ್ಷಣದ ಬೆಳವಣಿಗೆ: ಸಮಸ್ಯೆಗಳು ಮತ್ತು ಪರಿಹಾರೋಪಾಯಗಳು (2)
ಭಾರತದಲ್ಲಿನ ಹೆಣ್ಣುಮಕ್ಕಳ ಶೈಕ್ಷಣಿಕ ಪ್ರಗತಿ
ಹೆಣ್ಣುಮಕ್ಕಳ ಶಿಕ್ಷಣದ ಬಗೆಗಿನ ಈವರೆಗಿನ ನಿರ್ದಿಷ್ಟ ವಿವರಗಳನ್ನು ಕೋಷ್ಠಕದಲ್ಲಿ ವಿವರಿಸಲಾಗಿದೆ. ಅಂದಾಜು ಶೇಕಡವಾರು ನೆಲೆಯಿಂದ ಸ್ಪಷ್ಟವಾಗುವುದೇನೆಂದರೆ, ವಿದ್ಯಾರ್ಥಿನಿಯರು ಎಲ್ಲಕ್ಕಿಂತಲೂ ಹೆಚ್ಚು ಪ್ರಮಾಣದಲ್ಲಿ ಪ್ರಾಥಮಿಕ ಶಾಲೆಗೆ ಸೇರಿದ್ದಾರೆ. ಹಾಗೂ ಎಲ್ಲಕ್ಕಿಂತಲೂ ಕಡಿಮೆ ಸಂಖ್ಯೆಯಲ್ಲಿ ಪದವಿಪೂರ್ವ ಕಾಲೇಜು ಮಟ್ಟದಲ್ಲಿ ಇರುವುದು ಕಂಡುಬರುತ್ತದೆ. ಅಲ್ಲದೆ ಇಲ್ಲಿ ಮತ್ತೊಂದು ವಿಷಯ ಗಮನಾರ್ಹ. ಕೋಷ್ಠಕದಲ್ಲಿ ತೋರಿಸಲಾಗಿರುವ ಶೇಕಡವಾರು ಸಂಖ್ಯೆಯು ಹೆಸರು ದಾಖಲಿಸಿದ್ದಕ್ಕಷ್ಟೇ ಸೀಮಿತವಾಗಿದೆ. ಹೆಸರು ದಾಖಲಿಸಿದ ಮೇಲೆ ಶಾಲೆಯನ್ನು ಬಿಟ್ಟ ಹೆಣ್ಣುಮಕ್ಕಳ ಸಂಖ್ಯೆ ಯಾಗಲೀ ಹಾಗೂ ಮುಂದಿನ ತರಗತಿಗಳಿಗೆ ಹೋದ ವಿದ್ಯಾರ್ಥಿನಿಯರ ಸಂಖ್ಯೆಯಾಗಲಿ ಕ್ರಮಬದ್ಧವಾಗಿ ಉಪಲಬ್ಧವಿಲ್ಲ. ಆದರೆ ಸ್ತ್ರೀ-ಶಿಕ್ಷಣವು ಇಳಿಮುಖವಾಗುತ್ತಿರುವ ಪ್ರಶ್ನೆಯು ಬಹಳ ಗಂಭೀರವೂ ಮಹತ್ವದ್ದೂ ಆಗಿದೆ ಎಂಬುದನ್ನು ಹಲವಾರು ಶಿಕ್ಷಣ ತಜ್ಞರು ಸ್ಪಷ್ಟವಾಗಿ ತೋರಿಸಿಕೊಟ್ಟಿದ್ದಾರೆ.
ಶಾಲೆಯಲ್ಲಿ ಹೆಣ್ಣುಮಕ್ಕಳ ಪ್ರಮಾಣವು ಕಡಿಮೆಯಾಗಿರುವುದಕ್ಕೆ ಕಾರಣಗಳಿವೆ. ಸ್ತ್ರೀ- ಶಿಕ್ಷಣದ ವಿಚಾರವಾಗಿ ರಾಷ್ಟ್ರೀಯ ಆಯೋಗವು ನೀಡಿರುವ ಕಾರಣಗಳು ಹೀಗಿವೆ:
ಪಾಲಕರ ದಾರಿದ್ರ್ಯ, ಬಡತನ, ಕುಟುಂಬದಲ್ಲಿ ಸ್ತ್ರೀಗೆ ಇರುವ ಗೌಣ ಸ್ಥಾನ, ಸ್ತ್ರೀ- ಶಿಕ್ಷಣದ ಬಗ್ಗೆ ಪಾಲಕರಿಗೆ ಇರುವ ಪರಂಪರಾಗತವಾದ ದೃಷ್ಟಿಕೋನ, ಬಾಲ್ಯವಿವಾಹ, ಸ್ತ್ರೀ-ಶಿಕ್ಷಣದ ಬಗೆಗಿನ ತಪ್ಪು ತಿಳಿವಳಿಕೆ, ಹೆಣ್ಣುಮಕ್ಕಳು ಮನೆಯಲ್ಲಿ ಮಾಡಲೇಬೇಕಾದಂಥ ಕೆಲಸಗಳು, ಶಾಲೆಯಲ್ಲಿ ಇರುವ ಶೈಕ್ಷಣಿಕ ತೊಂದರೆಗಳು ಇತ್ಯಾದಿ.
ಭಾರತದಲ್ಲಿ ಹೆಣ್ಣುಮಕ್ಕಳ ಶಿಕ್ಷಣದಲ್ಲಿನ ಇಳಿಮುಖತೆಯ ಕಾರಣಗಳನ್ನು ಶೋಧಿಸುವುದಕ್ಕಾಗಿ ಅನೇಕ ಸಂಶೋಧನಾತ್ಮಕ ಅಧ್ಯಯನಗಳನ್ನು ಕೈಗೊಳ್ಳಲಾಗಿದೆ. ಆ ಮೂಲಕ ಸ್ಪಷ್ಟವಾಗಿ ತಿಳಿದುಬಂದಿರುವ ಸಂಗತಿ ಎಂದರೆ, ಶೇ. ೯೫ರಷ್ಟು ಇಳಿಮುಖತೆಯು ಆರ್ಥಿಕ ಕಾರಣಗಳಿಂದಾಗಿಯೇ ಆಗುತ್ತಿರುವುದು. ಅಂದರೆ ಬಡತನದ ಮೂಲದಿಂದಲೇ ಇದು ಹುಟ್ಟಿಕೊಳ್ಳುತ್ತಿರುವುದು. ಅದರ ನಂತರದಲ್ಲಿ ಹೆಣ್ಣುಮಕ್ಕಳ ಶಿಕ್ಷಣದ ಕಡೆಗೆ ನೋಡುತ್ತಿರುವ ಪರಂಪರಾಗತ ದೃಷ್ಟಿಕೋನ ಮತ್ತು ಪಾಲಕರ ಉದಾಸೀನತೆ ಇವುಗಳು ಕೂಡಾ ಹೆಣ್ಣುಮಕ್ಕಳ ಶಿಕ್ಷಣದಲ್ಲಿ ಖಂಡತೆಯನ್ನು ತರುವಂತಹ ಅಂಶಗಳಾಗಿವೆ. ಹೆಣ್ಣುಮಕ್ಕಳಿಗೆ ಸಂಬಂಧಿಸಿದಂತೆ ಉದ್ಭವವಾಗುವ ಬೇರೆ ಬೇರೆ ಸಮಸ್ಯೆಗಳನ್ನು ಈ ಕೆಳಗಿನಂತೆ ವರ್ಗೀಕರಿಸಬಹುದಾಗಿದೆ.

ಆಧಾರ: ರಿಪೋರ್ಟ್ ಆಫ್ ಎಜುಕೇಷನ್ ಕಮಿಷನ್
೧. ಕೌಟುಂಬಿಕ ಸಮಸ್ಯೆಗಳು: ಹೆಣ್ಣುಮಕ್ಕಳಿಗೆ ಕುಟುಂಬದಲ್ಲಿ ಯಾವಾಗಲೂ ಗೌಣ ಸ್ಥಾನವನ್ನು ಕೊಡುತ್ತಾ ಬರಲಾಗಿದೆ. ಅವಳನ್ನು ಪರರ ಧನವೆಂದು ತಿಳಿದುಕೊಂಡು ಒಲೆ ಮತ್ತು ಮಕ್ಕಳು ಇವಷ್ಟೇ ಅವಳ ಕಾರ್ಯಕ್ಷೇತ್ರವೆಂದು ಒಪ್ಪಿಸಲಾಗಿರುತ್ತದೆ. ಹಾಗಾಗಿ ಮನೆಯ ಕೆಲಸ ಮತ್ತು ಚಿಕ್ಕಮಕ್ಕಳನ್ನು ನೋಡಿಕೊಳ್ಳುವುದು ಇಂತಹ ಪಾರಂಪರಿಕ ಕೆಲಸಗಳನ್ನು ಅವರ ಮೇಲೆ ಪೂರ್ಣವಾಗಿ ಒಪ್ಪಿಸಿರುವ ಕಾರಣ ಅವರ ಶಿಕ್ಷಣದ ಬಗ್ಗೆ ದುರ್ಲಕ್ಷ್ಯವನ್ನು ತೋರಿಸಲಾಗಿರುತ್ತದೆ. ತಂದೆ-ತಾಯಿಗಳು ತಮ್ಮ ಹೆಣ್ಣುಮಕ್ಕಳ ಬಗ್ಗೆ ಅವರ ಶಾಲೆಯ ಬಗ್ಗೆ ದುರ್ಲಕ್ಷ್ಯವನ್ನು ತೋರುತ್ತಿರುವುದು ಒಂದು ಪಾರಂಪರಿಕ ಶಾಪದ ಹಾಗೆಯೇ ಆಗಿದೆ. ಈ ದೃಷ್ಟಿಕೋನವನ್ನು ಬದಲಾಯಿಸಿಕೊಳ್ಳುವಂತೆ ಮಾಡುವಲ್ಲಿ ಹಳ್ಳಿಗಳಲ್ಲಿನ ಜನರಿಗೆ ಸಾಮಾಜಿಕ ಪ್ರಬೋಧನೆಯನ್ನು ನೀಡುವುದು ಅಗತ್ಯ. ಹೆಣ್ಣುಮಕ್ಕಳ ವಿಷಯದಲ್ಲಿ ಕೌಟುಂಬಿಕ ಸ್ಥಾನ ಮತ್ತು ಸಾಮಾಜಿಕ ಪ್ರತಿಷ್ಠೆಯನ್ನು ಅವರಲ್ಲಿ ರೂಪಿಸಿ ಬೆಳೆಸುವುದು ಆವಶ್ಯಕ. ಶ್ರಮ ವಿಭಜನೆ, ಗಂಡು/ಹೆಣ್ಣು ಮಕ್ಕಳಿಗೆ ಸಮಾನವಾದ ದರ್ಜೆ ಈ ವಿಚಾರವಾಗಿ ಹುಟ್ಟಿನಿಂದಲೇ ಸಂಸ್ಕಾರವೊಂದನ್ನು ರೂಢಿಸಿಕೊಳ್ಳಬೇಕಾಗಿದೆ. ಈ ದಿಶೆಯಲ್ಲಿ ಮಹಿಳಾ ಶಿಕ್ಷಕಿಯರ ಸಂಘಟನೆಗಳನ್ನು ಸ್ಥಾಪಿಸಿ, ಅವರಿಗೆ ಈ ಜವಾಬ್ದಾರಿಗಳನ್ನು ವಹಿಸಬೇಕು.
೨. ಸಾಮಾಜಿಕ: ಗಂಡುಮಕ್ಕಳಿಗೆ ವಿಪುಲ ಶೈಕ್ಷಣಿಕ ಸೌಲಭ್ಯಗಳು ಇರುವಷ್ಟು ಗ್ರಾಮೀಣ ಹೆಣ್ಣುಮಕ್ಕಳಿಗೆ ಸಿಕ್ಕುವುದಿಲ್ಲ. ಗಂಡುಮಕ್ಕಳನ್ನು ಹೆಣ್ಣುಮಕ್ಕಳಿಗಿಂತ ಶ್ರೇಷ್ಠ, ವಂಶದ ಜ್ಯೋತಿ ಎಂದು ಭಾವಿಸುವ ಮೂಲಕ ವರಿಷ್ಠ ಸಾಮಾಜಿಕ ದೃಷ್ಟಿಕೋನವು ರೂಪು ಗೊಂಡಿರುವುದನ್ನು ಕಾಣಬಹುದಾಗಿದೆ. ಹೆಣ್ಣುಮಕ್ಕಳಿಗೆ ಶಿಕ್ಷಣವಿಲ್ಲದಿದ್ದರೂ ನಡೆಯುತ್ತದೆ. ಅವಳ ಶಿಕ್ಷಣಕ್ಕೆ ಮಾಡುವ ಖರ್ಚು ಒಂದು ರೀತಿಯಲ್ಲಿ ಅನಾವಶ್ಯಕ. ಅಲ್ಲದೆ ಹೆಚ್ಚು ಶಿಕ್ಷಣ ಪಡೆದ ಹೆಣ್ಣುಮಕ್ಕಳಿಗೆ ಹೆಚ್ಚು ವಿದ್ಯಾವಂತನಾದ ವರನನ್ನು ಶೋಧಿಸಬೇಕಾದ ಕೆಲಸ ಬೇರೆ. ಅಲ್ಲದೆ ಈ ಸಂಬಂಧವಾಗಿ ವರದಕ್ಷಿಣೆಯ ಖರ್ಚು ಅಧಿಕ. ಹಾಗೆಯೇ ಕನ್ಯೆ ಪರರ ಸೊತ್ತು ಎಂಬ ಭಾವನೆಗಳೂ ಸೇರಿಕೊಂಡು ಅವಳ ಶಿಕ್ಷಣದ ಬಗ್ಗೆ ಉಪೇಕ್ಷೆಯನ್ನು ಮಾಡುತ್ತಾ ಬರಲಾಗಿದೆ. ಧರ್ಮ, ಜಾತಿ-ಪಂಥ, ಸಂಸ್ಕೃತಿ ಮತ್ತು ನೀತಿಮತ್ತೆಗಳನ್ನು ರೂಪಿಸಿಕೊಂಡ ಅವರನ್ನು ಶಾಲೆಗೆ ಕಳಿಸುವ ವಿಷಯದಲ್ಲಿ ನಿರ್ಬಂಧಗಳೂ ಉಂಟಾಗಿವೆ. ಬಾಲ್ಯದಲ್ಲಿಯೇ ಮದುವೆ, ಹತ್ತು ವರ್ಷಗಳು ಆದ ನಂತರ ಶಾಲೆಗೆ ಕಳುಹಿಸುವಲ್ಲಿ ಪಾಲಕರು ಕೋಪಿಸುಕೊಳ್ಳುವುದು ಇತ್ಯಾದಿ ರೂಢಿಗಳಿಂದಾಗಿ ಶಾಲೆಯನ್ನು ಬಿಡಿಸಿ ಮನೆಗೆಲಸದಲ್ಲಿ ತೊಡಗಿಸಲಾಗುತ್ತದೆ. ನಿಧಾನವಾಗಿ ಈ ಪರಿಸ್ಥಿತಿಯಲ್ಲಿ ಸುಧಾರಣೆ ಉಂಟಾಗುತ್ತಿದ್ದರೂ ಹಳ್ಳಿಗಾಡುಗಳಲ್ಲಿ ಇಂದಿಗೂ ಈ ವೈಚಾರಿಕ ಗೊಂದಲ ಕಾಣಿಸುತ್ತಿರುವುದುಂಟು. ಅಮೆರಿಕಾದಲ್ಲಿ ಶೇ. ೯೦ಕ್ಕಿಂತಲೂ ಅಧಿಕ ಸ್ತ್ರೀಯರು ಪ್ರಾಥಮಿಕ ಶಾಲೆಯಲ್ಲಿ ಕೆಲಸ ಮಾಡುತ್ತಿರುವುದು ಕಂಡಬರುತ್ತದೆ. ಪ್ರಾಥಮಿಕ ಶಾಲೆಯಲ್ಲಿ ಕೆಲಸ ಮಾಡುವುದು ತಮ್ಮ ನೈತಿಕ ಹಕ್ಕು ಎಂದು ಭಾವಿಸಿದೆ ಇಲ್ಲಿನ ಸ್ತ್ರೀ ವರ್ಗ. ಅದೇ ರೀತಿಯಲ್ಲಿ ಇಲ್ಲಿಯೂ ಅತಿ ಹೆಚ್ಚಾಗಿ ಸ್ತ್ರೀಯರನ್ನು ಪ್ರಾಥಮಿಕ ಶಾಲೆಯ ಶಿಕ್ಷಕರನ್ನಾಗಿ ನೇಮಿಸುವುದು ಅವಶ್ಯ. ಹಾಗಾದಾಗ ಹೆಣ್ಣುಮಕ್ಕಳ ಉಪಸ್ಥಿತಿಯು ಶಾಲೆಯಲ್ಲಿ ಹೆಚ್ಚಾಗಿ ಆ ಬಗೆಗಿನ ತಪ್ಪು ತಿಳಿವಳಿಕೆಯು ದೂರವಾಗುತ್ತದೆ.
೩. ಕಾನೂನು: ಇಂದಿನ ಗ್ರಾಮೀಣ ಶಿಕ್ಷಣದ ನೀತಿ-ನಿಯಮಗಳೆಲ್ಲ ಪ್ರಮುಖವಾಗಿ ಜಿಲ್ಲಾ ಪರಿಷತ್ತು ಮತ್ತು ಪಂಚಾಯತಿ ಸಮಿತಿಗಳಲ್ಲಿದೆ. ನನಗೆ ಅನಿಸುವಂತೆ ಇಲ್ಲಿನ ಒಂದು ಮುಖ್ಯ ತೊಡಕೆಂದರೆ ಇಲ್ಲಿ ಕೆಲಸ ಮಾಡುವವರೆಲ್ಲ ಹೆಚ್ಚಾಗಿ ಪುರುಷರೇ. ಕ್ವಚಿತ್ತಾಗಿ ಒಬ್ಬೊಬ್ಬರು ಸದಸ್ಯೆಯರು ಇರಬಹುದಷ್ಟೆ. ಅದು ಕೂಡಾ ಪುರುಷರ ದಯೆಯಿಂದ ಆಗುವಂತಹದ್ದು. ಇಲ್ಲಿ ಶಿಕ್ಷಣ ಸಮಿತಿಯ ಸದಸ್ಯರು, ಅಧಿಕಾರಿಗಳು, ಪದಾಧಿಕಾರಿಗಳಾಗಿ ಮಹಿಳೆಯರ ಸಂಖ್ಯೆಯು ಹೆಚ್ಚಾಗಿದ್ದರೆ ಹೆಣ್ಣುಮಕ್ಕಳ ವಿದ್ಯಾಭ್ಯಾಸಕ್ಕೆ ಹೆಚ್ಚಿನ ಚಾಲನೆಯು ಸಿಕ್ಕುತ್ತದೆ. ಅಲ್ಲದೆ ಶಾಲೆಗಳ ಶೈಕ್ಷಣಿಕ ಮತ್ತು ವ್ಯವಸ್ಥಾತ್ಮಕ ಪರಿಶೀಲನೆಯು ಗಂಭೀರವಾಗಿ ಆಗುವುದರಿಂದ ಅಲ್ಲಿ ಸುಧಾರಣೆಯು ಉಂಟಾಗುವುದು. ಅನ್ಯ ಮತ್ತು ಪರಿಣಾಮಕಾರಕ ವ್ಯವಸ್ಥೆಯನ್ನು ಮಾಡುವ ಮೂಲಕವೂ ಹೆಣ್ಣುಮಕ್ಕಳ ಶಿಕ್ಷಣಕ್ಕೆ ಪ್ರಾಧಾನ್ಯತೆಯನ್ನು ನೀಡುವುದು ಅವಶ್ಯ. ಮುಂಬಡ್ತಿ, ವರ್ಗಾವಣೆ, ವೇತನ ಮತ್ತಿತರೆ ಆಡಳಿತಾತ್ಮಕ ಕಾರ್ಯಗಳಲ್ಲಿ ಸಿಲುಕಿಕೊಂಡಿರುವ ಆಡಳಿತ ವರ್ಗವು, ಅದರಿಂದ ಹೊರಬರಬೇಕು ಮತ್ತು ಹೆಣ್ಣುಮಕ್ಕಳ ಶೈಕ್ಷಣಿಕ ವಿಸ್ತಾರದ ದೃಷ್ಟಿಯಿಂದ  ಪ್ರಶಿಕ್ಷಣ, ಅಧ್ಯಯನ ವೇದಿಕೆಗಳು, ಶಿಬಿರಗಳೇ ಮೊದಲಾದವುಗಳನ್ನು ರೂಪಿಸುವತ್ತ ತಮ್ಮ ಲಕ್ಷ್ಯವನ್ನು ಕೇಂದ್ರೀಕರಿಸಬೇಕಾಗಿದೆ. ಅಲ್ಲದೆ ಇಂದಿನ ಶಾಸನಾತ್ಮಕ ವ್ಯವಸ್ಥೆಯಲ್ಲಿ ಬದಲಾವಣೆಯನ್ನು ತರುವುದರಲ್ಲಿಯೂ ಇದೆ. ರಾಜ್ಯಮಟ್ಟದಲ್ಲಿ ಸ್ವತಂತ್ರ ಸ್ತ್ರೀ-ಶಿಕ್ಷಣ ಮಂಡಳಿಯೊಂದನ್ನು ಆರಂಭಿಸುವ ಕೆಲಸವೂ ಆಗಬೇಕು. ರಾಜ್ಯಸ್ತರದಿಂದಲೇ ಜಿಲ್ಲೆ ಮತ್ತು ತಾಲೂಕು ಮಟ್ಟದ ಪಾತಳಿಯವರೆಗೂ ಇರುವ ವಿಭಾಗೀಯ ಮಟ್ಟದಲ್ಲಿ ನಡೆಯುತ್ತಿರುವ ಹೆಣ್ಣುಮಕ್ಕಳ ಶಿಕ್ಷಣದ ಬಗೆಗಿನ ಎಲ್ಲಾ ಆಡಳಿತಾತ್ಮಕ ಕಾರ್ಯಗಳ ಪರಿಶೀಲನೆಯೂ ನಡೆಯಬೇಕಾಗಿದೆ.
೪. ಅಂಶಕಾಲಿಕ ಶಿಕ್ಷಣ: ಇಂದಿನ ಪ್ರಾಥಮಿಕ ಶಿಕ್ಷಣವು ಪೂರ್ಣವಾಗಿ ಕಾಲಬದ್ಧ ವಾದುದಾಗಿದೆ. ಆದರೆ ಗ್ರಾಮೀಣ ಪ್ರದೇಶದಲ್ಲಿನ ಹೆಣ್ಣುಮಕ್ಕಳು ಈ ಪೂರ್ಣ ವೇಳೆಯವರೆಗೂ ಶಾಲೆಯಲ್ಲಿ ಇರಲು ಸಾಧ್ಯವಾಗುವುದಿಲ್ಲ. ಹಾಗಾಗಿ ಅವರಿಗೆ ಅಂಶಕಾಲಿಕವಾಗಿ ಶಿಕ್ಷಣ ನೀಡುವ ಶಾಲೆಗಳನ್ನು ಆರಂಭಿಸಬೇಕಾಗಿದೆ. ೧ ರಿಂದ ೪ನೆಯ ತರಗತಿಯವರೆಗೆ ಇಂಥ ಅಂಶಕಾಲಿಕ ವರ್ಗಗಳನ್ನು ಸಹಜವಾಗಿಯೇ ಆರಂಭಿಸಬೇಕು. ಈ ಮೂಲಕ ಅಧ್ಯಯನ ಕ್ರಮವೊಂದು ನಿಶ್ಚಿತವಾಗಿಯೂ ಪೂರ್ಣಗೊಳ್ಳಬಹುದು. ಸ್ಥಳೀಯ ಪರಿಸ್ಥಿತಿಗೆ ಅನುಗುಣವಾಗಿ ಮಧ್ಯಾಹ್ನ ಅಥವಾ ಬೆಳಿಗ್ಗೆ ೩ ರಿಂದ ೪ ಗಂಟೆಗಳವರೆಗೆ ಈ ಶಾಲೆಗಳು ನಡೆಯಬೇಕು. ಇಂಥ ಪ್ರಯೋಗವೊಂದನ್ನು ಮಾಡಿ ನೋಡಬೇಕು ಎಂಬುದು ನನ್ನ ಪ್ರಮುಖವಾದ ಆಗ್ರಹ. ಹೆಣ್ಣುಮಕ್ಕಳಿಗೆ ಶಿಕ್ಷಣವು ಪ್ರಿಯವಾಗಬೇಕು, ಶಾಲೆಯು ಇಷ್ಟವಾಗಬೇಕು ಮತ್ತು ಮನೆಯಲ್ಲಿರುವುದಕ್ಕಿಂತ ಶಾಲೆಗೆ ಹೋಗುವುದು ಒಳ್ಳೆಯದು ಎಂದೆನಿಸಬೇಕು. ಈ ದೃಷ್ಟಿಯಿಂದ ಶಾಲೆಯ ಭೌತಿಕ ರಚನೆ ಮತ್ತು ಅಧ್ಯಯನ ಕ್ರಮದಲ್ಲಿ ಪುನರಾಚನೆ ಮಾಡುವುದು ಅವಶ್ಯ. ಅವರ ನೈಸರ್ಗಿಕ ಪ್ರಕೃತಿ ಮತ್ತು ಕಲೆಯನ್ನು ಗಮನಿಸಿ ಬಿಡುವಿನ ರಜೆ ವೇಳೆಯಲ್ಲಿ ಹಾಡುಗಾರಿಕೆ, ಹೊಲಿಗೆ, ಅಡುಗೆಯಂಥ ಶಿಕ್ಷಣವನ್ನು ನೀಡಬಹುದು.
೫. ಆರ್ಥಿಕ: ಬಡತನವು ಗ್ರಾಮೀಣ ಬದುಕಿಗೆ ಅಂಟಿಕೊಂಡಿರುವ ಒಂದು ದೊಡ್ಡ ಶಾಪ. ಶೈಕ್ಷಣಿಕ ದೃಷ್ಟಿಯಿಂದಲಂತೂ ಇದು ಒಂದು ಮುಖ್ಯವಾದ ಅಡ್ಡಿಯೇ. ಹಾಗಾಗಿ ಪಾಲಕರು ತಿಳಿದಿದ್ದರೂ ಸಾಧ್ಯವಾಗದಂತಹ ಇಕ್ಕಟ್ಟಿನಲ್ಲಿ ಸಿಲುಕುವಂತೆ ಆಗುತ್ತದೆ. ವಿಶೇಷವಾಗಿ ಹೆಣ್ಣುಮಕ್ಕಳಿಗಾಗಿ ಶಿಕ್ಷಣಕ್ಕೆ ಒಂದು ಪೈಸೆಯನ್ನು ಖರ್ಚು ಮಾಡಲಾಗದಂಥ ಅಸಾಮರ್ಥ್ಯವುಳ್ಳವರ ಸಂಖ್ಯೆ ಹೆಚ್ಚು. ಅಲ್ಲದೆ ಮಗನಿಗೆ ಶಿಕ್ಷಣವೊ ಇಲ್ಲವೆ ಮಗಳಿಗೋ ಎಂಬ ವಿಚಾರದಲ್ಲಿ ಗಂಡುಮಕ್ಕಳಿಗೆ ಈ ವಿಷಯದಲ್ಲಿ ಹೆಚ್ಚಿನ ಪ್ರಾಧಾನ್ಯತೆಯನ್ನು ನೀಡುತ್ತಾರೆ. ಹಾಗಾಗಿ ಹೆಣ್ಣುಮಕ್ಕಳಿಗೆ ಮನೆಯ ಕೆಲಸ ಮತ್ತಿತರ ಅರ್ಥಾರ್ಜನೆಯ ನೆಲೆಯಲ್ಲಿ ತೊಡಗಿಸಲಾಗುವುದು. ಈ ಕಾರಣದಿಂದ ಅವರ ಶಿಕ್ಷಣಕ್ಕೆ ಮೋಡ ಕವಿಯುತ್ತಲೇ ಬರುತ್ತಿದೆ. ಈ ವಿಷಯದಲ್ಲಿ ಸರ್ಕಾರವು ಗಮನ ಹರಿಸಬೇಕು. ರಾಷ್ಟ್ರದ ಸವಾಂಗೀಣ ವಿಕಾಸದ ದೃಷ್ಟಿಯಿಂದ ಸ್ತ್ರೀ-ಶಿಕ್ಷಣಕ್ಕೆ ಹೆಚ್ಚಿನ ಪ್ರಾಧಾನ್ಯತೆ ಕೊಟ್ಟು, ಬೇಕಾದ ಆರ್ಥಿಕ ಸೌಲಭ್ಯವನ್ನು ಒದಗಿಸುವುದು ಆವಶ್ಯಕ. ಆ ಹಿನ್ನೆಲೆಯಲ್ಲಿ ಇಂಥ ವಿಚಾರಗಳತ್ತ ಗಮನ ಹರಿಸಬಹುದು:
ಅ. ಗ್ರಾಮೀಣ ಪ್ರದೇಶದಲ್ಲಿನ ಎಲ್ಲಾ ಬಡ ಕುಟುಂಬಗಳ ಹೆಣ್ಣುಮಕ್ಕಳಿಗೆ ಸ್ಲೇಟು, ಪುಸ್ತಕಗಳು, ಎಕ್ಸರ್‌ಸೈಜ್‌ಗಳು ಮತ್ತಿತರೆ ಅಗತ್ಯ ಪರಿಕರಗಳನ್ನು ಉಚಿತವಾಗಿ ಪೂರೈಸುವುದು.
ಆ. ದೊಡ್ಡ ದೊಡ್ಡ ಊರುಗಳಲ್ಲಿನ ಶಾಲೆಗಳಲ್ಲಿ ೫ ರಿಂದ ೧೦ನೆಯ ತರಗತಿಯವರೆಗೆ ಹೆಣ್ಣುಮಕ್ಕಳಿಗಾಗಿ ಪ್ರತ್ಯೇಕ ವರ್ಗಗಳಿರಬೇಕು. ವಾಚನಾಲಯಗಳನ್ನು ಸ್ಥಾಪಿಸುವುದಕ್ಕೆ ಪೂರ್ಣ ಆರ್ಥಿಕ ಸಹಾಯ ದೊರೆಯಬೇಕು.
ಇ. ತಾಲೂಕು ಮಟ್ಟದಲ್ಲಿ ಹೆಣ್ಣುಮಕ್ಕಳಿಗೆ ಉಚಿತ ವಸತಿ ಗೃಹಗಳ ಸೌಲಭ್ಯ ಅವಶ್ಯ.
ಈ. ರಜಾ ಅವಧಿಯಲ್ಲಿ ಹೆಣ್ಣುಮಕ್ಕಳಿಗೆ ಹೊಲಿಗೆ, ಕಸೂತಿ, ನೇಯ್ಗೆ, ಬೊಂಬು ಮತ್ತು ಬೆತ್ತ ಹೆಣೆಯುವಿಕೆ, ಖಾದ್ಯ ಪದಾರ್ಧಗಳ ತಯಾರಿಕೆ ಇತ್ಯಾದಿಗಳಲ್ಲಿ ತರಬೇತಿ ತರಗತಿಗಳನ್ನು ನೀಡಬೇಕು. ಇಲ್ಲಿ ಕಲಿಸುವ ಶಿಕ್ಷಕರಿಗೆ ಗೌರವಧನ ಕೊಡಬೇಕು.
ಉ. ಎಲ್ಲ ಮಾಧ್ಯಮಗಳು ಮತ್ತು ಸಾಧನಗಳನ್ನು ವ್ಯಕ್ತಿ, ಸಂಸ್ಥೆಗಳು, ಸಂಘಟನೆಗಳು ಮತ್ತು ಸರ್ಕಾರ ಉಪಯೋಗಿಸಿಕೊಂಡು ಸ್ತ್ರೀ-ಶಿಕ್ಷಣದ ಮಹತ್ವವನ್ನು ಮನಗಾಣಿಸಬೇಕು. ಆ ದಿಶೆಯಲ್ಲಿ ಪ್ರಭಾವಿಸುವಂತಹ ಕಾರ್ಯಗಳಿಗೆ ಹೆಚ್ಚು ಪ್ರಾಧಾನ್ಯತೆಯನ್ನು ಕೊಡಬೇಕು.
ಊ. ಹೆಣ್ಣುಮಕ್ಕಳು ಶಿಕ್ಷಣ ವ್ಯವಸ್ಥೆಯನ್ನು ಹೆಚ್ಚು ವಿಸ್ತರಣಗೊಳಿಸುವ ದೃಷ್ಟಿಯಿಂದ ಕಾರ್ಯನಿರ್ವಹಿಸುತ್ತಿರುವ ಶಾಲೆಗಳಿಗೆ ಉತ್ತೇಜಿಸುವುದಕ್ಕೆ ಆರ್ಥಿಕ ಸೌಲಭ್ಯವನ್ನು ಒದಗಿಸಬೇಕು. ಅಂದರೆ ವಿಕಾಸಕ್ಕಾಗಿ ಫಂಡು ಸ್ಥಾಪಿಸುವುದು, ಆದರ್ಶ ಶಿಕ್ಷಕರಿಗೆ ಪುರಸ್ಕಾರ ನೀಡವುದು ಮತ್ತು ಹೆಣ್ಣುಮಕ್ಕಳ ಸಾರ್ವಜನಿಕ ಶಿಕ್ಷಣದ ಬಗ್ಗೆ ಹೆಚ್ಚು ಕಾರ್ಯನಿರ್ವಹಿಸುವುದಕ್ಕೆ ಪ್ರಾಧಾನ್ಯತೆ ನೀಡುವ ಬಗ್ಗೆಯೂ ಹೆಚ್ಚಾಗಿ ಚರ್ಚೆಗಳಾಗಬೇಕು.
ಈ ಮೇಲಿನ ಕಾರಣಗಳಿಂದಾಗಿ ಪ್ರಾಥಮಿಕ ಮತ್ತು ಪೂರ್ವ ಮಾಧ್ಯಮಿಕ ಹಂತದಲ್ಲಿ ಶಾಲೆಯನ್ನು ಬಿಡುವ ಪ್ರಮಾಣ ಹೆಚ್ಚಾಗಿದೆ. ಉದಾ. ೧ ರಿಂದ ೪ನೆಯ ತರಗತಿಯವರೆಗಿನ ಘಟಕದಲ್ಲಿ ಶೇ. ೬೨ರಷ್ಟು ಹೆಣ್ಣುಮಕ್ಕಳು ಶಾಲೆಯನ್ನು ಬಿಡುತ್ತಿದ್ದಾರೆ. ಹಾಗೆಯೇ ೫ ರಿಂದ ೭ನೆಯ ತರಗತಿಯವರೆಗಿನ ಅವಧಿಯಲ್ಲಿ ಶಾಲೆಬಿಡುವ ಹೆಣ್ಣುಮಕ್ಕಳ ಸಂಖ್ಯೆ ಶೇ. ೩೪. ಇದು ಗಂಭೀರವೂ ಭಯಂಕರವೂ ಆಗಿರುವಂಥ ಸತ್ಯ. ಮೇಲಿನ ಅಡಚಣೆಗಳು ಮತ್ತು ಸ್ಥೂಲ ಉಪಾಯಗಳನ್ನು ವಿಸ್ತೃತ ಹಾಗೂ ಗಂಭೀರ ನೆಲೆಗಳಿಂದ ಜಿಲ್ಲಾ ಮಟ್ಟದಲ್ಲಿ ಅಧ್ಯಯನ ಮತ್ತು ಸಂಶೋಧನೆ ಮಾಡಬೇಕಾದ್ದು ಅವಶ್ಯ. ರಾಜಕೀಯ ವ್ಯಕ್ತಿಗಳು ಈ ದೃಷ್ಟಿಯಲ್ಲಿ ಮುಂದಾಳತ್ವ ವಹಿಸಬೇಕು. ಅವರ ಧ್ಯೇಯ-ಧೋರಣೆಗಳ ಮೇಲೆಯೇ ಶಿಕ್ಷಣದ ರಥವು ಮುನ್ನಡೆಯಬೇಕಾಗಿದೆ. ಪ್ರಜಾಪ್ರಭುತ್ವ ವ್ಯವಸ್ಥೆಯುಳ್ಳ ನಮ್ಮ ದೇಶದಲ್ಲಿ ರಾಜಕೀಯ ತತ್ತ್ವ ಪ್ರಣಾಳಿಕೆಗಳಿಗೆ ಬಹಳೇ ಮಹತ್ವ ಉಂಟು. ಎಂತಲೇ ರಾಜಕೀಯ ಪಕ್ಷಗಳು ಸ್ತ್ರೀ-ಶಿಕ್ಷಣವನ್ನು ತಮ್ಮ ಪಕ್ಷದ ಉಪಕ್ರಮವಾಗಿ ಕೈಗೆತ್ತಿಕೊಳ್ಳಬೇಕು. ಅಲ್ಲದೆ ಅಧಿಕಾರ ಹಿಡಿದವರು ತಮ್ಮ ವಿಕಾಸ ಕಾರ್ಯಕ್ರಮದ ಮೂಲವಾಗಿ ಸ್ತ್ರೀ-ಶಿಕ್ಷಣಕ್ಕೆ ಹೆಚ್ಚಿನ ಪ್ರಾಧಾನ್ಯ ಕೊಡಬೇಕು. ಹೊಸ ರಾಷ್ಟ್ರೀಯ ಕಾರ್ಯಕ್ರಮವಾಗಿ ಇದನ್ನು ರೂಪಿಸಬೇಕಾಗಿದೆ. ಕಾರಣ ಯಾವುದೇ ವಿಕಾಸದ ಕಾರ್ಯಕ್ಕೆ ಸ್ತ್ರೀಯರ ಸಕ್ರಿಯ ಪ್ರಯತ್ನ ವಿಲ್ಲದೆ ಯಶಸ್ಸು ಸಿಕ್ಕುವುದಿಲ್ಲ. ಇದನ್ನು ನಿತ್ಯನಿರಂತರವೆಂಬ ಸತ್ಯವನ್ನು ಅರಿತುಕೊಂಡೇ ದೇಶವನ್ನು ಕಟ್ಟುವ ಮತ್ತು ಮುನ್ನಡೆಸುವ ಕಾರ್ಯವಾಗಿ ಹೆಣ್ಣುಮಕ್ಕಳ ಶಿಕ್ಷಣದ ಸಮಸ್ಯೆಗಳನ್ನು ಕೈಗೆತ್ತಿಕೊಳ್ಳಬೇಕು. ಅನ್ಯಧಾ ಕೇವಲ ಶಿಫಾರಸ್ಸುಗಳು ಕಾಗದದ ಮೇಲೆಯೇ ಇರುತ್ತದೆ ಎಂದು ಮತ್ತೆ ಮತ್ತೆ ಹೇಳಬೇಕಾಗಿಲ್ಲ. ಹೆಣ್ಣುಮಕ್ಕಳ ಸಾರ್ವತ್ರಿಕ ಶಿಕ್ಷಣದ ಬಗ್ಗೆ ಒಂದು ದಶಕದ ನಿಯೋಜನ ಬದ್ಧವಾದ ಕಾರ್ಯಕ್ರಮವನ್ನು ಕೈಗೊಂಡು ಗ್ರಾಮೀಣ ಹೆಣ್ಣುಮಕ್ಕಳ ಬಗ್ಗೆ ಇದರಲ್ಲಿ ಅತ್ಯಂತ ಪ್ರಧಾನವಾಗಿ ವಿಚಾರ ಮಾಡಬೇಕು.
ಇಂದು ಹೆಣ್ಣುಮಕ್ಕಳ ಶೈಕ್ಷಣಿಕ ಸಮಸ್ಯೆಗಳ ಬಗ್ಗೆ ನಿಜವಾಗಿಯೂ ಯೋಜನೆಗಳನ್ನು ಹಮ್ಮಿಕೊಳ್ಳಬೇಕೆಂದಿದ್ದರೆ ಮೊದಲಿಗೆ ರಾಜ್ಯ ಪಾತಾಳಿಯ ಮೇಲೇಯೇ ಸ್ತ್ರೀ-ಶಿಕ್ಷಣ ವಿಭಾಗವೊಂದನ್ನು ಆರಭಿಸಬೇಕು. ಅದರ ರೂಪುರೇಷೆಯು ಈ ಕೆಳಗಿನಂತೆ ಮೂರು ಸೂತ್ರಗಳಲ್ಲಿ ಇರಬಹುದು.
೧. ಸ್ತ್ರೀ-ಶಿಕ್ಷಣ ಸಂಚನಾಲಯ, ರಾಜ್ಯ
|
ಮಹಿಳಾ ಶಿಕ್ಷಣ ಸಮಿತಿ
|
ಮಹಿಳಾ ಶಿಕ್ಷಣ ಸಂಚಾಲಕಿ
|
೨. ಜಿಲ್ಲಾ ಮಟ್ಟದಲ್ಲಿ ಸ್ತ್ರೀ-ಶಿಕ್ಷಣ ಕಾರ್ಯಾಲಯ
|
ಜಿಲ್ಲಾ ಮಹಿಳಾ ಶಿಕ್ಷಣ ಸಮಿತಿ
|
ಜಿಲ್ಲಾ ಮಹಿಳಾ ಶಿಕ್ಷಣಾಧಿಕಾರಿ
|
೩. ತಾಲೂಕು ಮಟ್ಟದಲ್ಲಿ ಸ್ತ್ರೀ-ಶಿಕ್ಷಣ ಕಾರ್ಯಾಲಯ
|
ತಾಲೂಕು ಮಹಿಳಾ ಶಿಕ್ಷಣ ಸಮಿತಿ
|
ಮಹಿಳಾ ಶಿಕ್ಷಣ ನಿರೀಕ್ಷಕರು
|
೧. ಸ್ತ್ರೀ-ಶಿಕ್ಷಣ ಪ್ರಬೋಧನ
|
೨. ಹೆಣ್ಣುಮಕ್ಕಳ ವಸತಿ ಶಾಲೆಗಳು
|
೩. ಹೆಣ್ಣುಮಕ್ಕಳ ಸ್ವತಂತ್ರ ವರ್ಗಗಳು
ಭಾರತೀಯ ಸ್ತ್ರೀ-ಜೀವನ : ೪. ಸ್ತ್ರೀ-ಮುಕ್ತಿ ವಿಚಾರವಾಗಿ ಚಂತನೆಗಳು – ಸ್ತ್ರೀ-ಸ್ವಾತಂತ್ರ್ಯದ ದಿಕ್ಕುಗಳು
ಸ್ತ್ರೀ–ಸ್ವಾತಂತ್ರ್ಯದ ದಿಕ್ಕುಗಳು
ಎಲ್ಲಾ ಸಾಮಾಜಿಕ ಘಟಕಗಳ ಸಹಕಾರದಿಂದ, ಸಾಮಾಜಿಕ ಸಂಸ್ಥೆಗಳ ಕಾರ್ಯಗಳ ಸಹಾಯದಿಂದ ಮತ್ತು ಅಧಿಕಾರಿಗಳ ಸಲಹೆಯ ಮೂಲಕ ಎಲ್ಲಾ ಸ್ತರಗಳು ಮತ್ತು ಎಲ್ಲ ಸಂಬಂಧಿತ ನೆಲೆಗಳ ಪ್ರಯತ್ನದಿಂದ ಸ್ತ್ರೀಯರ ಪ್ರಶ್ನೆಗಳನ್ನು ಬಿಡಿಸಬೇಕಾಗಿದೆ. ಆ ದೃಷ್ಟಿಯಿಂದ ವಿಚಾರ ಮಾಡಿದಾಗ ಮುಂದಿನ ವಷಗಳಲ್ಲಿ ಸ್ತ್ರೀಯರ ಪ್ರಶ್ನೆಗಳು ಪರಿಹಾರವಾಗಬೇಕು ಮತ್ತು ಸ್ತ್ರೀ-ಪುರುಷ ಸಮಾನತೆಯ ಯುಗವು ನಿರ್ಮಾಣವಾಗಬೇಕು. ಈ ದೃಷ್ಟಿಯಿಂದ ಅನುಕೂಲಕರ ಸಾಮಾಜಿಕ ಪರಿಸ್ಥಿತಿ ಮತ್ತು ಪೋಷಕ ವಾತಾವರಣವು ನಿರ್ಮಿತವಾಗುವುದು ಅಗತ್ಯ. ಆ ಹಿನ್ನೆಲೆಯಲ್ಲಿ ಈ ಕೆಳಗಿನ ಅಂಶಗಳನ್ನು ಪರಿಶೀಲಿಸ ಬಹುದು.
೧. ಎಲ್ಲಕ್ಕಿಂತ ಮಹತ್ವದ ವಿಷಯವೆಂದರೆ ಸ್ತ್ರೀಯರ ಪ್ರಶ್ನೆ, ಸ್ಥಾನಮಾನ ಮತ್ತು ಆರ್ಥಿಕ ನೆಲೆಗಳು. ಇವುಗಳ ಸ್ಪಷ್ಟ ಸ್ವರೂಪವನ್ನು ಮತ್ತು ವಾಸ್ತವ ಪರಿಸ್ಥಿತಿಯನ್ನು ಗಮನಿಸುವುದು ತುಂಬಾ ತುರ್ತಾದ ಕೆಲಸ. ಕೇವಲ ಸರ್ವೆಸಾಧಾರಣವಾದ ವಿಚಾರಗಳಿಂದ ಮಂಡಿಸುವುದು ಉಪಯುಕ್ತ. ಇಲ್ಲದಿದ್ದರೆ ಅದಕ್ಕೆ ಶೇಕಡವಾರು ಆಧಾರ ಮತ್ತು ಸಮಷ್ಟೀಕರಣ ನೀಡುವುದು ಅಗತ್ಯ. ಆ ಕಾರಣವಾಗಿ Social Welfare Board, ಕುಟುಂಬ ಯೋಜನೆ ಮತ್ತು ಆರೋಗ್ಯ ಖಾತೆ, Labour Planning and Employment ಖಾತೆಯವರುಗಳು ಒಂದಾಗಿ ಕಲೆತು ಸಂಶೋಧನ ವಿಭಾಗ ಅಥವಾ ಕೇಂದ್ರವೊಂದನ್ನು ಸ್ಥಾಪಿಸಬೇಕಾಗುವುದು. ಅದರೊಂದಿಗೆ ಸ್ತ್ರೀಯರ ಪ್ರಶ್ನೆಗಳ ಸಂಬಂಧದ ಸಂಶೋಧನೆಯನ್ನು  ಕೈಗೆತ್ತಿಕೊಳ್ಳಬೇಕು. ಅದನ್ನು ಪ್ರಶಿಕ್ಷಿತ ಉದ್ಯೋಗಿಗಳು ಮತ್ತು ಅವರಲ್ಲಿಯೂ ಪ್ರಮುಖವಾಗಿ ಸ್ತ್ರೀಯರನ್ನು ಸಮಾವೇಶಗೊಳಿಸಿ ಅತ್ಯಂತ ಶಾಸ್ತ್ರೀಯ ರೀತಿಯಲ್ಲಿ ಮತ್ತು ನಿರ್ದಿಷ್ಠ ಉದ್ದೇಶಗಳಿಂದ ಕೈಗೊಳ್ಳಬೇಕಾದ್ದು ಅವಶ್ಯ. ಸ್ತ್ರೀಯರ ಸ್ಥಾನಮಾನ, ಆರ್ಥಿಕ ಪರಿಸ್ಥಿತಿ, ಉದ್ಯೋಗದ ಸ್ವರೂಪ, ಲಭ್ಯವಾಗುತ್ತಿರುವ ಸೌಲಭ್ಯಗಳು, ಕಲ್ಯಾಣಕಾರಿ ಯೋಜನೆಗಳು, ಲಾಭ ಇತ್ಯಾದಿಗಳಿಗೆ ಸಂಬಂಧಿಸಿದಂತೆ ಮಾಹಿತಿ ಸಂಗ್ರಹ ಮಾಡಬೇಕು. ಇನ್ನು ಅವುಗಳ ಒಟ್ಟಾರೆ ಸ್ವರೂಪವು ಕೇವಲ ಅಂದಾಜಿನ ನೆಲೆಯದ್ದಾಗಿರದೆ ಆ ಪ್ರಶ್ನೆಗಳನ್ನು ಬಿಡಿಸುವುದಕ್ಕೆ ಸಾಧ್ಯವಾಗುವಂತಹ ದೃಷ್ಟಿಯಿಂದ ಕೈಗೊಂಡುದಾಗಿರಬೇಕು. ಪೂರ್ವಗ್ರಹಗಳು ಮತ್ತು ವೈಯಕ್ತಿಕ ಅಭಿಪ್ರಾಯಗಳ ಛಾಪು ಬೀಳಬಾರದು. ಅಲ್ಲದೆ ಅವುಗಳ ಮೇಲೆ ವಿಶಿಷ್ಟ ದೃಷ್ಟಿಯಲ್ಲಿ ದಕ್ಷತೆಯನ್ನು ಹೊಂದಿರಬೇಕಾಗುತ್ತದೆ.
೨. ಕೇಂದ ಸರ್ಕಾರವು ಸ್ವತಂತ್ರ ಆಯೋಗವೊಂದನ್ನು ರಚಿಸಬೇಕು. ಕೇಂದ್ರೀಯ ಆಯೋಗವು ಪ್ರತಿಯೊಂದು ರಾಜ್ಯದಲ್ಲಿಯೂ ಬೇರೆ ಬೇರೆ ಆಯೋಗಗಳನ್ನು ಸ್ಥಾಪಿಸಬೇಕು. ಆ ಮೂಲಕ ಸ್ತ್ರೀಯರ ಪ್ರಶ್ನೆಗಳನ್ನು ಸ್ಪಷ್ಟವಾಗಿ ಅಧ್ಯಯನ ಮಾಡಬೇಕು. ಈ ಅಧ್ಯಯನದಲ್ಲಿ ಸ್ತ್ರೀಯರ ವಿಷಯವಾಗಿ ನಿರ್ಮಾಣವಾಗುವ ಅತ್ಯಾಚಾರ ಪ್ರಸಂಗಗಳು, ವಿವಾಹಿತ ಸ್ತ್ರೀಯರ ಮೇಲಾಗುತ್ತಿರುವ ಹಿಂಸೆ ಮತ್ತು ಕೊಲೆ ಮುಂತಾದ ಅಂಶಗಳು ಇಲ್ಲಿ ಗಮನೀಯ. ಹಾಗೆಯೇ ವಿಧವೆಯರಿಗೆ ಅವರವರ ಪತಿಯ ಆಸ್ತಿಯನ್ನು ಕಾಯಿದೆ ಬದ್ಧವಾಗಿ ಸಿಗುವ ಭಾಗದ ಬಗೆಗಿನ ತೊಂದರೆಗಳು, ವಿಚ್ಛೇದನ, ಗರ್ಭಪಾತಕ್ಕೆ ಸಂಬಂಧಿಸಿದಂತೆ ಕಾಯಿದೆಗಳಲ್ಲಿನ ತೊಂದರೆಗಳು, ಬಾಲ್ಯವಿವಾಹ ಮತ್ತು ವರದಕ್ಷಿಣೆ ಪದ್ಧತಿಯ ಅವಲಂಬನೆ ಇತ್ಯಾದಿ ವಿಷಯಗಳ ಬಗ್ಗೆ ಚರ್ಚಿಸಿ ಅವುಗಳನ್ನು ನಿವಾರಿಸುವ ದಿಶೆಯಲ್ಲಿನ ಅಂಶಗಳನ್ನು ಸೂಚಿಸಬೇಕು. ಕಾಯಿದೆಯನುಸಾರ ಸ್ತ್ರೀಯರಿಗೆ ಇರುವ ಸಂರಕ್ಷಣೆಗಳು, ಅವುಗಳಿಂದ ಪಾರಾಗುವಿಕೆ, ಕಾಯಿದೆಯ ಬಗ್ಗೆ ಜ್ಞಾನವಿರುವಿಕೆ ಮತ್ತು ಪುರೋಗಾಮಿ ವಿಚಾರಗಳು ಇದರಲ್ಲಿ ಸೇರಿಕೊಂಡಿರಬೇಕಾದ್ದು ಅವಶ್ಯ.
೩. Social Welfare Boardನ್ನು ಪುನಾರಚಿಸಿ ಆ ಸಂಸ್ಥೆಗೆ ಸ್ವಾಯತ್ತತೆಯನ್ನು ನೀಡಬೇಕು. ಸ್ತ್ರೀಯರಿಗಾಗಿ ಆವಶ್ಯಕವಾಗಿರುವಂಥ ಕಲ್ಯಾಣಕಾರಿ ಕಾರ್ಯಕ್ರಮಗಳ ರೂಪುರೇಶೆ, ನಿಯೋಜನೆಗಳ ಸುಸೂತ್ರತೆ ಮತ್ತು ವ್ಯವಸ್ಥಾಪನೆ ಈ ಮೊದಲಾದ ಜವಬ್ದಾರಿಗಳೂ ಆ ಮಂಡಳಿಯ ಮೇಲಿರಬೇಕು. ಕೇಂದ್ರ ಪಾತಳಿಯ ಮೇಲೆ Central Social welfare Board ಮತ್ತು ರಾಜ್ಯ ಮಟ್ಟದಲ್ಲಿ State Social Welfare Boardಗಳಿದ್ದು ಸ್ತ್ರೀಯರಿಗೆ ಮಾರ್ಗದರ್ಶನ ಸಲಹೆಗಳು ಲಭ್ಯವಾಗುವ ದೃಷ್ಟಿಯಿಂದ ಸ್ವತಂತ್ರವಾದ ಸಲಹಾ ವಿಭಾಗಗಳನ್ನು ಆರಂಭಿಸಬೇಕಾಗಿದೆ. ಕಾಯಿದೆಗಳಿಗೆ ಸಂಬಂಧಿಸಿದ ಸಲಹೆಗಳು, ಅನಾಥ ಗೃಹಗಳು, ಮಹಿಳಾಶ್ರಮಗಳು, ಉದ್ಯೋಗ ಸಂಬಂಧಿ ಅವಕಾಶಗಳ ಉಪಲಬ್ಧತೆ, ಅವರಿಗಾಗಿ ಇರುವಂಥ ವಿಕಾಸ ಕಾರ್ಯಕ್ರಮಗಳು ಮತ್ತು ಸವಲತ್ತುಗಳು ಇತ್ಯಾದಿ ಮಾಹಿತಿಗಳು ಇಲ್ಲಿ ಪೂರೈಕೆಯಾಗುವಂತಿರಬೇಕು. ಅಲ್ಲದೆ ಸ್ತ್ರೀಯರಿಗೇ ವಿಶಿಷ್ಟವಾದ ಕೆಲವು ಪ್ರಶ್ನೆಗಳು ಮುಕ್ತವಾಗಿ ಹೇಳುವುದಕ್ಕೆ ಬರುವಂಥವಾಗಿರುವುದಿಲ್ಲ. ಆ ಕಾರಣ ಆ ಸಂಬಂಧವಾಗಿ ಅವರಿಗೆ ಮನಶ್ಯಾಸ್ತ್ರೀಯ ಸಲಹೆಗಳನ್ನು ನೀಡುವ ಮತ್ತು ಅವರನ್ನು ಕಾಪಾಡುವಂತಹ ಕೆಲಸಗಳನ್ನು ಮಾಡುವ ಪ್ರಯತ್ನವೂ ಅಗಬೇಕಿದೆ. ವಿಶೇಷವಾಗಿ ಸಾಮಾಜಿಕ ಕಾರ್ಯದಲ್ಲಿ ಅಭಿರುಚಿ ಇರುವ ಮತ್ತು ಮನಶ್ಯಾಸ್ತ್ರೀಯ ಶಿಸ್ತನ್ನು ಅಭ್ಯಸಿಸಿರುವ ಮತ್ತು ಆ ಕ್ಷೇತ್ರದಲ್ಲಿ ಅನುಭವವಿರುವಂಥವರೇ ಇದರ ಕೌನ್ಸಿಲಿಂಗ್ ಕೆಲಸವನ್ನು ಕೈಗೆತ್ತಿಕೊಳ್ಳಬೇಕು.
೪. ರಾಷ್ಟ್ರೀಯ ಪಾತಳಿಯ ಮೇಲೆ ಮಹಿಳಾ ಸಂಘಟನೆಯೊಂದು ಸ್ಥಾಪಿತವಾಗಬೇಕು. ರಾಷ್ಟ್ರೀಯ ಸಂಘಟನೆಗಳು ಹೇಗೆ ಕೇಂದ್ರ ಪಾತಳಿಯಿಂದ ತಾಲೂಕು ಮಟ್ಟದ ಪಾತಳಿಯವರೆಗೆ ಸುಸೂತ್ರವಾದ ರೀತಿಯಲ್ಲಿ ರಚನಾತ್ಮಕವಾಗಿ ರೂಪುಗೊಂಡಿರುತ್ತವೆಯೋ ಮತ್ತು ಅವು ಪ್ರಜಾಪ್ರಭುತ್ವದ ತತ್ವಗಳ ಮೇಲೆ ಆಧಾರಿತವಾಗುತ್ತದೆಯೋ ಹಾಗೆಯೇ ಸ್ತ್ರೀಯರ ಪ್ರಶ್ನಾವಳಿಗಳನ್ನು ಬಿಡಿಸುವುದಕ್ಕೆ ಮಹಿಳೆಯರು ಸಂಘಟಿತರಾಗಬೇಕು. ಅದು ಕೇವಲ ನಗರಗಳ ಮಟ್ಟದಲ್ಲಿ ಮತ್ತು ವಿಶಿಷ್ಟ ವಿಷಯಗಳಿಗಷ್ಟೆ ಆಗಿರುವ ಸಂಘಟನೆಯಾಗಿರದೆ ಸಮಗ್ರ ನೆಲೆಯಲ್ಲಿ ಅದರ ನೆಲೆಗಳು ಹರಡಿಕೊಂಡಿರಬೇಕಾದ್ದು ಅನಿವಾರ್ಯ. ಅಂದರೆ ಈ ವಿಷಯಗಳಲ್ಲಿನ ಸ್ತ್ರೀಯರ ಉದಾಸೀನತೆ, ಮಹಿಳಾ ಕಾರ್ಯಕರ್ತರ ಕೊರತೆ, ಅಲ್ಪಪ್ರಮಾಣದಲ್ಲಿರುವ ಮಹಿಳಾ ಸುಶಿಕ್ಷಿತರು, ಹಣದ ಕೊರತೆ ಮತ್ತು ನೇತೃತ್ವದ ಅಭಾವ, ಬೇಕೋ ಬೇಡವೋ ಎಂಬ ಮನೋಭಾವ ಹಾಗೂ ಅನಾರೋಗ್ಯಕರ ಸ್ಪರ್ಧೆ, ಸಂಘಟನೆಗಳಲ್ಲಿ ರಾಜಕಾರಣವಾದ ಪ್ರವೇಶದಿಂದಾಗುವ ತೊಂದರೆಗಳು- ಇತ್ಯಾದಿ ಅನೇಕ ಅಡ್ಡಿಗಳು ಇಲ್ಲಿ ಉದ್ಭವವಾಗುವವು. ಆದರೆ ಆ ದಿಶೆಯಲ್ಲಿ ಹೆಜ್ಜೆಹಾಕದ ಹೊರತು ಸ್ತ್ರೀ ಮತ್ತು ಚಳವಳಿಯ ಹೆಜ್ಜೆಯು ಸಧೃಡವಾಗುವುದಿಲ್ಲ. ರಾಜ್ಯ, ಜಿಲ್ಲೆ ಮತ್ತು ತಾಲೂಕು ಘಟಕಗಳನ್ನು ಒಪ್ಪಿಕೊಂಡ ಅವುಗಳಲ್ಲಿ ಸುಸೂತ್ರತೆ ಮತ್ತು ಸಂಪರ್ಕವನ್ನು ಇಟ್ಟುಕೊಂಡ ಕಾರ್ಯನಿರ್ವಹಿಸುವುದು ಇಂದು ಬಹಳ ಅಗತ್ಯ. ಒಮ್ಮೆ ಮಾತ್ರ ಬಲಾತ್ಕಾರದ ಸಂದರ್ಭವನ್ನು ಇಟ್ಟುಕೊಂಡು ಸಭೆಯನ್ನು ಕರೆಯಲಾಯಿತು. ಆ ಕುರಿತು ಭಾಷಣ ಮಾಡಬಹುದು ಅಥವಾ ಇನ್ನೂ ಹೆಚ್ಚೆಂದರೆ ಆ ಕಾರಣವಾಗಿ ಕೇವಲ ಒಂದು ಪ್ರತಿಭಟನಾ ಮೆರವಣಿಗೆ ಮಾಡಿ ನಮ್ಮ ನಿವೇದನೆಯನ್ನು ಸಲ್ಲಿಸಿದರೆ ಸಾಕು, ನಮ್ಮ ಕೆಲಸ ಆಯಿತು ಎಂದುಕೊಂಡರೆ ಅದು ನಡೆಯುವಂತಹದ್ದಲ್ಲ. ಅವುಗಳಲ್ಲಿ ಸಾತತ್ಯವಿರಬೇಕಾದ್ದು ಆವಶ್ಯಕ. ಅಲ್ಲದೆ ಸಂಘಟಿತ ಪ್ರಯತ್ನಗಳಿಂದ ಅನ್ಯಾಯಗಳ ವಿರುದ್ಧವಾಗಿ ಮೇಲಿಂದ ಮೇಲೆ ಪ್ರತೀಕಾರವನ್ನು ಕೈಗೊಳ್ಳುತ್ತಿದ್ದರೆ ಸಾಮಾಜಿಕ ಒತ್ತಡವು ನಿರ್ಮಾಣವಾಗಿ ಇಚ್ಛಿತವಾದ ಪರಿಣಾಮವನ್ನು ಸಾಧಿಸಬಹುದು.
೫. ಸ್ತ್ರೀಯರ ಮೇಲೆ ಆಗುತ್ತಿರುವ ಅನ್ಯಾಯ, ಅವರ ವೈಚಾರಿಕ ಗುಲಾಮಗಿರಿ, ಅವರು ಅನುಭವಿಸುತ್ತಿರುವ ಶಾರೀರಿಕ ಮತ್ತು ಮಾನಸಿಕ ಹಿಂಸೆ, ಗೌಣ-ಕನಿಷ್ಠ ಸ್ಥಾನ, ಕಾರ್ಯಕ್ಷೇತ್ರಗಳ ಮೇಲೆ ಮಿತಿ, ಸಾಮಾಜಿಕ ಆಚರಣೆಗಳ ಅನಾವಶ್ಯಕವಾದ ಭಾರ, ಸಾಂಸಾರಿಕ ಜವಾಬ್ದಾರಿಗಳ ಅವಾಸ್ತವ ಭಾರ, ಬಲಾತ್ಕಾರ ಇತ್ಯಾದಿ ಪ್ರಶ್ನೆಗಳ ಬಗ್ಗೆ ಸ್ವಲ್ಪಮಟ್ಟಿನ ಅರಿವು ಉಂಟಾಗಿರುವುದು. ಇದು ಸುಶಿಕ್ಷಿತರು ಮತ್ತು ನಗರಗಳಲ್ಲಿ ವಾಸವಾಗಿರುವಂಥ ಸ್ತ್ರೀಯರದ್ದಷ್ಟೇ ಅಲ್ಲ; ಅಲ್ಲದೆ ಅವರ ಸಂಖ್ಯೆ ಬಹಳ ದೊಡ್ಡದೇನಿಲ್ಲ. ಬಹುಸಂಖ್ಯಾತ ಸ್ತ್ರೀಯರು ಮಾತ್ರ ಈ ವಿಷಯದಲ್ಲಿ ಉದಾಸೀನರು, ಅಜ್ಞಾನಿಗಳು ಮತ್ತು ಅನೇಕ ಕಾರಣಗಳಿಂದ ನಿರ್ಲಿಪ್ತ ಅಥವಾ ಆಲಿಪ್ತರೊ ಆಗಿರುವುದನ್ನು ಇಷ್ಟಪಡುತ್ತಾರೆ. ಅಂಥವರುಗಳಲ್ಲಿ ಜಾಗೃತಿಯನ್ನು ನಿರ್ಮಾಣ ಮಾಡುವಂಥ ದೃಷ್ಟಿಯಿಂದ ಮಹಿಳಾ ಸಂಘಟಕರು ಪ್ರಯತ್ನ ಮಾಡುವುದು ಆವಶ್ಯಕ. ಹೀಗೆ ಮಾಡವಲ್ಲಿ ಪ್ರಮುಖವಾಗಿ ಸಮಾವೇಶ, ಸಭೆಗಳನ್ನು ಕರೆಯಬೇಕಾಗುತ್ತದೆ. ಈ ಮೂಲಕ ಮುಖ್ಯವಾಗಿ ವರದಕ್ಷಿಣೆ ಪದ್ಧತಿ ಮತ್ತು ಬಾಲ್ಯವಿವಾಹಗಳಂಥ ಅನಿಷ್ಟ ಪದ್ಧತಿಗಳನ್ನು ಉದಾಹರಣೆ ಸಹಿತ ಚರ್ಚೆ ಮಾಡಬೇಕಾಗುತ್ತದೆ. ಪ್ರತಿಯೊಬ್ಬ ಮಾತೆಗೂ ಗೊತ್ತಿರುವಂಥದೆ! ತಾವು ತಮ್ಮ ಮಕ್ಕಳಿಗೆ ವರದಕ್ಷಿಣೆ ಕೊಟ್ಟು ಮದುವೆ ಮಾಡಿದ್ದೇವೆ. ಹಾಗಾಗಿ ಮಗನ ಮದುವೆ ಮಾಡುವಾಗ ವರದಕ್ಷಿಣೆ ತೆಗೆದುಕೊಳ್ಳುವುದರಲ್ಲಿ ಏನೂ ಭಿನ್ನವಾಗುವುದಿಲ್ಲ.
ಪ್ರತಿಯೊಬ್ಬರೂ ವ್ಯಕ್ತಿಗತ ಪಾತಳಿಯ ಮೇಲೆ ತಮ್ಮ ವೈಯಕ್ತಿಕ ವಿಚಾರವಾಗಿಯಷ್ಟೇ ವಿಚಾರ ಮಾಡುತ್ತಾರೆ. ತಮ್ಮಂಥ ಒಬ್ಬರು, ಇಬ್ಬರ ಕೃತಿಯಿಂದ ಪ್ರಚಂಡ ಸಮಾಜದ ಮೇಲೆ ಎಷ್ಟರ ಮಟ್ಟಿಗಿನ ಪ್ರಭಾವ ಉಂಟಾಗಬಹುದು ಎಂಬುದಾಗಿಯೂ ಆಲೋಚಿಸುತ್ತಾರೆ. ಆದರೆ ಒಬ್ಬೊಬ್ಬರ ಈ ಕರ್ತೃತ್ವವು ಸಾಮೂಹಿಕವಾಗುತ್ತದೆ. ಮತ್ತು ಅದರ ಸಾಮಾಜಿಕ ರೂಢಿಗಳಲ್ಲಿ ರೂಪಾಂತರ ಉಂಟಾಗಿ, ಆ ರೂಢಿಗಳು ಮದುವೆಗೆ ಬಜಾರು ಅಥವಾ ಮಾರುಕಟ್ಟೆಯ ಸ್ವರೂಪವನ್ನು ತರುತ್ತವೆ. ಇವೆಲ್ಲ ಹೆಣ್ಣುಮಗಳ ಸ್ಥಾನವನ್ನು ಅತ್ಯಂತ ಕನಿಷ್ಠಗೊಳಿಸುವಲ್ಲಿ ಕಾರಣೀಭೂತವಾಗುತ್ತವೆ. ಈ ವಿಷಯವನ್ನು ಅವರಿಗೆ ಸ್ಪಷ್ಟವಾಗಿ ಮನವರಿಕೆಯಾಗುವಂತೆ ಮಾಡಬೇಕಾಗಿದೆ. ಹಾಗೆಯೇ ಬಲಾತ್ಕಾರಗಳಂತಹ ಅಮಾನುಷ ಘಟನೆಗಳಿಂದ ಆಯಾ ಸ್ತ್ರೀಯು ಸರ್ವಾರ್ಧದಲ್ಲಿ ತನ್ನ ಬದುಕಿನಿಂದ ಬೇರೆಯಾಗುತ್ತಾಳೆ. ಕೌಟುಂಬಿಕ ಮತ್ತು ಸಾಮಾಜಿಕ ದೃಷ್ಟಿಗಳು ನೈತಿಕ ಸಂಸ್ಕಾರದ ಮೌಲ್ಯಗಳ ದೃಷ್ಟಿಯಿಂದ ಕೈಬಿಡುವಂತೆಯೊ ಬಿಸಾಡಿದ ಹಾಗೆಯೇ ಆಗುತ್ತದೆ. ಮಾನಸಿಕವಾದ ಧಕ್ಕೆಯಿಂದಲೂ ಅವಳು ಸುಧಾರಿಸಿಕೊಳ್ಳುತ್ತಾಳೆ ಎಂದು ಹೇಳುವಂತಿಲ್ಲ. ಎಂತಲೇ ಬಲಾತ್ಕಾರ ಮಾಡುವವರ ವಿರುದ್ಧ ಕಠಿಣವಾದ ಕಾನೂನುಗಳು ಇರಬೇಕು. ಯಾವ ಸ್ತ್ರೀಯು ಪುರುಷನ ವಾಸನೆಗೆ ಬಲಿಯಾಗಿದ್ದಾಳೆಯೋ ಅವಳ ಬಗ್ಗೆ ಸಹಾನುಭೂತಿ ಮತ್ತು ಅಂಥ ಪ್ರಸಂಗಗಳು ಬರಬಾರದು. ಹಾಗಾಗಿ ಅವರ ಬಗ್ಗೆ ವಹಿಸಿರುವ ಕಾಳಜಿಯಲ್ಲಿ ಅದನ್ನು ಸಂಪೂರ್ಣವಾಗಿ ಮತ್ತು ಚರ್ಚಾತ್ಮಕವಾಗಿ ಪರಿಶೀಲಿಸಬೇಕು. ಇಂದಿಗೂ ಸತಿ ಹೋಗುವ ಪದ್ಧತಿಯು ಬೃಹತ್ ಸಮಾರಂಭವನ್ನು ಏರ್ಪಡಿಸುವ ಮೂಲಕವೇ ನಡೆಯುತ್ತದೆ. ವಿಧವೆಯ ಕೇಶವಪನ ಮಾಡುವಿಕೆಯಂಥ ರೂಢಿಗಳ ವಿರುದ್ಧ ಸಂಘಟನಾತ್ಮಕವಾಗಿ ಎತ್ತುವಂತಹ ಅಗತ್ಯವನ್ನು ಮನಗಾಣಿಸಬೇಕಾಗಿದೆ. ವಿವಾಹಿತ ಸ್ತ್ರೀಯರಿಗೆ ಮಾವನ ಮನೆಯವರ ಕಡೆಯಿಂದ ಆಗುತ್ತಿರುವ ಹಿಂಸೆ, ಹೊಡೆತ-ಬಡಿತಗಳು, ಕೆಲವಾರು ಸಂದರ್ಭಗಳಲ್ಲಿ ಉಂಟಾಗುತ್ತಿರುವ ಕೊಲೆ, ಆತ್ಮಹತ್ಯೆ ಮಾಡಿಕೊಳ್ಳುವಂತಹ ನಿರ್ಧಾರಕ್ಕೆ ಬಂದು ನಿಲ್ಲುವ ಮಾನಸಿಕ ಮತ್ತು ಶಾರೀರಿಕ ಪೀಡನೆ ಇತ್ಯಾದಿಗಳ ಬಗ್ಗೆ ದೂರು ದಾಖಲಿಸುವ ಅಗತ್ಯವನ್ನು ಲಕ್ಷಿಸುವಂತೆ ಮಾಡಬೇಕಾದ್ದು ಅನಿವಾರ್ಯ. ವ್ರತ ಸಂಪ್ರದಾಯಗಳಿಗೆ ಯಾವುದೇ ಶಾಸ್ತ್ರೀಯ ವೈಧಾನಿಕ ಆಧಾರವಿಲ್ಲ ಎಂಬುದನ್ನು ಮನಗಾಣಿಸಬೇಕು. ಕೇವಲ ರೂಢಿ ಮತ್ತು ಅಂಧಶ್ರದ್ಧೆಗಳ ಆವಶ್ಯಕವೆಂಬಂತೆ ಹಬ್ಬ ಸಮಾರಂಭಗಳನ್ನು ಮಾಡಿ ಅನುತ್ಪಾದಕವಾಗಿ ಖರ್ಚು ಮತ್ತು ಶಾರೀರಿಕ ಕಷ್ಟಗಳ ಭಾರದ ಅಡಿಯಲ್ಲಿ ಸ್ತ್ರೀಯರು ಬಾಗುತ್ತಿದ್ದಾರೆ. ಅವುಗಳ ಪೊಳ್ಳು ತನವನ್ನೂ ಲಕ್ಷ್ಯಕ್ಕೆ ತಂದುಕೊಡುವಂಥ ಕೆಲಸ ಆಗಬೇಕು. ಧರ್ಮ, ಸಂಸ್ಕೃತಿ ಮತ್ತು ಮನೆತನಗಳ ಪರಂಪರೆ ಎಂಬುದಾಗಿ ಏನೇನೆಲ್ಲವನ್ನು ಸ್ತ್ರೀಯರ ಮೇಲೆ ಹೇರಲಾಗುತ್ತಿ ದೆಯೋ ಅದು ಎಂಥ ಅನ್ಯಾಯ ಕಾರಕವಾಗಿದೆ ಮತ್ತು ತರ್ಕಸಂಗತ ವಿಚಾರವನ್ನು ಆಧರಿಸಿಲ್ಲ ಎಂಬುದನ್ನು ಅರ್ಥೈಸಿ ಕೊಡಬೇಕಾಗಿದೆ. ಹಾಗೆಯೇ ಸ್ತ್ರೀ-ಸ್ವಾತಂತ್ರ್ಯ ಎಂದರೆ ಪುರುಷ-ದಾಸ್ಯವಾಗಿಲ್ಲ ಅಥವಾ ಸ್ತ್ರೀ-ಮುಕ್ತಿ ಎಂದರೆ ಪುರುಷರೊಂದಿಗಿನ ಜಗಳವಾಗಿಲ್ಲ. ಬದಲಾಗಿ ಅದು ಸ್ವತಃ ತನ್ನ ಮೇಲೆ ಹೇರಿಕೊಂಡಿರುವ ರೂಢಿ, ಪರಂಪರೆ ಮತ್ತು ಅನಿಷ್ಠ ಸಂಪ್ರದಾಯಗಳ ವಿರುದ್ಧದ ಹೋರಾಟವಾಗಿದೆ ಎಂಬುದನ್ನು ತಿಳಿಸಿಕೊಡಬೇಕಾಗಿರುವುದು ಅಗತ್ಯ. ಸ್ತ್ರೀಯರ ಸ್ವಾತಂತ್ರ್ಯ ಎಂದರೆ ಅವಳ ಸ್ವತಂತ್ರ ಅಸ್ತಿತ್ವಕ್ಕೆ ಮಾನ್ಯತೆ ದೊರೆಯುವು ದಾಗಿದೆ. ‘ಸ್ವತ್ವ’ ಶೋಧಿಸುವ ಸ್ವಾತಂತ್ರ್ಯವು ಅವಳಿಗೆ ಲಭ್ಯವಾಗಬೇಕು. ವೈಚಾರಿಕ ಗುಲಾಮಗಿರಿಯಿಂದ ಮತ್ತು ಮಾನಸಿಕ ಒತ್ತಡಗಳಿಂದ ಅವಳು ಮನಃಪೂರ್ವಕವಾಗಿ ಮುಕ್ತಳಾಗುವಂಥ ದೃಷ್ಟಿಯಿಂದ ವಿಚಾರವನ್ನು ಮಂಡಿಸಬೇಕಾಗಿದೆ.
ಇದು ಮತ್ತು ಇಂಥ ವಿವಿಧ ವಿಷಯಗಳ ಮೇಲೆ ಚರ್ಚೆ ನಡೆಯಬೇಕು. ಸ್ತ್ರೀ-ಶಿಕ್ಷಣ, ಆರೋಗ್ಯ, ಉದ್ಯೋಗ ಮತ್ತು ಕೌಟುಂಬಿಕ ಕೆಲಸಗಳಂಥ ಸಂದರ್ಭಗಳಲ್ಲಿ ಪುರೋಗಾಮಿ ವಿಚಾರಗಳನ್ನು ಆಧಾರವಾಗಿ ಇಟ್ಟುಕೊಂಡು ಅದು ಹೇಗೆ ಸಾಧ್ಯವಾಗುತ್ತದೆ ಎಂಬ ದೃಷ್ಟಿಯಿಂದ ವಿಚಾರಗಳನ್ನು ಮಂಡಿಸಬೇಕು.
ಸಮ್ಮೇಳನಗಳು, ಸಭೆಗಳು ಮತ್ತು ವಿಚಾರ ಸಂಕಿರಣಗಳನ್ನು ಪ್ರಾಸಂಗಿಕ ಕಾರಣಗಳಿಗಾಗಿ ಆಯೋಜಿಸಬಾರದು. ಬದಲಾಗಿ ವಿಶಿಷ್ಟ ಕಾಲಾವಧಿಯನ್ನು ನಿಗದಿ ಪಡಿಸಿಕೊಂಡಿರಬೇಕು. ಹಾಗೆಯೇ ಎಲ್ಲ ವಿಷಯಗಳನ್ನು ಆತುರಾತುರವಾಗಿ ಒಂದೇ ಕಾಲಕ್ಕೆ ಪರಾಮರ್ಶಿಸುವ ಪದ್ಧತಿಯನ್ನು ಸ್ವೀಕರಿಸಬೇಕಾಗಿಲ್ಲ. ಅಲ್ಲದೆ ವಿಶಿಷ್ಟ ಸ್ಥಳದಲ್ಲಿಯೇ ಮತ್ತು ಕೇವಲ ನಗರ ಪ್ರದೇಶಗಳಲ್ಲಿಯಷ್ಟೇ ಇವನ್ನು ಆಯೋಜಿಸದೆ, ಚಿಕ್ಕ ಚಿಕ್ಕ ನಗರಗಳು ಮತ್ತು ಗ್ರಾಮೀಣ ಪ್ರದೇಶಗಳಿಗೆ ನಿಧಾನವಾಗಿ ವಿಸ್ತರಿಸಬೇಕಾಗಿದೆ. ಚಿಕ್ಕ ಚಿಕ್ಕ ಸಭೆಗಳು ಮತ್ತು ಸಮಾರಂಭಗಳನ್ನು ನಡೆಸುವುದಕ್ಕೆ ಯಾವುದೇ ಅಡ್ಡಿಯಿಲ್ಲ. ಗೊತ್ತುವಳಿ ಮಾಡಿ ಸರ್ಕಾರಕ್ಕೆ ಕಳುಹಿಸುವೆಡೆಗೆ ಒತ್ತುನೀಡದೆ ಹೋದರೆ ಸ್ತ್ರೀಯರಲ್ಲಿ ಜಾಗರೂಕತೆಯು ನಿರ್ಮಾಣವಾಗುವುದಕ್ಕೆ ಹೇಗೆ ಸಾಧ್ಯ? ಸ್ವಂತದ ಪ್ರಶ್ನೆಗಳ ಅರಿವು ಸಾಧ್ಯವಾಗಿ ಅದನ್ನು ಪರಿಹರಿಸಿಕೊಳ್ಳುವ ಮಹತ್ವವು ಅವರಿಗೆ ಅರಿವಿಗೆ ಬಂದಿತೋ ಇಲ್ಲವೋ ಅವರು, ಸ್ವತಂತ್ರವಾಗಿ ವಿಚಾರ ಮಾಡುವಂಥ ಪ್ರವೃತ್ತಿಯ ಮತ್ತು ಸಾರಾಸಗಟು ವಿಚಾರಗಳಿಂದ ಅವರ ನಿರ್ಣಾಯಕ ಶಕ್ತಿಯನ್ನು ಬೆಳೆಸುವ ಕಾರ್ಯವನ್ನು ಮಾಡಬೇಕಾಗಿದೆ.
೬. ಸ್ತ್ರೀಯರ ಶಿಕ್ಷಣಕ್ಕೆ ಪ್ರಾಧಾನ್ಯತೆ ನೀಡುವಂತಹ ಧೋರಣೆಯನ್ನು ಮುಖ್ಯವಾಗಿ ಮೊದಲು ಸ್ವೀಕರಿಸಬೇಕು. ಅದರ ಜೊತೆ ಜೊತೆಗೆ ಅನೌಪಚಾರಿಕ ಮತ್ತು ಔದ್ಯೋಗಿಕ ಶಿಕ್ಷಣದ ಸೌಲಭ್ಯವನ್ನು ವಿಶೇಷವಾಗಿ ಒದಗಿಸಬೇಕು. ಪಾಲಕರು ತಮ್ಮ ಹೆಣ್ಣುಮಕ್ಕಳಿಗೆ ಕೊನೆಯ ಪಕ್ಷ ಪ್ರಾಥಮಿಕ ಶಿಕ್ಷಣವನ್ನಾದರೂ ಕೊಡಿಸಬೇಕಾದ್ದು ಅವಶ್ಯ. ಒಂದೊಮ್ಮೆ ಅದನ್ನು ಕೊಡಿಸದೆ ಹೋದಲ್ಲಿ ಆ ಪಾಲಕರಿಗೆ ದಂಡವನ್ನು ವಿಧಿಸಬೇಕು. ಹೆಣ್ಣುಮಕ್ಕಳ ಶಿಕ್ಷಣಕ್ಕೆ ಉತ್ತೇಜನ ಕೊಡುವಲ್ಲಿ ವಿಶೇಷ ಪ್ರಯತ್ನಗಳನ್ನು ಹಮ್ಮಿಕೊಳ್ಳಬೇಕು. ಅಂದರೆ ಹೇಗೆ ಸಾಮಾಜಿಕವಾಗಿ ಹಿಂದುಳಿದಿರುವ ಪರಿಶಿಷ್ಟ ಜಾತಿ ಮತ್ತು ಪಂಗಡಗಳವರಿಗೆ ವಿಶೇಷ ಸವಲತ್ತುಗಳನ್ನು ನೀಡಲಾಗುತ್ತಿದೆಯೋ ಹಾಗೆಯೇ ಇವರಿಗೂ ಶಿಕ್ಷಣದ ವಿಷಯದಲ್ಲಿ ಎಲ್ಲಾ ಬಗೆಯ ಸವಲತ್ತುಗಳನ್ನು ಉಪಲಬ್ಧಗೊಳಿಸಬೇಕು. ಹೆಣ್ಣುಮಕ್ಕಳ ಶಿಕ್ಷಣದ ಬಗ್ಗೆ ಸಾಮಾಜಿಕವಾಗಿಯೂ ದುರ್ಲಕ್ಷ್ಯವಿದೆ. ಕೌಟುಂಬಿಕ, ಆರ್ಥಿಕ, ಸಾಮಾಜಿಕ ಮತ್ತು ಸಾಂಸ್ಕೃತಿಕ ದೃಷ್ಟಿಯಲ್ಲಿಯೂ ಹೆಣ್ಣುಮಕ್ಕಳ ಸ್ಥಾನವು ಗಂಡುಮಕ್ಕಳಿಗಿಂತ ಕನಿಷ್ಠವೆಂದೇ ತಿಳಿದು, ಅವರ ಶಿಕ್ಷಣದ ವಿಷಯದಲ್ಲಿಯೂ ಅನ್ಯಾಯವೆಸಗುತ್ತಾ ಬರಲಾಗಿದೆ. ಎಂತಲೇ ಅವರನ್ನು ಸಾಮಾಜಿಕ ದೃಷ್ಟಿಯಿಂದ ದುರ್ಬಲ ಘಟಕವೆಂದು ತಿಳಿದು ವಿಶಿಷ್ಟವಾಗಿ ವರ್ಷಾನುವರ್ಷ ನಿಯಮಾನುಸಾರವಾಗಿ ಅಲ್ಲ, ಬದಲಾಗಿ ಆರ್ಥಿಕ ಸಹಾಯವೆಂದು ವಿದ್ಯಾರ್ಥಿ ವೇತನಗಳನ್ನು ನೀಡಬೇಕಾಗಿದೆ. ಶಿಕ್ಷಣ ಮತ್ತು ಆರ್ಥಿಕ ಸ್ವಾವಲಂಬನೆ ಇಲ್ಲದಿದ್ದರೆ ಸ್ತ್ರೀಯರ ಸಮಸ್ಯೆಗಳಿಗೆ ಪರಿಹಾರ ಸಾಧ್ಯವಿಲ್ಲ.
೨. ಗ್ರಾಮೀಣ ಭಾಗದಲ್ಲಿ ಸ್ತ್ರೀಯರ ಸಮಸ್ಯೆಗಳು ತೀವ್ರವಾಗಿರುವುದು ಸ್ವಷ್ಟವಾಗಿ ಕಂಡುಬರುವ ಸಂಗತಿ. ಶಾರೀರಿಕವಾಗಿ ಕಷ್ಟ ಪಡುವಿಕೆ, ಅಜ್ಞಾನ ಮತ್ತು ಮನೆಗೆಲಸಗಳ ಜಂಜಾಟದಲ್ಲಿ ಸಿಲುಕಿರುವ ಸ್ತ್ರೀಯರು ಎಲ್ಲಾ ಬಗೆಯ ಶೋಷಣೆಯನ್ನು ಸಹಿಸಿಕೊಳ್ಳುವುದು ಅನಿವಾರ್ಯವಾಗಿದೆ. ರೂಢಿ ಮತ್ತು ಪರಂಪರೆ, ಅಂಥಶ್ರದ್ಧೆ ಮತ್ತು ದೇವ ದೇವರ್ಷಿಗಳ ಪೂಜೆ, ಪುರಸ್ಕಾರ, ವ್ರತಾದಿ ನಿಯಮಗಳು ಮತ್ತು ಆರಾಧನೆ ಇವುಗಳ ಜಬರ್‌ದಸ್ತಾದ ಪಗಡಿ (ವಸ್ತ್ರ) ಇವರ ಮೇಲೆ ಕುಳಿತಿದೆ. ಆರೋಗ್ಯ, ಮಕ್ಕಳ ಪಾಲನೆ ಪೋಷಣೆ ಇತ್ಯಾದಿ ಆತ್ಯಂತಿಕವಾದ ವರ್ತುಲ ಅವರ ಮೇಲಿರುವುದು ಕಂಡುಬರುತ್ತದೆ. ಎಂತಲೇ ಇಂಥ ಭಾಗಗಳಲ್ಲಿ ಸ್ತ್ರೀಯರ ಸಮಸ್ಯೆಗಳನ್ನು ಬಿಡಿಸುವ ದೃಷ್ಟಿಯಿಂದ ವಿಶೇಷ ಕಾರ್ಯಕ್ರಮವನ್ನು ಕೈಗೆತ್ತಿಕೊಳ್ಳಬೇಕಾಗುತ್ತದೆ. ಹೆಣ್ಣುಮಕ್ಕಳಿಗೆ ಶಿಕ್ಷಣ ಅಂದರೆ ಉದ್ಯೋಗ ಪ್ರಧಾನ ಶಿಕ್ಷಣ ಅವರಿಗೆ ಲಭಿಸಬೇಕು. ಹಳೆಯ ರೂಢಿಗಳು, ಕಲ್ಪನೆಗಳು, ಸಂಪ್ರದಾಯ ಇವುಗಳ ಸಂಕೋಲೆಯನ್ನು ತುಂಡರಿಸುವಲ್ಲಿ ಪ್ರಜ್ಞಾಪೂರ್ವಕವಾಗಿ ಪ್ರಯತ್ನವಾಗಬೇಕು. ಗ್ರಾಮೀಣ ಪ್ರದೇಶಗಳಲ್ಲಿಯೂ ಒಂದಲ್ಲ ಒಂದು ಕಾರಣದಿಂದ ಸುಶಿಕ್ಷಿತ ಸ್ತ್ರೀಯರು ಮತ್ತು ಪುರುಷರು ಹೆಚ್ಚಾಗಿ ನೆಲೆಗೊಳ್ಳುತ್ತಿದ್ದರು. ನಗರಗಳಲ್ಲಿಯಂತೂ ಸಂಪರ್ಕ ಸಾಧ್ಯತೆಗಳು ಬಹಳ ಹೆಚ್ಚು ಅವರಿಗೆ. ಹಾಗಾಗಿ ಆರಂಭಕ್ಕೆ ವಿಶಿಷ್ಟವೂ ಉದ್ದಿಷ್ಟವೂ ಆದ ಹಿನ್ನೆಲೆಯಿಂದ ವಾತಾವರಣವೊಂದನ್ನು ನಿರ್ಮಾಣ ಮಾಡಬೇಕು. ಆ ಉದ್ದೇಶದಿಂದ ಸಭೆ, ಸಮಾರಂಭಗಳನ್ನು ನಡೆಸಬೇಕಾಗುತ್ತದೆ. ಕೇವಲ ಭಾಷಣಗಳನ್ನಷ್ಟೇ ಮಾಡುವುದರಿಂದ ಈ ಕೆಲಸವಾಗುವುದಿಲ್ಲ. ಕುಟುಂಬ ಮತ್ತು ಆರೋಗ್ಯ, ಯೋಜನ ಇಲಾಖೆ, ಸಮಾಜ ಕಲ್ಯಾಣ ಇಲಾಖೆಗಳವರ ಸಹಕಾರ್ಯದಿಂದ ಸಾಕ್ಷ್ಯಚಿತ್ರ, ಪತ್ರಿಕೆಗಳು, ಪುಸ್ತಕಗಳು ಈ ಮಾಧ್ಯಮಗಳ ಮೂಲಕ ಪ್ರಯತ್ನ ಮಾಡಬೇಕು. ಇದಲ್ಲದೆ ಗ್ರಾಮ ಸೇವಕರು, ಪ್ರಾಥಮಿಕ ಶಾಲಾ ಶಿಕ್ಷಕರು, ಭಜನಾ ಮಂಡಳಿಗಳವರು ಸ್ತ್ರೀಯರಿಗೆ ಅವರ ಆಚಾರ-ವಿಚಾರಗಳಲ್ಲಿ ಬದಲಾವಣೆ ತರುವಂಥ ಮಹತ್ವದ ಅಂಶಗಳನ್ನು ತಿಳಿಸಬೇಕಾದ್ದು ಅಗತ್ಯ.
ಗ್ರಾಮೀಣ ಭಾಗದಲ್ಲಿ ಸ್ತ್ರೀಯರ ಜಾಗೃತಿಯ ಕೆಲಸವು ಬಹಳ ಕಠಿಣವೇ ಹೌದು. ಆ ಕಾರಣ ಸಮಾಜದ ಪ್ರಖರ ವಿರೋಧವನ್ನು ಸಹಿಸಿಕೊಳ್ಳಬೇಕಾಗುತ್ತದೆ. ಇಂದು ಈ ಹಿಂದಿಗಿಂತಲೂ ರಾಜಕಾರಣ, ಸರಕಾರ ಮತ್ತು ಶಿಕ್ಷಣ ಪ್ರಸಾರಗಳಿಂದಾಗಿ ಮನೆ, ಊರು ಮತ್ತು ಪುರುಷರ ದೃಷ್ಟಿಕೋನಗಳಲ್ಲಿ ಸಾಕಷ್ಟು ಬದಲಾವಣೆಗಳಾಗಿವೆ. ಅದರ ಲಾಭವನ್ನು ಪಡೆದುಕೊಂಡು ಸ್ತ್ರೀಯರು ಸರಿಸಮನಾಗಿ, ಇಲ್ಲವೆ ಅದಕ್ಕಿಂತಲೂ ಹೆಚ್ಚಾಗಿ ಇನ್ನೂ ಮುಂದೆ ಹೋಗಿ ಪುರುಷರಲ್ಲಿ ತಿಳಿವಳಿಕೆಯನ್ನು ಉಂಟು ಮಾಡಬೇಕಾಗಿದೆ. ನಗರಗಳಲ್ಲಿ, ಸ್ತ್ರೀ-ಸ್ವಾತಂತ್ರ್ಯದ ವಿಚಾರಕ್ಕೆ ಮಾನ್ಯತೆ ಮತ್ತು ಸ್ತ್ರೀ-ಪುರುಷರ ಸಮಾನತೆಯ ದೃಷ್ಟಿಗೆ ಕಾರ್ಯಾಚರಣೆ ಆರಂಭವಾಯಿತೋ ನಿಧಾನವಾಗಿ ಈ ಅಲೆಯು ಗ್ರಾಮೀಣ ಭಾಗದವರೆಗೆ ತಲುಪುತ್ತದೆ ಎಂದು ಭಾವಿಸಿದ್ದಾರೆ. ಗ್ರಾಮೀಣ ಭಾಗದಲ್ಲಿ ಕೃತಿಬದ್ಧತೆ, ವ್ಯಾವಹಾರಿಕವಾದ  ವಿಶಿಷ್ಟ ಉದ್ದೇಶ ಮತ್ತು ಕಾಲಕ್ಕೆ ತಕ್ಕಂತೆ ಕಾರ್ಯಕ್ರಮಗಳನ್ನು ಕೈಗೊಳ್ಳಬೇಕಾಗುತ್ತದೆ. ಗ್ರಾಮೀಣ ಪುನಾರಚನೆಯನ್ನು ವಿಕಾಸದ ಒಂದು ಅವಿಭಾಜ್ಯ ಭಾಗವೆಂದು ಒಪ್ಪಿಕೊಂಡು ಅದರ ಮೇಲೆ ಲಕ್ಷ್ಯವನ್ನು ಕೇಂದ್ರೀಕರಣಗೊಳಿಸುವುದು ಅಗತ್ಯ. ಸರಕಾರಕ್ಕೆ ಈ ದೃಷ್ಟಿಯಿಂದ ವಿಚಾರ ಮಾಡುವಂತೆಯೂ ಮತ್ತು ಸ್ತ್ರೀಯರಿಗಾಗಿ ಖಾಸಗಿಯಾದ ವಿಶಿಷ್ಟ ಕಾರ್ಯಕ್ರಮಗಳನ್ನು ರೂಪಿಸಿಕೊಂಡು ಅವರು ಅದರಲ್ಲಿ ದುಡಿಯುವ ದೃಷ್ಟಿಯಿಂದ ಒತ್ತಡ ತರುವ ಕೆಲಸದಲ್ಲಿ ತೊಡಗಬೇಕಾಗಿದೆ. ಮಹಿಳಾ ಸಂಘಟನೆಗಳು. ಅದನ್ನು ಕಾರ್ಯಕರ್ತರು ಮತ್ತು ಈ ಚಳವಳಿಯ ನೇತೃತ್ವ ವಹಿಸಿರುವಂಥ ಸ್ತ್ರೀಯರು ಕೈಗೊಳ್ಳಬೇಕು.
೮. ಸ್ವಾತಂತ್ರ್ಯಾನಂತರದ ಕಾಲದಲ್ಲಿ ಹಿಂದೂವಿವಾಹ ಕಾಯಿದೆ ೧೯೫೫, ಹಿಂದೂ ವಾರಸುದಾರಿಕೆ ಕಾಯಿದೆ ೧೯೫೬, ಹಿಂದೂ ಅಜ್ಞಾನ ಮತ್ತು ಪಾಲಕತ್ವದ ಕಾಯಿದೆ ೧೯೫೬ ಮತ್ತು ಗರ್ಭಪಾತ ಸಂಬಂಧದ ಕಾಯಿದೆ, ಕೂಲಿ ಕೆಲಸಗಾರರ ಒಟ್ಟು ವೇತನ ಕಾಯಿದೆ ೧೯೭೪- ಇತ್ಯಾದಿ ಕಾಯಿದೆಗಳು ಬಂದು ಸ್ತ್ರೀ-ಸಮಸ್ಯೆಯ ವಿಚಾರಗಳನ್ನು ಮುಖ್ಯವಾಗಿಟ್ಟುಕೊಂಡವು. ಆದರೆ ಇಷ್ಟು ಕಾಯಿದೆಗಳಿದ್ದರೂ ಅಲ್ಲಿ ಸ್ತ್ರೀಯರ ಬಗ್ಗೆ ಸ್ಪಷ್ಟ ಅರಿವಿಲ್ಲ. ಅಂಥ ಅರಿವನ್ನು ತರುವುದೇ ಇಂದಿನ ಮುಖ್ಯವಾದ ಕಾರ್ಯವಾಗಿದೆ. ಗ್ರಾಮೀಣ ಮತ್ತು ನಗರ ಭಾಗಗಳಲ್ಲಿ ಕಾಯಿದೆಯ ಅರಿವನ್ನು ಉಂಟುಮಾಡುವ ದೃಷ್ಟಿಯಿಂದ ಪ್ರಚಾರ ಮತ್ತು ಪ್ರಸಾರದ ಮಾಧ್ಯಮಗಳನ್ನು ಬಳಸಿಕೊಳ್ಳಬಹುದಾಗಿದೆ. ಆರೋಗ್ಯ, ಕುಟುಂಬ ಯೋಜನೆ, ಪ್ರೌಢ ಮತ್ತು ವಯಸ್ಕರ ಶಿಕ್ಷಣ, ಆಧುನಿಕ ಕೃಷಿಯ ಮಾಹಿತಿ -ಈ ಎಲ್ಲಾ ಸ್ತರಗಳ ಜನರನ್ನು ತಲುಪಲು ಹೇಗೆ ಇವುಗಳನ್ನು ಬಳಸಲಾಗುತ್ತಿದೆಯೋ ಹಾಗೆಯೇ ಈ ಯಂತ್ರಗಳ ಮೂಲಕವೇ ಸ್ತ್ರೀಯರಿಗೆ ಸಂಬಂಧಿಸಿರುವ ಕಾಯಿದೆಗಳ ಬಗ್ಗೆ ಮಾಹಿತಿಯನ್ನು ಸ್ತ್ರೀಯರಿಗೆ ತಲುಪಿಸಬೇಕಾದ ಅಗತ್ಯವಿದೆ. ಕಾಯಿದೆಯ ಆಧಾರದಿಂದ ಸಿಕ್ಕಿದ ಲಾಭದ ಬಗ್ಗೆ ಚಿಕ್ಕ ಚಿಕ್ಕ ಚಲನಚಿತ್ರ ದೃಶ್ಯಗಳ ಮೂಲಕ ತಿಳಿಸಬೇಕು. ಅಂದರೆ ಇದರ ಪ್ರಸರಣದ ದೃಷ್ಟಿಯಿಂದ ಈ ಸಾಧನ ಹೆಚ್ಚು ಪ್ರಭಾವಯುತವಾಗಬಹುದು.
೯. ಕಾರ್ಮಿಕರು, ಕೂಲಿಕೆಲಸಗಾರರು, ಮನೆಗೆಲಸ ಮಾಡುವವರು, ಬೀಡಿ ಕಾರ್ಮಿಕರು, ಚಹಾತೋಟಗಳಲ್ಲಿ ದುಡಿಯುವವರು, ಗಾಜಿನ ಕಾರ್ಖಾನೆಗಳಲ್ಲಿ ಕೆಲಸ ಮಾಡುತ್ತಿರುವವರು ಮತ್ತು ಇತರೆ ಕ್ಷೇತ್ರಗಳಲ್ಲಿ ಕೆಲಸ ಮಾಡುತ್ತಿರುವಂಥ ಅಸಂಘಟಿತ ಸ್ತ್ರೀಯರಿದ್ದಾರೆ. ಅವರು ಸಂಘಟಿತರಾಗಿ ತಮ್ಮ ವೇತನ, ಕೆಲಸದ ಅವಧಿ, ಮತ್ತಿತರೆ ಸವಲತ್ತುಗಳು, ಕಲ್ಯಾಣಕಾರಕ ಯೋಜನೆಗಳು ಈ ವಿಷಯಗಳಲ್ಲಿ ನ್ಯಾಯವನ್ನು ಪಡೆಯಬೇಕಾಗಿದೆ. ಸ್ತ್ರೀ-ಮುಕ್ತಿ ಚಳವಳಿಯು ಒಂದು ಮುಖ್ಯವಾದ ಘಟ್ಟವೆಂದು ತಿಳಿದು ಮಹಿಳಾ ಕಾರ್ಮಿಕರು ಸಂಘಟಿತರಾಗಬೇಕು. ಕೇವಲ ಅವರಿಗೆ ಉತ್ತೇಜನ ನೀಡುವುದರಿಂದ  ಪ್ರಯೋಜನವಾಗುವುದಿಲ್ಲ. ಬದಲಾಗಿ ಅವರು ಇರುವಲ್ಲಿಗೆ ಪ್ರತ್ಯಕ್ಷವಾಗಿ ಹೋಗಿ, ಮಾಲೀಕರ ವಿರೋಧವನ್ನು ಎದುರಿಸಿ, ಸಂಘಟನೆಯ ಬಗ್ಗೆ ಪ್ರಸ್ತಾಪಿಸಿ ಅವರನ್ನು ಜಾಗೃತಗೊಳಿಸಬೇಕಾಗಿದೆ. ಅದಕ್ಕಾಗಿ ಶಕ್ತಿ ಮತ್ತು ಸಮಯ ಬೇಕು. ಒಮ್ಮೆ ಅವರು ಸಂಘಟಿತರಾದರೆ ಸಾಕು, ಅವರು ಆ ಸಂಘಟನೆಯ ಆಧಾರದಿಂದ ಸ್ತ್ರೀ-ಸ್ವಾತಂತ್ರ್ಯ ಮತ್ತು ಸ್ತ್ರೀ-ಪುರುಷ ಸಮಾನತೆಯ ವಿಚಾರವನ್ನು ಅವರಿಗೆ ತಲುಪಿಸುವುದಕ್ಕೆ ಸಾಧ್ಯವಾಗುತ್ತದೆ.
೧೦. ಕಾಯಿದೆ ಸಂಬಂಧವಾಗಿ ಸಲಹೆ ಕೊಡುವ ಚಳವಳಿಗಳು ಏರ್ಪಡಬೇಕು. ಸ್ವಯಂಸೇವಾ ಸಂಸ್ಥೆಗಳು, ಸಾಮಾಜಿಕ ಕಾರ್ಯದ ಸಂಘಟನೆಗಳು, ಕಾರ್ಯಕರ್ತರು, ಸಮಾಜ ಕಲ್ಯಾಣ ಇಲಾಖೆ, ಸರಕಾರಿ ಮಹಿಳಾ ಮಂಡಳಿಗಳು ಮತ್ತು ಸಂಘಟನೆಗಳವರೆಲ್ಲ ಒಂದೆಡೆ ಕಲೆತುಕೊಳ್ಳಬೇಕು. ಇದಕ್ಕಾಗಿ ಈ ಮೂಲಕ ಚಳವಳಿಗೆ ಒಂದು ಖಚಿತ ದೃಷ್ಟಿಕೋನದ ಸ್ವರೂಪವು ಪ್ರಾಪ್ತವಾಗುತ್ತದೆ. ಹಾಗಾಗಿ ಸಂಘಟನೆ ಮಾಡುವ ವಿಚಾರ ಮತ್ತು ಕಾರ್ಯ ನಿರ್ವಹಿಸುವ ದೃಷ್ಟಿಯು ಇಲ್ಲಿ ಬಹಳ ಆವಶ್ಯಕ. ಈ ಮುಂದಿನ ಅಂಶಗಳು ಇದಕ್ಕೆ ಆಧಾರ ನೀಡಬಲ್ಲವೆನಿಸುತ್ತದೆ.
ಅ. ಕಾಯಿದೆಗಳ ಬಗ್ಗೆ ಉಚಿತ ಸಲಹೆ ನೀಡುವ ಕೇಂದ್ರಗಳನ್ನು ಆರಂಭಿಸಬೇಕು. ಅದು ರಾಜ್ಯ, ಜಿಲ್ಲೆ ಮತ್ತು ತಾಲೂಕು ಮಟ್ಟದಲ್ಲಿದ್ದು ಸಂಸ್ಥಾತ್ಮಕ ಸ್ವರೂಪದ ಮೂಲಕ ವಿಕೇಂದ್ರೀಕರಣಗೊಂಡಿರಬೇಕು. ಪ್ರತಿಯೊಂದು ಕಾಯಿದೆಯ ಬಗ್ಗೆಯೂ ಸಮಾಜ ಶಾಸ್ತ್ರೀಯ ನೆಲೆಯಿಂದ ಅಭ್ಯಸಿಸುವಂತಹ ತಜ್ಞರು, ಸಾಮಾಜಿಕ ಕಾರ್ಯಕರ್ತರು, ಪ್ರೊಬೆಶನ್ ಆಫಿಸರುಗಳು ಮತ್ತು ಆಯಾಯ ಸ್ತರದಲ್ಲಿನ ಅನುಭವವುಳ್ಳ ಮತ್ತು ಯಾರಿಗೆ ಸಾಮಾಜಿಕ ಕಾರ್ಯದಲ್ಲಿ ಪ್ರೀತಿ ಮತ್ತು ಅರಿವು ಇದೆಯೋ ಅಂಥ ಅಡ್ವೋಕೇಟ್ ವಕೀಲರೊಬ್ಬರು ಇದರಲ್ಲಿ ಸಮಾವೇಶಗೊಂಡಿರಬೇಕು.
ಬ. ಸಂಚಾರಿ ಆರೋಗ್ಯ ಸೇವಾ ಕೇಂದ್ರಗಳು ಹೇಗೆ ಕೊಳೆಗೇರಿಗಳು  ಮತ್ತು ಹಿಂದುಳಿದ ಭಾಗಗಳಿಗೆ ಆವಶ್ಯಕವಾಗಿವೆಯೋ ಹಾಗೆಯೇ ಸಂಚಾರಿ ಉಚಿತ ಕಾನೂನು ಸಲಹಾ ಕೇಂದ್ರಗಳು ಅಥವಾ ಯುನಿಟ್ಟುಗಳು ಇಂದು ಆವಶ್ಯಕ. ಅಜ್ಞಾನಿಗಳು, ಬಡವರು ಮತ್ತು ನಿರ್ಲಕ್ಷಿತ ಮಹಿಳೆಯರ ವಾಸ್ತವ್ಯ ಹೆಚ್ಚಾಗಿರುವಂಥ ಭಾಗಗಳಿಗೆ ಈ ಕೇಂದ್ರಗಳು ನಿರ್ದಿಷ್ಟ ದಿನಗಳಲ್ಲಿ ಭೇಟಿಕೊಡಬೇಕು. ಅವರೊಂದಿಗೆ ಬೆರೆತು, ಅವರನ್ನು ಮಾತನಾಡಿಸಿ ಅವರಿಗೆ ಅವರ ಹಕ್ಕುಗಳ ಬಗ್ಗೆ ಸ್ಪಷ್ಟ ತಿಳಿವಳಿಕೆ ಕೊಡಬೇಕಾಗಿದೆ.
ಕ. ಗೃಹಿಣಿಯರು, ವಿದ್ಯಾರ್ಥಿ ವರ್ಗ, ಸಮಾಜಸೇವಾ ಕಾರ್ಯಕರ್ತರು, ಸ್ವಯಂ ಸೇವಕ ಸಂಸ್ಥೆಗಳ ಮಹಿಳಾ ಮಂಡಳಿಯ ಸಭಾಸದರು, ಗ್ರಾಮೀಣ ಸರಪಂಚರು ಮತ್ತು ಗ್ರಾಮ ಪಂಚಾಯಿತಿಯ ಸದಸ್ಯರು, ಸ್ಥಳೀಯ ನೇತಾರರುಗಳಿಗೆ ಕಾಯಿದೆಗಳ ಬಗ್ಗೆ ತಿಳಿವಳಿಕೆ ನೀಡಬೇಕಾಗಿದೆ. ಜೊತೆಗೆ ತಾಂತ್ರಿಕ ವಿಚಾರಗಳು, ಸೌಲಭ್ಯಗಳು, ಸಂಪರ್ಕಗಳು ಮತ್ತು ಸಲಹೆಗಳ ಬಗ್ಗೆ ತಿಳಿಸಿಕೊಡುವಂತಹ ಸಂಸ್ಥೆಗಳ ಬಗ್ಗೆ ಮಾಹಿತಿ ನೀಡವಂಥ ಚಿಕ್ಕ ಚಿಕ್ಕ ಸಲಹಾ ಮಂಡಳಿಗಳನ್ನು ಸ್ಥಾಪಿಸಬಹುದಾಗಿದೆ.
ಡ. ಕಾಯಿದೆಗಳ ಲಾಭವು ಸ್ತ್ರೀಯರಿಗೆ ಆಗುತ್ತಿಲ್ಲದಿರುವುದಕ್ಕೆ  ಸ್ಪಷ್ಟ ಕಾರಣಗಳಿವೆ. ಅವೆಂದರೆ ತೊಂದರೆಗಳಲ್ಲಿ ಸಿಲುಕಿಕೊಂಡಿರುವವರು, ಅಸುರಕ್ಷಿತರಾಗಿರುವವರು ಮತ್ತು ಅನ್ಯಾಯಕ್ಕೆ ಒಳಗಾಗಿರುವಂಥ ಸ್ತ್ರೀಯರು ಪೊಲೀಸರಲ್ಲಿ ಹೋಗದೆ ಉಳಿದಿರುವುದು. ಅಪರಾಧಗಳನ್ನು ದಾಖಲು ಮಾಡಿಸುತ್ತಿಲ್ಲ, ಹಾಗೂ ಅನ್ಯಾಯದ ವಿರುದ್ಧ ನಿಂತು ನ್ಯಾಯವನ್ನು ಕೇಳುತ್ತಿಲ್ಲ. ಇವುಗಳಿಂದಾಗಿ ಕಾಯಿದೆಗಳೆಲ್ಲ ಕೇವಲ ಕಾಗದದ ಮೇಲಷ್ಟೆ ಉಳಿದುಬಿಟ್ಟಿವೆ. ಮತ್ತೊಂದು ಅಂಶವು ಹೀಗಿದೆ, ಪೂರ್ಣವಾದ ಪುರಾವೆಗಳೊಂದಿಗೆ ದೂರನ್ನು ದಾಖಲಿಸುವ ಪದ್ಧತಿಯೊಂದನ್ನು ಪಾಲಿಸುತ್ತಿಲ್ಲ. ಅಲ್ಲದೆ ಅಧಿಕಾರಿಗಳು ಸಹ ಇದನ್ನು ಸರಿಯಾದ ಲಕ್ಷ್ಯವನ್ನು ವಹಿಸಿ ದಾಖಲು ಮಾಡಿಕೊಳ್ಳದೆ ಇರುವುದು ಕಂಡು ಬರುತ್ತದೆ. ಸಾಮಾಜಿಕ ಒತ್ತಡ, ಆರ್ಥಿಕ ಕೊರತೆ, ಸ್ತ್ರೀಯರಿಗೆ ತರುತ್ತಿರುವ ಅಪಕೀರ್ತಿ, ಮರ್ಯಾದೆಯ ವಿಷಯಗಳಿಂದಾದ ಸಂಕುಚಿತ ಕಲ್ಪನೆ ಮತ್ತು ರೂಢಿ ಪರಂಪರೆಯ ತೆರೆ -ಈ ವಿಚಾರಗಳಿಂದಾಗಿ ಸ್ತ್ರೀಯರ ಮೇಲಾಗುತ್ತಿರುವ ಅತ್ಯಾಚಾರದಂಥ ಘಟನೆಗಳನ್ನು ಬಹಿರಂಗಪಡಿಸದೆ ಮುಚ್ಚಿಹಾಕಲಾಗುತ್ತಿದೆ. ವರದಕ್ಷಿಣೆ, ಬಲಾತ್ಕಾರ, ಸೌಜನ್ಯಗಳಂಥ ವಿಷಯಗಳಲ್ಲಿ ಮಾತ್ರ ಕ್ವಚಿತ್ತಾಗಿ ಕಾಯಿದೆಯ ಸಹಾಯವನ್ನು ಪಡೆಯುತ್ತಿರುವುದುಂಟು. ಇತ್ತೀಚಿಗೆ ಕೆಲವಾರು ಮಹಿಳಾ ಕಾರ್ಯಕರ್ತರ ಮುಂದಾಳತ್ವ ಮತ್ತು ಸಮಾಜ ಸೇವಾಸಂಸ್ಥೆಗಳ ಆಧಾರದಿಂದಾಗಿ ಇಂಥ ಘಟನೆಗಳನ್ನು ಬಹಿರಂಗಗೊಳಿಸಿ, ವರ್ತಮಾನ ಪತ್ರಿಕೆಗಳಲ್ಲಿ ಅವುಗಳ ವಿರುದ್ಧ ಧ್ವನಿ ಎತ್ತಿ ಅಪರಾಧಿಗೆ ಶಿಕ್ಷೆಯುಂಟಾಗುವಂತೆ ಮಾಡಲಾಗುತ್ತದೆ. ಆದರೆ ಇಂದಿಗೂ ಕಾನೂನುಗಳ ಮಾರ್ಗವನ್ನು ಅವಲಂಬಿಸಿ ಮುನ್ನಡೆಯುವ ಸಂಗತಿ ಮಾತ್ರ ಸಾಮಾಜಿಕ ಶೂನ್ಯತೆಯನ್ನು ಪಡೆದಿಲ್ಲ. ಆ ರೀತಿಯ ಪರಿವರ್ತನೆ ಮತ್ತು ಸುಧಾರಣೆಯು ಬಹಳೇ ಅವಶ್ಯಕ. ಹಾಗಾಗಿ ಇದರ ಬಗ್ಗೆ ತಿಳಿವಳಿಕೆಯನ್ನು ಉಂಟು ಮಾಡುವುದು ಬಹಳ ಅಗತ್ಯ. ಈ ಕಾರ್ಯವು ಚಲನ ಚಿತ್ರಗಳು, ಶಾಹಿರಿ ಗೀತೆಗಳು, ಬೀದಿನಾಟಕ ಪ್ರದರ್ಶನಗಳು, ರೇಡಿಯೊ ಮತ್ತು ಲಿಖಿತ ಮಾಧ್ಯಮಗಳ ಮೂಲಕ ಆಗಬೇಕಾಗಿದೆ.
ಇ. ಸ್ತ್ರೀಯರ ಮೇಲಾಗುತ್ತಿರುವ ಅನ್ಯಾಯವು ನಿಲ್ಲಬೇಕು. ವಿಶೇಷವಾಗಿ ವರದಕ್ಷಿಣೆಯ ಕಾರಣ ನವ ವಿವಾಹಿತ ಸ್ತ್ರೀಯರ ಮೇಲೆ ಆಗುತ್ತಿರುವ ಹಿಂಸೆ, ದೌರ್ಜನ್ಯ ಮತ್ತು ಪ್ರಾಸಂಗಿಕವಾಗಿ ಆಗುತ್ತಿರುವ ಕೊಲೆಗಳು -ಇಂಥವುಗಳಿಂದ ಅವರಿಗೆ ಸಂರಕ್ಷಣೆ ಲಭ್ಯವಾಗಬೇಕು. ಈ ದಿಶೆಯಲ್ಲಿ ಸ್ವಯಂಸೇವಾ ಸಂಸ್ಥೆಗಳು, ಪ್ರತಿನಿಧಿಗಳು  ಮತ್ತು ಕಾರ್ಯಕರ್ತರು ಮುಂದಾಳತ್ವ ವಹಿಸಬೇಕು.
ಈ. ಪ್ರತಿಯೊಂದು ಮನೆಗೂ ಹೋಗಿ ಆ ಕುಟುಂಬವನ್ನು ಭೇಟಿಯಾಗಿ ಕಾಯಿದೆಗಳ ಬಗ್ಗೆ ಮಾಹಿತಿ ಸೌಲಭ್ಯಗಳ ಬಗೆಗಿನ ಜ್ಞಾನವನ್ನು ನೀಡವುದು ಸುಲಭ ಸಾಧ್ಯವಲ್ಲದ ಸಂಗತಿ. ಹಾಗೆ ಮಾಡುವುದಕ್ಕೆ ಮುಂದಾಗುವುದೂ ಬೇಕಾಗಿಲ್ಲ. ಬದಲಾಗಿ ಸ್ತ್ರೀಯರು ಎಲ್ಲಿ ಸಾಮಾನ್ಯವಾಗಿ ಒಂದೆಡೆ ಸೇರುತ್ತಿದ್ದರೋ ಅಂಥ ಸಾರ್ವಜನಿಕ ಸ್ಥಳಗಳು ಮತ್ತು ಸಂಘಟನ ಸ್ಥಳಗಳ ಕಾರ್ಯಕ್ರಮಗಳಲ್ಲಿ ಈ ವಿಷಯಗಳ ಬಗೆಗಿನ ಚರ್ಚೆಯನ್ನು ಉಪಸ್ಥಿತ ಗೊಳಿಸಬೇಕು.
ಫ. ಕೇವಲ ಕಾಯಿದೆಗಳನ್ನಷ್ಟೆ ರೂಪಿಸಿ, ಅವುಗಳ ಬಗ್ಗೆ ಮಾಹಿತಿ ನೀಡುವುದರಿಂದ ಸ್ತ್ರೀಯರ ಮೇಲೆ ಆಗುತ್ತಿರುವ ಅನ್ಯಾಯ ಕಡಿಮೆಯಾಗುತ್ತದೆ ಮತ್ತು ಸ್ತ್ರೀಯ ಸ್ಥಾನಮಾನ ಹೆಚ್ಚಾಗುತ್ತದೆ ಎಂದು ಭಾವಿಸುವುದು ಸಲ್ಲದ ಸಂಗತಿ. ಸ್ತ್ರೀಯರ ಪ್ರತಿಷ್ಠೆ, ಸ್ಥಾನಮಾನ  ಮತ್ತು ಅವರನ್ನು ನೋಡುತ್ತಿರುವ ದೃಷ್ಟಿಕೋನವು ಬದಲಾಗಬೇಕಾಗಿದೆ. ಹಳೆಯ ರೂಢಿಗಳು, ಕಲ್ಪನೆಗಳು,  ಆಚರಣೆಗಳಂಥ ಸಂಕೋಲೆಗಳನ್ನು  ತುಂಡರಿಸಬೇಕು. ಪುರುಷರ ಕಡೆಯಿಂದ ಹಕ್ಕುಗಳನ್ನು ಪಡೆಯುವ ದಾರಿಯನ್ನು ನೋಡುವುದು ಸರಿಯಾದ ಕೆಲಸವಲ್ಲ. ಇದಕ್ಕೆ ವಿರುದ್ಧವಾಗಿ ಅವರನ್ನೂ ಸಾಮಾಜಿಕ ಪರಿವರ್ತನೆಯ ಪ್ರಕ್ರಿಯೆಯಲ್ಲಿ ಶಾಮೀಲು ಗೊಳಿಸಿಕೊಂಡೇ ಸ್ತ್ರೀ-ಸ್ವಾತಂತ್ರ್ಯ ಮತ್ತು ಪುರುಷ ಸಮಾನತೆಯನ್ನು ಪ್ರಸ್ತಾಪಿಸುವುದಕ್ಕೆ ಹೆಜ್ಜೆ ಹಾಕಬೇಕಾಗಿದೆ.
ಸ್ತ್ರೀಯು ಅಸಹಾಯಕಳು, ಅಬಲೆ ಮತ್ತು ದುರ್ಬಲೆ ಎಂಬಂಥ ಯಾವ ಪ್ರತಿಮೆ ಗಳಿವೆಯೋ (ಪೂರ್ವಾಪರವಾಗಿ ಚಾಲ್ತಿಯಲ್ಲಿವೆಯೋ) ಅವನ್ನೆಲ್ಲ ಹೇಗೆ ಬದಲಿಸಬಹುದು ಎಂಬ ದಿಶೆಯಿಂದ ಸ್ತ್ರೀ ಆಂದೋಲನವು ಪ್ರಯತ್ನಿಸಬೇಕಾದ್ದು ತೀರಾ ಅವಶ್ಯ. ಮಾನಸಿಕ ಗುಲಾಮಗಿರಿ, ಸಂಸ್ಕೃತಿಯೆಂಬ ಹೆಸರಿನ ಅಡಿಯಲ್ಲಿರುವ ರೂಢಿಗಳು ಮತ್ತು ಸಂಪ್ರದಾಯದ ಭಾರ, ವ್ರತ ವೈಕಲ್ಯಗಳ ಅನಾವಶ್ಯಕ ಭಾರಗಳಿಂದ ಸ್ತ್ರೀಯರು ಬಿಡುಗಡೆ ಪಡೆಯುವುದನ್ನು ಮುಖ್ಯವಾಗಿ ತಿಳಿದುಕೊಳ್ಳಬೇಕು. ಸಮಾನತೆ, ಸ್ವಾತಂತ್ರ್ಯ ಮತ್ತು ಸನ್ಮಾನ ಇವುಗಳಿಂದಾಗಿ ಸ್ತ್ರೀಯರು ಹೋರಾಟ ಮಾಡಬೇಕಾಗಿದೆ. ಆಗ ಮಾತ್ರವೇ ಕಾಯಿದೆಗಳು ಮತ್ತು ನ್ಯಾಯಾಲಯಗಳು ಸ್ತ್ರೀಯರಿಗೆ ಸಮರ್ಧವಾದ ಸಂರಕ್ಷಣೆಯನ್ನು ನೀಡುವಂಥ ಕೆಲಸವನ್ನು ಮಾಡಬಲ್ಲವು.
ಭಾರತೀಯ ಸ್ತ್ರೀ-ಜೀವನ : ೪. ಸ್ತ್ರೀ-ಮುಕ್ತಿ ವಿಚಾರವಾಗಿ ಚಂತನೆಗಳು – ಸ್ತ್ರೀಮುಕ್ತಿ: ಆದರೆ ಯಾರಿಂದ?
ಸ್ತ್ರೀಮುಕ್ತಿ: ಆದರೆ ಯಾರಿಂದ?
‘ಅಹೋ, ನಮ್ಮವರು’ ಅವರು ನನಗೆ ಉಪನ್ಯಾಸ ನೀಡುವುದಕ್ಕೆ ಒಂಟಿಯಾಗಿ ಹೋಗಲು ಅನುಮತಿ ನೀಡುತ್ತಿಲ್ಲ. ಅವರ ಜೊತೆ ಸೇರಿದಂತೆ ಹೋಗುವುದು ಇಲ್ಲದಿದ್ದರೆ… ಎಂಬುದು ವಿದ್ಯಾವಂತೆಯೂ, ಸುಪ್ರಸಿದ್ಧ ಲೇಖಕಿಯು ಆಗಿರುವ ಪ್ರಾಧ್ಯಾಪಕಿಯೊಬ್ಬರು ಮಾಡಿರುವ ಕೌತುಕ ಮಿಶ್ರಿತ ಉದ್ಗಾರ.
ಇಪ್ಪತ್ತೈದು ವರ್ಷಗಳ ಕಾಲ ಉದ್ಯೋಗದಲ್ಲಿದ್ದು, ಶೈಕ್ಷಣಿಕ ವಾತಾವರಣದಲ್ಲಿ ನೆಲೆಸಿರುವ ವೈದ್ಯ ಹುದ್ದೆಯಲ್ಲಿರುವ ಮಗನ ಪ್ರಾಧ್ಯಾಪಕಿಯೊಬ್ಬರು ಹೇಳುತ್ತಾರೆ. ನಾನು ಕೊಲ್ಹಾಪುರಕ್ಕೆ ವಿಚಾರ ಸಂಕಿರಣಕ್ಕೆ ಹೋಗಬೇಕಾಗಿತ್ತು; ಆದರೆ ಆ ಹೊತ್ತಿಗೆ ಸರಿಯಾಗಿ ಅವರ ಪತಿಗೆ ಖಾಯಿಲೆಯಾಯಿತು. ಅದಕ್ಕಿಂತಲೂ ಮುಖ್ಯವಾದುದೆಂದರೆ ರಿಜರ್ವೇಶನ್, ರಿಕ್ಷಾ ಹಿಡಿಯುವುದು, ಬೇರೆ ಊರಿಗೆ ಪ್ರವಾಸ, ಈ ತೊಂದರೆಗಳೆಲ್ಲ ಏಕೆ ಎಂದು ನಾನು ಅದಕ್ಕೆ ಹೋಗದೆ ಕ್ಯಾನ್ಸಲ್ ಮಾಡಿದೆ. ತಾಯಿ ಆರಾಮಾಯಿತು, ನಿನಗೆ ವೇತನದಲ್ಲಿ  ಮಾತ್ರ ಪುರುಷರಿಗೆ ಸಮಾನವೇ; ಆದರೆ ಕೆಲಸದಲ್ಲಿ ಮಾತ್ರ ಹೆಣ್ಣು ಎಂಬ ಸವಲತ್ತು ಮತ್ತು ಔದಾಸೀನ್ಯ ಪ್ರವತ್ತಿ.
ಒಬ್ಬ ವಕೀಲೆ ಹೆಣ್ಣುಮಗಳು ತನ್ನ ಲೆಟರ್ ಪ್ಯಾಡ್ ಮೇಲೆ ತನ್ನ ಹೆಸರಿನ ಕೆಳಗೆ ತನ್ನ ಪತಿಯ ‘ಕೇರ್ ಆಫ್’ ಹೆಸರು ಹಾಕಿ ಅವರ ಆದರ್ಶ ಪತ್ನಿ ತಾನು ಎಂದು ಕ್ಷುಲ್ಲಕ ಪ್ರಯತ್ನದ ಮೂಲಕ ತೋರಿಸಿರುವುದು ಕಾಣುತ್ತದೆ. ಅವಳನ್ನು ಸ್ವತಂತ್ರವಾಗಿ ಯಾರು ಏಕೆ ಗುರುತಿಸುವುದಿಲ್ಲ? ಅವಳ ಸ್ವತಂತ್ರ ಅಸ್ತಿತ್ವ ಅವಳಿಗೆ ಮಾನ್ಯವಾಗಿಲ್ಲವೇನು? ಹಾಗೆಯೇ ಪ್ರಯಾಣ ಹೊರಡುವಲ್ಲಿ ಪತಿಯು ಜೊತೆಗಿದ್ದರೆ ಯಾವ ತೊಂದರೆಯೂ ಇಲ್ಲವೆ? ಒಂದೊಮ್ಮೆ ಡಾಕ್ಟರ್ ಪತಿ-ಪತ್ನಿಯರು ದವಾಖಾನೆಯನ್ನು ಮುಚ್ಚಿ ಮನೆಗೆ ಹೋಗುವಾಗ ಪತಿಯನ್ನು ದೂರತಳ್ಳಿ ಸ್ಕೂಟರ್ ವಾಹನದೊಂದಿಗೆ ವೈದ್ಯೆಯನ್ನು ಅಪಹರಿಸಿಕೊಂಡು ಹೋಗಿ ಅವಳ ಮೇಲೆ ಬಲಾತ್ಕಾರ ಮಾಡಿದಾಗ ಪತಿ ಏಕೆ ಅವಳ ಸಂರಕ್ಷಣೆಗೆ ಧಾವಿಸುವುದಿಲ್ಲ? ಅಂದರೆ ಇಂಥ ಪ್ರಸಂಗಗಳು ಸ್ತ್ರೀಗೆ ಒದಗುವುದನ್ನು ಪುರುಷರ ಆಧಾರವಿದ್ದರೂ ತಪ್ಪಿಸುವುದಕ್ಕೆ ಸಾಧ್ಯವಿಲ್ಲ. ಹಾಗಿರುವಾಗ ಸ್ತ್ರೀಯರು ಸತತವಾಗಿ ಪುರುಷರನ್ನು ಅವಲಂಬಿಸಿಯೇ ಇರುವಂಥ ಮತ್ತು ಸ್ವತಃ ತಮ್ಮನ್ನು ದರ್ಬಲೆ, ಅಸಹಾಯಕಿ ಎಂದು ತಿಳಿಯುವ ಅಟ್ಟಹಾಸವನ್ನು ಏಕೆ ಮಾಡಬೇಕು?
ಈ ಮೇಲಿನ ಉದ್ಗಾರಗಳನ್ನು ಕೇಳಿದಾಗ ಈ ಮತ್ತು ಇಂಥ ಪ್ರಚಾರದ ವಿಚಾರ ತರಂಗಗಳು ಮನಸ್ಸಿನಲ್ಲಿ ಏಳುತ್ತವೆ. ವಿಶೇಷವಾಗಿ ಸುಶಿಕ್ಷಿತ, ಸುಸಂಸ್ಕೃತ ವಾತಾವರಣದಲ್ಲಿ ಬೆಳೆದ ಮತ್ತು ವಿದ್ಯಾಭ್ಯಾಸದ ಮೂಲಕ ನಿರ್ಭೀತತೆ ಹಾಗೂ ವೈಚಾರಿಕ ಪಾತಳಿಯನ್ನು ಬೆಳೆಸಬಹುದು ಎಂಬ ಅಪೇಕ್ಷೆಯುಳ್ಳ ಸ್ತ್ರೀಯರು ತಮ್ಮ ಉದ್ಗಾರಗಳನ್ನು ಮತ್ತು ವಿಚಾರಗಳನ್ನು ಆತ್ಮ ಪರಿವೀಕ್ಷಣೆಗೆ ಒಳಗು ಮಾಡಿಕೊಳ್ಳಬೇಕು. ಇಂಥ ಮೌಲ್ಯಮಾಪನ ಮಾಡಿಕೊಳ್ಳುವುದು ತೀರಾ ಅಗತ್ಯ.
ನನಗೆ ಇಂದು ಎಚ್ಚರವೇ ಆಗಲಿಲ್ಲ. ಇಂದು ‘ನನ್ನ ಇವರು’ ನಳದಲ್ಲಿ ಎರಡು ಕೊಡ ನೀರನ್ನು ಹಿಡಿದು ತಂದಿದ್ದರು. ಎದ್ದ ಮೇಲೆ ಅದನ್ನು ನೋಡಿ ನನಗೆ ಎಷ್ಟು ನಾಚಿಕೆಯಾಯಿತೆಂದರೆ, ನಾನು ‘ಇವರಿಗೆ’ ಶಪಥ (ಆಣೆ) ಮಾಡಿ ಹೇಳಿದೆ ನಾಳೆಯಿಂದ ನನಗೆ ಕೂಗಿ ಎಬ್ಬಿಸಬೇಕು, ಇದು ಪದವೀಧರಳಾದ ಗೃಹಿಣಿಯೊಬ್ಬಳು ನಾಚುತ್ತಾ ಸಂಕೋಚದಿಂದ ಹೇಳಿದ ಅಮೃತವಾಣಿ.
ನನಗೆ ಖಾಯಿಲೆ, ಅವರು (ಪತಿ) ಕುಕ್ಕರ್ ಇಟ್ಟು ಅಡುಗೆ ಮಾಡಿದರು. ನನಗೆ ಈಗ ಬಿದ್ದುಕೊಂಡು ಇರುವುದಕ್ಕೆ ಸಾಧ್ಯವೇ ಇಲ್ಲ. ಡಾಕ್ಟರರು ಏನನ್ನಾದರೂ ಹೇಳಿರಲಿ, ನಾನು ಮಾತ್ರ ಎದ್ದು ಕೆಲಸಕ್ಕೆ ಹೋಗುವುದು ಖಾತ್ರಿ. ಮಧ್ಯಮ ವರ್ಗಿಯ ಸ್ತ್ರೀಯರನ್ನು ಪ್ರತಿನಿಧಿಸುವ ಪ್ರೌಢ ಸ್ತ್ರೀಯೊಬ್ಬಳು ಈ ಬಗೆಯ ನೆಲೆಯ ಮೇಲೆ ಮಾತನಾಡುತ್ತಿರುವುದು ಕೇಳಿಬಂತು.
ಶಿಕ್ಷಣದ ಪ್ರಸಾರ ಮತ್ತು ಆರ್ಥಿಕ ಸಂಬಂಧವನ್ನು ಬಿಡಿಸುವ ದೃಷ್ಟಿಯಿಂದ ಮಹಿಳೆಯರು ಉದ್ಯೋಗ ಮಾಡುವುದಕ್ಕೆ ಮಾನ್ಯತೆ ದೊರೆಯಿತು. ಇದರಿಂದ ಮನೆಯ ಮತ್ತು ಹೊರಗಿನ ಜವಾಬ್ದಾರಿಗಳು ಹೆಚ್ಚಾದವು. ಹೀಗೆ ಅವಳ ಕೃತ್ರಿಮ ಸ್ವಾತಂತ್ರ್ಯವನ್ನು ಸಮಾಜ ಮಾನ್ಯಮಾಡಿದೆ. ಗುಲಾಬಿ ಬದುಕಿನಿಂದ ಮಹಿಳೆಯರಿಗೆ ಬಿಡುಗಡೆ ಮಾಡಬೇಕು ಎಂಬ ದೃಷ್ಟಿಯಿಂದ ಕಾಯಿದೆಗಳನ್ನು ರೂಪಿಸಲಾಗಿದೆ. ಹಿಂದೂ ವಿವಾಹ ಮತ್ತು ವಿಚ್ಚೇದಿತೆಗೆ ಜೀವನಾಂಶ ಕಾಯಿದೆ, ವರದಕ್ಷಿಣೆ ವಿರೋಧಿ ಕಾಯಿದೆ, ವಾರಸುದಾರಿಕೆಯ ಹಕ್ಕು ಮತ್ತು ದತ್ತಕ ವಿಧಾನದ ಸೌಲಭ್ಯ, ವಿಚ್ಛೇದನ, ಗರ್ಭಪಾತಗಳಿಗೆ ಕಾಯಿದೆ ಬದ್ದ ಮಾನ್ಯತೆ ಇತ್ಯಾದಿ ಕಾಯಿದೆಗಳು ರೂಪಿತವಾಗಿವೆ. ಸಮಾನ ವೇತನದ ತತ್ತ್ವಗಳೂ ಮಾನ್ಯವಾಗಿವೆ. ಅತ್ಯಾಚಾರ, ಬಲತ್ಕಾರಗಳ ವಿರುದ್ಧ ಮಹಿಳೆಯರು ಸಂಘಟಿತರಾಗಿ ಧ್ವನಿ ಎತ್ತುವುದಕ್ಕೆ ಆರಂಭಿಸಿದ ಮೇಲೆ ಆ ಪ್ರಶ್ನೆಯನ್ನು ಕೂಡ ಕಾಯಿದೆ ಬದ್ದವಾಗಿ ಪರಿಹರಿಸುವ ಪ್ರಯತ್ನಗಳು ನಡೆದಿವೆ.
ಆದರೆ ಈ ಸ್ವರೂಪದ ಕಾಯಿದೆಗಳಿಂದ ಸಮಾಜದಲ್ಲಿ ಮಹಿಳೆಯರ ಸ್ಥಾನಗಳ ಮೂಲಭೂತ ಸ್ವರೂಪದಲ್ಲಿ ಬದಲಾವಣೆಯುಂಟಾಗುವುದಕ್ಕೆ ಸಾಧ್ಯವೇ? ಅಥವಾ ಇವು ಕೇವಲ ಕಾಗದದ ಮೇಲೆ ಇರುವಂಥವು ಮಾತ್ರವೇ? ಇನ್ನು ಅವುಗಳನ್ನು ತಿಳಿದುಕೊಳ್ಳುವ ಉತ್ಸುಕತೆ ಎಷ್ಟು ಮಂದಿ ಮಹಿಳೆಯರಲ್ಲಿದೆ? ಕಾಯಿದೆಗಳನ್ನು ತಿಳಿದುಕೊಳ್ಳುವ ಪ್ರಯತ್ನವನ್ನು ಮಹಿಳೆಯರು ಪೂರ್ಣ ತಿಳಿವಳಿಕೆಯಿಂದ ಮಾಡತ್ತಿದ್ದಾರೆಯೇ? ಕೌಟುಂಬಿಕ ಜವಾಬ್ದಾರಿಗಳು ಮತ್ತು ಗೃಹಿಣಿ ಎಂಬ ಜಗತ್ತಿನಲ್ಲಿಯೇ ಇರದೆ ಸ್ವತಃ ತಮ್ಮ ವ್ಯಕ್ತಿಮತ್ತೆಯಲ್ಲಿಯೇ ವಿಕಾಸವಾಗಬೇಕು ಎಂಬಂಥ ಅಸಮಾಧಾನದ ತುಡಿತ ಅವರುಗಳಲ್ಲಿ ಇದೆಯೇ? ಅನ್ಯಾಯ ಮತ್ತು ಪರತಂತ್ರಗಳಿಂದಾಗಿ ಅವರು ಕೋಪೋದ್ರೇಕಗೊಳ್ಳುವರೇ? ನಿಜವಾದ ಅರ್ಧದಲ್ಲಿ ಮಹಿಳೆಯರಿಗೆ ಆರ್ಥಿಕ-ಸಾಮಾಜಿಕ-ಸಾಂಸ್ಕೃತಿಕ ಮತ್ತು ವೈಚಾರಿಕ ಸ್ವಾತಂತ್ರ್ಯದ ಸ್ಥಾನ ಮತ್ತು ಮನುಷ್ಯೆ ಎಂಬುದಾಗಿ ಬೇರೆ ಸ್ಥಾನ ಮತ್ತು ಸ್ವಾತಂತ್ರ್ಯ ಬೇಕಾಗಿಲ್ಲವೆ? ಮಹಿಳೆಯರು ತಮ್ಮ ನಡವಳಿಕೆಗಳಿಂದ ಸ್ವತಃ ತಮ್ಮ ಸ್ವಾತಂತ್ರ್ಯವನ್ನು ನಿಗದಿಗೊಳಿಸಿಕೊಂಡು ಬಿಟ್ಟಿರುವರೇ? ಸ್ತ್ರೀಯನ್ನು ಸ್ತ್ರೀಯರೇ ಅರ್ಧ ಮಾಡಿಕೊಳ್ಳದಿರುವುದ ರಿಂದ ಅವರ ಸ್ಥಿತಿ ದಯನೀಯವಾಗಿದೆ ಎಂಬುದರ ಅರಿವು ಅವರಿಗೆ ಬರದಿರುವುದೇ ಇಂಥ ಅನೇಕ ವೈಚಾರಿಕ ಪ್ರಶ್ನೆಗಳು ಮೇಲಿಂದ ಮೇಲೆ ಉದ್ಗಾರಗಳಾಗಿ ಕೇಳಿದಾಗಲೆಲ್ಲ ಮನಸ್ಸಿನಲ್ಲಿ ಸತಾಯಿಸುತ್ತಿರುತ್ತವೆ.
ಪಿತ, ಪತಿ, ಪುತ್ರ ಎಂಬ ಸಂಬಂಧಗಳ ಮೂಲಕ ಪುರುಷರು ಅವಳನ್ನು ರಕ್ಷಣೆ ಮಾಡುವುದು ಎಂಬುದಾಗಿದೆ, ‘ನ ಸ್ತ್ರೀ ಸ್ವಾತಂತ್ರ್ಯಮರ್ಹಂತಿ’ ಎಂಬ ಮನುವಿನ ಮಾತಿನ ಮತಿತಾರ್ಧ. ರಕ್ಷಿತೆ ಎಂಬುದು ಸ್ತ್ರೀಯ ಸುತ್ತ ಪುರುಷನ ಅಭಿಮಾನದ ಬಲೆಯನ್ನು ಹೆಣೆದುಬಿಟ್ಟಿದೆ. ರಕ್ಷಿತೆ, ಅಬಲೆ ಎಂಬುವುಗಳಿಂದ ಮತ್ತು ಮನುವಿನ ಇತರೆ ದಂಡಕಗಳ ಅನುಸಾರ ಅವಳಿಗೆ ಖಾಯಿಲೆ, ವೃದ್ದಾಪ್ಯ ಮೊದಲಾದುವುಗಳೊಂದಿಗೆ ಕೆಲವಾರು ಕೋಮಲ ಅಂಶಗಳು ಸೇರಿಕೊಂಡು ದಯೆಯ ಮಾಪನವು ನಿರ್ಧಾರವಾಯಿತು. ಇದರಿಂದ ಸಾಮಾಜಿಕ ವ್ಯವಹಾರದಲ್ಲಿ ಪುರುಷ ಪ್ರಧಾನತೆಯು ಸ್ಥಿರವಾಗಿ ಬೇರೂರಲು ಆಧಾರವೂ ಉಂಟಾಯಿತು.
ಮಹಿಳೆಯರಿಗೂ ಹೀಗೆ ಅವಲಂಬಿತರಾಗಿ ಇರುವುದು ಹೆಚ್ಚು ಯೋಗ್ಯವೂ ಮತ್ತು ಸೌಖ್ಯವೂ ಎಂದೆನಿಸಿತು. ಆ ಈ ವೇಳೆಗಳ ಪ್ರವೃತ್ತಿಯಿಂದ ಇಂದಿನ ಮಹಿಳೆಯರು ಹೊರಬರುವುದಕ್ಕೆ ತಯಾರಾಗಿದ್ದಾರೆಯೇ ಮಹಿಳೆಯರು ಪುರುಷರ ಅಂಹಂಕಾರದ ಕೊಂಬನ್ನು ಸಂರಕ್ಷಿಸುವುದರಲ್ಲಿಯೇ ಧನ್ಯತೆ ಇದೆಯೆಂದು ತಿಳಿದು ಶರೀರ, ಮನಸ್ಸು ಮತ್ತು ಬುದ್ದಿಯನ್ನು ಹಿಂಡಿ ಹಿಂಸಿಸಿ, ಮತು ಶೋಷಿಸಿ ಅದನ್ನು ತ್ಯಾಗವೆಂದು ರೂಪಿಸಿರುವುದು ಅತ್ಯಂತ ದುರ್ದೈವದ ಸಂಗತಿ.
ಸ್ತ್ರೀ ‘ಸ್ವತ್ವ’, ‘ಸ್ವಂತಿಕೆ’ ಯಾವುದರಲ್ಲಿದೆ? ಎಂಬುದನ್ನು ಸ್ತ್ರೀಜಾತಿಯಲ್ಲಿ ಶೋಧಿಸುವ ಪ್ರವೃತ್ತಿಯನ್ನು ಬಿಟ್ಟು, ಆ ಸ್ವತ್ವದ ಶೋಧವನ್ನು ಮಾನವ ಎಂಬುದಾಗಿ, ವ್ಯಕ್ತಿ ಎಂಬುದಾಗಿ ಪರಿಗಣಿಸುವುದು ಅವಶ್ಯ. ಹಾಗೆ ಮಾಡಿದಲ್ಲಿ ಸ್ತ್ರೀ ಎಂಬುದು ಕಡಿಮೆ ಯಾಗುತ್ತದೆ.
ಸ್ತ್ರೀ ಎಂಬುದಾಗಿ ಎಲ್ಲ ಸ್ತರದಲ್ಲಿನ ಸ್ತ್ರೀಯರು ತಮ್ಮ ಸ್ವತಂತ್ರ ಅಸ್ತಿತ್ವಕ್ಕೆ ಭಾಧೆಯನ್ನು ತಂದುಕೊಳ್ಳುವ ವಿಚಾರವನ್ನು ಸ್ಪಷ್ಟವಾಗಿ ದೃಷ್ಟಿಸಿ ಕಳೆದುಕೊಳ್ಳ ಬೇಕಾಗಿರುವುದೂ ಅವಶ್ಯ.
ಸ್ತ್ರೀಯ ದೇಹ ಭಿನ್ನವಾಗಿರುವುದರಿಂದಲೇ ಅವಳೆಡೆ ಪುರುಷರಿಗಿಂತ ಭಿನ್ನವಾದ ದೃಷ್ಟಿಯಿಂದ ನೋಡಲಾಗುತ್ತಿರುವುದು. ಈ ಪರಿಣಾಮವಾಗಿ ಸ್ತ್ರೀಯರು ಅನೇಕ ಪ್ರಕಾರದ ಮಾನಸಿಕ ಸಂಘರ್ಷಕ್ಕೆ ಮತ್ತು ಶಾರೀರಿಕ ಅತ್ಯಾಚಾರಕ್ಕೆ ಎದುರಾಗಬೇಕಾಗಿದೆ. ನಿಸರ್ಗ ಪುರುಷನ ಒಪ್ಪಿಗೆಯಂತೆ ಸ್ತ್ರೀಯರ ಶಾರೀರಿಕ ರಚನೆ ಭಿನ್ನವೂ ಮತ್ತು ಕಣ್ಣುಗಳ ದೃಷ್ಟಿಗೆ ಸುಖವನ್ನು ತರುವಂಥದ್ದು ಆಗಿದೆ. ಇತ್ತ ಕಡೆ ಪುರುಷರಿಗಿಂತ ತಾವು ಬಹಳ ಭಿನ್ನ. ಸೂಕ್ಷ್ಮ ಮತ್ತು ತಮಗೆ ಸಂರಕ್ಷಣೆಯ ಆವಶ್ಯಕತೆ ಮತ್ತು ಕಾಪಾಡುವ ಅಗತ್ಯವಿದೆ ಎಂದು ಭಾವಿಸಿಕೊಂಡು ವ್ಯವಹರಿಸುತ್ತಿರುವ ಸ್ತ್ರೀಯರ ಸಂಖ್ಯೆ ಬಹಳ ದೊಡ್ಡ ಪ್ರಮಾಣದಲ್ಲಿದೆ. ಸಾರ್ವಜನಿಕ ಸ್ಥಳಗಳು, ಬಸ್ ನಿಲ್ದಾಣಗಳು, ಪೇಟೆ-ಅಂಗಡಿಗಳು, ಸಿನಿಮಾ ಗೃಹಗಳು, ಕಾರ್ಯಾಲಯಗಳು ಇತ್ಯಾದಿ ಸ್ಥಳಗಳಲ್ಲಿ ಸ್ತ್ರೀಯರ ಮಾತುಗಳು, ಹಾವ-ಭಾವಗಳು, ಗೊಂದಲಗಳು, ನಡತೆ ಇವುಗಳನ್ನೆಲ್ಲ ನೋಡಿದಾಗ ಭಾಸವಾಗುವುದೇನೆಂದರೆ ಇವೇ ಸಂಗತಿಗಳು ಅವರ ಗೌಣ ಸ್ಥಾನಕ್ಕೆ ಕಾರಣವಾಗಿವೆ.
ಮನಸ್ಸು, ಬುದ್ದಿ, ವಿಚಾರ, ಕೃತಿ ಮತ್ತು ವರ್ತನೆ ಈ ವಿಷಯಗಳಲ್ಲಿ ಅವರು ಪುರುಷರಿಗಿಂತ ಭಿನ್ನ ಮತ್ತು ಕಡಿಮೆ ಎಂದು ಭಾವಿಸಬೇಕೆಂದಿಲ್ಲ. ಪೋಷಾಕು ಉಡುಪುಗಳಲ್ಲಿ ಪುರುಷತನವೂ ಬರುತ್ತಿದೆ. ಆದರೆ ಆ ಪೋಷಾಕಿನಲ್ಲಿನ ನಡೆ ಮತ್ತು ನಡತೆ ಹೆಣ್ಣು ಸ್ವರೂಪದ್ದೇ ಆಗಿದ್ದರೆ ಅದರ ಪರಿಣಾಮ ತಿರುಗುಮುರುಗಾಗುವಂಥ ಭೀತಿಯೇ ಅಧಿಕ. ಸೂಕ್ಷ್ಮ ಕೃತ್ರಿಮ ಧ್ವನಿ, ಸೆರಗಿನ ನಿರರ್ಧಕತೆ, ಹೊರಳುವ ಕಣ್ಣುಗಳು, ಇಶ್ಶೀ, ಅಯ್ಯೋ ಎಂಬ ದಾನ-ಧರ್ಮ ಮತ್ತು ಅದೇ ತಮ್ಮ ನೈಸರ್ಗಿಕ ವ್ಯವಹಾರ ಎಂದು ತಿಳಿಯುವ ಪ್ರವೃತ್ತಿಯನ್ನು ಬದಲಾಯಿಸುವ ಅಗತ್ಯವಿದೆ.
ಹೆಜ್ಜೆಹೆಜ್ಜೆಗೂ ಪುರುಷರ ಆಧಾರವನ್ನು ಪಡೆಯುವ ಪ್ರವೃತ್ತಿ, ಈ ಅಗತ್ಯದಿಂದ ನಿರ್ಮಾಣವಾಗುವುದಕ್ಕಿಂತ ಬಾಹ್ಯಾಂಗದಲ್ಲಿ ಸ್ತ್ರೀತ್ವವನ್ನು ಪೋಷಿಸುವುದು ಅನಾವಶ್ಯಕ. ಹಾಗೂ ಪಾರಂಪರಿಕ ಮನೋವೃತ್ತಿಯಿಂದ ನಿರ್ಮಾಣವಾಗಿರುವುದಾದರೆ ಅವರ ಕೌಟುಂಬಿಕ, ಸಾಮಾಜಿಕ, ಸಾಂಸ್ಕೃತಿಕ ಸ್ಥಾನವನ್ನು ಮೇಲೆತ್ತರಿಸುವುದಕ್ಕಿಂತ ಅದು ಅಧಿಕ ಕನಿಷ್ಠ ಮತ್ತು ಪರಾಧೀನವಾಗುವ ಅಪಾಯವೇ ಇಲ್ಲಿ ಹೆಚ್ಚು. ಸ್ತ್ರೀಯರ ಈ ಪ್ರವೃತ್ತಿಯು ಅವರ ಸ್ವಾತಂತ್ರ್ಯವನ್ನು ನಿಗದಿತಗೊಳಿಸುವುದಕ್ಕೆ ಕಾರಣೀಭೂತವಾಗಿದೆ.
ಸ್ತ್ರೀಯರು ಸೌಂದರ್ಯದ ಬಗ್ಗೆ ಕಾಳಜಿ ವಹಿಸುವುದು ಆವಶ್ಯಕ. ಇದರ ಬಗ್ಗೆ ಯಾರದೂ ಭಿನ್ನಾಭಿಪ್ರಾಯ ಇರುವಂತಿಲ್ಲ. ನೈಸರ್ಗಿಕ ಭಾವನೆ ಎಂಬುದಾಗಿ ರಸಿಕತೆ, ಸೌಂದರ್ಯ ವೃತ್ತಿ, ಅಚ್ಚುಕಟ್ಟುತನ ಇವುಗಳೆಡೆಗೆ ಅವರು ತಮ್ಮ ಲಕ್ಷ್ಯವನ್ನು ವಹಿಸುವುದೂ ಆವಶ್ಯಕ. ಆದರೆ ಕೇವಲ ಸ್ತ್ರೀತ್ವದ ಹೆಸರಿನಡಿ ಉತ್ಸಾಹ ಪರರಾಗಿ ಉಳಿದಾಗ ಪುರುಷರಿಗೋಸ್ಕರ ಸುಂದರವಾಗಿ ಕಾಣುವ ಅಟ್ಟಹಾಸ, ಪುರುಷರ ಅಹಂಕಾರಕ್ಕೆ ನೀರು, ಗೊಬ್ಬರ ಹಾಕುವುದಾಗಿರುತ್ತದೆ ಎಂಬುದರ ಎಚ್ಚರಿಕೆಯನ್ನು ಇಟ್ಟುಕೊಳ್ಳಬೇಕಾದ್ದು ಅವಶ್ಯ.
ಶಾರೀರಿಕ ಪಾತಳಿಯ ಮೇಲೆ ಹುಡುಗಿ ಎಂಬ ನೆಲೆಯಿಂದಲೇ ಸದಾ ಅವರ ಮೇಲೆ ಸಂಸ್ಕಾರಗೊಳಿಸುತ್ತಾ ಹೋದರೆ ಅದರೊಳಗಿನಿಂದಲೇ ಬಲಾತ್ಕಾರದಂತಹ ಭಯಾನಕ ಪ್ರಸಂಗಗಳು ಬೆಳೆಯುತ್ತಿರುತ್ತವೆ. ಉಚ್ಚ ವರ್ಗದಲ್ಲಿನ ಮಹಿಳೆಯೊಂದಿಗೆ ಶೋಪೀಸ್ ಎಂಬಂತೆ ವ್ಯವಹಾರ ಮಾಡಲಾಗುತ್ತಿದೆ. ಅವಳ ಶಾರೀರಿಕ ಸೌಂದರ್ಯ ಮತ್ತು ಮಾದಕತೆಗಷ್ಟೆ ಮಹತ್ವ ಕೊಡಲಾಗುತ್ತಿರುವುದು. ಇನ್ನು ಮಧ್ಯಮ ವರ್ಗೀಯ ಮಹಿಳೆಯರು ಅವರನ್ನು ಅನುಕರಣೆ ಮಾಡುವುದನ್ನೇ ಧನ್ಯತೆಯೆಂದು ಭಾವಿಸುತ್ತಾರೆ. ಅತ್ಯಂತ ಕೆಳಗಿನ ವರ್ಗದಲ್ಲಿನ ಮಹಿಳೆಯರು ಶರೀರವನ್ನು ಶ್ರಮಪಡುವ ಮತ್ತು ಭೋಗ ನೀಡುವ ಯಂತ್ರವಾಗಿ ಬಳಸಬೇಕಾಗಿದೆ. ಪುರುಷರಿಗೆ ಸಂತೋಷ ಪಡಿಸುವ, ರಮಿಸುವ ಮತ್ತು ತಕರಾರು ಮಾಡದೆ ದೇಹದ ಶಕ್ತಿಗನುಸಾರ ಅವೆಲ್ಲವನ್ನು ಸೆಳೆದುಕೊಳ್ಳುವ ‘ಸ್ತ್ರೀ’ ಎಂಬ ಪ್ರತಿಮೆಯನ್ನು ಅವರು ಅವಶ್ಯ ಬದಲಿಸಬೇಕು.
ಆರ್ಥಿಕ, ಸಾಮಾಜಿಕ ಮತ್ತು ಶೈಕ್ಷಣಿಕ ಪರಿಸ್ಥಿತಿಗಳಿಂದಾಗಿ ಉದ್ಯೋಗ ಮಾಡುವ ಕಾರಣವಾಗಿ ಮನೆಯಿಂದ ಹೊರಗೆ ಬೀಳುತ್ತಿರುವ ಸ್ತ್ರೀಯರ ಸಂಖ್ಯೆಯು ಬೆಳೆಯುತ್ತಿದೆ. ಹಾಗೆ ನೌಕರಿ ಮಾಡುತ್ತಿರುವಂಥ ಮಹಿಳೆಯರು ಮೊದಲು ಲಿಂಗಭೇದದ ಕಾರಣ ಲಾಭ ಮಾಡಿಕೊಳ್ಳುವ ಮೋಹವನ್ನು ಬಿಟ್ಟುಬಿಡಬೇಕು. ಕೌಟುಂಬಿಕ ಜವಾಬ್ದಾರಿಗಳು, ಮಕ್ಕಳ ಪಾಲನೆ, ಪೋಷಣೆ, ಮನೆಯ ತೊಂದರೆಗಳು ಮತ್ತು ತಮ್ಮ ಜೀವನಾಭಿವೃದ್ದಿಯ ಬಗೆಗಿನ ಉದಾಸೀನತೆ, ಗೃಹಿಣಿ ಸ್ಥಾನದ ಉನ್ನತತೆ ಇತ್ಯಾದಿಗಳಿಂದಾಗಿ ಪುರುಷರಿಗೆ ಸರಿಸಮಾನವಾಗಿ ಕಾರ್ಯ ನಿರ್ವಹಿಸುವಲ್ಲಿ ತೊಂದರೆಗಳು ಉಂಟಾಗುತ್ತವೆ. ಹಾಗಿರುವಾಗ ಅಂಥ ಸ್ತ್ರೀಯರು ಎಷ್ಟರ ಮಟ್ಟಿಗೆ ಅದನ್ನು ಸಮರ್ಧವಾಗಿ ರೂಪಿಸಿ ನಿರ್ವಹಿಸಬಲ್ಲರು? ತೊಂದರೆಗಳನ್ನು ಅಭಿವ್ಯಕ್ತಿಸುತ್ತಾ ಆ ಮಾರ್ಗದಲ್ಲಿಯೇ ಉದ್ಯೋಗದಲ್ಲಿ ಬರುವ ಜವಾಬ್ದಾರಿಗಳಿಂದ ನುಣುಚಿಕೊಳ್ಳಲಾಗುತ್ತಿದೆ. ಅದಕ್ಕಿಂತಲೂ ಹೆಚ್ಚಾಗಿ ಅದನ್ನು ಮಾಡುವುದಕ್ಕಾಗಿಯೇ ಹೆಂಗಸರ ಕೆಲಸದ ಬೆಟ್ಟವನ್ನು ಎತ್ತರಿಸುವುದು ಸಂಯುಕ್ತಿಕವೂ, ಆವರ್ತನದ ರೀತಿಯೂ ಆಗಿಬಿಟ್ಟಿದೆ. ಈ ಬಗೆಯಲ್ಲಿ ಭಾವಿಸುವುದು ಕಡಿಮೆ ಮಾಡಿಕೊಳ್ಳುವುದು ಅಗತ್ಯ.
ಸಮಾನ ಕೆಲಸ, ಸಮಾನ ವೇತನ ಎಂಬ ತತ್ತ್ವವು ಅನುಷ್ಠಾನಕ್ಕೆ ಬಂದಿರುವುದರಿಂದ ಸ್ತ್ರೀಯರಿಗೆ ಪುರುಷನಿಗೆ ಸರಿಸಮಾನವಾದ ಸ್ಥಾನಮಾನವನ್ನು ಆರ್ಥಿಕ ದೃಷ್ಟಿಯಿಂದಷ್ಟೆ ಮಾನ್ಯವಾದರೆ ಉಪಯೋಗವಿಲ್ಲ. ಕೆಲಸದಲ್ಲಿಯೂ ಅವರು ತಮ್ಮ ಸಾಮರ್ಥ್ಯವನ್ನು ತೋರ್ಪಡಿಸಬೇಕಾದ್ದು ಅವಶ್ಯ. ಅದರಲ್ಲಿ ದುರ್ಲಕ್ಷ್ಯ, ಮೈಗಳ್ಳತನ ತೋರಿಸುತ್ತಿದ್ದಾರೆ ಎಂಬುದರಿಂದಾಗಿಯೇ ಪುರುಷರಿಗಿಂತ ಸ್ತ್ರೀಯರ ದರ್ಜೆ ಕಡಿಮೆಯಾಗಿದೆ ಎಂಬ ಮಾತನ್ನು ಒಪ್ಪಿಕೊಳ್ಳುವುದಕ್ಕೆ ಕಾರಣವಾಗಿದೆ. ಈ ಹಿನ್ನಲೆಯಲ್ಲಿಯಾದರೂ ಸ್ತ್ರೀಯರು ತನ್ನ ಕಾರ್ಯಸಾಮರ್ಥ್ಯ, ಸೃಜನಶೀಲತೆ ಮತ್ತು ವಾಹಕತೆಯನ್ನು ತೋರ್ಪಡಿಸುವುದು ಅತ್ಯಗತ್ಯ. ಯಾವುದೇ ಬಗೆಯ ಅಂಗೀಕೃತ ಕೆಲಸದಲ್ಲಿ ತಾನು ‘ಸ್ತ್ರೀ’ ಎಂಬ ಕಾರಣವನ್ನು ಇಟ್ಟುಕೊಂಡು ಹಿಂದೆ ಬೀಳಬಾರದಾಗಿದೆ.
ನಾನು ‘ಸ್ತ್ರೀ’ ಎಂದು ಸಬೂಬು ಹೇಳಿ ಯಾವುದೇ ಕೆಲಸದಿಂದ ಬಿಡುಗಡೆ ಪಡೆಯುವ ಪ್ರವೃತ್ತಿಯು ಅವಳ ಅಕಾರ್ಯ ಸಾಮರ್ಥ್ಯದ ದ್ಯೋತಕವಾಗುತ್ತದೆ. ಇದರಿಂದ ಸಮಾನತೆಗೆ ಬಾಧಕವೇ ಸರಿ. ಎಂತಲೇ ಪುರುಷನಿಗೆ ಸರಿಸಮನಾಗಿ ವೇತನವನ್ನು ಪಡೆಯುವ ಅಧಿಕಾರಕ್ಕೆ ಸಾಮಾಜಿಕ ಮತ್ತು ನೈತಿಕ ಹೊರೆಯಾಗುವುದು. ಅದಕ್ಕಾಗಿ ಉದ್ಯೋಗದಲ್ಲಿರುವ ಸ್ತ್ರೀಯು ಮನೆಯಿಂದ ಹೊರಗೆ ಅಂದರೆ ಉದ್ಯೋಗದ ಸ್ತರದಲ್ಲಿ ಸ್ತ್ರೀ ಎಂಬುದಾಗಿ ಪರಿಗಣನೆಗೊಳ್ಳದೆ ವ್ಯಕ್ತಿ ಮತ್ತು ಉದ್ಯೋಗಿ ಅಥವಾ ಅಧಿಕಾರಿ ಎಂಬ ಸಂಬಂಧದಿಂದಲೇ ನಡೆದುಕೊಳ್ಳ ಬೇಕಾದ್ದು ಅವಶ್ಯ.
ಶಿಕ್ಷಣ ಮತ್ತು ಉದ್ಯೋಗದ ಸಂಘಟನೆಗಳಲ್ಲಿ ಸಹಭಾಗ ಹೊಂದುವ, ಈ ಉದ್ಯೋಗದ ಅನುಷಂಗವಾಗಿ ಬರುವ ಮತ್ತು ಅಪೇಕ್ಷಿತವಾದ ಕೆಲಸಗಳಲ್ಲಿಯೂ ಅವಳ ಸಂಪೂರ್ಣ ಸಹಭಾಗಿತ್ವ ಬೇಕು. ಇಂಥ ಸಮಯದಲ್ಲಿ ಕೌಟುಂಬಿಕ ತೊಂದರೆಗಳನ್ನು ಪರಿಹರಿಸಿಕೊಂಡು ಮತ್ತು ಪುರುಷ ಸದಸ್ಯರ ಮೇಲೆ ಈ ಜವಾಬ್ದಾರಿಗಳನ್ನು ವಹಿಸಿಕೊಟ್ಟು ಹೊರ ನಡೆಯಬೇಕಾಗುತ್ತದೆ. ಸಂಘಟನೆಯ ಮೀಟಿಂಗುಗಳಲ್ಲಿ, ಮೆರವಣಿಗೆ ಮತ್ತಿತರೆ ಕಾರ್ಯಗಳಲ್ಲಿ ಉತ್ಸಾಹ ತೋರಿಸುವುದು ಅಗತ್ಯ. ಆ ಹೊತ್ತಿನಲ್ಲಿ ಮನೆಗೆ ಹೋಗಿ ಮನರಂಜನೆಯಲ್ಲಿ ಮುಳುಗುವ ಮೋಹವನ್ನು ಕಳೆದುಕೊಳ್ಳಲೇಬೇಕು.
ಸ್ತ್ರೀಯರು ಕೌಟುಂಬಿಕ ಜವಾಬ್ದಾರಿಗಳಿಂದ ಮುಕ್ತವಾಗುವ ಮಾನಸಿಕ ತಯಾರಿಯಲ್ಲಿ ಇರಬೇಕು. ಇದರರ್ಧ ಅವರು ಕುಟುಂಬದ ಅಸ್ವಸ್ಥತೆ ಮತ್ತು ಕುಟುಂಬ ವಿಘಟನೆ ಭೂಮಿಕೆಯನ್ನು ಹಿಡಿಯಬೇಕು ಎಂದಲ್ಲ. ಆದರೆ ನೀನು ಎಂದರೆ ಪ್ರೇಮಸಿಂಧು ನಿನ್ನ ಮಾಯೆಯ ಸಂರಕ್ಷಣೆ ಬೇಕೆಮಗೆ. ನಿನಗೆ ನಮ್ಮ ಏನೆಲ್ಲವೂ ಹೇಳದಿದ್ದರೂ ತಿಳಿಯುತ್ತದೆ. ನಿನ್ನ ದೃಷ್ಟಿಯ ಕೌತುಕದಿಂದಲೇ ಬಲ ಬರುವುದೆಮಗೆ, ನಿನ್ನ ಅವಲಂಬನೆಯು ಸದಾ ನಮಗೆ ಬೇಕು. ಗೃಹಲಕ್ಷ್ಮಿಯು ನೀನು, ನಿನ್ನಯ ಹಸನ್ಮುಖವೆ ಮನೆಯ ಸೌಭಾಗ್ಯವು. ಸಹನಶೀಲ ಶಾಂತ ಮನಸ್ಕಳು ನೀನೆ ಮತ್ತು ತಿಳಿವಳಿಕೆಯುಳ್ಳವಳಾದರೆ ನೀನು ಪುರುಷನ ಕರ್ತೃತ್ವಕ್ಕೆಲ್ಲ ಪ್ರೇರಣೆಯಹುದು. ಮಾತೃತ್ವ ಹೊಂದುವುದು ಸಾರ್ಧಕ ಎಂಬಿತ್ಯಾದಿ ಶಬ್ದಗಳಿಂದ ಸ್ತ್ರೀಯನ್ನು ಪತ್ನಿ, ಗೃಹಿಣಿ, ಮಾತೆ ಎಂಬುದಾಗಿ ಗೌರವೋದ್ಗಾರಗಳಲ್ಲಿ ಮುಳುಗಿಸಿರುವುದು ಉಂಟು.
ಪ್ರೇಮ, ತಿಳಿವಳಿಕೆ, ಮಹತ್ವ ಮತ್ತು ಜವಾಬ್ದಾರಿ ಎಂಬೀ ಪ್ರೇಮದ ಸಂಬಂಧದ ಅಂಶಗಳನ್ನು ಕಾಪಾಡುವ ಭಾರವನ್ನು ಹೆಣ್ಣುಮಕ್ಕಳ ಮೇಲೆ ಹೊರಿಸಲಾಗಿದೆ. ಆದರೆ ಅದರಿಂದ ಅವಳಿಗೆ ದಕ್ಕಿರುವುದು ಕೇವಲ ಅರ್ಧಾಂಗಿ ಮತ್ತು ಹೆಣ್ಣು ಪಶುವೆಂಬ ಸ್ಥಾನ. ಅಂದರೆ ಸಂಬಳವಿಲ್ಲದೆ ಕೆಲಸ ಮಾಡುವಂತಹ ಸೌಲಭ್ಯ ಮತ್ತು ಮಾತೃತ್ವದ ಮಹತ್ತಿಗಾಗಿ ಅನ್ಯಾಯಕ್ಕೆ ಸುಮ್ಮನೆ ಎದುರಾಗುವುದು. ಈ ಮೂಲಕ ಸ್ತ್ರೀಯು ದಾಸ್ಯದ ಪ್ರತೀಕ ವಾಗಿದ್ದಾಳೆ.
ಜೀವನದ ಸಾರ್ಧಕತೆಯ ನಿಕಷದ ಸ್ವರೂಪವನ್ನು ಸ್ತ್ರೀಯರು ಇಂದು ಬದಲಾಯಿಸಲೇ ಬೇಕಾಗಿರುವುದು ಅಗತ್ಯ. ಆ ದಿಶೆಯಲ್ಲಿ ಕಾರ್ಯಪ್ರವೃತ್ತರಾಗುವ ಜಾಗೃತಿ ಪಡೆಯಬೇಕು. ತಾವು ಬೇರೊಬ್ಬರಿಗಾಗಿ ಜೀವನವನ್ನು ಸಾಗಿಸುತ್ತಿದ್ದೇವೆ, ಶರೀರವನ್ನು ಸವೆಯುತ್ತಿದ್ದೇವೆ ಮನಸ್ಸನ್ನು ಕೊಂದುಕೊಂಡು ಅದುಮಿಕೊಂಡು ಪರಂಪರಾಗತವಾಗಿ ಮೌಲ್ಯಗಳನ್ನು ಪರಿಪಾಲಿಸಿ ಜೋಪಾನ ಮಾಡುತ್ತಿರುವುದು ಎಷ್ಟು ಯೋಗ್ಯ ಮತ್ತು ಏನು ಉಪಯೋಗ ಎಂಬುದನ್ನು ಕುರಿತು ಅವರು ಆಲೋಚಿಸಬೇಕಾದ್ದು ಅವಶ್ಯ. ತಮ್ಮ ಜೀವನವನ್ನೆಲ್ಲ ಬೇರೆ ಯಾರದೋ ಮುಲಾಜಿಗಾಗಿ ಅವಲಂಬನೆಯಾಗಿ ಇಟ್ಟಿರುವುದು ತಪ್ಪು ಕೆಲಸವಾಗಿದೆ. ಈ ನಮ್ಮ ಮುಂದಿರುವ ಪ್ರಶ್ನೆಗಳನ್ನು ನಾವೇ ಬಿಡಿಸಿಕೊಳ್ಳಬೇಕಾಗಿದೆ. ಅದಕ್ಕಾಗಿ ನಮ್ಮ ನಿರ್ಣಾಯಕ ಶಕ್ತಿಯನ್ನು ಅವಶ್ಯ ರೂಪಿಸಿಕೊಳ್ಳಬೇಕಾಗಿದೆ.
ಇಂದಿಗೂ ಬಹಳಷ್ಟು ಸಂಖ್ಯೆಯ ಹೆಣ್ಣುಮಕ್ಕಳಿಗೆ ಹೊಸ ವಿಚಾರಗಳು ಮತ್ತು ನಿಕಷಗಳು ಆಕರ್ಷಿತವಾಗಿಲ್ಲ. ಬೇರೆ ಬೇರೆ ಆಭರಣಗಳು, ವರದಕ್ಷಿಣೆ, ಮಾನ ಗೌರವ, ಸೀರೆಗಳು, ಮನೆಗೆ ಬೇಕಾದ ಗೃಹಿಣಿಯರ ವಸ್ತುಗಳು ಇವೇ ಅವರ ಆಸಕ್ತಿಯ ವಿಷಯಗಳು. ಸುಶಿಕ್ಷಿತ ಹೆಣ್ಣುಮಕ್ಕಳು ಕೂಡ ಹೆಣ್ಣುತನದ ಅಸ್ತ್ರವನ್ನು ಇಟ್ಟುಕೊಂಡೇ ಮಾತನಾಡುತ್ತಿರು ವುದು ಗಮನಿಸಬೇಕಾದಂಥ ಸಂಗತಿ.
ಒಲೆ ಹೋಯಿತು, ಗ್ಯಾಸ್ ಬಂದಿತು, ಆದರೆ ಹೆಣ್ಣು ಮಕ್ಕಳಿಗೆ ಇಂಜಿನಿಯರಿಂಗ್ ವಿದ್ಯಾಭ್ಯಾಸಕ್ಕಿಂತ ಹೋಂ ಸೈನ್ಸ್ ಕಲಿಕೆ ಒಳ್ಳೆಯದು ಎಂಬ ಈ ವಿಚಾರವು ಮಾತ್ರ ಇಂದಿಗೂ ಚಾಲ್ತಿಯಲ್ಲಿದೆ. ಎಷ್ಟು ತೊಲ ಬಂಗಾರದಿಂದ ಮಾಡಿಸಿರುವ ಬಳೆಗಳಿವು ಎಂಬುದಾಗಿ ಕೇಳುವಂತೆಯೇ ಯಾವ ಕಂಪನಿಯ ಫ್ರಿಜ್ ಮತ್ತು ಶ್ರೇಷ್ಠ ಮಿಕ್ಸಿ ತಯಾರಿಸುತ್ತಿರುವ ಕಂಪನಿ ಯಾವುದು ಎಂಬಿತ್ಯಾದಿ ಪ್ರಶ್ನೆಗಳ ಬಗ್ಗೆಯೇ ಹೆಚ್ಚು ಆಕರ್ಷಣೆ. ಪತಿಯು ತರುವ ವೇತನದ ಅಂದಾಜು ಹಿಡಿದು ಆ ಎತ್ತರದಲ್ಲಿ ಮೆರೆಯುತ್ತಾ ನಮ್ಮ ಅವರು ಬಹಳ ಉನ್ನತ ಆಫಿಸರಾಗಿದ್ದಾರೆ ಎಂಬುದಾಗಿ ‘white collar’ ಭಾಷೆಯಲ್ಲಿ ‘ego’ (ಅಹಂ) ಅನ್ನು ತೋರಿಸುವ ಸ್ತ್ರೀಯ ಕೃತ್ರಿಮ ಪ್ರವೃತ್ತಿ ಇಂದಿಗೂ ಬದಲಾಗಿಲ್ಲ.
ಹೆಂಗಸರ ವಿಷಯದ ಬಗ್ಗೆ ಅಪ್ರೀತಿ ಇಲ್ಲದಿರಬಹುದು. ಆದರೆ ಅದರಲ್ಲಿಯೇ ರಮಿಸುವುದು ಮತ್ತು ಅದರಿಂದಲೇ ಮತ್ಸರ ದ್ವೇಷವನ್ನು ತೋರಿಸುವುದು, ತುಲನೆ  ಮಾಡುವುದರ ಮೂಲಕ ಅನಾವಶ್ಯಕ ದ್ವೇಷದೆಡೆ ಹೊರಳುವುದು ಘಾತುಕವಾಗುತ್ತದೆ.
ನೇಯುವಿಕೆ, ಕಸೂತಿ ಕೆಲಸ, ಗೃಹ ವಿಜ್ಞಾನ, ಆಭರಣಗಳು, ಸೀರೆಗಳು, ಪತಿಯ ವೇತನ, ಬಟ್ಟೆ ಮತ್ತಿತರೆ ಶುಭ್ರತೆಯ ಕೆಲಸದ ಬಗ್ಗೆ ನಡೆಯುವ ಸಂಭಾಷಣೆಯನ್ನು ಕೇಳಿದಾಗ ಹೀಗೆನಿಸುವುದು. ಇವರೆಲ್ಲ ತಾವು ಹೆಂಗಸಿನ ಕ್ಷೇತ್ರಕ್ಕೋಸ್ಕರವೇ ಜನುಮವೆತ್ತಿ ದವರಾಗಿದ್ದಾರೆ ಎಂಬುದನ್ನು ಸಾಕ್ಷ್ಯಗೊಳಿಸುತ್ತಿದ್ದಾರೆ.
ಮಗಳು ಹುಟ್ಟಿದಳು ಎಂದೊಡನೆ ಪತಿಗಿಂತಲು ಪತ್ನಿಗೆ ಹೆಚ್ಚು ಕೋಪ. ಮಗಳನ್ನು ಕೇವಲ ದೇಹಾತ್ಮಕ ಪಾತಳಿಯ ಮೇಲಷ್ಟೆ ಬೆಳೆಸುವ ಪ್ರಯತ್ನದಲ್ಲಿ ತಾಯಿಯೆಂಬ ಕಾರಣಕ್ಕಾಗಿ ಸ್ತ್ರೀಯರು ಮುಂದಾಗುವುದು ಬಹು ಸಂಖ್ಯೆಯ ಪರಿವಾರದಲ್ಲಿ ಕಂಡು ಬರುತ್ತದೆ. ಚಿಕ್ಕ ವಯಸ್ಸಿನಿಂದಲೇ ವಿವಿಧ ಹಬ್ಬಗಳು, ಸಮಾರಂಭಗಳು ಇತ್ಯಾದಿ ಸಂಪ್ರದಾಯಗಳನ್ನು ನಡೆಸಬೇಕು. ಅವಳು ತನ್ನ ಭಾವ ಮಾತ್ರದಿಂದಲೇ ಕಮಲದ ರೀತಿಯ ಸಹಾಯ ಮಾಡುವ ಅಗತ್ಯವಿಲ್ಲ. ಹೀಗೆ ತಾಯಿಯು ಅವಳಿಗೆ ಸದಾ ಬಿಂಬಿಸುತ್ತಿರುತ್ತಾಳೆ. ಇದು ಸ್ತ್ರೀ-ಮುಕ್ತಿಯ ಮಾರ್ಗದಲ್ಲಿನ ಸ್ಥಿರ ಕಲ್ಲಾಗಿ ಬಿಟ್ಟಿದೆ. ಮನೆಗೆಲಸ, ಸಮಯದ ಬಂಧನ ಗಂಡುಮಕ್ಕಳ ಸಂಗೋಪನೆ, ಅವರ ಅನಾರೋಗ್ಯದ ಬಗ್ಗೆ ಕಾಳಜಿ ತೋರಿಸುತ್ತಾ, ಅನೇಕ ವಿಷಯಗಳಲ್ಲಿ ಮಗಳ ಮೇಲೆ ಕಠೋರವಾಗಿ ಸಂಸ್ಕಾರ ಮಾಡುವ ಹೆಂಗಸರು ಹುಡುಗ ಮತ್ತು ಹುಡುಗಿಯರನ್ನೂ ಬೆಳೆಸುವಿಕೆಯಲ್ಲೂ ಭೇದವುಂಟುಮಾಡಿ ಅವರ ವಿಕಾಸದಲ್ಲಿ ಕಂದರವನ್ನು ಏರ್ಪಡಿಸುತ್ತಾರೆ.
ಸ್ತ್ರೀ-ಪುರುಷ ಸಮಾನತೆಯ ಭಾವನೆಯನ್ನು ಬೇರೂರಿಸುವುದಕ್ಕೆ ಬದಲಾಗಿ ಹುಟ್ಟಿನಿಂದಲೇ ಹುಡುಗ ಶ್ರೇಷ್ಠ ಮತ್ತು ಅವಳು ಕನಿಷ್ಠ ಎಂಬ ಭಾವನೆಗಳನ್ನು ಅವರ ಮನಸ್ಸಿನಲ್ಲಿ ರೂಪಿಸುತ್ತಾ ಬರಲಾಗುತ್ತದೆ. ಸ್ತ್ರೀ ಮತ್ತು ಪುರುಷರ ನಡುವೆ ಶಾರೀರಿಕ ವ್ಯತ್ಯಾಸವು ಜನ್ಮತಃ ಇದ್ದೇ ಇರುವುದು. ಹುಡುಗಿ ಎಂದು ಒಪ್ಪದೆ ಅವಳನ್ನು ಮಾನವ ಘಟಕವೆಂದು ಭಾವಿಸಿ ಅವಳ ಸ್ವತಂತ್ರವಾದ ವಿಕಾಸಕ್ಕೆ ಅವಕಾಶ ಮಾಡಿಕೊಡಬೇಕು. ಅದನ್ನು ಬಿಟ್ಟು ‘ಇಂದಿನ ಹುಡುಗಿ ನಾಳಿನ ಗೃಹಿಣಿ’ ಎಂಬುದಾಗಿ ಭಾವಿಸುವುದು ಬಹಳ ದುರ್ಬಲ ಮತ್ತು ಅವಳನ್ನು ಒತ್ತಿಕ್ಕುವಂಥದ್ದಾಗಿದೆ. ಇದನ್ನು ಪುರುಷರಿಗಿಂತ ಸ್ತ್ರೀಯರೇ ಸ್ಪಷ್ಟವಾಗಿ ತಿಳಿದುಕೊಳ್ಳಬೇಕಾದ್ದು ಅವಶ್ಯ.
ವರದಕ್ಷಿಣಿಗೆ ಮಾನ್ಯತೆ, ವಿಚ್ಚೇದಿತ ಹೆಣ್ಣುಮಗಳ ಬಗ್ಗೆ ತಿರಸ್ಕಾರ ಭಾವನೆ, ವಿಧವೆಯರ ಬಗ್ಗೆ ತೋರಿಸುತ್ತಿರುವ ತುಚ್ಚ ಮನೋಭಾವದ ವರ್ತನೆ, ಪ್ರೌಢ ಕುಮಾರಿಯರ ಬಗೆಗಿನ ಅತ್ಯಂತ ದಯನೀಯ ಸ್ಥಿತಿ, ಮಾತೃತ್ವದ ಬಗೆಗಿನ ಅವಾಸ್ತವ ಗೌರವ ಮತ್ತು ಬಂಜೆತನದ ಬಗ್ಗೆ ಸ್ತ್ರೀಯರ ವ್ಯಂಗ್ಯವೇ ಹೆಚ್ಚು. ತಾವೇ ಜವಾಬ್ದಾರಿ ಹೊತ್ತಂತೆ ಅವರ ಮಾನಸಿಕ ಹಿಂಸೆಗೆ ಮುಂದಾಗುತ್ತಿರುವ ಪ್ರವೃತ್ತಿ, ಅನೈತಿಕತೆಯ ಬಗ್ಗೆ ನಿಷ್ಕಾರಣ ಹೇಯತೆ ಮತ್ತು ಅತ್ಯಾಚಾರದ ವಿಷಯದಲ್ಲಿ ಹೆಣ್ಣಿನ ಬಗ್ಗೆಯೇ ಜರಿದು ಮಾತನಾಡುವ ಪ್ರವೃತ್ತಿ ಇತ್ಯಾದಿ ವಿಷಯಗಳಲ್ಲೆಲ್ಲ ಸ್ತ್ರೀಯರದ್ದೇ ಮುಂದಾಳತ್ವ. ಅದಕ್ಕೆ ಬದಲಾಗಿ ಸ್ತ್ರೀಯರ ಪ್ರಶ್ನೆಗಳನ್ನು ಗಮನದಲ್ಲಿ ಇಟ್ಟುಕೊಂಡು ಅದನ್ನು ಬಿಡಿಸುವಲ್ಲಿ ಸ್ತ್ರೀಯರೇ ಮುಂದಾಳತ್ವವನ್ನು ಅವಶ್ಯ ವಹಿಸಬೇಕಾಗಿದೆ.
ಆತ್ಮವಿಶ್ವಾಸದ ಜಾಗದಲ್ಲಿ ಅಹಂಭಾವ, ಪುರುಷರಿಗೆ ಸಮನಾದ ಸ್ಥಾನಮಾನಕ್ಕೆ ಬದಲಾಗಿ ಬಿಂಕ ಮತ್ತು ಹಠಮಾರಿತನ, ಸಮನ್ವಯಕ್ಕೆ ಬದಲಾಗಿ ಒಂದು ಹೊಡೆತಕ್ಕೆ ಎರಡು ತುಂಡು ಎಂಬ ವರ್ತನೆ, ಸಾಮಂಜಸ್ಯಕ್ಕೆ ಬದಲಾಗಿ ಸ್ವೈರಾಚಾರ- ಇವುಗಳ ಅರ್ಧ ಸ್ತ್ರೀಯರ ಸ್ವತಂತ್ರ ಅಸ್ತಿತ್ವಕ್ಕೆ ಮಾನ್ಯತೆ ಇಲ್ಲ ಎಂಬುದಾಗಿದೆ. ಸಂಸ್ಕಾರದಿಂದ ದತ್ತವಾಗಿರುವ ಈ ದುರ್ಬಲ ಮನಸ್ಸುಗಳನ್ನು ಬದಲಾಯಿಸುವಂತಹ ಹಠ ಮತ್ತು ತಾಳ್ಮೆಯನ್ನು ಸ್ತ್ರೀಯರೇ ವಹಿಸಬೇಕು. ಅದಕ್ಕಾಗಿ ಅವರು ಸಂಘಟಿತರಾಗುವುದು ಆವಶ್ಯಕ. ಇಪ್ಪತ್ತನೆಯ ಶತಮಾನದಲ್ಲೂ ಕೂಡ ಪುರುಷರ ಆಶ್ರಯವಿಲ್ಲದೆ ಜೀವನ ನಡೆಸುವುದಕ್ಕೆ ಸಾಧ್ಯವಿಲ್ಲ ಎಂಬಂಥ ಆರೋಪ ತೆಗೆದರೆ ಸ್ತ್ರೀ, ಈ ವಿಷಯದಲ್ಲಿ ಸಮಾಜವನ್ನು ದೋಷಿಯನ್ನಾಗಿ ಮಾಡಲು ಬರುವುದಿಲ್ಲ.
ಭಾರತೀಯ ಸ್ತ್ರೀ-ಜೀವನ : ೪. ಸ್ತ್ರೀ-ಮುಕ್ತಿ ವಿಚಾರವಾಗಿ ಚಿಂತನೆಗಳು – ಸಮಾನತೆಗಾಗಿ
ಸಮಾನತೆಗಾಗಿ
ಪುರುಷ ಪ್ರಧಾನ ಸಂಸ್ಕೃತಿಯಿಂದಾಗಿ ಲಿಂಗಭೇದ ಆಧಾರಿತ ಶ್ರಮವಿಭಜನೆಯ ಕಾರಣ ಮತ್ತು ಸಾಂಸ್ಕೃತಿಕ ಸಂಸ್ಕಾರಗಳಿಂದಾಗಿ ಸ್ತ್ರೀಯರ ಕಾರ್ಯಕ್ಷೇತ್ರವು ಬಹಳ ಸೀಮಿತವಾಗಿದೆ. ಸ್ತ್ರೀ ಎಂದೊಡನೆ ಅಬಲೆ, ಪರಾವಲಂಬಿ ಮತ್ತು ಸೂಕ್ಷ್ಮಜೀವಿ ಎಂಬ ಮುದ್ರೆ ಗುರುತುಗಳನ್ನು ನಿರ್ದಿಷ್ಟಗೊಳಿಸಲಾಗಿರುವುದು ಗಮನಾರ್ಹ. ಒಲೆ ಮತ್ತು ಮಕ್ಕಳು ಇವೇ ಅವರ ಮುಖ್ಯ ಕಾರ್ಯಕ್ಷೇತ್ರಗಳು. ಆ ರಿಂಗಣದಿಂದ ಹೊರಬರಬಾರದು ಅವರು ಎಂಬ ವೈಚಾರಿಕ ನಿರ್ಬಂಧವನ್ನು ರೂಪಿಸಲಾಗಿದೆ. ನೀತಿ, ತ್ಯಾಗ, ಪಾವಿತ್ರ್ಯ, ಸಹನಶೀಲತೆ, ಕುಲೀನತೆ, ಶಾಲೀನತೆಯಂಥ ಗುಣಗಳನ್ನು ಶಾಶ್ವತವಾಗಿ ಗುತ್ತಿಗೆ ನೀಡಲಾಗಿದೆ ಅವರಿಗೆ. ಹಾಗಾಗಿ ಸ್ತ್ರೀಯರ ಬದುಕಿನಲ್ಲಿ ದಾಸ್ಯ, ಪರಾವಲಂಬಿ ವೃತ್ತಿ, ನಿರ್ಣಯಗಳಲ್ಲಿ ಅಶಕ್ತತೆ, ವೈಚಾರಿಕ ಗುಲಾಮಗಿರಿ, ವ್ರತ-ನಿಯಮಗಳು, ಧಾರಣೆಗಳು ಬಹಳ ಗಟ್ಟಿಗೊಂಡವು. ಪರಿಣಾಮವಾಗಿ ಕೌಟುಂಬಿಕ-ಸಾಮಾಜಿಕ-ಸಾಂಸ್ಕೃತಿಕ-ಧಾರ್ಮಿಕ-ರಾಜಕೀಯ ಕ್ಷೇತ್ರಗಳಲ್ಲಿ ಅವರ ಸ್ಥಾನವನ್ನು ಗೊತ್ತುಪಡಿಸುವಿಕೆ, ಹಕ್ಕುಗಳನ್ನು ಬಜಾಯಿಸುವುದು ಮತ್ತು ಸ್ವಾತಂತ್ರ್ಯವನ್ನು ಉಪಭೋಗಿಸುವಿಕೆ ಈ ಪ್ರವೃತ್ತಿಗೆ ಸಂಕುಚಿತತೆಯು ಆವರಿಸಿತು.
ಸಾಮಾಜಿಕ ಪರಿವರ್ತನೆಗಳಿಂದ ಶಿಕ್ಷಣದ ಪ್ರಸಾರ, ಆರ್ಥಿಕ ಸ್ವಾತಂತ್ರ್ಯ ಮತ್ತು ವಿಚಾರಗಳ ಪುರೋಗಾಮಿ ದಿಶೆಗಳು ಆರಂಭವಾಗಿವೆ. ಜೊತೆಗೆ ಸಾಮಾಜಿಕ ಚಳವಳಿಗಳು, ದುರ್ಬಲ ಘಟಕಗಳ ಅಸ್ತಿತ್ವ ಮತ್ತು ದಾಖಲಿಸಿಕೊಳ್ಳಬೇಕು ಎಂಬ ದೃಷ್ಟಿಯಿಂದ ಬಂದ ಜಾಗರೂಕತೆ, ಬೆಳೆಯುತ್ತಿರುವ ಸಂಘಟನಾ ಪ್ರವೃತ್ತಿಯೇ ಮೊದಲಾದ ಕಾರಣಗಳಿಂದಾಗಿ ಸ್ತ್ರೀಯರ ಪ್ರಶ್ನೆಗಳ ಬಗ್ಗೆ ವಿಚಾರ-ಚರ್ಚೆಗಳು ನಡೆಯುತ್ತಿವೆ. ಈ ಕಾರಣವಾಗಿ ಸಮಾವೇಶ, ಸಮ್ಮೇಳನಗಳನ್ನು ಆಯೋಜಿಸಿ ಅವುಗಳನ್ನು ಸಮಾಜದ ಎದುರು ಮಂಡಿಸಲಾಗುತ್ತಿದೆ. ಆದರೆ ಇಂಥ ವಿಚಾರಗಳನ್ನು ವಿರೋಧಿಸುವ ಪ್ರವೃತ್ತಿಯು ಕೂಡ ಬಲಗೊಳ್ಳುವ ಅಪಾಯಗಳಿವೆ. ಕಾರಣ ಸ್ತ್ರೀಯರ ಸ್ವಾತಂತ್ರ್ಯ ಎಂದರೆ ಪುರುಷರೊಂದಿಗೆ ಹೋರಾಟ ಎಂಬ ತಪ್ಪು ಸಮೀಕರಣವನ್ನು ಮಂಡಿಸಲಾಗುತ್ತಿರುವುದು.
ಪುರುಷರಿಗೆ ಸರಿಸಮನಾಗಿ ನಿಂತು ಸ್ತ್ರೀಯರು ಕೆಲಸ ಮಾಡದೆ ಇರುವಂಥ ಕ್ಷೇತ್ರಗಳು ಇಂದು ಯಾವುವೂ ಇಲ್ಲ. ಡಾ.ಆನಂದಿಬಾಯಿ ಜೋಶಿ ಅವರಂತಹ ಧೈರ್ಯವಂತೆ, ಸಾಹಸಿ, ಬುದ್ದಿವಂತೆ, ನೈತಿಕ ಸಾಮರ್ಥ್ಯ ಮತ್ತು ಸಾಮಾಜಿಕ ಸಂಘಟಕತ್ವಗಳಂಥ ಅಭೂತಪೂರ್ವ ಚಿತ್ರಗಳನ್ನು ನಿರಾಕರಿಸಲು ಸಾಧ್ಯವಿಲ್ಲ ಸಮಾಜಕ್ಕೆ. ಹಾಗೆಯೇ ಪಂಡಿತೆ ರಮಾಬಾಯಿ, ಕ್ರಾಂತಿಜ್ಯೋತಿ ಸಾವಿತ್ರಿಬಾಯಿ ಫುಲೆ, ರಮಾಬಾಯಿ ರಾನಡೆ ಇತ್ಯಾದಿ ಅನೇಕ ಸ್ತ್ರೀಯರ ಚರಿತ್ರೆ ಎಂದರೆ ಆತ್ಯಂತಿಕ ನೆಲೆಯ ಹೋರಾಟ ರೂಢಿಗಳ ವಿರುದ್ಧ ಧ್ವನಿ ಎತ್ತುವ ಮನೋಧೈರ್ಯ ಮತ್ತು ಸಾಮಾಜಿಕ ಸಂಘಟನೆಯ ಅರಿವು ಇವುಗಳ ಒಟ್ಟು ಸಂಗಮವೇ ಆಗಿವೆ. ರಷ್ಯಾದ ವೆಲೆಟಿನಾಳು ಅಂತರಿಕ್ಷದಲ್ಲಿ ಹಾರಾಡುತ್ತಾಳೆ; ಚೀನೀ ಸ್ತ್ರೀಯರು ಬಿರುಗಾಳಿಮಯ ಸಮುದ್ರದ ಆಹ್ವಾನವನ್ನು ಸ್ವೀಕರಿಸಿ ವಿಲಕ್ಷಣ ಧೈರ್ಯವನ್ನು ಪ್ರದರ್ಶಿಸುತ್ತಿದ್ದಾರೆ; ವಿಯಟ್ನಾಂ ಮುಕ್ತಿಯ ಹೋರಾಟದಲ್ಲಿ ಲಕ್ಷ ಲಕ್ಷ ಸಂಖ್ಯೆಯಲ್ಲಿ ಸ್ತ್ರೀಯರು ಬೇರೆಬೇರೆ ನೆಲೆಗಳಲ್ಲಿ ಸಹಭಾಗಿಗಳಾಗಿ ದುಡಿದಿದ್ದಾರೆ ಮತ್ತು ಸ್ಪೂರ್ತಿದಾಯಕ ಕಾರ್ಯಗಳನ್ನು ನಿರ್ವಹಿಸಿರುವುದನ್ನು ನೋಡಿದರೆ ಅವರನ್ನು ಅಬಲೆಯರು ಎಂದ ಹೇಳುವುದಕ್ಕೆ ಯಾರೂ ನಾಲಿಗೆಯನ್ನು ಹೊರಳಿಸಲಾರರು ಎಂದೆನಿಸುತ್ತದೆ. ಇದು ಮತ್ತು ಇಂಥ ಉದಾಹರಣೆಗಳು ಸಮಾಜದಲ್ಲಿ ಬೇಕಾದಷ್ಟು ಕಾಣಿಸುತ್ತವೆ. ಎಂತಲೇ ಸ್ತ್ರೀ-ಪುರುಷರ ಸಮಾನತೆಯ ಮೇಲೆ ಆಧಾರಿತವಾಗಿರುವ ಸ್ತ್ರೀ-ಸ್ವಾತಂತ್ರ್ಯವನ್ನು ಯಾವುದೇ ಅಡ್ಡಿಗಳಿಲ್ಲದೆ ಮಾನ್ಯ ಮಾಡುವುದು ಬಹಳ ಆವಶ್ಯಕ. ಪುರುಷರಿಗಿಂತ ಸ್ತ್ರೀಯರೇ ಶ್ರೇಷ್ಠ ಎಂಬುದು ಇದಾಗಿಲ್ಲ. ಸ್ತ್ರೀ-ಸ್ವಾತಂತ್ರ್ಯ ಎಂದರೆ ಸ್ತ್ರೀ-ಪುರುಷರ ನಡುವಣ ಸಂಘರ್ಷ ಆಗಿರದೆ, ರೂಢಿ ಪರಂಪರೆಗಳ ವಿರುದ್ದದ ಹೋರಾಟ ಎಂಬುದನ್ನು ಒಪ್ಪಿಕೊಳ್ಳಬೇಕು. ಆದರೆ ಯಾವ್ಯಾವುವು ಈ ರೂಢಿ ಪರಂಪರೆಯ ಬಂಧನಗಳ ಪರವಾಗಿರುವವೋ ಅವುಗಳ ವಿರುದ್ದ ಹೋರಾಟ ಇದೇ ಅದರ ಸ್ಪಷ್ಟವಾದ ಅರ್ಧ.
ಸ್ತ್ರೀಯರಿಗೆ ಸ್ವಾತಂತ್ರ್ಯವೆಂದರೆ ಪುರುಷರಿಗೆ ಗುಲಾಮಗಿರಿ ಎಂದು ಭಾವಿಸುವುದು ಹುಚ್ಚುತನವಾಗಿಯೇ ತೋರುತ್ತದೆ. ಸ್ತ್ರೀ-ಮುಕ್ತಿ ಎಂದರೆ ಸ್ತ್ರೀ-ಪುರುಷರಿಗೆ ಸಲ್ಲುವ ಸಮಾನ ದರ್ಜೆಯೇ ಹೌದು. ಅದು ಅನಿಷ್ಟ ಮತ್ತು ಅನಾರೋಗ್ಯಕರ ಸ್ಪರ್ಧೆಗಳ ಸಂತೆಯಾಗಿರದೆ, ವೈಚಾರಿಕ ನೆಲೆಯುಳ್ಳ ಚಟುವಟಿಕೆಯೇ ಆಗಿರುವುದು ಸ್ಪಷ್ಟ. ನಿರಂಕುಶತ್ವ ಸ್ವೈ(ರಾ)ಚಾರ, ಕುಪ್ಪಳಿಸುವಿಕೆ, ಭ್ರಾಂತಿ ಇವುಗಳೆಲ್ಲ ಸ್ವಾತಂತ್ರ್ಯವಲ್ಲ. ಸಮಾನತೆ ಮತ್ತು ಸ್ವಾತಂತ್ರ್ಯ ಒಂದರಿಂದ ಮತ್ತೊಂದನ್ನು ಬಿಡಿಸಲು ಬಾರದಂತಹ ಅಂಗಗಳಾಗಿವೆ. ಈ ಗಂಭೀರ ಅಂಶವನ್ನು ಲಕ್ಷ್ಯದಲ್ಲಿಟ್ಟುಕೊಂಡು ಕೇವಲ ಸ್ತ್ರೀಯರು ಮಾತ್ರವಲ್ಲ ಪುರುಷರೂ ಕೂಡ ಈ ಸ್ತ್ರೀ-ಮುಕ್ತಿಯ ಹೋರಾಟದಲ್ಲಿ ಸೇರಿಕೊಂಡು ಕಾರ್ಯನಿರ್ವಹಿಸುವ ಜವಾಬ್ದಾರಿಯನ್ನು ಹೊರಬೇಕಾಗಿದೆ.
ಸೌಭಾಗ್ಯ ಮತ್ತು ಅಲಂಕಾರ ಸಮೂಹ
ಪುರುಷರ ವರ್ಚಸ್ಸನ್ನು ತೋರಿಸುವ ಮತ್ತು ಸೌಭಾಗ್ಯವೆಂದು ಅಲಂಕಾರದ ಆಧಾರದಿಂದ ತನ್ನನ್ನು ರಕ್ಷಣೆ ಮಾಡಿಕೊಳ್ಳುವುದು ಪರಾವಲಂಬಿತ್ವದ ದ್ಯೋತಕಗಳಾಗಿವೆ. ಹಾಗಾಗಿ ಮಂಗಳಸೂತ್ರ, ಕುಂಕುಮ ಮತ್ತು ಬಳೆಗಳೇ ಮೊದಲಾದವುಗಳನ್ನು ಧರಿಸುವ ಆವಶ್ಯಕತೆ ಇಲ್ಲವೆಂಬ ವಿಚಾರವನ್ನು ಮಂಡಿಸಲಾಗುತ್ತಿರುವುದುಂಟು. ಕೆಲವಾರು ವಿವಾಹಿತ ಸ್ತ್ರೀಯರು ಅದನ್ನು ಧರಿಸುವುದನ್ನು ಬಿಟ್ಟುಬಿಟ್ಟಿರುವುದೂ ಕಂಡುಬರುತ್ತದೆ. ಅಂದರೆ ಅದನ್ನು ತ್ಯಜಿಸಿಬಿಟ್ಟರೆ ಸ್ತ್ರೀಯರು ವೈಚಾರಿಕ ಗುಲಾಮಗಿರಿಯಿಂದ ಮುಕ್ತರಾಗಿ ಸ್ವತಂತ್ರರಾಗಿಬಿಟ್ಟರು ಎಂದರ್ಧವಲ್ಲ. ಹಾಗೆಯೇ ಅವರು ಅದನ್ನು ಧರಿಸುವ ಮೂಲಕ ಪಾರಂಪರಿಕ ಆಚಾರ-ವಿಚಾರಗಳಿಗೆ ಆಹಾರವಾಗಿ ಬಿಟ್ಟಿದ್ದಾರೆ ಎಂದೂ ಅಲ್ಲ. ಇತ್ತೀಚೆಗೆ ಕುಂಕುಮವು ಬಟ್ಟೆಯ ಬಣ್ಣಕ್ಕೆ ಅನುಗುಣವಾಗಿ ಬದಲಾಗುತ್ತಿದೆ. ಅಲ್ಲದೆ ಮಂಗಳಸೂತ್ರದ ಆಕಾರವೂ ಬಹಳಷ್ಟು ಆಧುನಿಕವಾಗಿರುವುದು ಗಮನಾರ್ಹ. ಎಷ್ಟೋ ಜನ ಬಡ ಹೆಣ್ಣುಮಕ್ಕಳಿಗೆ ಮಂಗಳಸೂತ್ರದ ಎರಡು ಬಟ್ಟಲುಗಳನ್ನು ಖರೀದಿಸುವುದಕ್ಕೆ ಸಾಧ್ಯವಾಗುತ್ತಿಲ್ಲ. ಹಾಗೆಯೇ ಹೊಲ-ಗದ್ದೆಗಳಲ್ಲಿ, ಮನೆ ಬಾಗಿಲುಗಳಲ್ಲಿ  ದುಡಿಯುತ್ತಾ ದುಡಿಯುತ್ತಾ ಕುಂಕುಮದ ಗುರುತನ್ನು ಇಟ್ಟುಕೊಂಡೇ ಇರುವುದಕ್ಕೆ ಪುರುಸೊತ್ತು ಸಹ ಇರುವುದಿಲ್ಲ. ಅಂದರೆ ಅವರು ಸ್ವತಂತ್ರರಾಗಿದ್ದಾರೆಯೇ? ಅಥವಾ ಶಿಮಂತ ಮರ್ಗದ ಮಹಿಳೆಯರಿಗೆ ಆಭರಣದ ಬೇರೆ ಬೇರೆ ಸೆಟ್ಟುಗಳೇ ಇರುತ್ತವೆ. ಮಂಗಳಸೂತ್ರ ಇರುವುದೊ ಇಲ್ಲವೋ ಎಂಬ ಪ್ರಶ್ನೆಗಳು ಗೌಣವಾಗಿರುತ್ತದೆ ಅವರಿಗೆ. ಹಾಗಾಗಿ ಕುಂಕುಮ, ಬಳೆಗಳು, ಮಂಗಳಸೂತ್ರಗಳನ್ನು ಧರಿಸುವುದು ಅದೂ ಧರಿಸದಿರುವುದಕ್ಕೂ ಮತ್ತು ಸ್ತ್ರೀಯರ ಮಾನಸಿಕ ಮುಕ್ತಿಯ ವಿಷಯಕ್ಕೂ ಸಂಬಂಧ ಕಲ್ಪಿಸಿ ನಿರರ್ಧಕವಾಗಿ ವಾದಿಸುವುದು ಅನುಚಿತ. ತಾತ್ಪೂರ್ತಿಕವಾಗಿಯಾದರೂ ಈ ವಾದವನ್ನು ಪಕ್ಕಕ್ಕಿಡಬೇಕು. ಕಾರಣ ಸ್ತ್ರೀಮುಕ್ತಿಯ ಚಳವಳಿಯನ್ನು ಪೋಷಾಕುಗಳು, ಆಭರಣಗಳು, ವಾಚಾಳಿತನದ ಪದ್ಧತಿಯಂಥ ಬಾಹ್ಯ ಅಂಶಗಳೊಂದಿಗೆ ಸಂಬಂಧ ಕಲ್ಪಿಸುವುದರಲ್ಲಿ ಯಾವುದೇ ಖಚಿತ ಉದ್ದೇಶವಿಲ್ಲ. ಸೀರೆಗೆ ಬದಲಾಗಿ ಪ್ಯಾಂಟು-ಶರ್ಟ್ಸ್‌ಗಳನ್ನು ಧರಿಸುವುದು; ಅಯ್ಯೋ ಛೀ ಎಂಬ ಉದ್ಗಾರಗಳಿಗೆ ಬದಲಾಗಿ ಸಾಲಾ, ಭಾರ, ಅಮ್ಮನೆ, ಹೋಡಿಗೋಲಿ, ಡೌಲು ಇತ್ಯಾದಿ ಶಬ್ದಗಳನ್ನು ಬಳಸುವುದು, ಪುರುಷರಂತೆ ಇರುವುದು, ಅವರಂತೆ ಪೋಷಾಕುಗಳನ್ನು ಧರಿಸುವುದು ಮತ್ತು ನಡೆದಾಡವ ರೀತಿಯನ್ನು ರೂಢಿಸಿಕೊಳ್ಳುವುದು- ಇವುಗಳನ್ನು ಸ್ತ್ರೀ-ಸ್ವಾತಂತ್ರ್ಯವೆಂದು ತಿಳಿಯುವ ಸಾಮಾನ್ಯ ನೆಲೆಯಲ್ಲಿ ನಿಲ್ಲಬಾರದು. ಅಲ್ಲದೆ ಆ ಕಾರಣವಾಗಿಯೂ ಸ್ತ್ರೀ-ಮುಕ್ತಿಯ ವಿಷಯವಾಗಿ ತಪ್ಪು ತಿಳಿವಳಿಕೆ ಬೆಳೆದು ಸರ್ವೇಸಾಮಾನ್ಯ ಸ್ತ್ರೀಯರು ಅದರಿಂದ ದೂರವಾಗುತ್ತಿರುವ ಅಪಾಯವೂ ನಿರ್ಮಾಣವಾಗಿದೆ. ಅದನ್ನು ಇಲ್ಲವಾಗಿಸುವುದು ಬಹಳ ಅಗತ್ಯ. ಇಂಥ ಪೋಳ್ಳು ವಾದಗಳು ಈ ಚಳವಳಿಗೆ ಮಾರಕವಾಗಿ ಪರಿಣಮಿಸುತ್ತಿವೆ.
ದೊಡ್ಡ ನಗರಗಳಲ್ಲಿ ಮತ್ತು ಸುಶಿಕ್ಷಿತ ಸ್ತ್ರೀಯರಲ್ಲಿ ಇಂದು ವಿಚಾರ ಮಾಡಲಾಗು ತ್ತಿರುವುದು ಸ್ತ್ರೀಯರ ಪ್ರಶೆಗಳನ್ನೇ. ಈ ಕಾರಣ ಅಲ್ಲಿ ಸಂಘಟಿತರಾದ ಸ್ತ್ರೀಯರು ಅನ್ಯಾಯದ ವಿರುದ್ಧ ಪ್ರತೀಕಾರವನ್ನು ಮಾಡುತ್ತಿದ್ದಾರೆ. ವಿಭಾಗ ಮಟ್ಟಗಳಲ್ಲಿ ಸಮಾವೇಶಗಳನ್ನು ಆಯೋಜಿಸಿಕೊಂಡು ಪ್ರಶ್ನೆಗಳ ಚರ್ಚೆ ಮತ್ತು ಪರಿಹಾರಗಳ ಬಗ್ಗೆ ಆಲೋಚಿಸುತ್ತಿದ್ದಾರೆ. ಅಂದರೆ ಅಂಥವು ಸಾಧ್ಯವಾಗುತ್ತಿರುವುದು ಮುಂಬಯಿ, ಪುಣೆ, ನಾಗಪುರ, ದೆಹಲಿ ಮೊದಲಾದ ನಗರಗಳಲ್ಲಿ.
ಇದು ಕೇವಲ ಶಿಮಂತ ಮತ್ತು ಉಚ್ಚ ವರ್ಗೀಯ ಮಹಿಳೆಯರ ಹೋರಾಟ ಎಂಬಂಥ ತಪ್ಪು ತಿಳಿವಳಿಕೆಯನ್ನು ಮೊದಲು ದೂರ ಮಾಡಬೇಕಾಗಿದೆ. ಸಾಮಾಜಿಕ ಪರಿವರ್ತನೆಯ ಮತ್ತು ವಿಚಾರ ಮಂಥನಗಳ ಅರಿವಿರುವಂಥ ಜಾಗೃತ ಸ್ತ್ರೀಯರೇ ಇದರಲ್ಲಿ ಸೇರಿಕೊಂಡಿರುವವರು ಎಂಬುದು ಗಮನಾಹ. ಸಾಮಾಜಿಕ ಸಂಘಟನೆಯನ್ನು ಒಪ್ಪುವಂತಹ, ಪ್ರಜಾಪ್ರಭುತ್ವ, ಸಮಾನತೆ ಮತ್ತು ಸ್ವಾತಂತ್ರ್ಯಗಳಂಥ ಮೌಲ್ಯಗಳನ್ನು ಸಂರಕ್ಷಿಸುವಂಥ ಪ್ರವೃತ್ತಿಯುಳ್ಳವರು ಮತ್ತು ಧೈರ್ಯದಿಂದ ಅನ್ಯಾಯ ಹಾಗೂ ಶೋಷಣೆಗಳ ವಿರುದ್ಧ ನೊಂದವರ ಉಸಿರಿನಿಂದ ಧ್ವನಿ ಎತ್ತುತ್ತಿರುವಂತಹ ಸ್ತ್ರೀಯರ ವಿಚಾರಗಳಿವು. ಆದರೆ ಇಂದಿಗೂ ಗ್ರಾಮೀಣ ಭಾಗದಲ್ಲಿ ಶ್ರಮಪಡುತ್ತಿರುವ, ಬಂಧನದಲ್ಲಿರುವ, ಅಜ್ಞಾನಿ ಸ್ತ್ರೀಯರ ತನಕ ಸ್ತ್ರೀ-ಸ್ವಾತಂತ್ರ್ಯ ವಿಷಯದ ವಿಚಾರವು ತಲುಪಿರುವುದಿಲ್ಲ. ಶಿಕ್ಷಣ ಮತ್ತು ಆರ್ಥಿಕ ಸ್ವಾವಲಂನೆಯಿಲ್ಲದೆ ಸ್ತ್ರೀ-ಸ್ವಾತಂತ್ರ್ಯದ ವಿಷಯದಲ್ಲಿ ಮೊದಲ ಮೆಟ್ಟಿಲನ್ನು ಏರುವುದೂ ಬಹಳ ಕಠಿಣ.
ಅಲ್ಲದೆ ಬಲಾತ್ಕಾರ, ವಿವಾಹಿತ ಮಹಿಳೆಯರ ಮೇಲೆ ದೌರ್ಜನ್ಯ ಮತ್ತು ಕೊಲೆ, ಬಾಲ್ಯವಿವಾಹ, ಸತಿ ಸಹಗಮನ ಇತ್ಯಾದಿ ಪ್ರಶ್ನೆಗಳ ಜಟಿಲತೆ ಮತ್ತು ಅಮಾನುಷತ್ವವನ್ನು ಗಮನಿಸಬೇಕಾಗಿದೆ. ಆನಂತರ ಇಂದು ಬಹುಸಂಖ್ಯಾತ ಸ್ತ್ರೀಯರು ಅವುಗಳ ವಿರುದ್ಧ ಧ್ವನಿ ಎತ್ತುವಲ್ಲಿ ಶಾಮೀಲಾಗುತ್ತಿರುವಂತೆ ಕಾಣುತ್ತಿದೆ. ಇದನ್ನು ಜಾಗರೂಕತೆಯ ಒಳ್ಳೆಯ ಲಕ್ಷಣವೆಂದು ಒಪ್ಪಿಕೊಂಡು, ಅವರ ವಿಚಾರಗಳಿಗೆ ಸರಿಯಾದ ದಿಶೆಯನ್ನು ಒದಗಿಸಿ ಕೊಡುವಂತಹ ಕೆಲಸ ಮಾಡಬೇಕು. ಇದನ್ನು ಸಾಮಾಜಿಕ ಕಾರ್ಯಕರ್ತರು ಮತ್ತು ಸುಶಿಕ್ಷತ ಸ್ತ್ರೀಯರು ಮಾಡುವುದು ಆವಶ್ಯ.
ಈ ರೀತಿಯಲ್ಲಿ ಸ್ತ್ರೀ-ಮುಕ್ತಿ, ಸ್ತ್ರೀ-ಸ್ವಾತಂತ್ರ್ಯ, ಸ್ತ್ರೀ-ಪುರುಷ ಸಮಾನತೆಯಂತಹ ವಿಷಯಗಳ ಬಗ್ಗೆ ವಿಚಾರ ಮಾಡಬೇಕಾಗಿದೆ. ಹಾಗೆ ಮಾಡುವಲ್ಲಿ ಅಂಥ ವಿಚಾರಗಳಲ್ಲಿ ಯಾವಾಗಲೂ ಸಂಬಂಧದ ಗೈರು ಪ್ರವೃತ್ತಿ, ಮಾರಕ ವಿಚಾರಗಳು ಮತ್ತು ಸಾಮಾನ್ಯ ವಿಚಾರಗಳನ್ನು ಮೊದಲಿಗೆ ಕಿತ್ತೆಸೆಯಬೇಕು. ಸ್ತ್ರೀ ತಾನು ಮನುಷ್ಯಳಾಗಿ ಬದುಕುವುದಕ್ಕೆ ಸಾಧ್ಯವಾಗಬೇಕು. ತನ್ನ ಸತ್ವ ಯಾವುದರಲ್ಲಿದೆ ಎಂಬುದನ್ನು ವಿಚಾರ ಪೂರ್ವಕವಾಗಿ ಶೋಧಿಸಿ, ಅದೇ ರೀತಿಯಲ್ಲಿ ಬದುಕುವಂಥ ಸ್ವಾತಂತ್ರ್ಯ ಸಾಧ್ಯವಾಗಬೇಕು ಅವರಿಗೆ. ಸ್ತ್ರೀ ಎಂದರೆ ಮಾತೆ, ಸೋದರಿ, ಹೆಂಡತಿ ಎಂಬ ಸಂಬಂಧದ ನೆಲೆಯಿಂದಲೇ ನೋಡದೆ ಅವಳನ್ನು ನೇತಾರೆ, ಅಧಿಕಾರಿ, ಸಹಕಾರಿ, ಸಲಹೆಗಾರ, ಸಂಘಟಿತತೆ ಎಂಬಿವೇ ಬೇರೆ ಬೇರೆ ದೃಷ್ಟಿಯಿಂದಲೂ ಮಾನ್ಯ ಮಾಡಬೇಕಾಗಿದೆ. ಮಾನಸಿಕ ಮುಕ್ತಿ, ವೈಚಾರಿಕ ಸ್ವಾತಂತ್ರ್ಯ ಮತ್ತು ಪುರೋಗಾಮಿ ಪ್ರವೃತ್ತಿಗಳನ್ನು ಮನಸಾರೆ ರೂಪಿಸಿಕೊಳ್ಳುವ ಧೈರ್ಯವನ್ನು ಸ್ತ್ರೀಯರು ತೋರಿದಲ್ಲದೆ ನಿಜವಾದ ಅರ್ಧದಲ್ಲಿ ಸ್ತ್ರೀಯರ ಪ್ರಶ್ನೆಗಳನ್ನು ಬಿಡಿಸ ಲಾಗುವುದಿಲ್ಲ. ಹೆಣ್ಣುತನ, ಆಭರಣಗಳ ಮೋಹ, ಬಾಗಿ ಬಳುಕುವಿಕೆ, ವ್ರತ ನಿಯಮಾದಿಗಳಲ್ಲಿ ಒಲವು, ಬೇಕು-ಬೇಡದ ರೀತಿಯ ಚಂಚಲತೆ, ಮಾತೃತ್ವದ ಮೋಹ ಮತ್ತು ಪುರುಷ ಸಂರಕ್ಷಣೆಯ ಕೃತ್ರಿಮ ಆವಶ್ಯಕತೆಗಳನ್ನು ತೋರಿ ಸ್ತ್ರೀತ್ವವನ್ನು ಜಪಿಸುವ ಮೋಹ ಬಿಡಬೇಕು. ಹಾಗಾಗದೆ ಇದ್ದರೆ ಸ್ತ್ರೀ-ಸ್ವಾತಂತ್ರ್ಯದ ಕ್ರಿಯಾಶೀಲತೆಯ ಮಾರ್ಗವಾವುದು ಎಂಬುದು ಸ್ಪಷ್ಟವಾಗುವು ದಿಲ್ಲ.
ಭಾರತೀಯ ಸ್ತ್ರೀ-ಜೀವನ : ೪. ಸ್ತ್ರೀ-ಮುಕ್ತಿ ವಿಚಾರವಾಗಿ ಚಿಂತನೆಗಳು – ಪೂರ್ಣ ಕೌಟುಂಬಿಕ ಸುಖಕ್ಕಾಗಿ
ಪೂರ್ಣ ಕೌಟುಂಬಿಕ ಸುಖಕ್ಕಾಗಿ
ಸ್ತ್ರೀ-ಸ್ವಾತಂತ್ರ್ಯ ಎಂಬುದಕ್ಕೆ ಪಾಶ್ಚಾತ್ಯ ಸಂಸ್ಕೃತಿಯ ಅನುಕರಣೆ ಎಂಬ ಅರ್ಧವನ್ನು ನಾವು ಅನ್ವಯಿಸುತ್ತಿದ್ದೇವೆ. ಅದು ಕೂಡಾ ಅತ್ಯಂತ ಮೇಲುಮೇಲಿನ, ತಳಸ್ಪರ್ಶಿಯಲ್ಲದ ಮತ್ತು ತರ್ಕಸಂಗತಿ ವಿಚಾರಗಳನ್ನು ಅಧಾರಗಳಿಲ್ಲದಂಥ ರೀತಿಯಲ್ಲಿ ಬಳಸಲಾಗುತ್ತಿದೆ. ಕೆಲವಾರು ವಿಚಾರವಂತರು ಮತ್ತು ಉಚ್ಚಶಿಕ್ಷಿತ ಸ್ತ್ರೀಯರೂ ಹೀಗೆಯೇ ಭಾವಿಸುತ್ತಾರೆ. ಸ್ತ್ರೀ-ಮುಕ್ತಿ ಎಂಬುದು ನಮ್ಮ ಸಂಸ್ಕೃತಿಗೆ ಕಪ್ಪುಮಸಿ ಬಳಿಯುವಂತಹ ಒಂದು ವಿಚಾರ. ಮತ್ತು ವಿವಾಹ ಸಂಸ್ಥೆಯನ್ನು ಒಡೆಯುವುದಕ್ಕೆಂದು ನೋಡತ್ತಿರುವ ಕೆಲವು ವಿಶಿಷ್ಟ ವರ್ಗದವರು ನೇತೃತ್ವವಹಿಸಿರುವ ಒಂದು ಫಂಡ್ ಆಗಿದೆ. ಸ್ತ್ರೀಯರಿಗೆ ಸ್ವಾತಂತ್ರ್ಯ ಸಿಕ್ಕಿತು ಎಂದರೆ ಅವರು ವಿವಾಹ ಬಂಧನದಲ್ಲಿ ಉಳಿಯಲಾರರು. ಪಾಶ್ಚಾತ್ಯ ದೇಶಗಳಲ್ಲಿ ಹೇಗೆ ವಿವಾಹವು ಒಂದು ಕರಾರಾಗಿದೆಯೋ ಮತ್ತು ವಿಚ್ಛೇದನವು ದಿನೇ ದಿನೇ ಹೆಚ್ಚಾಗುತ್ತಿದೆಯೋ ಹಾಗೆಯೇ ನಮ್ಮ ದೇಶದಲ್ಲಿಯೂ ಸ್ತ್ರೀ-ಸ್ವಾತಂತ್ರ್ಯದ ಕಾರಣವಾಗಿ ಕಾಯಾ, ವಾಚಾ, ಮನಸಾ ಪಪರಾಯಣ ಮಾಡುವಂತಹ ಕುಟುಂಬ ಸಂಸ್ಥೆಯು ಒಡೆದು ನಾಶವಾಗುತ್ತದೆ. ತ್ಯಾಗ, ವಾತ್ಸಲ್ಯ, ಕಷ್ಟಪಡುವ ಹುಮ್ಮಸ್ಸು, ತಿಳಿವಳಿಕೆ ಮತ್ತು ಸಹನಶೀಲತೆಗಳಂಥ ಸಂಸ್ಕಾರಗಳಿಂದ ಸ್ತ್ರೀಯರಲ್ಲಿ ಕಾಣುತ್ತಿರುವ ಗುಣಗಳಿಂದಾಗಿಯೇ ಕುಟುಂಬ ಸಂಸ್ಥೆಯು ಉಳಿದಿರುವುದು.
ಕೌಟುಂಬಿಕ ಅಕ್ಕರೆಯು ಬಂಧುವೆನಿಸಿರುವ ತಾಯಿಯಿಂದಾಗಿ ವಿಶಿಷ್ಟವಾಗಿ ರೂಢಿಸಿದಂತೆ ಕಾಣುತ್ತದೆ. ಸ್ತ್ರೀ-ಸ್ವಾತಂತ್ರ್ಯವು ಈ ಪವಿತ್ರವಾದ ಕುಟುಂಬ ಸಂಸ್ಥೆಯ ಮೇಲೆ ಮಾಡುವ ಒಂದು ಪ್ರಹಾರ. ಇಂಥ ವಿವಾಹಗಳು ಅಯಶಸ್ವಿಯಾಗುತ್ತವೆ, ಹೆಚ್ಚಾಗಿ ವಿಚ್ಛೇದನ ಪ್ರವತ್ತಿಯು ಕಾಣಿಸಿಕೊಳ್ಳುತ್ತದೆ. ಆದರೆ ಸ್ತ್ರೀ-ಸ್ವಾತಂತ್ರ್ಯಕ್ಕೋಸ್ಕರ ವಿವಾಹ ಅಯಶಸ್ವಿ ಯಾಗುವುದು, ವಿಚ್ಛೇದನ ಪ್ರಮಾಣಗಳು ಹೆಚ್ಚಾಗುವುದು, ಕುಟುಂಬ ಸಂಸ್ಥೆ ಭಗ್ನವಾಗುವುದು ಇತ್ಯಾದಿ ಘಟಿಸುತ್ತವೆ ಎಂದು ಹೇಳುತ್ತಿರುವುದು ಮಾತ್ರ ತಪ್ಪು ನಿರ್ಣಯವೇ ಸರಿ. ನಗರೀಕರಣ, ಆರ್ಥಿಕ ತೊಂದರೆಗಳು, ವೈಯಕ್ತಿಕ ಸ್ವಾತಂತ್ರ್ಯ, ಸುತ್ತಲಿನ ಪರಿಸ್ಥಿತಿ, ಸಾಮಾಜಿಕ ವಾತಾವರಣ, ವೈಚಾರಿಕ ಸ್ಥಿತ್ಯಂತರಗಳೇ ಮೊದಲಾದವುಗಳ ಕಾರಣಗಳಿಂದಾಗಿ ಕೌಟುಂಬಿಕ ಕಲಿಕೆ ಮತ್ತು ಪರಂಪರಾಗತ ಸಾಂಸ್ಕೃತಿಕ ಮೌಲ್ಯಗಳು ನಿರುಪಯುಕ್ತವಾಗಿ ನಿರ್ಧರಿತವಾಗುತ್ತಲಿವೆ. ಆದರೆ ಸ್ತ್ರೀ-ಸ್ವಾತಂತ್ರ್ಯವನ್ನು  ನಿರಾಕರಿಸಿ ಕೌಟುಂಬಿಕ ವಿಘಟನೆ, ವಿವಾಹ ಬಂಧನಗಳ ಸ್ವರೂಪವನ್ನು ಉಳಿಸಿ ಶಾಶ್ವತತೆಯನ್ನು ತರುವುದಕ್ಕೆ ಸಾಧ್ಯವೇ ಎಂಬುದರ ಬಗೆಯೂ ವಿಚಾರ ಮಾಡುವುದು ಆವಶ್ಯಕ.
ಪಾಶ್ಚಾತ್ಯ ದೇಶಗಳಲ್ಲಿ ಬಲಾತ್ಕಾರ, ಕೊಲೆ, ವಿಚ್ಛೇದನ, ಕುಟುಂಬ ಸಂಸ್ಥೆಯಲ್ಲಿ ಉಂಟಾದ ಅವನತಿ, ತಾಯಿ-ತಂದೆ ಮತ್ತು ಮಕ್ಕಳುಗಳಲ್ಲಿ ಹಣದ ಅಧಿಷ್ಠತೆ ಹಾಗೂ ಯಾಂತ್ರಿಕ ಸಂಬಂಧಗಳು, ನೀತಿಮತ್ತೆಗಳ ಅಧಃಪತನ, ಆತ್ಮೀಯತೆಯ ಅಭಾವ ಮತ್ತು ಕೃತ್ರಿಮತೆಯ ಒಳಪ್ರವೇಶ ಇತ್ಯಾದಿ ಸಾಮಾಜಿಕ ವೈಶಿಷ್ಟ್ಯಗಳು ಉಂಟಾಗಿವೆ. ಇದರಿಂದಾಗಿ ಅಲ್ಲಿ ಸಾಮಾಜಿಕ, ಸಾಂಸ್ಕೃತಿಕ, ನೈತಿಕವೇ ಮೊದಲಾದ ಗಂಭೀರ ಪ್ರಶ್ನೆಗಳು ಹುಟ್ಟು ಕೊಳ್ಳುತ್ತಿವೆ. ಆದರೆ ಅದು ಕೇವಲ ಸ್ತ್ರೀ-ಸ್ವಾತಂತ್ರ್ಯದ ಕಾರಣವಾಗಿಯೇ ನಿರ್ಮಾಣವಾದುವು ಎಂದು ತಿಳಿಯುವುದು ಸಾಮಾನ್ಯ. ಅಲ್ಲದೆ ಅಂಥ ಸಾಮಾನ್ಯ ಅರ್ಧದಲ್ಲಿಯೇ ನಮ್ಮ ದೇಶದಲ್ಲಿ ಅಂಥ ಚಳವಳಿಗಳೂ ಉಂಟಾದರೆ ಧರ್ಮ, ಸಂಸ್ಕೃತಿಗಳು ನಾಶವಾಗುತ್ತವೆ; ಸ್ತ್ರೀ-ಜೀವನ ನಿರರ್ಧಕವೆನಿಸುತ್ತದೆ; ಸಾಮಾಜಿಕ ಅಧಃಪತನ ಉಂಟಾಗುತ್ತದೆ- ಎಂಬಿವೇ ಮೊದಲಾದ ಕೂಗುಗಳೇಳುತ್ತವೆ. ಸ್ತ್ರೀ-ಸ್ವಾತಂತ್ರ್ಯ ಎಂದರೆ ವ್ಯಭಿಚಾರಿ, ಪಾಪಕಲ್ಪನೆಯಂತೆ ಭಾವಿಸಿ ನಾವು ವಿರೋಧಿಸುತ್ತಿರುವುದು ಒಂದು ರೀತಿಯಲ್ಲಿ ಕಾಡು ಪ್ರವೃತ್ತಿ, ಹುಂಬತನ, ಅತಿರೇಕತೆ ಮತ್ತು ಅನಾವಶ್ಯಕವಾಗಿಯೇ ಕಾಣಿಸುತ್ತದೆ.
ಸ್ತ್ರೀ-ಸ್ವಾತಂತ್ರ್ಯದಿಂದಾಗಿ ವಿವಾಹದ ನಿಜವಾದ ಅರ್ಧ ಮತ್ತು ಆನಂದದ ಉಪಭೋಗತೆಯು ಸಾಧ್ಯವಾಗುತ್ತದೆ. ಸಂಶಯ ಮತ್ತು ತಪ್ಪು ತಿಳಿವಳಿಕೆಗಳಿಂದಾಗಿ ಪತಿ-ಪತ್ನಿಯರಲ್ಲಿ ಉಂಟಾಗುವ ಮಾನಸಿಕ ಸಂಘರ್ಷ ಮತ್ತು ಅದರ ಪರಿಣಾಮವಾಗಿ ಮನಃಸ್ವಾಸ್ಥ್ಯವೂ ಕಡಿಮೆಯಾಗಬಹುದು. ಅವರಿಬ್ಬರ ಸ್ಥಾನ-ಮಾನಗಳು ಸಮಾನತೆ ಮತ್ತು ಸ್ವಾತಂತ್ರ್ಯಗಳನ್ನು ಆಧರಿಸಿರುವುದರಿಂದ ಒತ್ತಡದ ವಾತಾವರಣವಿಲ್ಲದೆ ಸಮಾಧಾನದಿಂದ ಸಾಮಾಜಿಕ ಸಹಭಾಗಿತ್ವದ ಆನಂದವನ್ನು ಯಧೇಚ್ಚವಾಗಿ ಪಡೆಯಬಹುದು. ಇದರಿಂದ ಬೌದ್ದಿಕ ಹಸಿವನ್ನು ಇಂಗಿಸಿಕೊಳ್ಳುವ ಸಾಮರ್ಥ್ಯ ಸ್ತ್ರೀಯರಿಗೆ ಸಾಧ್ಯವಾಗುತ್ತದೆ. ಸ್ವಾತಂತ್ರ್ಯವಿರುವುದರಿಂದ ಸ್ತ್ರೀಯರ ವ್ಯಕ್ತಿತ್ವದಲ್ಲಿಯೂ ವಿಕಸನವುಂಟಾಗಿ ನಿಜವಾದ ಅರ್ಧದಲ್ಲಿ ಆ ಕುಟುಂಬದಲ್ಲಿ ಸರ್ವರಿಗೂ ಸಿಕ್ಕುತ್ತದೆ ಅದರ ಸಂಪೂರ್ಣ ಲಾಭ. ಅದೇ ರೀತಿಯಲ್ಲಿ ಸ್ತ್ರೀಯರ ಕೌಟುಂಬಿಕ ಸ್ಥಾನ ಮತ್ತು ದರ್ಜೆಯು ಬೆಳೆದಂತೆ  ಅವರ ಮತ್ತು ಅವರೊಂದಿಗೆ ಕುಟುಂಬಕ್ಕೂ ಸಾಮಾಜಿಕ ಸ್ಥಾನಮಾನ ಹಾಗೂ ಪ್ರತಿಷ್ಠೆಯು ಬರಬಹುದಾಗಿದೆ.
ಭಾರತೀಯ ಸ್ತ್ರೀ-ಜೀವನ : ೪. ಸ್ತ್ರೀ-ಮುಕ್ತಿ ವಿಚಾರವಾಗಿ ಚಿಂತನೆಗಳು – ಸ್ತ್ರೀ-ಮುಕ್ತಿ ಎಂದರೆ ಏನು?
ಸ್ತ್ರೀ–ಮುಕ್ತಿ ಎಂದರೆ ಏನು?
ಸ್ತ್ರೀ-ಮುಕ್ತಿ ಎಂಬ ಶಬ್ದವು ಇಂದು ಅಪರಿಚಿತವಾಗೇನು ಉಳಿದಿಲ್ಲ. ಸ್ತ್ರೀ- ಸ್ವಾತಂತ್ರ್ಯವನ್ನು ವಿರೋಧಿಸುವವರು ಕೂಡ ಅದನ್ನು ಸಂಕುಚಿತ ಅರ್ಧದಲ್ಲಿ ಮಾನ್ಯ ಮಾಡುವಂಥ ಭೂಮಿಕೆಯನ್ನು ಸ್ವೀಕರಿಸಿರುವುದು ಕಂಡುಬರುತ್ತದೆ. ಈ ಕಾರಣ ವಾಗಿಯಾದರೂ ಸ್ತ್ರೀಯರ ಮೇಲೆ ಆಗುತ್ತಿರುವ ಅನ್ಯಾಯದ ಬಗ್ಗೆ ಮಾತನಾಡುವ ಪ್ರಯತ್ನಗಳೂ ನಡೆಯುತ್ತಿವೆ. ಒಟ್ಟಾರೆ ಸಮಾಜದ ಹಿನ್ನೆಲೆಯಲ್ಲಿ ವಿಚಾರ ಮಾಡುವುದಾದರೆ, ಮಿತಿಯ ಅರ್ಧದಲ್ಲಿಯಾದರೂ ಹೆದರುತ್ತಾ ಹೆದರುತ್ತಾ ತೀರಾ ಗಂಭೀರವಾಗಿ ಅಲ್ಲದಿದ್ದರೂ ಸ್ತ್ರೀ-ಮುಕ್ತಿಯ ಬಗ್ಗೆ ವಾಚ್ಯವಾಗಿ ಅಭಿಪ್ರಾಯಗಳನ್ನು ವ್ಯಕ್ತಪಡಿಸುವ ಪ್ರಯತ್ನಗಳು ಆಗುತ್ತಿವೆ. ಆ ದಿಶೆಯಲ್ಲಿ ಸಮಾವೇಶಗಳು, ಸಮ್ಮೇಳನಗಳು ಮತ್ತು ಚರ್ಚಾಕೂಟಗಳನ್ನು ಆಯೋಜನೆ ಮಾಡಲಾಗುತ್ತಿದೆ. ಸ್ತ್ರೀಯರ ಪ್ರಶ್ನೆಗಳ ಬಗ್ಗೆ ಅರಿವನ್ನು ಉಂಟುಮಾಡುವ ದೃಷ್ಟಿಯಿಂದ ಅವು ಉಪಯುಕ್ತವಾದುವುಗಳು, ಆದರೆ ಸ್ತ್ರೀ-ಮುಕ್ತಿಯ ಆಶಯ, ಆ ದಿಶೆಯಲ್ಲಿ ಕಾರ್ಯಶೀಲಗೊಳಿಸಬೇಕಾದ ವೈಚಾರಿಕ ರೂಪು-ರೇಷೆಗಳು, ಸಾಮಾಜಿಕ ಪರಿವರ್ತನೆಯ ಮಾರ್ಗಗಳು, ಸ್ತ್ರೀ-ಪುರುಷರ ಮನೋ ಭೂಮಿಕೆಯನ್ನು ರೂಪಿಸುವ ವ್ಯವಸ್ಥೆ ಮತ್ತು ಸಾಧನೆಗಳೇ ಮೊದಲದಾದುವನ್ನು ಇಂದಿಗೂ ಹೇಳಿಕೊಳ್ಳುವಷ್ಟರ ಮಟ್ಟಿನಲ್ಲಿ ಸಾಧ್ಯವಾಗಿಸಿಲ್ಲ. ಅದಲ್ಲದೆ ಈ ಸಂಬಂಧವಾಗಿ ವ್ಯವಸ್ಥಿತ ವಿಚಾರಗಳು ಸಾಧ್ಯವಾಗಿಲ್ಲದೆ ಇರುವುದರಿಂದ ಇದು ಒಂದು ರೀತಿಯಲ್ಲಿ ಸಂಭ್ರಮವನ್ನು ನಿರ್ಮಾಣ ಮಾಡುವಂತಾಹ ದ್ದಾಗಿಯೂ ಕಂಡುಬರುತ್ತದೆ.
ಅಂದರೆ ಸ್ತ್ರೀ-ಮುಕ್ತಿ ಎಂಬುದು ಕಾಲಬದ್ಧವಾದ ವಿಕಾಸದ ಯೋಜನೆಯಲ್ಲ; ಅಥವಾ ಹಣವು ಲಭ್ಯವಾದೊಡನೆ ಯಶಸ್ಸುಗೊಳಿಸುವುದಕ್ಕೆ ಬರುವಂಥದ್ದಲ್ಲ. ಇಂದು ಮಂಡಿಸಿದ ವಿಚಾರಗಳು ಬದಲಾಗುತ್ತಿರುವ ಕಾಲ ಮತ್ತು ಗತಿಶೀಲ ಸಮಾಜ ವ್ಯವಸ್ಥೆಯಲ್ಲಿ ಸ್ವಲ್ಪ ಅವಧಿಯಲ್ಲೇ ಇವು ಕಾಲಬಾಹ್ಯವಾದುವುಗಳೂ ಆಗಿಬಿಡಬಹುದು. ಅಲ್ಲದೆ ಆ ವಿಚಾರದಲ್ಲಿನ ಕೊರತೆಗಳೂ ಮನವರಿಕೆಯಾಗಬಹುದು. ಅಂದರೆ ಸ್ತ್ರೀಯರು ಈ ವಿಷಯದಲ್ಲಿ ತಮ್ಮ ಮನಸ್ಸು ವಿಚಾರ ಮತ್ತು ಕೃತಿಗಳನ್ನು ಬದಲಿಸಿಕೊಳ್ಳದೆ ಇದ್ದರೆ ಸ್ತ್ರೀ-ಸ್ವಾತಂತ್ರ್ಯದ ಹೆಜ್ಜೆ ದೃಢವಾಗುವುದಿಲ್ಲ. ಅಲ್ಲದೆ ಪ್ರಮುಖವಾಗಿ ಸುಶಿಕ್ಷಿತರು ಮತ್ತು ಆರ್ಥಿಕ ದೃಷ್ಟಿಯಿಂದ ಸ್ವಾವಲಂಬಿಗಳು ಆಗಿರುವ ಸ್ತ್ರೀಯರು ಇದರಲ್ಲಿ ಮುಂದಾಳತ್ವ ವಹಿಸಬೇಕು. ಸ್ತ್ರೀ-ಮುಕ್ತಿ ವಿಚಾರವಾಗಿ ಉದಾಸೀನರಾಗಿರುವಂಥ ಸ್ತ್ರೀಯರ ಮನಸ್ಸಿನಲ್ಲಿ ಕೆಲವಾರು ತಪ್ಪು ತಿಳಿವಳಿಕೆಗಳು ಇರುವಂತೆ ಕಾಣುತ್ತದೆ.
ಸ್ತ್ರೀ-ಮುಕ್ತಿ ವಿಚಾರವನ್ನು ವಿರೋಧಿಸುವವರು ಮತ್ತು ಈ ಬಗ್ಗೆ ಮೂಗು ಮುರಿಯುವಂತೆ ಮಾತನಾಡುವ ಮಹಿಳೆಯರು ಈ ಪ್ರಶ್ನೆಗಳನ್ನು ಪೂರ್ಣವಾಗಿ ವಿಚಾರಿಸಿ ಅರ್ಧಮಾಡಿಕೊಂಡ ಹಾಗೆ ಕಾಣುವುದಿಲ್ಲ. ಸ್ತ್ರೀ-ಮುಕ್ತಿಯ ಅಥವಾ ಸ್ವಾತಂತ್ರ್ಯದ ಅರ್ಧವನ್ನು ಸಂಕುಚಿತ ವಾಗಿಯೂ ಮತ್ತು ವಿಶೇಷವಾದ ಜ್ಞಾನವಿಲ್ಲದ ನೆಲೆಯಲ್ಲಿಯೂ ಹೇಳದೆ ಮೇಲ್ನೋಟದಲ್ಲಿಯೇ ಉಳಿಸಲಾಗಿದೆ. ಸ್ತ್ರೀ-ಸ್ವಾತಂತ್ರ್ಯದ ಬಗ್ಗೆ ಅನೇಕರ ಮನಸ್ಸಿನಲ್ಲಿ ವೈಚಾರಿಕ ಗೊಂದಲ, ಮಾನಸಿಕ ಸಂಕುಚಿತ ಮತ್ತು ಕೃತಿಯಲ್ಲಿ ಅಸಂಗತತೆಗಳು  ನಿಮಾರ್ಣವಾಗುತ್ತಿವೆ. ಸ್ತ್ರೀ-ಸ್ವಾತಂತ್ರ್ಯದ ಬಗ್ಗೆ ಉಂಟಾಗಿರುವ ತಪ್ಪು ತಿಳಿವಳಿಕೆ ಮತ್ತು ಚಳವಳಿಯ ಬಗ್ಗೆ ಸುಶಿಕ್ಷಿತ ಮಹಿಳೆಯರ ಆಲಿಪ್ತತೆಯು ಅಜ್ಞಾನದಿಂದ ಹುಟ್ಟಿಕೊಂಡಿರು ವಂಥವು ಎಂದೇ ಹೇಳಬೇಕಾಗುತ್ತದೆ.
ಕಾರಣ ಈ ಚಳವಳಿಯು ದೊಡ್ಡ ನಗರಗಳ ಮಟ್ಟಿಗೆ ಮತ್ತು ವಿಶಿಷ್ಟ ಘಟಕಗಳ ಮಟ್ಟಿಗಷ್ಟೇ ಸೀಮಿತಗೊಂಡಿವೆ. ಅವುಗಳನ್ನು ವಿಸ್ತರಿಸುವ ಪ್ರಯತ್ನ ತುರ್ತಾಗಿ ಆಗಬೇಕಾಗಿದೆ. ಸ್ತ್ರೀ-ಮುಕ್ತಿಯು ಏತಕ್ಕಾಗಿ ಅವಶ್ಯ? ಅದರ ಮುಖ್ಯ ಅಶಯಗಳು ಯಾವುವು? ಅದಕ್ಕಾಗಿ ಆಗಬೇಕಾದ ಸಾಮಾಜಿಕ ಪರಿವರ್ತನೆಯ ಮಾರ್ಗಗಳಾವುವು? ಈ ಮೊದಲಾದುವನ್ನು ಗಮನಿಸಬೇಕಾದ್ದು ಅಗತ್ಯ.
ಭಾರತೀಯ ಸ್ತ್ರೀ-ಜೀವನ : ೪. ಸ್ತ್ರೀ-ಮುಕ್ತಿ ವಿಚಾರವಾಗಿ ಚಂತನೆಗಳು – ಅಂಧಶ್ರದ್ಧೆಯ ಅಂಧಕಾರದಲ್ಲಿ
ಅಂಧಶ್ರದ್ಧೆಯ ಅಂಧಕಾರದಲ್ಲಿ
ಗ್ರಾಮೀಣ ಮಹಿಳಾ ಕಾರ್ಮಿಕರ ಶಿಬಿರವೊಂದನ್ನು ಗಾರಗೋಟಿಯಲ್ಲಿನ ಮೌನಿ ವಿದ್ಯಾಲಯದಲ್ಲಿ ಆಯೋಜಿಸಲಾಗಿತ್ತು. ಕರ್ಮವೀರ ಹಿರೇ ಮಹಾವಿದ್ಯಾಲಯದ ಸದಸ್ಯರು ಮತ್ತು ಕಾರ್ಮಿಕ ಶಿಕ್ಷಣ ಕೇಂದ್ರ, ಕೊಲ್ಹಾಪುರ ಇವರುಗಳ ಸಹಯೋಗ ದೊಂದಿಗೆ ಹೊಲದ ಕೂಲಿಕಾರ ಮಹಿಳೆಯರಿಗಾಗಿ ನಡೆದದ್ದು ಈ ಶಿಬಿರ. ಇದರಲ್ಲಿ ಗಾರಗೋಟಿಗೆ ಹತ್ತಿರದ ಹಳ್ಳಿಗಳ ಸುಮಾರು ೫೦ ಜನ ಮಹಿಳೆಯರಿದ್ದರು. ೨೫ ರಿಂದ ೫೦ರ ವಯೋಮಾನದ ಮತ್ತು ಹೊಲಗಳಲ್ಲಿ ದುಡಿಯುವಂಥ ಈ ಸ್ತ್ರೀಯರೊಂದಿಗೆ ಇರುವ ಒಂದು ಅವಕಾಶ ನನಗೆ ಸಾಧ್ಯವಾಯಿತು ಈ ಮೂಲಕ. ಪೂರ್ವಪರಿಚಯವು ಇದ್ದುದರಿಂದ ಅವರು ನನ್ನೊಂದಿಗೆ ಬಹಳ ಮುಕ್ತವಾಗಿ ಮಾತನಾಡುತ್ತಿದ್ದರು. ಅವರನ್ನೆಲ್ಲ ನಮ್ಮವರಂತೆ ಆಗಿಸುವಲ್ಲಿ ನನಗೆ ಮೊದಲಿಗಿಂತಲೂ ಹೆಚ್ಚು ಯಶಸ್ಸು ಸಾಧ್ಯವಾಯಿತು.
ಪ್ರಶ್ನಾವಳಿಗಳ ಸಹಾಯದಿಂದ ಅವರ ಬಗೆಗಿನ ಮಾಹಿತಿಯನ್ನು ಅವರ ಅಭಿಪ್ರಾಯ ವನ್ನು ಕೇಳಿ ಸಂಕಲನಗೊಳಿಸುವುದಕ್ಕೆ ಪ್ರಯತ್ನಿಸಿದೆ. ನನ್ನ ಈ ಪ್ರಯತ್ನಕ್ಕೆ ಅವರು ಪೂರ್ಣ ಮನಸ್ಸಿನಿಂದ ಬಹಳ ಮುಕ್ತವಾಗಿಯೇ ಸಹಕರಿಸಿದರು. ೫೦ರ ಪೈಕಿ ೧೩ ಜನರು ಹಿಂದುಳಿದ ವರ್ಗದವರಾಗಿದ್ದರು. ಮತ್ತು ಅವರೆಲ್ಲಾ ಅನಕ್ಷರಸ್ಥರು. ಕೇವಲ ನಾಲ್ವರು ಮಾತ್ರ ನಾಲ್ಕನೆಯ ತರಗತಿಯವರೆಗೆ ಓದಿದ್ದರು ಹಾಗೂ ಇಬ್ಬರು ಮಾತ್ರ ಏಳನೆಯ ತರಗತಿಯವರೆಗೆ ಮುಂದುವರೆಸಿದ್ದರು. ಜಮೀನಿನ ಒಡೆತನದ ಬಗ್ಗೆ ಮಾಹಿತಿಯನ್ನು ಸಂಗ್ರಹಿಸಿದಾಗ ಅವರಿಂದ ತಿಳಿದು ಬಂದುದೇನೆಂದರೆ, ಶೇಕಡ ೫೬ರಷ್ಟು  (ಶೇಕಡ ೩೨ ಮಂದಿ ಸ್ತ್ರೀಯರು) ಸ್ತ್ರೀಯರಿಗೆ ಸ್ವಲ್ಪವೂ ಭೂಮಿ ಇರಲಿಲ್ಲ. ಅವರು ತಮ್ಮ ಹೊಟ್ಟೆಪಾಡಿಗಾಗಿ ಬೇರೆಯವರ ಜಮೀನನ್ನು ಅವಲಂಬಿಸಿಕೊಂಡು ಇರಬೇಕಾಗಿತ್ತು. ಶೇ. ೨೪ರಷ್ಟು ಸ್ತ್ರೀಯರಿಗೆ ಒಂದು ಎಕರೆಗಿಂತಲೂ ಕಡಿಮೆ ಜಮೀನಿತ್ತು. ಆ ಭೂಮಿಯೂ ಕಲ್ಲು ಜರುಗುಮಯ. ಹಾಗಾಗಿ ಈ ಸ್ತ್ರೀಯರೂ ಕೂಡ ಬೇರೆಯವರಲ್ಲಿಗೆ ಕೆಲಸಕ್ಕೆ ಹೋಗದಿದ್ದರೆ ಮನೆಯಲ್ಲಿನ ಒಲೆಯು ಉರಿಯುತ್ತಿರಲಿಲ್ಲ ಎಂಬುದು ಅವರ ದೈನಂದಿಕ ಅನುಭವ. ಇನ್ನುಳಿದಂತೆ ಆರು ಮಂದಿ ಸ್ತ್ರೀಯರ ಕುಟುಂಬಕ್ಕೆ ಮೂರು ನಾಲ್ಕು ಎಕರೆ ಜಮೀನಿದೆ. ಆದರೆ ದೊಡ್ಡ ದೊಡ್ಡ ಸಂಸಾರಗಳು, ತಿನ್ನುವವರು, ಉಣ್ಣುವವರ ಬಾಯಿಗಳೇ ಜಾಸ್ತಿ. ಆದರೆ ಅವು ಕೂಡಾ ನೀರಾವರಿ ಸೌಲಭ್ಯವಿಲ್ಲದಂಥ ಹೊಲಗಳು. ಮಳೆ ಬಂದರೆ ಭತ್ತ ಮತ್ತು ರಾಗಿಯನ್ನು ಬೆಳೆಯಬಹದು. ಹಾಗಾಗಿ ಅವರೂ ಕೂಡ ಹೊಲಗಳಿಗೆ ಕೂಲಿಗಳಾಗಿ ಹೋಗದೆ ಗತ್ಯಂತರವಿಲ್ಲ. ಈ ಬಗೆಯಲ್ಲಿ ಒಟ್ಟಾರೆ ಆರ್ಥಿಕ ಬಿಕ್ಕಟ್ಟಿನ ಪರಿಸ್ಥಿತಿಯೇ ಎಲ್ಲರಿಗೂ. ಆರ್ಥಿಕ ದೃಷ್ಟಿಯಿಂದ ದುರ್ಬಲರು, ಶೈಕ್ಷಣಿಕ ದೃಷ್ಟಿಯಿಂದ ತೀರಾ ಹಿಂದುಳಿದವರು, ಸಾಮಾಜಿಕ ದೃಷ್ಟಿಯಿಂದ ದುರ್ಲಕ್ಷಿತರು ಮತ್ತು ಹೊರಗಿನ ಜಗತ್ತಿನ ಬದಲಾವಣೆಗಳು ಹೊರಗಿನ ಪರಿವರ್ತನೆಗಳ ಬಗ್ಗೆ ಬಹಳಷ್ಟು ಸ್ವಷ್ಟ ತಿಳಿವಳಿಕೆ ಇಲ್ಲದಿರುವಂಥ ಸ್ತ್ರೀ ವರ್ಗವಾಗಿತ್ತು. ಅವರೊಂದಿಗೆ ಕಳೆದ ಐದು ದಿನಗಳ ಅನುಭವದಿಂದ ಈ ಕೆಲವು ನಿರೀಕ್ಷಣಗಳನ್ನು ಪ್ರಸ್ತಾಪಿಸಬಹುದು.
ಕುಟುಂಬ ಯೋಜನೆ
ಕುಟುಂಬ ಯೋಜನೆಯ ವಿಷಯವು ಅವರ ಜೀವ, ಲಜ್ಜೆ ಮತ್ತು ಸಂಕೋಲೆಯನ್ನು ಮೀರಿ ಪ್ರಸ್ತಾಪಿಸಬೇಕಾದುದು ಎಂಬ ಅವರ ಮಾನಸಿಕ ಸಿದ್ಧತೆಯು ಗೋಚರವಾಯಿತು. ಕುಟುಂಬ ಯೋಜನೆಯು ಅವರಿಗೆ ಪೂರ್ಣವಾಗಿ ಒಪ್ಪಿತವಾದರೂ ಮುಖ್ಯವಾಗಿ ಕಂಡು ಬಂದಂತಹ ಒಂದೇ ವಿಷಯವೆಂದರೆ ಒಂದು ಮಗು ಇರುವ ಬಗ್ಗೆ ಯಾರಿಗೂ ಒಪ್ಪಿಗೆ ಇಲ್ಲ. ಅಲ್ಲದೆ ಗಂಡುಮಕ್ಕಳು ಇರಲೇಬೇಕು ಎಂಬ ಬಗ್ಗೆ ಎಲ್ಲರಲ್ಲೂ ಒಕ್ಕೊರಲಿನ ಅಭಿಪ್ರಾಯ. ಆದರೆ ಮೂರು ಮಕ್ಕಳಿಗಿಂತ ಹೆಚ್ಚಿನ ಮಕ್ಕಳು ಬೇಡ ಎಂಬ ಬಗ್ಗೆಯೂ ಅವರಲ್ಲಿ ಶೇಕಡ ೮೦ರಷ್ಟು ಸ್ತ್ರೀಯರು ನೇರವಾಗಿ ಅಭಿಪ್ರಾಯಪಟ್ಟರು. ಉಳಿದವರ ಪ್ರಕಾರ ಮಕ್ಕಳಿರಬೇಕು. ವಿಶೇಷವಾಗಿ ಇಬ್ಬರು ಹೆಣ್ಣು ಮಕ್ಕಳು ಬೇಕೇಬೇಕು. ಏಳೆಂಟು ವರ್ಷಗಳಾಗುತ್ತಲೇ ‘ಸಣ್ಣಪುಟ್ಟ ಕೈಕೆಲಸಗಳಿಗೆ’, ‘ನೆರವಿಗೆ’ ಅವರು ಸರಿಯಾದವರಾಗಿರು ತ್ತಾರೆ. ಎಲ್ಲಾ ಸ್ತ್ರೀಯರಿಗೂ ಹೆಣ್ಣುಮಗು ಬೇಕು. ಕಾರಣ ಅವರಿಗೆ ಕಷ್ಟಮಯವಾದ ದುಡಿಮೆಗೆ ನೆರವಾಗಿ ನಿಲ್ಲುವುದಕ್ಕೋಸ್ಕರ.
ಕುಟುಂಬ ಯೋಜನೆಯ ಬಗ್ಗೆ ಅವರ ಶಬ್ದಗಳು ಇಂತಿವೆ:
‘ತಾಯಿ, ಗಂಡನಿಗೆ ತಿಳಿಸಿ ಹೇಳುವವರು ಯಾರು? ಪುರುಷನೆದುರು ಇದು ನಡೆಯುತ್ತದೆಯೇ? ಇಂಥದನ್ನೇನಾದರೂ ಮಾತನಾಡಲು ಹೋಗುವುದೆಂದರೆ ಹೊಡೆತ ತಿನ್ನುವ ಸರದಿಯೇ!’
ಮಾವ-ಅತ್ತೆಯರ ‘ಒಪ್ಪಿಗೆ’ ಪಡೆಯದ ಹೊರತು ಆಪರೇಶನ್‌ನ ಹೆಸರನ್ನು ತೆಗೆಯುವುದಾದರು ಹೇಗೆ? ಅದು ಕೂಡ ಮಾತನಾಡುವುದು ಕದ್ದು ಮುಚ್ಚಿ. ಗಂಡನೊಂದಿಗೆ ತಂಬಾಕು ಚೀಲ ತೆಗೆಯುವುದು, ದೇವರ ವಿಚಾರವನ್ನು ಹಿಡಿಯುವುದು, ಜೋಗಿತಿಣಿಗೆ ಕೇಳುವುದು, ಹೊಲದ ಕೆಲಸದ ಭಯ ಇರಬಾರದು, ದುಡ್ಡು-ನೆಂಟರ ದಾರಿ ಇರಬಾರದು. ಆಗ ಮಾತ್ರ ಮಕ್ಕಳಾಗುವುದನ್ನು ನಿಲ್ಲಿಸುವ ಆಪರೇಶನ್ ವಿಚಾರ.
‘ನಮಗೆ ಏಳೆಂಟು ಬಾರಿ ಈ ಸುತ್ತಿನಲ್ಲಿ (ಹೆರಿಗೆ) ಸಿಲುಕುವುದಕ್ಕೆ ಸುಖವೆನಿಸುವುದಿಲ್ಲ. ಆದರೆ ಈ ವಿಷಯದಲ್ಲಿ ಗಂಡನಿಗೆ ಬಹಳ ಕೆಟ್ಟ ಕೋಪ, ಸಂಬಂಧವೇ ಕಡಿದು ಹೋಗುವಂತಹ ವೇಳೆ ಬಂದಿತೆಂದು ಹೆದರಿ ಬಾಯಿಯನ್ನು ಮುಚ್ಚಿಕೊಂಡಿದ್ದೇವೆ. ಕೂಲಿನಾಲಿಯು ನಮ್ಮ ಜನುಮಕ್ಕೆ ಅಂಟಿಕೊಂಡು ಬಂದಿದೆ. ಮನೆಯಲ್ಲಿಯೂ ದುಡಿಯುವುದು, ಮಕ್ಕಳ ಕಷ್ಟವನ್ನು ಸಹಿಸುವುದು.’
ಆಪರೇಶನ್ (ಶಸ್ತ್ರ ಚಿಕಿತ್ಸೆ) ಎಂಬುದು ಎಲ್ಲ ದೃಷ್ಟಿಯಿಂದಲೂ ಯೋಗ್ಯ. ಆದರೆ ಅದನ್ನು ಪುರುಷರು ಮಾಡಿಸಿಕೊಳ್ಳಬೇಕು ಎಂಬುದಾಗಿ ಎಲ್ಲಾ ಸ್ತ್ರೀಯರು ತಮ್ಮ ಇಚ್ಚೆಯನ್ನು ವ್ಯಕ್ತಪಡಿಸಿದರು. ಅವರ ಪ್ರಕಾರ ‘ಶಸ್ತ್ರ ಚಿಕಿತ್ಸೆಯಿಂದಾಗಿ ಅಶಕ್ತತೆಯು ಉಂಟಾಗುತ್ತದೆ. ಸೊಂಟ ನೋವು ಬಂದು ಕೆಲಸವಾಗುವುದಿಲ್ಲ!’ ಆದರೆ ಈ ಭೀತಿ ನಿರಾಧಾರವಾದುದು ಎಂದು ಅವರಿಗೆ ತಿಳಿಸಿ ಹೇಳುವ ಪ್ರಯತ್ನವನ್ನು ನಾನು ಮಾಡಿದೆನು. ಆದರೆ ಅದು ಅವರಿಗೆ ಸ್ವಲ್ಪವಾದರೂ ತಟ್ಟಿತು ಎಂದೆನಿಸಲಿಲ್ಲ ನನಗೆ. ಅವರ ಒಟ್ಟಾರೆ ಅನುಭವವೆಂದರೆ ಪುರುಷ ವರ್ಗವೂ ಮಾತ್ರ ಆಪರೇಶನ್‌ಗೆ ಸಿದ್ಧವಾಗಿಲ್ಲ, ಕಾರಣ ಅವರಿಗೆ ಕೂಡಾ ಅದೇ ರೀತಿಯ ಭಯವು ಇದೆ. ಅಲ್ಲದೆ ಈ ಸ್ತ್ರೀಯರು ಗಂಡಂದಿರಿಗಿಂತ ತಾವೇ ಆಪರೇಶನ್ ಮಾಡಿಸಿಕೊಳ್ಳಲು ತಯಾರಾಗಿರುವುದನ್ನು ಹೇಳಿದರು. ಅದು ಈ ಅರ್ಧದಲ್ಲಿ ಅಂದರೆ ಸಮಯ ಬಂದರೆ ಗಂಡನಾದವನು ಆರೋಗ್ಯಶಾಲಿಯಾಗಿರಬೇಕು. ಒಳ್ಳೆಯದೋ ಕೆಟ್ಟದೋ ಆದಾಗ ಆತ ಅವಶ್ಯವಾಗಿ ಆಗುವಂತಿರಬೇಕು.
ಕುಟುಂಬ ಯೋಜನೆಯ ಮಹತ್ವ ಗ್ರಾಮೀಣ ಸ್ತ್ರೀಯರಿಗೆ ಅರ್ಧವಾಗಿದೆ. ಒಂದಾದರೂ ಗಂಡುಮಗು ಬೇಕೇ ಬೇಕು. ಹಾಗಾದಾಗ ಕುಟುಂಬ ಯೋಜನೆಯ ಸೌಲಭ್ಯ ಸ್ವೀಕಾರಾರ್ಹ. ಇದು ಪುರುಷ ಪ್ರಧಾನ ವ್ಯವಸ್ಥೆಯ ಬಿಗಿಯಾದ ಹಿಡಿತ. ಸಾಮಾಜಿಕ ರೂಢಿ ಮತ್ತು ಪರಂಪರೆಯ ಪರದೆಗಳು ಬೇರೆ, ಚಿಕ್ಕ ವಯಸ್ಸಿನಲ್ಲಿ ಮದುವೆ! ಅಜ್ಞಾನ ಮತ್ತು ಹಳ್ಳಿಗಳಲ್ಲಿನ ವಾತಾವರಣದ ಛಾಪು, ಸರ್ವಾರ್ಧದಿಂದಲೂ ಸ್ತ್ರೀಯರ ಸ್ಥಾನಮಾನವು ಕನಿಷ್ಠವಾಗಿರುವುದು ಇತ್ಯಾದಿ ಕಾರಣಗಳಿಂದ ಕುಟುಂಬ ಯೋಜನೆಯಲ್ಲಿ ತೊಂದರೆಗಳು ನಿರ್ಮಾಣವಾಗುತ್ತಿವೆ. ಅಧಿಕಾರದ ಯಾವುದೇ ಕಾಯಿದೆ ಮತ್ತು ಕಾರ್ಯಕ್ರಮ ಹಾಗೂ ಯೋಜನೆಗಳಿಗಿಂತ ಕುಟುಂಬ ಯೋಜನೆಯ ಚಳವಳಿ ಹಳ್ಳಿಗಳಲ್ಲಿ ಮಾತ್ರವಲ್ಲ, ಅಲ್ಲಿನ ಸಾಮಾನ್ಯ ಸ್ತ್ರೀಯರನ್ನು ಕೇವಲ ಸ್ವರ್ಶಿಸಿ ಹೋಗಿದೆ. ಕೌಟುಂಬಿಕ ಹಿನ್ನಲೆ ಅನುಕೂಲವಾಗಿಲ್ಲದೆ ಇರುವುದರಿಂದ ಅದಕ್ಕೆ ಯಶಸ್ಸು ದೊರೆಯುವುದು ಕಷ್ಟವಾಗುತ್ತಿದೆ.
ವರದಕ್ಷಿಣೆ ಪದ್ಧತಿ
ಈ ಸ್ತ್ರೀಯರನ್ನು ಮುಖತಃ ಭೇಟಿಯಾದಾಗ ಅವರಿಗೆ ವರದಕ್ಷಿಣೆ ಪದ್ಧತಿಯ ಅನಿಷ್ಟ ಪರಿಣಾಮಗಳ ಅರಿವು ಇರುವುದು ಸ್ಪಷ್ಟವಾಯಿತು. ಇಷ್ಟು ಮಾತ್ರವಲ್ಲ ವರದಕ್ಷಿಣೆಯ ಕಾರಣ ವಿವಾಹಿತ ಸ್ತ್ರೀಯರ ಮೇಲಾಗುತ್ತಿರುವ ಹಿಂಸೆ ಮತ್ತು ಪ್ರಾಸಂಗಿಕ ಆತ್ಮಹತ್ಯೆ ಅಥವಾ ಕೊಲೆ ಈ ವಿಷಯಗಳು ವರ್ತಮಾನ ಪತ್ರಿಕೆಗಳಲ್ಲಿ ಬರುತ್ತಿರುವ ಸುದ್ದಿಗಳ ಬಗ್ಗೆಯೂ ಅವರಿಗೆ ಅರಿವಿತ್ತು. ಆದಾಗ್ಯೂ ಅವರ ಮಾತುಗಳಲ್ಲಿ ಅಸಹಾಯಕತೆಯು ಎದ್ದು ಕಾಣುತ್ತಿತ್ತು. ಕಾರಣ ವರದಕ್ಷಿಣೆ ಪದ್ಧತಿಯು ಸಮಾಜಕ್ಕೆ ಮಾನ್ಯವಾಗಿರುವುದರಿಂದ ಅವರು ಆ ಬಗ್ಗೆ ಏನನ್ನೂ ಮಾಡುವಂತಿರಲಿಲ್ಲ. ಅವರು ಅತ್ಯಂತ ಕಳಕಳಿಯಿಂದ ಮನಃಪೂರ್ವಕವಾಗಿಯೇ ಮಾತನಾಡುತ್ತಿದ್ದರು ಈ ವಿಚಾರವಾಗಿ.
‘ವರದಕ್ಷಿಣೆ ಕೊಟ್ಟುದಲ್ಲದೆ ಹಸುವನ್ನು ಮಾರಿದರೊ ಹೇಗೆ?’
‘ಪೂರ್ವಿಕರ ಕಾಲದಿಂದಲೂ ನಡೆದುಕೊಂಡು ಬಂದಿರುವ ಈ ಮಾರ್ಗವನ್ನು ಮುರಿಯುವುದಕ್ಕೆ ಹೇಗಾಗುತ್ತದೆ. ಹೊಟ್ಟೆಯಲ್ಲಿ ಮಗಳು ಹುಟ್ಟಿದಳು, ಕೊಟ್ಟುದನ್ನು ಕೊಡಬೇಕಾದ್ದು ಅವಶ್ಯವಲ್ಲವೆ! ವರದಕ್ಷಿಣೆಯನ್ನೂ ಕೊಡುವುದು ಮತ್ತು ಮಗಳನ್ನೂ ಕೊಡುವುದು; ಇದು ಬಿಟ್ಟರೆ ಹೆಣ್ಣಿನ ಜಾತಿಗೆ ಬೇರೇನಿದೆ.’
ತಮಗೆ ಹೆಣ್ಣು ಮಕ್ಕಳಿರುವವರು ಮಾತ್ರವೇ ವರದಕ್ಷಿಣೆ ಪದ್ಧತಿಗೆ ವಿರೋಧ ವ್ಯಕ್ತ ಪಡಿಸುತ್ತಿದ್ದುದು ಕಂಡ ಬಂತು ಎಲ್ಲಾ ಸ್ತ್ರೀಯರಲ್ಲೂ. ವಿಶೇಷವಾಗಿ ಸಾಮಾಜಿಕ ರೂಢಿಗಳು ಮತ್ತು ಪೂರ್ವಿಕರ ಕಾಲದಿಂದಲೂ ಎಲ್ಲಾ ಸ್ತರಗಳಲ್ಲೂ, ಜಾತಿ ಪಂಗಡ ಗಳವರಲ್ಲೂ ವರದಕ್ಷಿಣೆ ಪದ್ಧತಿಯು ಮಾನ್ಯವಾಗಿದೆ. ಹಾಗಾಗಿ ಆ ವಿಚಾರದ ಬಗ್ಗೆ ವೈಯಕ್ತಿಕವಾಗಿ ವಿರೋಧ ವ್ಯಕ್ತಪಡಿಸುವುದಕ್ಕೆ ಅವರು ಸ್ವಲ್ಪವಾದರೂ ತಯಾರಾಗಿ ದ್ದಂತೆ ಕಾಣಿಸಲಿಲ್ಲ.
ವರದಕ್ಷಿಣೆಯನ್ನು ಏಕೆ ಕೊಡಬೇಕು? ಈ ಪ್ರಶ್ನೆಗೆ ಶೇ. ೪೨ರಷ್ಟು ಸ್ತ್ರೀಯರು (೨೧ ಜನ ಸ್ತ್ರೀಯರು) ಅಭಿಪ್ರಾಯಪಟ್ಟದ್ದು ಹೀಗೆ: ‘ಕೊಟ್ಟ ಮನೆಯಲ್ಲಿ ಹೆಣ್ಣು ಮಗಳು ಸುಖವಾಗಿರಬೇಕು, ಆ ಕಾರಣವಾಗಿ ಅವಳು ಮಾವನ ಮನೆಯಲ್ಲಿ ತೊಂದರೆಗೆ ಒಳಗಾಗುವುದಿಲ್ಲ. ಸುಖಸಂತೋಷದಿಂದ ಇರಬೇಕು ಎಂಬ ಕಾರಣದಿಂದ ವರದಕ್ಷಿಣೆಯನ್ನು ಕೊಡಬೇಕಾಗುತ್ತದೆ. ಶೇಕಡ ೪೦ ರಷ್ಟು ಸ್ತ್ರೀಯರ ಅಭಿಪ್ರಾಯದಂತೆ ವರದಕ್ಷಿಣೆ ಪದ್ಧತಿಯು ಸಾಮಾಜಿಕ ಸಂಪ್ರದಾಯ, ಎಂತಲೇ ಅದನ್ನು ನಾವು ಪರಿಪಾಲಿಸಿಕೊಂಡು ಬರಬೇಕು. ವರದಕ್ಷಿಣೆ ಇಲ್ಲದಂಥ ಮದುವೆ ಎಂಬ ಕಲ್ಪನೆಯು ಅವರಿಗೆ ಸ್ವಲ್ಪವೂ ಮೂಡುವುದಿಲ್ಲ. ಹುಡುಗಿ ಎಂದರೆ ವರದಕ್ಷಿಣೆ ಎಂಬುದು ಅವರ ಸ್ಥಾಯಿ ತಿಳಿವಳಿಕೆ ಮತ್ತು ದೃಢವಾದ ಶ್ರದ್ಧೆ. ಶೇಕಡ ಹತ್ತರಷ್ಟು ಸ್ತ್ರೀಯರ ಅಭಿಪ್ರಾಯದಂತೆ ಮದುವೆ ಮತ್ತು ಗಂಡಿನ ಶಿಕ್ಷಣದ ಖರ್ಚನ್ನು ತುಂಬಿಕೊಡಬೇಕಾದ ದೃಷ್ಟಿಯಿಂದಲಾದರೂ ವರದಕ್ಷಿಣೆ ಕೊಡುವುದು ಅಗತ್ಯ. ಆದರೆ, ಇಲ್ಲಿ ಮುಖ್ಯವಾಗುವ ಪ್ರಶ್ನೆ ಹೆಣ್ಣುಮಕ್ಕಳ ಶಿಕ್ಷಣಕ್ಕೆ ಖರ್ಚು ಆಗುವುದಿಲ್ಲವೆ? ಹೀಗೆ ಪ್ರತಿಪ್ರಶ್ನೆ ಮಾಡಿದರೆ ಸಿಗುವ ತಕ್ಷಣದ ಉತ್ತರವೆಂದರೆ, ‘ಹೆಣ್ಣುಮಕ್ಕಳಿಗೆ ಹೆಚ್ಚು ಶಿಕ್ಷಣ ಕೊಡಿಸುವ ಅಗತ್ಯವಿಲ್ಲ.’ ಖರ್ಚು ವೆಚ್ಚವಿಲ್ಲದೆ ಎಷ್ಟು ಸಾಧ್ಯವೋ ಅಷ್ಟೇ ಶಿಕ್ಷಣವನ್ನು ಕೊಡಿಸಬಹುದು. ಗಂಡು ಮಗನಷ್ಟು ಖರ್ಚು ಹೆಣ್ಣುಮಗಳ ಶಿಕ್ಷಣದಲ್ಲಿ ಆಗುವುದಿಲ್ಲ ಮತ್ತು ಮಾಡಲಾಗುವುದಿಲ್ಲ. ಮತ್ತೆ ಶೇಕಡ ನಾಲ್ಕರಷ್ಟು ಮಹಿಳೆಯರ ಅಭಿಪ್ರಾಯವೆಂದರೆ ಹೆಣ್ಣುಮಗಳ ತಾಯಿ-ತಂದೆಯರು ತಮ್ಮ ಆಸ್ತಿಯನ್ನು ತಮ್ಮ ಗಂಡುಮಕ್ಕಳಿಗೋಸ್ಕರವೇ ಕಾದಿರಿಸುತ್ತಾರೆ. ಪರಂಪಾರನುಗತವಾಗಿ ಅದು ಗಂಡುಮಕ್ಕಳಿಗೇ ಲಭಿಸುತ್ತಾ ಬಂದಿದೆ. ಹೀಗಾಗಿ ಆರ್ಥಿಕ ಸಾಮರ್ಥ್ಯವಿದ್ದವರು ವರದಕ್ಷಿಣೆಯ ರೂಪದಲ್ಲಿ ಹೆಣ್ಣುಮಗಳ ಮದುವೆಗೆ ಖರ್ಚು ಮಾಡುವುದಕ್ಕೆ ಹಿಂದೆಮುಂದೆ ನೋಡಬಾರದು. ಉಳಿದಂತೆ ಕೇವಲ ಶೇಕಡ ನಾಲ್ಕರಷ್ಟು ಸ್ತ್ರೀಯರು ಮಾತ್ರವೇ ಅಭಿಪ್ರಾಯಪಟ್ಟಂತೆಲ್ಲಾ ವರದಕ್ಷಿಣೆ ಪದ್ಧತಿಯು ಎಲ್ಲಾ ರೀತಿಯಿಂದಲೂ ಯೋಗ್ಯವಾದು ದಲ್ಲ. ಸಾಲಸೂಲ ಮಾಡುವುದು, ಸಾಹುಕಾರರ ಹಿಡಿತದಲ್ಲಿ ಸಿಲುಕುವುದು, ಮದುವೆ ನಿಧಾನವಾಗುವುದು ಇತ್ಯಾದಿ ಅನೇಕ ಅನಿಷ್ಟ ಪರಿಣಾಮಗಳಿಗೆ ಕಾರಣವಾಗುತ್ತದೆ. ಈ ಬಗ್ಗೆ ವಿಚಾರ ಮಾಡಿಯೇ ವರದಕ್ಷಿಣೆ ಪದ್ಧತಿಯ ಬಗ್ಗೆ ಕಾಯಿದೆ ಬದ್ಧವಾಗಿ ನಿರ್ಬಂಧವನ್ನು ಹೇರಬೇಕು, ಒಟ್ಟಾರೆ ಬಹುಸಂಖ್ಯಾತ ಸ್ತ್ರೀಯರು ವಿವಿಧ ಕಾರಣಗಳನ್ನು ಆಧಾರವಾಗಿಟ್ಟು ಕೊಂಡು ವರದಕ್ಷಿಣೆಯನ್ನು ಅಯೋಗ್ಯವಾದುದೆಂದು ಅಭಿಪ್ರಾಯಪಟ್ಟರೂ ಅದು ಕೇವಲ ಕೊಡುವುದಕ್ಕೆ ಸಾಮರ್ಥ್ಯವಿಲ್ಲದಿದುದರಿಂದ ಮಾತ್ರ.
ತಿಳಿವಳಿಕೆ, ಸಾಮೂಹಿಕ ಭ್ರಮೆ ಮತ್ತು ಅಂಧಶ್ರದ್ಧೆ
ಗ್ರಾಮೀಣ ಭಾಗದಲ್ಲಿ ತರ್ಕಕ್ಕಿಂತ ಶ್ರದ್ಧೆಗೇ ಹೆಚ್ಚಿನ ಮಹತ್ವವಿರುತ್ತದೆ. ಸಾರಾಸಾರವನ್ನು ಕುರಿತು ವಿಚಾರಿಸದೆ ಕೇವಲ ಸಾಂಪ್ರದಾಯವಾಗಿ ಬಂದಿರುವ ಸಂಗತಿಗಳನ್ನು ಒಪ್ಪಿಕೊಂಡಿರು ತ್ತಾರೆ. ಶಕುನ-ಅಪಶಕುನಗಳ ವರ್ಚಸ್ಸು ಹೆಚ್ಚಾಗಿ ಕಂಡು ಬರುತ್ತದೆ ಇಲ್ಲಿ. ವೈಜ್ಞಾನಿಕ ದೃಷ್ಟಿಕೋನದಿಂದ ‘ಕಾರಣ ಮೀಮಾಂಸೆ’ಯ ಬಗ್ಗೆ ಅವರು ಆಲೋಚಿಸುವುದಿಲ್ಲ. ಮಾಟಮಂತ್ರ, ಜಾದೋಟೋ(ನ), ಭೂತಬಾಧೆ, ಭಾನಾಮತಿ ಮತ್ತು ಚಮತ್ಕಾರಗಳು ಇತ್ಯಾದಿಗಳ ಮೇಲೆ ಅವರಿಗೆ ಬಹಳ ವಿಶ್ವಾಸ. ಆ ಕಾರಣ ಪೂಜೆ, ಪ್ರಾರ್ಧನೆ, ದಾನ, ಬಲಿ ಇಂಥ ಕರ್ಮಕಾಂಡಗಳಿಂದಲೇ ತುಂಬಿಹೋಗಿದೆ ಅವರ ಜೀವನ. ಭಾರತೀಯ ಗ್ರಾಮಗಳ ವೈಶಿಷ್ಟ್ಯಗಳನ್ನು ಲಕ್ಷಿಸಿದ ನಾನು ಇಂದು ಅವುಗಳ ಪ್ರಭಾವ ಎಷ್ಟರ ಮಟ್ಟಿಗೆ ಇದೆ ಎಂಬುದನ್ನು ಪರಿಶೀಲಿಸುವ ಪ್ರಯತ್ನವನ್ನು ಮಾಡಿದೆ. ನಿಶ್ಚಿತ ಪ್ರಶ್ನಾವಳಿಗಳ ಸಹಾಯದಿಂದ ಸ್ತ್ರೀಯರನ್ನು ಮಾತನಾಡಿಸಿದೆನು. ಅವರು ಈ ಬಗ್ಗೆ ಬಹಳ ಮುಕ್ತವಾಗಿಯೇ ಮಾತನಾಡಿದರು. ಇಂದಿಗೂ ನಮ್ಮ ಸಮಾಜದಲ್ಲಿ ಸ್ತ್ರೀಯರು ಎಷ್ಟು ಹಿಂದುಳಿದಿದ್ದಾರೆ ಎಂಬುದು ಈ ಮೂಲಕ ನನಗೆ ತಿಳಿದು ಬಂದಿತು.
ದೇವರ ಹೇಳಿಕೆ, ಭವಿಷ್ಯವನ್ನು ನೋಡುವವರು ರೋಗರುಜಿನಗಳನ್ನು ವಾಸಿಮಾಡುತ್ತಾರೆ. ಅವರ ಮಾರ್ಗದರ್ಶನ ಉಪಯುಕ್ತಕರ ಎಂಬುದು ಅವರಲ್ಲಿದ್ದ ವಿಶ್ವಾಸ. ಅದನ್ನು ಸಮರ್ಥಿಸುವಾಗ ಅವರು ಹೇಳಿದ ವಿಚಾರಗಳೆಂದರೆ, ದೇವರು ಕೋಪಿಸಿಕೊಂಡ ಕಾರಣಕ್ಕೆ ರೋಗ ರುಜಿನಾದಿಗಳು ಬರುತ್ತವೆ. ಹಾಗಾಗಿ ದೇವರ ಇಚ್ಚೆಯನ್ನು ಪೂರ್ಣಗೊಳಿಸುವುದು ಅವಶ್ಯ. ದೇವತಾ ಕಾರ್ಯದಂಥ ವಿಷಯದಲ್ಲಿ ಪೂಜಾರಿಯೆಡೆಗೆ ಯಾವಾಗ ಬೇಕಾದರೂ ಹೋಗಬಹುದಾಗಿದೆ. ಅದಕ್ಕೆ ಹಣವು ಖರ್ಚಾಗುವುದಿಲ್ಲ. ಇದರಿಂದ ರೋಗಕ್ಕೆ ಮಾತ್ರವಲ್ಲ, ಕುಟುಂಬಕ್ಕೆ ಸುಖವು ಸಿಕ್ಕುತ್ತದೆ. ಡಾಕ್ಟರರ ಬಳಿಗೆ ಹೋಗುವುದೆಂದರೆ ಬಹಳ ಖರ್ಚು, ಹಾಗಾಗಿ ಆ ಬಗ್ಗೆ ಭಯವಾಗುತ್ತದೆ. ತಿನ್ನುವುದರ ಮೇಲೆ, ಉಣ್ಣುವುದರ ಮೇಲೆ ನಿರ್ಬಂಧ ಮತ್ತು ಹಣವೂ ಬಹಳ ಬೇಕು. ದೇವರ ಅವಕೃಪೆಯಿಂದಾಗಿಯೇ ರೋಗರುಜಿನ ಗಳುಂಟಾಗುತ್ತವೆ. ಹಾಗಾಗಿ ಇಲ್ಲಿ ವೈದ್ಯರ ಔಷಧೋಪಚಾರವು ನಡೆಯುತ್ತದೆ ಎಂದು ಹೇಳಲಾಗುವುದಿಲ್ಲ. ಈ ಬಗೆಯಲ್ಲಿ ಸಮರ್ಥಿಸಿದ ಸ್ತ್ರೀಯರು ಒಟ್ಟು ಐವತ್ತರ ಸಂಖ್ಯೆಯಲ್ಲಿ ನಲವತ್ಮೂರು ಜನ. ಉಳಿದ ಏಳು ಜನರ ಅಭಿಪ್ರಾಯದಂತೆ ರೋಗರುಜಿನಗಳಿಗೆ ಡಾಕ್ಟರರ ಬಳಿ ಹೋಗಿ ಚಿಕಿತ್ಸೆ ಪಡೆಯಬೇಕು. ಹೀಗೆ ಮಾಡಿದರೆ, ರೋಗವು ವಾಸಿಯಾಗುವುದಿಲ್ಲ. ಅದನ್ನು ಬಿಟ್ಟು ದೇವ ದೇವ ಎನ್ನುತ್ತಾ ಕೂರುವುದು ಮತ್ತು ದೇವತಾಕಾರ್ಯ, ಜೋಗಿಣಿಯ ಕಡೆ ಹೋದರೆ ಯಾವ ನಷ್ಟವೂ ಇಲ್ಲವೆಂಬುದು ಅವರ ವಿಚಾರ.
ಹರಕೆ ಹೊತ್ತ ಮೇಲೆ ರೋಗವು ವಾಸಿಯಾಗುತ್ತದೆ ಎಂದು ಹೇಳುವ ಮತ್ತು ಅದನ್ನು ಉದಾಹರಣೆ ಸಹಿತ ಸಮರ್ಥಿಸಿದ ಸ್ತ್ರೀಯರ ಸಂಖ್ಯೆ ೪೭. ಕೇವಲ ಮೂವರು ಮಾತ್ರ ಇಲ್ಲಿ ಅಪವಾದ. ಅದರೊಂದಿಗೆ ಒಂದಕ್ಕಿಂತಲೂ ಹೆಚ್ಚು ಹರಕೆಗಳನ್ನು ಹೊರಬೇಕೆಂದು ಅಭಿಪ್ರಾಯ ವ್ಯಕ್ತಪಡಿಸಿದ ಸ್ತ್ರೀಯರು ಹೀಗಿದ್ದಾರೆ:
	ಖಾಯಿಲೆಯು ವಾಸಿಯಾಗುವುದಕ್ಕೆ ಹರಕೆ ಮಾಡಿಕೊಳ್ಳುವುದು ಯೋಗ್ಯ
	ಹೌದು
	ಇಲ್ಲ

	ಹರಕೆಯ ಮೂಲಕ ದೇವರಿಗೆ ಒಪ್ಪಿಸುವ ವಸ್ತುಗಳು
	೪೭
	೦೩

	ಅ. ತೆಂಗಿನಕಾಯಿ-ಊದುಬತ್ತಿ
	೪೧
	–

	ಅ. ನೈವೇದ್ಯ ಮತ್ತು ತೆಂಗಿನಕಾಯಿ
	೩೨
	–

	ಕ. ಘಂಟೆ
	೦೫
	–

	ಡ. ಸೀರೆ-ರವಿಕೆ, ಹೊಸ ಬಟ್ಟೆ
	೦೨
	–

	ಇ. ಹುಂಜ
	೨೮
	–

	ಘ. ಕುರಿ
	೦೮
	–


ಹರಕೆ ಹೊರುವ ಪದ್ಧತಿಯು ಹೀಗಿರುತ್ತದೆ. ರೋಗ ಬಂದಾಗ ಅದು ಇಳಿಯುಬೇಕು ಅಥವಾ ದೋಷ ಇಳಿಯಬೇಕು, ಎಂಬ ಕಾರಣಕ್ಕಾಗಿ ಆರಂಭಕ್ಕೆ ತೆಂಗಿನಕಾಯಿ- ಊದುಬತ್ತಿಯನ್ನು ದೇವರಿಗೆ ಅರ್ಪಿಸುತ್ತಾರೆ. ಇದನ್ನು ಪ್ರಾಥಮಿಕ ಸ್ವರೂಪದ ಲಂಚವೆನ್ನಬಹುದು. ಇನ್ನು ಮನೆಯಲ್ಲಿನ ರೋಗಿ ವಾಸಿಯಾದರೆಂದರೆ ಮತ್ತು ಕೆಲಸಕಾರ್ಯಕ್ಕೆ ತೊಡಗಿದರೆಂದರೆ, ಅನುಕೂಲವಾದಂತೆ ಹೆಚ್ಚಿನ ಖರ್ಚಿನಲ್ಲಿ ಹರಕೆ ತೀರಿಸುತ್ತಾರೆ. ಕೆಲವರು ಜಾತ್ರೆಯ ಸಮಯದಲ್ಲಿ ದೇವಾಲಯದಲ್ಲಿ ಗಂಟೆ ಕಟ್ಟುವುದುಂಟು, ಮತ್ತೆ ಕೆಲವರು ಹುಂಜವನ್ನು ಕೊಯ್ದು ಬಲಿಯನ್ನು ಕೊಡುವುದೂ ಉಂಟು. ಅಲ್ಲದೆ ಮನೆಯಲ್ಲಿನ ಪುರುಷರ ಖಾಯಿಲೆ ಸಂಬಂಧವಾದರೆ ಬಹಳ ದೊಡ್ಡ ಹರಕೆ ಮತ್ತು ಹೆಂಗಸರ ಖಾಯಿಲೆಗೆ ಕಡಿಮೆ ಖರ್ಚಿನ ಹರಕೆ ಎಂದೂ ಅದರಲ್ಲಿ ಬೇರೆ ಬೇರೆಯಾಗಿ ಗುರುತಿಸಬಹುದು. ಹರಕೆಯನ್ನು ಹೇಳಿಕೊಂಡರೆಂದರೆ ಅದನ್ನು ತೀರಿಸಲಿಕ್ಕೇ ಬೇಕು. ಇಲ್ಲದಿದ್ದರೆ ದೇವರು ಇನ್ನೂ ಹೆಚ್ಚಿನ ಖರ್ಚಿಗೆ ಹಾಕಿಬಿಡುವುದುಂಟು ಎಂಬುದು ನಂಬಿಕೆ. ಈ ಬಗ್ಗೆ ಅನೇಕ ಕಧೆಯನ್ನು ಅನೇಕ ಹೆಣ್ಣುಮಕ್ಕಳು ಹೇಳಿದರು. ‘ಡಾಕ್ಟರ್ ಕೊನೆಯ ಮನುಷ್ಯ ಔಷಧ ನೀಡಬಹುದು; ಸೂಜಿ ಹಾಕಬಹುದು,’ ಆದರೆ ದೇವರ ಮರ್ಜಿ ಅನುಗ್ರಹ ಇಲ್ಲದೆ ಇದ್ದರೆ ಆತನಾದರೂ ಏನು ಮಾಡುತ್ತಾನೆ? ಎಂಬಂಥ ಅಂಧಶ್ರದ್ಧೆ ಮತ್ತು ದೇವರ ಬಗ್ಗೆ ನಿಷ್ಕಪಟತೆಯು ಈ ಹೊಲಗೆಲಸದ ಸ್ತ್ರೀಯರ ಮನಸ್ಸಿನಲ್ಲಿ ಪೂರ್ಣವಾಗಿ ತುಂಬಿ ಹೋಗಿತ್ತು.
ದೇವರಿಗೆ ಮತ್ತು ಯಾತ್ರೆಗೆ ಹೋಗುವವರ ಸಂಖ್ಯೆಯು ಅಧಿಕ. ಸಾಲ ಪಡೆದು ದೇವರ ಯಾತ್ರೆ ಹೋದವರ ಸಂಖ್ಯೆ ಕಳೆದ ವರ್ಷದೊಳಗೆ ಹೀಗಿತ್ತು:
	ದೇವರು
	ಸ್ತ್ರೀಯರ ಸಂಖ್ಯೆ

	ಪಂಢರಪುರದ ವಿಠಲ
	೦೯

	ಜೋತಿಬಾ
	೦೨

	ಯಲ್ಲಮ್ಮ
	೨೩

	ಇತರೆ
	೦೪


ಗುರುಹಿರಿಯರು ಮನೆತನದ ದೇವರು ಎಂದು ಭಾವಿಸಿರುವಂಥ ದೇವರ ಯಾತ್ರೆಗೆ ಹೋಗಲೇ ಬೇಕು ಎಂಬ ವಿಷಯದಲ್ಲಿ ಗಾಢವಾದ ಶ್ರದ್ಧೆ ಅವರಿಗೆ. ಈ ಭಾಗದಲ್ಲಿ ಸೌಂದತ್ತಿ ಯಲ್ಲಮ್ಮ, ದೇವಿಗೆ ಯಾತ್ರೆ ಹೋಗುವ ಸಂಪ್ರದಾಯವು ಇರುವುದರಿಂದ ಸಾಲ ಮಾಡಿಕೊಂಡು ಯಾತ್ರೆಗೆ  ಹೋಗುವ ಕುಟುಂಬಗಳು ಬಹಳವಾಗಿ ಕಂಡು ಬಂದವು. ಸಾಲವು ಇಂದಲ್ಲ ನಾಳೆ ತೀರುತ್ತದೆ; ಅದನ್ನು ತೀರಿಸಲು ದೇವರು ಕೈತುಂಬ ಕೊಡುವುದುಂಟು ಎಂಬುದು ಅವರಲ್ಲಿದ್ದ ವಿಶ್ವಾಸ. ಅವರ ನಿತ್ಯ ಆಚರಣೆಯಲ್ಲಿ ಅತ್ಯಂತ ಕಟ್ಟುನಿಟ್ಟಾಗಿ ಅವುಗಳನ್ನು ಪಾಲಿಸುತ್ತಿರುವುದು ಕಂಡುಬಂದಿತು. ಈ ವಿಚಾರವಾಗಿ ಸ್ತ್ರಿಯರ ವಿಷಯದಲ್ಲಿ ಕೆಲವು ಮುಖ್ಯ ಉದಾಹರಣೆಗಳೂ ಇಂತಿವೆ.
	 
	ಹೌದು
	ಇಲ್ಲ

	ರಾತ್ರಿಯ ಹೊತ್ತು ಹಾಲಿಗೆ ಹೆಪ್ಪು ಹಾಕಬಾರದು
	೫೦
	೦೦

	ರಾತ್ರಿಯ ಹೊತ್ತು ಕಾಚು, ವೀಳ್ಯದೆಲೆ, ಮಸಾಲೆ ಕೊಡಬಾರದು
	೪೮
	೦೨

	ರಾತ್ರಿಯ ಹೊತ್ತು ಉಪ್ಪು ಕೊಡಬಾರದು
	 ೫೦
	೦೦

	ರಾತ್ರಿಯ ಹೊತ್ತು ಸುಣ್ಣ ಕೊಡಬಾರದು
	೪೭
	೦೩

	ದೀಪಹಚ್ಚಿದ ಮೇಲೆ ಹಣ ನೀಡಬಾರದು
	೪೬
	೦೪

	ಕೈಯ ಮೇಲೆ ಉಪ್ಪು ಹಾಕಬಾರದು
	೫೦
	೦೦

	ಮನೆಯಲ್ಲಿ ಜಗಳವಾಗುವುದರಿಂದ ಚಿಲಕ ಅಲ್ಲಾಡಿಸಬಾರದು
	೪೯
	೦೧


ಇವೇ ಮೊದಲಾದ ಅನೇಕ ಬಗೆಯ ಲೋಕಭ್ರಮೆಗಳನ್ನು ಅವರು ಮನಃಪೂರ್ವಕವಾಗಿ ಪಾಲಿಸಿಕೊಂಡು ಬಂದಿದ್ದಾರೆ. ಅಜ್ಜ, ಮುತ್ತಜ್ಜರ ಕಾಲದಿಂದಲೂ ನಡೆಯುತ್ತಾ ಬಂದಿರುವ ಈ ಸಂಗತಿಗಳನ್ನು ಪಾಲಿಸುವುದು ಅಗತ್ಯ. ಇಲ್ಲದಿದ್ದರೆ ವಿಪರೀತ ಕೇಡು ಸಂಭವಿಸುತ್ತದೆ ಎಂಬ ಭೀತಿಯು ಅವರ ಮನಸ್ಸಿನಲ್ಲಿ ಇದೆ. ದೀಪ ಹಚ್ಚಿದ ಮೇಲೆ ಮನೆಯಲ್ಲಿನ ಹಣವನ್ನು ತೆಗೆದುಕೊಟ್ಟರೆ ಮನೆಯ ಲಕ್ಷ್ಮಿಯು ಹೊರಹೋಗುತ್ತಾಳೆ, ಉಪ್ಪನ್ನು ಕೊಟ್ಟರೆ ಕೊಡುವವನ ಉಪ್ಪಿನಿಂದ ತೆಗೆದುಕೊಳ್ಳುವವನ ಬಗ್ಗೆ ಇದ್ದ ಮಮತೆಯು ಕಡಿಮೆ ಯಾಗುತ್ತದೆ. ಹಾಗೆಯೇ ರಾತ್ರಿಯ ಹೊತ್ತು ಹೆಪ್ಪನ್ನು ಹಾಕುವುದಕ್ಕೆಂದು ಹೊರಗಿನವರಿಗೆ ಕೊಟ್ಟರೆ ಮನೆಯಲ್ಲಿ ಹಾಲು, ಹಯನು ಕಡಿಮೆಯಾಗುತ್ತದೆ ಮತ್ತು ಸಂಪನ್ನತೆಯೂ ಇಲ್ಲವಾಗುತ್ತದೆ ಎಂಬಿತ್ಯಾದಿ ಕಾರಣಗಳನ್ನು ಹೇಳಿ ಈ ಕಲ್ಪನೆಗಳನ್ನು ಬಹಳ ಮುಖ್ಯವೆಂದು ಜೋರಾಗಿ ಸಮರ್ಥಿಸಿಕೊಳ್ಳುತ್ತಿದ್ದರು ಈ ಸ್ತ್ರೀಯರು.
ಶಕುನ ಅಪಶಕುನಗಳ ವಿಷಯದಲ್ಲಿಯೂ ಇದಕ್ಕಿಂತ ಬೇರೆಯಾದ ಮನೋಭೂಮಿಕೆ ಅವರದಾಗಿರಲಿಲ್ಲ.
ಮುಂಗುಸಿಯ ಮುಖ ನೋಡುವುದು, ಕುಕ್ಕಟ (ಹುಂಜ) ಕಾಣಿಸುವುದು, ಬಲಗಣ್ಣು ಹಾರುವುದು, ಎರಡು ಮೈನಾ ಪಕ್ಷಿಗಳು ಒಟ್ಟಿಗೆ ಕಾಣುವುದು, ವಿವಾಹಿತ ಸ್ತ್ರೀ ತುಂಬಿದ ಕೊಡವನ್ನು ಹೊತ್ತು ಎದುರಿಗೆ ಬರುವುದು, ದೇವರಿಗೆ ಏರಿಸಿದ ಹೂವು ಬಲಗಡೆಯಿಂದ ಕೆಳಗೆ ಬೀಳುವುದು -ಇವು ಶುಭ ಎಂಬುದು ಅವರ ತಿಳಿವಳಿಕೆ. ಹಾಗಾದಾಗ ಏನಾದರೂ ಒಳ್ಳೆಯದು ಘಟಿಸುತ್ತದೆ. ಇದಕ್ಕೆ ವಿರುದ್ಧವಾಗಿ ಎಡಗಣ್ಣು ಹಾರುವುದು, ಎಡಬಾಹು ಕಂಪಿಸುವುದು, ರಾತ್ರಿಯ ಹೊತ್ತು ನಾಯಿ ಅಳುವುದು, ತೆಂಗಿನಕಾಯಿ ನೆಟ್ಟಗೆ ಒಡೆಯುವುದು, ಖಾಲಿಕೊಡ ಹಿಡಿದುಕೊಂಡಂಥ ಸ್ತ್ರೀಯು ಎದುರಾಗುವುದು, ಗೂಬೆ ಅರಚುವುದು, ಕನಸಿನಲ್ಲಿ ಸಿಹಿ ಊಟ ಮಾಡುವುದು, ಮೈಮೇಲೆ ಹಲ್ಲಿ ಬೀಳುವುದು ಇತ್ಯಾದಿ ಸಂಗತಿಗಳು ಅಶುಭ ಮತ್ತು ಅನಿಷ್ಟಗಳೆಂದು ಒಪ್ಪಿಕೊಳ್ಳಲಾಗಿದೆ. ಇವುಗಳಲ್ಲಿ ಒಂದು ಸಂಗತಿ ಹೇಗೋ ಘಟಿಸಿತೆಂದರೆ ಆ ದಿನವೆಲ್ಲ ಕಸಿವಿಸಿಯಾಗುತ್ತಿರುತ್ತದೆ ಮನಸ್ಸಿನಲ್ಲಿ. ಜ್ಯೋತಿಷಿ, ಪೂಜಾರಿಯಲ್ಲಿಗೆ ಹೋಗಿ ಪಂಚಾಂಗ ತೆಗೆದು ಅದಕ್ಕೆ ಪರಿಹಾರವಾಗಿ ಏನಾದರೂ ಪೂಜೆಕಾರ್ಯ ಮಾಡಿದುದಲ್ಲದೆ ಮನಸ್ಸಿಗೆ ಸಮಾಧಾನವಿರುವುದಿಲ್ಲ ಎಂಬುದು ಅವರ ಅಂಬೋಣ.
ಅವರ ಮತ್ತೊಂದು ಪಕ್ಕಾ ತಿಳಿವಳಿಕೆ ಎಂದರೆ, ಚಿಕ್ಕ ಮಕ್ಕಳಿಗೆ ದೃಷ್ಟಿ ಆಗುವುದು. ಎಲ್ಲಾ ಸ್ತ್ರೀಯರೂ ಈ ಬಗ್ಗೆ ಧ್ವನಿಗೂಡಿಸಿ ಅಭಿಪ್ರಾಯ ಮಂಡಿಸಿದರು. ಇದು ಸರ್ವೆ ಸಾಮಾನ್ಯ ಸಂಗತಿ ಎಂಬುದು ಅವರ ನಂಬಿಕೆ. ಇಂಥವು ಲಕ್ಷ್ಯಕ್ಕೆ ಬರುವುದನ್ನು ಅವರು ವಿವಿಧ ಲಕ್ಷಣಗಳ ಮೂಲಕ ಹೇಳಿದರು. ಒಂದಕ್ಕಿಂತ ಹೆಚ್ಚು ಲಕ್ಷಣಗಳನ್ನು ಹೇಳುವ ಸ್ತ್ರೀಯರೂ ಇದ್ದರು. ಇದರ ಬಗ್ಗೆ ಇಲ್ಲಿನ ಸ್ತ್ರೀಯರು ವ್ಯಕ್ತಪಡಿಸಿದ ಅಭಿಪ್ರಾಯಗಳು
ಮಕ್ಕಳಿಗೆ ದೃಷ್ಟಿ ಹತ್ತಿರುವುದರ ಲಕ್ಷಣಗಳು, ಸಹಮತ ವ್ಯಕ್ತಪಡಿಸಿದ ಸ್ತ್ರಿಯರು:
	ಮುಸ್ಸಂಜೆಯ ಹೊತ್ತಿಗೆ ಮಕ್ಕಳು ಕಿರಿಕಿರಿ ಮಾಡುವುದು
	೩೮

	ಜ್ವರ ಬರುವುದು
	೨೨

	ಕಣ್ಣುರೆಪ್ಪೆ ಅಗಲವಾಗುವುದು
	೨೮

	ನಿದ್ರೆಯಲ್ಲಿರುವಾಗ ಭಯದಿಂದ ಕೂಗಿ ಏಳುವುದು
	೧೩

	ಹಸಿವು ಕಡಿಮೆಯಾಗುವುದು
	೧೯

	ಹಾಲು ಕುಡಿಸಿದರೆ ವಾಂತಿಮಾಡುವುದು
	೨೩

	ಮೈ ಹಿಡಿಯದಿರುವುದು (ದಪ್ಪವಾದಗಿರುವಿಕೆ)
	೧೭

	ಗುಳ್ಳೆ (ಬೊಕ್ಕೆ) ಏಳುವುದು
	೦೮


ಶಾರೀರಿಕ ಕೇಡು, ಆರೋಗ್ಯದ ತಕರಾರು, ಅಜೀರ್ಣ, ಹವಾಮಾನದ ಬದಲಾವಣೆ, ಬಟ್ಟೆಗಳನ್ನು ಬಿಗಿಯಾಗಿ ಹಾಕುವುದು -ಇತ್ಯಾದಿ ಕಾರಣಗಳಿಂದ ಮಕ್ಕಳ ಆರೋಗ್ಯ ಕೆಡುತ್ತದೆ. ಈ ಸಂಗತಿಯು ಅವರಿಗೆ ಸಾಮಾನ್ಯ ಅನಾರೋಗ್ಯದ ಇಂಥ ಸಂದರ್ಭದಲ್ಲಿ ಕೊಂಚವೂ ಅರ್ಧವಾಗುವುದಿಲ್ಲ. ಪರಿಣಾಮವಾಗಿ ಮಕ್ಕಳ ಆರೋಗ್ಯಕರ ಬೆಳವಣಿಗೆ ಯಾಗುವುದಿಲ್ಲ.
ದೃಷ್ಟಿ ತೆಗೆದು ಹಾಕುವುದಕ್ಕಾಗಿ ದೈವಿಕ ಕಾರ್ಯಗಳಿಗಿಂತ ಸಾಂಪ್ರದಾಯಿಕವಾಗಿ ನಡೆದು ಬಂದಿರುವ ಉಪಾಯಗಳನ್ನೇ ಮಾಡುತ್ತಿದ್ದಾರೆ. ಉಪ್ಪನ್ನು ನಿವಾಳಿಸಿ ನೀರಿನಲ್ಲಿ ಹಾಕುವುದು, ಉಪ್ಪು-ಮೆಣಸಿನಕಾಯಿಯನ್ನು ಬೆಂಕಿಯ ಮೇಲೆ ಹಾಕುವುದನ್ನು ಮಾಡುತ್ತಾರೆ. ಚಟಪಟ ಎಂದು ಶಬ್ದ ಮಾಡಿದರೆ ದೃಷ್ಟಿ ಹೋಯಿತು ಎಂದರ್ಧ. ಒಂದೊಮ್ಮೆ ಚಟಪಟ ಮಾಡಿದರೂ ಮತ್ತು ಬಿಕ್ಕಳಿಕೆ ಹತ್ತಿತೆಂದರೆ ದೃಷ್ಟಿ ಹೋಗಲಿಲ್ಲ ವೆಂಬುದು ನಂಬಿಕೆ. ನಿಂಬೆಹಣ್ಣನ್ನು ಕೊಯ್ದು ನಿವಾಳಿಸಿ ಎಸೆಯುವುದು, ರೊಟ್ಟಿಗೆ ಕಪ್ಪು ಮಸಿ ಹಚ್ಚಿ ನಿವಾಳಿಸಿ ಎಸೆಯುವುದು, ಗೇರುಬೀಜಕ್ಕೆ ಬೆಂಕಿಯನ್ನು ನಿವಾಳಿಸಿ ಮೂರು ದಾರಿಗಳು ಕೂಡುವಲ್ಲಿ ಎಸೆದು ಬರುವುದು. ಹೀಗೆ ಮೌಡ್ಯ, ಮೂರ್ಖ ಮಾರ್ಗಗಳಿಂದ ದೃಷ್ಟಿಯನ್ನು ತೆಗೆಯುವುದಕ್ಕೆಂದು ಸಂಪ್ರದಾಯವೊಂದನ್ನು ರೂಡಿಸಿಕೊಳ್ಳಲಾಗಿದೆ. ಅಲ್ಲದೆ ಅಮಾವಾಸ್ಯೆ, ಬುಧವಾರ ಮತ್ತು ಶನಿವಾರಗಳು ಆವಶ್ಯಕವೆಂದು ಒಪ್ಪಿಕೊಂಡಿದ್ದಾರೆ. ದೃಷ್ಟಿ ತಾಗಬಾರದು ಎಂಬ ಕಾರಣಕ್ಕಾಗಿ ಕಪ್ಪು (ಕಣ್ಣು ಕಪ್ಪು) ಹಚ್ಚುವುದು, ಕಪ್ಪು ದಾರ ಕಟ್ಟುವುದು, ಗೇರುಬೀಜ ಕಟ್ಟುವುದು ಇತ್ಯಾದಿ ನಂಬಿಕೆಗಳನ್ನು ಕೂಡ ಪಾಲಿಸಿಕೊಂಡು ಬರುತ್ತಿರುವುದನ್ನು ಅವರು ಹೇಳಿದರು. ಪ್ರತಿ ಅಮಾವಾಸ್ಯೆಯೆಂದು ತೆಂಗಿನ ಕಾಯಿಯನ್ನು ದೇವರಿಗೆ ನೀಡುವ ಸಂಪ್ರದಾಯವನ್ನು ಪಾಲಿಸಿಕೊಂಡು ಬಂದಂಥ ಸ್ತ್ರೀಯರ ಸಂಖ್ಯೆ ಇಪ್ಪತ್ಮೂರು.
ಗರ್ಭಪಾತ
ಅತ್ಯಂತ ಅತಾರ್ಕಿಕ ಮತ್ತು ಅಶಾಸ್ತ್ರೀಯ, ಗಾಢ ಅಜ್ಞಾನದ ದ್ಯೋತಕ ತಿಳಿವಳಿಕೆಯಾಗಿ ಅವರಲ್ಲಿ ಕಂಡು ಬಂದುದೇನೆಂದರೆ, ಚಿಕ್ಕ ಮಗುವಿಗೆ ತೊಡೆ ಮೇಲೆ ಮಲಗಿಸಿಕೊಂಡು ಹಾಲು ಕುಡಿಸುವವರೆಗೂ ಮತ್ತೊಂದು ಗರ್ಭ ನಿಲ್ಲುವುದಿಲ್ಲ. ಈ ಅಭಿಪ್ರಾಯಕ್ಕೆ ಸಹಮತ ವ್ಯಕ್ತಪಡಿಸಿದ ಸ್ತ್ರೀಯರ ಸಂಖ್ಯೆ ಮೂವತ್ನಾಲ್ಕು. ಅಲ್ಲದೆ ಎರಡು ವರ್ಷಗಳವರೆವಿಗೂ ಮಕ್ಕಳಿಗೆ ಹಾಲು ಕುಡಿಸಬೇಕು ಎಂಬುದು ಎಲ್ಲ ಸ್ತ್ರೀಯರ ಅಭಿಪ್ರಾಯ. ಅಂತೆಯೇ ಅದನ್ನು ಪಾಲಿಸುತ್ತಾರೆ. ಸದ್ಯೆ ಮಕ್ಕಳುಮರಿ ಇರುವಂತಹ ಸ್ತ್ರೀಯರು ಇಪ್ಪತ್ತೊಂದು ಮಂದಿ. ಅವರಿಗೆ ಎಷ್ಟು ವರ್ಷಗಳತನಕ ಮಕ್ಕಳಿಗೆ ಹಾಲು ಕುಡಿಸಿದಿರಿ ಎಂಬುದಾಗಿ ಪ್ರಶ್ನಿಸಲು ಅವರಿಂದ ಬಂದ ಉತ್ತರ ಭಿನ್ನಭಿನ್ನವಾಗಿತ್ತು:
	ಮಗುವಿನ ವಯಸ್ಸು
	ಕುಡಿಸುತ್ತಿದ್ದ ಸ್ತ್ರೀಯರ ಸಂಖ್ಯೆ

	ಎರಡು ವರ್ಷ
	೦೫

	ಮೂರು ವರ್ಷ
	೦೭

	ನಾಲ್ಕು ವರ್ಷದವರೆಗೆ (ಕೊನೆಯ ಮಗು)
	೦೯


ಮಗುವಿಗೆ ಹಾಲು ಕುಡಿಸುತ್ತಿರುವ ಕಾರಣ ದೈಹಿಕ ಆರೋಗ್ಯದ ಮೇಲೆ ಅದರ ಪರಿಣಾಮ ಉಂಟಾಗುತ್ತದೆ. ಅಲ್ಲದೆ ಸ್ತ್ರೀಯರ ಆರೋಗ್ಯದ ಮೇಲೂ ಹಾನಿಕಾರಕ ವಾಗುತ್ತದೆ ಎಂದು ಹೇಳಿದ್ದು ಅವರಿಗೆ ಅರ್ಧವಾಗಲಿಲ್ಲ. ಬದಲಾಗಿ ಹಾಲಿನ ಪ್ರಶ್ನೆ ಮಕ್ಕಳ ಅಳುವನ್ನು ನಿಲ್ಲಿಸುವುದು, ತಾಯಿಗೆ ಸ್ವಲ್ಪಹೊತ್ತು ಅಡ್ಡಾಗುವುದಕ್ಕೆ ಮತ್ತು ವಿಶ್ರಾಂತಿ ಪಡೆಯುವುಕ್ಕೆ ಇದೊಂದು ಅವಕಾಶವೆಂಬುದು ಅವರ ಅಭಿಪ್ರಾಯ. ಇದರಿಂದ ಮಗುವಿನ ಮೇಲೆ ಮಮತೆ ಹೆಚ್ಚಾಗುತ್ತದೆ ಎಂಬ ವಿಚಾರವೂ ಅವರಲ್ಲಿ ತುಂಬಿಕೊಂಡಿತ್ತು.
ಗರ್ಭಪಾತದ ವಿಷಯವಾಗಿ ಚರ್ಚೆ ಮಾಡುವಾಗ ದೈಹಿಕ ಅಶಕ್ತತೆ, ಅನಾರೋಗ್ಯ, ಜಡತ್ವ ಮತ್ತು ಇತರೆ ಕಾರಣಗಳ ಅಸ್ಪಷ್ಟತೆಯು ಅವರಲ್ಲಿ ಇರುವುದು ಕಂಡುಬಂದಿತು. ಕೇವಲ ಶೇಕಡ ಮೂವತ್ತರಷ್ಟು ಸ್ತ್ರೀಯರು ಮಾತ್ರ ಗರ್ಭಪಾತವಾಗುವುದು ಶಾರೀರಿಕ ಮತ್ತು ಆರೋಗ್ಯ ಸಂಬಂದಧ ಘಟನೆ ಎಂದು ಮಾನ್ಯ ಮಾಡಿದರು. ಆದರೆ ಉಳಿದವರ ಅಭಿಪ್ರಾಯಗಳು ಮಾತ್ರ ಹೀಗಿದ್ದವು.
	ಗರ್ಭಪಾತದ ಕಾರಣಗಳು
	ಸಹಮತ ವ್ಯಕ್ತಪಡಿಸಿದ ಸ್ತ್ರೀಯರು

	ಹರಕೆಯನ್ನು ಹೊತ್ತು ತೀರಿಸದಿರುವ ಪರಿಣಾಮ
	೦೫

	ಪೂರ್ವಜನ್ಮದ ಪಾಪ
	೦೮

	ಅದೃಷ್ಠದ ಭೋಗ
	೦೭

	ದೇವರ ಅವಕೃಪೆ
	೦೫

	ಮಾಟ, ಭೂತ ಬಾಧೆ
	೧೦


ಗರ್ಭಪಾತವಾಗುವುದು ದೈವೀ ಸಂಬಂಧಿ ವಿಷಯ. ಅದು ಅದೃಷ್ಟದ ಒಂದು ಭಾಗ ಎಂದು ತಿಳಿದುಕೊಳ್ಳುವ ವೃತ್ತಿಯು ಅವರ ಅಜ್ಞಾನದಿಂದ ಮತ್ತು ಅಂಧಶ್ರದ್ಧೆಯಿಂದ ನಿರ್ಮಾಣವಾದುದಾಗಿದೆ. ಮಹತ್ವದ ಸಂಗತಿ ಎಂದರೆ ಪುರುಷ ವೈದ್ಯರ ಕಡೆಯಿಂದ ತಪಾಸಣೆ ಮಾಡಿಸಿಕೊಳ್ಳುವುದು ನಾಚಿಕೆ ಮತ್ತು ಸಂಕೋಚದ ವಿಷಯವಾಗಿತ್ತು ಅವರಿಗೆ. ಹಾಗೆ ಭಾವಿಸಿರುವ ಅವರು ವೈದ್ಯರ ಬಳಿಗೆ ತಪಾಸಣೆ ಮಾಡಿಸಿಕೊಳ್ಳುವ ಸಾಧ್ಯತೆಯನ್ನು ಸ್ಪಷ್ಟವಾಗಿ  ನಿರಾಕರಿಸುತ್ತಿದ್ದರು. ಅಲ್ಲದೆ ಹಳ್ಳಿಗಳಲ್ಲಿ ಮಹಿಳಾ ವೈದ್ಯರು ಇಲ್ಲದಿರುವು ದರಿಂದ ತಪಾಸಣೆ ಮಾಡಿಸಿಕೊಳ್ಳುವ ವಿಚಾರವು ಸಹ ಅವರ ಮನಸ್ಸಿನಲ್ಲಿ ಬರುವುದೇ ಇಲ್ಲ. ಪರಿಣಾಮವಾಗಿ ಗರ್ಭಪಾತ ಉಂಟಾಗಿ ಅವರ ಆರೋಗ್ಯದ ಮೇಲೆ ಅನಿಷ್ಟ ಪರಿಣಾಮಗಳು ಆಗುತ್ತಲೇ ಬಂದಿವೆ.
ಕಾನೂನುಗಳು
ಹಿಂದೂ ವಿವಾಹ ಕಾಯಿದೆ (೧೯೫೫), ಹಿಂದೂ ವಾರಸುದಾರಿಕೆ (ಆಸ್ತಿ) ಹಕ್ಕಿನ ಕಾಯಿದೆ (೧೯೫೬), ಹಿಂದೂ ಅಜ್ಞಾನ ಮತ್ತು ಪಾಲಕತ್ವದ ಕಾಯಿದೆ (೧೯೫೬), ಹಿಂದೂ ದತ್ತಕ ಮತ್ತು ಜೀವನಾಂಶ ಕಾಯಿದೆ (೧೯೭೧), ಗರ್ಭಪಾತ ಸಂಬಂದಧ ಕಾಯಿದೆ (೧೯೭೧), ಕೂಲಿಕಾರ್ಮಿಕರ ಕನಿಷ್ಟ ವೇತನ ಕಾಯಿದೆ (೧೯೭೪), ಇವುಗಳ ರೂಪುರೇಖೆ ಮತ್ತು ಅವುಗಳಲ್ಲಿನ ಸವಲತ್ತುಗಳ ಬಗ್ಗೆ ಅವರಿಗೆ ನಾನು ತಿಳಿಸಿ ಹೇಳಿದೆ. ಕಾಯಿದೆಗಳ ಗುಣಾತ್ಮಕತೆಗಳ ದೊಡ್ಡ ಯಾದಿ(ಪಟ್ಟಿ)ಯನ್ನು ಮತ್ತು ಅದರ ಮೂಲಕ ಲಭ್ಯವಾಗುವ ಸೌಲಭ್ಯಗಳ ವಿಚಾರವನ್ನು ಕೇಳಿದ ಆ ಸ್ತ್ರೀಯರಿಗೆ ಆಶ್ಚರ್ಯವಾಯಿತು. ಕಾರಣ ಅವರಲ್ಲಿ ಆ ಬಗ್ಗೆ ತೀರಾ ಅಜ್ಞಾನವಿದ್ದುದು ಕಂಡುಬಂದಿತು. ಅವರಿಂದ ಬಂದಂಥ ಉದ್ಗಾರಗಳು ಹೀಗಿವೆ:
‘ತಾಯಿ, ಕಾಯಿದೆ ಪುಸ್ತಕವು ಕಲಿತ ಹೆಣ್ಣುಮಕ್ಕಳಿಗೆ, ನಮಗೆ ಇದರ ವಿಚಾರ ಏನೂ ತಿಳಿಯುವುದಿಲ್ಲ, ಕಾರಣ ನಮಗಿರುವ ಅನಕ್ಷರತೆ. ಗರ್ಭಪಾತ ಸಂಬಂದಧ ಕಾಯಿದೆ ಎನ್ನುತ್ತೀರಿ, ಈ ವಿಚಾರ ನ್ಯಾಯವಾದುದೇ ಹೌದು. ಆದರೆ ಗ್ರಾಮೀಣ ಸಮಾಜದಲ್ಲಿ  ನಮಗೆ ಡಾಕ್ಟರ್ ಮತ್ತು ದವಾಖಾನೆ (ಔಷಧಾಲಯ)ಗಳು ಎಲ್ಲಿವೆ? ಯಾರು ಆರಂಭಿಸುತ್ತಾರೆ? ಸೂಲಗಿತ್ತಿಯೇನೋ ಸರಿ, ಕಾಯಿದೆಯ ನೋಂದಣಿಯನ್ನು ಸಮಾಜದಲ್ಲಿ ಗಂಡಸರೇ ಮಾಡುತ್ತಾರೆ ಅಲ್ಲವೆ.’
ಸಾಮಾನ್ಯ (ಅನಕ್ಷರಸ್ಥ) ಜನರ ಪಾಲಿಗೆ ಕಾಯಿದೆಯ ಕಾಗದ ಬರಿಯ ಹಾಳೆ ಹೌದು ತಾನೆ.
ಈ ಬಗೆಯ ಶಬ್ದಗಳಲ್ಲಿ ಅವರು ತಮ್ಮ ಅಭಿಪ್ರಾಯವನ್ನು ವ್ಯಕ್ತಪಡಿಸಿದರು. ಆದರೂ ಎಲ್ಲಾ ಸ್ತ್ರೀಯರು, ಕಾಯಿದೆಯ ಮಾಹಿತಿಗಳಲ್ಲಿ ಆಸಕ್ತಿ ವಹಿಸಿದರು. ಅವರ ಮುಖದ ಮೇಲೆ ಆಶ್ಚರ್ಯ ಮತ್ತು ಕಣ್ಣುಗಳಲ್ಲಿ ಹೊಸತೇನನ್ನೋ ಕೇಳಿದ ಆನಂದವು ಸ್ಪಷ್ಟವಾಗಿ ಕಾಣುತ್ತಿತ್ತು. ಆದರೂ ಸಮಾಜ ನಮ್ಮ ಪರವಾಗಿಲ್ಲ, ಹಾಗಾಗಿ ಕಾಯಿದೆಯ ಪೊಳ್ಳುತನದ ಅರಿವೂ ಅವರಿಗೆ ಇತ್ತು. ಹೃದಯದ ಈ ವಿಚಾರವನ್ನು ಅವರು ಮತ್ತೆ ಮತ್ತೆ ವ್ಯಕ್ತಪಡಿಸಿದರು. ಕಾಯಿದೆಗಳ ಆಧಾರದ ಬಗ್ಗೆ ಎಲ್ಲರಲ್ಲೂ ಶಂಕೆಯು ಕಾಣಿಸುತ್ತಿತ್ತು. ಅಲ್ಲದೆ ಕನಿಷ್ಠ ವೇತನ ಕಾಯಿದೆಯನುಸಾರ ಹೊಲಗೆಲಸದಲ್ಲಿ ಸ್ತ್ರೀ-ಪುರುಷರಿಗೆ ಸಮಾನ ಕೂಲಿ ದೊರಕಬೇಕು ಎಂಬುದರ ಬಗ್ಗೆಯೂ ಅವರಿಗೆ ಒಪ್ಪಿಗೆಯಿಲ್ಲ.
ಹೊಲದಲ್ಲಿ ಕೆಲಸ ಮಾಡುವ ಸ್ತ್ರೀಯರು ಅತ್ಯಂತ ಹೀನ ದರ್ಜೆಯ ಮತ್ತು ಪಶು ಸಮಾನವಾದ ಜೀವನವನ್ನು ನಡೆಸಬೇಕಾಗಿದೆ. ಅವರಲ್ಲಿನ ಅಜ್ಞಾನದಿಂದಾಗಿ ರೂಢಿ ಮತ್ತು ಸಂಪ್ರದಾಯದ ಒತ್ತಡದ ಅಡಿಯಲ್ಲಿ ಬದುಕುತ್ತಿದ್ದಾರೆ. ಹಾಗಾಗಿ ಅತ್ಯಂತ ಹಳತಾದ ಮತ್ತು ಹೀನವಾದ ವಿಚಾರಗಳನ್ನು ಗಟ್ಟಿಯಾಗಿ ಹಿಡಿದಿರುವುದರಿಂದ ಅವರಲ್ಲಿ ಸುಧಾರಣೆ ಹೇಗೆ ಸಾಧ್ಯ? ಇವರು ಗಂಭೀರವಾಗಿ ಕೆಲಸ ಮಾಡುವುದಾದರೂ ಹೇಗೆ? ಯಾರು? ಇಂಥ ಅನೇಕ ಪ್ರಶ್ನೆಗಳಿವೆ. ಈ ಶಿಬಿರದ ಚರ್ಚೆಯನ್ನು ತೀರಾ ಅಸ್ವಸ್ಥ ಗೊಳಿಸಿದ್ದು ಸಹಾ ಇವೇ ವಿಷಯಗಳು. ಇವುಗಳ ಬಗ್ಗೆಯೇ ಪ್ರಶ್ನೆಗಳು ಬರುತ್ತಿದ್ದವು ಇಲ್ಲಿ. ಸ್ತ್ರೀ-ಮುಕ್ತಿ ಚಳವಳಿಯು ಇವುಗಳನ್ನು ಅವಶ್ಯ ದಾಖಲಿಸಬೇಕು. ಅಷ್ಟು ಸಾಮರ್ಥ್ಯವು ನಿರ್ಮಾಣವಾಗಬಹುದು ಇದರಿಂದ ಎಂಬುದು ಇಲ್ಲಿನ ಮುಖ್ಯ ಆಶಾವಾದ.

